










М а т л а ъ: 

Агар сенинг лутфинг бизга йўлбошчилик қилса, 
Осмон бизнинг подшоҳлик хуржунимизни 

елкасига кўтаради. 

Кун ботиши олдида тариқатлар қутби, 
ҳақиқатлар ғавси, 

М а с н а в и й : 

Иршод мамлакатининг шаҳриёри, 
Абдоллар бошлиғи ва автодлар йўлбошчиси, 

ярақлаган шамъи урфон саҳифасининг нақш-
банди, Хожа Нақшбанд12, замон қутбининг, 
Тангри уни муқаддас қилсин, мазорига тушиб, 
ул ҳазратнинг муқаддас қабрини зиёрат қилди. 
Иккинчи куни Хожа Даргир13га борди, кеча-
си унда бўлиб, эртаси Сайид Амир Кулол-
нинг, Тангри уни раҳмат қилсин, қабрига бо-
риб ул пок ошёна остонасига ниёз юзини сурт-
гандан сўнг Насаф томонга жиловни бурди. 
Шу орада қутлуғнишон Ибодулла султон14дан 
киши келиб айтди: «Душманларнинг сипоҳ-
лари Сирдарёдан ўтиб, баъзи атроф ва вило-
ятни талаб кетдилар. Бу ҳодиса дафъига ни-
мани мувофиқ топсалар, иноят қилсалар эди». 
Бу воқеанинг сурати шундан иборат: хон ҳаз-
ратлари рамазон ийдида отга миниб ташқари 
чиқмаганларини Бобо султон эшитиб, хон то-
монидан қанча марҳаматлар бўлиб турганига 
қарамасдан, фитначи қозоқларнинг бошлиқ-
лари билан кенгаш қилиб, шуни муқаррар 
қилдиларки, қозоқ Сорбон султон хон ҳаз-
ратга қанча замон чокарлик қилиб, меҳрибон-
чиликлар кўрган бўлса ҳам, Бухоронинг ши-
мол томонида бўлган тумонларни талон қил-
син. Бўзахўр султон бошқа кишилари билан 
Самарқанд вилоятига бориб талон қилсин. 
Олдиндан Бўзахўр султон бирмунча 
муфаттиҳлар билан Сирдарёдан ўтиб талону 
торож қилиб, Қунбой мавзеигача бориб 
бениҳоят молу ўлжаларни олиб қайтди. Бу 
ҳодиса хон ҳазратнинг олий остонасига етиб, 
онҳазрат марҳамат юзасидан аҳдни бузиб 
қарши бўлишни муносиб кўрмаса ҳам, лекин 
очиқ маълум бўлдики, бу фитнани қўзғотувчи 
Бобо султон экан. Шунинг учун иккинчи ма-
ротаба теварак-атрофга киши юборди, токи 
муқаррар қилинган вақтда зафарасар лашкар 
тезлик билан муборак аскаргоҳга келиб жой-

лашсинлар. Олдин ҳукм қилдики, Абулфатҳ 
Исфандиёр султон ва Суюнчмуҳаммад султон15 

биродари Саъид Муҳаммад султон билан 
Самарқандга борсинлар. Агар душманларни 
иккинчи марта топсалар, уларни дафъ қил-
синлар». Шу фармонга мувофиқ қудратли 
амир Жонкелдибий ва низомулмулк Қулбобо 
кўкалтошлар, фармонга мувофиқ, Бухоро 
сипоҳларига бош бўлиб, Кармина вилоятига 
юзландилар ҳамда катта жамият билан у ерда 
ўрнашдилар. 

М а с н а в и й: 

Искандаршиор хон ҳузурига, 
Фаришта рутбали, осмон қадарли хон қошига, 
Хабар бўлдиким, ёмонлик ва фасод юзасидан, 
Қарши душман бу томонга юзланди. 
Талону торож учун Сирдарёдан ўтди. 
Гарданкашлик билан байрок кўтариб, 
Талону торож килишга қадам кўйди. 
Қунбой атрофларини ғорат қилди. 
Шаҳриёр иккинчи бор буюрди, 
Зафар байроқли, Жамиқтидор шоҳ буюрди: 
Ҳар жойда бошлиқ ва сарвар киши бўлса, 
Мардоналик майдонида саф йиртувчи паҳлавон 

бўлса, 
Уруш ва жанг асбобини тартибга солиб, 
Кина ва жангу жадал қасдида 
Миёнкол томонга келсинлар, 
Урушни ўша жойдан бошлаймиз. 
Хоқон фармони билан сайёра сипоҳлар 
Кармина томонга майл қилдилар. 

Ва яна шу замонларда Сорбон султон ҳам 
даштликлардан кўп жамият билан, 

М а с н а в и й : 

Шиддатли жанг чоғида қаттиқ урушардилар, 
Ҳаммалари бўрига ўхшаб тери кийган эди, 

бошлари қалқон каби, юзлари буришган эди, 
кўзлари эса қалин қошлари остига яширинган, 
ҳаракатлари уруш бошлашга қаратилган эди, 
Сирдан ўтиб, Бухорога юзланиб, Бухоронинг 
Туркистон томонида бўлган тумонларидан 
баъзисини талаб, ҳайвонлардан ҳам олиб 
қайтганлар. Бу хабар иккинчи маротаба 
хоннинг қулоғига етиши билан ғазаб олови 
аланга олиб, янгидан сипоҳ тўплаш учун 
вилоят ва шаҳарларга киши юборди ва ўзи 
зулқаъда ойининг ўртасида16 Насафдан Миён-















Ва ҳар бирлари чақмоқ каби тиғидан пгуъла 
чиқарувчи эдилар. 

Шундай сипоҳки, маҳбублар киприги каби ўткир, 
Ва турк маҳбубларининг кўзлари каби фитна 

қўзғотувчи эдилар. 
Шундай бир гуруҳки, бўйин товловчи, 
Уруш кунида тез фитна қўзғотувчи эдилар, 

зафарасар лашкаргоҳга келиб хизматкорлик ва 
фармонбардорлик камарини тоғ белига боғла-
дилар. 

Алқисса, атроф ва жонибдан кетма-кет Эрон 
ва Турон лашкарлари гарданкашларидан 
(кўпи) олий ўрдуга келиб, сайёраиштибоҳ ва 
нусратлик сипоҳга қўшилдилар. Юз минг 
номдор отлиқ зафарнишон байроқ остида қарор 
топдилар. Қуёш Далв буржида50 бўлиб, қиш 
совуғи қаттиқ бўлса ҳам, онҳазрат панжшанба 
куни салтанат кўзининг нури Абдулмўмин 
султонга давлат марказига қайтиш учун ижозат 
берди ва видолашиш вақтида насиҳат учун 
марҳамат тилини очди. 

М а с н а в и й : 

Душман қасдида шаҳаншоҳи комрон 
Зафарлик рашк отига минди. 
Ўзининг иқбол қутичасида бўлган 
Яхши фолли дуррини чиқарди. 
Уни меҳру муҳаббат оғушига олиб, 
Меҳр билан юзидан ўпди. 
Унга меҳру шафқат кўрсатганидан сўнг 
Насиҳат учун тил очди: 
«Эй кўзим равшани, хушингни менга тут, 
Сўзларимга бирма-бир кулоқ сол. 
Қудратинг етганча халққа зулм қилма, 
Яхши хулкдан бошқа сўзлама. 
Умрнинг узун бўлишини истасанг, 
Халққа яхшилик қилишдан бошқа ўйни 

қилма». 

Ул давлат кўзи ва салтанат чироғи қулоғини 
насиҳат гавҳари билан оро бериб, шафқат 
қўлтиғига олди. Сўнгра хон у билан видола-
шиб, Тангри ҳимоясига топшириш билан 
жўнатди. Шу кун ўзи замон ҳодисасидан ҳам 
кўп сипоҳ билан офтоб толелик байроғини 
фалакка кўтариб отга минди. 

Кина юзасидан узангига оёғини қўйди. 
Узун умрлик ғалабага Хизр йўли билан 
Шоҳ бошини юқори кўтариб жўнади. 
Халқ юлдуз сипоҳли шоҳ атрофини 
Ой қўрғонлагандек ўраб олган эди. 
Ул юзи ёруғ подшоҳ бошидаги соябон, 
Гўёки фалак остига кирган қуёш эди. 
Толелик юзи шамъдан ёруғроқ бўлиб, 
Бошидаги зар тожи олов шуъла каби эди. 
Якка пари ва талъати зоҳир бўлиб, 
У ийд ойи каби бу ийд куни бахтиёр эди. 
Туғининг маҳчаси фалакдан баҳраманд бўлиб, 
Гўёки баланд осмонга осилган эди. 
Байроғининг ойи жилва қилиб турарди, 
Гўё «Ваш-шамс» сураси52 ундан бир оят ва бир 

нишона эди. 
Байроғининг бошидаги ҳилпираб турган қора 

ипак, 
Гўёки кокилининг жингалагига юзларча ошуфта 

диллар осилган 
Байроғи ойининг ойнаси баланд бўлганда, 
Фалак турки53 ўзини ойнада кўриш учун 

кўтарилди. 
Фалак келини унинг куёш каби маҳчаси 

рашкидан 
Олтин панжасини бошга урди. 
Қизил байроқ жойидан зудлик билан қўзғолиб, 
Ҳар томонда ўк-ёй каби аршга тегиб турарди. 

Эътиборли ва иқтидорли амирлардан бир 
жамоасини, масалан, Шоҳ Саъидбий қорлиқ, 
Шоҳим қўрчи, Али Мардон баҳодир ва Жўл-
тойбий кабиларни, шерлардан ҳам шижоатли, 
ўлдириш дарёсининг наҳанги, уруш вақтлар 
силобий тиғларини душманларнинг қони билан 
қизартирувчи, қон тўкувчи байроғни кўтарган, 
найзалари хаттотлардек душманлар жисми 
ҳарфларини ўчирар эди, душман аҳволидан 
хабар олиш учун Қунбой томонга юборди. 
Ҳазрат хон ўрдуни Чоршанба мавзеи^га 
юбориб, ўзи мавлоно Хожаги Косоний^нинг 
нурга тўлган мазорининг зиёратига кетди. 
Зиёрат шартини ўрнига қўйгандан кейин, ўша 
остона мулозимларига назру садақалар бериб, 
пешин вақтида у ердан қайтди. Шу куни 
жаҳонни ёритувчи султонзода, 

Б а й т: 

Баланд ҳимматли, кўп билимли 
Муборак толели, қутли бахтли, ҳумоюн фолли 



_ 4 























27 

























































Student
Typewriter















олишга тиришиб турдилар. Чуҳра оқолари, ма-
салан, қаҳрамонлик майдонининг отлиғи Раҳ-
монқули чуҳра оқоси ва баҳодирлик тўқайи-
нинг қоплони Дўст мирзолар хон чодирининг 
риоясига қарор олдилар. Қиёмат қўзғотувчи 
баҳодирлар савлатидан қўрқиб, қалъада бўл-
ган кишиларнинг аъзоларида сустлик пайдо 
бўлди ва, билдиларки, зарра фалак офтобига 
баробарлик даъвосини қилиши қуёш юзини хаёл 
лойи билан суваш каби бўлади. Қатранинг дарё-
га баробарлик даъвосини қилиши муҳитни 
кафт билан ағдаришга ўхшайди. Шунинг учун 
кибр этагига урган қўлларини тортиб, ёлвориш 
йўли билан афв ёқасига урдилар, гуноҳлари 
афвини сўраб «Бизларнинг гуноҳларимизни сў-
райдиган киши бирми?»277, деган овозани чи-
қардилар. Аввал олийманқабат, акобирлар зуб-
даси, саодат доирасининг маркази Сайид Ҳоди 
Нақшбандийни васила қилиб юбордилар. Ик-
кинчидан, тадбирли амир Ҳошимбийга киши 

I юбориб, шафоат қўлини ожизлик этагига уриб 
ва ниёз бошини ёлвориш ёқасидан чиқариб, 
зорлик билан арз қилдиларки, агар восита бў-
либ онҳазратнинг марҳамати юзасидан бизлар-
нинг гуноҳларимизни афв суви билан ювилса, 
подшоҳлик йўсини билан мағфират эшиклари-
ни биз надоматли гуруҳлар юзига очсалар, то 
жон танда ва руҳ баданда бор экан, ҳамиша 
фалак каби Каҳкашон278 шаклида бандалик ка-
марини белга боғлаб, давлат остонаси қуллари-
нинг қарорида ихлос шароитини жойига келти-
рамиз. 

Б а й т: 

Ман сенинг ғуломингдурман, одатим куллик, 
Агар сен кабул этсанг, ажаб саодатлик бўлур 

эди. 

Қалъадагиларнинг илтимосларига мувофиқ, 
Сайид Ҳоди қутли мажлисга бориб шафоат ва 
ёлвориш эшикларини очиб, қалъа аҳли тили-
дан ялиниб, гуноҳларини ва ҳамма «гуноҳла-
римизни афв қил ва исёнимизни бекит ва биз-
ларга раҳм қил»279 деган чиройли сўзлар би-
лан ёлвориб, «сулҳ яхши»280 мазмунига муво-
фиқ сўраб, нурли дилга ҳавола қилиб ва «Танг-
ри ораларини келишувини хоҳлайди»281 жум-
ласи ичига олган фойдалар анвоини олий 
раъйга арз қилди ва пок диллик амир Ҳошим-
Атттт ЧТ-ТА* •УГУО-^-ГЛТТТ^ТТТ-» -^ГЧГПТТ Т З -уТТТТТТТТТГ Г П Я Т Т Л Т Я 

келиб: «Агар уларни афв қилсанг, улар бан-
даларингдандир ва агар гуноҳларидан ўтсанг, 
сен азиз ҳакимсан»282 мазмунига мувофиқ, қаҳр 
оловини пасайтиришни илтимос қилди. 

М а с н а в и й : 

Бу бўйни эгилган гуруҳнинг гуноҳларидан 
ўтгилки, 

Улар аввал саркашликка туташ бўлганлар. 
Ҳаммаларида кўрқишдан ўлим хавфи бор, 
Тиғдан қўрқиш туфайли диллар икки бўлак 

бўлган. 
Улардан айшу шодлик нури кетиб, 
Кечасига ўхшаб кундузлари қоронғу бўлган. 

Онҳазрат «аччиқни ютувчилар мардум гу-
ноҳини афв этувчилардир»283 мафҳумига амал 
қилиб, қабул қулоғи билан эшитди; ҳидоятпа-
ноҳ хожанинг ва адолатдастгоҳ амирнинг ил-
тимосларини қабул қилиб, қалъа аҳлининг гу-
ноҳларидан ўтди. Шу сўзни тасдиқлайдиган 
ва мардум оғзида юрган, кечаю кундуз саҳи-
фасига ёзилган қуйидаги ҳикоят бор: Зол ўғ-
ли Рустам284 Сеистон атрофини ўраб ўлтириб, 
кириш ва чиқиш йўлини қалъа аҳлига бекит-
ди. Қалъа аҳли, тавбаю узр эшигидан кириб, 
сулҳни талаб қилдилар. Рустам уларнинг та-
лабларига қулоқ солмади, бу хабар Золга ет-
ди. У тезликда Рустамга бориб насиҳатга тил 
очди ва шу калом мазмунини баён қилди: 
«Сулҳ талаб этувчи киши билан урушиш кат-
та хатолардандир». 

Н а з м: 

Зол айтдики, ғаш ва хиёнатдан ўт, 
Сулҳ талаб этувчи кишига тиғ тортма. 
Чунки сулҳга толиб кишига жафо қилиш, 
Қандай бўлмасин, катта хатодир. 
Сулҳ қил, чунки сулхда яхшилик бор, 
Қуръондаги «сулҳ яхши»2 8 5 сўзини эшитгил. 

Алқисса, Муҳаммад султон шу василалар-
ни восита қилиб, қалъа ичидан хизматкорлик 
камарини белга боғлаган ҳолда, қуллик ҳал-
қасини қулоғига тақиб, ўзининг онаси ва Қур-
бонбийлар билан биргаликда ташқарига чикди 
ва ожизлик ҳамда бечоралик эшигидан кириб, 
тобелик йўлидан юрди ва туҳфалар тортиб, 
КУЛЛИК изхоо килди. 



Соҳибқиронга бандаман, 
Модомики тирикман хизматига бел 

боғлаганман. 
Қўлимдан хизматкорликдан бошқа нарса 

келмайди, 
Қулларингга куллик қиламан. 
У комёб ва ор-номусли онхазратга учрагандан 

сўнг, 

Н а з м: 

Мухаммад султон узрга тилини очиб, деди: 
Эй шаҳриёр, омон бергил, омон. 
Лутфингдан жон умидвордир, 
Қахринг зўрлигидан жонга омон сўрайман. 
Қахрингдан қаттиқ ноумидлигимиз бор, 
Лутфинг зиёд бўлармикин, деймиз. 
Агар қаҳр қилмокчи бўлсанг унга лойиқмиз. 
Агар меҳрибончилик қилсанг, жон билан 

қуллик қиламиз, 
Агар кина қиличини кўтарсанг раводир, 
Ва агар раҳм қилсанг, бу ҳам лойиқдир. 

Онҳазратнинг муборак табиатида ниҳоят-
сиз марҳамат борлигидан, ул жамоанинг гу-
ноҳкор саҳифаларини карамининг тоза суви 
билан тозалаб, хотираси ойнаси зангини мар-
хамат зулоли билан ювди. 

Н а з м: 

Қаҳр остида қолган ёвга кудрат топсанг: 
Афв билан боғлагил, токи қул бўлсин, 
Чунки гунаҳкор ўз феъли жиҳатидан ўлгандир, 
Агар афв исини топса тирилади. 
Агар афв сурати юз кўрсатса, 
Ою Муштарий каби яраклайди. 

Хон уларнинг ҳар биттасини хусравона эр-
калаб, ўша вилоят ҳукумати бурунгидай улар-
га муқаррар бўлишига олий ёрлиғ чиқарди. 

Қ и т ъ а: 

Унинг тоат эшигидан кимки кирса, 
Даргоҳига лойиқликни топади. 
Кимки фармон чизиғидан бош тортса, 
Қаламга ўхшаш боши кесилиб, юзи қора 

бўлади. 

Тўғри, ҳар бир шавкат эгасининг нияти ва 
дили тўғрилигидан фалакнишон остонага юз 

монлик насими билан очилди. Ва ҳар қандай 
журъатли киши гарданини тобеликдан тобла-
са, андак вақтда давлат боғи ҳодисалар шамо-
ли билан барбод бўлади ва ҳашамат асбоблари 
ғубор бўлиб учиб кетади. 

Аъло ҳазрат беандоза фатҳлар боши бўл-
ган бу фатҳнинг ҳосил бўлганига бениҳоят 
шукрлар қилиб, фатҳнома ёзишга фармон бер-
ди. Ҳукмга мувофиқ, балоғатнишон мунший 
яхшинишон иборатлар билан фатҳнома таҳ-
рир қилиб, хоннинг отаси ва махдумзодалар 
учун Бухорога юборди. 

СОҲИБҚИРОННИНГ БОБО СУЛТОН ПАЙИГА 
ТУШИБ ТУРКИСТОН ТАРАФГА ЙЎНАЛИШИ 

Ўша вақтларда эшитилган эдики, Бобо сул-
тон Туркистон вилояти атрофида шамолдан 
қочган пашша ва лочин кувлаган кабутар каби 
саросима, ниҳоятда беихтиёрликдан гўзаллар-
нинг ўрилган сочлари юзларига ёзилгандай, 
паришондир. Ҳазрат соҳибқирон зафар ва нус-
ратнишон отга миниб, катта султонлар ва улуғ 
амирлар ҳамда қахрамонлар билан зафарасар 
байроқни фалакка етказиб, Тингиз Али дўр-
монни ажузчи286 қилиб, мазкур ойнинг ўн би-
ринчиси, чаҳоршанба куни287 кун ўртасида за-
фар ва нусрат билан Сайрам атрофидан кў-
чиб, азимат юзини Бобо султон томонга ўгур-
ди. 

М а с н а в и й : 

Ўнгида зафару, йўлида ғалаба, 
Йўлбошчиси Парвардигорнинг лутфи. 
Байроқларининг ҳаммаси аршга суянувчи, 
Ҳаммалари «биз сенга ошкора ғалаба бердик» 

алифлари каби эди. 
Арслон кинали отлари туёғидан 
Ер симобдек титрар эди. 

Намози пешин вақтида бахтиёр ҳазратнинг 
шамолдек чопқир отининг чангидан Кўмоч чи-
нор мавзеининг ҳавоси мушку анбар ёғгандай 
бўлди. Ойнинг ўн иккинчиси, панжшанба ку-
ни288 ДрИС сувининг лабига иззат ва улуғлик 
байроқлари тикилди. Ойнинг ўн учинчиси жу-
ма куни ул шаҳриёр хавф-хатарсиз ҳам сўлим 



Арис суви лабида бўлиб, Ёқонкент289 атрофи-
да Бурулдой сувининг қўшилиш жойига ке-
либ тушди. Шу жойда яна эшитилди: боши 
кибрдан тўлган Бобо султон ҳар куни етти-
саккиз марта ҳавас отига миниб, нусратасар 
лашкарнинг юзланишидан ғаму андуҳ ҳисори-
да қамалгандай арслон тутувчи подшоҳ савла-
тидан тулки каби тезликда қочиш йўлини Дашт 
томонга солди. 

Н а з м: 

Сенинг ҳамланг олдида душман қандай тура 

олади? 

Арслон чиқкан кунда тулкида нима куч 

бўлади? 

Бобо султон жаҳонгир шоҳнинг қиличидан 
қўрққанидан камондан чиққан ўқ каби ташқа-
рига сакради ва олмос ханжарининг хавфидан 
бургутдан қочган кабутар каби қочди ва бало 
бандидан халослик топиб, ҳалокат гирдобидан 
нажот саҳнига етиш ва оламни.блувчи, жаҳон-
кушой, тожу тахтнинг зийнати бўлмиш хон-
нинг тиғидан саломат қолиш учун, 

Н а з м: 

Юлдузлар гуруҳи шўх кўзлик бўлса ҳам, 
Тонг тиғидан қандай яширинади? 

аммо бу маънидан ғофил ва бу мазмундан бе-
хабар қолган эдики, қазою қадар тақозоси би-
лан тақдир еткизган ажал етса «ҳар ажалга 
китоби бор»290 ҳукми билан вужудининг тумо-
ри, мактублар ўралгани каби ўратиб ташлан-
ди. Шундай вақт келадики, ажал фармонидан 
руҳ бадан шаҳридан кўчиш байроғини йўқлик 
майдонига тикади. Тезлик қадами билан минг 
тош масофага қочса ҳам фойда бермайди. 

М и с р а: 

Ўлимдан минг тош ерга қочсанг ҳам, не 
фойдаси бор? 

Алқисса, мухбирлар кетма-кет Бобо султон-
нинг қочганлик хабарини зафарнишон шаҳ-
риёрга етказдилар. Онҳазрат уғруқни аркони 
давлат ва ҳазрат аъёнларидан саодатманд Хожа 
Сайид Ҳоди Нақшбандий, Сархун оталиқ, Иқим 
ҳожи, Мирза Акабий, Муҳиб Али мирохўр ва 

Ҳуши ясовул ва бошқалар билан Қорасомон-
га291 қўйиб, кечаю кундуз эҳтиётда бўлишлари-
ни таъкидлаб, «Ҳар тарафга қоровул қўйинг-
лар, мабодо Абдуссаттор султон ва Жонпўлод 
уйшунлар292 жойлашиб ётган Саброн томондан 
ва бир тўп бекиниб ётган сипоҳлар Ясси томон-
дан чиқиб келиб, бирор ғубор давлат этагига 
ўтирмасин ва хотир ойнасида занг пайдо бўлма-
син», деди. Ўзи ниҳоятда урушқоқ сипоҳлар 
билан иқбол кўзига уруш маъракасининг ғубо-
ридан бошқани қўймайдиган ва саодатли гулгун 
юзларини баҳодирлик майдонида урушувчи, 
уни қонидан қизартирадиган, 

М а с н а в и й: 

Шундай бир сипоҳки, қувватда қоплону паланг 
каби, 

Жангда эса гаровни арслонлардан ютган, 
Уруш оловини ёндирувчи, 
Шаҳриёр байроғини юқори кўтарувчи, 
Тезликда шамол каби, оғирликда тоғ каби, 
Урушда орқаларини ҳеч ким кўрмаган, 

ўн кунлик озиқ олиб зафар байроғини фалак 
авжига етказди ва азимат отини жавлон урди-
риб, душманларни топишга ҳиммат кўрсатди. 

• 

М а с н а в и й : 

Лашкар қуролланиб ҳаракатга кирди, 
Ҳаммалари урушқоқ ва сарфароз эдилар. 
Тўп-тўп сипоҳ, қайнаб мавж урган дарёдек, 
Кетма-кет йўлга тушди. 

Ойнинг ўн тўртинчиси, шанба куни293 Бўғон 
сувининг294 лаби жаҳон подшоҳининг манзилго-
ҳи бўлди. У жойдан ярим кечада ўрдуни жўна-
тиб, ўзи намози бомдоддан олдин отга минди. 
Ойнингўнбешинчиси, якшанбакуни295, намози 
дигарда Чаён ва Арслонликдан ўтиб, Туркис-
тонга қарашли Айқон мавзеига тушди296. Ой-
нинг ўн олтинчиси, душанба куни297 ҳам шу 
жойда тўхтади, чунки уғруқ ўтган куни узоқда 
эди. Ойнинг ўн еттинчиси, сешанба куни298 

зафарнишон байроқни ҳаракатга келтириб, Қа-
лочуқ девнинг навоҳисидан Чаён қўриғи нусрат-
дастгоҳ сипоҳнинг лашкаргоҳи бўлди. Ойнинг 
ўн саккизинчиси, чаҳоршанба куни299 Жониқўр-
ғон қўруғи300 юлдузнишон байроқнинг жойи 
бўлди. Ойнинг ўн тўққизинчиси, панжшанба 



шнг соҳили зафарасар лашкарнинг чодиргоҳи 
>ўлди. Ойнинг йигирманчиси, жума куни302 Чо-
ар.ти сувининг лабига байроқ тикди. Шу ман-
1илда жаҳон кўзининг нури, улуғлик дарёси-
жнг гавҳари, давлат буржининг юлдузи, олам 
а оламийларнинг нури дийдаси Абулфатҳ Аб-
гулмўмин султон, илоҳий, улуғлик қуёши изза-
у иқбол осмонидан тулуъ қилсин, бир ҳодиса 
абабдан кўринмай қолди. Ҳодиса шу эдики, 
«хазрат Саброн сувидан душман томонга жи-
ювини бурганда, шу куни султонзода хотирига 
т килиш ҳаваси тушади. Овга қизиққанидан 
[урсанд бўлиб, йўлдан адашади. Шу сабабдан 
[оконнинг нурли хотири ғоятда бесаранжом 
Иглади. Эртаси зафарасар сипоҳ Жигдаликда 
[ўхтаб эдилар, Шиғойхоннинг иниси Янги баҳо-
шр султон Абдулмўмин султон мулозимлигида 
мнй даргоҳга келди. Онҳазрат қудрат ул-айн303 

шйдори билан кўзини равшан қилиб, Янги 
Баходир султонни ҳурматлади, унга кўп накди-
ьалар инъом қилди ва ваъдалар билан бошини 
окори кўтарди. Ойнинг йигирма иккинчиси, 
кшанба куни304 афлок холиқининг, яъни Танг-
жшшг карами билан Ақсимадан ўтиб, Арчалик-
ка тушди. Ойнинг йигирма учинчиси, душанба 
вуни305 Тангри ёрдами билан Сумқонликдан 
^тнб, чўлга соя туширди. Ойнинг йигирма тўр-
гшгчиси, сешанба куни306 фахрланиш бошини 
•смонга етказиб, Сариқсув307 лабига муборак 
сьдамини еткизди. Бу сувни «Зафарнома» ва 
кшка китобларда Сариқўзан деганлар. 

ЖАНГОВАР ХОҚОННИНГ САРИҚСУВ БОШИГА 
ЕТГАНИ 

Ул диловарлик дарёсининг наҳанги ва ба-
воднрлик тўқайининг қудратли паланги, 

Қ и т ъ а: 

У дарёдил подшоҳнинг саховати булутининг 
лутфи шундайки, 

Саробдан оби ҳаётни очади. 
Агар эҳтимом қилса, лутфи билан сувнинг 

эгилган қошидан Чин суратининг нақшини 
очади. 

Чпн сурати нақшига эҳтимом қилса, 
Лутф билан қош букишидан равнақ очади, 
Гухар тўкувчи кафи эҳсонни кўрмоқ учун 
Мухит ҳубобидан минг кўз очади, 

нинг лаби жаҳонгир подшоҳ тахтига қароргоҳ 
бўлди. Ўша куни мазкур дарёда сув ҳар жой-
ҳар жойда тўхтаб қолган эди ва ошиқлар кўз-
ларининг ёши каби аччиқ ва шўр кўринарди. 
Халқ ўша кунни умрларининг заруратидан ўша 
аччиқ ва шўр сув билан ўтказдилар. Охири 
дарё диллик хоқон «ҳимматнинг баландлиги 
имондандир»308 далили билан сергавҳар ҳим-
матпарвар дарёсида кўриб, «киши ҳиммат қа-
ноти билан учади»309 мазмунига мувофиқ, фит-
налар мавж уриб турган вақтда, ҳимматнинг 
кемачаси мурод шамолининг юрғизиши билан 
нажот қирғоғига етди. 

Н а з м: 

Кимки ҳиммат кемачасига ўлтирса, 
Қўлига давлат гавҳари қўнади. 

Маржон сингари ҳиммат панжасини Танг-
рининг чексиз инояти камарига уриб, садаф 
каби талаб кафини очди, токи раҳмат дарёси-
дан биёбондаги ташналарга бирор нам етса. 
Иттифоқо, кун охирида жаҳонгир хоқоннинг 
талаби тақдирга тўғри келиб, Тангри таоло 
карами билан ўша ариққа шундай сув келди-
ки, кўз унинг айланасини илғай олмас эди. 

Н а з м: 

Шундай бир чуқур сувки, оқил кишининг 
жони, 

Ва шоирнинг табъи унинг тагига етолмайди. 
Тузилиши Кавсар дарёси сувидан, 
Лекин чуқурликда дарё каби, покизаликда 

гавҳардек эди. 
У сувда ой тусли балиқлар, 
Нурли осмондаги янги ойдек юрардилар. 

Ўша куни узоқ йўл юрганларидан, ул дарё-
дил наҳанглардан кўплари сувнинг тарафида 
қолдилар. Эртасига у тўпалон дарёсидан ўтиши 
зарур бўлиб, лекин қийин эди, балки мумкин 
эмас кўринарди, чунки тезлигидан одам ва отни 
оқизарди. Ҳар замон ожиз қолганнинг ҳолига 
мувофиқ шу мақол тилга жорий бўлар эди: 

Б а й т: 

Сув одами каби, кўздан йўқолиб, сув остида 
қолганман, 

Мени ўлганимдан сўнг сув юзидан топасан; 



ва ҳар замон қўлдан кетганга шу сўз сурати 
мақомга муносиб бўлар эди: 

М а т л а ъ: 

Нотавон таним кўз сувида қолиб, 
Гохо мавжда бекиниб кетади, гоҳо пайдо 

бўлади. 

Искандарнишон хоқон бу воқеани кўрган-
дан кейин, аввал ҳукм қилди: «Сувнинг у бе-
тида қолганлар қайтиб юлдузнишон уғруқ мар-
кази бўлган Қорасомон бандарида тўхтасин-
лар». Иккинчидан, ғайбий илҳом сабаби би-
лан яна ҳукм қилдики, «Сувнинг этак томони-
га борсинлар, шояд, ўтадиган жой топсалар». 
Ўзи ойнинг йигирма бешинчиси, чаҳоршанба 
куни310 сувнинг юқори томонига муборак 
байроқни кўтариб, юзини душман томонга ўгир-
ди. Аммо сувнинг этаги томонга кетганлар Танг-
ри ҳидояти ва шаҳаншоҳ давлатининг қуввати 
билан ногоҳ бир танг ва тор жой топдиларки, 
халойиқ Искандар каби ўша дарёга кўп хасу 
хашакдан девор ясаган эканларки, у Искан-
дарнинг саддига баробарлик даъвосини қилар 
эди. Ҳамма мардум, оту туялар қатори билан, 
ўша жойдан ўтдилар. Улар ўтишлари биланоқ 
ўша кўприк бузилди. Бу маънининг зоҳир бў-
лишини осмоний ёрдам ва ҳазрат сохибки-
рон саодати ва бахтидан бошқага йўйиб бўл-
майди. 

Алқисса, ҳамма сипоҳ латофатсиз дарёдан 
ўтдилар. Сариқсув лабида Етим туронғу мав-
зеи бодпой отлар чангидан муаттар бўлди. 
Олий даргоҳ камарбасталари ва фалакнишон 
остона фаррошлари чодир ва саропардалари-
ни ой манзилига яқинлаштириб тикдилар; ер 
юзини осмон каби чодирлар юлдузлари билан 
оро бердилар. 

Н а з м: 

Дашт ери хон икболидан 
Ободонликда жаннат уйидан хдм яхши бўлди. 
Ўша даштдаги хасу хашаклар кетиб, 
Ўрнига бошдан оёқ боргоҳ ва соябонлар бўлди. 
Чодирлар юлдузлар каби бўлиб, 
Ўша юлдузлар сабабидан ер осмон каби бўлди. 
Чодирлар акси сувга тушиб, 
Юлдузлар кўп бўлганидан гўёки осмондаги 

Сомончининг йўли бўлди. 

Шу манзилда яна ҳазрат хонга эшитилди-
ки, Бобо султон мақташга лойиқ лашкарнинг 
етишидан хабар топиб, ожизлик қўли билан 
қочиш этагини тутиб, дилни кибр-нифоқдан 
тўлдириб, Улуғтоғ311 томонга кетган ва обдор 
қиличдан қўрқиб, «улар қўрққан эшаклар ка-
би қочдилар»312 мазмунига биноан бир тўп бео-
қибатлар билан йўлга тушдилар. 

Н а з м: 

Қуёш сендан кочиб, 
Қасрда очик эшик ва туйнук топса унга 

киради. 

Онҳазрат ўрдусида озиқ камлик қилиб, ас-
кар ичида қаҳатчилик юз берган бўлса ҳам, 
«ҳар қачон бир нарсага қасд қилсанг, Тангри-
га таваккул қил»313 ишоратига мувофиқ, фат-
ҳу нусрат ўнгида, бахту давлат сўлида бўлган 
ҳолда, саодат отига минди. 

М а с н а в и й : 

Бир отким, олов ва шамол каби тез юрадиган, 
Туёғи темирдан, тақаси пўлатдан, 
Янги баҳор булути каби бир от. 
Лекин шундай бир отки, шамол келтиради, ёғин 

келтирмайди. 
Жаҳонни кезувчи, оловдан ҳам тезроқ от, 
Гул андомли, лекин гулгун314дан ҳам дилрабороқ. 
Чавгон каби қўлу оёғи фитна қўзғотувчи 

бўлиб, 
Сағриси чавгондан сачраган тўр эди. 

Худога таваккал қилувчи хоқон, Тангри-
нинг фазлу файзи ва Субҳонпжнт ёрдамида, 
дилни бақувват тутиб, ёрдамда тадбир билан 
ҳаракатга келадиган тақдир каби ҳар биттаси 
жанг майдонида Рустами достон ва Сом Нари-
монни315 ожиз қолдирадиган ва чопишда ша-
молни неча манзил кейинда қолдириб кетади-
ган зафарасар лашкар билан Бобо султон ке-
тидан ҳаракат қилди. Қорақўной баҳодир хи-
тойни316 ажузчи қилиб, ойнинг йигирма, ол-
тинчиси панжшанба куни317 Учқўнғурда318 

Байтол туронғу олдига тушди. Лашкар баҳо-
дирлари зафариноқ байроқ соясида, шимол-
дан қўзғоладиган қаттиқ шамол каби ҳаракат ( 

қилар эдилар. Абулхайрхон319 наслидан Мова-
роуннаҳрда бўлган Баҳромқаҳр подшоҳлардан ' 
ҳеч бири шу бепоён биёбонни бутун кезган 



В У И Я Л И И Ш о и д п р п д и и ^ ^ / ! . . ^ » ! , 

тирининг паришон бўлишига сабаб бўлар эди 
ва мардумнинг қуввайи ваҳимаси қуввайи оқи-
ласи юзасига васваса эшигини очар эди. Аммо 
ғайб илҳоми «биз уни сенга қайтариб етказа-
миз»320 мазмунини баҳодирларнинг ҳуш қуло-
ғига етказиб, Тангри инояти томонидан «ноу-
мидлар жумласидан бўлма»321нинг хушбўй на-
сими қўзғолиб, паҳлавонлар димоғларини муат-
тар қилар эди. Ойнинг йигирма еттинчиси, 
жума куни322 зафарнишон байроқ маҳчаси Кур-
чинқум уфқидан тулуъ қилди. Шу жойда амир 
Эсонкелди ўторчининг биродари душманлар-
дан ажралиб, нусратпаноҳ даргоҳга келиб арз 
килди: «Мен Бобо султондан Қорахўжа323 че-
тида айрилдим. Душманлар ғафлатда, онҳаз-
ратнинг келишини билмайдилар». Шу сабаб-
дан хоқон ойнинг йигирма саккизинчиси, шанба 
куни324 салтанат савлати билан шамол тезлиги-
да ҳаракат қилиб, Йилончуқдан323 нари Қо-
шиқ тўқайга тушди. Музаффар хоқон ёш бо-
лалик замонидан то нашъу намо вақтигача дин-
га қувват бериш ва раъийят аҳволини риоя 
килиш ва камбағалларга ёрдам бериш ва аҳли 
илмларни дўст тутиб, тарбият қилишга олий 
химматини сарф қилиб келган. Шунинг учун 
хар уруш сафида давлат байроғини кўтариб 
бахт отини жанг майдонида жавлон қилдирса, 
фатҳу зафар унинг пешвозлигига югурган. 

Н а з м: 

Хон ҳар жойга касд килса, 
Зафар албатта унинг жиловида бўлиб, 
Тангри лашкари мададкор бўлади, 
Шу туфайли душманлар устидан ғалаба ва 

зафар қозонади. 

Ойнинг йигирма тўққизинчиси, якшанба ку-
ни326 у жойдан кўчиб, Чет Қорахўжа байроқ-
ларнинг тикилган жойи бўлди. Шу жойда ке-
часи дўл ва ёмғир одатдан ташқари ёғиб, қат-

^

тик совуқ бўлди. От ва туялардан ҳисоби уч 
>пшгдан кўпроғи ҳалок бўлди. 

Рабиъ ус-соний ойининг аввали, душанба 
куни327 музаффар хоқон бир жойга тушди. У 

, жойда илоннинг шоҳидан бошқа нарса йўқ 
экан. Дашт турклари ўрталарида машҳур экан-

Г кпм, ўша жойга кўп илонлар келиб, шоҳлари-
нп ташлаб кетар экан. Бунинг ростлиги ва 

воси отлар чангидан ипорли бўлди. Ойнинг 
учинчиси, чаҳоршанба куни330 юлдуз ҳашамат-
ли хон Бўлғон онага331 йўналди. Йўлда яхши 
андишали қоровуллар олдиндан келиб, мубо-
лаға билан хонга арз қилдики, Бобо султон ва 
Бўзахўр султон биёбон қумидан ҳам кўп лаш-
кар ва ҳисобдан ташқари сипоҳ тўплаб, уруш-
га тайёрланиб жанг майдонида отлиқ ва пиёда 
бўлиб турибдилар. 

М а с н а в и й : 

Пиёда девор каби оёғда туриб, 
Отлиқлар жойларидан қўзғолдилар. 
Бир бўлак лашкар тиришиб белини махкам 

боғлаб, 
Яна бир тўда уруш учун тайёрланган эди. 

Бу хабар Жўлтойбийдан Хожамқули қуш-
бегилар воситачилиги билан ҳазрат хоннинг 
қулоғига етгани учун, у ҳукм қилди: «Баҳ-
ромнишон тавочилар ва Миррихсифат ясовул-
лар бу ҳукмни зафарли сипоҳга етказсинлар, 
токи уруш либосини кийиб, жанг асбобларини 
муҳайё қилсинлар; қувват билагини шимариб, 
давлат томонга кўтарсинлар». Хоннинг амри-
ни амалга ошириш учун улуғ султонлар, катта 
амирлар ва шижоатли баҳодирлар, Ой каби 
тезсайр, Аторуд каби ишбилармон, Зуҳра ка-
би базморо, Қуёш каби тиғ урадиган, Миррих 
каби ҳамла қилувчи, Муштарий каби софдил, 
Кайвон каби камондор ва ўқ отувчи, Шиҳоб 
сифат найзадор, 

М а с н а в и й : 

Ҳаммалари бутлар киприги каби, 
Ўткир тиғ урувчи, саф бузувчи. 
Ҳаммалари фалакдаги шерни 
Ўқ билан йикмоқ учун камон ушлаган. 
Туркларнинг одам ов қиладиган камондорлари 
Бир ўк билан минг кишини ҳар тарафга 

йиқитиб ташлайди, 

балки ҳар биттаси уруш майдонида эҳтиёт фар-
зинбандлиги сабабдан зўр шоҳдир ва ҳар би-
ри фарзинга ўхшаб шоҳ ўрнига суянган, ҳар 
бири от каби майдон саҳнида тез юрадиган, 
ҳар бири филга ўхшаб уруш саҳросида йўл 
ахтарувчи, ҳар бири пиёдага ўхшаб уруш вақ-



тида чаққон, ҳамла вақтида рух каби тез юрув-
чидир. 

Н а з м: 

Бири ўқ отишда Орашу Гев пахлавон каби, 
Бири тиғ билан ёришда Рустаму Золдай, 
Чопон ўрнига доим танларида кинали совут, 
Тож ўрнига бошларида дубулға. 
Йилу ой эгаларининг қоши ястуқ, 
Кечаю кундуз отларининг бели уларга 

тўшакдир, 

сув мавжи шаклида совут кийиб, зумуррадни-
шон ханжарни белга тақдилар. Қизил гул ка-
би зангори ғилофдан қалқонни чиқариб, ғоят-
да хурсандлик билан уруш майдонида чинор 
шаклли панжани ёздилар, камоли ҳирсдан 
уруш маъракасида очилган гулдай кўзларини 
урушга қаратдилар ва шавқдан ғавғо аланга-
сини баланд қилдилар. Жанг оловини ёқиш 
учун ғунчага ўхшаб дубулғани бошларига 
кийдилар. 

Қ и т ъ а: 

Туркнинг дубулғаю совутидан, жавшану 
ҳафтон, 

Найзаю қалқон, тиғу кичик найза ва гурзидан, 
Ҳавони темир тишли бир фил деб, 
Ерни олов чангалли бир арслон деб гумон 

қилар эдинг. 

Қаҳрамон лашкар уруш тиғини қаҳр заҳри 
билан суғориб ва камандларини мушкин зулф 
ҳалқасидай чин-чин қилиб, от қанжиғасига 
қўйдилар ва обдор тиғларни ғазаб тоши билан 
қайраб ва оташбор найзаларни маъшуқанинг 
ғамзаси ва ошиқнинг кўзи каби қон тўкувчи 
қилиб, гўзалларнинг қошларидай баҳодирлик 
камонини мардлик ва мардоналик қўлига олиб, 
қошларини салобат чинига солиб, тоғ шукуҳ-
лик бодпойларни ўрнидан қўзғотиб, дашт туп-
роғини отларининг туёғи билан тўтиё қилиб 
юлдузлар кўзига қўйдилар. Онҳазрат фитна-
ли тиғ воситасисиз уфкдан саодат ахтари ту-
луъ қилмаслиги туфайли, ўқ ва қалқонни ва-
силасиз жаҳонга ҳукмдорлик ва фатҳу зафар 
туғроси қилмас эди, ниҳоятда тартиб билан 
сарсар шамоли каби отга миниб, ўша майдон-
да сипоҳни эҳтиёт кўзи билан назардан ўтказ-
ди. Ҳар бир гуруҳ лашкар бошлиғи тиз бу-

киб, дуога тил очиб, «Қиёматгача подшоҳнинг 
давлат қуёшини нуқсу заволдан сақласин», дер 
эдилар. Онҳазрат ҳар бирини марҳамат ва меҳ-
рибончиликлар билан умидвор қилиб, подшо-
ҳона бахшишлар билан эркалар эди. Шу вақт-
да қаттиқ тангчиликдан одам ва ҳайвонлар-
нинг кўплари ҳалок бўлган бўлса ҳам, онҳаз-
ратнинг лашкаргоҳида шу қадар кўп мардум 
пайдо бўлдики, дил у жамиятдан руҳ олиб, 
хотирда рўшнолик юз берди. Тангрининг мар-
ҳамати билан сипоҳнинг баъзиси отга ва баъзи-
си туяга минган ва баъзиси пиёда совут кийган 
ҳолда онҳазрат лашкарига келиб қўшилди. 
Уларнинг кўплигидан ақл кўзи қарашдан хи-
ра ва кўз унинг мушоҳадасидан ҳайратда қо-
лар эди. 

Алқисса, лашкар табақалари дарё каби 
қайнаб, мукаммал қуролланган ҳолда, фалак 
қудратли узангига мулозим бўлдилар. 

Онҳазрат баронғор, жавонғор, ғул, ҳиро-
вулларни оро бериб, Чингиз расмида ясол ту-
зиб332, душман томонга юз қўйди. 

Н а з м: 

Фаришта сипоқли шоқ кинали душмандан 
хабар топиши билан: 

«Шавкатли гуруҳ уруш ҳозирлигини қилсин, 
Ҳаммалари бошларига темир қулоқ қўйиб, 
Белларига шамшир ва ханжар тақсинлар. 
Бошга дубулға қўйиб, совут остига кирсинлар. 
Ва бошдан оёқ темирга ғарқ бўлсинлар», деб 

буюрди. 
Паҳлавонлар шаҳриёрнинг буйруғи билан 
Уруш асбобларини тартибга солдилар. 
Ҳаммалари совут остида темирга ғарқ бўлиб, 
Бошдан-оёқ темир танли бўлдилар. 
Номдор лашкар тайёр бўлиши билан 
Замон Искандари ўрнидан кўзғолди, 
Олий даражали шоҳ равона бўлди 
Хизр йўлбошчию узун умр ҳамроҳ бўлган 

ҳолда. 
Пари Ҳумоси аршга жой қилиб, 
Қудсийлар333 бошига соя солувчи бўлди. 
Худди қуёш булут остига яширингандек, 
Зўр арслон шаҳриёр совут остига бекинди 
Офтоб каби олтин камар боғлаб. 
Дубулға, найза ва қалқондан мақсадини топган 

бўлди, 
Мамлакат олувчи шоҳ отини жавлон 

қилдириши билан 
Қоплон тоғдек ўрнидан қўзғолди. 
Зафарёр ва нусратшиор сипоҳ 



/Кавшанлилардан д ш т ^ шгда^. к^р-
Дашту ТОБНИНГ ҳаммаси гўё пўлодга айланди. 
Киёмат сифатли карнай фарёдидан 
Ер ғубор бўлиб, фалак шамолга тўлди. 
Кпзил байроқлар жойидан шитоб бўлиб, 
Ен камалак каби фалакка суйкалди. 

Искандар тамкинли шоҳ шу тартибда за-

|

фарли сипоҳ билан фитначи душман томонга 
-:алди. Иттифоқо, йўлда сипоҳ қоровулла-

в. Бобо султоннинг милтиқчиларидан икки ки-
шини тути.6, хои д&оттеқкта иезгох^дала^ ъг. 
унинг нурли олий раъйига арз қилдиларки, 
душман сипоҳининг қораси унча равшан кў-
ринмайди. Онҳазрат устидан қурол-аслаҳа ва 
жавшанни ечиб, Бўлғон онага келиб тушди; 
асирларни чақиртириб душман аҳволини су-
ршнтирдилар. Улар ниёз бошини бандалик ери-
га қўйиб айтдиларки: «Бобо султон ва Бўза-
хўр султонлардан Қорахўжа тўсиғида айри-
либ, сайду шикор учун бу ёққа келган эдик. 
Алҳол, душманлар ҳолидан шуни биламизки, 
Улуғтоғ навоҳисида Жўчихон мазори334 олди-
да қўрқиб ўтирган эдилар. Онҳазратнинг ке-

лишидан шу вақтгача хабарсиздирлар. Агар 
тезлик билан ўша душман тўдасига йўналса-
лар, уларни қўлга туширишлари мумкин бў-
лади». Зафарнишон хоқон эртасига қозоқ сул-
тонларидан дашту биёбонда нашъу намо топ-
ган ва зўр ишларини интизомида заҳматлар 
чеккан ва даҳр дастурхонидан вақт ўтиши би-
лан кўп ширин ва аччиқликни тотган Ши-
ғойхон ва унинг ўғли, шижоат ойини ва баҳо-
дирлик қонунида ягонаи офоқ ва Дашти Қип-
чоқда шуҳрат қозонган Таввакал султонларни 
манқило қилиб, ўнг томонга юборди. Иқти-

1
дорли амир Жўлтойбий, Хожамқули қушбеги, 
Турди мирзо, Али Мардон баҳодирни, биро-
дари билан, ҳамма ясовулларини, масалан, Ху-
дойберди мирзони, Оқ Муҳаммад ясовул ва 
бошқаларни ҳамда тамом қоровулларни, маса-
лан, Оқ Саъид қоровулни сўл қўлга тайин-
лаб, олдинга туширди. Ва хоқон ўзи орқадан 
Кайковус335 савлати билан сарсар шамоли ка-
би фахр бошини фалакка еткизди. Ойнинг тўр-
тинчиси, панжшанба куни336 Кандирликдан337 

ўтиб, Терас Кандирликни беҳисоб лашкар жойи 
килди. Шу замонларда бир ғариб ҳодиса рўй 
бериб, яқинда бўладиган муҳим воқеага сабаб 

[~ бўлди. Ҳодиса шулки, хоқон Терас Кандир-
ликга етганда, Хожамқули қушбеги уч нафар 

қазосига биноан, Бобо султон қўлига тушган-
лар; Бобо султонга аъло ҳазратнинг келиши-
ни айтганлар. Бобо султон асирларни дарҳол 
ўлдирган ва уғруқни ёнида бўлган тошкент-
лик ва Тошкент атрофли қабила ва хизматчи-
ларни ва қанча оғир юкларни қолдириб, саро-
сима бўлган ҳолда, аҳлу аёлларини олиб қо-
чишга тутинган. У Бўзахўр султон ва юришга 
қуввати бор лашкар билан Манқит томонга 
қараб юрди. 

М а с н а в и й: 

Фаришта лашкарли ғолиб хон 
Терас Кандирликка тушган эди ҳамки, 
Хожамқули қушбеги ўзига қарашлилардан уч 

кишини 
Душмандан хабар олиб келиш учун юборди. 
Улар тезлик билан бориб, 
Душман сипоҳидан хабар топдилар. 
Кечаси душманлар гуруҳи ичидан 
Билдирмай жой олиб эдилар, 
Қудратли Тангри ҳукми билан 
Душман қўлига асир тушдилар. 
Бобо султон улардан шу ондаёқ 
Сарфароз хусравнинг келиши хабарини 

эшитиб, 
Кина қиличи билан уларнинг бошларини 

кесди. 
Ва ўлдирилганларнинг танларини йўл 

тупроғига кориштирди. 
Уни кўйса ҳам уғрукдагиларни олиб, 
Қочиш хаёлини хотирига нақш қилди. 
Боши қўрқувга тўлиб, 
Дунёнинг ғамидан дил икки бўлинган ҳолда у 

жойдан жўнади. 
Ўз жамиятининг шодасини узиб, 
Сарсар шамоли каби Манқит томонга қочди. 

Муборакасар лашкарнинг манқилоси бу ха-
барни эшитгандан кейин, бурунгидан ҳам ил-
гари қараб тезроқ юрдилар. Шиғойхон ойнинг 
бешинчиси, жума куни338 тонг пайтида Бобо 
султондан ажралиб қолган кишилар устига чоп-
ди ва жамиятларини бузиб, 

Н а з м: 

Баланд хиргоҳ, кумушу олтин, 
Совут, ҳафтон, темир қулоҳ ва калқонлардан 



иборат жуда кўп ўлжаларни, ўша атрофда кў-
ринган кўплаб тўрт оёқли ҳайвонлар билан 
бирликда кўлга киритди. Жўлтойбий ва Хо-
жамқули қушбеги ҳам ҳамма паҳлавонлар би-
лан душман бошлиқларидан бўлган Кўлкабий 
дўрмонга Саройли ва Туройли339 атрофига етиб 
ҳужум қилдилар. У ерда ҳам қўйлар, отлар 
ва юкларни қўлга туширдилар. 

М а с н а в и й : 

Душман тўдасига шикаст етиши билан 
Лашкар томонга қўл узатдилар. 
Мол талашга эхтимом қилиб, 
Улардан кўп ўлжа олдилар. 

Юриш бир муддат чўзилиб, Даштнинг обо-
дон қисми уч-тўрт ойли масофа узоқда бўлиб, 
қутли ўрдуда қаҳатчилик бошланди. Шун-
дайки, Бухоро тошида бир ботмон ун Искан-
дархоний тангаси билан бир юз тангага етди. 
Лекин нон топилмас эди. Халойиқнинг кўпи 
Сунбула ва Жавзо340 бошоғига қаноат қилар 
эдилар. Агар қўллари етса қуёш ва ой кулча-
сини фалак дастурхонида қўймас эдилар. Лаш-
карларнинг кўплари у биёбонда парранда ту-
хуми ва ҳар хил жониворларни, емакка ярайди-
ган ўтларни еб кун кечирар эдилар. Меъда 
қозони ош орзусида қайнар эди, халқ Бус-
ҳоқ341 таомларини унутган эдилар. Такаллуф 
юзасидан ғоз гўшти ва товуқ кабобига қара-
майдиган саркашлар андак нарсага қаноат қи-
ладиган бўлдилар. Шу ўртада Таваккал сул-
тон, Жўлтойбий ва Хожамқули қушбегилар, 
бошқа амирлар ва аркони давлатлар билан, 
ниҳоятсиз отлар, қорамоллар, туялар ва 
қўйларни юлдузнишон аскаргоҳга ҳайдаб кел-
тирдилар. Уларнинг эҳтимомлари сабабидан 
қийинчилик қулайчиликка ва тангчилик кенг-
чиликка айланди. Бу жиҳатдан онҳазрат меҳ-
рибончилигининг қуёши уларнинг бошларига 
тулуъ қилди. 

Мазкур ойнинг бешинчиси, жума куни342 

шижоатда машҳур подшоҳ сипоҳлари билан 
Саройли ва Туройлида бўлди. Ойнинг олтин-
чиси, сешанба куни343 Саройли атрофида Жў-
чихон мазори олдида турдилар. Ойнинг еттин-
чиси, якшанба куни344 ўша атрофда бахтиёр-
лик байроғини зангори фалакка етказдилар. 

Ойнинг саккизинчиси, душанба куни345 ҳам 
ўша жойда бўлиб, кун осойишталик билан ўт-

ди. Шу хабар таҳқиқга етдики, Бобо султон 
ва Бўзахўр султонлар Улуғтоғда эканлар, он-
ҳазратнинг келиш хабарини эшитиш билан қо-
чишга тушганлар. Шунинг учун муборакни-
шон хон яна шаҳзода Абдулмўмин султонни, 
Ҳасанхожа нақиб, жаноб Кучак ўғлонни ва 
Жонкелдибийларга ҳамроҳ қилиб, шу манзил-
да уғруқ устига қўйди. Ўзи қутлуғ толеъ би-
лан йўлга тушиб, зафарасар туғ маҳчасини 
кўк фалак авжига етказди. 

М а с н а в и й : 

Душманнинг қочган хабарини 
Нусратшиор хон топгандан кейин, 
Бобо кочиш йўлига равона бўлди 
Хон билан курашишга тоб беролмай. 
Моллари кўплигидан бошқа йўл тополмай, 
Ўша манзилда ўзидан колдириб, 
Олтин кулоҳли султон билан бирга, 
Динпаноҳ Ҳасанхожани паноҳ қилиб, 
Бир гурух лашкар билан уғрукни забт қилиш 

учун ўткизди. 
Ундан сўнг Бобо томонга байроқни кўтарди. 

Етти иқлим эгаси хоқон қолган лашкарлар 
билан кечаси ўтиб, Улуғтоққа етди. Улуғто! 
Дашти Қипчоқ мавзелари ичида энг яхши жой 
эди. Хуфтон вақтида эшитдики, лашкар ман-
қилоси Бобо султонга яқинлашди. Душман кўг 
бўлиб, булар озгина бўлганлари учун ОЛДИНГЕ 
юрмасдан тўхтаб турдилар. Онҳазрат ўша ке-
часи Хусравнишон Исфандиёр султонни ҳа]у 
сўл сипоҳи билан уларни чопиш учун юборди, 
Ўзи эртасига сипоҳ кетидан ҳаракат қилиб 
Йилонжуққа етиб тушди. Шу манзилда Ши-
ғойхон бошқа султонлар билан келиб Искан-
дар ҳашаматли ҳазратнинг оти жиловини ту 
тиб, арз қилдиларки: «Биз давлатхоҳларниш 
орзу чамани, подшоҳнинг эҳсон булутидан се 
роб бўлиб турганда, то биттамиз тирик экан 
миз, зафарасар шаҳриёр қутли қадамини шун 
дай хатарлик бир жойга қўйишга ва ўзига б) 
доимий сафар машаққатларини олишга ақл қан 
дай рухсат беради?» Онҳазрат айтдики, «Оқил 
лар фурсатни ғанимат биладилар. Фурсатнг 
ғанимат билинглар, чунки уларнинг юқорила 
рида ғуссалар бордир. Ва тажриба аҳли айт 
ганлар: «Фурсат булут каби ўтиб кетади в; 
отилган юлдуз каби сайр қилади». Ва ҳукамо 
лар айтганлар: «Киши ақлининг комиллигию 
шу билан билса бўлади: душман давлатинин] 

—<-.* - -1 1——-^ • 



Ж0ИИШ қ а д а м 1\^лМл. 

байроғини синган топса, фурсатни қўлдан бер-
майди. Ва ўшандай давлатда ҳеч яхшилик бўл-
майдики, унда икки нарса жамъ келса: бири 
жисмоний лаззатларни ўзига тортиш; иккин-
чиси фурсатни қўлдан бериш». Донишманд ки-
шиларнинг сўзларида айтилганки: «Подшоҳ-
ларнинг бошқаларга нисбатан улуғликлари 
уларнинг баланд фазилатларининг гавҳарлари 
билан бўлади. Ва уни беш нарса билан билса 
бўлади: биринчиси — раъийят оммасига раҳм 
қилиш; иккинчиси — адлни сақлаш; учинчиси 
— золим жабрини мазлумдан қайтарадиган 
ҳайбат; тўртинчиси — душман фирибини би-
ладиган дониш; бешинчиси — оқибатни анди-
ша қилишки, шу билан фурсатни ғанимат са-
найди». 

Н а з м: 

Афсус билан вақгаи зоеъ қилма, 
Чунки фурсат азиз ва вақт қиличдир. 

Бу муқаддималардан мақсуд шулки, ўшан-
дай зўр душман шу қадар зору паст бўлиб, 
хусравлик савлатидан тушиб оромсиз бўлга-
нида, уни топишга ҳаракат қилиш керак ва 
кўзни унинг йўлидан юммаслик зарур. Охири 
Шиғойхон ва султонлар аркони давлат ва аъён-
ларнинг талабига биноан қайтиш жиловини 
бурди ва то илғор тариқида юборилган сипоҳ 
келгунча, отлар, туялар ва хачирлар семиргу-
нича, Улуғтоққа қайтиб келиб қарор топди-
лар. Иккинчи куни сарсар шамоли каби отга 
миниб, қалин аскар билан, ўша тоғ томошаси 
учун юрди. Ўша бепоён биёбондан учар қуш 
ҳам қийинчилик билан ўтар эди ва шамол ҳам 
у даштнинг катталигидан ниҳоятда ожиз қо-
лар эди. Баланд бир тоғни кўрдики, бошини 
фалак авжига етказиб, чўққилари атлас фа-
лакнинг пардасини йиртган эди. 

М а с н а в и й : 

Булутнинг ўша тоғдан пастлиги шу қадар 
эдики, 

Булут унинг этагига ўтирган чанг деб гумон 
қилар эдинг. 

Унинг камари авжидаги чакмоғининг оқлиги 
Осмон юзидаги саҳар оқлиги каби эди. 

бир беҳуда тасаввур эди. У НИШ 
ганча бир саҳро бўлиб, кўп анҳорлар, саноқ-
сиз дарахтлар, ҳар тарафда майсалар ва саб-
зазорлар Эрам боғи каби дил очадиган эди ва 
дарахт барглари ранг-баранг очилган гуллар 
саноқсиз эди. 

М а с н а в и й : 

Бир яхши ҳаволи дилкушо манзил, 
Майдони Эрам боғи каби жонни янгиловчи 

бўлиб, 
Унда янги сабзазорлар хар тарафда 
Ернинг янги чиққан сабза хатти каби эди. 
Ариқ лабларида бинафшалар очилиб, 
Сабо шамоли ундан муаттар бўлар эди. 

Фалак шукуҳли шаҳриёр ўша тоғнинг тепа-
сига чиқиб, у биёбоннинг узунлиги ва кенглиги-
ни Тангридан бошқа ҳеч ким билмас эди, назар 
солди. Ўша куни намози пешингача тўхтаб лаш-
каргабуюрдики, «Кўптоштўпласинлар». Буй-
руқни бажариб тўпланган тошдан олийшаън у 
маконда бир масжид бино қилдилар. Шу билан 
рўзғор саҳифаларида у баландқадр шоҳдан бир 
ёдгорлик қолдирдилар. Шундай ишни фирдавс-
макон, дину дунё қутби шаҳриёр Амир Темур 
кўрагон, унга Тангрининг раҳмати ва розилиги 
бўлсин, ҳам қилган эди346. У Тўхтамишхон му-
ҳорабасига йўналган вақтда, Хонболиқ тоққа 
етганида, бир кун ўша тепада қарор топди ва 
аскарга атрофдан кўп тош тўплашни буюрди. 
Ундан минора каби баланд нишон кўтардилар 
ва тош тарошлайдиганлар Амир Темурнинг шу 
жойга келгани таърихини ёздилар. 

Н а з м: 

Эшитдимки, муборак табиатли Жамшид 
Бир чашма бошида бир тошга ёзди: 
Бизлардек кўп кишилар шу чашма устида дам 

уриб, 
Ва кўз юмиб кетдилар. 
Бу узун биёбон бир марҳаладирки, 
Бунда Сулам ва Тур лашкарлари347 йўқолиб 

кетганлар. 

Шу орада соҳибқирон хотирига ов қилиш 
тушиб, Парвардигорнинг ёрдами билан, ўша 
саҳрода шикорга чикди. 



УЛУҒТОҒ МАВЗЕИДА ОЛАМ ПОДШОСИНИНГ 
ЗАФАРПАНОҲ СИПОҲ БИЛАН ОВ ҚИЛГАНИ 

Н а з м: 

Иқболли шоҳ шундай фармон берди: 
«Ўнгу сўл кишилари ов учун чиқсинлар. 
Барча жаҳон кезувчи сарфароз сипоҳлар 
Ов жониворларини қувлаб, чангини 

чикарсинлар». 
Саҳар оқ қарчиғайи етиб, 
Кеча карғаси унинг ўқидан қанотини кесди, яъни 

тонг отди, 
Икки томон жирғаси348 бир-бирига етишиб, 
Дашт майдони бошдан оёқ ов билан тўлди. 
Қоракўз, анбарсарин кийикнинг 
Кўплигидан ер юзи бекилди. 
Ипор нафасли чопқир оҳудан 
Йўловчига йўл боғланиб қолди. 
У кенг даштда отлиқларнинг ҳар бирлари 
Етти-саккизтадан ов йиқитдилар. 
Буғу ва оҳуларнинг қонларидан 
Дашт бошдан-оёқ лоларанг бўлди. 
Ўша куни кишилар шунча кўп ов қилдиларки, 
Ўнтадан битта семизини танлаб юк қилдилар. 
Халқ эгаси хон шундай ов қилдики, 
Уни Баҳром Гўр тушида ҳам кўрган эмас. 

Онҳазрат тез елувчи отнинг узангисига оёқ 
қўйиб, жиловини силтаганда, гўё Сулаймон 
шамолга минди349, ёхуд қуёш фалак отига са-
вор бўлди, дер эдинг. Отининг забаржад ранг 
туёғи қўзғотган чанг фирузаранг гумбазни ер 
тусига айлантирди ва олов сочувчи тақасидан 
қаттиқ тошда янги ой шаклини пайдо қилди. 

Н а з м: 

Ҳилол шаклини унинг оти такасидан олар эди, 
Шунинг учун, ҳилол шакли кусуфдан омонда 

бўлди. 

Фалак қадрлик ва фаришта иқтидорлик си-
поҳ ов изидан бориб, сандонни350 ёрадиган ўқ 
билан бирор жониворни отган пайтда баланд-
парвоз қарчиғай, турна ва ғоз қасдида эгнига 
совут кийгандай бўлиб, кумуш тусли танига 
анбар рангли қармокдан тангабалиқ нақшини 
туширар эди. Гўёки ғижимланган зулфичин 
нозанинларининг юзларига тушгандай, ёки қо-
ра тузоқ қизил ва оқ гул устига ташлангандай 
бўлар эди. 

М а с н а в и й : 

Ҳар бирининг қўлида совут кийган куш бўлиб, 
Думидан қулоғи тагигача гул устига сунбул 

кўйгандек эди. 
Шом қоғози устига абри хатти ёзгандай, 
Ёки ҳавосил351 устига қумри тавқи тушгандай 

эди. 
Ҳар бир қаноту паридаги нақшлари, 
Гул устига ғалвирдан ойдин тушгандай эди. 
Келинлар қўлига анбардан нақш килгандай эди. 

«Юз»лар ҳам оҳуларни кўриш учун Ҳул-
кар каби ҳамма танлари кўз бўлиб, дара как-
лигини қўзидай овлаган кушининг кўзи қиза-
риб кетган эди. Танидаги анбар тусли нуқта-
лари ой юзли, Зуҳра пешоналиларнинг юзла-
ридаги қора холлардан ҳикоя қилиб, оҳуга 
ўхшаган кўзлари Чин туркларининг оҳу кўз-
ларидан хабар берар эди. Йўлбарссавлат ит 
овга ҳарислигидан бўйнидаги занжирини узиб 
чопганда, ҳаво чангидан сурма ранг қиларди. 

М а с н а в и й : 

Арслонни йиқитувчи паҳлавонлар шикоридан 
Даштнинг танига титроқ тушди. 
Қарчиғайларнинг айланишидан 
Кабутар ва қирғовулларнинг инлари торож 

бўлди. 
Уларнинг жабридан нолага келиб, 
Тўқимини кўтариш меҳнатини орзу қилган эди. 
Оҳуларга кенг жаҳон танг бўлиб, 
Саллоҳ кўлидаги эчкиларга рашк қиладиган 

бўлдилар, 
Катта жониворларга ташланадиган каманд 

арқонидан 
Буғуга бошбоғ қилинди. 
Қачонки бир қуён чиқиб қолса, 
Ўқлар паридан пар чиқарадиган бўлди. 

У саҳрода овнинг кўплиги зоҳир бўлиши 
билан, онҳазрат шикор изидан чопиб кўп жо-
ниворларни отди. Майдон саҳнини ваҳшийлар 
ва паррандалардан бўшатди. Шикоргоҳ туп-
роғи овлар қонидан Бадахшон лаълининг ту-
сини ва тошлар руммоний ёқут рангини олди. 

Алқисса, ўша биёбон ва саҳрода шу кадар 
ов тўпландики, мусулмон аскарлари таомлари 
кам бўла туриб, овланганларнинг фақат семи-
зини танлаб олдилар, ориғларини ташладилар. 
Ўша саҳрода бир хил оҳу топдилар, унинг-
жуссаси говмишдан каттароқ эди. Уни мўғул-



на ваҳшийлар гўштидан овқатланар эдилар. 
Шу сўзларни ёзувчи онҳазратдан эшитган эди: 
«Ўша биёбон кечалари сичқонлар тешиклар-
дан чиқиб, булбул каби сайрар эдилар». Қис-
қаси, бахтиёр подшоҳнинг қуёшдан ҳам пор-
лоқ раъйи овдан қайтишга майл кўрсатди. Сўнг 
балоғатнишон мунший мавлоно Ҳайдарни ча-
киртириб, фатҳномалар ёзишни буюрди. Мун-
ший фатҳнома ёзиб, бир неча нусха қилиб, 
тавочидан Бухорога бериб юборди. Ва яна хон 
ҳукм қилди: «Зафарнишон сипоҳ Қорасомон 
бандарига бориб жар солсинларки, Туркистон 
калъасининг айланасига бориб, эҳтиёт билан 
уни олишга эҳтимом қилсинлар». Ўзи насими 
беҳишт шамолидан ҳикоя қилиб, сувлари оби-
хаётдан нишон берадиган ўша манзилда, доим 
хамсуҳбат бўлиб юрадиган хон сипоҳлари би-
лан, айшу ишратга майл қилди. Бир қанча 
кун Жўчихон ва унинг авлоди тахтгоҳи бўлиб 
келган ўша жойда бахт ёрдами билан маишат 
килди ва Хусравнишон Исфандиёр султон кўп 
лашкар билан душман кетидан кетган эди, уч 
кечаю уч кундуз манзилларни кезиб, душман-
дан хабар топмади ва амирлар талабига муво-
фиқ жиловни буриб, қутлиқ лашкаргоҳга қа-
раб юрди. Зафарнишон Таваккал султон ва 

|

диловар Дўст мирзо чуҳра оқоси бир тўдаши-
жоатли сипоҳ билан, масалан, амирзода Но-
дир қўрчи, Муҳаммад Али зардча ва Халқон 
чирзо, Жонмуҳаммад ҳофиз ва наввоб Ис-
фандиёр султондан айрилган бошқалар йўлда 
кўп тўдали сипоҳ изларини кўриб, Бобо сул-
тон ва Бўзахўр султонлар ўша мардум ораси-
да деб хаёл қилиб, Ҳусайн девона изидан бор-
ганлар. Олти кечаю олти кундуз илғор бўлиб 
Совуқсув352 лабида қочганлардан бир гуруҳига 
етншдилар. Улар сувдан ўтгунча тўхтадилар, 
сўнг шитоб билан дарёдан кечиб, душманлар-
га юзланадилар. Чуҳра оқоси жаноб султонга 
г_ггндай деди: «Шу муносиб кўринардики, биз-
лар сиздан олдинроқ душман билан уруш бош-
лайлик, чунки улар зафарнишон сипоҳдан қўр-
:<лшлари кўпроқдир ва агар олдинга тушсан-

! газ, қозоқ хаёл қилиб, далирлик билан ҳам-
чалари бирдан тиғу ханжар ва пайконларга 

А кул узатишлари мумкин. Фатҳу зафар бўлса 
хам кўп машаққат ва меҳнатдан кейин юз бе-
ргапи мумкин». Шу маънига қарор бериб, ав-
зал чуҳра оқоси хон паҳлавонлари билан бир 

лони каби у тулкисифат душманга ёпишдилар 
ва у гуруҳдан ҳар биттасини аямасдан тиғу 
найза билан ўлдирдилар. Душман сипоҳи ҳам 
андак вақт маҳкам туриб, ўқ ва камонга қўл 
узатиб, шиба қувлашни охирига еткиздилар. 
Ўша вақт Таваккал султон ҳам ўзига махсус 
сипоҳ билан бошқа тарафлардан фитна ва жанг 
отини жавлон урдириб, биринчи ҳамлада бир 
қанча халқни ер билан яксон қилди. 

Н а з м: 

Ўша замондан душмандан кўп киши 
ўлдирилиб, 

Ўликлардан ҳар тарафда бир тепа пайдо 
бўлди. 

Урушда чиниққанларнинг кетма-кет ҳамла-
лари бўлди. Душманлар шундай қалин ва кўп 
лашкарлари ёмғир томчилари ва дарахт бар-
гидан ҳам кўп бўла туриб андак зафарпаноҳ 
сипоҳдан бўлак-бўлак бўлиб қочдилар. 

Н а з м: 

Душманнинг далир лашкарлари, 
Хириллаган арслондан оҳу галалари қочгандай, 
Тум-таракай бўлиб кетдилар. 
Улардан ҳар кимни топсалар ўлдирардилар. 

Тангри марҳаматидан фатҳу зафар насими 
шаҳаншоҳ байроғига эсиб, нусрат ва зафарли 
сипоҳ кўп ғаниматлар ва беҳисоб нарсалар би-
лан қайтдилар ва Улуғтоққа келиб, шаҳан-
шоҳнинг олий ўрдусига етдилар. Уларнинг ҳар 
бири меҳрибончиликларга етишди ва уларга 
тайинланган марсумлар неча мартаба кўпайти-
рилди. Ҳар томондан илғор бўлиб кетган сар-
сардай лашкарлар кетма-кет, мақсад ва мат-
лабларини қўлга келтирган ҳолда, қайтиб кел-
дилар. Улар шундай арз қилдилар: «Душман 
сипоҳининг баъзиси Ибир-Сибирга353 кетиб, Бо-
бо султон ва Бўзахўр султон Манқит томонга 
қочган. Жонмуҳаммадбий ҳам Туркистоннинг 
аймоқ ва аҳшоми билан саломат Манқит то-
монга келиб, у ерни ўзига паноҳгоҳ қилган». 
Онҳазрат шаҳзодалар, амирлар ва баҳодир-
ларни табақа ва даражаларига муносиб ҳадя-
лар, меҳрибончиликлар ва кўнгилга ёқимли 
ваъдалар билан сийлади. Хожамқули қушбе-



I 

гини остона камарбасталаридан бир гуруҳ би-
лан, масалан, Бобохожа Сайид Отойи, Оқ 
Саъид қоровул, неча замонлардан бери энди-
гина хоннинг оёғини ўпишга етишган Келдиш 
баҳодир, Гулобод баҳодир можор, Муҳаммад 
Мурод девона, Айбош найман ва Иброҳимбий 
кенагас кабилар билан, Туркистон чокарлари-
ни, Бобо султон ва Бўзахўр султонларни то-
пиш учун Манқитга юборди ва ўзи Тангри 
ёрдамида, қолган сипоҳлар билан, байроқ қуё-
шини фалакка еткизиб, Улуғтоғдан кўчиш на-
ғорасини навога киргизди ва мазкур ойнинг 
йигирма бешинчиси, панжшанба куни354 зафа-
ру нусрат билан Миёр Силовтий йўлидан қайт-
ди. 

ЗАФАРНИШОН СИПОХНИНГ ҚОРАСОМОН 
БАНДАРИДАН ТУРКИСТОН МУҲОСАРАСИ УЧУН 

КЕЛИБ ШИКАСТ ТОПГАНИ 

Бу воқеа сурати шундай: нусратнишон хо-
қон сипоҳ билан Улуғтоғда турган кунлари 
уғрук томонга киши юбориб, ҳукм қидди: «Агар 
нусратасар лашкар, истеъдодлари бўлса, Ясси 
қалъасини ўраб олсинлар, дилларини Тангри-
нинг чексиз кароматига бериб, қадамини ни-
ҳоятда эҳтиёт билан қўйсинлар». Шунинг учун, 
амрга мувофиқ, ҳаракат қилиб жумод ул-аввал 
ойининг олтинчи кунида3'" уруш аслаҳалари 
жойланган ҳолда Қорасомон бандаридан кў-
чиб, Туркистоннинг машҳур тавобеидан бўлган 
Сурийга келиб турдилар. Бундан бурун Тош-
кент қалъасининг фатҳида ҳукм билан ўлди-
рилган Фаридун қозининг ўғли, бадфеъл яра-
мас шариат қозисининг ёмон сарнавишти шунга 
олиб эди: Ясси халқларини қўзғотиб, улар от-
лиқ ва пиёда, уруш асбоблари ва бесаноқ аро-
балар билан зафарпаноҳ сипоҳ даъфига ки-
ришдилар. Икки томон бир-бирлари билан тўқ-
нашгандан кейин амир ва лашкарлар эҳтимоми 
билан уларни узук кўзи каби шундай ўраб 
олдиларки, ҳеч бир томондан чиқишга йўл йўқ 
эди. Ўша куни бир-бирларига муқобил бўлиб 
турдилар. Кечаси зафарасар лашкар тиғу хан-
жарга қўл узатиб, душманга ҳужум қилди ва 
баҳодирликнинг додини бердилар. Охири душ-
ман сипоҳи нусратнишон аскар зарбасидан дил-
ларига хавф тугниб бағоят паришон бўлдилар; 
сабрсизлик отига миниб, қочмоқчи эдилар, ле-
кин йўл топмадилар. Тўрт юзга яқин отлиқ ва 
пиёда ҳалок бўлди. 

М а с н а в и й : 

Жаҳонгир соҳибқироннинг сипоҳи 
Шу он душман устидан зафар топдилар. 
Қўлга кескир қилич олиб, 
У бахтсиз тоифага чопдилар. 
Улардан саноқсиз кишини ўлдирдилар, 
Қолганлари ярадор бўлган эди. 

Иккинчи куни у фитначи гуруҳ ҳаммас] 
бирдан фидоийлар каби тортинмай зафарпа 
ноҳ сипоҳга юз келтирдилар; дилни жонда] 
узиб, бошни хатарга қўйиб, урушни олдинг 
сурдилар. Зафарпаноҳ сипоҳ ҳам, кенгаш в 
маслаҳатдан кейин, халқни уч бўлакка бўл 
дилар. Жанг аслаҳасини танга кийиб, дубул 
ғани бошга қўйиш билан кинаю жанг отин 
номус риоясидан у гуруҳ томонига чоптирди 
лар. Аввал Хожа Сайид Ҳодий худованд ёр 
дамига таваккал ва Хожа Баҳоуддин Нақш 
банднинг қувват беришига такя килиб, ўқ зах 
ми билан у фитначилар сипоҳидан қанчаси 
ни эгардан ерга ағдарди. Малоиклар фала) 
томида туриб таҳсин билан шу сўзни айта] 
эдилар: 

Н а з м: 

Қазо ол, қадар бер, 
Фалак яхши қилдинг ва ой офарин, деди. 

Иқим ҳожи ҳам Тангри иноятига такя қи 
либ, давлат ёрдами билан, шижоат отини жав 
лон урдирди ва қиличини қинидан суғуриб 
душманга ёпишди. 

Н а з м: 

Сандон ёрадиган қилични кимга урса, 
Бошидан киндигигача икки бўлак қилар эди. 

Хуши ясовул ҳам Тангри мададига ва со 
ҳибқироннинг ҳашаматига ишониб, оёғини ши 
жоат майдонига қўйди. Камонни ғилофдан чи 
қариб, пайкон захми билан улардан кўп ки 
шининг жонига рахна солди. Балх сипоҳлари 
дан бошқа бир гуруҳ мавж урган дарё каб! 
жўшу хурушга келиб, жон оладиган тиғлар в; 
аждарнишон найзалар билан душманга ҳамл; 
қилдилар. 



Икки томондан сипоҳ урушга кирдилар, 
Ҳаммалари шукуҳли ва кина ахтарувчи эдилар. 
«Бер, югур ва ушла», деган овоз чикди. 
Ҳаво ўқ паридан каргас қушига қўйилган тузоқ 

бўлди. 

Ўша куни урушда синалган паҳлавонлар 
тоқатлари борича тиришиб турдилар. Охири 
уғруқнинг забтига тайин қилинган амирлар-
дан баъзилари сипоҳийгарлик шароитларидан 
бўлган жазму эҳтиёт риоясида бепарволик қил-
дилар. Душманни енгил санашнинг надомат 
ва афсусга ва хотимасида ёмон бўлишига са-
баб бўлишидан ғофил бўлдилар. Душманлар 
иккинчи марта оёқни маҳкам сақлаб, урушга 
шимарилиб кирдилар. Беқувватлик ва ожиз-
лик нишонаси саодатёр лашкардан зоҳир бўл-
ди. Душманлар талону торожга қўл узатиб, 
уғруқ атрофидан бирмунча ҳайвонларни олди-
лар ва шу маънини ғанимат билиб қалъага 
олиб кирдилар. Агарда бу ҳозирда шикаст бўл-
са ҳам моҳрўйлар кокилининг синиши каби 
эди, чунки бу синиш савдо урган ошиқлар-
нинг дилларини асир қилар эди. 

Б а й т: 

Гўзаллар зулфи каби синишликни ҳосил қил, 
Токи бир нафасда минг дилни сайд қил. 

Алқисса, душман қайтиш жиловини буриб, 
ўз жойларида қарор топдилар. Зафарпаноҳ си-
поҳ ҳам онҳазратнинг етиб келишини эшитиб, 
тезлик билан унга пешвоз чикдилар. Онҳаз-
рат Қормоқ атрофига етганларида хабар эшит-
диларки, Саброн томондан Абдуссаттор сул-
тоннинг ҳам уғруққа осилиши, фитнаю уруш 
қилиш хаёли бор экан, шунинг учун юзини бу 
томонга қаратиб, отлиқ ва пиёда кўп халқни 
ўзи билан олиб келмоқда, деб. Аркони давлат 
ва ҳазрат, яъни бу ҳикояни эшитгандан кейин, 
кенгаш қилиб, шунга қарор бердилар: ўша ман-
зилда тўхтаб, агар душманнинг келиши рост 
бўлса, уғруқни бир кўчага киргизиб, ўзлари 
ташқарида туриб, эҳтиётда бўладилар. Шун-
дай қилиб, уч кунгача ўша манзилда турди-
лар. Зафарасар лашкарнинг яқинлашган хаба-
ри аниқ бўлиб, Абдуссатор султон қасдини 
бузиб, кетига тисланди. Зафарпаноҳ сипоҳ му-
борак ўрду томонга қараб ҳаракат қилди. 

Соҳибқирон душманларни қувлашдан хо-
тирини фориқ қилгандан кейин, рабиъ ус-со-
ний ойининг йигирма бешинчиси, панжшанба 
куни336, Миёр Силовтий йўлидан қайтишга қасд 
қилиб, ҳаракат байроғини кўтарди ва Совуқ-
сув лабига байроғини тикди. Мазкур ойининг 
йигирма олтинчиси, жума куни357 ҳаракатга ке-
либ, Қирқ Қисроқ суви лабига давлат чодири-
ни ўрнатди. Ойнинг йигирма еттинчиси, шан-
ба куни358 осмонкирдикор ўрду ҳаракатга ке-
либ, мазкур сув лаби тушиш ўрни бўлди. Ойни-
нг йигирма саккизинчиси, якшанба куни359 от-
ни тезлик билан йўрғалатиб Йилонжуққа етиб 
тушди. Ойнинг йигирма тўққизинчиси, душанба 
куни360 Терас Кандирлик суви бошига чодир 
ўрнатди. Чодирлар кўплигидан қуёш ва ой ра-
шк қиладиган бўлди. Ойнинг охири, сешанба 
куни361 саховатшиор шаҳриёр нусратнишон 
байроқни ҳаракатга келтириб, ҳалиги сув ла-
бига беҳисоб аскарни тушириб ором олди. Жу-
мод ул-аввал ойининг аввали, чаҳоршанба ку-
ни362 Зуҳал маҳаллик ҳоқон ҳужумидан фалак 
устунига халал етадиган бошқа сипоҳлар би-
лан йўл юриб Миёр Силовтий сувининг боши-
га тушдилар. Гўё «икки денгизнинг бир-бир-
ларига йўлиқиши»363 ҳоллари мажмаининг су-
рати зоҳир бўлди. Ойнинг иккинчиси, панж-
шанба куни364 Миёр Силовтий этагига етиб, 
боргоҳ қуббасини осмонга етказди. Ойнинг 
учинчиси, жума куни365 Миёр Силовтий суви-
нинг охири чодар жойи бўлди. Ойнинг тўр-
тинчиси, шанба куни366 байроқ бошини осмон-
га еткизиб чўлга кирди ва ўша шамоли жаҳан-
намдан намуна ва ҳавоси азобу аламдан нишо-
на биёбонни кезиб, 

Н а з м: 

Бир йўлки, чумоли кўзи каби тор, 
Яна унда илон кулча бўлиб ётмакда. 
Текис ери жуда нотекис, 
Текис эмас, жуда ўнқир-чўнқир, 
Чап қўл томондан ҳилол бир кумуш камон 

каби, 
Ва ўнг томондан қуёш тилло қалқон каби эди. 
Ҳилолни Юсуф, қоронғу кечани чоҳ, 
Ой юки боғланган қовға, 
Ва Сомончи йўлини унинг ини деб айтасан. 

Қизил кўк қуёши талъат байроғининг мат-
лаи бўлди ва ўша манзил саҳросида оҳу ва 

:-:ириш-чиқиш жойларини эҳтиёт билан қараб, 
жиловни бурди. Онҳазрат Қулбобо кўкалтош-
-:н чақиртириб буюрди: «Бу жамоа кўп мол 
:илан маъмур ва кўп сипоҳ билан мағрур 
:'ўлиб, тўғри йўлдан четга чиққанлар. Муно-
сиби шулки, Тангри мухтор элчиси Пайғам-
эарнинг суннати ва «элчи юборишдан олдин 
азоб қилувчи эмасмиз»380 оятига мувофиқ, ав-
зал улар томонга бориб, насиҳат қилсанг, 
^оядки, уларнинг хотирларига ўтирган кибру 
туғённинг чанг ва ғубори ваъзу насиҳат суви 
билан ювилиб, залолат даштидан ҳидоят йў-
днга кирсалар». Олижаноб олий амир буйруқ-
ка амал қилиб, қалъа аҳлига ғазаб юзидан 
хнтоб қилиб айтди: «Ҳамма олам ва жамий 
;аам фарзандига муайян ва муқаррарки, шу 
=амонда Жамшид мартабали хоқон Тангри то-
монидан қувватлангандир. Ҳаммага маълумки, 
бундан ҳам катта лашкарни енгиб, мустаҳкам 
калъаларни очган. Мовароуннаҳрни тамоми ви-
лояти, Балх ва Ҳисорларни шамширу найза 
ёрдами билан ўзига қаратган ва улкан сулола-
ларни йиқитган. Агар молу ҳолларингиз 
поймол бўлмасин ва жонларингиз хатарга қол-
масин десангиз, яхшиликни хоҳлайдиган ки-
пшлар сўзига қулоқ солинглар; тавба ва узр 
вақти ўтмасдан тобелик эшигидан киринглар. 
Динсизларнинг ҳолларини тавсиф қилган ма-
на бу оят: «бундан илгари имон келтирмаган, 
ёки имонидан бирор яхшиликни касб қилма-
ган кишининг эндиги имони фойда бер-
майди^нинг381 мазмуни ноумидлик ҳолатда юза-
га чиқади. Марҳамат эшикларини зорланиш 
за тазарруъ қўли билан ўз ҳолларингизга 
эчинглар! 

Н а з м: 

Э, бу даргоҳда занжир каби нолада бўлган зот, 
Нолани қўй, давлатхоҳлик эшигидан кир. 

Сайидлар, қозилар, олимлар, солиҳлар, зо-
хидлар, аҳли тақводорлар, дарсгўйлар ва аҳ-
ли фатволарни онҳазрат олдида эътиборлари 
бўлгани учун васила қилинглар. Уларни катта 
пешкашлар ва туҳфалар билан юборинглар, 
шоядки, узрларингиз онҳазрат назарида қад-
ру қиммат топиб, марҳамат томири ҳаракатга 
кирса. Агар бу қалъада қамалиб ётишингиз 
сизларга бирор мадад тамаъ қилиш жиҳати-
дан бўлса, у жамоа ғоятда узокдир ва ҳолла-

ри нима бўлиши маълум эмас. Ғайб пардаси-
дан нима юз кўрсатишини билиб бўлмайди». 
Аммо Абдуссаттор султон Рустами достон ва 
Сом Наримонларни назарига илмайдиган паҳ-
лавонлар билан, масалан, Жонпўлод уйшун 
ва бошқалар билан, шавқат ва такаббурлик 
байроғини кўтардилар. Билар эдиларки, селга 
баробар бўлиш, арслон билан панжалашиш 
беақллик ва девоналикдир. Ёрдамчилар кўп-
лигига фахрланиб журъат қилдилар ва қалъа-
ни сақлаш мақсадида мудофаага қўл узатди-
лар. Жаноби амирнинг сўзига қулоқ солмас-
дан, қалъанинг мустаҳкамлигига суяндилар. У 
тоифа ҳаддан ошиқ шижоат ва мардоналик 
жиҳатидан мумтоз бўлиб, ўша қалъани кўп 
захира ва жанг асбоблари билан тўлдирган 
эдилар. Шунинг учун тобеликдан бўйин тов-
ладилар. Дарҳақиқат, Саброн қалъаси ғоятда 
мустаҳкам бўлиб, замоннинг тасарруф қўли 
унинг хокрезига ҳам етган эмас ва фалакнинг 
кўк кўзи ер юзида ундай маҳкам қалъани кўр-
ган эмас. 

Н а з м: 

Кунгираси ою кундан ўтиб, 
Сипеҳр синининг тиши бўлган. 

Баландлиги шундай эдики, нур чизиқлари 
унинг ҳокрезидан сира ўтмаган эди. Атрофида 
ичкари ва ташқаридан чуқур хандақлари бор 
эдики, сув билан лиммо-лим тўлатилган эди. 

Н а з м: 

Агар фалак унинг буржу деворига қараса, 
Бошидан кулоҳи тушар эди. 
Девори баландлигидан фалак авжидан бошини 

чиқарар эди, 
Девори кунгираси қуёшу ой кокилларига тароқ 

бўларди. 
У қалъанинг девори остида юрган кишиларнинг 

излари, 
У қалъа этагида субҳ оқаргандай эди. 

Хандақдан қалъа тепасигача тахминан эл-
лик газ эди. Баландлиги шу мартабада эдики, 
тезучар ваҳм қуши унинг тепасидан қийналиб 
ўтар эди. Ҳар бир қадамда бир сандуқча қил-
ганлар. Бунда ўқ отувчи камондорларни 
жойлаштирганлар ва ҳар бир буржида қазо 
ўқи каби ҳеч хато қилмайдиган тўфангчилар 



турганким, ташқаридан ўқетар жойда бир ки-
ши кўринса, ўткур қонтўкар ўқ билан йиқи-
тар эдилар. Зарур бўлганда ишлатиш учун ҳар 
кунгира бошида қамиш кўзада машъалалар 
тайёрланиб қўйилган. Камон ўқлари тўфанг 
ўқлари ва бошқа мудофаа асбобларини му-
ҳайё қилиб, қалъа теварагига келган кишини 
омон қўймас эдилар. 

М а с н а в и й : 

Бир олий қалъаки, жаҳон кўзи 
Дунёда ундай қалъани кўрган эмас. 
Баландликда боши фалакдан ўтиб, 
Унга караган фариштанинг кўзи хира бўлган. 
Деворнинг боши тўққиз фалакдан юқорироқ 

бўлиб, 
Устидаги қоровулнинг олови ою кундан 

иборат бўлган. 
Баландликдан фалакка осилиб, 
Булут ундан тўкилган кул каби эди. 
Кунгирасининг сафи фалакдан баҳра олиб, 
Арш тоқига панжа урган эди. 
Деворининг таги ва хандақи жон эритадиган 

бўлиб, 
Борлиқ ва йўқликка пасту баланд бўлган. 
Унинг теварагида шукуҳли бир хандақ бўлиб, 
Гўё тоғ атрофига жойлашган Уммон денгизи 

шаклини олганди. 
Унинг юқорисида фалакка хусумат қиладиган 

қалъа туриб, 
Ҳолу малоси382 унинг хандақ ва хокрези эди. 
Совут ичига бекинган аскар 
Бутун кўз бўлиб кузатувчи эди. 
Ҳар бир буржда бир гуруҳ туриб, 
Қалъадорлик қилиб ўлтирган эди. 
Девор забти учун юз эҳтимом билан 
Далил паҳлавонлар жой олган эдилар. 

Иззат ва тамкинли хон зафарасар султон-
лар, шижоатли амирлар, баҳодирлар ва бошқа 
аскарлар билан ўша баланд номдор қалъа ол-
дига келиб, боргоҳ қуббасини ой манзилига 
етказиб тикдилар. Карнай овози ва баҳодир-
лар хурушидан еру осмон ларзага тушди. 

Б а й т: 

Довул ва сурнай овозларидан 
Ер осмон каби жойидан қўзғолди. 

Эртасига подшоҳ, қуёш чиққандан сўнг, ўша 
мустаҳкам қалъани тасхир қилиш андишасида 

ҳукм қилди: «Шаҳзодалар, нўёнлар, сардор-
лар ва лашкарлар олдинга бориб, қалъани мар-
каз каби ўраб олсинлар ва жойларини тайин 
қилиб қалъа очадиган асбобларга киришсин-
лар». 

ЗАФАРПАНОҲ СИПОХНИНГ САБРОН ҚАЛЪАСИДА 
ЖОЙ ОЛИБ ЎТИРИШИ Т А Р И Х И Н И Н Г Ш А Р Х И 

Тенги йўқ хоқон нусратпаноҳ сипоҳлардан 
бир гуруҳи билан шимол томонга иқбол байро-
ғини кўтарди ва олам ҳамда оламиён кўзининг 
нури Абулфатҳ Абдулмўмин султонни ғарб би-
лан шимол ўртасига қўйди. Жануб томонга 
сўл амирларнинг соясини туширдилар. Қалъа-
гоҳнинг ўртаси уларнинг зўр шукуҳидан 
оройиш топди. Ғарб билан жануб ўртасида 
унинг амирлар тўлиб тошган сипоҳлари билан 
турдилар. Жануб билан шарқ ўртасида эшик 
оқолар жой олиб, қалъа очиш асбоблари би-
лан турдилар. Султонзоданинг ўнг қўл тара-
фида ўнг эшик оқолари шижоат тиғини суғи-
риб жасорат найзасини тиклаб турдилар. Ўнг 
амирлари билан ўнг эшик оқолари ўрталарида 
чуҳра оқолари диловарлик совутини танга 
кийиб ва баҳодирлик дубулғасини бошга қўйган 
ҳолда ором олдилар. Уларнинг ёнларида ҳам-
ма амирзодалар журъат камарини белга боғ-
лаб, мардлик билагини кўтардилар. Шунга ўх-
шаган жонбоз сипоҳлар ва тўфангчилар ши-
жоат этагини белга маҳкам боғлаб, кучлари 
етадиган нарсани ўрнатишга киришдилар. Паҳ-
лавонлик савлати билан душманларни зилзи-
лага солиб, қувват ва шавкатлари хирманини 
шамолга учирдилар. 

М а с н а в и й : 

Зафар ҳунарли, фатҳ ёрли, 
Арслон қарорли ва шер эътиборли хон 
Фатҳу зафар билан Улуғтоғдан қайтди. 
Иқбол билан тоғу даштдан чиқди. 
Саброн атрофи унга манзил бўлиб, 
Чодирни осмонга етказиб тиккандан кейин, 
Буюрди: «Шукуҳли лашкару 
Далир баҳодирлар тўда-тўда бўлиб, 
Ўша Саброн қалъаси атрофида, 
Ой қўрғонлагандак саф тузсинлар». 
Искандарнажод хоннинг фармони билан, 
Сулаймонмакон, Фаридунбунёд хон амри 

билан, 



Қиёмат шукуҳли халқ ўлтирдилар 
Ўша тоғ каби қалъа атрофида. 

Қалъа аҳли бу аҳволни кўриб ваҳшат туту-
-31 бошига чикди. Бунинг чорасини шунда кўр-
лпарки, ожизликни изҳор қилиб, шаҳзода-
тарнинг остоналарига нисбатли кишиларни во-
сита қилсалар, токи улар воситачилиги билан 
:нҳазрат уларнинг гуноҳларидан ўтса. Аммо 
~айтон васвасаси уларни мағрур қилиб, бу 
гувофиқ йўлдан қайтарди ва онҳазратга душ-

манларнинг ўжарлик йўлида давом этганлари 
зоҳир бўлди. Онҳазрат, биринчидан, Бухоро-
га одам юборди, токи Иқим оталиқ Нурбек 
жаҳонгир ва бошқаларга бош бўлиб, тезликда 
аскаргоҳга етишсин. Шаҳзода Ибодулла сул-
тон ва Исфандиёр султонларга ҳам киши юбор-
ди. Улар Сузоқ383 муҳосараси билан машғул 
эдилар. Сузоқ қалъасининг ишини онҳазрат 
:»:>6орган кишига топшириб, ўзлари тездан Саб-
рон қалъасини қўлга олишга келсинлар. Бу 
:ўзнинг баёни шулки, Ибодулла султон ҳаз-
рат соҳибқироннинг амрига амал қилиб, Са-
риқсувдан сипоҳ билан Сузоққа йўналиб, қалъа 
гашқарисига чодир тиккан эди. Бобо султон-
шюг қўйган кишилари тўхтовсиз қалъа дарво-
заларини бекитиб қаршилик қилдилар ва за-
Эарасар лашкар ҳам олдинга бориб, уруш оло-
зини ёқдилар ва журъат қўлини шимариб, 
калъани очишга киришдилар. Қалъадагилар 
нусратпаноҳ сипоҳни кўриб жазм билдилар-
ки, тулки йўлбарсга тенг келолмайди. Шу-
Ш1нг учун хотирларига катта хавф тушди. Ил-
гари ҳазрат султонга нисбатан исён калимаси-
Ш1 изҳор қилганларидан ва қилган журъатла-
рвдан пушаймон эдилар. Ташқарига чиқолма-
ганларидан, ожизлик қўлини узр этагига уриб, 
аъло ҳазрат остонасига киши юбордилар ва 
итоат қилганликларини арз қилдилар. Шу са-
бабдан етти иқлим шаҳриёри муборакнома юбо-
риб, буюрди: «Зафарнишон султонлар Сузоқ-
ни юборилган кишига топшириб, ҳаракат 
байроғини Саброн томонга қараб кўтарсинлар». 
Улар йўлда бир қалъага етдилар. У мустаҳ-
кам бир қўрғон бўлиб, Дашт сипоҳидан катта 
гуруҳ ўша қалъада ётиб, ўтган кетганларга те-
гар эдилар. Султонларнинг хотирига ўша 
қалъани олиш хаёли тушди ва буюрдилар: «За-
фарли Исфандиёр султон сипоҳлари билан ўша 
калъани ўраб олиб, тамом эҳтимом билан му-
хосарага киришсин». Қалъани муҳосара қи-

либ эдилар, қалъа аҳлининг баҳодирлари ха-
бардор бўлиб, урушга киришиб, бу гуруҳ 
дафъига юз қўйдилар. Ўша воқеада маърака-
нинг чангу ғуборидан қуёш сариқ юзли бўлиб, 
ложувард рангга айланди. 

М а с н а в и й : 

Шоҳ амри билан далир паҳлавонлар 
Ўша қалъа томон юз қўйдилар. 
Ва у девордан жанг мардлари 
Юқори ва пастда ишни ороста қилдилар. 
Далирлар ҳар бурчакдан туриб, 
Икки тарафлама сипоҳ тартиб бердилар. 
Тоғдан темир нағоранинг овози кўтарилиб, 
Ер отларнинг тақаларидан эзилди. 
Ҳар томондан ўқ отишлари билан, 
Икки томондан жанг ғавғоси кўтарилди. 
Ўқ бургутлари қуйи ва юқоридан, 
Ҳар бурчакда тумшуқларини очдилар. 

Наввоб384 Ибодулла султон баҳодирларни 
урушга қўзғотиб, Исфандиёр султон ҳам қалъа 
очишга кўп саъй ва ҳаракат қилар эди. Охири 
ғолиб аскар ҳамма томондан ҳамла қилиб, душ-
манни мағлуб қилдилар. Биринчи ҳамлада 
ўшандай мустаҳкам қалъани қўлга олиб, хо-
тиржам бўлдилар. Қаттиқ зарб билан душман-
ларнинг ҳаёт дарахтлари илдизларини дунё-
дан суғириб, аҳлу аёлларини асир олдилар ва 
ул мағрур тоифанинг ҳамма нарсаларини забт 
қилдилар. Ҳазрат султон мақсудни қўлга ки-
ритиб, ғалаба билан Саброн томонга юрди. 
Йўлда қоровуллар бир кишини тутиб ҳазрат 
султон даргоҳига келтирдилар. Ундан душман-
лар аҳволини сўраганда, шундай деди: «Мен 
Тоҳир султонга ҳамроҳ бўлиб, унинг узанги-
сида юрар эдим. Кеча отим сустлик қилиб, 
ундан айрилиб қолдим ва зафарасар лашкар 
қўлига тушдим». Шунинг учун ҳазрат султон-
ни Исфандиёр султон сипоҳларидан бир гуру-
ҳи, масалан, Ҳасанхожа нақиб ва Ҳожибий 
оталиқлар билан уни топишга юбориб, ўзи қут-
ли ўрду томонга йўл олди. Иттифоқо, Тавак-
кал султон ҳам Оққўрғон385 яйловида эди, си-
поҳ ва лашкар отларини ўтга қўйиб забт қи-
лишни унинг гарданига қўйган эдилар. У То-
ҳир султоннинг Сўнғулуқ дарасидан ўтгани 
хабарини топди ва илғор қилиб унинг томони-
га юрди, чунки Тангри такдири шунга майл 
қилган экан. Жаноб султон ҳазрат соҳибқи-
роннинг, яъни Абдуллахоннинг марҳамат ва 



эҳсонидан фойдаланиб келган кишиларни То-
ҳир султонни тутишга юборган эди. Улар То-
ҳир султонга етиб, уни танимаганлар. Итти-
фоқо, Таваккал султон Тоҳир султонга дучор 
келиб қолди ва уни тутиб Ибодулла султон-
нинг ҳузурига етказиб, фахрланиш бошини 
юқори кўтарди. Ҳазрат султон унга подшоҳо-
на инъомлар берди. Ойнинг йигирма бешин-
чиси, панжшанба куни386 уни нусратли хоқон-
нинг олий ўрдусига олиб бордилар. Онҳазрат 
уни кўрмасдан, яна Таваккал султоннинг ўзи-
га топширди. Лекин икром кўзи билан Тавак-
кал султонга қараб унинг қадрини баланд кў-
тарди ва зарбофт чопон, қийматли тошлар би-
лан безалган кулоҳ ва камар берди. 

Б а й т: 

Эҳсону камарга олий қўлни очиб, 
Унга кўп танга ва кумушлар берди. 

Хоқон яна буюрди: «Султонлар журъат 
юзини қалъани очишга ўгирсинлар ва ҳиммат-
ни қалъа фатҳига ишлатиб, урушга машғул 
бўлсинлар». Улар амрга мувофиқ олдинга бор-
дилар. Ҳазрат наввоб Ибодулла султон кўп 
сипоҳ билан Кайвон айвонидан ҳам баландроқ 
чодирни ўрнатди. Шарқи-шимол ўртасига дав-
лату иқбол шукуҳи билан манзил килди. Шарқ 
томонга Исфандиёр султон нусратнишон байро-
ғини осмон қуббасига етказиб, фахрланиш бо-
шини Сидратилмунтаҳодан ўтказди. Ўша за-
монда қимматчилик аъло ҳазрат ўрдусида шу 
мартабага етдики, ноннинг номидан бошқа ни-
шонаси қолмади. Буғдой донаси қимматда мар-
варид донасидан ўтди. Халойиқ озуқасизлик-
дан толдилар. Онҳазратнинг олий раъйи Сай-
рам аҳли билан сулҳ тузишга восита бўлган 
Шоҳимбий арғунни Сайрамга юборишга қа-
рор қилди. Элчилик мазмуни шундан иборат: 
«Агар султонзодалар бизларга чинакам хиз-
маткорлик ва фармонбардорликни гарданига 
олган бўлсалар, муносиби шулки, битталари 
зафарнишон ўрдуга келсинлар. Бизнинг одам-
ларимиз ғалла учун у томонга борсалар, ғалла 
келтиришдан қайтариб, монелик қилмасин-
лар». Жаноб амир, рухсат олгандан сўнг, 
Сайрам томонга жўнади ва элчилик мазмуни-
ни баён қилди. Султонзодалар уни иззат қи-
либ лойиқ жойга ўтказдилар ва ваъда билан 
неча кун сақладилар. Уларнинг хотирлари са-

ҳифасида уни ўлдириш ва қамаш хати ёзил-
ган бўлиб, амир уларнинг мақсадларидан бе-
хабар эди. Лашкар кишилари туя ва хачир-
ларни катор қилиб, ғалла олиб кетди. Иккин-
чи дафъа бурунгидан кўпроқ киши яна ғалла 
олмоқчи бўлиб эдилар, ажиб ҳодисага юз кўр-
сатди. 

• 

АМИР ШОҲИМБИЙНИНГ САЙРАМДА 
БАНДТА ТУШГАНИ 

Ақлли кишиларга махфий эмаски, инсонда 
Холиҳшшт ҳукми ҳикмат юзасидан зоҳир бў-
лади: кўпинча дунёда дин йўлида курашувчи-
лар, илм ва яқин мулкининг қаҳрамонлари 
меҳнат ва балога дучор бўладилар. Аввалдан 
Тангри йўли шундай эди, «Тангри йўлини ал-
маштиришга йўл тополмайсан»387 мазмунига му-
вофиқ. 

Н а з м: 

Эй дил, меҳнат бандига сабр қил, 
Шундай қилганида жонни ҳалокат жойларидан 

қутқарасан. 
Жаҳон доимо бир ҳолда турмайди, 
Умид шулки, «Тангри меҳнат кетидан роҳат 

пайдо қилса»388. 

Бу сўзнинг баёни шулки, тадбирли амир 
Шоҳимбий мақсудига етмади ва орзуси ушал-
мади. 

Б а й т: 

Бало ўқининг олдида ўзини қалқон қиладиган 
киши 

Мақсуд гарданига қўлини ҳалқа қилиб ушлайди. 

Чунки, кўп бўладики, «сизлар бир нарса-
ни ёмон кўрасизлар, ҳолбуки, ўша нарса сиз-
лар учун яхши, эҳтимол, яқинроқдир»389 маз-
мунига мувофиқ, бир нарса аввал пайдо бўл-
ганидан ёмон кўринади, сўнгра басират кўзи 
билан назар солинса, яхшилиги билинади. 

Б а й т: 

Аввали қаттиқлик билан бошланган ҳар бир 
ишнинг 

Охири яхшиликдан бахт келтиради. 



Бу мухтасар сўзнинг тафсили шулки, 
гайрамликлар жаноб амир воситачилиги би-
лан онҳазрат ҳимояси соясидан жой олиб, олий 
марҳамат ва инъомларга етиб эдилар, ўша амир 
уларнинг аҳду паймонини бузмасликларига ка-
фил бўлгани туфайли ўз ватанларида қарор 
олган эдилар. «Инсон тўқликка етганда ҳад-
дан ошади»390 мазмунига мувофиқ, ёмон ният-
.гари, балки табиатларининг ёмонлиги шунга 
: либ бордики, ҳамма ҳуқуқларни орқага таш-
лаб, ниҳоятда нифоқу иттифоқ билан исён чи-
кариш ва фитна қўзғотишга қадам қўйдилар 
ва маъракада қаҳрамонлардан саналган амир 
Шоҳимбийни ўлдиришга қарор қилдилар. Бу 
маънидан султонзодаларнинг оналари хабар-
дор бўлиб, амир Шоҳимга киши юбориб, фит-
ггани маълум қилди: «Шоҳимбий тезлик би-
лан отга миниб, олий ўрдуга қараб йўналсин, 
чунки эшитилдики, Пўлод юзбеги бир қанча 
емон одамлар билан бу вилоятга юз қўйган 
э-миш, мабодо унинг сипоҳидан у яхши сифат-
ли зотга бирор заҳмат етиб, бу тўғридан он-
хазрат давлати этагига ор ғубори ўтирмаса 
эди». Аммо амир Шоҳимбий мардлик ва ши-
жоат жиҳатдан бу кулфатасар хабарни эшит-
гани билан ўзига хавф келтирмай ва эътибор 
бермай турди. Охирда ҳушёрлик ва эҳтиёт 
риоясида оёқни узангига қўйиб, Сайрам ви-
лоятидан қутли лашкаргоҳ томонга кўчди. Ит-
гифоқо, икки манзил йўл юрганида тўсатдан 
душманлар сипоҳининг қораси кўринди. Ши-
жоати кўплиги ва ору номус риоясидан уруш 
майдонида қаҳрамонлик кўрсатиб келган Шо-
химбий, Тангрига таваккал қилиб, далир паҳ-
лавонларга буюрди: «Туя, хачирларни сипоҳ 
геварагига қалъа қилсинлар, кина камонини 
тамкин елкасига қўйиб, шижоат байроғини 
душманлар томонига кўтарсинлар». Бу ҳоди-
санинг шарҳи шулки, Шоҳимбий Сайрам ат-
рофидан муборак ўрду томонга жиловни бур-
ган ҳам эди, Муҳаммадий султон ғоятда катта 
жамиятли сипоҳ билан унинг орқасидан йў-
налди. Икки тараф бир-бирларига йўлиқиш-
лари билан уруш оловига аланга бердилар. 

М а с н а в и й : 

Икки лашкар дарё каби бир-бирлари билан 
тўқнашиб, 

Неча минг уришувчилар бир-бирларига 
осилдилар. 

Қалқон бало тортадиган тарозу бўлиб, 
Арслонни йиқитувчиларга ранж келтирарди. 
Ҳар томондан шерлар умрларининг ипини 
Далирларнинг ўткир тиғлари кесарди. 
Ханжарнинг чақ-чуқидан 
Ўлим сабабли юраклар кўкрак қафасидан 

чиқарилган эди. 
Урушқоқ қўшинлар сулҳ юзига 
Тигдан девор қилган эдилар. 

Шоҳимбий уларнинг борлиқ дарахтларини 
тириклик гулистонидан қўпориб ташлаш ва ял-
тироқ тиғ билан уларнинг вужуд хирманлари-
га ўт қўйишни истаб, бир гуруҳ қаҳрамонлар 
билан шамширни ғилофдан суғириб, олдинга 
борди ва йўлни уларга танг қилди. 

М а с н а в и й : 

Ҳар томондан қон тўкувчи ханжарлар 
Маҳбублар ғамзаси каби қон тўкишга ўткир 

бўлган, 
Шермардларнинг кўкракни жароҳатловчи 

ўқлари 
Саркашларни ўлдиришдан букилиб, қонга 

ботган. 
Ҳар томонда мардлар отларининг жиловини 

тутиш учун 
Ажал элчиси ўқдай учган эди. 

Ўша майдонда баёнга сиғмайдиган миқдор-
да пиёдалар ўқ захми билан йиқилдилар ва 
отлар туёғидан қўзғалган чангнинг кўплиги-
дан кундуз қоронғу кеча каби бўлди. Икки 
томондан отилиб турган ўқлар учган юлдуз-
лар каби ярақлар эди. 

М а с н а в и й : 

Жавшандан ўтадиган ўткур ўқларнинг 
кўплигидан 

Шамолнинг юришга мажоли қолмади. 
Қалқонга қадалган ўқларнинг кўплигидан 
У осмондаги учар юлдузлар каби кўринар эди. 

Амир Шоҳимбий уларнинг мудофаасини, ўқ 
захми ва билак кучи билан уларни тўзитиб 
юбормоққа қанча куч берса ҳам, фойда бўлма-
ди. Лашкар захмдор бўлиб ўзларини четга торт-
дилар. Душман лашкари тўп-тўп, кетма-кет 
етиб келмоқда эди. Атроф ва теваракдан бир-
дан ҳужум қилдилар. Амир Шоҳимбий 



М и с р а: 

На халос юзи ва на уруш раъйи, 

ночор урушдан қўлини тортиб, дилини бандга 
ва бошини камандга бериб асир бўлди. Уни 
Сайрамга олиб бориб бир неча кишининг муҳо-
фазатига топширдилар. 

Б а й т: 

Эй дил, даҳр балоларидан вафо исини ахтарма, 
Чунки бу хамрохларнинг табиатида мурувват 

йўқ. 

Агарда ақлу фаросатли кишиларнинг шун-
дай ҳодиса пайдо бўлишидан эҳтиётда бўлиш-
лари лозим бўлишига қарамай, 

Н а з м: 

Бўлиб турган ҳар бир яхши ва ёмонликка 
қарасанг, 

Нажот қуроли шунинг ўзидадир. 

Шу жиҳатдан амри Шоҳимбий қазога рози 
бўлиб, бошни таваккал ёқасига тортди. 

Б а й т: 

Йўловчининг юз ҳунари бўлса ҳам таваккал 
керак, 

Зийрак қуш тузоққа тушса, сабру тоқат қилиши 
керак. 

ХОЖАМҚУЛИ ҚУШБЕГИНИНГ ХОНЛИКНИНГ 
БОШҚА ҚАҲРАМОНЛАРИ БИЛАН 

МАНҚИТ ТОМОНГА ЮРИШИ 

Ҳазрат хоқон, Тангрининг ёрдами билан, 
Улуғтоғдан қуёш талъатли байроқ ойини тўқ-
қиз равоққа етказиб, Хожамқули қушбегини 
зафарасар сипоҳлар билан Бобо султон аҳво-
лини тафтиш қилиш учун Манқит томонга 
юборди. Чунончи, бунинг баёни юқорида ан-
барин қалам билан ёзиб ўтилди ва хоқон ҳукм 
қилди: «Зинҳор кундуз куни ҳаракат қилмай, 
кечаси юрсинлар ва мутлақо олов ёқмасинлар; 
ўзларида бўлган озуқа билан кифоялансинлар, 
токи бу аҳвол душманга маълум бўлиб, қочиб 
кетсалар, мақсуд қўлга келмай қайтиш тўғри 
келадиган иш бўлмасин». Зафарпаноҳ сипоҳ 

икки минг отлиқ қаҳрамонлар билан илғор 
тариқасида йўналдилар. Душманлар аҳволи-
дан хабар топмоқ учун эҳтиёт йўл босиб, Жиг-
далик3 9 1га етдилар. Улардан хабар келтириш 
учун бир тўда кишини олдинга юборган эди-
лар. Лашкар қоровуллиги ҳазрат султонзода 
Абдулфатҳ Абдулмўмин султон чуҳраларига 
қўшилган Нозик ўғлон бошчилигида эди. У 
бир гуруҳга бош бўлиб, душман орқасидан кет-
ган эди. Нозик ўғлон бош бўлган қоровуллар 
душманга етишдилар ва мағлуб бўлиб чекин-
дилар. Зафарли сипоҳ бу ҳодисадан огоҳ бў-
либ, сарсар шамоли каби душманлар кетидан 
чопдилар. Оқкўлда3 9 2 иқболли лашкар душ-
манлар билан учрашдилар. Урушга тайёрла-
ниб турганларнинг бошлиқлари Тўбичоқ Сайил 
ўғли ва Қулмон чуҳра оқоси эди. Икки томон 
бир-бирларига тўқнашиб, дарё каби мавжга 
келдилар. Душман бор кучи билан ҳамла қи-
либ, нусратли лашкарни ўққа тутдилар. Бу-
лар уларнинг ўқларини қалқон билан қайта-
риб, тиғ, ханжар, найза ва шамширлар билан 
ўша хокисорлардан бир гуруҳини маърака туп-
роғига қориштирдилар ва Қулмон чуҳра оқо-
сининг боласини ҳам ўлдирдилар; аҳлу аёл ва 
бошқа нарсаларини тасарруфга оддилар. Уруш-
дан бўшаганларидан сўнг, ўлганларнинг бош-
ларини йиғиб минора қурдилар. Тўққизта калла 
ва бир тирик кишини қаҳрамонлардан бири 
орқали шаҳриёр даргоҳига юбордилар ва ўз-
лари қолган душманларни топмоқ учун йўлга 
тушдилар. 

Ўнинчи куни Қорақудуққа етиб, бу жойда 
Бобо султон Манқитга кирди, деган хабарни 
эшитдилар. Бу ердан олдинга бориш ҳақида 
хон фармони бўлмаганидан, учинчи манзилда 
яна Бобо султонга қарашли бир гуруҳга дуч 
келдилар. Хожамқули қушбеги бошқа сипоҳ-
лар билан сарсар шамоли каби юрадиган от-
ларга миниб ва паҳлавонлик жавшану дубул-
ғаларини кийиб, душман томонга йўналди. Ик-
ки тарафдан уруш олови аланга олди; душман 
сипоҳлари тоғ каби мустаҳкам туриб, найза ва 
шамширга қўл узатдилар ва ҳамла қилдилар. 
Зафарасар лашкар ҳам чопиб, найза, тиғ ва 
шамшир захми билан кетма-кет ҳамлалар қи-
либ, охири душман устидан ғолиб чиқиб, кўп 
кишини ўлдирдилар. Уларнинг аҳлу аёл ва 
молларини қўлга олдилар ва мўътабар киши-
лардан биттасининг бошини Саъид Муҳаммад 
олачопон орқали олий даргоҳга юбордилар. 



Хожамқули наймаини ўзлари билан ҳамроҳ қи-
либ қасд билагини кўтардилар. Манзиллар 
ўтиб, Сиғноқ юқорисидаги Еровуз тўқайига ет-
дилар ва Хонқулибий дўрмон қамалиб ётган 
мустаҳкам қўрғон томонга юзландилар. Кўп 
урушлардан кейин уни ҳам матолари, қўйла-
ри, отлари ва бошқа ҳайвонлари билан асир 
килдилар. Жумод ул-аввал ойининг охирла-
рида393 асирларни олий даргоҳга келтирдилар. 
Онҳазрат Хожамқули қушбеги ва бошқаларга 
лутфу марҳаматлар кўрсатиб, ҳар биттасини 
подшоҳона инъомлар билан шод қилди. Ҳон 
оуюрди: «Хожамқули қушбеги ҳиммат билаги-
ни кўтариб, мурчил учун муносиб жой қилсин 
ва журъат этагини белга маҳкам қилиб, қалъа-
ни қўлга олиш тадбирини кўрсин. Кундан-кун-
га мурчилни олдинга суриб, хандақдан ўтказ-
еин. Сўнг девор остига етказиб, қалъа бурж-
ларидан бир четини тешиб ўзига жой қил-
пш». 

ХОННИНГ ИККИНЧИ ДАФЪА САБРОН ҚАЛЪАСИ 
АҲЛИГА НАСИХАТ ҚИЛИШИ ВА У 

ФИТНАЧИЛАРНИНГ ЯНА БОШ ТОРТИШЛАРИ 

Шу замонларда онҳазрат иккинчи марта 
Кулбобо кўкалтошни қалъа аҳли томонига 
юборди ва шу мазмунни етказди: «Бизларнинг 
жаҳонгирлик ишида эҳтиёткорлигимизни эшит-
гансизлар ва ақлли кишиларга махфий эмас-
ки, номдор султонлар лашкар тортиб қалъа-
лар ва шаҳарларни очишдан ва сафар машақ-
катлари ва заҳматларини ўзига муносиб кў-
ришдан ғараз ва мақсади номусу нангдир, бўл-
маса кишига яримта нон кифоядир. Бу муқад-
димадан мақсад шулки, қаршилик бисоти ёзил-
масин ва жанжал йўли тамоман бекилсин, то-
ки Тангрининг омонат топширган фуқаро ва 
раъийяти соғу саломатликда бўлиб, ўлдири-
лиш, талону ғоратдан омонда бўлсинлар. Шун-
дай бўлмаса, уларнинг уриниш ва тиришиш-
ларидан бу вилоятларнинг бинолари бузилиб, 
халқ ҳолига тамом паришонлик йўл топмасин. 

М а с н а в и й : 

Мадоро йўлидан тинчлигу, 
Хусумат йўлидан бетинчлик пайдо бўлади. 
Буларни сенга кўрсатдим, ақлни ишга сол, 
Шу икки йўлдан қайси бирини ихтиёр қилсанг, 

ўшани ол». 

Аммо Жонпўлод мизожи ва табиати ёмон-
лигидан бу насиҳатларни қулоққа олмади. 
Қалъа аҳлини хон лашкарларининг дафъига 
тарғиб ва ташвиқ қилиб, буржу деворни мус-
таҳкамлашга ҳаракат қилди; кечаю кундуз 
урушга тайёргарлик кўриб, доимо сипоҳ ва 
раъийятга дил бериб айтар эди: 

Б а й т: 

Урушга мардонавор ҳаракат қилиб ва тушуниб, 
Жон томирини ҳаракат билан мустаҳкам 

қилинглар. 

Бўйин товловчи томон қаршиликда давом 
этиб туришларидан онҳазрат қаттиқ аччиқла-
ниб, қалъа аҳлини дафъ қилиш ва фасодчи-
ларни ўртадан кўтариб ташлашга бурунгидан 
кўпроқ эҳтимом қилди ва қалъаларни тасхир 
қилишга қайси тарзда бўлса, тадбирига ки-
ришди. Шу замонларда қуёш Саратон буржи-
да бўлиб, иссиқ қаттиклигидан гўё ер юзига 
олов палоси ёзилган ва ҳавонинг қизишидан 
кондаги майда тошлар анорранг ёқут тусини 
олган эди; биёбон қишининг доналари аланга 
сингари товланар эди. 

Н а з м: 

Бу аҳвол шундай бир ҳолда эдики, 
Дарёда балиқ оғзидаги тош иссиқдан мумдек 

эрир эди. 
Бадахшон конидаги гавҳарлар қуёшнинг 

тобидан эриб, 
Тошдан ташқарига чиқар эдилар. 
Турна сувдан қуруқликка учиб чиқса, 
Тобада қовурилган балиқдек бирён бўлар эди. 

Искандар мартабали хон отга миниб, за-
фарли сипоҳнинг мурчилларига бориб, мум-
кин қадар қалъа фатҳига ҳаракат қилар эди. 
Шу пайтда ҳазрати олийларининг қутлуғ қу-
лоқларига етказдиларки, Тоҳир султоннинг бир 
гуруҳ дўстлари уни банддан халос қилиш хаё-
лида бўлиб, бундан ортиқ бандда ётқизиб 
қўймоқчи эмас эканлар. Шунинг учун Тоҳир 
султоннинг оёғига оғир банд солиб, олий дар-
гоҳга келтиришларини буюрди. Давлатхона ол-
дида бир чоҳ қаздириб уни ўша чоҳга солди-
лар. Шунингдек, ўша вақтда олий қулоққа 
етдики, Иқим оталиқ марҳум устод Руҳий ва 
бошқа устод қуйган қазонларни келтирган ва 



Саиҳун сувидан ўтиб қутли ўрдуга йўналган-
лар. Бухоро ва Туркистон оралиғида бир тўда 
бебошлар ўтган ва кетганлар йўлини тўсар эди-
лар. Кишилар ўтмокдан қўрқар эдилар. Амир 
Иқим уларнинг шавкат ва қувватларини эъти-
борга олмай, буйруққа биноан, онҳазрат то-
монга юз қўйди. Хоннинг бағоят марҳаматига 
қаттиқ умидвор бўлган бир жамоа билан ша-
мол каби ўша даштдан ўтди ва чақмоқдек тез 
юриб, онҳазратнинг оёғини ўпиш шарафига ет-
ди. Жумод ус-сонийнинг ўнинчиси, сешанба 
куни3 9 4 Иқим оталиқ соҳибқирон олий остона-
сига ариза юбориб, қазонлар етишганлиги ха-
барини билдириб, мадад етказишни сўради. 
Онҳазрат Қулбобо кўкалтошга нағора ва кар-
най билан қазонларни кутиб олишни ва қутли 
ўрдуга етказишни буюрди. Мазкур амир бир 
гуруҳ нурсатпаноҳ сипоҳ билан улар томонга 
бориб қазонларни қўлга олди. Қиёматасар кар-
найнинг овозидан дарё ва қўрғон ларзага туш-
ди. Нағора ва карнай садосини фалакка етка-
зиб осмон кўк гумбазидагиларнинг қулоқлари-
ни кар қилди. Аждар суратли оғзини очса 
оламни ўт олдирадиган қазон шакл тўпларни 
салобат ва шавкат билан Саброн атрофига ет-
каздилар. Уларни ўрнатиш учун муносиб жой 
тайин қилдилар. Қалъа аҳли кам бўлсалар ҳам, 
озуқасизликдан ўлишга етган эдилар. Чарм ва 
эски териларни еб жон сақлар эдилар. Бу во-
қеани кўриб ичларига қўрқиш олови тушиб, 
кўзларидан ҳасрат чашмаси оқар эди. Ўша 
куни амир Иқим нусратпаноҳ даргоҳга етиб 
остона ўпишга восил бўлди, туҳфа ва ҳадялар 
тортиб, улуғ хоннинг соғу саломатликларини 
сўради. Эртасига хон буюрди: «Раъд отувчи-
лар, манжаниқсозлар уруш оловини алангага 
келтириб, қазон тўпларни қалъага тўғри қи-
либ уни хароб қилиш ва душманларни қўрқи-
тиш учун тош отсинлар». Ўша куни устод Ру-
ҳийдан кейин тўп бошлиғи мансадига етишган 
Мирак тўпчибоши ҳам олов ва тўфанг андоза-
лари билан қалъанинг бино, уй ва деворлари-
ни вайрон қилдилар. 

М а с н а в и й : 

Замон ҳукмдорининг амри билан, 
Фаррух рухлик шаҳаншоҳнинг фармони билан 
Арродаю манжаниқни ўрнатдилар. 
Душманни ўтда ёндирмоқ учун 
Аждар шаклида оғзини очиб, 

Пасту баландни ўт олдирди. 
Ҳар бир отилган тошдан 
Қалъа кунгирасининг боши тушар эди. 
Қалъа ичида шуълаланган оловдан 
Унинг кунгиралари анор гуллари каби 

қизарди. 
Осмонга йўл тутган тутундан 
Ер осмон балоси йўлини тўсди. 
Уруш тўфангларининг барчаси иссиқ ва 

саркаш, 
Ҳаммалари олов дарёсининг наҳанглари 

эдилар. 
Ҳангомани қиздирувчи тўфанглар дудидан 
Кундуз юзига кеча пардасини ташлади. 

Ўқ, тўфанг, тош манжаниқ ва замбарак-
лардан мустажоб бўлган дуо каби енгиллик 
билан юқори кўтарилиб, осмондан келган нога-
ҳоний балодек соҳибқирон душманларининг бо-
шига тушар эдилар. Қонсираганлар ҳам содир 
бўлган ҳодисадан ғофил, ою йиллар ҳодисала-
ридан бехабар раъду чақмокдек наъра ва ху-
рушга келиб, ерга зилзила ва осмонга ғулғула 
солдилар. Юқоридан дўл шаклида жаҳонгир 
лашкарлар бошига тошу ўқ ёғдирар эдилар. 
Уларнинг гумонлари шу эдики, Бобо султон 
тирик ҳолда яна уруш майдонида қаршилик 
отини ўйнатиб, тескарилик маъракасида муқо-
биллик байроғини кўтарди, деган умид билан 
тобелик ва бўйин беришга қадам қўймадилар, 
итоат йўлидан қаршилик томонга ўтиб турди-
лар. Уларнинг бу ҳаракатларидан онҳазрат ға-
забининг олови ғоятда аланга олиб, фасоҳатли 
тилни сўзга очиб буюрдики, «Ҳеч вақт қўлни 
сабр этагидан нарига тортмаймиз; чидам ва 
оғирлик оёғини сабр этагидан бошқа нарсага 
ўрамаймиз. То матлаб келини ғайб бурчагидан 
беайб юзини кўрсатмагунча, зеро, муқаррар-
дирки, «сабр кушойишнинг калидидир»3 9 5 маз-
мунига мувофиқ, ҳеч бир муроду мақсад эшиги 
сабр калидисиз очилмайди ва ҳеч бир умид 
дарахти сабр шамоли бўлмаса мева бермайди. 
Сабр ҳар ранжга даво берувчи ва ҳар ганж 
тилсимини очувчидир. Ҳар аламнинг ичида ка-
рам бор ва ҳар маломат остида каромат. 

Б а й т: 

Эй дил, агар гам оловига сабр қила олсанг, 
Давлат чироғини шу шуъладан ёқа оласан». 

Сўнг хон буюрдики, «Тешик қазувчилар 



тез тумшуқли кетмонлар билан тешик ковлаш-
га киришсинлар ва сувдек ер кавакларида йўл 
очсинлар. У йўлни хандақ остидан ўтказиб ва 
қалъа деворининг рўпарасига етказиб, шипига 
устунлар қўйсинлар, токи ҳар қачон керак бўл-
еа, ичига ўтин ва нафт тўлдириб, ўт қўйиб 
юборилади». Олий фармонга мувофиқ, қазув-
чилар андак вақтда хандақ атрофини ғалвир 
каби тешик қилиб, сўнг чиқариб юбордилар; 
метин ва темир ҳарбаҳ396лар билан ковлашга 
:-эз тутдилар. 

БУХОРОДАН ХОЖА ДЕВОННИНГ ВА ҚАҲАТ ДАФЪИ 
УЧУН ҒАЛЛА САВДОГАРЛАРИНИНГ КЕЛИШИ 

Зафарасар лашкар жуда кўп эди. Бухоро 
йўли ғоятда узоқ бўлиб, манзиллар нообод эди. 
Зафарпаноҳ сипоҳ ўзлари билан бирга кел-
тирган озуқалари тугаб, тирикчиликка энг за-
рур озуқа ва овқат камлиги сабабли каттаю 
кичикда хотирпаришонлик юз берган эди. Му-
заффар натижалик аскарлар ўз ҳолларига му-
зофиқ шу мақолни тараннум қилар эдилар: 

Н а з м: 

Бу базмда ҳеч бир нашъа йўқ, 
Руҳ енгиллиги эшикдан кирди-ю, оғир тошга 

айланди. 

Неча замон ва қанча муддатдан бери Бухо-
ро ва унга тобе ерларнинг вазирлиги қўлида 
:ўлиб, жаноби подшоҳни риоя қилиш билан 
Гирга, раъийят тинчлигини ҳам кузатиб кел-
ган Осафнишон Хожа Камолуддин Ҳусайн де-
вон ражаб ойининг биринчи кунида397 туҳфа 
ва ҳадялар билан олий даргоҳга келди. Шу 
куни хонга кўриниб, оёқ ўпиш саодатига етди 
ва савдогарлар орқали аскаргоҳга кўп ғалла 
еткизди. Келтирилган ғалладан кўп кишилар 
мамнун бўлдилар ва фойда кўриб, фароғатда 

Ф кечирдилар. 

БОБО СУЛТОННИНГ МАНҚИТДАН ҚАЙТИШИ ВА 
СОХИБҚИРОН ДАВЛАТИНИНГ КУЧИ БИЛАН ТАВАК-

КАЛ СУЛТОН ҚЎЛИДА ЎЛДИРИЛИШИ 

Олам фозилларининг замирларига ва оқил-
ларининг хотирларига равшан ва маълумдир-
ки, азалий оламда ва лам язали398 ҳукмида 

муайян ва муқаррар бўлганки, ҳар қийинчи-
ликка ишрат бор ва ҳар бир қаттиқлик кети-
дан юмшоқлик бор399. 

Н а з м: 

Агар таҳқиқ кўзи билан карасанг, 
Равшан бўладики, Тангрининг фазлига ниҳоят 

йўқдир. 
Ҳақ таоло эҳсонининг камолидан 
Ўз бандаларига иноят ва меҳрибончилик 

қилмаган бир ҳол йўқдир. 
Лутфи кўп, навозиши тўла, 
Дилида ақлу дониш йўқ киши бечорадир. 
Тангри каломида, яъни Қуръонда айтилганки, 
«Тангри машаққат кетидан осонлик беради»400. 

Агар бу сўзнинг маъниси яхшилаб фикр 
қилинса, ундаги латифалар ва ишоратлар 
маълум бўлади: Биринчиси «син» ҳарфидир. 
Бу осонлик ва хурсандлик тездан келишига ва 
машаққатдан сўнг шоду хурсандлик таҳқир-
сиз бўлишга далолат қилади. «Тангри ваъдага 
хилоф қилмайди»401. Иккинчидан, «уср»ни 
(қийинчиликни) «юср» (қулайлик)дан олдин 
келтиради. Агар юср олдин бўлиб, уср кейин 
бўлса эди, хурсандлик орқасидан машаққат бў-
либ, ҳеч вақт хурсандчилик татимас эди. Учин-
чидан, ҳар бир қийинчиликдан кейин осонлик 
сезилиши зарурийдир, чунки мусибатлар ва 
қаттиқчиликлардан кейин дилнинг роҳатлани-
ши бўлади. 

Қ и т ъ а: 

Ҳажр ғами билан бўлган васл томошаси қандай 
мушкул нарса, 

Дўстга етишиш умиди бўлганда, ундан 
айрилиш осон сезилади. 

Сўз топадиган кишига ташналикдан нима ғам 
бор? 

Охирига етиши умидли бўлган йўлни узоқ 
дема. 

Ҳақ таоло «Албатта, қийинчилик кетидан 
енгиллик бор»402 деди. Шунинг учун Қуръон 
тафсир қилувчилар айтдилар: «Қаерда бир ма-
шаққат бўлса, иккита осонлик бўлади, чунки 
араб тили қоидаси бўйича, бир калима алиф 
ва ломли маърифа ҳолида қайтариб айтилса, 
иккинчиси аввалгисининг фарди деб билади-
лар. Агар алиф ва ломсиз, накираҳ ҳолида, 

85 



накираҳ такрорланса, бошқа деб биладилар. 
Масалан, уср маърифа ҳолида қайтариб зикр 
қилинади ва юср накираҳ ҳолида қайтариб 
зикр қилинади. Мазкур қоида бўйича бир уср, 
яъни бир машаққат бўлганида, икки юср, яъни 
икки хурсандлик бўлади. Демак, бир уср ке-
тидан икки юср борлигига ишорат бўлади. 
Пайғамбар сўзи ҳам шу маънини қувватлайди, 
чунки Пайғамбар: «Ҳеч қачон бир уср икки 
юсрдан ғолиб бўлмайди»403, деган. 

Қ и т ъ а: 

Азиз ва жалил Тангри карами кенглигидан 
Сенга бир муомалада икки нарса беради. 
Унинг бениҳоят фазли раҳматидан, не таажжуб 

борки, 
Бир машаққатдан икки осонлик келтирса. 

Бу ҳикоя ва бу ривоятдан ғараз шулки, 
кўп вақтдан бери онҳазрат исёнчи душманлар, 
хусусан Бобо султон тарафидан қанча зулму 
ситамларни кўриб, сабр қилиб келмокдалар. 
Шундай ҳодиса ва воқеалар юз берганда хо-
қон оёғини сабр йўлига маҳкам қўйди. Оқи-
батда Тангри таоло онҳазратни барча мақсу-
дига етказиб, ўша ёмон фасодчи тоифани хав-
фу хатар остида қолдириб, борлиқ оламидан 
йўқлик даштига ҳайдади ва тамоми Мовароун-
наҳр ва Туркистонни онҳазрат ўз ихтиёрига 
олди. 

Н а з м: 

Юз минглаб гўдакларнинг бошлари кесилди 
Тангри каломини эгаллагунча. 

Борий таоло фазлидан умид шулки, «меҳ-
нат олийликларни келтиради»404 мазмунига му-
вофиқ, бутун жаҳонни онҳазрат тасаруфига 
киргизгай. 

Б а й т: 

Умид борки, қуёш каби ҳазрати хон, 
- Тиғ зарби билан тамом жаҳонни эгаллайди. 

Бу сўзнинг тафсили шулки, Бобо султон 
давлатининг биноси ларзага тушиб, иқболи ор-
қага кетди. Мамлакат келинини қайтиб олол-
майдиган қилиб, учталоқ қилди ва оёғини 
ғайрат тахтидан олиб, мискинлик чуқурига ту-

ширди, ҳамма молу мулкини онҳазрат навво-
бига бериб, аҳлу аёли билан Манқитга борди. 
Ўша жой ҳокимлари пешвоз чиқиб, меҳмон-
дорчилик шартларини ўрнига қўйдилар ва 
лойиқ зиёфатлар қилдилар. Бу воқеадан бир 
неча кун ўтгандан кейин, Бўзахўр султон та-
биатининг ёмонлигидан Бобо султонга айтди: 
«Ҳали даргоҳингда жамият катта ва аскарла-
римиз бақувват. Хотирга шу келди: ҳийла би-
лан ўтиришамиз, деб Манқит ҳокимларини зиё-
фатга чақирсак. Улар бехабар ўтирганларида, 
уларга қасд қилиб ўлдирсак; кейин бир неча 
кун бу атрофга эга бўлиб, қараб турсак: ғайб 
пардасидан қандай ҳодисалар юз берар экан?» 

Н а з м: 

Гумроҳлик даштида адашиб, 
Тангрининг нурини ўчирмоқ ўчун 
Эшик очган бир қадам 
Тангри нури билан ўз нурини тўлдиришдан 

ғофилдир. 

Замона у беҳушларнинг қулоқларига: «Дил 
экинзорига хиёнат дарахтини қанча эксаларин-
гиз ҳам, хотирга малол келтиришдан бошқа 
мевани термайсизлар. Макр уруғини қанча сеп-
саларингиз ҳам, дилга оғир юкдан бошқа ғал-
ла кўтармайсизлар», дер эди. 

Н а з м: 

Дўстлик дарахтини ўтқазгин, мақсуд мевасини 
беради, 

Душманлик кўчатини суғуриб ташлагил, 
у бехисоб ранж келтиради. 

Аммо ҳасад уларнинг хотирларига чиқариб 
бўлмайдиган даражада жойлашган эди. Бун-
дай найрангларнинг таъсири йўқ эди. Жамоа-
ни таги билан кўтарилиши қазо ва қадарда 
муқаррар бўлиб, шунинг учун ҳам қайси жойга 
юз қўйсалар, кўкракларига қайтариш мушти 
тегар эди. 

Алқисса, бу сирдан огоҳ бўлган мардум-
нинг баъзиси Манқит ҳокимларига етказиб айт-
диларки, «Бу алдоқчи гуруҳ ҳиёнат қилмоқчи 
бўлиб, хаёлларига макру ҳийла жойлашган. 
Сизларга зарар етказмоқчилар. Эҳтиёт эшиги- /А 
ни маҳкам қилинглар». Манқит мирзолари бу-
ларнинг андишаларидан огоҳ бўлиб, дарҳол I 
жамият йиғиб кенгаш қилдилар ва 



М и с р а: 

Олдин ҳаракат қил, олдин қилган ҳаракатнинг 
бадали йўқ 

мазмунини кўз олдига келтириб қарор қилди-
лар: «Манқит сипоҳларидан қайсилари Бобо 
султон лашкаридан кимга қариндош бўлса, 
унинг ҳолини риоя қилиб, битта-битта душ-
манларидан айириб олсинлар. Душман лашка-
ри бўлаклангандан кейин, уларнинг бошлари-
га чопсалар, бу ҳолда, қазо ёрдам берса, Бобо 
султонни бошқа султонлар билан тутиб, он-
хазрат хизматига юборсинлар». Шу маънида 
иттифоқ бўлиб, иккинчи куни ўша ер халқи 
Бобо султон ўрдусига бордилар. Ҳар бирлари 
ўз хешларини ҳурмат билан ўз томонларига 
олиб келдилар. Ҳали торожу талонга қўл чўз-
гунларича йўқ эди, аркони давлат ва амирлар 
тараддудга тушган эдилар, бир киши манғит-
ларнинг қарорларини Бобо султонга маълум 
килиб, уларнинг ҳийла ва найрангларини ўр-
тага қўйди. Буларга хавфу даҳшат юзланиб, 

Н а з м: 

Икки кўзи кўришдан шундай хира бўлдики, 
Унинг олдида жаҳон қоронғу бўлди, дер эдинг, 

дастлаб, баъзи амирларнинг кўрсатишига би-
ноан, Турага405 бормоқчи бўлдилар. Аммо бе-
тадбир бир гуруҳ айтдики, «Бирданига ҳаша-
мат ва мартабадан қўл узиш, тожу тахтни бош-
каларга бериш маслаҳат бўлмас. Ҳали мамла-
кат атрофида лашкаримиз кўп, хизматчи ва 
кучлар бениҳоят, энди, аввало шулки, вилоят-
га бориб, уларни ўзимизга иттифоқчи қила-
миз, катта жамият билан Шоҳрухияга бора-
миз. Дўстим султон ва Муҳаммад Мўмин сул-
тон ва бошқалар унинг атрофида ўтирибди-
лар. Бизлар душманлик ва кина камарини бел-
га боғлаб, азимат байроғини кўтарамиз. Он-
хазрат бизларнинг у ёққа борганимиздан ха-
бардор бўлиб, Саброн қамалидан қўлини тор-
тиб, отининг жиловини биз томонга буради. 
Қалъа аҳли бу тадбир сабабли ўқу тошдан 
халос бўладилар». Бобо султон бу фикрни 
маъқул топди ва даҳшату хавф билан Туркис-
тон томонга юз қўйди. «Қоронғуда тиғ тор-
тиб, йўлбарс оғзига бординг», дегандек ва «қо-
чиш жойи қаерда?»406 деб қочишни туришдан 

ортиқ кўрди ва ўлимдан халос бўлишни шун-
дан кўриб, вилоятга йўналди. Аммо шундан 
ғофил эдики, ажал қўрбошиси ёқасидан ту-
тиб, чоптирган ҳолда, уни тиғ остига олиб 
борарди, қазою қадар пиёдаси уни камаридан 
тутиб, йўқлик дори остига тортарди. 

Б а й т : 

Сенинг ҳукмингдан ким бош тортса, 
Ажал унинг ёқасидан тутиб тиғинг остига 

келтиради. 

Бобо султон қанча йўлу даштларни кезиб, 
Сиғноқдан ўтиб вилоят атрофида тўхтади. Бу 
тўхташнинг сабаби шундай эди. Ўша манзил-
да Бобо султонга арз қилиб, дедиларки, «Маи-
шат асбоби бўлмаса, тирикчилик яхши бўл-
майди, Туркистонга киши юбориб, аҳволимиз-
ни маълум қилсак ва улардан либос сўрасак, 
токи қийинчиликдан кенгликка чиқиб, фориғ-
боллик билан Ахсикат томонга йўналсак». Шу-
нинг учун Бобо султон қалмоқлардан икки ки-
шини махфий суратда Туркистонга юборди. 
Юборилганлар Туркистонга бориб, Бобо сул-
тон ва бошқалар талаб қилган либосларни олиб 
қайтдилар. Иттифоқо, онҳазрат Абдуллахон-
нинг амри билан икки-уч кун зафарпаноҳ ас-
кардан ташқарида, теварак-атрофда қоровул-
лик қилиб турган султонзода Таваккал султон 
қозоқнинг мулозиматига учраб қолдилар. Таф-
тиш қилингандан кейин Бобо султон воқеа-
ларни ва бошқа хешлари билан қайтганини 
бирма-бир айтиб бердилар. Таваккал султон у 
ҳолдан хабардор бўлиб, тўхтовсиз онҳазрат 
томонига киши юбориб, воқеа суратини хабар 
қилди. Онҳазрат томонидан мадад етишидан 
олдин, қозоқ ва сипоҳдан бир гуруҳ билан 
бирликда, душманларга нисбатан анча кам бўл-
салар ҳам, ҳаракатга келдилар; Тангрига та-
ваккал қилиб, ўша қалмоқларни ажузчи қил-
дилар ва ҳиммат билагини Бобо султонни то-
пишга кўтардилар. Иттифоқо, буларнинг бо-
ришлари Бобо султон ва Бўзахўр султонлар-
нинг хомтамалик билан ош пишириш хаёлида 
юрган407 пайтларига тўғри келди. Узокдан нус-
ратли сипоҳнинг қораси кўзларига кўриниб 
қолди. Фикру ҳайратга тушиб, ғам лашкари 
кўкраклари саҳнини босди. Очикдан-очиқ бил-
диларки, уруш майдонидан нусратасар лаш-
карга муқобил туришга тоблари келмайди; шер-



Н а з м: га ҳийлаю найранг ишлатиш фойда бермайди. 
Шунинг учун қочиш йўлини ихтиёр қилди-
лар. 

М а с н а в и й : 

Қачонки киши дарё суви билан олишмоқчи 
бўлса, 

Тўлиб тошади-ю, лекин у оқил одам эмас. 
Дарё тўлқинланиб жойидан қўзғолса, 
Ҳатто тез юрувчи оловнинг ҳам нафаси ўчади. 
Ойнинг ярақлаши қанчалик бўлмасин, 
Барибир қуёш ботганда бўлади. 

Шижоатда дам уриб, Бобо султон билан 
иттифоқ бўлиб юрган Бўзахўр султон аввал 
бевафолик йўлини тутиб ва кишилик кўзига 
бемуруватлик тупроғини сочиб, Бобо султон-
дан ажралди ва уни хавф-хатар чуқурида қол-
дириб, ўзи Сайрамга йўналди. Унинг ҳоли 
яқинда зикр қилинади. 

Н а з м: 

Даҳр балоларидан Наҳлийга ўхшаб меҳр 
ахтариб юрма, 

Меҳру вафоли киши оламда йўкдир. 

Ҳеч бир кишининг ошнолигига кўнгил кўйиб 
бўлмайди ва ҳеч бир ёрнинг ёрлигига эътимод 
қилиб бўлмайди. 

Н а з м: 

Бу кўриб турганинг дағал дўстлардир. 
Ширинлик атрофига кўнган пашша 

кабидирлар. 
Таоминг бўлганида еб-ичиб, 
Аридек атрофингда қайнайдилар. 
Кейин қишлоқ хароб бўлиб, 
Чўнтак рубоб косаси каби бўшаб қолса, 
Суҳбатингга келмайдилар ва дилдорлик 

қилмайдилар, 
Шундай гумон қиласанки, аввалда дўстликнинг 

„ • ўзи бўлган эмас. 

Аммо Бобо султон аҳволни шундай кўриб, 
бу ҳодисалар қуёшининг қиздиришидан боши-
ни панага олиб, дилни эса узувчи хатардан 
қиличу найза ёрдами билан нажот топишни 
истади. 

Зарурат вақтида қочишга йўл қолмаса, 
Кўл ночор қиличнинг дастасини ушлайди. 

Охир билдики, қочишдан бошқа чора йўқ 
экан. Шунинг учун ўз ўғли Латиф султон би-
лан видолашди ҳамда юзини қўрқувдан каҳ-
рабодек сарғайтириб, шамолдан тўпланган со-
мон каби паришон бўлди ва Жонмуҳаммадбий 
оталиққа айтди: «Бу балодан халос бўлишни 
шу тоғда кўраман, чунки фитна қўли унинг 
этагига етолмайди. Икковимиз шу тоққа чи-
қиб, юкимизни бу ҳалокат дарёсидан четга чи-
қарайлик». 

Махфий эмаски, бу ҳикоя Нуҳ пайғамбар-
нинг, унга салоту саломлар бўлсин, ўғли 
Канъон ҳикоясига ўхшайди, чунки ҳазрати 
Нуҳга ваъда қилинган тўфон замони етди: сув 
танурдан шовуллаб чиқиб, тўфон балоси бош-
ланди. Ҳазрат Нуҳ унинг жавобида: «Бу кун 
Тангри амридан бошқа сақлайдиган нарса йўқ, 
магар худойим сақлаган кишигина сақланиб 
қолади», деди. Ота ва ўғил шундай сўзлашиб 
турганларида, ўрталарига тўлқин кириб бола 
ғарқ бўлди. Тангри айтади: «Икковларининг 
ўрталарига тўлқин кириб, Нуҳ ўғли ғарқ қи-
линганлардан бўлди»408. 

Алқисса, Бобо султон чақмоқ каби чопқир 
отига миниб, саросималикда, Жонмуҳаммад 
оталиқ билан бирга, тоғ томонга юзланди. Ша-
молдан тез чопувчи оти ҳалокат жойидан чи-
қарармикин, деб қанча зўр берса ҳам, бу муяс-
сар бўлмади. Гўё отининг оёқлари кишанлан-
ган ва халос йўли тўсилган эди. 

Б а й т: 

Султонлик отининг баланд боши осмонга етиб, 
Тезликда сарсар шамолидай бўлса ҳам, охири 

оёқдан қолди. 

Таваккал султон ва баъзи аркони давлат ва 
аъёни Бобо султон орқасидан бориб, бир-бир-
ларига тўқнашгандан кейин, Бобо султон ва 
Жонмуҳаммадбий музтар бўлиб, ўқу камонни 
қўлга олдилар. Икки тарафдан ўқ бургутлари 
камон уясидан уча бошладилар. Уруш ўртаси-
да ногоҳ қонхўр ўқ паришон рўзғор Бобо сул-
тоннинг жончиқар жойига тегиб, отдан ерга 
йиқилди ва шу ерда жони узилди. Неча йил-



лар душманлик ариғи лабида бош кўтарган 
эрзуси дарахти ҳодиса шамоли билан букилиб 
колди; иқболининг олови бутун умр жанжал 
фалаки авжига кўтарилиб келган эди, зумур-
рад ранг тиғ суви билан ўчиб қолди. 

Н а з м: 

Камон каби эгри бўлиб сенга вафо қилишдан 
бош тортган кишига 

Ўқдан бошқа нарса муносиб бўлмайди. 

Зол ўғли Рустам ва Сом Наримонга тенг-
лик лофини урувчининг бошини танидан жу-
до қилдилар. 

Н а з м: 

Сендан товланган бош зулф каби кесилсин, 
Сендан товланган юз хол каби қора бўлсин. 

Ражаб ойининг ўн еттинчиси, сешанба ку-
ни409 Таваккал султон Бобо султон ва Жонму-
хаммадбийларнинг бошларини, Латиф султон 
за баъзи асирлар билан биргаликда, олий дар-
гоҳга келтириб, тахтнинг оёғига ташлади ва 
хизматкорлик заминини ўпиб, арз қилди: 

Н а з м: 

Мен душмандан олов кўзғотиб, 
Шоҳ иқболи билан унинг қонини тўкдим. 

Ўша куни саодат ва бахт ойи қудрат фала-
гидан юз кўрсатйб, яхши кун юлдузи қувват 
матлаидан тулуъ қилди. Бахту давлатнинг ба-
шорат берувчиси улуғ мақсадларга етиш ба-
хюратини етказди. 

М а с н а в и й : 

Башорат билан жаҳон беҳиштга айланиб, 
Туби дарахтининг шохи ғалаба мевасини 

берди. 
Ғалаба куни қуёшдан равшанлик олиб, 
Давлат боғи фалакдан баҳорни кўрди. 
Кўм-кўк чархнинг тутуни 
Фатҳнинг кескир тиғи зангини тамом 

тозалади. 

Онҳазрат мамлакат фатҳларининг зебу зе-
зари бўлган бу қутли фатҳни Яратувчининг 

лутфидан ва осмони саодатдан деб билиб, олий 
зотга ташаккурлар қилди ва замона тилини 
очиб, «қутли бўлсин!» овозасини осмонга ет-
кизди. 

Н а з м: 

Бу «қутли бўлсин!»нинг севинчи ва овозасидан 
Замона қулоғига бахтнинг янги хабари 

эшитилди. 

Шаҳзода ва амирлар аъло ҳазрат тахти-
нинг поясида ҳозир бўлиб, «қутли бўлсин!» 
расмини ўрнига келтирдилар. Фатҳу башорат 
тантанасини фалак гумбазига отиб, шу сўзни 
тараннум қилар эдилар: 

Н а з м: 

Уруш вақтида дўстинг зафар бўлса, қандай 
яхши, 

Азминг сипоҳига фатҳ дўст бўлиб, зафар ёр 
бўлса, қандай яхши. 

Уруш кунида душман қалбини қандай 
синдирмайсанки, 

Ўнг томонингдан фатҳ ва сўл томонингдан 
зафар етиб турса. 

Найзанинг учи бир ниҳолдирки, 
Маърака боғида бадхоҳлар бошидан зафар 

мевасини етиштиради. 
Агар подшоҳларнинг эътиборлари зафар 

жиҳатидан бўлса ҳам, 
Лекин зафар сендан эътибор олгандир. 
Султонларнинг фахрлари зафардан бўлса ҳам, 
Зафар сенинг шукуҳинг билан фахрланди. 
Бугун зафардан нишон қолмаган эди, 
Аммо сенинг юксак номингдан зафар номдор 

бўлди. 
Душман иши охир уни дор остига тортди. 
Чунки сенинг замонингда зафар машҳур эди. 
Ҳодисалар доим душман ёқасидан тутди, 
Чунки сен (асил) ҳукмдор экансан. 

Хоқон Таваккал султонга шоҳона меҳри-
бончилик ва навозишлар қилиб, унинг қадру 
мартабасини баланд қилиб, ўз биродарлари ун-
га ҳасад қиладиган даражага етказди. Унинг 
қадду қоматини фахрланишга лойиқ сарупо-
лар билан безаб, кўп нақдиналар берди. Бу-
нинг устига Самарқанднинг энг яхши жойла-
ридан бўлган Офаринкентни410 унга берди. Яна 
ҳукм қилди: «Жаноби аморатпаноҳ Қулбобо 
кўкалтош, Тангри қадрини янада оширсин, Ла-



тиф султонни олиб, қалъа девори тагига бор-
син. Бобо султоннинг ўлдирилган хабарини 
қалъа аҳлига етказиб, айтсинки, ундан илгари 
сизнинг сўзингиз шундай эди: «Бобо султон 
бизнинг валийнеъматимиздир; бу ерни бизга у 
топширган. Агар буни сақлашда бепарволик 
қилсак, куфрони неъмат бўламиз. Подшоҳ ти-
рик экан, биздан шу хилда иш содир бўлса, 
халқнинг бизга ишончи қолмайди. Бобо сул-
тон бизнинг аскаримиз қуввати билан бошини 
оёқ ўрнига қўйди ва бизнинг ғазабимиз сарсар 
шамолидан йиқилди. Энди нима ҳийла қила-
дилар ва қандай макр ишлатадилар?» Жаноби 
фасоҳатбаён амир Латиф султон билан бир-
ликда хандақ лабига бориб Жонпўлодни ча-
қирди. Бобо султон воқеасини ва амирларнинг 
ўлдирилишлари ва асирлар ҳодисаларини 
унинг қулоғига етказди. Онҳазрат айтган сўз-
ларни унга баён қилди. Жонпўлод, Абдуссат-
тор ва бошқа қалъа аҳли ғоят жаҳолат ва но-
донликдан мазкур воқеаларни ҳақиқатга хи-
лоф гумон қилиб, ёлғон санадилар ва ғурур 
тупроғини ҳавас бошига сочдилар ҳамда оёқ-
ларини низо йўлидан тортмадилар. Улар та-
каббурлик билан гарданкашлик қилганлари-
дан онҳазрат ҳукми билан қаҳру сиёсат ҳоки-
ми ўша кечаси Тоҳир султон ва Латиф сул-
тонларни келтириб икковларининг бошларини 
кесди. 

Н а з м: 

Найзанг дилларни лола каби йиртиб, 
Тиғинг бошларни узум боши каби узган. 
Фатҳинг қоидаси еру осмонни олиб, 
Тиғинг дастурхони вахшийлар ва қушларга 

ёзилган. 

Қандай я х ш и сўзланибдир: 

Б а й т: 

Душман олов ва сувдан қутулиш учун, жонига 

паноҳ топса ҳам, 
Тиғингдан қутулишга паноҳ тополмади. 

Эртаси куни олий фармонга мувофиқ, ҳа-
миша маънилар марваридини баён олмоси би-
лан тешиб, яхши иборатлар ва чиройлик исто-
ралар ипига териб келган фасоҳатбаён ва ба-
лоғатнишон мавлоно Ҳайдар Муҳаммад мун-
ший шу байтларни иншо қилди: 

Н а з м: 

Эй, китоб бошида сенга подшоҳлик мансаби 
бўлган зот, 

Фалак муншийси411 ҳам бунга гувоҳлик беради. 
Қаламнинг юриши тўхташ зиёнини еган эмас, 
Ҳатто мушкли хатнинг ҳам, 
Хоссатан илоҳий сирларидан бўялмаган 

бирорта ҳалқаси йўқ. 
Қаҳрабо қалам учининг тортиши билан 
Сўз моҳияти қудрат суратини қабул қилган. 

Мавлоно Ҳайдар Муҳаммад мунший мубо-
рак фатҳ жиҳатидан фатҳномалар ёзиб бўл-
гандан кейин, онҳазрат мактубларни Бобо сул-
тон ва бошқаларнинг бошлари билан тавочи-
ларга412 бериб, Бухоро, Самарқанд, Балх, Ҳи-
сор ва тамоми вилоятларга юборди. Ундан 
кейин, шодмонликдан айш маснадида қарор 
топиб, базм мутасаддийлари шавқ эшиклари-
ни очдилар, ишрат асбобини муҳайё қилиб, 
нишот ва хурсандчилик бисотини ёздилар. Хур-
рамлик мажлиси биҳишт каби зебу зийнат ол-
ди ва онҳазратнинг гавҳар сочувчи қўли ём-
ғир ёғдирувчи булутдан ҳам ўзди. 

Қ и т ъ а: 

Урушда қўлга киргизиб, базмда эҳсон қилади, 
Бир отлиққа бутун мамлакатни ва бир 

тумончига бутун жаҳонни беради. 
Ундан олимроқ ва одилроқ, арз эгаси Тангридан 

бошқа ҳеч бир подшоҳ йўқдир. 
Қутли базм сарвқадлардан, гулзор 

маҳбублардан тўлган, 
Бу базм гўё қизил гул ва оқ гулдан тўлган бир 

бўстон ёки Ой, 
Муштарий, Зуҳра, Ҳулкар ва юлдузлардан 

тўлган осмон эди. 

Қ и т ъ а: 

Базм мажлиси бўстон каби очилган, 
Унда сарв қаддини, лола юзини кўрсатган, 
Маҳбублар шакарлаб, бодомкўз, 

пистадаҳондир, 
Бинафша хатт, суман юзли ва ёсуман рухсорли 

эдилар. 

Хоннинг қаҳрли икболи баракоти билан қут-
ли мажлис охирига етиб, эҳсону карам эшик-
ларини жаҳон халқи юзларига очди ва олам 
ободонлиги лутфу карамлик номини янгидан 



қўйди. Унинг булут каби беҳисоб инъомидан 
давлат аъёнларининг юзлари қизил гул каби 
қизариб, гавҳар сочувчи қўлидан, дарё ва кон 
каби гавҳар ва тиллага бой бўлдилар. 

Қ и т ъ а: 

Жаҳон агар кафтингда бўлса эди, саховату 
караминг бир соатда 

Дарёдан марваридни тортиб, оловдан тиллани 
сочар эди. 

Ҳар бир берган гавҳаринг сувдан ва тупрокдан 
пайдо бўлган эди. 

Энди оловдан гавҳар чиқариб бериш имконига 
эгасан. 

ЗАФАРПАНОҲ СИПОҲНИНГ САБРОН ҚАЛЪАСИ 
ҚАСДИГА ЮЗ ҚЎЙИБ, ДУШМАНЛАР БИЛАН УРУШ-
ГАНДАН КЕЙИН, ЗАМОН ТАҚОЗОСИГА МУВОФИҚ, 

ЯНАҚАЙТИШИ 

Саброн қалъаси аҳли Қулбобо кўкалтошга 
жаҳду бахтсизлик тилидан жавоб бердилар. 
Ёлвориш этагига қўл уриб, бечоралик эшиги-
ни юзларига очмадилар. Уларнинг нотўғри жа-
воблари онҳазрат қулоғига эшитилди. Ғазабу 
жаҳли жўшга келиб, муборак хотиридан шу 
маъни ўтдики, бу жоҳил гуруҳ ва паст табиат-
лик тоифа хору зорликга тушдилар, лекин оёқ-
лари рўзғор зарбасининг тошига тегмагунча 
қўлларини ёмонликдан тортмайдилар. Шунинг 
учун эртаси куни фалак султони фирузаранг 
осмон қалъасини тасхир қилиш учун шуълаю 
нур сипоҳи билан ўраб олиб, зулмат ва қорон-
ғулик лашкари осмон кунгирасидан чиқиб қоч-
Ди, 

М а с н а в и й : 

Тонг отиб фалак шоҳи тулуъ қилиб, 
Тун зулмати кундуз билан алмашди. 

Фалак гўё офтобнинг, хароб қалъа жанги 
учун уфқ олдида қурган чодири эди. Фалак 
шоҳи кеча билан урушни қўзғотиб, ҳар томон-
дан шуъла ўқларини отди. Олийнасаб шаҳ-
риёрнинг ўзи қаҳру ғазабдан отга миниб, қалъа 
атрофидан қуёш каби айланди ва уруш жойла-
рини тайин қилди сўнг қутли ҳукм бўлди: 
«Аскарлар кўп нардбонлар ва туралар413 тайёр-
лаб, урушга ҳозир бўлсинлар. Ҳар ким ўзига 
тегишли жамоа билан ўз мурчилида довул ово-

зига қулоқ солиб турсинлар. Қачонки довул 
овози эшитилса, тўхтовсиз совут ва ҳафтон 
этагини белги боғлаб, ҳиммат қўлини қалъа 
камарига қўйсинлар ва тасхир камандини кун-
гира тепасига ташласинлар». Қалъа ва шаҳар-
ларни кундуз куни очиш ғоятда қийин эди. 
Шунинг учун ҳам хон ҳукм қилдики: «Зафар-
нишон Абдулмўмин султон мурчилида тешик 
ковлаб ва уни хандакдан ўтказиб девор остига 
етказиб, ўша тешикни нафт ва ўтиндан тўлди-
риб, аввал ўшанга ўт қўйсинлар. Қорағозий 
ва жаҳонгир қазонларга олов берсинлар. Тўп, 
тўфанг, аррода ва занбаракларга ҳам олов бер-
синлар, токи тутунлари фалак авжига ва ос-
мон қалъаси тепасига чиқсин. Замона қора 
кийим кийиб, оламни қоронғулик боссин. Шу 
вақтда қаҳрамонлар уруш оловига шуъла бе-
риб, қалъани очишга эҳтимом қилсинлар». Ўзи 
чоштгоҳда тўхтовсиз оҳурафтор ва юлдузкўз, 

Н а з м: 

Оҳу каби тез юрувчи, қулон сағрили, қоплон 
таъбли, 

Қуёш каби чопқир, арслон юракли, фил танли, 
Бошқа отлар орасида гўё бир юлдуз, чақмоқ 

каби ўткир, чўғдек ярқираган, 
Эгари баланд фалак тоқи каби букилган, 
Тақаси ҳилолдай юлдузлар билан михланган, 
Думининг буралиши латофатда суман танли 

маҳбублар сочи каби, 

туёғининг шакли дилбар ёр қоши сингари отга 
иқтидор оёғини қўйиб, қутли толеъ ва мубо-
рак бахт билан давлат байроғини қалъа томон 
кўтарди. Мақсад буржининг юлдузи, бахтиёр-
лик қутичасининг гавҳари ва орзу боғининг 
гули, жаҳон подшоҳзодаси, доим иззатда бўл-
син, Абулфатҳ Абдулмўмин султонни олиб, 

Н а з м: 

Хизматида жаҳон рағбат билан тайёр турган, 
Фалак унинг давлатига тоат билан тавозеъ 

'-'этувчи, 
Бу жаҳоннинг ҳаракати ҳеч вақт унинг 

фармонидан ташқари эмас, 

худо сақласин, агар унга бошқа бир қўрқинч 
ва умидсизлик бўлса, фалакдан ажром414 само-
вияни тортиб олиб, жаҳондан замон ва вақт-
ларни оладилар, яна ҳар бири темир тоғ ва 



Н а з м: мавжли дарё каби ўқ отувчи сипоҳлар ва найза-
дор қаҳрамонларни олиб, 

М а с н а в и й : 

Ҳаммалари қоронғу кечани купдузга 
айлантирувчи, 

Умид олдида хазина очувчи, 
Осмон елпийдиган шамолни кучайтирувчи, 
Қора булут юзига қон сепувчи, 
Тожу тилла камарини сўровчи, 
Подшоҳни олтин тахтга ўтказувчи эдилар, 

давлат султонзодаси Абдулмўмин султон мур-
чилига тушдилар. Бу ерда тадбирли амир Қул-
бобо кўкалтош бир тўда шижоатли паҳлавон-
лар билан қазонларнинг сақланиши ва тешик-
ларнинг кавланишини кузатиб турар эди. 

М а с н а в и й : 

Қуёш чоштгоҳ жойига борганда, 
Қалъа томонга олий мартабали шоҳ келди. 
Офтоб осмон буржининг авжида тургандай, 
Офтобни синдириб, бир буржида тўхтади. 
Фалакни йиқитувчи, шерни банд қилувчи 

чиройли йигитлар, 
Бирма-бир қуёшдек ярақлаган қийиқ 

боғлаганлар, 
Маҳбубларнинг мужгонлари каби, 
Серфитна ва жонни ов қилувчилар, 
Ҳаммалари ой атрофидаги ўтовдек 
Шоҳ теварагида саф тортган эдилар. 
Осмондаги офтобдай намоён бўлиб, 
Шоҳнинг бош ва елкасига қалқон бўлганлар. 
Ҳаммаларининг бошларида ярақлаган қуёшдек 

дубулға, 
Эгнида шер терисининг нақши каби совут, 

ҳаммаларининг қўлларида ойнадек ярақлаган 
ханжар. Мана шундай нусратасар лашкар уруш 
асбобини тайёрлаб, жангга ҳозир бўлиб тур-
ди. 

Онҳазрат ҳукм қилди: «Тўпчибоши Мирак 
баҳодир ва бошқа қазон бошида ва тешик ус-
тида турганлар олов қўйсинлар, уруш дову-
лини уриб, тоғу даштга зилзила солсинлар». 
Мис найнинг овози осмонга чиқиб, қиёмат 
карнайининг овозини пайдо қилди, тутун кўп-
лигидан ҳаво нилранг пардани юзига тортди. 
Еру осмон қора тусда азадорлар либосини 
кийди. 

Олийнишон, Ҳулкардак баланд даргоҳли, 
Фалак остонали хоқон фармони билан 
Ҳар томондан катта нағора фарёдга келди, 
Шу йўсиндаки, фалак юзи қоп-қора бўлди. 
Катта нағоранинг хуруши ва найнинг 

ноласидан 
Қўлу оёқларга ларза тушди. 
Машҳур тузилишли найнинг овози 
Исрофилнинг ёдига карнайни туширди415. 
Замон офати бўлган карнай овози, 
Маҳшар карнайининг овози ишга кирди. 
Тешик тутантириғига ўт кетиб, 
Ундан итоатсиз қалъа буржига рахна тушди. 
Тутун кўплигидан осмон гўё манқалдон бўлиб, 
Ҳамма юлдузлар анбардек қорайди. 
У ҳужум майдонидаги қоронғуликдан 
Ўкдак югурик тойлар юришдан тўхтади. 

Ва тешик остига етган шоҳбурж416 баланд-
ликдан оёғини осмон равоқига қўйган кунгира 
ва девор: 

Н а з м: 

Олам бир садаф ўрнида бўлса, у бир дур эди, 
Осмон араз бўлса417, унинг биноси жавҳар эди, 
Ундаги ҳар бир паҳлавон Баҳмон4 1 8 

мартабасида бўлиб, 

ҳар бир эр қувватда Навдар419 эди, мустаҳкам 
бўла туриб тамом бузилди, фармонга мувофиқ 
зафарнишон қаҳрамонлар олишиш камарини 
белга боғлаб, шижоат билагини кўтардилар. 
Такбир ва сурон ғулғуласини фалакка етка-
зиб, биринчи марра420 ўз мурчиллардан қалъа 
томонга юз қўйдилар. 

Н а з м: 

Далирлар чангу ғубор остида, 
Қалъа фатҳи учун девор томонга юрдилар. 
Йигитлар хокрезга қуёш суръати билан 

бордилар. 
Тез юрувчи чаққон эрлар каманди 
Осмондаги бургутни тузоққа туширди. 
Қийғир осмонни ўз домига тортди, 
Ўша беҳад шукуҳли девордан 
Тоғ тепасидан аждар ташлангандек тушдилар. 

Миррихшиор баҳодирлар арслон ва қоплон 
каби бирдан қалъа томонга юз қўйдилар. Қа-



дамни хокрез устига қўйиб, ҳиммат кўлини 
калъа камарига ўраб, мустажоб дуо каби юқори 
томонга қасд қилдилар. Охири онҳазрат буюр-
ди: «Қалъа атрофига ёпишган зафарасар сипоҳ 
кайтсинлар ва камина рўбарўсидаги тош зарба-
си билан йиқилган кунгира ва девор томонга 
йўналсинлар». Зафарпаноҳ сипоҳ фармонга му-
вофиқ, тоғдек сипоҳ ғалабасининг шукуҳидай у 
гуруҳ ларзага келдилар ва чўғ каби ловуллаб, 
Уммон денгизи шамолидай тез юриб, қалъа-
нинг ҳазрат соҳибқиронга муқобил бўлган то-
монига чумоли ва чигиртка каби ўзларини ет-
каздилар. Биринчидан, дубулға ва қалқонни 
бошга қўйиб, салобат билан шижоатли Гулобод 
баҳодир бузилган бурж устига чиқиб, душман 
билан уруш бошлади. Ундан кейин, жаноб Аб-
дулбоқибий дўрмон, жаноб сайид Амир Қу-
райш, шу вақтларда онҳазратга манзур бўлган 
Мирзо Хушим ва бошқа нусратнишон сипоҳлар 
билан, масалан, Муҳаммад Мурод вилдон, Бу-
кай баҳодирлар билан, кўп тиришиб девор ус-
тига чикдилар ва баҳодирлик кўрсатдилар. Ик-
кинчи тарафдан, шижоат тўқайининг қоплони 
Дўстим баковул, яна бир томондан, журъат 
тоғининг арслони Дўст мирзо чуҳрабоши ва 
бошқа бир томондан, Жонмуҳаммад ҳофизлар 
мардона ва баҳодирона уруш қилдилар. Хо-
жамқули қушбеги ҳам Бекойбий туғбеги, Мул-
ла Келдиш ва бошқа қаҳрамонлар билан, ўз 
>гурчилларидан бориб, мукаммал қуролланган 
холда, ҳиммат қулочини ёздилар. Тезлик би-
лан деворга нардбон қўйиб, оч қолган лочин 
кабутарни қувлагандай, нардбонга чиқдилар. 
Хазрат султонзода сипоҳларидан Оллохдод ота-
лиқ керойит, Абди мирзо найман ва Шоди 
мирзо Наврўзбий парвоначи ўғли, Содиқ мирзо 
Жўлтойбий ўғли ва Қосим мирзо кабилар ҳаф-
тон этагини белга маҳкам қилиб, олдинга юрув-
чи тураларни олиб, қалъага қараб йўналдилар. 
Шунга ўхшаш бошқа қаҳрамонлар атроф ва 
жонибдан ҳамла қилиб, журъат кўрсатдилар, 
хуруш ва фиғон овозларини осмон авжидан 
ўтказдилар. 

Н а з м: 

Уруш чангидан қуёш кўзи ғуборга тўлган, 
Нағора овозидан Кайвоннинг боши фиғонга 

келган, 
Иш кўрган мардлар ва иш биладиган 

паҳлавонлар девор устида 

Маст кишининг кўли каби титрар эдилар. 
Тиғ билан бўйин товловчиларнинг бошлари анор 

каби ёрилиб, 
Ундан оққан қон сабабли майдондаги тошлар 

анор доналари тусини олди. 
Қўрқоқ душман юзининг аксидан яман қиличи 
Заъфарон билан бўялган сариқ тус олди. 

Уруш қизиғидан бошда дубулға, танда со-
вут ва жавшан қизиган, уруш оловидан шуъла 
осмон тепасига аланга урган эди. Ажал бургу-
ти маърака майдонида парвозга келиб, ўлим 
лочини ўлдирилганларнинг руҳларини овлаш 
учун қанотини ёзган эди. Обдор тиғ булути 
паҳлавонлар умрига май шишаси каби зор-зор 
йиғлар эди ва ханжарнинг чақмоғи далирлар 
жонларига гул пиёласи каби кулар эди. 

М а с н а в н м: 

Тиғдан ўлган кишига йиғламасди 
Обдор ханжардан бошқа ҳеч кимса. 
Золим ўқдан мажруҳ бўлган кишига 
Совут ўз кўзларидан ёш тўкар эди. 
Жангу жадалдан тўлган майдонда 
Жон олиш ажалнинг жонига теккан эди. 
Паҳлавонларнинг кўл ва ханжарлари 
Толу чинор барги каби толиб тушди. 
Ўлганларга мотам тутиб, 
Қуёшу ой тўфанг тутунидан қора либосда эди. 

У тарафдан ҳам қаҳрамонлар қўлни ўқ, 
камон, қилич ва найзаларга очиб, қалъа тепа-
сидаги зафарасар лашкарга ёпишдилар. Хан-
дақ лабидан қалъа деворигача бўлган бир ўқ 
отим жойдан нусратли лашкар, қарғаю ари 
ҳайъатида ширин жондан дилни узиб, хону-
монини хатарга қўйиб, қалъага чирмашар эди-
лар. Қалъа аҳлидан ҳар қанча ўқ, тўфанг, 
тош, занбурак тегиб, зафарпаноҳ сипоҳ майиб 
бўлиб йиқилсалар ҳам, бошқалари у мажруҳ-
лар устига оёқ қўйиб, юқорига чиқар эдилар. 
Майиб ва ўлганлардан тепа пайдо бўлди. Арс-
лон савлатли, фил йиқитувчи паҳлавонлар ўл-
дирилганларни орқага тортиб олдинга ўтар эди-
лар. Ўша куни чоштгоҳдан пешингача зафар-
ли сипоҳ душман билан урушда жондан умид 
ипини узиб тиришар ва жанг қилар эдилар. 
Қалъа девори баланд бўлиб, унга нардбон ет-
мас эди. Қалъа ичида эса душман томонидан 
хандақ ковланган эди. Девор шундай қиррали 
эдики, ундан хаёл жосусининг ўтиши маҳол 



эди. Ҳар жой ҳар жойда ўқ сандиқлари ва 
ўқчилар қўйилган эди. Улар том четига қу-
рилган панада туриб, хокрез тагига келган ки-
шини отиб йиқитар эдилар. Шу йўсинда кўп 
кишиларнинг ўз жонини хатарга қўяётганини 
онҳазрат кўриб, истак ҳосил бўлишига ва фатҳ 
келинининг юзидан парда очилишига, нусрат 
осмонининг қуёши умид машриқидан юз кўрса-
тишига ҳали бир неча кун бор эканини билди. 
Шунинг учун қайтиш довулини чалишга ва 
кейин силжиш байроғини кўтаришга буюрди. 

ШОҲРУХИЯ ҚАЛЪАСИ АХДИНИНГ МУЗТАР БЎЛИШИ 
ВА ОЛИЙ ДАРГОХГА ИЛТИЖО ҚИЛИШИ, СУЛТОН 

МАРҲАМАТИГА СУЯНИБ ҲАЛОКАТДАН ҚУТУЛИШИ 

Бу сўзнинг баёни шулки, Искандарнишон 
хоқон Сайрам муҳосарасига машғул бўлган 
вақтда, олий фармонга мувофиқ, иззатли сул-
тонлардан Мўмин султон Амин султон ўғли, 
Махдий султон, Поянда Муҳаммад султон, Ёр-
муҳаммад султон ва ҳазрат султон Абдулқуд-
дуснинг тўнғич болалари: Севинчмуҳаммад сул-
тон ва унинг биродари Саъид Муҳаммад сул-
тонлар Шоҳрухия томонга йўналдилар ва унинг 
атрофида жойлашиб, уни қутқазишга ҳиммат 
қилган эдилар. Шоҳрухия қалъаси маҳкамлик-
да Миср аҳромидай мустаҳкам бўлиб, баланд-
ликда, Кайвон бошига оёқ қўйган эди. Насим 
шамоли тезлигининг қудрат ва қуввати унинг 
этагини силашга ҳам етмас эди. 

Н а з м: 

Баландликда мустажоб дуо сингари, 
Маҳкамликда Тангрининг қазоси каби эди. 
Бирор йўловчи унга томон борса, чарчаб 

қайтарди, 
Дев агар унга кирса, дафъатан бандга тушарди. 
Тоғ унинг тагида чумолидай, 
Дашт унинг кенглиги олдида илон кўзидай 

кўринар эди. 

Бир неча кундан кейин сипоҳлар фитнаю 
фасодга сабаб бўлган Шеримбий найманнинг 
гумроҳлик ва душманлик байроғини кўтариб, 
шайтон қўлига берганини ва Оҳангарон те-
варагида баландлигини кўз илғамайдиган Бо-
божуқ қалъасига яширинганлигини эшитди-
лар. 

Н а з м: 

Томига булут ва қуёшдан офат, 
Вужудига қору ёмғирдан қўрқинч йўқ эди. 

Шеримбий ўзининг чумчуқ каби бало қа-
фасига асир ва машаққат тўрига гирифтор бўл-
ганидан ғофил эди. Абдуссамадбий ўша пайт-
да Ёрмуҳаммад султонга оталиқ бўлган Аҳ-
мадалибий найман билан биргалиқда ўша то-
монга йўналди ва давлат душманларини йўқо-
тишга қасд қилди. 

Н а з м: 

Илоҳий фазлидан мададланган 
Шер амир Абдуссамад 
Кинали душман қўрқиб, 
Тоғ тепасига жойлашганидан хабар топди. 
Далир жангчилар билан душман тўдаси томон 
Отини ҳаракатга келтирди. 

Оҳангарон қалъасининг атрофига нусрат-
нишон чодирлар тикилган бўлиб, Шерим-
бийнинг кучсизлиги нусратли аскарлар олди-
да маълум бўлган эди. Душман ному номуси-
ни сақламоқ учунгина урушар эди. Зафарли 
сипоҳ қалъа атрофини, фалак ер марказини 
ўраб олганидек, ўраб олдилар ва қалъани тўх-
товсиз бузишга тутиндилар; журъат этагини 
белга қистириб, зудлик билан ҳамла қилди-
лар. 

Н а з м: 

Чанглар жаҳон кўзини кўр, 
Наъралар фалак қулоғини кар қилди. 
Чумолидай қора тиғ лоларанг, 
Қизил гулдек юз нилуфар тусли бўлиб қолди. 

Тўртинчи куни Абдуссамадбий буюрди: 
«Шижоат тоғининг қоплонлари Фарҳод син-
гари Ширин жондан кўнгилни узиб, қўллари-
ни тоғ шукуҳли ўша қалъа камарига маҳкам 
қилсинлар; мардлик оёғини салобат тошга 
қўйиб, метин, чўб ва табарзинларнинг зарб 
захми билан Бесутун тоғига421 баробарлашади-
ган ўша қалъа деворини йиқитсинлар». Шу-
нинг учун дарҳол нусратли лашкар мардона-
лик этагини йиғиб, тура ва нардбонлар олиб, 
Тангрининг инояти ва соҳибқирон давлатининг 
қувватига таяниб, қалъага юз қўйдилар. 



Н а з м: 

Найзадор, шамширли сипоҳлар, 
Ҳаммалари шерни йиқитувчи, филни овловчи 

эдилар. 
Юра-юра овозини ойга етказиб, 
Қалъа томон юз кўйдилар. 

У тарафдан Шеримбий ҳам неча йилдан 
:>ери душманлик асосини, муқобиллик биноси-
нп мустаҳкамлашда муболаға кўрсатар эди ва 
калъанинг мустаҳамлигига суяниб, урушга 
тайёрланар эди. Лекин қўрққанидан ташқари-
га чиқишга юраги бўлмай, ўзи билан қалъада 
турган бирмунча ҳовлиқма, жоҳил кишиларни 
трушга қизиқтирар эди. Лекин унинг бу ҳара-
кати бўғизланган ҳайвон ҳаракати каби фойда-
снз эди. 

Охири шижоатли Абдуссамадбий, Аҳмада-
:и баҳодир ва бошқа сипоҳлар билан бирга-
:;:кда, қалъа томонга йўналдилар: ҳиммат қа-

дамини хокрезга қўйиб, тоғдан бир парча бўл-
ган ўша қалъани очдилар. Шеримбий бир ўғ-
:п билан бирликда, уруғларидан бир тўда ва 

Эски баҳодир ҳамда сарой ва минглар422 асир 
тушдилар. Қиёматасар лашкар қалъанинг асо-
:пни бузиб, кунгираларини ер билан баробар 
кплдилар; кўп ғанимат ва ўлжалар олиб қайт-
_:плар. Асирларни ва Шеримбийни ўлдириб, 
нопок вужудларини тупроқ оламидай йўқ қил-

:лар. 
• . . 

М а с н а в и й : 

Зафарли сипоҳ ўша тоғликда 
Душманларни жонидан жудо қилдилар. 
Кўп нарсаларини талаб, 
Кўп одамларни ўлжа олиб қул қилдилар423. 
Йигитларнинг қўлларидаги олтин қинли қилич 
Душманларнинг қонидан лаъл тусли бўлди. 

Басиратли кишиларга махфий қолмасинки, 
:нхазратнинг истагига мувофиқ бундай ғала-

банинг вужудга келиши инсон қудрати билан 
?мас, балки фақат илоҳий саодатдан ва яздо-
-ий бахтдандир. 

Шоҳрухия қалъаси бир жой бўлиб, Хўжанд 
зп424 уН И Н Г бир тарафидан ўтар эди. Сув 

ўтмайдиган томонига катта чуқурлар қазиб 
кўйилган ва ундан ўтиш ғоятда машаққатли 
эди. Қалъа ичидагилар кинали, уришқоқ ва 
далир кишилар эдилар ва қалъани сақлашда 

қаттиқ тиришардилар. Ўша қалъани очиш ва 
қўлга киргизишни кечиктирилишига сабаб шу 
эди: ҳазрат Абдулқуддус султоннинг мизожи-
да зўр кучсизлик ва бедармонлик пайдо бў-
либ, мизожи эътидолдан ўтган ва табиатига 
ўзгариш йўл топган эди. Оқибатда, Масиҳо 
нафаслик табибларнинг даволашлари сабабли 
соғлиқ субҳи мурод матлаидан чиқиб, мизожи 
эътидолга келди. «Ҳар вақт бетоб бўлсам, у 
менга шифо беради»425 мазмунига мувофиқ, ши-
фо топди ва онҳазрат Абдуллахоннинг фармо-
нига мувофиқ Шоҳрухия муҳосарасига ҳара-
кат қилди. Оз кундан кейин дўстни тарбия-
ловчи ва душманни куйдирувчи лашкар қалъа 
томонга бориб, уруш бошладилар. Душман-
нинг қалъадан чиқиб сув оладиган жойни эгал-
ладилар. У ерга ўқчилар қўйиб, душманни 
яқин келишига қўймадилар. Сувсизликдан 
қалъа аҳлининг жонига ўт тушди. 

Ўша пайтда тавочи султоннинг даргоҳига 
келиб, Бобо султоннинг бир ўғли билан ўлди-
рилганлиги хабарини еткизди. Ҳазрат султон 
бу башоратдан шод бўлиб, хурсандлик ғунча-
си очилди. Шодликдан карнаю нағора овози-
ни фалакка чиқардилар. 

Н а з м: 

Султонга ғайбдан шу севинч хабар берилиб, 
Бу хурсандлик султонни шодлантирди. 
Бу севинч сабабли султон 
Кўп тилла ва кумуш садақа қилди. 
Буюрди: «Фалак авжига етсин 
Карнаю сурнай овози». 
Нағоранинг овози шундай баланд бўлдики, 
Олий осмон авжига етди. 

Қалъа аҳли бу воқеани эшитгандан кейин, 
ночор ожизлик эшигидан кириб шундай арз 
қилдилар: «Бундан илгари бахтимиз ёмонли-
гидан ва шайтон васвасасидан тобелик ипи-
дан бош тортиб, саркашлик доирасига оёқ 
қўйган эдик. Лекин шу замон ёмон қилиғи-
миз суратини ақл ойнасида кўрдик; ёмон 
феълимиз ва нолойиқ ишларимиздан қайтдик. 
Агар ҳазрат султон бизнинг беодоблигимиз 
нусхасига афв рақамини тортиб, гуноҳимиз-
дан ўтсалар ва бизнинг қонимизни аъло ҳаз-
ратдан сўрасалар, бундан кейин оёғимизни 
қуллик йўлидан ташқарига қўймаймиз, фар-
монидан четга чиқмай, бандалик йўлини қўл-
дан бермаймиз». Султон тарафидан гуноҳла-



ри афв этилиб, нома юборилди. Ражаб ойи-
нинг охирида426 Юсуфбий, Мардон Ғози ва 
Мансурбийлар қалъадан чиқиб, аркони дав-
латдан баъзисининг воситачилиги билан ҳаз-
рат султон палосини ўпиш шарафига етиш-
дилар; ожизлик қўлини онҳазрат этагига маҳ-
кам қилдилар; хижолат бошини надомат ёқа-
сидан чиқариб, узр айтиш ва гуноҳ ўтиш оё-
ғи устида турдилар. Ул ҳазрат уларнинг ҳар 
бирларига аъло ҳазратнинг яхши умидли ха-
барини етказиб ва умидвор қилиб, ўзига ҳам-
роҳ .қилди ва Шоҳрухия қалъасига доруға 
тайин қилиб, қайтшпни қасд қилди. Аммо Мў-
мин султон бу ҳодисидан кейин беҳуда ваҳи-
мага тушиб, Ўратепа томонга йўналиб ва қўл-
га киритиш учун Андижонга юзланди. Яқин-
да унинг ҳоли маълум бўлади. 

БЎЗАХЎР СУЛТОННИНГ САЙРАМГА КЕЛИБ 
ШОХИМБИЙ ТОМОНИДАН ЎЛДИРИЛИШИ 

Билимдон кишиларнинг хотирига махфий 
қолмасинки, қуйидагилар фасоҳатбаён хожа-
лар, уларга Тангрининг раҳмати ва ризолиги 
бўлсин, тоифасининг сўзларидандир: «Ҳиммат, 
ундан бошқа нарса устига жамъ қилиш ва қасд 
қилишдир». Ўша тоифанинг муқаррар қилган-
лари шу: «Ҳар ким бор ҳимматини ва хотири 
таважжуҳини бир нарсани ҳосил қилишга сарф 
қилса, албатта, мақсуд маҳбуби беайб ва бе-
нуқсон ғайб оламидан пардани шаксиз оча-
ди ва мурод келини матлаб ойнасида кўрина-
ди. 

Н а з м: 

Ҳимматни баланд қилки, истагинг тез ушалади, 
Ҳиммат баландлигидан мақсудингга етасан». 

Хотирнинг таважжуҳи ва ҳимматида катта 
таъсир бор. Ҳатто бир кофир матлабига етиш-
га ҳиммат қилса, албатта муродини қўлга ки-
ритади. Бу ҳимматнинг таъсиридир. Бунга 
имон ва яхши амал шарт эмас. Шундай бўл-
гандан кейин ислом подшоҳи ҳам хотирнинг 
таважжуҳи билан матлаб ва мақсадларни ҳо-
сил қилса ажаб эмас. Масалан, улуғ пайғам-
барлар ҳам, уларга салот ва саломлар бўлсин, 
таважжуҳ дарёсига ғарқ бўла туриб, қаҳрли 
ҳимматларини истило қилдириш билан дунёни 
душманларидан тозалаганлар. Бу хаёл ва бу 

мақолнинг таҳрир ва тасвири шу: ҳазрат со-
ҳибқироннинг раҳмоний марҳамат ва суҳб.о-
ний фазл сабабидан саодат, давлат ва ғалаба 
далиллари қуёш қудратли ҳашаматидан 
маълумдир. 

Н а з м: 

Тангрига ҳамд бўлсин, бу баланд том, 
Ва бу нақшин шишаранг гумбазни қилган 

хунармандлар, 
Жаҳондорлик асбоби ва хусравлик иши 

юзасидан, 
Унинг давлатига керакли нарсаларни муҳайё 

қилдилар. 

У ҳам бунинг шукронасига ҳиммат жило-
вини ҳамиша ўша томонга буради ва қасди 
раъийятнинг дину дунёлари мунтазам бўли-
ши, раъийятпарварлик ва адолат қоидалари 
мустаҳкам бўлиши ва шу эътиқоду ниятнинг 
баракотидан ҳар кун, балки ҳар соатда жаҳон 
боғи тоза, давлат ва салтанат майдони кен-
гайиб туради; иқбол аломатлари ва бахтиёр-
лик нишоналари номдорлик осмонидан товла-
ниб туради. 

Н а з м: 

Ҳар тарафга қулоқ солсанг мурод муждаси 
эшитилади, 

Ва қайси томонга қарамагин зафар жилва 
қилади. 

«Бу Тангрининг фазлидир, хоҳлаган ки-
шисига беради ва Тангри улуғ фазл эгаси-
дир»427. Лашкар тортиш ва машаққат чекишга 
ҳиммат қилишдан асл ғараз — бу гарданкаш 
фитнаю фасодчиларни йўқотишдан бошқа нар-
са эмас. Ҳамма вақт вилоят чаманини ўшан-
дай золимларнинг тиканларидан тоза қилиш 
керак. Хусусан, узоқ замондан бери вайрона-
лик ва харобликка сабаб бўлиб келган Бўза-
хўр султонни йўқ қилиш ва унинг шамолдан 
тўлган бошини хорлик тупроғига қориш керак 
эди. Шунинг учун хоқон ҳиммат қўлини талаб 
этагидан олмади. 

Н а з м: 

Хоқон олий ҳимматини нимагаки қўйса, 
Саъй-ҳаракат қилди, у рўёбга чикди. 



Хон олий ҳимматни ҳар нарсагаки боғлаб, 
уруш қилган бўлса, у нарса битди; битмагунча 
ундан қўлини олмади. Бу ҳолнинг баёни ва бу 
сўзнинг тафсилоти шу: Бўзахўр султон Бобо 
султондан ажралиб, Сайрам томонга борди. 
Аввал у жойдаги султонлар унинг аҳволини 
яшириб, махфий мажлис қилар эдилар. Бўза-
хўр султоннинг ҳар мажлисдан берадиган мас-
лаҳати онҳазратнинг аркони давлатининг кат-
таларидан бўлган Шоҳимбийни ўлдириш, сўнг 
жамият билан Ахси томонга боришга бўлиб, 
айтар эди: «Валинеъматимиз ҳам ўша жойга 
бормоқчи, у киши билан бирлашиб бу пари-
шонликдан қутулишимиз мумкин бўлар». Сул-
тонларнинг оналари Бўзахўр султоннинг сўзи-
дан ва султонларнинг иттифоқларидан хабар-
дор бўлиб, уларга ғазаб қилиб айтар эдилар: 
«Бу иттифоқларингиздан сизларга кўп зарар 
етиб, хотирларингизга малол етади. Бўзахўр 
султоннинг сўзига кирманглар, Шоҳимбийни 
ўлдириб, онҳазратга осий бўлманглар. 

Н а з м: 

Ҳасадчи сўзи билан вафо аҳлига қасд қилсанг, 
Пушаймон бўласан, фойда бермайди, зинҳор 

бундай қилма!» 

Лекин у ўзи «ёмон макр ўз аҳлидан бошқа-
сини иҳота қилмайди»428 ояти мазмунидан ва 
«кимки дўстига чоҳ ковласа, унга ўзи тушиши 
муқаррардир»429 мазмунидан ғофил эди. 

М а с н а в и й : 

Ёмон йўлга юрма, ёмон йиқиласан, 
Йўлга чоҳ ковлама, ўзинг тушасан, 
Йўлга чоҳ ковласанг, ҳар бир ситамгар 
Ўзи тушишини аниқ кўрасан. 
Бировга ёмонлик қасдин қилсанг, 
Ўзингга қасд қилган бўласан. 
Яхшилик ҳам, ёмонлик ҳам кишининг ўзига 

бўладигани учун, 
Яхши бўлган киши ёмонлик қилмайди. 

Оқибат тақдир ва жаҳонгир шаҳриёрнинг 
хотири таважжуҳига мувофиқ, ғайб нақшхо-
насидан ҳеч бир кишининг хаёлига келмаган 
қуйидагича сурат юз кўрсатди: Бўзахўр сул-
тоннинг Сайрам султонларидан мадад тамаси 
ва дилида улар билан мувофиқлик андишаси 
бор эди. «Сизлар бир нарсани яхши кўрасиз, 

ҳолбуки, у нарса сизлар учун ёмондир»430 маз-
мунига мувофиқ, унинг қиёси акс натижа бер-
ди. Улар бахтнинг йўл кўрсатиши билан унинг, 
яъни Бўзахўр султоннинг устида ўйлашдилар. 
Охир бир-бирлари билан кенгашиб, уни ўлди-
ришга қарор қилдилар. Сўнг жаҳонпаноҳ Аб-
дуллахон даргоҳига ариза юбориб, ўзларининг 
кенгашларини соҳибқиронга маълум қилдилар. 
Юборган кишилари умидворлик фармони би-
лан қайтиб келгандан кейин, Сайрам султон-
лари шуни муносиб кўрдиларки, «Синганни 
тузатиш ва нуқсон ўрнини тўлдириш учун Шо-
ҳимбий унинг ишини тамом қилсин ва унинг 
ёмонликдан тўлган бошини танидан жудо қил-
син». Шоҳимбий бунга суяниб, ўша куни Бў-
захўрнинг уйига бир гуруҳни юборди. Улар 
Бўзахўр султоннинг бошини қилич билан кес-
дилар, ёмон моддалардан қориштирилган та-
нини тупроққа булғадилар. 

Н а з м: 

Эй, карами кенг жаҳон ишини қилган, 
Мену сенсиз ҳаммани безаган. 

Бундан ажиброқ яна нима борки, бир ки-
ши умр бўйи кабутар подшоҳ лочинидан ва 
шаҳаншоҳ уқобининг бургутидан қочиб юриб, 
охир дона ҳаваси билан ажал тузоғига тушса. 

М и с р а: 

Қушнинг ажали етса, овчи томонига боради. 

Шоҳимбий икки ойдан бери асирликда 
юрарди. Бўзахўр султон доим уни ўлдиришга 
ҳаракат қилар эди. Қазою қадар ҳукми ва 
шаҳриёр давлатининг қувватидан бир тўда ки-
шилар унга кўмакчи бўлиб, у Бўзахўрнинг ҳа-
локатига сабаб бўлди ва бу яхши иши билан 
замон саҳифасига яхши ном ёзди. 

УЛУҒ ТАНГРИНИНГ ЁРДАМИ БИЛАН ЗАФАРПАНОҲ 
СИПОХНИНГ САБРОН ҚАЛЪАСИНИ ФАТҲ ҚИЛИШИ 

Ҳазрат соҳибқирон Тангрининг фазли би-
лан ҳар нарсага таважжуҳ қилса баъзи вақт 
«ишлар ўз вақтларига боғликдир»431 мазмуни-
га мувофиқ, матлаб ҳосил бўлмаса ҳам охири, 
шубҳасиз, муроду мақсад келини юзидан пар-
дани кўтаради. Бунинг сабаби онҳазратнинг 



Н а з м: буюклик жомеъларида хилватда ўлтирувчи ва 
малакут кунжида гўшанишин кишиларга их-
лосу эътиқоди бор эди. 

Н а з м: 

Дарвишга ихлосли киши, 
Агар Фаридун билан уришса ҳам, ғалаба 

қилади. 

Хусусан, онҳазрат Хожа Калон ибн Хожа 
Абубакр Саъднинг, умри узун бўлсин, маҳо-
бат қалъасига ирода бошини қўйиб, ҳамиша 
унинг файзли ботинидан ва замирининг қуё-
шидан ҳидоят нурини олиб, фатҳу нусрат асар-
ларини илтимос қиларди ва унинг кимё хо-
сиятли зотидан мадад сўрарди. Шунинг учун 
унинг мамлакат майдони, қадру мартаба поя-
си кундан кунга юқорига кўтариларди. 

Бу ҳикоя ва бу ривоятни тасвир ва таҳ-
рир қилишдан мақсад шу: ҳазрат соҳибқирон 
ўша Саброн қалъасини фатҳ қилиш учун бор-
ганда, пешига чанг уриб, яна замон тақозоси 
туфайли, қайтиш довулини чалган куни улар-
нинг қаршилик ва гарданкашликлари бирдан 
мустаҳкам турганидан ҳукм қилди: «Сипоҳ 
бошлиқлари қайси жойдан мумкин бўлса, шу 
жойдан метин билан ер остини ковлаб теш-
синлар ва тешикларни хандақдан ўтказиб, де-
вор тагига еткизсинлар». Неча кун шу ҳолда 
ҳар ким ўз мурчилидан тешик ковлашга ки-
ришди. Қалъа аҳолиси емак-ичмак йўқлиги-
дан қувватдан кетдилар; раъийят ва лашкар 
аҳволига халал етди. Ҳийла ва тадбир билан 
кундузни кеча ва кечани кундуз қилар эди-
лар. Агар уларнинг ишлари тамом қийинлик-
ка тушиб, муҳосара доираси танг бўлиб, уруш 
оловининг аланга олиши дамба-дам баланд 
бўлса ҳам, мутакаббирлик билан, уруш кама-
рини белга маҳкам боғлаб, қарши турарди-
лар. Энди ажалнинг қон тўкувчи найзаси, тад-
бир, макру ҳийла қалқони дафъ қилолмайди-
ган бўлгандан кейин нима фикр билан танни 
хорлик тупроғига берадилар ва тазарруъ эта-
гига чанг уриб, бадномлик кўчасига қадам 
қўядилар. Беш кунлик дунёда нима учун қўр-
қиш ва паришонлик йўлини ихтиёр қилиб, 
мардлик саҳифасига заифлик рақамининг ёзи-
лишига сабаб бўладилар. Уларнинг хол тил-
лари аҳволларига мувофиқ шу мақолни та-
раннум қилмоқда эди: 

Икки кунда ўлимдан ҳазар қилиш раво эмас, 
Бири қазо бўлган куни, иккинчиси етмаган кун. 
Қазо етган куни олишиш ва тиришиш фойда 

бермайди, 
Қазо бўлмаган кунда ўлим раво бўлмайди. 

Ниҳоят музтарлик жиҳатидан салоҳу ях-
шиликни шунда кўрдилар: ўша шаҳарнинг кат-
таларини васила ва восита қилиб ташқарига 
чиқарсалар; улар ўртада туриб, яхши равиш-
да сулҳ тузсалар. Шунинг учун мударрислар, 
муфтийлар ва зоҳидлар олий даргоҳга келиб, 
баъзи амирлар воситачилигида аъло ҳазрат-
нинг қўлини ўпиш шарафига етишдилар; туҳ-
фалар ва лойиқ пешкашларни унинг нурли 
назаридан ўтказдилар. Салом маросими ва дуо 
лавозимини адо қилгандан кейин, салоҳ қўли-
ни тўғрилик ва ёруғлик енгидан чиқариб, оёқ 
устида турганлари ҳолда, тазарруъ юзини та-
возе тупроғига қўйиб «Эй раббимиз, ўз наф-
симизга зулм қилдик, гуноҳимизни кечиб раҳм 
қилмасанг, зиёнкорлардан бўламиз»432 мазму-
нини адо қилдилар. 

Н а з м: 

Улуғ, донишли ва билимли киши учун 
Гунаҳкорни ўлдиргандан кўра гуноҳидан ўтиш 

яхши. 

Онҳазрат элчиларга жавобан деди: «Саб-
рон муҳосарасига биринчи келган кунимиздаёқ 
раъийят ва мамлакатни сақлаш маслаҳати ва 
мулоҳазаси билан девор ёнига одам юбордик. 
Марҳамат ва шафқат юзасидан шундай деб 
хабар қилдик: «Агар саломатлик кўчасидан 
офият уйига ўрнашмоқчи бўлсалар, хатарли 
хилоф қўрғонидан ташқарига чиқиб, эминлик 
ва нажот йўлини қабул қилсинлар ва бизга 
итоат қилишдан бўйин товламасинлар; ёмон 
расм ва саркашликни ташлаб, қалъа калидини 
олий остона тобелигига топширсинлар, бўлма-
са, «у тоифа билан, Тангрининг амрига қайт-
ганларича, уруш қилинглар»433 мазмунига му-
вофиқ ҳимматни у адашганларнинг аҳволини 
бўлаклаб ташлашга сарф қилинади. Афсуски, 
бизнинг ваъдаю ваидимиз уларнинг дилидан 
жой олмади. Энди уларнинг ишлари қийин-
лик ва изтироб ҳолатига етганда, қўлларини 
узр этагига уриб, ожизлик юзини хорлик ери-



га қўядилар. Бу найрангдан ҳеч қандай фойда 
чиқмайди. Биз аҳд қилганмиз: Тангрининг хо-
ҳиши билан қалъани халос қилиб оламиз; бу 
қасдимиздан қайтмаймиз ва бошқа ва ҳеч бир 
қарор олмаймиз. Энди бу гуноҳдан ўтишни 
талаб этувчилар хоҳишига мувофиқ баъзи ожиз 
ва заиф раъийят ҳоли риоясида бу қалъа му-
ҳосарасидан оёқ тортсак, буни турку тожик 
халқлари зафарпаноҳ сипоҳнинг ожизлигига 
йўйишлари мумкин. Бу маънининг зоҳир бў-
лиши салтанатнинг обрўси тўкилишига сабаб 
бўлади. Иншооллоҳ, агар фатҳу нусрат юза-
сидан ниқоб кўтариб, мақсуд маҳбуби юз кўр-
сатса, вақтнинг маслаҳатига қараб иш қилина-
ди». Ўша куни қалъадан чиқиб келган киши-
ларга сарупо бериб қайтарди. Мовароуннаҳр 
фармон берувчиси ғазаб ва қаҳр юзасидан ҳукм 
қилди: «Зафарпаноҳ сипоҳ қароржой бинола-
рини мустаҳкам қилсинлар. Ҳамма султонлар 
ва бошқа аркони давлат ва ҳазрат аъёнлари 
қишлайдиган жой тайёргарлигини қилиб, қа-
миш ва чўбдан уйлар қурсинлар; қиш асбоби-
ни лойиғича тайёрласинлар. Саброн совуғи 
найзасини сабру тоқат қалқони билан қайта-
риш ҳаракатида бўлсинлар. Кўп йиллар таф-
силини ёзиб тамомлаб бўлмайдиган Саброн ҳа-
воси совуғини уруш оловини ёқиш билан дафъ 
қилсинлар». Онҳазрат истаган сурат ғайб пар-
дасидан юз кўрсатишидан бурун жаҳонгир хон 
фармони қуйидагича зоҳир бўлди: «Шаъбон 
ойининг иккинчиси, чаҳоршанба кечаси434 нус-
ратли аскарлар уруш асбобини тайёрлаб, қалъа 
очишга таважжуҳ юзини ўгирсинлар, ному об-
рў камарини белга боғлаб, номус этагини қўл-
дан бермасинлар». Фармонга мувофиқ, ўша 
кечаси қуёш осмон чегарасидан бошини тор-
тиб, юлдуз сипоҳи машъалларини ёқиб, осмон 
қалъасини қўриқлаганда, 

М а с н а в и й : 

Исёнкорлар бахти каби қора бир кеча эдики, 
Унда юз фитнаю ошуб бекинган эди; 
Гардун чарх қалъасини қуришда 
Ҳар томонда юлдузлардан тош пайдо бўлиб, 
Фалак юлдузлар лашкари билан чопмокда, 
Ва ярақлаган куёш юзини чодирга ўрамокда 

эди, 

момақалдироқ сингари гулдираган урушувчи 
паҳлавонлар диловарлик совутини танга кийиб, 
баҳодирлик дубулғасини бошга қўйиб, совуту 

ҳафтон этагини белга уриб, зўр филлар ва 
ғариллаган арслон каби ҳаракатга келдилар. 
Қаттиқ шамол ва баланддан пастга оқадиган 
сув сингари тезликда қалъа томонга юз қўйди-
лар. Уруш сафининг далирлари 

Н а з м: 

Турк маҳбубларининг мужгони сингари, .-
Ҳар бирлари ғазаб билан ўткир шамширини 

қўлга олиб, 

хандақ ва хокрезга қараб йўналдилар. Жанг 
тўқайи арслонларининг, ному нанг майдони 
йўлбарсларининг диллари қуёш нури каби из-
тиробга тушди. Отаси душманлар томонидан 
ўлдирилгани сабабли неча йиллардан бери ран-
жиб юрган Хусравнишон Исфандиёр султон, 
давлати зиёда бўлсин, оловдай хуруш ва дарё 
каби жўш уриб, қалъа томонга йўналди. У 
билан бирга амирлардан амир Қулбобо кўкал-
тош, барча лашкар бошлиқларини, урушда си-
налган ҳамма кинали гарданкашларни олиб, 
қалъа томонга қараб қудрат билагини ёздилар 
ва лаъл тусли қалқон баркашини елкага ва 
тураларни олдинга қўйиб, ўша мустаҳкам 
қалъага юз қўйдилар. Сурнай овозидан ва на-
ғора садосидан тўққиз фалак тосига ғулғула 
тушди. Диловар ва суворийларнинг фарёду 
наъраларидан осмон қасри зилзилага келди. 

М а с н а в и й : 

Ўша кечаси шаҳриёрнинг амри билан, 
Жамнишон, Хусрав мақсадли шоҳ фармони 

билан 
Жуда кўп сипоҳ қалъа томонга бордилар. 
Уларнинг кўплигидан чумолига жой танг 

бўлди. 
Ҳар бир вилоятдан келган далир паҳлавонлар 
Ҳар бири қўлига ханжар ушлаган эди. 
Жангчиларнинг ҳаммалари совут кийган, 
Дарё мавжи каби хуруш қилувчилар эдилар. 
Ҳаммалари совутни кўйлак, ҳафтонни яктак 

қилган. 
Мурассаъ қалқонли ва тилла дубулғали 

эдилар. 
Улар овоз ва ғулғулани фалакка еткиздилар. 
Итоатсизларнинг бошларидан ҳушлари 

кетди. 
Ҳар томондан катта нағора овози туриб, 
Ўнгу сўлдан жангчилар чиқишди. 



Довул овозидан фалак оғирлашиб, 
Гаранг бўлди ва саросимага тушди. 
Жез сурнай овози осмонга етди, 
Уни Исрофил эшитиб, нафасини ичига тортди. 
Яхши фикрли подшох фармони билан 
Бирданига лашкар жойидан қўзғолди. 
Дейсанки, гўё дарё тўлқинланди. 
Душман томондаги шерларнинг димоғларидан 

ҳуш кетди. 
Далир жангчилар юқори ва пастдан 
Шеру арслон каби бир-бирларига тўқнашдилар. 
Қўлларига чочий камонларни олиб, 
Ҳар томондан хаданг ўқларини отдилар. 
Қоронғу кечада килич тортдилар. 
Кечани ёритувчи чақмоқ сингари, 
Тоғдан туриб олов кўрсатган аждардай 
Шукуҳли тўфанг қалъа деворининг тепасидан, 

туриб ўт очди. 
Қудратли султонлардан биринчи бўлиб 
Исфандиёр султон қалъага юзланди. 
Унинг бошидаги тилла дубулғаси 
Қуёш сингари ярақлар эди. 
Олам шаҳриёри эса совут кийган, 
Гўё олам дарёси ўша булоққа бекинган эди. 
Шамолдай чопағон отини қўзғотдики, 
Унинг тезлигидан чақмок дилига ўт тушди. 
Бошидаги жиғаси дилнавоз бўлиб, 
Кўз устидаги қош каби ярашган эди. 

Подшоҳ фармони билан Исфандиёр сул-
тонга ҳамроҳ бўлиб, Қулбобо кўкалтош ҳам 
қалъа томон юрди. 

М а с н а в и й : 

Кўкалтош ҳам совут кийган, 
Ва мурассаъ яроғлар таққан эди. 
Чопқир тозий саман отга миниб, 
Осмондаги Суҳайл юлдузи каби кўринди. 
Магар унинг сарв дарахти ғунча ҳосилини 

берса, 
Бошидаги дубулғаси ярақлаган заррин эди. 
Шукуҳли бошқа жангчилар ҳам 
Бошдан оёқ баликдай совут кийиб, 
Бошларига қалқонлар тутиб, 
Қалъа томон йўналдилар. 
Қўлларига қиличу ўқ олиб, 
«Бер!», <<Тут!», «Ушла!» хуруши кўтарилди. 

Қалъа томондан ҳам саноқсиз жангчилар 
аждардай тўлғониб, баликдай сузиб, аждарни-
шон найзаларини қўлга олган, олов сочувчи 
ўқларни душманлик заҳри билан суғорган ҳол-
да, қалъа деворининг тепасига чиқдилар ва 

қалъани мудофаа қилишга мажбур бўлиб, ўқ 
ёғдиришга киришдилар. 

-
Н а з м: 

' ~У ,' -• • 

Камондан чиққан ҳар бир ўк, 
Бир жасадни жондан ажратар эди. 

Обдор тиғ чақмоғидан уруш олови аланга 
олди. Олов ёғдирувчи ханжар яшинидан иш-
чан паҳлавонларнинг кўкраклари чўғдек қи-
зиди. Ажал қўли орзунинг ёқасидан тутди. 
Бақо ва фано арқоғу ўриш каби бир-бирига 
чирмашди. 

Қ и т ъ а: 

Бошлиқларнинг жону дилларидан умидлари 
узилган, 

Ажал паҳлавонлари ўнгу сўлдан ушлаган эди. 
Жангчининг ҳайқириғи осмонни тутиб, 
Тиғиниш ярқираши офтобга нур бағишлаган эди. 
Бир совутнинг этагига иқбол чанг уриб, 
Бир қалқон пешонасига бахтсизлик доғ урган 

эди. 

Отилган ўқ саркашлар бошига дўппи ти-
кар, чақмоқ ва яшин шаклида учган юлдуз-
лардай осмонни ёритар эди ва аждаҳонишон 
тўфанг аждарҳо оғзидан олов сочиб, оламни 
куйдирар, қонхўр пилигининг тили дубулға 
ва совут оғзидан жон қулоғига ўлим нидосини 
еткизар эди, заҳар сочувчи илон шаклидаги 
найза булутдан дўл ёғгандай қон ёмғирини тў-
кар эди. 

Н а з м: 

Тиғ ақлга ўхшаб мардларнинг бошида жой 
олган, 

Ўқ эса ваҳмга ўхшаб паҳлавонлар дилини ётоқ 
қилган. 

Найза белини боғлаб, тўфанг оғзини очган, 
Мақсадлари уришувчининг жонини олиш ва 

ўлдирувчининг қонини тўкиш эди. 
Сомон йўли ҳужраси тоза қон билан бўялиб, 
Юлдузларнинг кўзи қора гард билан 

сурмаланди. 

Душман сипоҳи биринчи дафъада девор те-
пасига чиққан зафарасар лашкарни шашпар, 
калта найза, қилич ва ханжар билан қайтар-
дилар, чунки қалъа устида туриш мумкин эмас 



эди. Деворнинг икки томони кунгира бошидан 
то тагигача шундай ўткир қиррали эдики, са-
бо элчисининг ундан ўтиши муҳол кўринарди. 
Ичкари томондан деворнинг тўғрисидаги бош-
қа девор кўтарган эдилар, ана шу девор усти-
га чиқиб қалъани қўриқлар эдилар. Шу вақт-
да зафарасар шаҳриёр султонзода билан бир-
га отга минди. Уруш томошаси ва тамкинли 
лашкарга қувват бериш учун, 

Н а з м: 

Диловар паҳлавонлар жанг майдонида, 
Найза билан осмондан отни оладигандай 

бўлиб, 
• 

хандақ лабида турди. Буни билгандан кейин 
сипоҳга, қадрли давлат баракотидан, янги қув-
ват ва ўлчовсиз шавкат юз берди. Қайтадан 
ҳаммалари уруш майдонига қадам қўйдилар 
ва тамом эҳтимом билан ўзларини девор таги-
га етказдилар. Баъзилари оловга ўхшаб паст-
дан қалъа тепасига йўналдилар. Сувга қарал-
ганда боши булутга ва қуёш чашмасига тега-
диган тоғ шукуҳли қалъага, 

М а с н а в и й : 

Қалъа тепасидан кудуқ тагига қарасанг, 
Фалак унинг чашмаси, ойни балиқнинг кўзи 

дер эдинг. 
Унинг тепасига куш бир йилда учиб чикиб, 
Тепасидан тагига бир ойда етиб тушар эди, 

кўп ҳаракат билан чикдилар. Баландликда оё-
ғини Фарқад юлдузига435 қўядиган ва бошини 
Минтақатулбуржга етказадиган қалъанинг ос-
тини нақбу коваклар қазиб кўп эшик ва те-
шикли каптархона қилиб қўйдилар. Фалак қас-
ридан, ой ва қуёш буржидан ўтиб кетган 
кунгирасининг бошини ерга туширдилар. 
Қалъа аҳлининг дилларини тамом қўрқиш си-
поҳи эгаллади. Шоҳона шукуҳдан ҳайиқиб қо-
чиш йўлини тутдилар: девор тепаларини бў-
шатдилар. Нурли субҳ кумушранг қиличини 
қиндан чиқаришдан ва чинни ойна, яъни қуёш 
осмон четидан кўринишидан олдин, 

Н а з м: 

Субҳ кеча билан видолашиш вақтида қон 
йиғлаб, 

Қонга бўялган юзини кўрсатди. 
Фиръавнни жом қуёш қаерда деб, 
Ўз вужудини Мусонинг оташидан кўрсатди. 
Ниҳоят бир Юсуфни қуёшни қудукдан 

чиқариш учун, 
Субҳ кумуш арқонли қовғани кўрсатди. 

Сайёралар хусрави қонга бўялган ханжар-
ни кумуш қопланган қинидан чиқариб, Хитой 
ва Хўтан лашкари136 зангу ҳабаш лашкари ус-
тидан ғалаба қилди. 

• 

Н а з м : 

Фалак субҳи тилларанг ниқобини ташлаб, 
Осмон келини олдига юлдузлар кумушини 

нисор қилиб сочди. 
Қуёш олови мушкранг кечани куйдириб, 
Саҳар шамолининг иси қуморий уднинг 

қийматини кеткизди. 
Уни осмон қарчиғайи овламасин деб, 
Санубар шаклли соя мағриб томонга эгилди. 

Давлатнинг қуллари, жангчилар фатҳу нус-
рат билан, хусусан, Қулбобо кўкалтош Ис-
фандиёр султон билан бирга, маҳкамликда ҳеч 
бир кўз ўхшашини кўрмаган, мустаҳкамликда 
Искандар саддининг обрўсини тўккан, баланд-
лигидан Жавзо камарига ва фалак буржлари-
га қўл урган қалъанинг тепасига осонлик би-
лан чиқдилар. Фатҳу нусрат байроқларининг 
бошлари осмонга етказилди, зафар қуёш қаҳр-
ли давлат варақларига соя ташлади. 

Н а з м: 

Тепасидан қараганда улкан осмон, чуқур қудуқ 
каби кўринадиган, 

Каманд офтобидан гардун шипи каби баланд, 
Пойлаб ётувчиси гўё Муҳитнинг ўзи бўлган 

қалъани очдилар. 
Шундай қалъаки, 

Б а й т: 

Ҳар бир девори қўрқмас паҳлавонлар билан 
тўлган маҳкам, 

Ва ичи арслонлар билан тўлган бир боғ бўлиб, 

уни бўшатиб олиш улуғ фикрлилар олдида 
ғариб ва ажиб, ғоятда мустаҳкамлигидан уни 
очиш тугун ечувчи ақл олдида қийин кўринса 
ҳам, лекин осмоний мадад сабабидан ва Танг-



рининг баракотидан очилди. Иззатли нусрат ва 
равшан фатҳ зафарнишон байроқнинг нақши 
ва нигори бўлди. Давлат субҳи саодат ва бахт 
матлаидан чиқиб, зулмат кечаси тамом кетди. 

Б а й т: 

Ғайб пардасида қамалиб ётган умид субҳига, 
Қоронғу кечанинг иши тамом бўлдики, «энди 

ташқарига чиқ!», дегин. 

Саброн шаҳри зафарнишон сипоҳнинг қў-
лига кирди. Хусравона раъй, шоҳона қасд 
яшиндай алангаланиб, олов каби шуъла сочди 
ва қаттиқ шамолдан тўлқинланган қаҳр село-
би каби мавж уриб ҳукм қилди: «Паст табақа 
кишилардан қалъадорликда жонбозлик кўрса-
тиб, ўқу тўфанг отувчи нафтбоз бир тўда турк-
ларни, важоҳатларининг кучлигидан девор те-
пасида маҳкам турган баъзи тожикларни тиғ-
дан ўтказилсин ва вужудларини жаҳон майдо-
нида қолдирмасин». Шунинг учун нусратасар 
лашкар ўша қаҳру ғазабга дучор бўлганларни 
бахтсизликка учратдилар: баъзиларини қилич 
билан ўлдирдилар. Дашт юзи ўлдирилганлар-
нинг кўплигидан тепа бўлиб кўринди ва маж-
руҳлар қонидан, 

М а с н а в и й: 

Ўлганлардан заъфарон тусли бир тепа пайдо 
бўлиб, 

Теварагидан арғувон тусли ариқ окди, 

гўё фалакдан олтин дўл ёғиб, унинг атрофига 
лола баргларини тўкди, дейсан ва обдор тиғ 
билан у хоксорларни жонни куйдирувчи қаҳр 
оловига ташладилар. Саркашлик ва мутакаб-
бирлик хаёли бошларида бўлган гарданкаш-
ларнинг бошларини хатти найзаларнинг пар-
чами437 қилдилар. 

Н а з м: 

Ҳамма аскарбошиларнинг бошлари тандан • 
жудо бўлиб, 

Уларга қалқон ёстуғу, жавшан кафан бўлди, 
Тиғнинг учи қон сочувчи қора булутдай бўлиб, 
Булутнинг кўкраги тиғ тобиши билан 

тўлди. 
Гўё бутун жаҳон қон йиғлади. 
Ўлдирилганларнинг кўплигидан ер букилди. 

Зафардасттоҳ сипоҳ душманни тутсалар ўша 
замон бошини танидан жудо қилиб, коптокдек 
от оёғи остига ташладилар. 

Н а з м: 

Савсан тусли ҳинд тиғидан 
Арғувон рангли сел ёғар эди, 
Тиғ мўр дарахтининг шохи бўлиб, 
Барги гулнор тусида эди. 
Гўё анорнинг барги бўлиб, 
Устида анорнинг доналари бор эди. 

Жаҳонгир шаҳриёрнинг дили Абдуссаттор 
султоннинг ушланиши билан банд эди. У эса 
ахтариш вақтида, тақдирга мувофиқ, ўнгу сўл 
чуҳраларнинг қўлларига асир тушди. Жаноб 
Раҳмонқули чуҳра оқоси ва ҳашаматли амир-
зода Дўст мирзо чуҳра оқолари жаноб хон-
нинг фармойиши билан уни пиёда Исфандиёр 
султон даргоҳига олиб бордилар; қўлидан ту-
тиб, ажал туркининг қабзасига топширдилар. 

Б а й т: 

Доим филдай бўлиб, рухга хиёнат қилай деган, 
Абдуссаттор султонни букун шоҳ олдига пиёда 

олиб бордилар. 

Исфандиёр султон ғоят изтиробдан унинг 
бошига тиғ билан туширди. 

Н а з м: 

Котибнинг бошини қалам ёргандай, 
Тиғ душманнинг бошини ёради. 

Ва бошқалар унинг ишини тамомладилар 
ва бошини бўйнидан уздилар. 

Донишманд кишиларга махфий эмаски, хон 
шавкатининг камоли ва соҳибқирон давлати-
нинг қуввати уч ой муддатда Тошкент ва Тур-
кистонда олийлик байроғини фалак авжига ет-
казиб юрган бир тўда султонларни олий ҳим-
мати юзасидан несту нобуд қилди ва улардан 
кўнгли тинчиди. Устод Заҳирнинг шу мақомга 
мувофиқ сўзи таҳрир ипига тизилди: 

Н а з м: 

Сенга қарши бўлганларнинг ҳар бирини 
бошқа турда 



Замона охир замон фитналарига солди. 
Бири ўлди, бирини фалак сенинг ханжаринг 

билан бўғизлади. 
Ва бошқаси хону монидан айрилди. 

Сиёсат қўруқбошиси Жонпўлодбий доимо 
бало майдонининг теварагида айланиб, уруш 
гардини қўзғотиб, ҳамма вақт ташна киши сувга 
ҳарис бўлганидай, жангу муҳорабани талаб қи-
лар эди ва камоли ёмонлигидан шамолдан қа-
ноту қуйруқ орият олиб, сувдек пастлик оқиб, 
бошини оловдек юқорига кўтарар эди. Унинг 
қўл ва гарданини боғлаб олий даргоҳга кел-
тирдилар. Онҳазрат унга ғазаб билан хитоб 
қилди: «Э ҳароми, сенга нима ёмонлик қил-
димки, вилоятимизни ташлаб душманларга қў-
шилдинг. Ҳамма вақт фитна қўзғотиб, қон тў-
кувчи найза билан келишиш жасадини маж-
руҳ қилдинг?!» Жонпўлодбий бу танбеҳдан 
кейин бошини юқори кўтаролмади. Бошқалар-
га ибрат учун онҳазрат уни ўлимга ҳукм қил-
ди... У доду фарёд қилиб охири ўлди. 

Н а з м: 

Қоғоз каби икки юзли, 
Қалам каби икки тилли кишининг 
Юзини қоғоздек қора қил, 
Ва қаламдай гарданини кес. 

Саброн шаҳрининг қозиси Бекинчик қози 
Жонпўлодбийнинг қариндошларидан бўлиб, 
ўша вилоятнинг соҳибихтиёри ва фармонфар-
моси эди ва ёшини бир юз ўн тўртда қилиб 
кўрсатар эди, уни уч ўғли билан зафарнишон 
хоқоннинг олий остонасига келтирдилар. Ун-
дан қанча сўз сўрасалар ҳам, камоли хавфу 
даҳшатдан тили боғланиб, жавоб беришга қо-
дир бўлмади. Ўзининг ёмон феълларидан хи-
жолат бошини қуйи солди. Онҳазрат буюрди: 
«Аввал кўз олдида ўғилларини ўлдирсинлар, 
кейин «ёмон юрма йиқиласан, чоҳ қазима ўзинг 
тушасан», деган машҳур мақолга мувофиқ, ўзи-
ни қудуққа ташласинлар». Нусратпаноҳ си-
поҳ ғорату талон кўчасига қадам қўйдилар. 
Торожга қўл узатиб жавоҳирлар, нақдиналар, 
безаклар, латиф идишлар, ажиб канизаклар, 
ғариб матолар ва кийик, ос ва савсардан ти-
килган пўстинлар зафарасар лашкарнинг қў-
лига тушди. 

Зафарасар лашкар душманнинг шу қадар 
кучли дилларидаги ҳарислик ҳангомасини син-

дирди ва неъматларнинг мўллиги муҳтожлик 
дарвозасини уларнинг хотирига беркитди. 

Алқисса, машҳур мусулмон шаҳарларидан 
бўлиб, қадимда катта олимлар маскани ва улуғ 
фозиллар жойи бўлган Саброн вилояти со-
ҳибқирон ҳазрат фармонбардорларининг тасар-
руфларига кирди. Онҳазрат то кечаю кундуз 
йўқ бўлмагунча айланма фалак айланиб ту-
рар экан, рўзғор саҳифасида ёзилиб қолади-
ган шундай номдор фатҳ муяссар бўлгани учун 
Тангрига шукрона саждасини бажо келтирди. 
Мардоналик кўрсатган амир ва баҳодирлар-
нинг ҳар бирига яхши марҳаматлар қилиб, 
уларни баланд мансаблар билан сарфароз қил-
ди. Ўша шаҳар қозилигини у ерда туғилиб 
катта бўлган мавлоно Абдига топширди; ҳо-
кимлигини жаноби аморатпаноҳ Эсонкелдибий 
ўторчига тайин қилди, токи улар ақлларининг 
кўплигидан раъийятнинг тинч ва роҳатда ту-
ришига эҳтимом қилсалар; ариқларга сув кел-
тириб экин экдиришга тиришсалар; хароб бўл-
ган жойларни обод қилиб, аввалги ҳолига кел-
тирсалар. Сўнгра фатҳномалар ёзишга буюр-
ди. Равшан фикрда ягона бўлган мавлоно 
Ҳайдар Муҳаммад мунший жавоҳир тўкувчи 
қаламни ҳаракатга келтириб, яхши маънолар-
ни марғуб истиоралар билан адо қилиб, ўша 
вилоят фатҳини таҳрир қилди ва фатҳнома-
ларни теварак-атроф мамлакатларга, хусусан, 
давлат ва иқбол маркази бўлган Бухорога 
юборди. Эртасига хон нусратасар сипоҳ би-
лан Ясси қамалига қасд қилди ва Исфандиёр 
султонни бошқа амирлар билан лашкарга ман-
қило қилди. 

ИСКАНДАР ФАРМОНЛИ ХОҚОННИНГ ТУРКИСТОН 
ҚАЛЪАСИГА ЮЗЛАНИБ, ТАНГРИ ЁРДАМИ БИЛАН, 

УНИ ФАТҲ ҚИЛИШИ 

Тангри хоҳиши билан Саброн шаҳри за-
фарпаноҳ сипоҳнинг тасарруфига киргандан 
кейин мана бу андиша онҳазратнинг хотирига 
тушди: юмшоқ тилли хушгап бир кишини эл-
чи қилиб Туркистон томонга юборса, у бепок 
жамоалар хатарли жойда турибдилар, шояд, 
ўжарлик ва гарданкашлик йўлидан қайтиб, 
Ҳақни таниш мақомига келсалар; Туркистон 
қалъаси қилич ва найза ишлатилмасдан ҳукму 
фармон остига кирса, Тангри иноятининг ка-
лиди саодат ва бахт эшикларини давлат юзига 
очса. Онҳазратнинг юборган одами юзини Яс-



си томонга қаратиб, фармонга мувофиқ, элчи-
лик шартини бажо келтирди ва бадиъ гаплар-
ни латиф маънилар билан оро бериб, насиҳат 
марваридларини яхши иборалар ипига терди. 

Н а з м: 

Лафзинг дур бўлиб, маънилари садафдир, 
Раъйинг жон бўлиб, маънилари суратлардир. 
Сўзинг адаб боғининг меваси бўлиб, 
Караминг сўз тухмининг ҳосилидир. 

У шукуҳлик гуруҳ қалъанинг мустаҳкам-
лигига ва захираларининг кўплигига инониб, 
ҳар қанча ваъда ва қўрқитувчи сўзлар ҳеч 
бир йўл билан у бетадбирлар дилларидан жой 
олмади, чунки шавкат ва сон-саноғи кўплиги 
жиҳатдан мағрур бўлиб, сардорлик хаёли бош-
ларидан жой олган эди. «Вақт ўтгач, сон-са-
ноғининг кўплиги нафъ бермайди»438 деган сўз-
дан ғофил бўлиб, «қазо келса, мақсад йўли 
танг бўлади»439 деган сўзни фикр қилмадилар. 
Бу хабар ҳазрат хоннинг нурли хотирига рав-
шан бўлиб, у гумроҳларнинг сўзлари унинг 
шарафли қулоғига етгандан кейин, муборак 
пешонада ўзгариш асари пайдо бўлиб, чими-
рилган қошдан кина нишонаси зоҳир бўлди. 

Н а з м: 

Онҳазрат ҳайбат билан фалакка қараб овоз 
қилса, 

Сомон йўли туялари бир-бирларидан 
бўйдаларини узадилар. 

Подшоҳнинг қасди қазою қадарга яқин, фат-
ҳу зафарга ҳамнишиндир. Алқисса, у Туркис-
тон қалъасини муҳосара қилишни жазм қилди. 

Н а з м: 

Жаҳон унинг тақдири ҳукмида бўлиб, 
Зафар доим унинг жиловидадир. 
Умид ва орзу унинг азми билан ҳамшира 

бўлиб. 
Ажал унинг урушлари билан ҳамхобдир. 
Қазо унинг тиғи билан ҳамроҳ бўлиб, 
Қадар унинг раъйи билан қучоқлашган. 
Унинг фазли адаб маркази, буйруғи қазони манъ 

қилувчидир. 
Найзаси ўлиш паркори, тиғи ажалнинг 

чизғичидир. 

Ва у зудлик билан оёғини Ой юришли, 
Зуҳра пешонали, Муштарий нурли, Қуёш бе-
закли, 

Н а з м: 

Арслон каби диловар, оҳу каби чопқир, 
Фил танли, балиқ каби сузувчи, 
Юксакликда ой доим қулоғидан захмдор 

бўлиб, 
Тақасиниш шакли сабабли ер доим ой суврати 

билан тўлган, 

туёғи билан даштларга одам бармоғи билан 
дафтар варақларига ёзганида хат ёзадиган от-
га миниб, Ясси томон юрди ва ой ўқларидан 
қўрқиб, кумуш қалқонини қўлидан туширади-
ган ва қуёш шамшири хавфидан тилла ханжа-
рини бир ёққа отиб ташлайдиган кинали си-
поҳ билан сел каби душманлар томонга йў-
налди. 

• 

Н а з м: 

Нусратли лашкар заррадек сонсиз-саноқсиз 
бўлса ҳам, 

Лекин офтоб каби жаҳонни олувчилиги исбот 
этилгандир. 

Ҳаммалари якдил, шамолдек ҳамнафас, 
Ҳар бири сарвдек бир-бирларига баробар ва 

тол каби ҳамзабон эди. 

Яна шаъбон ойининг бошларида440 мустаҳ-
кам ва баландликдан фатҳ қилиниш сурати 
ҳеч кимнинг хаёлидан ўтмаган Туркистон 
қалъасининг теварагини, 

Н а з м: 

Юмалоқлик, мустаҳкамлик, баландлик ва 
кенгликда 

Фалакнинг ҳамма сифатлари тўпланган 
У қалъа қошида бўлган ҳар бир бебок, 
Ўлиш ва ўлмай қолиш улар олдида баробар 

бўлади, 

душманни банд қилиб, қалъани очадиган жанг-
чи паҳлавонлар, 

М а с н а в и й : 

Ҳаммаларининг ишлари курашиш ва чопиш 
бўлиб, 



Фикрлари раъийятни кўтариш бўлди. 
Қўлларида чақмоқ каби тиғ, эгниларида фалак 

каби совут, 
Остларида шамолдай от ва бошларида қуёш 

каби дубулға, 

ғилофдай қалъа ойнасини ўраб олдилар. Шо-
хона нағоранинг садоси фалакка етди, сурнай 
ва карнай овози осмонни титратди. 

Искандарнишон хон, давлату ҳашамати дои-
мий бўлсин, ўша Туркистон қалъасида вилоят 
манқабатли, ҳазрат алавий сайидларнинг ху-
лосаси шайхулислом Хожа Аҳмад Яссавийнинг, 
у кишига Тангрининг раҳмати бўлсин, мубо-
рак қабри ва табаррук мазори борлиги учун 
хукм қилди: «Сипоҳ то икки ва уч кунгача 
жанг ва муҳорабадан қўл тортиб турсинлар. 
Ўқ, тўфанг, аррода ва замбаракни қалъа то-
монга отмасинлар, шояд, Туркистон халқи қи-
личу найза, ўқу камон ишлатилмасдан салта-
натга тобе бўлиб, бахту саодат ёрдами билан, 
залолат дарёсининг қаъридан ҳидоят соҳилига 
рларини етказсалар». Қалъа девори тагига бир 
кишини юбориб, шу хабарни еткизди: «Бун-
дан илгари қалъани таслим қилмаслигингиз-
нинг сабаби шу эди: айтар эдингизким, «Қалъа 
подшоҳимизнинг уйи, уни бизга топширган. 
Охирги нафасгача уни сақлашга тиришамиз. 
Осонлик билан бермаймиз, бошимизни тик-
канмиз». Бу ҳикоя шундак вақтда яхши бў-
лур эдики, Бобо султон тирик бўлса. Ҳолбу-
ки, у Тангри ёрдами ва подшоҳ қуввати билан 
казою қадарга поймол бўлиб, ҳаёти саҳифаси-
га хат тортилган. Энди кимнинг этагига оси-
ласиз ва қайси ҳийланинг паноҳига қочасиз?» 
Қалъа аҳли, хусусан, шариат қозиси, бир тў-
да найзадор ва ўқ отувчи кинали турклар итти-
фоқи билан, онҳазратга бош эгмади. Афв ва 
хилмини сўрамади. Яна исён чангини қўзғо-
тиб, ботил хаёл билан ҳаво ва ҳавас отининг 
жиловини дев қўлига бериб, ғурур қуши унинг 
димоғига уя солди. 

Н а з м: 

Агар душманнинг бошида савдо ғалаба қилган 
бўлса, 

Унинг дафъига афтиймун сингари тиғинг 
кифоядир. 

Қози шунча хавфу қўрқинчи бўла туриб, 
манманлик байроғини кўтарди, мутаккабирлик 

мақомида «Тангрига ёпиш-у, ордан сақлан»441, 
деган даъвони қилди. Ақл зеваридан яланғоч-
лиги сабабли шундай яхши ҳаёт неъматидан 
макруҳ ва ўлим суратини ортиқ кўрди. У 
қалъани сақлашда тамом эҳтимом қилиб, мана 
шу мазмунни изҳор қилди: 

Н а з м: 

Яхши ном билан ўлсам раводир, 
Менга яхши ном, ўлимга тан керак. 

Хуллас, у тўданинг душманлиги ва нодон-
лиги чўзилди. Хоннинг қазо нуфузли мана бу 
фармони содир бўлди: «Юлдуз шукуҳли, ер 
саботли, олий ҳимматли, равшан раъйли, соф-
дил сипоҳлар атрофу теваракдан келиб, улар-
га мурчил учун жой тайин қилсинлар. Тири-
шиб тасхир каманди бошини осмонга етказган 
у номдор қалъа кунгирасига ташласинлар, қо-
рағозий ва жаҳонгир қазонларни келтириб, 
қалъа қаршисига жойласинлар. Агар ҳожат 
тушса уларга ўт берсинлар». Фармонга муво-
фиқ, иззатли сипоҳ балиқ сифатида тез ҳара-
кат қилиб, арслонга ўхшаб овчилик ва баланд 
ҳимматлилик, йўлбарс каби уришувчилик ва 
қон тўкувчилик билан, 

Н а з м: 

Ҳар бирининг найзаси совутни тешадиган бир 
учар юлдуз, 

Ҳар бирининг тошни кесадиган тиғи ярақлаган. 
Ҳаммалари Рустам камонли, арш ўқли, 

ҳаммалари оҳу каби чопқир отга минган ва 
йўлбарс каби овловчи, қалъа томонга йўна-
либ, тамом жаҳд билан мурчил учун жой тайин 
қилдилар ва қазонлар учун муносиб ўринлар 
белгилаб, нақб қазишга киришдилар; метин 
зарби билан ер табақасига зилзила солдилар. 

М а с н а в и й : 

Қалъа ахли дарвозани 
Ғалаба шиорли сипоҳ юзига ёпиб, 
Қалъа деворига чиқиб 
Бефойда уруш йўлини тутдилар. 
Юлдуз сипоҳли хоқон буюрди: 
«Лашкар қалъа томон йўналсин, 
Тамом жаҳду эҳтимом билан, 
Юрту мақом тайин қилсинлар. 



Тадбир билан ўз жойига, 
Қорағозий ва жаҳонгир қазонларни 

ўрнатсинлар. 
Метин билан ер тагини ковлаб, 
Қалъа девори тагига ётқизсинлар». 
Замон хонининг фармонига мувофиқ, 
Искандар нишонлик жаҳонгир подшоҳнинг 

амри билан, 
Зафарни мақсад қилиб олган сипоҳ 
Бирданига қалъа томонга йўналди. 
Эгниларига совут кийган ҳамма сипоҳийлар 
Танга балиқ шаклида кўринардилар. 
Ҳаммалари чаққон, косабоз суратида бўлиб, 
Уруш учун бошларига темир кулоҳ кийганлар. 
Отлиқлар пардан кўпчук қилганлар, 
Гўё эгар устидан фитна қўзғолган. 
У замон саркашларининг қўлларидаги 

найзалари 
Гўё осмоннинг ўқи бўлган эди. 
Бир-бирига ёндошиб осмонга кўтарилган 

найзалари 
Қуёш кокилига тароқ бўлган эди. 
Совут кийган чиройли жангчилар бошларига 

пар санчганлар, 
Гўё ҳар бир чашмада бир ўрдак бош чиқарган 

эди. 
Аскарлар гўё дарёга ғавғо солувчи кўп 

балиқлар бўлиб, 
Ғавғоларидан дарёдаги садафнинг қулоқ 

пардаси йиртилар эди. 
Зафарёр, нусратқарин сипоҳ, 
Ўнгу сўлдан бир-бирлари билан ёндошиб, 
У баланд қалъа атрофида 
Зўр қасд билан ўрин олдилар. 
Сипоҳнинг хуруши осмонга кўтарилиб, 
Фалак ой қулоғига пахта тиқиб қўйди. 
Қаҳрамонларнинг хуруши еттинчи фалакка, 
Зуҳал юлдузига етди. 
Ҳар томонга қазон жойлаштирилиб, 
Ундан фитна олови авж олди. 
Тўфанг чақмоққа ўхшаб ловуллаб, 
Унинг жаласи иссиқ ва жон куйдирувчи бўлди. 

Қалъа аҳли зафарли сипоҳнинг қасдидан 
огоҳ бўлдилар. Бобо султон ва болаларининг 
ҳикояси уларга очиқ маълум бўлди. Ораларида 
саркашлик олови ниҳоятда алангаланган эди, 
баъзилари ўлимдан қутулиш чорасини ва он-
ҳазратга тобе бўлиш ва гардан қўйишда деб 
билдилар ва тўхтовсиз ўзларини тупрокдай де-
вор тепасидан пастга отдилар. Шариат қозиси 
бир тўда кина қўзғотувчи қалъадорлар билан, 
уларни манъ қилсалар ҳам, фойда бермади. 
Туркистон кишилари онҳазрат шавкатининг шу-

куҳидан қўрқиб, қалъани тарк қилиб, бошлари-
ни хатарсиз жойга қўйдилар ва кунгира тепаси-
дан ўзларини хокрезга ташладилар. Бунинг 
устига ичкаридагилар чиқиб ўз кишиларининг 
бошини кесар эдилар. Шундай бўлса ҳам, ўзла-
рини ташлашдан тийилмас эдилар. Охири қози-
зода аниқ тушундики, агар бундан кейин яна 
уларнинг раъйларига қараб монеликни давом 
эттирилса, онҳазратга уруш очилса, қалъа қўл-
га киргандан кейин албатта ҳамма жойларнинг 
хароб қилинишига, молларнинг талон бўлиши-
га ва халойиқ қонининг тўкилишига сабаб бўла-
ди. Шунинг учун саркашлик авжидан тавба ва 
зорийлик чуқурига тушиб, бир ариза ёзиб Ис-
кандарнишон Ибодулла султоннинг осмониш-
тибоҳ даргоҳига юборди. Мазмуни шундай эди: 

Н а з м : 

«Жаҳонда менга остонангдан бошқа паноҳжой 
йўқ, 

Бу эшикдан бошқа менга бош урур жой йўқ. 

Агар онҳазратга восита бўлиб шафоат қа-
дамини ўртага қўйсалар, онҳазрат каминанинг 
гуноҳини кечса, подшоҳона марҳаматларига 
махсус бўлиб, бандалик, қуллик, хизматкор-
лик расмларини ўрнига келтирсам, оёқ билан 
эмас, бош билан югурсам, тазарруъ ва мис-
кинлик одимлари билан шаҳардан чиқиб жа-
ҳонгир султоннинг тахт поясига бош қўйсам». 

Ҳазрат Ибодулла султон ариза мазмунини 
англади. Ясси шаҳрининг фатҳини аниқ би-
либ, бетўхтов хоннинг олий остонасига бориб, 
умид қўлини афв этагига уриб, онҳазратдан 
шариат қозисининг гуноҳини сўраб, бу иш-
нинг ислоҳига ғоятда саъй ва эҳтимом қилди. 
Онҳазратнинг асли ва зори карам ва марҳамат 
эгаси бўлгани учун биродарининг шафоатини 
қабул қилди; уни риоя қилиб, хоҳишидан таш-
қарига чиқмади. Шунинг учун қозизода афв 
сулҳ этагини ушлаб, қалъани ташлади; ожиз-
лик билан шаҳардан чиқди; лойиқ пешкашлар 
ва муносиб туҳфалар олиб султоннинг ўрдуси 
томонга борди ва ўзини қуллар ва асирлар 
каби шаҳриёр боргоҳига етказди. 

Н а з м: 

Салом вақтида қаддини камон шаклида буккан 
киши 

Қазо ўкидан саломат қолади. 



Қозизода амирлар ва аркони давлат воси-
тачилиги билан ҳазрат султон мажлисига ки-
риш йўлини топди. Сўнг бандалик ва қуллик 
эоши билан фалакиштибоҳ боргоҳ ходимлари-
нинг оёқларини ўпишга борди, юзини ожиз-
лик тупроғига сурган ҳолда узр баён қилиб, 
афв этагига осилди. 

М а с н а в и й : 

Душман қўлида чора қолмаса, 
Фармон хаттига бош қўйиб, паст бўлади. 
Ўзининг ёмон феълларидан пушаймон бўлиб, 
Тил очиб юз турли узр айтади. 

Фатҳу зафар байроғи яхши кунларга етиш 
осмонига кўтарилди. Нусрат ва бахт аломат-
лари қуёш ва фалак саҳифаларига ёзилди. 

Н а з м: 

Саодат қуши унинг бақо қарчиғайининг оёғи 
остида, 

Фатҳ шакари унинг давлат тўтисининг оғзида, 
Зафарнинг осойиши унинг тахти байроғи 

соясида, 
Жаҳоннинг осойиши унинг тахти поясидадир. 

Хуллас, Дашт қалъалари ичида машҳурроқ 
бўлган Туркистон қалъаси тасарруф остига кир-
ди. Муқаррарий одатга мувофиқ, хоқон ҳар 
шаҳарда ҳам машойих ва акобирларнинг ма-
зорлари зиёратига борар эди ва у аҳлуллоҳлар-
нинг442 руҳониятидан мадад сўрар эди, шунинг 
."чун авлиёлар қутби ва атқиёлар ғавси, шайху-
лислом ва мусулмонлар шамс ул-милласи ва 
лд-дини ҳазрат Хожа Аҳмад Яссавий, Тангри 
сиррини пок қилсин, турбатининг зиёратига 
нузул қилди ва у равзаи муборак ва буқъаи 
шарофатга етди ва оламдаги толеи ёварасар 
сирлар нурини топди. Муносиб кишиларга кўп 
назру ниёзлар берди. Хосу омм пешонасига 
инъом қуёшининг соясини солди. Олам аҳлига 
раҳмат паноҳидан ва лутфу марҳамат соясидан 
жой берди. Яхши иноятлар қилиб, шаръий ва 
суннат равзасини адолат нури билан ёруғ айла-
ди ва тароватлантирди. Бу ифтихорли иши 
хаммага маълум ва машҳур бўлди. 

Н а з м: 

Подшох адлидан яхшироқ нарса борми? 
Унинг адлидан доимо абад 

Шариатга таровату зулмга завол, 
Халққа фароғату, подшохликка низом. 

Раҳматининг комиллиги ва меҳрибончили-
гининг ҳаммага шомиллигидан аввал бутун 
раъийят ва фуқарога ўзининг ҳиммати зимма-
сига лозим бўлиб ва яхши аҳдига вожиб би-
либ, саъй ва тиришиш асарларини ҳаммага 
етказишни, бузуқи ва золимларнинг дафъига 
бел боғлаб, уларнинг зарарларини ожизлар-
дан, балки бутун халкдан узоқ қилишни ло-
зим билди. 

Б а й т: 

Чумоли жонга қасд етказадиган илонга 
айланишидан бурунроқ, 

Фурсатни қўлдан бермай, уни оёқ остида эз. 

Шунинг учун Тангрининг илҳоми ва ёрда-
ми билан қувватланган қазою қадар каби олий 
фармон содир бўлди: «Ўша вилоятда душман-
лик йўлига қадам қўйиб урушиш бошини кў-
тарганлар бор; хилоф ва уруш камарини жон 
белига боғлаб, душманлик шевасини зоҳир қи-
либ юрганлар бор. Мамлакат гулзорини ўша 
оламни куйдирувчиларнинг тиканларидан то-
залансин ва уларнинг фитналари оловини ви-
лоят майдонидан ўчирилсин». 

М а с н а в и й : 

Душман кучсиз бўлиб, сен кучли экансан, 
Фурсатинг борича унинг дафъини қил. 
Ўтни алангаланмасдан ўчириш керакки, 
Ундан олам куяди. 

Ўша куни қуёш чиқиш вақтидан то ботгу-
нича булутдан ёмғир ёғгандай тиғдан қон ёғар 
эди. Паҳлавонларнинг бошлари отларнинг оёқ-
лари остида коптокдек юмаланар эди. Ўлди-
рилганларнинг кўплигидан даштнинг майдони 
тепа ва тоғ ҳукмини олди. Ўлдиришнинг авж-
га чиққанлигидан ўша саҳрода қондан селлар 
оқди. 

Н а з м: 

Ер тўкилган қондан мавж урган дарё бўлди, 
Унда суворий худди кемаю, ўлик лангар 

бўлди. 



Ажалнинг ҳамма тарафга қулоч отиб юриши, 
Худди ўша қон дарёсида сузиб юрган киши 

бўлди. 

Диловар киначилардан фитна оловини қўз-
ғотиб ноҳақ кўп қон тўкилишига сабаб бўлган 
бир қанча кишилар, хусусан, Турумбий қиёт, 
Мискин баҳодир ва бошқалар олов каби қи-
лич зарби билан йиқитилдилар ва уларнинг 
танлари тупроғини ниёзсизлик шамолига со-
вурдилар. 

Н а з м: 

Тиғи душманнинг ақлсиз бошларидан 
Фалакнинг икки насрига, бургутга хумор суяк 

берганидай, устухон беради. 
Ажал шамоли душман умрини баргрезда443 

хазон қилишда 
Бахорга куз фаслининг табиатини берарди. 
Ярақлаган тиғ маърака боғининг атрофига 
Ўлдирилганлар қонидан арғувон рангини 

беради. 
Душманнинг фосиқу фожирлиги ундаги хосият 

сабабли, 
Жавшан ва ёпинч сиртидан кўриниб турарди. 

Алқисса, нусрат ва зафар субҳи давлат уф-
қидан тулуъ қилиб, муборак байроқлар маҳ-
часи оламтоб офтоб каби унинг толеи тепаси-
дан бош чиқаргандан кейин, 

Н а з м: 

Байроқларинг хамиша шундай мансур, 
Қувватли ва музаффар бўлсин, 

фармонга мувофиқ равшан замирли дабир мав-
лоно Ҳайдарки, унинг тез ёзишидан тез сайр-
ли ой ҳайрат бармоғини тишлар эди, соф зеҳ-
нига ҳайратда қолиб, тўғри тадбирли ўқ та-
факкур бармоғини ҳайратланиш тишига кўяр 
эди, қаламининг овозидан хушнаво Зуҳра рашк 
қилиб чанг, борбат ва бошқа созлардан шод-
лик қўлини тортар эди, дур таратувчи лафзи-
нинг нурларидан зар сочувчи қуёш осмон па-
лосидан кокилини йиғиштирарди, номдор фатҳ-
ни мушкбор қалам тилига олди, зулол сув ва 
сеҳр каби сўзларни тизиб бир қанча кишилар 
орқали теварак-атрофларга юборди. Қутли 
фатҳ овозаси ер юзига тарқалди. 

Онҳазрат хотирини вилоят ишларини тар-

тибга келтириш ва мамлакат юмушларини ни-
зомга солишга қаратиб, Туркистон ҳукумати-
ни шижоатли амирлардан Ёрийбий ибн амир 
Сотилғонга таслим қилди; Ўтрорга Суюнчқо-
ра баҳодир ҳашамат байроғини тикди. Шунга 
ўхшаш ҳар ерга яхши фикрли кишини тайин 
қилди. Улар халал ва фасод йўл топган ҳам-
ма жойларда интизом тадорукига киришдилар, 
вилоятдорлик одобини қаҳрли давлатнинг одату 
қонунига мувофиқ иш юргиздилар, зулм қў-
лини калта қилиб, адолат паноҳида мазлум-
ларга жой бердилар, токи тўғрилик мевалари-
ни ростлик дарахтидан терсинлар. 

Н а з м: 

Ҳисоб-китоб кунида одил кишилар халослик 
топадилар, 

Сен ҳам ўшалардан бўлишга тириш. 
Бу растада тўғрилик қил, 
У растада ҳам тўғрилик саналасан. 

Онҳазратнинг саъй-ҳаракати жаҳонга ёйил-
ди ва кетма-кет бўлган фатҳлар денгиз ва қу-
руқликдагиларга тарқалди. 

Б а й т 

Унинг овозаси шамолдай у оламдан бу оламга, 
Унинг зикри сувдай бу мамлакатдан у 

мамлакатга ўтди. 

Адл биноси мустаҳкам бўлиб, юзида зул-
мат бисоти йиғилди; ҳаттоки каклик қарчиғай 
билан ҳампарвоз бўлди. 

Н а з м: 

Қарчиғайнинг чангали какликка уя бўлиб, 
Бўрининг кўзи қўйда бўлди. 

Онҳазрат матлаб ва мақсадларни қўлга кир-
гизиб, ҳавоси ва фазоси оловдек нур сочувчи ва 
зийнат берувчи ва шамоли ж о н н и п а р в а р и ш 
қилувчи, муаттар тупроғи ғамларни кеткизувчи 
Бухоро томон муборак ж и л о в и н и бурди. 

Н а з м: 

Мол кўп, дин кучли, толеъ баланд, 
Мақсуд хосил, бахт юқори ва фалак 

итоатдадир. 



Муборак байроқлар бахту иқбол соясида 
йўлга тушди; шоҳона довул овози Баҳром ва 
Ой буржларига чиқди. Жаҳонгирлик чатри-
нинг қарчиғайи Фарқад ва Аторуд бошларига 
соя туширди ва муборакфол зафар Ҳумоси 
канотини фалак авжига ёзди. 

Н а з м: 

Замон хоқонининг чатр Ҳумоси парвоз 
қилганда, 

Унинг соясида нусрат шунқори уя қилади. 

Хоқон шаъбон ойининг охирларида444 ази-
мат отини жавлонга келтириб, Хўжанд суви-
нинг лабига етди. Фармонга мувофиқ ҳамма 
кемаларни ўтадиган жойларидан тўплаб, хон-
нинг ўтиш жойига келтирган эдилар, хоқон 
кема билан дарёдан ўтди. 

Б а й т: 

Жам рутбали хоқон кемага тушди 
Ой сув буржига445 кирган каби. 

Дарё лабида Сассиқкўл446 томонни қасд қи-
либ, у кўнгил очадиган саҳрога етди. Салта-
нат кўзининг нури, давлат равшанлиги, олам 
за оламдагиларнинг кўз нури Абулфатҳ Аб-
дулмўмин султон, ходим ва қулларига рухсат 
эериб, шикорни ҳавас қилди ва рамазон ойи-
дан ўн кун4 4 7 муддат ичида у поёнсиз саҳрода 
:конивор отиш билан машғул бўлди. 

Н а з м: 

Подшонинг раъйи овни хоҳиш қилган эди, 
Олдин лутф билан замон дилини сайд қилди. 
Саодат ва бахт отига миниш билан 
Ер юзининг подшоҳларига ифтихор бўлди. 

Номдор сипоҳ ва саодатасар лашкар атроф 
ва жонибдан кириб шикорчилар сафига қўши-
лшнлари билан ўргатилган итлар чопишга, юз-
лар ғариллашга, шунқор ва лочинлар, қарчи-
ғай ва қирғийлар парвозга кирдилар. 

Н а з м: 

Қарчиғай сайд учун қанотини ёзса, 
Қуёшу ойга хавф тушади. 
Қарчиғай қайси қушни қаноти остига олса, 

Ўша қуш эртасига Тубо дарахти соясида дона 
теради. 

Даштда ваҳшийларда чопишга қувват, ҳа-
вода қушларда учигдга мажол қолмади. Он-
ҳазрат бир гуруҳ отлиқлар ва овчи курашчи-
лар билан саодатли соатда ой каби тез юрувчи 
ҳилол тақали отга қуёш осмонга мингандай 
миниб, саҳрою биёбонни ваҳшийлар қонидан 
лолазор қилди. Ўлдирилган оҳуларнинг қол-
гани ваҳший ҳайвонларга маишат бўлди. 

Шикордан кейин зафарасар мавкаб ҳара-
катга келиб, хоқоннинг овдан қайтиш овозаси 
ҳаммага тарқалди. Атрофу жавонибдан кетма-
кет сардорлар ва шижоатли амирлар умид юзи-
ни қутли даргоҳга қўйиб, фалак ҳашаматли 
ходимлар оёқ ўпиш шарафига етишдилар. Ҳар 
бирлари пайғамбарлик боғидан бир шох ва жу-
вонмардлик чаманидан бир сарв, саодат ва бахт 
буржидан бир юлдуз, сиёдат қутичасидан бир 
марварид бўлган сайид ва улуғлар пешвоз чи-
қиб, кўп нисорлар сочдилар ва эъзоз билан 
сарфароз бўлдилар. Манзил ва марҳалаларни 
кезиб, Иштихон тавобиъдан бўлган Темир қо-
буқ448 мавзеига етганларида, ҳазрат қудсий ман-
залат, машойихлар хулосаси, ҳидоят осмони-
нинг қуёши, вилоят сирларининг махзани Хо-
жа Саъдуддин Абубакр Саъд Хожажонхожа, 
баракоти доимий ва ҳаёти узун бўлсин, ша-
рафли мулоқот ва зиёрат учун ҳозир бўлди-
лар. Хоқон шикорда юрганда ул зотнинг кел-
ган хабарини эшитган эди, абадий саодат ҳо-
сил қилиш мақсадида валийларга муҳаббат ва 
муридлиги бўлгани туфайли, тўхтовсиз ул зот-
ни кўришга қасд қилди. Ул жаноб ҳам хоқон 
истиқболига бориб, олий фармонга мувофиқ, 
от устида туриб мулоқот бўлди; туҳфа ва пеш-
кашларни жаҳонгир шоҳ назарига келтирди. 
Онҳазрат ҳам учрашиб суҳбат қилганига ғоят-
да хушвақт ва шодмон бўлди. У жойдан Ҳазо-
рага тобе бўлган Иқжоб4 4 9 дарасига қараб юр-
ди. Ҳар кўкламда ўша дарада кўп сел тўпла-
ниб, лекин унинг суви экинга етишмас эди. 
Шунинг учун буюрди: «Аҳмадали оталиқ 
найман ўша дарага Сомон йўли шаклида бир 
тўғон қурсин, токи деҳқонлар ўша жойда тўп-
ланган сувни бўлишиб экинларни суғорсин-
лар». Ўша фирдавсмонанд манзилда, бирин-
чидан, онҳазрат тарбиятида улуғ олим ва фазл 
эгалари: Хожа Муҳаммад Тоҳир Сиддиқий, 
устодимиз ва махдумимиз мавлоно мулла Те-

мир, Мирзо Зулфиқор кабилар амир Қулбобо 
кўкалтош воситачилиги билан мулоқот шара-
фига етдилар. Шоирларнинг малоҳатлироғи 
мавлоно Мушфиқий, шунингдек, фақирларнинг 
ходими, бу варақларни қора қилғувчи Ҳофиз 
Таниш ҳам олий подшоҳ мулозаматига етди-
лар. Ҳар бирлари ул жаноб мадҳига қасида 
айтган эдилар, олий даргоҳга пешкаш қилди-
лар. Малойикҳашам хоқон карам юзасидан 
уларга неъматлар бериб, ҳар бирини ўз тенги-
дан даражасини юқорига кўтарди. 

Ўша куни Абдулқуддус султон ҳам болала-
ри билан қутли лашкаргоҳга етишди. Шаҳ-
риёр биродарларини бағрига олиб, аҳвол сў-
ради ва Шоҳрухия амирларини унга берди. 
Эртасига у жойдан кўчиб, файзасар Нур ма-
қоми450 нусратли лашкарнинг манзили бўлди. 
Ўша жойда ҳазрат шайхулислом ва мусулмон 
ҳақиқат аёнларининг нури Абдулвали Порсо451, 
у қадрли бўлсин, ташриф буюрди. Искандар-
нишон хоқон ота-бобосининг таъзими учун ул 
ҳазратнинг қушхонасига келиб, дилжуйлик 
қилди. Ундан кейин шикор учун Карминага 
борди. Илоҳий нурлар кошифи, тариқат пири 
ҳазрат Азизоннинг452, Тангри унинг руҳини пок 
қилсин, нурли мазори зиёратига йўналди. 
Унинг руҳини хушнуд қилиш учун хатми 
Қуръон буюриб, хосу оммга ош берди. Ўша 
мазорда донишманд уламолар ва фазлу ҳу-
нарли фозиллар, дарсу фатво аҳлларининг қуд-
си, зуҳду тақво асҳобларининг хулосаси эди-
лар ва зўр фазилат, оройиш саодатига эга бўл-
ганлар, шариатнинг низомини муборак қалами 
билан ёзганлар ва диннинг усули марҳамлари-
нинг кайфияти ўша фирқаларнинг фатвоси би-
лан равшан бўлган, «Тангри хоҳлаган киши-
сига ҳикмат беради»453 башоратномаси етиб, 
илмлик кишилар илмсиз кишилар билан тенг 
эмаслар либоси билан мушарраф бўлганлар, 
бир неча олим ва фозиллар, яъни буюк олим-
лар пешвоси мавлоно мулла Мир охунд, фан-
лар жомеъи, илму ҳикмат рамзларининг ко-
шифи, аллома, «Тангри инсонга билмаган нар-
саларини билдирди»454 ояти шаънига тўғри ва 
ҳар бирлари ҳасаб ва насабли рутбали амир 
Садриддин Муҳаммад, фазл девонининг жам-
ловчиси, қонунларни тайинловчи, мушкулот-
ни ҳал этувчи Хожа Муҳаммад Тоҳир455, ҳар 
бирлари ҳам ҳасабда ва ҳам насабда баланд 
даражали эдилар, умрлари узун бўлсин, ша-
рофатли учрашув билан фахрланиб, қўл ўпиш 

шарафи билан сарфароз бўлдилар. Онҳазрат 
уларни таъзиму такрим этиб, инъомлар билан 
хушвақт қилдилар. 

Рамазон ойининг охирларида456 ул баракот-
ли жойдан нусратнишон байроқни ҳаракатга 
келтириб, салтанат уйи Бухорога келиб туш-
ди. Умуман жаҳон акобири ва хусусан Бухо-
ро аҳолиси, бозор ва ҳунар аҳллари пешкаш 
маросимини ва табрик шароитини бажо келти-
риб, пгу сўзни тараннум қилар эдилар: 

Н а з м: 

Тангрига шукр, соҳибқирон подшох қайтиб 
келди, 

Зафар олдида, бахт орқасида ва саодат 
жиловида келди. 

Қандай яхши, Фаридун рутбали хонки, қутли 
лақаблари, 

Шаҳаншох, фалакқадр, малаклар унга посбон 
ва қоровул бўлиб келди. 

Қаҳрининг тиғи мамлакат эгаларини оёқдан 
йиқитди. 

Гарданкашлар гарданига унинг қўлидан 
нималар келмади. 

Сайидлардан жаноби олий насаб нақиб Мур-
тазо Аъзам, малак хулқли, 

М а с н а в и й : 

Касби сайидларининг пешвоси Мир Асад, 
Шундай кишиким, унинг файзи ҳар кимга 

етади. 
Мумтоз набий авлодининг фахри, 
Сайиди Муртазо авлодининг сараси, 
Иқтидор буржидан тулуъ қилган бир юлдуз. 
Фахрланиш сандуқчасидан порлаган бир 

гавҳар. 
Иқболи шараф авжининг офтоби. 
У марварид, қуёшу ой унга садафдир, 
Фалак унинг улуғлик қасрининг қуббаси, 
У қуббага ой ва кун бир қандил ўрнида, 

Касбидан чиқиб онҳазрат шикор қилиб юрган 
Жуктой мавзеига борди ва унда мулоқот ша-
рафини топди. Искандарнишон хон ҳам унга 
бениҳоят иззат-икром кўрсатди ва аҳволини 
сўраб, тенгқурлари ҳасад қиладиган даражага 
еткизди. Уни ҳамроҳ қилиб бир неча кун овда 
юрди ва унинг қадру мартабасини баландлик 
авжига чиқарди. 



ФАЛАК ҲАШАМАТЛИ ХОННИНГ ИСКАНДАРНИШОН 
ОТАСИ БИЛАН КЎРИШИШИ ВА АЙРИМ 

ВИЛОЯТЛАРНИ УНИНГ БАЪЗИ БИРОДАРЛАРИ ВА 
АВЛОДИГА СУЮРҒОЛ ҚИЛИШИ 

Хоқон атрлик хотирини душманлардан фо-
риғ қилгандан кейин, иззу жалол марказига 
келиб ва иқбол маснадига такя қилиб, ҳаша-
мат ва жоҳ саропардасини қуёшу ойнинг тил-
ла қуббасига етказиб тикди. 

Н а з м: 

Сафардан қайтгач, иқбол маснадига ўтирди, 
Қутлик юлдуз, яхши кун ва яхши толеъ билан, 
Қимматли лашкарни иззат марказигача 

келтириб, 
Кенглик йўлини ўнгу сўлдан маҳкам қилди. 

Зафарнишон байроқ неча кун марказда тур-
ди; атроф мўътабарлари ва мулк бошлиқлари 
ва гуруҳ шарафлари турли туҳфалар ва ҳадя-
лар келтириб, ул шарофатли олий боргоҳ туп-
роғини ўзларига саждагоҳ қилдилар. 

Н а з м: 

Ёғин куни покларнинг берган бўсасидан 
Ўртада тўсиқ бўлмаса ер ёрилмайди. 
Унинг узуги узук эмас, балки иззатнинг кўзи. 
Қиличини эса қилич эмас, ноз қилувчиларнинг 

ширин тили дейсан. 

Сардорларнинг боши эгилиб, саркашлар 
гардани тобелик ипига кирди, муборизу қаҳ-
ҳорлар унга мутеъ ва амрига тобе бўлдилар. 

Н а з м: 

Оламда сенга душман бўладиган киши 
қолмади, 

Агар бирор киши қолса ҳам, у ҳам сенга мутеъ 
ва тобе бўлди. 

Ҳукмингдан бош тортган киши йиқилиб йўқ 
бўлди. 

Унинг бошида тупроқ, сенинг бошингда тож 
бўлди. 

Онҳазрат ийди рамазон ойининг бошида457 

Бухоро доруссалтанатида бўлди. Чингизий под-
шоҳларнинг расмлари бўйича, шаҳардан на-
мозгоҳга бориб, ийд намозини адо қилди; на-
мозгоҳдан қайтиб ийд базмини тузди; шавқу 

беғамлик эшикларини аркони давлат ва ма-
саррат асҳобининг юзларига очди. 

Б а й т: 

Султонлик базми тартиб берилди, шоҳдан 
сўраб нима қиламан? 

Шоҳнинг бахтли юзини кўргандан кейин ойни 
кўриб нима қиламан? 

Ўша куннинг охирида дўстликни хуш кў-
рувчи хон ийд табриги учун, бахт ёрдами би-
лан, Искандарфармон отасининг хизматига бор-
ди ва тугал одоб билан туриб «муборак бўл-
син!» сўзи шарафи билан саодатга етди. 
Сийлаш ва ҳолу аҳвол сўрашдан сўнг ҳазрат 
Искандархон ўша мажлисда «Мамлакат ва ви-
лоят кенглиги Тангри таоло тақдири ва давлат 
қуввати билан зиёда бўлди», деб яна қуйида-
гиларни айтди: «Муносиби шулки, Тошкент-
ни, жамий тобе ерлари билан, Абдулқуддус 
султонга берилса, чунки у мамлакатни забт 
қилиш ухдасидан чиқади; ҳар қандай кенг бўл-
са ҳам, етук фарзандлари бор, умрларини бан-
далар тинчлигига ва шаҳарларни обод қилиш-
га сарф қиладилар. «Фарзандларингизни ик-
ром қилингиз»458 мазмунига мувофиқ, ислом 
қуббаси Балхни саодатманд фарзанди Абул-
фатҳ Абдулмўмин султонга суюрғол қилиш ке-
рак, чунки ҳарчанд йигитлик аввалида ва ёш-
лик даврида бўлса ҳам шамойилида раъийят-
парварлик ва адолату дўстлик нишоналари се-
зилади. Фарғона ҳукуматини азиз фарзанди-
миз Исфандиёр султонга топшириш муно-
сибдир. Мўмин султонни эса Шаҳрисабзга кел-
тириб, ундан хотирини жамъ қилинса». Он-
ҳазрат отасининг амрларини ризо қулоғи би-
лан эшитиб, васиятларини бошу кўз билан қа-
бул қилди. Эртасига, отасининг фармонига му-
вофиқ, ҳукм бўйича, балоғатнишон, мунший 
асарли Абдулқуддус султон учун Тошкент мам-
лакатининг нишонини ёзди. Сифатлари яхши 
ул зот абадий саодат сабабли ҳамиша хуш аҳ-
вол ва яхши қилиқлик бўлганидан насиҳатга 
муҳтожлиги йўқ эди. Лекин онҳазрат шафқат 
юзасидан қуйидаги мазмунда, насиҳат тариқа-
сида, бир неча калима сўзлади: «Шу замон-
ларда оламоро раъй муқтазосича, Ўратепа ва 
Тошкент вилоятларини ҳамма музофоти билан 
олий даражали биродаримга, яъни Абдулқуд-
дус султонга меҳрибончилик қилдик ва ўша 



вилоятларнинг тамом ихтиёрини унинг эҳти-
мом қўлига топширдик. Лойиқ ва лозими шул-
ки, вилоятдорлик расми ва ойинини сақлашга 
ҳаракат қилиб, адлу инсоф танобини шарқу 
ғарбга еткизса. Раъийялар Тангрининг сояси 
сабабли осойишта бўлса; олим ва фозил ки-
шиларни эъзозу икром қилишни яхши одат ва 
карам жумласидан билиб, қаламларининг учи 
фазл рўйномасининг фурсати бўлган дарс ва 
фатво аҳлини астойдил ҳурмат қилса ва ҳар 
битталарини тартиб билан даража ва мартаба-
ларини оширса, исёнчилар билан уруш кун-
ларда қонхўр ханжарларининг тили фатҳу за-
фарга таржимон бўлувчи тиғ ва найза эгала-
рининг аҳволига яхши қарашни ўзига лозим 
тутса; аскар ва ходимларнинг дилларини ва 
бегона бўлган хотирларни хуш адл ва марғуб 
инъомлар билан ором берса. 

• 

М а с н а в и й : 

Қўлингни зулмга чўзма, 
Чунки обод мамлакат зулмдан хароб бўлади. 
Тожу тахтдан бошқа нарсага муносиб бўлмаган 

кишига 
Ақл, раъй, хазина ва лашкар керак. 
Кимки подшоҳлик тахтига ўлтирса, 
Белини боғлаб икки қўлини очиши лозим. 
Агар шоҳ тамом зулм ахтарувчи бўлса, 
Бўридан қўй галаси тўзиб кетади». 

Шунга ўхшаш Балх вилоятида ўн йилдан 
бери ҳукумат тепасида ўлтирган Назарбекка 
хат юбориб, ҳузурига чақиртирди; вилоятнинг 
ихтиёрини эса азиз номдор фарзанд Абдулмў-
мин султон қўлига топшириб, баландлик поя-
сини осмонга еткизди. 

ХОҚОННИНГ ХАШАМАТ ОСМОНИНИНГ ҚУЁШИ, 
ДАВЛАТ ҚУЁШИНИНГ ОСМОНИ АЪЁН КЎЗ 

ҚОРАЧИҒИНИНГ НУРИ АБУЛФАТҲ АБДУЛМЎМИН 
СУЛТОНГА БАЛХ ВИЛОЯТИНИ ТОПШИРИШГА ЁРЛИҒ 

БЕРГАНИ 

«Тангри таолога шукрки, давлат ва ҳаша-
мат тожимизни авлодимиз, жигарларимиз мар-
вариди ва ёқути билан безади. Иқболимиз бур-
жи авжидан оламни ёритувчи бир қуёш тулуъ 
қилиб, олам зурриёдларининг зарраларига на-
зарини ташлади ва давлат хонадонимизни бу 
нурли чироқ шуъласи билан шундай ёруғ қил-
дики, юлдуз сипоҳли қуёш ўз рўзғорини ёри-

тиш учун нур тилаб шуъла этагини унга тут-
ДИ. 

Б а й т: 

Қуёшимизнинг талъати равшанлигидан 
Олам аҳли кўп йиллар омонликда бўлсинлар. 

Хилофатимиз ёрлиғига қазо имзо қалами 
билан улуғлик туғросини ёздики, унинг саҳи-
фаси мазмуни «ҳоҳлаган кишимизни юқори-
ларга кўтарамиз»459 тавқеини қиёмат кунигача 
ўзида тутсин. Унга хос зеҳн бериб, ғайбий 
илҳомлар суратини ва нур аксини унинг Ҳақ-
ни қабул қиладиган дилига омонат қўйди, то-
ки ҳар ранг ҳоллар унинг қутли сифат хотири 
ойнасида тафсил ва ижмоли билан аён кўрин-
син. 

Н а з м: 

Қандай улуғ Тангриким, инсонга 
Шундай шараф бердики, уни бир олам деб 

гумон қиласан. 
Инсоннинг танг димоғига 
Осмон майдонидан ҳам кенгроқ зеҳн ойнасини 

қўйди. 
Подшоҳларга шундай кудрат ва далирлик 

бердики, 
Тадбир билан етти фалакни турли ишларда 

ёрдамчи қиладилар. 

Бу карамли вужуд қуёшининг улкан туҳ-
фасини жаҳонбонлик, комронлик наврўзу нав-
баҳорида бизга берган шукронасига, бизга фар-
зи айн, балки айни фарз шулки, аввал кўз 
қорачиғини тазарруъ билан банданавоз под-
шоҳ даргоҳига қўйиб, дониш кўзига куҳлул 
жавоҳир460 билан равшанлик берайлик, токи 
ибрат ва инсоф кўзи билан олам ишлари ат-
рофига мулоҳаза қилайлик. Қайси вилоят ва 
мамлакатда йўл ва аскар ишларида дағал ва 
халал зоҳир бўлгани кўринса, у ерга бир кўз 
нурини туширайлик. Шунинг учун шу пайт-
ларда унинг жаҳоноро раъйи истадики, «Олам 
кўзини давлатманд фарзанди, насл ипига ти-
зилган ва давлатимиз фалаки талъатида рав-
шан бўладиган Абулфатҳ Абдулмўмин султон-
ни янгидан кимёасар назарга манзур қилсак 
ва унинг қадру мартаба поясини Жавзо авжи-
дан ўтказсак, чунки унинг очиқ пешонасидан 
ва унда бўлган мустақил жаҳондорлик далил-



ларидан шаҳриёрлик асарларини ва яқинда 
давлати офтобининг денгиз ва қуруқликка ҳам-
да етти иқлим атрофига равшанлик беришини 
аён кўриш ва англаш мумкин». Шунинг учун 
олий асос Балхни тобелари ва кенг атрофи 
билан жаноб фарзандимиз Жонибийга461 топ-
ширдик. Уша кенг вилоят муҳимларини, хосу 
омм маслаҳатлари саранжомини у қурратул-
айн девонининг наввоби амир Жонкелдибийга 
тегишли қилдик. Унинг басират кўзига, Тангри 
уни сақласин, илоҳий нурлар ва бениҳоят ас-
рор асарлари равшанлик берган бўлиб, ўгут-
насиҳатнинг қуҳлул жавоҳирига эҳтиёжи қол-
маган бўлса ҳам, биз ғоятда шафқат ва меҳ-
римиздан хоҳладик: «Тангри хоҳлаган киши-
сини ўз нурига йўллайди»462 ҳидояти нурла-
рининг тобишидан ёқилган ўзимизнинг офтоб 
нурли раъйимиздан унинг азиматларига бир 
чироғни пешво қилсак ҳамда фатҳ нишонли 
байроғини юқори осмон тепасига кўтарсак; чи-
роғ нурлари рўшнолигида жаҳон майдонининг 
пасту баландликларини бутун очиқ кўз билан 
мулоҳаза қилса ва унинг чуқурликларини эҳ-
тимом ва ижтиҳод билан фитна аҳлининг ёмон 
кўзларига тўлиқ қилиб кўрсатса. Энди муно-
сиб ва вожиб шу кўринадики, давлату жоҳ 
боргоҳининг асосини ақл иршодининг михла-
ри ва адл мададининг устунлари билан мус-
таҳкам қилса, токи Тангри омонати бўлган 
раъийятлар оммаси учун адли соябони пано-
хида тинчлик юз берса ва адолат нағораси-
нинг тантанаси овозасини шундай баланд қил-
саки, унинг ғулғуласидан Нуширвон юз шоду 
хуррамлик билан уйқусидан турса. Зулмнинг 
қўпол зилзиласини ер остига шундай юборса-
ки, Заҳҳок'163 аҳдигача тўхтамасдан кетига қа-
раб қочса ва мамлакат чорсусининг бошига 
инсофнинг икки алифидан сиёсат дорини ба-
ланд қуриб, ўғри белгили золим сипоҳларни 
осиб, қулоқларини товласа. 

Б а й т: 

Қадри манзилларининг энг пасти тахт бўлсин, 
Душманнинг мартабаларининг энг юқориси дор 

бўлсин. 

Шариатда маошининг важҳи муқаррар бўл-
ган тўғри қаламли рост ёзувчини зўр машғул 
бўлиши билан мушарраф қилсин. Наштар тарз-
лик қонхўр қалам учи билан жигар қонини 

оқизиб, уни ўз айшининг шароби биладиган 
бераҳм золим қўлига қалам бермасин, балки 
бармоқлари учини қалам қилсин, яъни қирқиб 
ташласин. 

М а с н а в и й : 

Подшох тарафидан кўчага қўйилган амаддор 
хотин бўлса, 

Фиғон ништардан бўлмасдан, ништар 
урувчидан бўлади. 

Сурувда ит эчки боласини олувчи бўлса, 
Чўпонга, «ўқни итга от, бўрига отма» дегил. 
Халқ қонини тўкиш ёмонлардан содир бўлса, 
Товони подшохлар зиммасига бўлади. 
Подшох улуғ бўлса иши ҳам зўр бўлиб, 
Ҳар қайси поядаги иши бўлса ҳам катта 

саналган бўлсин. 
Унинг иши ва равиши қайси жойга етса, 
Бир жаҳон киши унинг ишига тобе бўлсин. 
Энди яхшиси шулки, подшоҳ ўз тиришишидан 
Аҳдини ўз ҳоли билан зийнатласин. 
Ёмон қонунидан олам аҳволи ёмон бўлади. 
Чунки подшоҳ расми шаҳр дастури бўлади. 
Тож эгаси билимдон бўлиши лозим, 
Токи торожга хирож отини қўймасин. 
Ўзи душман ишини қилаверса, 
Киши душман зулмидан ким дод десин? 
Агар боғбоннинг тешаси чақмоқ каби 

ёндирувчи бўлса, 
У боғбон билан болта урувчи ўртасида нима 

фарқ бўлади? 
Подшоҳнинг нозли хам ниёзли бўлиши яхши. 
Забардаст золимни куйдириб, қўли паст 

мазлумга ёрдамчи бўлсин. 
Подшоҳ ҳар ишда доно бўлса, 
Унга тумордан халқнинг дуоси яхшироқ. 
Подшоҳ томондан ҳар қайси жойга роҳат етса, 
Барча халқ унинг дуогўйи бўлди. 
Подшоҳ шу йўллардан дилига жой берса, 
Бошида подшоҳлик тожи кўп туради. 

Очлик қийнаганидан бир иссиқ гардни кўр-
са, қуёш кулчаси деб гумон этувчилар, икки 
ҳафталик нонни тўлган ой кулчаси ҳисоблайди-
ган ва ғоятда хомтамаликдан кечаси ой хирма-
нидан дона кўз тутувчилар, жон куйдирувчи, 
очлик оловидан қуёш кулчаси умидида танур 
каби оғизларини очиб наҳор ётувчи бетўшак 
ғариблар ва ҳар бурчакдаги фақирлар аҳволи-
дан ғофил бўлмаслик лозим. Ва уларнинг қо-
ронғу кулбаларига ва танг кўчаларига иноят 
чироғини ёқиб, риоят матоини муайян қилмоқ 



лозим. Мамлакат қоидаларини мустаҳкамлаш-
да шундай ҳушёр бўлсинки, офат хаёлини ту-
шида ҳам кўрмасин. Фалак ҳашаматли ходим-
ларнинг жидду жаҳдларида шундай эҳтимом 
қилсинки, агар тадбир билан ўйнашувчилар 
уруш нарди осмонини ўйнасалар, уларнинг ке-
чаю кундуз бисотларини ёруғ ва қора муҳра-
лари каби чаққонлик билан йиғиб олсинлар. 
Ва давлат ҳарамини ҳимоя этувчи, мулку мил-
лат ҳавзасини сақловчи лашкар тоифасининг 
мартабаларига муносиб риоясини вожиб сана-
син ва уларга яхши сўз ва очиқ юзлик ва дил 
овлашлар қилсин. 

М а с н а в и й: 

Лашкарнинг дили осуда, қорни тўқ бўлса, 
Подшоҳ хасмини тезда босади. 
Лашкар ўз бошининг баҳосини ейди, 
Унинг қаттиқчиликда қолиши инсофдан эмас. 
Подшоҳлар сипоҳдан молини аяса, 
Сипоҳ учун қўлни тиғга бериш ҳам қийин 

бўлади. 
Сипоҳнинг қўлида ҳеч нарса бўлмай иши 

зорликда бўлса, 
Уруш сафида қандай мардлик қилади? 
Сипоҳнинг иши даромадлик бўлмаса, 
Уруш кунида қандай дилини ўлимга қўйсин? 

Олам атрофига машриқ султони, яъни 
қуёш каби рост мухбирлар қўйсин, токи қуёш 
бир дарвишу камбағал кулбасининг туйнуги-
дан иссиқлик билан бошини суқолмасин ва 
асли олий ва Алининг новдаси бўлган сайид-
лар «яқинларга дўстликдан бошқа мукофот 
сўрамайман, дегил»464нинг мужиби ва мафҳу-
мига мувофиқ, риояси мулоҳазасини вожиб ва 
лозим билсин. Ва у олий тоифа ҳолларини 
таъзим этиб, зарурий ҳожатлардан фориғ қи-
либ, тинчлантирсин. Нуроний машъаллар ва 
нурли замирларининг шамъидан зулмат олам-
ни ёритувчилар ва илмларининг фуруғи аба-
дий саодат нури бўлган раббоний уламоларга 
инъомлар бериб, уларни бағоят икром қил-
син. Ва дин ишининг «қавому сироту муста-
қим» ҳадиси азалу абад асроридан огоҳ «мен-
га хос Тангри билан»465 хилват саройининг 
маҳрами бўлган ислом машойихларининг 
файзбахш хотирини ва офтоб нурли замир-
ларини тамом ниёз билан топсин, токи у улуғ 
тоифанинг нурларидан унинг давлат рўзғори 
чеҳрасига равшанлик ва ярақлашни тушурса. 

Ва шунга ўхшаш у вилоят аъёнлари, ватан-
дошлари, муомала арбоблари ва қолган зи-
роат аҳллари ва саноат эгалари ул салтанат 
тожининг дурраси ва мамлакат кўзининг кур-
раси фарзандимизни ўзларига истиқлоллик ҳо-
ким ва волий билсинлар. Молу дунё, ҳоси-
лот ва муомалаларини унинг омилларига та-
мом ва камол билан етказсинлар ва вилоят 
мутаважиҳотларининг адосида ҳеч бир узру 
баҳона келтирмасинлар. Ва ўзларини яхши 
адоликда ожиз ва молларни тамоман етказиш-
да ўзларини кам тутмасинлар. Ва унинг омил-
ларини югуриб-елишида қайта-қайта учрашиш-
дан эҳтиёжсиз қилсинлар. Унинг рифъатли ва 
ҳашаматли хизматчиларни кўп ҳурматласин-
лар. Унинг меҳрибончилиги ва хулқларининг 
яхшилигига дил қўйиб, бизнинг амру фармо-
нимизни фармонбардорлик билан қабул қил-
синлар, токи марҳаматнинг зиёдатига ва оти-
фатнинг камолига муносиб бўлсалар. Агар ху-
до хоҳласа». 

Аъло ҳазрат номдор фарзандининг салтанат 
асбобини муҳайё этишга иккинчи марта буюр-
ди. Шижоатли ва жалодатли амирларни унинг 
мулозаматига тайин қилди. Салтанат наввоб-
лигини ва ҳаллу ақд ихтиёри ва жиловини 
нўёни аъзам амир Ғиёсуддин Жонкелдибийнинг 
соҳиб раъйи ва тўғри фикрига қўйиб, ақлу 
донишининг кўплигига эътимод қилсин, токи, 
масалан, фикрининг ошиқлигидан юзини мам-
лакат ишларини тартиб беришга ўгирсин. Ви-
лоятининг ҳалли ва ақдини тўғри раъйли амири 
аъзам нўён амир Ғиёсуддин Жонкелдибий 
раъйига қўйса ва унинг ақлу донишига эъти-
мод қилса, токи у зийраклигининг камолидан 
мамлакат ишларини тартибга солса. 

ЖАНОБИ РИФЪАТНИШОН ДЎСТИМБИЙ 
ҚУШЧИНИНГ МЎМИН СУЛТОН ТОМОНИГА 

ЮБОРИЛИШИ ВА ШАҲРИСАБЗНИ АНДИЖОН БИЛАН 
АЙИРБОШЛАШ ЁРЛИҒИНИНГ БЕРИЛИШИ 

Яна ўша кунларда жаҳоноро хоқоннинг 
фармони эълон қилинди: «Кўп йиллар ва кўп 
замонлар Самарқандда амирулумаролик ва мар-
ҳум Абдуллатифхонга466 оталиқ мансабига эга 
бўлган Дўстимбий ибн амир Тангриқулибий 
қушчи аввал Шаҳрисабзга бориб олий ҳукм 
содир бўлган Хусравнишон Исфандиёр сул-
тонга, оталиқ жиҳатидан, от тортиқ қилсин. 
Сўнг тўхтовсиз Ўратепага бориб, Марғилон 



ва Андижон бадалига берилган Шаҳрисабз ҳу-
куматининг нишонини Муҳаммад Мўмин сул-
тонга юборсин. Унга юмшоқлик қилиб, бедаҳ-
шат бу томонга мойил қилсин». Дўстимбий 
фармонга мувофиқ, Чингиз расмида, оталиқ 
мансаби жиҳатидан, шамолдан тез тўпчоқ бир 
отни пешкашлар ва ҳадялар билан Исфандиёр 
султон назарига тортди. У олий пояга кўтари-
либ ўз биродарларидан юқори ўринни олди. 

Дўстимбий оталиқ у жойдан қасд жилови-
ни Ўратепа томонга бурди; у жойда туриб ни-
шонни Андижонга, Мўмин султон ҳузурига 
юборди. У киши кам ақллигидан зўр ишни 
зиммасига олиб, онҳазрат меҳрибончилигини 
назарга олмай, беҳужжат ва бедалил, бошини 
итоат ипидан чиқариб, Косонда Ҳошим сул-
тон олдига тўпланган хешлари, хусусан, Аб-
дулғаффор султон, Бўзахўр султон ва бирода-
ри Бобо султонлар билан қўшилди. Бу маҳол 
хаёл сабабли унга етадиган бало етди ва кўра-
диганини кўрди. Яқинда бу воқеа зикр қили-
нади. 

ИҚБОЛЛИ ХОҚОННИНГ ОВ УЧУН ЧАҚОРЖЎЙГА 
ЙЎНАЛИШИ ВА У ЕРДА ҚИШЛАГАНИ 

Онҳазратнинг хотири вилоятлар ишидан фо-
риғ бўлиб, партавини сипоҳ ва раъийят боши-
га ташлади ва ҳар мамлакатга бир шаҳриёр ва 
сардор тайин қилиб, хотиржам бўлди. 

М а с н а в и й : 

Тож кийган подшоҳлар 
Унга жаҳонга лашкар тортувчилар воситаси 

билан эга бўлганлар. 
Мамлакатда у каби қилич урувчи йўқ, 
Лашкарга оро бериш ва душман лашкарини 

синдириш қандай яхши. 
Талабкорларга агар киши зар берса, 
У зар ўрнига шаҳару иқлим беради. 
Унинг одамларга қилган саховати, 
Бирор одамнинг хаёлига ҳам келган эмас. 
Икки қўли ярақлаган чақмоқ каби узатилган, 
Бири тиғ урувчи ва бири тож берувчи. 

Ёзнинг охирларида, шаввол ойининг ўрта-
сида467 ҳали чаман гўзалларининг бетларидаги 
забаржад ранг сабза сабабли ғоятда тароватда 
бўлиб, гулшан атрофи гултожихўроз шуъла-
сидан равшан эди. 

М а с н а в и й : 

Бўстон ҳузур аҳлининг табъи каби, 
Ҳали латофатда ҳур чеҳрасидай эди. 

Иқтидорли хоқон сайру шикор учун Қора-
кўл томонга йўналди. Зулқаъда ойининг аввал-
ларида468 Амударёдан ўтди. Ва ҳазрат шариат-
шиор ва тариқатасар, жаҳон пешвоси Хожа 
Калонга, Тангри уни саломат ва боқий этсин, 
киши юбориб, ҳузурига ташриф қилишини сў-
ради. Ва ҳазрат Хожа Калон тўхтовсиз мубо-
рак ўрдуга йўналди. Подшоҳ хожазодани эъзо-
зу икром қилиб, Чаҳоржўй атрофига баланд 
чодир қурдирди ва ул ҳазрат билан ўша ерда 
турди. Шу орада Ҳирот томондан Абулқосим 
булужнинг ўғли келиб, ҳадялар тортди ва бан-
далик изҳор қилиб, арз қилди: «Отам бундай 
деди: Мен онҳазратнинг хизматкориман. Хиз-
мат камарини белга боғлаб, тоат халқасини 
қулоққа осиб, фармонга мунтазирман; ҳар ни-
ма ҳукм қилсалар, ҳозирман. Агар марҳамат 
соясига олсалар, барча яқин кишиларим билан 
оёқ ўпишга бориб, хизматкорлик хаттига бо-
шимни қўяман». Абулқосим ғоятда шижоатли, 
баҳодир, кўп ходим ва яқинлари бўлиб, ҳеч 
бир кишига итоат қилмас эди. Бундан бурун 
онҳазратнинг амакиси Пирмуҳаммадхоннинг169 

олдига келиб тамом имтиёз топган ва амирлик 
мартабасини олиб, Андхуд ҳукумати билан мум-
тоз бўлган эди. Иттифоқо, шу кунларда Хуро-
сонда танглик рўй бериб, у ердагиларга қийин-
чилик йўл топгани учун Абулқосим ўғлини 
олий остонага юбориб, арзини етказди. Қисқа 
тарзда бу воқеанинг шарҳи бу: Таҳмосп170 тўқ-
қиз юз саксон тўртинчи йил аввалларида471 

дунёдан охиратга кўчганидан кейин, тожу тахт 
унинг ўғли Исмоил мирзога472 қарор топди. 
Таҳмосп имомия мазҳабида473 бўлганидан, Ироқ 
шоирлари унинг вафоти тарихига «ўн икки 
имом»ни тарих топдилар474, чунки ўн икки мар-
ра имом лафзи тўққиз юз саксон тўрт санага 
тўғри келади. Мовароуннаҳр фозиллари шоҳ 
Таҳмосп шиъа мазҳабида бўлганидан сунна ва 
жамоа аҳлининг йўлини пастлашда жуда ҳад-
дан ошар эди, деб вафоти таърихини «шоҳи 
дўзахиён», яъни «дўзахийлар подшоси» сўзи 
билан таҳрир қилдилар. 

Исмоил мирзо отасининг йўлидан чиқиб 
сунна ва жамоа аҳлининг йўлига кирди. У 
шиъанинг йўқ бўлишига тамом эҳтимом кўр-



сатар эди. Эътимодлик кишилардан эшитил-
ганки, бир йил муддатда шиъа ва рофизийлар-
нинг ўтакетганларидан тўқсон минг кишини 
ўлдирган, ақида ва мазҳаби эътимодли киши-
ларни вилоятларга ҳоким қилган. Охир бир 
тўда шиъа мазҳаблилар унинг синглиси билан 
иттифоқ бўлиб, уни заҳар бериб ўлдирдилар. 
Буни ҳеч кимга билдирмадилар. Унинг ўли-
мига «шоҳ рафт»475 сўзи тарих бўлди. 

Тўққиз юз саксон бешинчи йил охирлари-
да476 ҳукумат унинг иниси Муҳаммад Худобан-
дага тегди. Унинг кўзлари кўришдан қолган 
эди. У доимо кайфу сафо билан машғул эди. 
Шунинг учун фитнаю фасод юз берди. Ҳар 
вилоятда бир сардор бўлиб, иш хилоф ва низо-
га айланди. Ҳирот ҳокими Алиқулихон Маш-
ҳад ҳокими Муртазо султон билан олишди. 
Неча марта унинг устига лашкар тортди. Лаш-
кар йўлидаги шаҳарлар хароб бўлди. Шунинг 
учун Машҳад вилоятининг одамлари ватандан 
кечиб, Ҳиротга келдилар. У ерда қимматчилик 
бўлиб, тамом Хуросон танг бўлди. Шунинг 
учун Абулқосим фалакиштибоҳ даргоҳга юбо-
риб арз қилди. Онҳазрат унинг ўғлига ҳашам-
лик либослар ва кўп инъомлар бериб, яхши 
ваъдалар билан умидвор қилиб, қайтишига ижо-
зат берди. 

Шу аснода совуқ лашкари бошланиб, эъти-
дол сипоҳи қоча бошлади ва булут қора саро-
пардасини юқори олам майдонига тикди. Чақ-
моқ шамширининг ярақлашидан фалакнинг кў-
зи хира ва раъд маст филининг овозидан 
Кайвон қулоғи кар бўлар эди. 

Н а з м: 

Ойнаси яшин ва зўр фили ярақлаган булут 
бўлиб, 

Кўк тусли оти устига гажими тўкилган 
мусаффо булутдир. 

Қиш пайтида оғзидан олов тўкиб келган 
ҳавонинг филини кўрдим, 

Совукдан ожиз фил бўлиб қолибдир. 
Булут лашкари ҳар тарафдан рангли камонини 

қўлига олган, 
Унинг қудратли қўли ёмғирни нишонага 

отилган ўкдай тўккан. 

Онҳазрат ҳавонинг совуқлигидан ов ва сайр 
учун отланмади. Ўша вақтда жафокор замона 
табиати хоҳлаганини қилди ва хоннинг мубо-
рак мизожида андак беқувватлик пайдо бў-

либ, эътидолдан чикди. Баҳорнинг эътидоли 
билан зийнатланган қуввалар ўзгарилди. Он-
ҳазратнинг вужуд дарахти бир неча кун тол 
дарахти каби соғлик мевасидан маҳрум қолди. 
Шунга кўра Бухорога, қозилар қозиси қози 
Нуриддинга киши юборди. Қози ота-бобоси-
дан тортиб салтанат хонадонига хизмат қилиб 
келар эди. Қозилиги устига қулай ва жузъий, 
ҳамма муҳим ишларни ҳал қилиш ва барта-
раф этиш жиловини уни кифоятасар қўлига 
берилган, мамлакатнинг ихтиёри унга топши-
рилган эди. Ва хон ҳукм қилди: «Мазкур қо-
зи Бухорода то беш тош жойгача ҳар ерда 
бузрукворларнинг мазорлари бўлса бориб, му-
носиб кишиларга назр ва таомлар бериб, ар-
воҳларидан мадад сўрасин». Шариатпаноҳ қо-
зи, фармойишга амал қилиб, имомлар ҳамроҳ-
лигида машойих ва авлиё зиёратларига бориб 
садақалар, фақиру бечораларга инъомлар бе-
риб, ҳаммани шоду хуррам қилди ва ҳамма 
арвоҳни васила қилиб, Хакими беиллатдан 
зоти олийга шифо ва сиҳат сўради. Шунинг-
дек, муҳаррам ойи, тўққиз юз тўқсон биринчи 
йили477 ҳаво ҳали ҳам эътидолсиз бўлиб, ўша 
вақтда унинг совуқлиги шу даражада қаттиқ 
бўлдики, жонни хатардан сақлашга ҳеч кимда 
қувват қолмади. Искандар тамкинлик, дину 
миллат ва дунё хонининг амрига мувофиқ, хайр 
учун сўзсиз катта маблағ ажратилиб, дарс ва 
фатво аҳли, зуҳду тақво асҳоблари ва бошқа 
фузало ва оқиллар ва қолган талабалар ҳамда 
мадраса, масжид, хонақоҳ ва ибодатхоналарда 
бўлган фақирларга, мартабалари, даражаси 
қадрига қараб, тақсим қилиб берди. Ва аъло 
ҳазрат мана шу улуғ инояти билан фозиллар, 
хусусан, Хожа Муҳаммад Тоҳир Сиддиқий ва 
махдуми устод мавлоно Темур Муҳаммад, мав-
лоно Абдулҳай ва Мирзо Зулфиқорларни ўз 
тенгқурларидан сарфароз қилди. Ва ўзи бу-
ларнинг исмларини хушбўй қалам билан ёзиб, 
уларга тенгқурларидан кўра кўпроқ маблағ 
тайин қилдилар. Ва бу сатрлар муаллифи мар-
табада улардан паст бўлсам-да, мени ҳам ўша-
лар қаторига ёздилар. Ул ҳазратнинг умуман 
фазл аҳлларига қилган иноят менинг номимга 
ҳам ёзилди. Жаноб садр ва амир Қулбобо кў-
калтош, унинг қадри зиёда бўлсин, йигирма 
минг хонийни Самарқандга олиб бориб, муно-
сиб кишиларга тақсим қилди ва ўн беш минг 
хоний Балх талабаларига юборилди ва Мова-
роуннаҳрнинг бошқа шаҳарлари, қаердаки ил-



му таҳсил қилаётган ақлу камол арбоблари 
бўлса, уларга ҳам онҳазратнинг хати билан 
насибалари юборилди. Ул ҳазратнинг ёрдами 
билан совуқнинг қаттиқлиги балосидан қуту-
либ, саломатлик ва офиятга юз қўйдилар. 

ҲИСОР ТОМОНДАН ЎЗБЕК СУЛТОННИНГ ЭЛЧИСИ 
КЕЛИШИ ВА МУЗАФФАР СУЛТОН БОПШНИ 

ПОЙТАХТГА КЕЛТИРГАН 

Шу пайтда Ҳисор томондан Ўзбек султон-
нининг элчиси келиб, олий даргоҳга борди ва 
Музаффар султон ибн Жувонмардали султон-
нинг бошини восита қилиб, қўл ўпиш шара-
фига етди. Онҳазрат уни қимматбаҳо сарупо 
ва инъомлар билан сийлаб, қайтишига рухсат 
берди. Яна шу вақтда адолатнишон Абдусса-
мадбий хон фармонига амал қилиб, Андижон-
дан чиқиб Бухорога йўл олди; Марғинонда 
Бўзахўр султоннинг биродари Бобо султонни 
тутиб, хилофат тахти поясига юз қўйди. 

УЛУҒ АМИР АБДУССАМАДБИЙ ТУШ КЎРИБ ВА 
ЖАҲОН ХАЛКИНИНГ МАХДУМЗОДАСИ, АЪЁНЛАР 
КЎЗИНИНГ НУРИ ҲАЗРАТ ХОЖА КАЛОНХОЖАГА, 
ИЗЗАТИ ДОИМИЙ БЎЛСИН, АРЗ ҚИЛГАНИ ВА УЛ 

ЖАНОБНИНГ ТАЪБИРИ ТЎҒРИ КЕЛГАНИ 

Таҳқиқ ва тадқиқ эгаларининг қошида топ-
гани шулки, ҳар бир саодатли кишининг мижо-
зи мўътадил ҳолда бўлса, маъни тўкувчи маб-
дага шунча яқинроқ бўлади. Ҳар қачон унинг 
нафси сезув қуввалари тўсқинлик берадиган 
нарсалардан холи бўлиб, юқори оламга қўши-
лиш пайдо қилса, фалак нафсининг хазинасига 
нақш олган ҳодисалар, тугал муносабати са-
бабдан, унинг нафсига шуъла ташлайди. Агар 
нафси нотиқа зўр бўлиб, хаёл қувваси кучсиз 
бўлса, унга тегмасдан сақловчи қуввага топши-
ради. Уйғонгандан кейин сурат ўзгарилмасдан 
беиштибоҳ юз кўрсатади. Бу хаёл ва бу мақол-
ни келтиришдан мақсад будир: шижоатли Аб-
дуссамадбий бирмунча вақтдан бери Нақшбан-
дия силсиласининг, Тангри уларнинг руҳини 
муқаддас қилсин, этагига ирода қўлини уриб, 
ниёз бошини Хожа Саъдуддин Абубакр Саъд, 
унинг баракоти доимий бўлсин, остонасига 
қўйган эди. У киши, яъни Абдуссамадбий айт-
ди: «Бундан неча йиллар бурун иззату иқбол-
ли хон Самарқанд, Тошкент ва Туркистон сул-

тонларини йўқ қилиш учун ҳали оёғини узан-
гига қўйгунча ҳам йўқ эди, бир кеча, «кечани 
сизларга либос қилдим»478 мазмунига мувофиқ, 
замона оқшом танига қора либосни кийгизиб, 
кўз сезувчи қуввасини суратли нарсаларни се-
зишдан озод қилди ва бадан мамлакатида се-
зувчи қуввалар амалдан тўхтаб, уйқу қаҳрамо-
ни тан вилояти устидан ғалаба қилди. Шундан 
кейин роҳат бошини истироҳат ястуғига қўйиб, 
шу тушни кўрди: Бир куни хоқон отга миниб 
ов орзусида фармон берди: «Тавочилар лаш-
карга хабар еткизсинлар, токи жамъ бўлиб 
шикор учун ҳаракат қилсинлар; дашту саҳро-
ни айланиб, ваҳшийларни ов жойига ҳайдасин-
лар». Сипоҳ тайин қилинган жойга хоқон би-
лан етиб келди. Ногоҳ бир баланд тоғ кўриниб, 
шундай зоҳир бўлди: ўша баланд жойда қўлла-
рига шунқор қўндирган иккита отлиқ киши 
турибди. Булар ким бўлса экан, деб ўйлардим. 
Ногоҳ ўша баланд бир киши тушиб келиб айт-
дики, ўша икки отлиқ кишиларнинг бири Хо-
жа Калонхожа ва яна бири жаҳонгир Абдулла-
хондир. У хондан фармон ҳам келтирди: «Юл-
дуз ҳашаматли сипоҳ ҳар жойдан шикоргоҳга 
қараб ҳаракат қилсинлар» ва менга хитоб қи-
либ айтдики, «Уз гуруҳинг билан шарқ томон-
дан кир, қирғий ва лочинларни ғозу турналар-
га учириб, бу томонга йўнал». Итоат этувчилар 
фармонга амал қилдилар. Ҳамма хизматчилар 
гуруҳи ва ходим табақалари жойларидан ҳара-
кат қилиб, ваҳший ва паррандалар ғулғуласи 
еру осмонга етди. Шершикор шаҳриёр ҳам 
фирузасар лашкар билан отга миниб, ҳар та-
рафга чопиб, ғозу турналарга шунқору лочин 
соларди. 

М а с н а в и й : 

Шоҳ овга кириши билан 
Ов хайвонларига замона қўрғон бўлди. 
Юз кийикнинг гарданидан тутиб, 
Қарчиғай қирғовул кўкрагини узди. 
Ҳаво қарчиғай, бургут ва лочинлар қанотидан 
Март ойининг булути каби бўлди. 

Онҳазрат кўп турна ва ғозларни овлаб тур-
ганда, мен ҳам шарқ томондан келиб от чоп-
дим. Қўлда тарбият топган бир чиройлик ғоз-
ни сайд қилдим. Чиройлилиги учун уни сақ-
ладим. «Ногоҳ уни ҳам сўй!» деб муборак 
ҳукм бўлиб, амрга мувофиқ, уни сўйдим ва 
лочинимни ундан тўйдирдим. Бир вақт уйқу-



дан уйғондим. Хожа Калонхожа ҳузурига бо-
риб, воқеани арз қилдим. У киши бу тушнинг 
таъбири шундай бўлади деди: «Сайднинг со-
нича Самарқанд, Тошкент фитначи султонлар-
дан ҳар бирининг руҳ қуши ажал бургути чан-
галига тушади ва сенга ҳам биттаси асир бўла-
ди». Ўша кишининг таъбири қандай бўлса, 
сурати шу кунларда юз кўрсатди. Бу воқеа-
нинг шарҳи шулки, олам подшоси Улуғтоғ са-
фаридан қайтиб, марказда ором олдилар. Аб-
дуссамадбий ҳам буйруққа мувофиқ, Мўмин 
султондан айрилиб, ҳазрат хон ҳузурига кел-
ди. Қандибодомга етганда эшитдики, Бўзахўр 
султоннинг биродари Бобо султон Ахсига кел-
ган Хожамқули қушбеги ва Шоҳназар девона-
лар мақсудга етолмай қайтиб келиб эдилар, 
ажал турки умрининг ёқасидан тутиб, бу та-
рафга келтирибди. Амир тездан унинг тара-
фига бориб, у жойнинг муқимларидан битта-
сидан уни бир тўда тожиклар билан топди. 
Қўл ва гарданига оғир банд солиб йўлга туш-
ди. Самарқанд паҳлавонларидан бир гуруҳи 
орқасидан бориб, уни халос қилмоқ учун қан-
ча урушсалар ҳам матлаблари ҳосил бўлмади. 
Амир уни асир қилиб, Бухорога еткизди ва ўз 
биродари Абдулвосеъ мирохўр билан Чоржўйда 
хоқонга воқеани арз қилдилар. Онҳазрат мин-
нат ато этувчи зотга шукр қилиб, амир Абдус-
самадбийга подшоҳона иноятлар қилди. Би-
ринчидан, унга ўн минг хоний, тилла камар, 
қатор туя ва хачирлар, чодир, саропарда, бор-
гоҳ ва мадинатур-рижол479 Термиз вилоятини 
тамом инъом қилди. 

Б а й т: 

Олийнасаб хоқон шукрона учун 
Унга кумупгу тилла инъом қилди. 

Хоннинг меҳрибончилик баракотидан у бош-
қа амирлардан мумтоз бўлди. Қимматбаҳо 
хилъатлар ва кўп инъомлар билан иноятнома 
олди. 

АМИРЗОДА АБДУЛЛАТИФ СУЛТОНГА ШИБИРҒОНДА 
КУТИЛМАГАН ВОҚЕА ВА ТАЪСИРЛИ ҲОДИСА ЮЗ 

КЎРСАТГАНИ 

Муҳаррам ойининг охирларида480 хоқон Чор-
жўйда эди. Шибирғондан киши келиб, шаҳзода 
Абдуллатиф султоннинг кутилмаган воқеасини 

арз қилди. Бу воқеанинг шарҳи шулки, шаҳзо-
да ўша кунларда май ичишга шундай ҳарис 
бўлган эдики, гуландом соқийлар қўлидан гул-
ранг майдан бошқа нарсани олмас эди ва кайф 
ғалабасидан кечадан кундузни айиролмас эди. 
Базм мажлисининг тароналари осмоннинг энг 
юқори чўққисига етар эди; нишот жоми инби-
сот соғаридан бир қултум тортган. У емишни 
кам тановул қилабошлади. Охири қанча бир 
бирига зид иллатлар унинг табиати устидан 
ғолиб келиб, муборак мизожи истиқомат йўли-
дан четга чиқди ва табиий қувват ғоятда заиф 
бўлиб, иштаҳа мутлақо қолмади. Бошни нота-
вонлик ястуғига қўйиб, тандурустлик кундузи 
беморлик кечаси билан алмашинди. 

Н а з м: 

У бетоб бўлиб, наргис кулга ўлтиргандай 
бўлди, 

Ва ғамхўрлик майидан кўзида хумор пайдо 
бўлди. 

Бинафша унинг умрига офат етишидан нишон 
топиб, 

Чопонини нилга ботириб, ўлишдан олдин аза 
тутди. 

Лола унинг оламдан кўчишини эшитиб, 
Лолазор ўртасида ғамдан юзини қон билан 

ювди. 
Гул унинг бу гулзордан тезда кетишидан огоҳ 

бўлиб, 
Танидаги жомани йиртиб ғамгинлигидан 

тиканни тўшак қилди. 
Унинг кетидан руҳига очиқ дуо қилиш учун 
Чинор дуогўйларга ўхшаб ҳар томондан 

қўлини бошига кўйди. 

Хуллас, табибнинг қўли илож этагига ет-, 
мади, берган дорилари фойда қилмай, тескари 
натижа кўрсатди. 

Б а й т: 

Қазодан исканжабин сафрони ортдириб, 
Бодом ёғи қуруқлик пайдо қилди. 

Охири хожагон тариқатида имом, жаноб 
ҳидоятмаоб ва валоятиктисоб, ҳақиқат буржи-
нинг ахтари, тариқат дуржининг гавҳари, фа-
соҳатнисор, шариатосор, ислом ва миллат рук-
ни мавлоно Огаҳ, тариқатида хожагонларнинг 
сийнаси, Тангри уларнинг руҳларини муқад-



дас этсин, султон ястуғига келиб, аҳвол сўра-
ди. Жаноб султон шайх ҳузурида тавба ва 
надомат олови билан ҳамма қилган гуноҳлари 
хашагини куйдирди. 

Б а й т: 

Кимни эшитдингки, бу базмда бирдам 
хурсандчилик билан ўлтириб, 

Суҳбат охирида афсус билан турмаган бўлса. 

Бирон соатдан сўнг мижози тамом ўзгарил-
ди. Ўзи билдирдики, ҳол бошқача экан. Ша-
ходат калимасини481 қайтарди. Зулҳижжа ойи-
нинг охирларида482 бу бахтсизлик водийси азо-
6у уқубат тиканзоридан роҳат гулистонига кўч-
ди ва ажал соқийсининг қўлидан бир қадаҳ 
май ичиб, мутлақо ҳушёр бўлмайдиган бўлди. 

Б а й т: 

Давр базмида рўзғор соқийси кўлидан 
Бир қултим ичди-ю ундан асло ҳушига 

келолмади. 

Унинг жасадини вақтинча ўша жойга, яъни 
Шибирғонга қўйдилар. 

Б а й т: 

Рўзғор бир оламни тупроқдан кўтарди, 
Яна тупроққа ёдгор тариқида топширди. 

Бу ҳодисанинг воқеъ бўлиши муборак қу-
лоққа етиши билан, бирдан сабру қарор файза-
сар хотиридан ва ўзини тўхтатиш жилови қуд-
рат қўлидан кетди. Иккинчидан, дарёдил хо-
қон ўша воқеада Тангри таоло қазосига рози 
бўлиб, «бизлар Тангрининг бандасимиз ва уни-
нг томонига қайтамиз»483 калимасини муборак 
тилга жорий қилиб, унинг руҳини шодлаш учун 
камбағалларга садақа ва таомлар берди. Бу 
ходисадан сўнг Шибирғонни, ҳамма музофоти 
билан, амир Абдуссамадбийга бериб, унинг дав-
лат мартабасини фалакка еткизди. 

МАСКОВ ТОМОНДАН НЕЧА ТЎҚУЗ ШУНҚОР ВА 
БОШҚА УРУШ АСБОБЛАРИ БИЛАН ЭЛЧИ КЕЛГАНИ 

Яна ўшу замонда Хоразм томондан киши 
келиб арз қилди: Онҳазратнинг шунқор ва жав-

шан учун Масковга юборилган элчиси яқин 
ерга етиб келди. Хавф борки, Хоразм султон-
лари мабодо қўл узатсалар, илтимос шулки, 
киши бориб, уни Хоразм вилоятидан ўтказса. 
Онҳазрат бу хизматни ҳожийи ҳарамайн, ша-
риатшиор Ўтамиш ҳожига буюрди, токи Хо-
размга бориб, шоҳларга таҳдид қилсин ва хо-
қон томонидан уларни қўрқитиб, нарсаларни 
ва элчиларни, ҳамма ҳамроҳлари билан, сало-
мат ўтказиб, тезлик билан фалакҳашамат тахт 
соясига еткизсин. Ўтамиш ҳожи тездан хиз-
матни ўрнига қўйиб, элчи келтирган туҳфа-
ларни бирма-бир нурли назарга тўғри қилди. 
Туҳфалар жумласидан неча туя, Дарбанд со-
вутлари ва ўн иккита ўргатилган шунқор бор 
эди. Ҳаво қаттиқ совуқ бўла туриб, Русия 
пойтахти Масковдан хоқоннинг иқбол марка-
зига Бухорога шунқорлар саломатликда етди-
лар. Мовароуннаҳр султонлари шунча дара-
жалари юқори бўлса ҳам, ҳеч битталарига шун-
ча шунқор бирдан иқтидор қабзасига кирган 
эмас эди. Онҳазрат ирода ва муҳаббат юзаси-
дан ҳазрат қудсий мартабалик Хожа Саъдуд-
дин Абубакр Хожа Калон ибн Хожа Муҳам-
мадга ҳадя тариқада бургут савлатли учта шун-
қорни юборди. Фалак бургути қўрқадиган ик-
кита қувватли шунқорни жаноб Назарбийга 
берди, чунки у, жаҳон итоат этувчи ҳукмга 
биноан, Балхни улуғ шаҳзода, пайғамбар хулқ-
ли, малоикатвор, одамийлар кўзининг нури, 
халқу дин ҳомийси Абулфатҳ Абдулмўмин сул-
тоннинг, шон-шарафини олий қилсин, гумаш-
таларига топшириб, ўрдуга келган эди. Ва уч 
нафар шунқорни улуғ амир, бош нўён Шо-
ҳимбий арғунга берди. 

Хоқон сафар ойида484 ҳукм қилдики, Хо-
жамқули қушбеги, бошқа сарҳад амирлари би-
лан Чечакту ва Майманадан Абулқосим бу-
луж томонга юзлансин, чунки у ўғлини юбо-
риб, тобелик изҳор этган эди; уни ваъдаларга 
суянтирсин, токи забт остига кирсин. Олий 
ҳукмга амал қилиб, амир Хожамқули қушбе-
ги, сарҳад амирлари билан ва осмон юлдузи-
дай кўп сипоҳ билан, рабиъ ул-аввал ойининг 
бошида485 унинг томонига юрди. Ўшандай ажиб 
сайдни илинтиришга қасд лочинини парвоз қил-
дирдилар. Қиш совуқлиги пасайиб, Ҳут бур-
жи486 юз кўрсатганда, онҳазрат иззат қарорго-
ҳига қайтишни қасд қилди ва Амударёдан ўтиб, 
манзиллар кезиб, Жўйи Зар487 мақоми унинг 
қутли қудуми сабабдан кўк фалак мартабаси-



га етди. Саъдуддин Хожа Калонхожа бошқа 
улуғлар билан марҳум султонзода Абдулла-
тиф султон таъзияси учун бориб, ўша Жўйи 
Зар мавзеида учрашдилар. 

М и с р а: 

Қуёш таъзиятига борди. 

Хоқон буйрак заифлиги касали сабабли ҳо-
зиргача ҳумоюн мизожи ўзгарилган эди, отга 
миниб жиловини тортиш ташвиш берар эди, 
унинг учун отга минмасдан, ой ва қуёш қуббаси 
каби миҳоффага ўлтириб, имом Абубакр Саъд-
нинг нур тўкувчи мазорига тушди ва у жойни 
такягоҳ қилиб, бошқалар олдин ўтмади. 

М а с н а в и й : 

Қуёш Ҳут буржини манзил қилиб, 
Қиш ва совуқ охирига етиши билан 
Малак қадрли, Сулаймон ҳашамли хон, 
Фаридун шукуҳли, Искандар ҳашаматли хон, 
Амударёдан ўтиб, йўлга тушди 
Иззату жоҳ маркази томон. 
Жўйи Зар лабига тушгач, 
Худди икки дарё бир-бирига етишди. 
Шаҳриёр азасини сўраш учун 
Улуғлар қўлларида нисор билан келдилар. 
Заифликдан асар борлигидан, 
Отга минмай йўлга тушди. 
Қуёш нилуфар рангли фалакдан жой олгандай, 
Яхши толеъ билан миҳоффага кирди. 
Мақсудини юргизувчи шоҳ атрофида, 
Бахту саодат каби бир киши пиёда эди. 
Ростлик юзасидан кумуш танли боши, 
Юқори шоҳ томонига ниёз юзини қўйдилар. 
Шоҳ ўша остонага юзини қўйиб, 
Назру ҳадя бериш учун карам қўлини очди. 
Ўша остонанинг камбағаллари бой бўлиб, 
Дарё ва кон каби тиллага эга бўлдилар. 

Давлатманд хоқон ўша дилга ёқимли жойда 
неча кун тўхтаб, салтанат мартабасининг ба-
ландлиги билан ожизлик юзини у сир маҳра-
мининг даргоҳига қўйди ва юзини суртган 
жойни кўз ёши билан намлаб, тилини муно-
жотга очди. 

М а с н а в и й : 

«Эй, борлиқнинг ҳаммаси сендан пайдо бўлган, 
Нотавон тупроқ сендан қувват топган. 

Неча кун ҳамма хосу омм ишларини бу 
нотавон қўлига топшурдинг, адлга ва шаҳар-
ларни обод этишга бу бандани муваффақ қил-
гайсан». У олий зотнинг қанча қуввати қанча-
лик камайган бўлса ҳам, ибодатга машғул эди 
ва ҳамма қарз, фарзу вожиб ва суннату муста-
ҳабларини ўрнига келтириб Беиллат ҳаким-
дан шифо сўрар эди. Арасту*88манзалат ва 
Буқрот^манқабат жаноб Шамсуддин, Исо на-
фасли Мир табиб ҳазратга ёқимли даволар ва 
авқотдан, тавсиялар талаби ва камбағаллар то-
леи сабабидан сиҳату саломатлик қуёши роҳат 
машриқидан тулуъ қилди ва «ҳар қачон касал 
бўлса, ул зот менга шифо беради»490 шифохо-
насидан сурати юз кўрсатди. 

ОНҲАЗРАТ ЗАФАРПАНОҲ СИПОҲЕҒИНГ ОЛИЙ 
ИСМЛАРИ ВА НОМЛАРИНИ ТАҲРИРГА БУЮРИБ, 

БАДНОМ БЎЛГАН МЎМИН СУЛТОН ВА УНИНГ 
БИРОДАРЛАРИНИ ТАГИ-ТОМИРИ БИЛАН ҚУРИТИШ 

УЧУН ЮБОРГАНИ 

Қуёш Жамшиди азимат жиловини Саъди 
акбар хонасидан шараф буржи томонига бур-
ди491, яъни қуёш Ҳут буржидан Ҳамал буржи-
га ўтиб, янги йил кирди ва ўсимликларнинг 
сипоҳий турлари қоровули зоҳир бўлиб, со-
вуқнинг қаттиқлиги ўрта ҳолга келди. 

Н а з м: 

Қуёш шоҳи Ҳамал буржидан юзини кўрсатиб, 
Ўстириш амалдорига кайтадан амал берди. 
Лола лашкари тоғ устига саф тортиб, ясол 

қилган эди, 
Қишнинг шиддатли лашкари қочди. 

Руҳ очадиган ҳаво асаридан бақо сурати 
ҳаёт либосини кийди. Шох ва барглар қуёш 
ва булут файзларидан яшнадилар. 

Н а з м: 

Агар қалам учи билан бир сурат тортсалар, 
Ҳавонинг мўътадиллигидан ўша сурат жонвор 

ҳукмини оларди. 
Ўсимлик ўстирувчи руҳдан қувват олдимикин? 
Гул доирасини паркорсиз тўғри тортди. 

Баҳор лутфу карамининг файзи еру дарахт-
зорларга тозалик бериб, боғу бўстонлар майдо-
нини кўк осмон каби гулу сабзалар билан бе-



заб, гул дилкаш юзини олам кўзига кўрсатди. 
Осмон табақаларини сабзу суман ва турли ранг-
даги насрин, ёсуманлар безаб, фирдавси аъло-
дек зийнатлик ва ранг-баранг қилди. Базморо 
гулнинг дилрабо чеҳраси, атру нофа сочувчи 
эайҳоннинг зулфи ва сунбулнинг порлоқ ну-
ри, айшу хурсандлик иси оламни кўрувчи кўз 
ва жон бағишловчи ҳидларини димоғларига 
етказди. 

Н а з м: 

Айшнинг муждаси етиб, баҳор шамоли эсди, 
Сабза кўкариб, гулзорда ғунча очилди. 
Улфатларнинг хурсандчиликлари ва 

майхўрларнинг ёзилишлари учун 
Ер юзи сабзадан палос пайдо килди. 
Бу боғда ғунча очилиб, махмур наргис 

хуморини дафъ этиш учун 
Қўлтиғидан олтин соғарни чиқарди. 
Лола қўлига жомни олиб гулга соқий бўлди, 
Чунки лоладай қизил юзли маҳбублар юзига 

май келишади. 
Ҳаво оқар сувга зулол хосиятини бериб, 
Сабо ҳар бир жоладан аттор сандукчасини 

очди. 

Шу кунларда Андижондан кетма-кет хабар 
етдики, Мўмин султон бевафолик қилиб, тес-
каричилик йўлига қадам қўйди, Дўстимбий 
кушчи Андижон бадалига Шаҳрисабз ёрлиғи-
ни унга олиб борса, назарга илмасдан ўша 
•шоятномага илтифот қилмади. Шаҳриёр бу 
хабарни эшитгандан сўнг, қаҳрининг олови ку-
чайиб кетди. 

Н а з м: 

Шундай бир жаҳондорки, ғазаби харсангни 
ёндириб, 

Тиғи тошдан олов чиқарди. 
Кўзининг чақнашидан анбардан олов пайдо 

бўлиб, 
Хулқининг иси сабабидан оловдан анбар 

кўкарди. 

Хон аркони давлат ва аъёни билан кенгаш 
килиб, тубандаги сўзни айтди: «Хдммаларин-
гизга маълумки, кўп йиллардан бери Мўмин 
султон бизларнинг марҳаматимиз билан Мар-
ғинон, Андижон ва бошқа шаҳарларда ҳуку-
мат тахтида ўлтириб, иноятимиз сабабидан ўз 
тенглари ичида боши юқори бўлиб келади. Кат-

таю кичик, амакивачча ва қариндошлар сар-
кашлик қилган эдилар, ҳаммалари ерга бош 
қўйдилар. Тескарилик қилиб юрган хешу ақ-
раболари оёкдан йиқилдилар. Унинг умр да-
рахти ва биродарлари ҳам марҳамат анҳори-
миз ёрдами билан сероб бўлиб келдилар. Биз-
дан уларга шунча яхшилик етиб турса ҳам, 
нафсоний хаёллар билан мустақиллик орзуси-
ни димоғига жойлаб, итоат ҳалқасидан бўйни-
ни тортди ва шунча ҳақларимизни риоя этма-
ди. Энди муносиб, балки вожиб ва лозим кў-
ринадики, ундан бир катта фитна зоҳир бў-
лишдан ва ёмонлик олови шуъла кўтаришидан 
олдин яхши фикр билан унинг ҳаёти оловини 
ўчиришга киришмоқ лозим ва унинг тирикли-
ги саҳифасига қалам тортиш керак». Шунинг 
учун Ўратепани Тошкентга қўшиб, укаси дар-
вишнишон Абдулқуддус султонни ул тарафга 
юборди. Ундан сўнг ҳукм қилди: «Амирзода 
Муҳаммад Боқибий дўрмон зафарнишон си-
поҳдан илғорга юбориладиган амирлар, аркони 
давлат, эшик оқолар ва чуҳра оқоларнинг 
рўйхатини тузиб, олий назарга кўрсатсин». 
Ҳукмга мувофиқ, мазкур нўён нусратшиор лаш-
кар номини ёзиб, онҳазратга тутди. Соҳибқи-
рон хоқон фасоҳат билан сўзлаб ҳукм қилди: 
«Хусравнишон Исфандиёр султон Шаҳрисабз 
сипоҳи билан ва Суюнчмуҳаммад султон Со-
ғарж ва унинг тобелигидаги лашкар билан ва 
Таваккал султон зафар мавкабини ҳаракатга 
киргизишидан олдин иқтидорли амирлардан 
Абдулбоқибий, Келдишбий, Иқимбий, Беги-
бий, Жонмуҳаммадбий, Дўстимбий қўрчй492 ва 
чуҳра оқолардан Раҳмонқули чуҳра оқоси ва 
Дўстим мирзо чуҳра оқоси кабилар ва яна кўп 
халқ билан илғор йўлида тезлик билан, ҳам-
малари рўзғор майдонида осмону ой каби, Хи-
той жавшани танда, Гилон қалқони қўлда бўл-
ган ҳолда, шоҳий нағора овози ва ҳарбий най 
садосини фалакка еткизиб, Миррих ва Зуҳал 
юлдузлари каби меҳр ва кина мақомида тур-
синлар. 

М а с н а в и й : 

Шундай сипоҳки, уларни ҳар жойга юборса, 
Ундан хотиржам бўларди. 
Уларнинг қўлларидан боғланмаган оёқ ва 

захмларидан 
Мажруҳ бўлмаган шамол ҳам қолмади. 
Агар тоққа найза урсалар, 
Тоғдан қадру шукуҳни кўтарар эдилар. 



Ва агар учиб турган қушни ўқ билан урсалар, 
Қўрқишдан Зухра ва Аторудлар титрардилар. 
Агар юқорига каманд ташласалар, 
Ва агар даштда от чоптирсалар, 
Бундан балиқ орқаси мажруҳ бўлиб, 
Ундан ой юзи боғланарди. 

Яхши хислатли Абдулқуддус султоннинг ма-
дадига эригдиб, душманни таг-томири билан 
йўқотиш учун Андижон тарафга борсинлар». 

Ўзи рабиъ ул-аввалнинг бошларида193 дав-
лат аъёни ва ҳазрат аркони хос мажлиси ва 
базм аҳллари билан Насаф томонга шикор учун 
йўналдилар ва ўша дилга ёқимли жойда бир 
неча кун ов қилдилар. 

М а с н а в и й : 

Шоҳ ҳисобсиз лашкар билан ов қасдида 
Шаҳардан ташқарига чикди. 
Насафда атрофи очиқ ва кенг 
Ажиб бир саҳро бор эди, 
Тупроғи тамом абир исли бўлиб, 
Шамоли хурсандчиликни қўзғотувчи эди. 
Унда яшовчи ваҳший ва кушлар зебо суратли 

бўлиб, 
Ҳаммаси ипакли кийимга туширилган нақш 

каби эдилар. 
Сабзаси анбар исли маҳбублар хатти каби 

бўлиб, 
Лоласи гўзалларнинг юзи каби эди. 
Шоҳ ўша саҳрода чодир тикиб деди: 
Сипоҳлар ҳар томондан овоз қиляптилар: 
Ваҳшийларни тамом тўпласинлар, деб. 
Токи шикор аҳли доим ризқланиб турсин. 
Халқ ов ҳайвонлари атрофига саф тузиб, 
Ҳар тарафдан рахналарни бекитдилар. 
Чаққон овчилар тиғларини туғ қилиб, 
Ов ҳайвонларининг кўлу оёғини қалам 

қилдилар. 
Оҳунинг кўзи, ўлган қулон бошида мотам 

тутиб, 
Йиғлаганидан кўзлари ёшга тўлган эди. 
Қуённинг уйқуси қочиб, 
Кўзини қайта уйқуга юммаган эди. 
Уша тўполонда тулки қўрққанидан 
Думини итлар йўлида супурги қилди. 
Ҳавога учиб чиққан ҳар бир паррандани 
Ўқларнинг бири сихига тортарди. 
Бирор оҳу ердан сакраса, 
Чаққон бир арқон оёғини боғларди. 

Шу пайт Хуросон ҳокими Алиқулихон ол-
дидан элчи келиб, унинг давлатхоҳлиги ва 

тобелигининг изҳори мазмунида шаҳаншоҳга 
арзнома келтирди. Арзномадаги гап шу эди: 
«Исмоил мирзо дунёдан кўчиб, ҳукумат унинг 
биродари Султон Муҳаммад Харбанда494 қў-
лига ўтди. Мен унга тобелик қилмай, онҳазрат-
га қуллик рақамини хаёл тахтасига ёзиб, ҳа-
миша хуш қулоғини онҳазрат томонига қўйиб, 
дилу жонни унинг фармони йўлига берган-
ман. 

Б а й т: 

Ҳамма аъзоларимиз нима буйруқ қиласан, деб 
кўз-қулоқ бўлган, 

Кўринармикинсан деб, ҳамма таним кўз 
бўлган. 

Ғараз шулки, Султон Муҳаммад Харбан-
да бизнинг томондан қаршилик сезиб, бени-
ҳоят лашкар тўплаб, Рум чегарасидан Хуро-
сонгача келиб, бизга ҳужум хаёли бор эмиш 
деб, эшитилди. Агар марҳамат қилиб унинг 
ҳужумидан бурунроқ бизга ёрдам учун бир 
қисм аскар юборсалар, икки лашкар бирла-
шиб, душман дафъига ҳаракат қиламиз; бу 
онҳазратнинг яхши номига сабаб бўларди». 
Онҳазрат юборилган элчи аҳволини яхши сў-
раб, инъом ва саруполар берди; ваъда ва мар-
ғуб жавоб ёзилган мактуб бериб, қайтишига 
рухсат қилди. 

ИСКАНДАРНИШОН ХОҚОННИНГ СИПОҲ КЕТИДАН 
ИЗЗАТУ ТАВОНОЛИК БИЛАН ХАРАКАТ ҚИЛГАНИ ВА 
ИЛГАРИ МАЪЛУМ БЎЛМАГАН ПАРИШОН ВОҚЕАЛАР 

Рабиъ ул-аввал ойининг ўртасида495 Жам-
шиднишон хоқон Қарши вилоятида ўзи обод 
қилган Файзобод қишлоғида эди. Абулқосим 
булуж учун кетган Хожамқули қушбеги бош-
қа амирлар билан бориб уни ва ўша қабила-
нинг катталарини мол ва одамлари билан ту-
тиб, Маймана ва Гарчистонга келтирди. Ун-
дан Абулқосимни икки ўғли билан, Искан-
дар Қипчоқ ва Динмуҳаммад булуж, Шоҳбоз 
булуж, Хожадўст булуж, Абдул булуж ва 
Султонмурод қоқчиларни олампаноҳ даргоҳига 
келтирдилар. Хукмга мувофиқ, уларнинг ҳам-
малари тиғдан ўтказилди. Ундан сўнг шаҳ-
риёр хоқон Хожамқули қушбегига буюрди: 
«Сарҳад амирларини олиб Хуросон чегараси-
га борсинлар, агар Султон Муҳаммад Хар-

^ : 



банда Ҳирот устига келса, муқобил туриб ха-
бардор бўлсинлар, мабодо мусулмонлар ви-
лоятига у тоифадан бирор заҳмат етиб қол-
масин. Шундай бўлиб қолса, ислом аҳолиси-
нинг номуси этагига ор ғубори ўтирган бўла-
ди». Уни подшоҳона инъомлар билан боши-
ни осмонга еткизиб яна Маймана ва Гарчис-
тон томонга қайтарди. Ўзи эса бошлиқлар-
дан бир гуруҳ киши билан, хусусан, иззатли 
амир Кучак ўғлон, Муҳаммад Боқибий дўр-
мон, Бекойбий туғбеги, Наврўзбий парвоначи 
ва Ганжиали шиғовул кабилар билан, бахт-
сиз душман томонга юрдилар. Қутли ҳаракат 
ва азимат нағорасининг садоси Кайвон айво-
нига етиб, осмондагиларни ўйинга солди. 

Н а з м: 

Комрон ва иқболли шоҳ, 
Зафарнишон, зафаршиор хоқон, 
Ўзига ҳамроҳ бўлган бир тўп сипоҳ билан, 
Душман томонига юзини ўгирди. 
Иззату чидам билан шамолдай тез юрувчи, 
Ва тоғдай маҳобатли бир отни қўзғотди. 
Қандай отки чопган вақтда, 
Мазлумлар оҳидай тез борувчи, 
Ўриндан яшиндек сакрашидан 
Булут оти хижолат тортиб, терга ғарқ бўларди. 
Қуёш каби олтин камарбандни боғлаганда, 
Тугини белида тоғнинг камаридай кўринарди. 
Бошидаги парининг Ҳумоси устига жой қилиб, 
Қудсийлар бошига соя соларди. 
Унинг ёнидаги ўқдан тўлган таркаш 
Гўё уруш учун пар чиқарган эди. 

Унинг зафарасар байроғига «Биз сенга очиқ 
фатҳ бердик»496 ояти ёзилиб, «Мамлакатлар 
]1қлимларини очдик»497 ояти иқбол туғининг 
кунгираси тепасига кўтарилган эди. Шундай 
чоҳ ва шундай шавкат билан яхши йўлга, бал-
ки Тангри фазлига юз қўйди. Чақмоқ каби 
самандни жойидан қўзғотиб, душман қасдига 
харакатга киргизди ва муборак мавкаб ва қут-
луғ ўрду Насаф вилоятидан жўнади. Ҳар ман-
зилда одатича аҳли ирфоннинг сербаракот ма-
зорларига бориб, уларнинг руҳларига сиғинар-
ди. Хусусан, ҳазрати Азизоннинг мунаввар ва 
муаттар мазорига етиб, мадад талаб қилди. 
Фарроҳин498 атрофига чодирлар тикканда, хо-
гирига азиз акобирларнинг муқтадоси, сайид-
ларнинг мурожаат ўрни, пок Тангрининг мар-
хаматига махсус Низомуддин Ҳасанхожа на-

қибнинг, унинг иззатини доимий қилсин, бе-
тоблигини сўрашга тушди, чунки мазкур Ҳа-
санхожа Улуғтоғ сафаридан қайтгандан бери 
бетоб бўлиб, касали кундан-кунга кучайиб, ке-
чалари иситма ҳароратидан шуъладай ёнар эди; 
табиат қуввати ғоят суст бўлиб, ҳаётбахш ҳа-
во олиш учун, ота-боболарининг қадамжойи 
ва ўзининг аслий ватани бўлган Шофирком 
туманига борган эди. Шу ҳолда ҳам иззат-
иқболли шаҳриёр дуосини қиларди. Онҳазрат 
унинг ҳолини сўраш кечикканига узр баёнини 
ва тузини ҳалоллиги ва у кишининг ҳам кечи-
ришларини ичига олган мактуб ёзиб меҳтар 
Холиқберди керак ярок499 орқали Ҳасанхожа 
томонига юборди. Ўзи тезлик билан душман 
томонига қараб юрди. Самарқанд тобеотидан 
ғоятда кўнгил очувчи Чаҳоршанба мавзеига 
тушди. Ўша манзилда Балх тарафдан яхши 
хислатли амир Қулбобо кўкалтош келди ва 
кўп йиллардан бери у вилоятда мустақил де-
вон бўлиб келган Хожа Муҳаммад Қосим де-
вонни ўзи билан бирга олиб келди. Муҳаммад 
Қосимдан ўша кунларда ҳисобот юзасидан кат-
та маблағ талаб қилар эдилар. У эса ўша маб-
лағни адо қилишда ўзини ожиз санарди. Қаҳр 
қўруқчиси уни қалмоқлар қабзасига топшир-
ди. Қанча оғзига туз солиб, ширин умрини 
унга аччиқ қилсалар ҳам фойда чиқмади. У 
киши ожизлик кўрсатар эди. Охири қийноқ 
остида ҳаёт омонатини ўлимга топширди ва бу 
фоний саройдан Уқоб манзилига кўчди. Осаф 
сифатли жаноби Хожа Камолуддин Ҳусайн ва-
зир унинг вафоти тарихини «қалмоқ кушт»500 

лафзида топди. Бу воқеадан кейин онҳазрат 
Хожа Камолуддин Ҳусайн ҳам девондан чет-
латилиб, вазирликни натижатул-вузаро Хожа 
Мирам Мирзабекка топширди. Бедана қўри-
ғига тушганда Ҳасанхожа нақибнинг ўғли ке-
либ, отаси ўлгани хабарини еткизди. Олий ҳаз-
ратларининг аълонур хотирини бу ҳодиса чан-
гу ғубори билан қоронғу қилди. Бу бақосиз 
гулшанда кимнинг қўлига гул тушиб, кетидан 
муродсизлик тикани ҳалқумида синмади? Бу 
қарорсиз саройда кимнинг лабига бир ҳўплам 
май тегиб, хумор бош оғриғига гирифтор бўл-
мади? Кимнинг давлату иқбол қуёши тулуъ 
қилиб, кейин замонанинг оғир меҳнатига уч-
рамади? Қайси соҳибкамолнинг яхши ниҳоли 
нашъу намо ариғидан сув ичиб, юқорига кўта-
рилди ва сўнг бахтсизлик шамолидан оёқости 
бўлмади. 



Умид боғининг ариқларида кездим, 
Кўкарган тоза бирор дарахтни топмадим. 
Оламни нурли қиладиган қуёшни ва қуёшдан 

нур оладиган ойни 
Бемаҳоқ ва безавол топмадим. 

Бу воқеа таҳриридан мақсуд, у саодат бур-
жининг юлдузи, набий авлодининг фахри, 
пайғамбар ва Алининг мукаррам набираси Ҳа-
санхожа бетоблик ястуғига бош қўйгандан дои-
мо хаёлида шу маъни бор эдики, онҳазрат биз 
ожизларга яхши йўл билан муомала қиларми-
кин, ё йўқми? Меҳтар Холиқберди керак яроқ 
онҳазрат фармойиши билан ҳолини сўраган 
сабабли у бу ташвишдан қутулиб, меҳтар Хо-
лиқберди керак яроқ қайтгандан кейин, мазкур 
санада жумод ул-аввал ойининг аввалларида501 

руҳи қуши тан қафасидан жаннатнинг дилкушо 
фазосига парвоз қилди ва Тангри раҳмати атро-
фидан жой олди. Сенинг наздингда сидц билан 
туришга ицтидорим бор; сидқ мақомида ором 
олди ва поклар ҳузурида унслик мажлисини 
ихтиёр қилди. Фоний дунё билан хайрлашиб, 
абадий ризвон боғчасига келди. 

Н а з м: 

Софликнинг эски саройи турадиган жой 
бўлмагандан кейин, 

Нима учун одам йўқлик мулкига қадам 
қўймади? 

Борлиқ шахар бандидан шундай дилтангман, 
Ажабки, йўқлик манзилида чодир қурмайман. 

Бу катта воқеа юз кўрсатиши билан унинг 
ўғли Юсуфхожа Бухорога қозиюл-қуззот'02 эди, 
имомлар, шайхлар, мударрислар, муфтийлар 
ва бошқалар ҳамма халқ ва жамият билан Бу-
хородан тахминан беш фарсах масофада 
жойлашган Шофиркомга боришларини сўраб 
киши юборди. Чаҳоршанба кечаси503 унинг мағ-
фиратлик жасадини пайғамбар шаръининг ойи-
ни, Мустафонинг қоидаси билан ота-бобоси-
нинг қадамгоҳига дафн қилдилар. Бу воқеа 
тарихига қалам шу назмни рўзғор саҳифасига 
ёзди ва ёдгор қолдирди. 

Р у б о и й: 

Эй дард ва аламки, замон хонининг нақиби, 
Жаҳон мулкидан жаннат томонга юз ўгирди. 

У нақиб сайидларнинг сарвари эди, шу 
жиҳатдан 

Унга «сарвари содоти жаҳон»304 сўзи 
таърих бўлди. 

Фаридуннишон, Искандар ва Сулаймонойин 
хоқон Ардахшон дарасидан чиқиб, манзилига 
тушди. У манзилда олдиндан киши келиб ха-
бар бердики, Мўмин султон биродари Маҳдий 
султон, Марғинон, Андижон ва тобе ерлар-
нинг сипоҳларидан кўп жамият тўплаб, эҳти-
мом камарини белга боғлаган ҳолда Марғинон 
теварагида ўлтирибдилар. Дўстимбий ва Беги-
бийлар қалъа ичида истеҳкомланиб, мудофаа-
га тайёрланиб, жанг нағмасини чалар эдилар. 
Охири онҳазратнинг олдиндан юборган илғо-
рини эшитиб, Марғинондан Андижон томонга 
қочдилар. 

АРКОНИ ДАВЛАТ ВА ҲАЗРАТ АЪЁНИНИНГ ФАРҒОНА 
ВИЛОЯТИ ВА АНДИЖОН ТОМОНЛАРГА БОРИШИ ВА 

МАРҒИНОН ҚАЛЪАСИГА КИРИБ УНИ ТУЗАТИШЛАРИ 
БАЁНИ 

Бу воқеани шарҳи шу: Мўмин султон 
Дарвишхон болаларини олиб, биродарлари 
билан биргаликда, Ўратепадан Андижонга жў-
нади. Дилини фитнага қўйиб тинчликдан кеч-
ди. Онҳазрат Ўратепа вилоятини Хўжанд би-
лан қўшиб Тошкент ва Туркистонга қўшиб 
қутли нишон Дўстим султоннинг биродарига 
топшириб, ҳукм қилди: «Миёнколда бундан 
ортиқ турмай, жамий фарзандлари билан 
Ўратепага бориб, у ўлкадан хабардор бўл-
син». Шунинг учун, султон фармонига амал 
қилиб, Ўратепага борди ва у жойда қарор 
топди. Ўша ерда мана буларни эшитди: Маҳ-
дий султон Исфара ва Марғинонни ўз киши-
ларига берган эди. Улар қўрқиб ўз бошла-
рини олиб қочиш йўлини тутдилар. Шунинг 
учун амр қилди: «Онҳазрат фармони билан 
Ўратепага борган Бегибий ва Дўстимбий қуш-
чилар Марғинон томонга бориб ўзларини у 
жойга еткизсинлар ва агар қўлдан келса, 
Марғинон қалъасини маҳкам қилсинлар». Жа-
ноб амир султон фармонига мувофиқ, Мар-
ғинон томонга йўналдилар. Қалъани душман-
лардан холи топиб, унинг ичига кириб, уни 
тузатишга киришдилар. Маҳдий султон эса 
уларнинг аҳволидан огоҳ бўлиб, амирлар би-
лан қайтиб келди ва жасорат йўлини тутиб, 



хорлик тупроғини давлат пешонасига сочиб, 
амирларни қамал қилди. 

М а с н а в и й : 

Душманлар мамлакатдан кўнгил узгач, 
Андижон тарафга юз тутдилар. 
Дарвиш хулқли султон буюрди, 
Уруш кунларида хусуматли султон буюрди, 
Жамнишон шоҳ сипохининг хаммаси 
Душман томонига борсинлар. 

Дарвиш Дўст султоннинг амри билан, хам-
ма ф е ъ л у атвори тақводан иборат султоннинг 
буйруғи билан, 

Н а з м: 

Рўзғорнинг пахлавони Бекойбий баҳрин, 
Марду мардоналикда машхур Бекойбий, 
Юзларча душман сафини бузувчи Дўстимбий 

қушчи, 
Душман қасдида белга камар боғлаб, 
Дин душманлари тарафига қараб юрдилар. 
Иқбол билан маҳкам ва мустаҳкам осмон каби, 
Баланд бир қалъага етдилар. 
Кенгашдан кейин кинали лашкар 
Қалъа ичига ўрнашдилар. 
Қалъанинг ҳар жой-ҳар жойида вайроналик 

бор эди. 
Тезлик билан уни тузатдилар. 
Маҳдий султон уларнинг ҳолидан хабар 

топгач, 
Қалъанинг аҳволи не эканлигини билгач, 
Уруш қасдида тез ва дамсоз бўлиб, 
Кетаётган йўлидан қайтди. 
Дарҳол қалъа деворининг теварагига жойлашиб, 
Амирларга офият ва тинчлик эшигини ёпди. 

Маҳдий султон, биродари Ҳоди султон би-
лан бирликда, доимо фитнаю фасод этагини 
;гнод белига маҳкам қилиб, душманлик била-
пши кибр енгидан чиқариб, қалъа томонга ке-
лар ва қалъа деворининг очилишига тегишли 

"лган ишга тутинар эди. Ичкари томондан 
хам амирлар эрталабдан кечгача, кечдан эрта-
лабгача уринар, тамом жидду жаҳд билан бур-
жу боруни сақлашга тиришар эдилар. Қалъа-
ни халос қилиш учун душманлар қалъа қама-
лида бўлган муддатда ўқ, тўфанг, аррода ва 
:анбарак зарби билан уларни қалъа яқинига 
келишга қўймас эдилар. Амирларнинг қалъа-
ла қамалиб ётганларига ўн беш кун бўлди. 

Зафарнишон илғор қиссаси Маҳдий султонга 
кетма-кет аниқланиб етишди, ночор уруш 
майдонидан оёғини тортди ва саросимага ту-
шиб қочиш йўлини қабул қилди. Қисса шул-
ки, мазкур ҳодисалар олий хоқоннинг қулоғи-
га етгандан кейин, иккинчи марта ҳукм қил-
ди: «Подшоҳнинг зафарли узангисида сипоҳ-
дан бир неча номдорлардан бошқа киши тур-
масинлар. Садр амир Қулбобо кўкалтош, унинг 
қадри зиёда бўлсин, саодатнишон амир Кучак 
ўғлон, Муҳаммад Боқибий, Қанбарбий, Нав-
рўзбий парвоначи ва Ганжиали шиғовуллар ҳам 
бошқа аскарлар билан бурунги илғор кетидан 
жўнасинлар». Мазкур амирлар ғоятда ҳаша-
мат ва зийнат билан тўхтовсиз, шамолдан 
юришни қарз олиб, йўналдилар. Манзиллар-
ни босиб ва йўлларни кезиб Ўратепага етиб, у 
жойдан наввоб Дўстим султон билан бирга-
ликда олдин юборилган илғорга қараб йўнал-
дилар. 

М а с н а в и й : 

Замон хони яна эшитдики, 
Маҳдий султон қочиш йўлини тутган эмиш. 
Иккинчи марта шаҳриёр буюрди, 
Фалак рутбали, жаҳон мардори хоқон буюрди: 
«Букун иззатли ўрдуда 
Озгина сипохдан бошқа киши қолмасин. 
Сипоҳдан кимки бўлса, 
Суръат билан душман томонга борсин». 
Иқболли подшоҳнинг буйруғи билан 
Ханжар урувчи машҳур суворийлар 
Уруш қасдида камондай камар боғлаб, 
Душманларнинг пайига тушдилар. 
Шундай сипоҳларки, мардлик ва жанг вақтида 
Филнинг бошини ва наҳангнинг миясини ёрар 

эдилар. 
Ҳаммаси камонли ва қилич осган, 
Гўё йўлбарсни йиқитувчи ва шерни олувчи 

арслон эдилар. 

Мавкабдаги нусратли бу гуруҳ Марғинон 
вилоятида бурунги илғорга етдилар. 

Хусравнишон Исфандиёр султон ҳамма 
амирлар ва аркони давлат билан Дўстим сул-
тонга ҳамроҳ бўлиб, душманларни йўқотиш 
учун жўнадилар. Таваккал султон, ҳамма эшик 
оқолари, чуҳра оқосилар ва ясовуллар, хусу-
сан, Бахтиш ясовул ва Жамоқбий ясовуллар 
арслоннишон қоровуллар олдинга тушиб, тар-
тиб билан, сарсар шамолидай, душман томо-



нига иўналдилар, чунки бундан бурун хабар 
келиб турар эдики, Мўмин султон ҳамма би-
родарлари, кўч ва тобелари билан Андижон-
дан ва Ҳошим султон Абдулғаффор султон 
билан биргаликда Ахси ва Косондан чиқиб, 
иттифоқ билан Кошғарга келдилар, беихтиёр 
саросима бўлиб, сабо шамолидай тоғу даштга 
бош урдилар. 

Алқисса, зафарнишон сипоҳ Андижонга ет-
ган эдилар, душманлар у вилоятнинг сарҳади 
бўлган Ўшга келдилар, деб эшитдилар. Булар 
ҳам тўхтовсиз душманларнинг кетига тушди-
лар. Ўшга борганда душманнинг Кошғар таво-
беидан бўлган даштга бориб, ундан бир кеча 
кундузлик масофадан зиёд бўлмаган Кошғар 
қалъасига қочганликлари эшитилди. Булар ҳам 
уларнинг орқаларидан юрдилар. Чўлу дашт 
кезиб, ваҳму хаёл ойнасида дев ва ғўл юзидан 
бошқа нарса кўринмайдиган ўтишнинг сурати 
хотирига келмас эди. 

Н а з м: 

Тоғининг қиррали учидан осмон кўкрагига 
қилич урилиб, 

Тиканининг учидан аждаҳо томирига наштар 
санчилган эди. 

Тоғнинг баландлигидан дедим: 
Ажабки, осмон йўли бекилиб қолмабдир, 
Тепасининг чўққиси кўзга кўринмайди, 
Тўқайи тиғиз ва қалинлигидан ваҳмга ҳам 

ўтишга йўл бермайди. 

Унинг иссиқ шамоли Симурғ қанотини шун-
дай куйдирадики, у энди қиёматгача учишдан 
маҳрум бўлди. Сарсар ундан қўрққанидан чақ-
қонлик билан биринчи марта ундан ўтди. Ва 
шундан буён югурувчан бўлиб қолди. Сабо 
қушининг кўзи у ерда сув чашмасини бирор 
кеча тушида кўрмаган ва нақбо505 чопарининг 
қадами у ерда бирор саробга етмаган. 

М а с н а в и й : 

У ерда на қуш бир қатра сув кўрган, 
Ва на дев фарзандини топган. 
Ҳавоси олов, ери чўғ, 
Гиёҳнинг ҳаммаси заҳар, шамоли гармселдир. 
Қаттиқлиги дилнинг доғи каби бўлиб, 
Узунлиги жаҳон рўзғори каби эди. 
Жаҳон кенглигидаги пастлик ва баландлигини 
Йиғилиб ва ёзилиб турган бир палос дер эдинг. 

Жумод ул-аввал ойининг йигирма иккин-
чиси, душанба куни506 Олтой даштининг қўли 
унинг этагида бўлган Зуҳал маҳалли бир сўқ-
моқ йўлга чиққанларида ўша қочганларнинг у 
бепоён саҳрода чодир тикиб, ғафлат ястуғига 
бош қўйганларини кўрдилар. Шунинг учун тўх-
товсиз қалин лашкар гуруҳи фалак қуёши ка-
би тиғ уриб ва қалқон тутиб, Симок Ромиҳдай 
найза ушлаган, уруш совутини кийган, баҳо-
дирлик дубулғасини бошга қўйган ҳолда бу-
тун қуролланиб уруш отини ҳаракатга келтир-
дилар; оч қолган қарчиғайдай тоғ тепасидан 
пастга тушиб, душманга ёпишдилар. Сурнай 
ва карнай садоси аср куррасидан ва фалак 
доирасидан ўтди. Ёшу қари хуруши уруш 
майдонидан Ою Аторуд тепасигача чиқди. 

М а с н а в и й : 

Ҳар тарафдан нағора овози чиқиб, 
Ундан кўк гумбази титради. 
Карнай хуруши фалакдан ўтиб, 
Кайвон саросимага тушди. 

Лекин Мўмин султон, Ҳошим султон ва 
бошқа биродарлар ёмон бахт каби ғафлат уйқу-
сида, истироҳат тахтида фароғат билан ором 
олган эдилар. 

Б а й т: 

Эй, кечанинг аввалида шодланиб ухловчи, 
ҳушёр бўл! 

Албатта, ҳодисалар кечанинг охирларида 
келади. 

Карнаю сурнай овозлари, диловарларнинг 
шовқин-суронлари душманларнинг қулоқларига 
етиб, бало уйкусидан уйғондилар, саросима-
лик билан яланғоч отга миниб қочиш йўлини 
тутдилар. Аммо шижоатдан дам урадиган Маҳ-
дий султон ва Абдулғаффор султон чала сўйил-
ган ҳайвондай қўлу оёғини уриб, типирчилаб, 
баҳодирлик қилган бўлиб, зафарпаноҳ сипоҳ 
билан олишиб турдилар. Зафарасар лашкар 
сарсар шамоли каби уларни ағдариш йўлига 
юз тутдилар. У ғайрат гирдобида саргардон 
бўлган гуруҳдан қайси бирига етсалар, дарҳол 
фитначи бошини обдор шамшир билан тани-
дан жудо қилиб, темир танли отларининг оёқ-
лари остига ташладилар. 



Н а з м: 

Найза — юлдузу, тиғ — қуёш бўлди, 
Темирдан еру, чангдан булут пайдо бўлди. 
Дейсанки, қуёш парда остига кирди, 
Ер бўлса тақа остида қолди. 

Ҳаво занги юзидай қора бўлиб, ўлдирил-
ганларнинг кўплигидан даштдан йўлни кўр-
май қолдилар; гўё осмон отларнинг чангидан 
кора либос кийган, ер темир кийимларнинг 
кўплигидан жавшандор осмон бўлган, дер 
эдинг. 

М а с н а в и й : 

Чангдан осмон қора бўлиб қолди. 
Совут кўплигидан ер балиқ сирти каби бўлди. 
Найза ошиқларнинг дилидан сабрни олувчи ишқ 

каби 
Тандан ҳайбат билан жон олувчи бўлди. 
Қилич махбублар кокилининг учидан чигилни 

ечадиган шамол каби 
Совут бандларини очувчи бўлди. 

Ниҳоят, осмоний саодат Ҳумоси соҳибқи-
рон сипоҳининг бошига фатҳу зафар соясини 
: ширди ва онҳазрат ёрдамчиларининг очиқ 
лешоналаридан нусрат нурлари тулуъ қилди. 
Таваккал султон Тангрининг қувватлаши ва 
подшоҳ давлатининг ёрдами билан Маҳдий сул-
тон ва Абдулғаффор султонларни тутиб тўх-
товсиз ўлдирди. Уларнинг мол-ҳоллари ва аҳ-
.ту аёллари зафарли сипоҳ қўлига тушди. Нақ-
л н а ва жавоҳир кўплигидан нусратасар лаш-
кар дарё ва кон каби тилла ва марвариддан 
: эй бўлдилар. 

М а с н а в и й : 

У майдонда талон-торож кўплигидан, 
Сипоҳ шунча кўп ғанимат олдики, 
Саҳронинг юзи олинган нарсадан тўлиб, 
Жаҳон гавҳар билан безалди. 

Улуғ Тангрининг жамил фазли ва лутфи 
:'нлан фатҳ сурати зафар ойнасида юзини очиб, 
>>шд субҳи мурод матлаидан кулиб бокди. Он-
хазрат қулларининг бу давлатни топганларига 
хурсандликлари зиёда бўлди, шавқу хушнуд-
лшс моддалари ҳаддан ошиб, гарданкашлар-
зшг бошларини олиб, қайтиш жиловини бур-

дилар; тезюрар отга миниб, онҳазрат хизмати-
га чопдилар ва Марғинон вилоятида муборак 
ўпиш билан мушарраф бўлдилар. Подшоҳлик 
палосини ўпиш сабабидан тамом саодатга эга 
бўлиб, қимматбаҳо ташрифлар ва баландпоя 
хилъатлардан баҳраманд бўлдилар. Мартаба 
жиҳатидан шундай юқорилашдиларки, ойнинг 
бошига қадам қўядиган бўлиб, давлат майдо-
нида фалак шаҳсуворидан мусобақани ютади-
ган бўлдилар. Давлат офтоби иқбол уфқидан 
тулуъ қилиб, саодат субҳи иноят машриқидан 
кўринди. Онҳазрат «бизларни бандаларининг 
кўзидан ортиқ қилган Тангрига раҳмат»507 маз-
мунига тилини жорий қилиб, ўзининг ожиз-
лик ва камчиликларига иқрор бўлдилар. Хо-
қон фатҳу зафарни Ҳақ таоло иноятидан би-
либ, Тангрининг бениҳоят неъматларига юқо-
ри даражада шукр қилдилар. Шаҳзода амир-
лар, шижоатли баҳодирларга, уруш майдони-
да ва мардлар маъракасида мардоналик асари-
ни кўрсатганларга подшоҳона инъомлар бериб, 
қадрларини юқори кўтарди. 

Н а з м: 

Бир киши инъом қилиб зар берса, 
Бу билан уларга мамлакатлар берган бўлади 

Масалан, бутун Фарғона вилоятини, Хў-
жанддан тортиб то Ўшгача ва Андижон атро-
фи билан Хусравнишон Исфандиёр султонга 
суюрғол қилди. Ахсикат вилоятининг ҳамма-
сини Дўстим султоннинг ўғли Поянда Муҳам-
мад султонга берди. Гарданкашларнинг бош-
ларини тавочилар билан жамий вилоятга, ху-
сусан, қуббатул-ислом Бухорога юборди. Бир 
фатҳномани Искандарнишон Искандар баҳо-
дирхонга ва биттасини жаҳон аҳлининг мах-
думзодаси ҳазрат Хожа Калонхожага юборди. 
Ўзи ўша жойдан зафар ва ғалаба билан, ғоят-
да хурсанд бўлиб, қайтиш байроғини кўтарди. 
Хўжанд атрофи уғруқ маркази бўлиб эди, ўша 
жойда эшитилдики, Дарвишхон авлоди, уруш-
дан қочгандан кейин, Бадахшон сарҳади ва 
Қоратегин ҳокими Ҳакимбек олдига бориб ту-
риб қолган эдилар. Ҳашаматли амирзода ва 
зебу зийнатлик Худойберди ясовулни элчилик-
ка номзод қилиб, ҳукумат асбобидан ҳокимга 
муносиб бўлган туғ ва байроқларни муҳайё 
қилди ва мазкур киши билан унинг томонига 
юбориб, подшоҳона ваъдалар қилди. Элчилик 



Фақат рўзғорнинг хотимаси бўлмаган 
«бақо»нинг нақши йўқ. 

мазмуни шу: «Бу томоннинг савлатидан қанча 
киши қочиб у томонга борибдилар. Мумкин 
қадар ҳаракат қилиб, уларни тутиб юборсин, 
ёки уларнинг кибрдан тўлган бошларини кес-
син, мабодо у паришон тўдадан фитна туғи-
либ, тадоруки қийин бўлиб қолмасин. Унда 
мусулмонлар оммасига тамом зарар бўлади». 
Ўзи Шайх Маслаҳат508 мазорида Хожа нақиб 
таъзияти учун ош бериб, унинг руҳига роҳат 
еткизди. Ўша манзилда Худойберди ясовул Қо-
ратегиндан келди ва Дарвишхон авлодининг 
бошларини келтирди. Яна Ахсикат томондан 
Поянда Муҳаммад султоннинг одами келди ва 
Ахсикат ҳокими Ҳошим султон бошини туҳфа 
қилиб, хилофат тахтининг поясига ташлади. 
Ҳамда ўша кунларда Таваккал султон ўз хо-
тиридан бежо тараҳҳумга йўл бериб, ҳийлаю 
найранг билан онҳазратдан айрилди; макру ни-
фоқ қилиб Дашти Қипчоқ томонга йўналди. 
Унинг аҳволининг баёнини вақтнинг сиғдири-
шидан умид қилинади. Аммо сарсарнишон та-
вочилар гарданкашларнинг бошларини дорил-
хилофатга еткиздилар. Уларни фатҳ учун ёзил-
ган олийнишон билан замон имоми ва раҳмон 
халифаси ҳазрат Искандар баҳодирхоннинг 
нурли назарига манзур қилдилар. Онҳазрат 
ўшандай фатҳ воқеъ бўлганига ғоятда шодмон 
бўлиб, тавочига подшоҳона инъом ва икром 
кўргизди. Гарчи хурсандлик субҳи машриқ-
дан тулуъ қилса ҳам, жафокор замона табиа-
тининг хоҳишини изҳор қилди. Фурқат, алам 
ва зулмат кечаси жонни куйдурувчи воқеа юз 
бердики, бу ҳеч кимнинг хаёли ойнасида йўқ 
эди. Бу воқеа онҳазратнинг Искандармисол, 
ғуфрон оқибатлик отасининг дунёдан ўтгани, 
яъни Искандар баҳодирхон бу қўрқинч садо-
ли олам равзасидаги нусратлилар учун заҳри 
қотил ва одам фарзандининг мизожи учун заҳ-
ри ҳалоҳилдир, вафоти ҳодисаси эди. 

ҒУФРОНПАНОҲ ПОДШОҲ ВА ҲУМОЮНФОЛ ШАҲАН-
ШОҲ ИСКАНДАРХОННИНГ БУ БЕМАДОР ДУНЁДАН 

ДОРИЛҚАРОРГА КЎЧГАНИ 

. , •: 

Н а з м: 

Жаҳоннинг ахди сусту, биноси мустаҳкам эмас, 
Фалакнинг беш кунлик меҳрига эътибор йўқ. 
Эътимод қилиб бу жаҳон уйига қадам қўйма, 
Чунки бу эски чириган бино барқарор эмас. 
Фалак муҳридан кўп нарса нақш олди, 

Басират илми эгаларининг соф замирларига 
ва яратиш корхонасининг воқиф зотлари хотир-
ларига равшандирки, «Тангри зотидан бошқа 
ҳар бир нарса ҳалок бўлувчидир»509 ояти тақо-
зосича, ҳар бир мавжуд нарсанинг йўқ бўлиши 
вожибот қабилидан бўлиб, ҳар бир мумкиннинг 
боқий туриши чиринди ният навъидандир. 

Н а з м: 

Озода кулга фонийлик хатини берадилар. 
Кечаю кундуз саҳифасида боқийлик ҳарфи 

йўкдир. 

Ҳодисалар уфқидан бирор давлат қуёши 
тулуъ қилиб, унга завол етмаган йўқдир. Зу-
ҳур майдонида бирор ҳашамат биноси бошини 
осмонга кўтариб, сўнг фано зилзиласидан бу-
зилмагани кўрилмагандир. 

Н а з м: 

Бу боғда қайси сарв бошини кўтариб, 
Охири уни фано шамоли илдизидан 

қўпормади? 
Қайси вақтда даҳр боғларида бир гул очилиб, 
Ажал сарсари уни хор қилиб ерга ташламади? 

«Ҳар бир махлуқ ўлади»510 нидосига муво-
фиқ, тездан ўлмайдиган ҳеч бир махлуқ йўқ. 
«Ҳар бир ризқланган тезда йўқ бўлади»311 маф-
ҳумига мувофиқ, тездан ўлмайдиган ҳеч бир 
ризқланувчи йўқдир. 

Н а з м: 

Кимки бу фасодга, юртига қадам қўйса, 
Яна йўқлик йўлига юз ўгирмайдиган ким?! 

«Ҳар бир нафс ўлимни тотувчидир»512 маз-
мунига биноан Тангри таоло ҳар бир тубан ва 
юқори юзига ўлим нилини тортган. «Ер юзи-
даги ҳар бир киши йўқ бўлувчидир»мзнинг 
ғуборини тубанлар ва олийлар бошларига соч-
ганлар. Хоҳ хоқон, амир, султон, вазир, мун-
ший ва хоҳ адиб ва каттаю кичик бўлмасин 
ўлим юкини тортадилар. Хоҳ хору шариф бўл-
син ва хоҳ кучли ва заиф бўлсин, барибир. 
фано шарбатини тотади. 

Қодир экансан, жаҳонга дил қўйма, 
Чунки жахон маҳкам ҳам эмас, меҳрибон ҳам 

эмас. 
Ақлу дониш гавҳарини тешган кишилар 
Жаҳонни қари бир кампир деганлар. 
Шундайки, ўзини етмиш ранг билан кўрсатади, 
Сенга гоҳо асал, гохо итқовун беради. 
Жаҳоннинг вафосига дил боғламай, 
Ҳар ҳолда ундан қўл тортган киши яхшидир. 
Ҳар бир манзилга янги киши яхшидир, 
Ҳар бир манзилга терилган янги ғишт 
Кайқубод ва Искандар каби подшоҳларнинг 

бошларидир. 
Гулшандаги арар дарахтининг шохи 
Бир кумуш тан қаддидан намунадир. 
Гулистондаги ҳар бир гул 
Бир дил элтувчининг оқ юзидир. 
Бу жомда подшоҳлар қонидан бошқа нарса йўқ. 
Бу даштда маҳбублар тупроғидан бошқа нарса 

йўқ. 

Ҳаётни тотувчи кувват ўлим шарбатини ҳам 
тотиши зарур бўлиб, ҳуш қулоғи ажал замза-
масини эшитиши лозим бўлганидан иродат тиз-
гинини мурод этакчиси қўлига топшириб, му-
род жиловини қазо қўлига топширсин. 

Хусусан, подшоҳни баланд асосли ифти-
хор либоси билан эъзоз тариқасида «У шун-
дай зотки, сизларни ер юзига халифа қил-
ди»514 зийнатлаганлар. Зодагонлик иқтидори 
тожининг безаги «Биз Зулқарнайнга ер юзи-
да имкониятлар туғдирдик»515 гавҳари билан 
мурассалаганлар. Бу жавлон майдонида ун-
дан бадтари шулки, бу саботсиз сарой ва 
эътиборсиз торликда яширин нарсаларни юза-
га чиқариш қудрат ва иқтидор айвонида пок 
манзиллар билан унс бўлиши билан шодки, 
«Албатта, сизларнинг биз томонга қайтишла-
рингиз бор»516 мужибига саломатлик хонаси-
да бахтиёрлик билан яшаб, меҳнат тенглиги-
дан халос бўлиб, интиҳосиз раҳмат қайтиб 
келса. 

Бу мақол ва сўздан мақсуд Искандармисол 
хоқон дунёдан кўчганининг баёнидир. Бу ҳо-
дисанинг шарҳи нгу: Сулаймонмакон хоқон Аб-
дуллахон душманларни йўқотиш мақсадида Ан-
дижон томонга кетган эди. Отаси Искандар-
хон ҳар кунги одатича бомдоддан кейин отга 
миниб, Бухоро атрофига, то бир фарсахгача, 
бориб қуш ов қилар эди. 

Бир шоҳки, йўқликдан борликка юз кўйиши 
билан, 

Унинг ҳамма умри яхши бахту толедан иборат 
бўлди. 

Аслида қуш овлаб юрган бўлса ҳам, 
Аммо мақсади раъийят дилини овлаш эди. 

Ўша вақтда тўсатдан мизожида бир ғубор 
пайдо бўлиб, ҳаётда бир бахтсизликка учра-
ди. Қувватлари сусайиб, кундан-кунга соат ба 
соат кучсизлиги зиёда бўлди. Масиҳодам ҳа-
кимлар қанча муолажа қилсалар ҳам фойда 
бермади. Миср Юсуфининг жони агар касал-
лик чоҳига гирифтор бўлар экан, ҳеч қандай 
дори-дармон ипи унинг касалини тортиб олол-
мади. Ночор ҳодисанинг воқеъ бўлишига дил-
ни қўйиб ҳамма вақт тилни «Тангри истаган 
нарсасини қилади ва истаган нарсасига ҳукм 
қилади» оятигам7 очар эди. Ва онҳазратнинг 
касали қаттиқ бўлиб, умр дарахти сиҳат ме-
васидан қолди. Қозиюл-қуззот Нуриддин Му-
ҳаммад ҳодиса суратини ёзиб, онҳазратга (Аб-
дуллахонга) юборди. Ва яна бир аризани Ис-
кандархоннинг касаллигини ёзиб Ибодулла 
султонга юборди. Қисса шулки, «Тангри ҳар 
бир қилинадиган нарсага ҳукм қилади»518нинг 
муқтазосига мувофиқ, «ҳар бир ажалга китоб 
бор»519 қозихонасида «Оллоҳ нимани истаса 
йўқ қилади»320 рост гувоҳи билан онҳазрат ум-
рининг васиқаси муҳрланган эди. Жумод ус-
соний ойининг аввалида, чаҳоршанба кечаси521 

қуёш ботишдан олдин ва олам юлдузлар под-
шоҳининг сипоҳи ғойиб бўлганидан ва қора 
либос кийгандан кейин, охирги сўзи «Ло ило-
ҳа иллоллоҳ» бўлган киши жаннатга кира-
ди>22 мазмунига амал қилиб тавҳид калимаси-
ни523 айтишга жорий қилди. Руҳни «эй ором 
олувчи нафс, Раббинг томонга рози ва мар-
зий ҳолда қайт»524 чақирувчисига топшириб, 
бу ғурур уйидан сурур уйига кўчди ва пок-
лик қўрғонида борликлар билан улфат ва му-
нис бўлди. 

М а с н а в и й : 

Афсус, у яқин мулкининг шаҳаншоҳиким, 
Шариат ва дин ундан қувват топар эди. 
Афсус, у Искандар эшикли ва Жамшид 

нишонли. 
Шоҳким худди олиймакон Сулаймон эди. 



Жахон даврига кўп такя қилмаки, 
Бу бизсиз кўп кулоқ эгасини кўтариб, 
Равшан қуёш ва тўлган ойдай қилади. 

Дариғо, у Умар адллик, Сиддиқ феъллик 
шоҳким, 

Унинг гапу сўзи Тангрининг зикри эди. 

Амиру вазир, сағиру кабир, ёшу қарилар-
нинг фарёд ва зорлари фалак қулоғига исирға 
бўлди. Нола ва беқарорликлар фалак авжи-
дан ўтди. Онҳазрат вафот этган кечаси Ибо-
дулла султон изтироб ва шитоб билан Самар-
қанддан етиб келди. Отасининг фироқидан кўп 
ғамгин бўлиб, сабр ихтиёрини қўлдан берди. 
Аркони давлат, ҳазрат аъёни ва ашроф, ҳатто 
бозор кишилари ва бошқа синфлар, тожику 
турклар, хуллас, ҳамма саросималик билан кўз-
ларидан ёш тўкдилар. Оҳу афғонлари чақмо-
ғу момақалдироқ бўлиб жаҳонни куйдирди. 

М а с н а в и й : 

Ҳар тарафдан нолаю фарёд туриб, 
Ўнгу сўлдан оҳу нола кўтарилди. 
Халойиқ танларидаги либосларини йиртиб, 
Ўлим дастидан бошларига тупроқ сочдилар. 
Булут каби кўздан қон селини оқизиб, 
Нолаю фиғонни еттинчи осмонга еткиздилар. 

Ўша куни Ибодулла султон, жахону жаҳо-
нийлар хожазодаси ва аъёнларнинг нури дийда-
си ҳазрат Хожа Калонхожа ҳамма аъёни би-
лан либосни ўзгартириб, аза кийимини кийди-
лар ва онҳазратнинг жанозасида олий аркдан 
қадимги Бухоро жомеъ масжидигача пиёда кел-
дилар. Жаноза имомлигини, жаноб султоннинг 
иттифоқи билан, Сулаймонмакон хоқоннинг 
жанозасини ўқишни замон аълами Хожа Али 
Ромитонийнинг набираларидан бўлган ола-
мийлар хожазодаси, муҳаққиқлар мубтадоси 
ва мудаққиқлар зубдаси ва замон олимлари-
нинг аълами жаноб Хожа Азизонга топширди-
лар. Ундан сўнг улуғ Хожа Муҳаммад ибн 
Муҳаммад Нақшбанд файзасар мазорининг ёни-
га етдилар ва отасининг ўзи тайёрлатган тахт-
да, «Жаннат оналаримизнинг оёқлари остида-
дир»52й мазмунига мувофиқ, унинг оёғи тагида 
тупроқ остига топширдилар. 

М а с н а в и й : 

Агар қадр жиҳатидан тахтни осмонга чиқарса 
ҳам, 

Охири ер остига матоини олиб боради. 
Эшитдимки, бир киши айтар экан: 

Онҳазратнинг гўри бошига қорилар тайин 
қилинди; фақирларга таомлар ва садақалар бе-
рилди. Бешинчи куни Хожа Калонхожа, та-
моми аъён, улуғлар ва ҳамма синфларга дас-
турхон ёзилди. Онҳазрат руҳини шод қилиш 
учун қадимги Масжиди жомеда ранг-баранг 
таомлар пиширилди. Еттинчи куни Ибодулла 
султон буюрди: «Ҳамма камарбасталар ош тар-
тибида ҳозир бўлсинлар». Ҳамма улуғлар, си-
поҳлар ва саркардалар ва бошқалар тўпланиб 
ҳар ким ўзига муносиб жойда ўтирди. Маж-
лис садри жаноб Хожа Калон эди. Қорилар 
Қуръон тиловат қилдилар. Хонсолорлар дас-
турхон ёзиб, таом тортдилар ва «таомни, ўз-
ларига керак бўла туриб, мискинга, етимга ва 
асирга бердилар»526 мазмунига мувофиқ, таом 
бердилар. Жаноб султон тамом фақирлар ва 
мискинларга турли марҳаматлар қилди. Ўша 
мажлисда олимлар ваъзу насиҳат чилвири би-
лан султоннинг хотири ойнасидан малол зан-
гини кеткиздилар ва «бирор мусибат етган ки-
шилар айтадилар: «биз Тангриники ва унга 
қайтувчимиз»527. «Ҳақиқатан ўлган киши халқ-
нинг унга йиғлаши билан азобланади» ҳадиси 
мазмунини унинг муборак қулоғига етқизди-
лар. 

Н а з м: 

Агар воқеа кўп мушкул ва жонни койитадиган 
бўлса ҳам, 

Сабр қилишга турингки, Тангрининг лутфи 
сабр этувчи биландир. 

Фарёддан ғусса кўпайиб, дил озор чекади, 
Сабр қилувчи, қутулиш эшигини оч! 

Охири Ибодулла ризо қўлини сабр этагига 
осилтириб буюрди: «Халқ таъзия шиоридан 
чиқсинлар». Сўнг уларни шоҳона меҳрибон-
чилик билан эъзоз ва инъом қилди. 

Бу воқеада шоирлар ва фозиллар ёқимли 
таърихлар, беназир марсиялар битиб, жаҳон-
гир султонга тақдим қилдилар. Шу жумла-
дан, бу варақларни қораловчи ҳам шаҳаншоҳ 
марсияларига хаёл хазинасидан сафол майда-
ларини ҳолга яраша назм ипига тиздим. У 
байтлар шулардир: 



Н а з м: 

Хеч ким бақо мулкида муқим бўлган эмас, 
Бирор киши бу эски фалак ичида абадий тирик 

қолмаган. 
Умидсизликни кўргинки, агар хаёт Нух°28 умри 

каби узун бўлса ҳам, 
Умид кемаси уни хавф тўфонида ғарқ бўлади. 
Фалак ҳар соатда зулм тиғини тортиб, 
Дилларни соат шишаси каби икки бўлак 

килади. 
Умр дарахти пайвандининг сустлигини кўрки, 
Агар бир киши ногох тилига насим сўзини 

олса, йиқилади. 
Жаҳон онаси ҳеч вақт мехр боласини туғмайди, 
Ҳа, у кампир насабдан қисир бўлиб келган. 
Качон умр накди фано торожидан саломат 

қолса, 
Соғлом ақл фалакнинг табиатини шундай 

топган. 
Ҳашаматлик шох дину дунё қутбининг вафоти 
Фалакнинг меҳрсизлигига етарли далилдир. 
Ваҳки, Сулаймон қадрлик, Жамшид 

фармонлик хоқон кетди. 
Иккинчи Искандар баҳодирхон қолмади. 
Адолат тахтида Сулаймон каби ўтирган зот 

кетиб, 
Муҳридан даврон саҳифасида нишон қолмади. 
Унинг вафоти овозаси Руму Чинга етиши 

билан 
Қайсарнинг529 шавкати, хоқоннинг ҳашамати 

қолмади. 
Юзининг қуёшидан одам кўзига нур ҳосил 

бўладиган у зот кетди, 
Энди усиз аъён кўзида равшанлик қолмади. 
Унинг фироқида мардум йиғлаб кўзларида ёш 

қолмаганидан, 
Ёш ўрнига дил қонини тўкадилар. 
Мардум оҳининг дуди осмонни қора қилгани 

учун, 
ТТТу вақтда қуёшу ойда заррача равшанлик 

қолмади. 
Равшан субҳ нима учун қора шом каби 

бўлмасинки, 
Мулк осмонидан қудрат авжининг қуёши 

кетди. 
Афсуски, кўз олдидан динпаноҳ подшоҳ, 
Ва ҳақиқат мулкининг хусрави, қудсий огоҳ 

хон кетди. 
У маънининг ганжи подшоҳ остини ўзига 

такягоҳ қилганидан, 
Ганжнинг қарори энди ер остида қандай 

мумкин бўлади. 
Унинг замонида руҳ тоза, умр узун бўлди, 

Бунинг аксичаки, у кишининг замони умрни 
қисқартирувчи бўлмади. 

Мадраса фақихининг хаёлида кечаю кундуз, 
Хонақоҳ шайхи эртаю кеч уни зикр қилади. 
Етимлар охининг сарсари у ҳодиса сабабли шу 

тарзда осмонга чиқиб, 
Қуёшу ой чироғини ўчирса лойиқ ва арзийди. 
Шу мусибат сабабли чекилган оҳнинг дуди 

фалакка чиққанидан, 
Ҳар сахарда ситора кўзидан шаҳоб ёши 

тўкилди. 
Аҳли хол оҳининг дуди паст табиат фалакка 

чиққан сабабли, 
Ҳилол яна қайтадан тутилишидан қўрқади. 
Эй раббим, у Искандар қадрли, Жамшид 

салмоқли қани? 
Муҳаммад хулқли, Мусо қўлли ва Хизр асарли 

хон қани? 
Эй раббим, подшохлар бошига тож бўлган зот 

қани? 
Бошқа шоҳлар сар бўлганда, уларга сардор 

бўлган зот қани? 
Қадрининг камолидан ва айни шарафидан 
Мулк мухитида унинг зоти шоҳга лойиқ бўлган 

зот қани? 
Яқинлик ҳарамига кирганда иззат топиб, 
Ғайрлар заҳмати ундан узоқ бўладиган зот 

қани? 
У шундай шох эдики, Жунайд унинг 

боргоҳидаги аскарлардан бўлса, 
Адҳам ўғли Иброҳим унинг жалол ва улуғлиги 

қасрининг дарвозабони эди. 
Пешонасидан Ҳақ нури ярқираб турган, 
Ғайбий сирларнинг хазинаси ва нурлар матлаи 

бўлган зот қани? 
Замон хонининг мотамида устихон мағзи 

куйиб, 
Ахли дилнинг устихони найдай мағздан бўшаб 

қолди. 
Афсуски, ул қуёш фалак гардишидан кетди. 
Жахон аҳли шафақ каби қон йиғласалар 

арзийди. 
Зуҳра қонунини чалишга юраги йўқ, 
Чунки одам аҳлига бу мотам сабабли 

қонундан бошқа ҳам ғам бор, 
Бу жонни куйдирадиган дарддан қуёшга ўт 

тушибдир, 
Заррача қарори йўқ, сабрсиз ва оромсиздир. 
Бу ғам сабабли Аторуд қалам ва қоғоз тутишни 

қўйди, 
Муштарий бу ғамдан кўк ридо330 кийди. 
Бу ғамдан нилуфар бошига кўк ўрама белбоғ 

боғлаб, 
Лоланинг дили доғ бўлди ва бинафшанинг 

боши букилди. 



Гўё хон мотами тоғу конга асар қилдики, 
Тоғ юзини тирнаб коннинг дили қондан иборат 

лаъл бўлди. 
Олам аҳли унинг фироқида бошларига тупроқ 

сочиб, 
Дамбадам ғам хунобидан юзини намлайдилар. 
Подшоҳлик авжининг қуёши жахондан 

кетгандан бери, 
Бу ғамдан осмон кўк чопон кийди. 
Унинг фироқидан фарёд ва фиғон фалакка 

чиқиб, 
Туғнинг парчами дилбарлар зулфи каби қора 

бўлди. 
Маҳбублар қоши каби қалқон чимирилди. 
Бу ғамдан ўқ махбублар ғамзаси каби бурчакда 

ўлтирувчи бўлиб ўзини четга олди. 
Камон бу мотамдан ошиқлар қадди каби 

букилиб, ҳалқа бўлди. 
Бу мусибатдан сипоҳнинг қўлу билагини 

титроқ босиб, 
Найза кумушбаданлар қомати каби буралди ва 

букилди. 
Сиртмоқ унинг фитрокидан узоқ бўлганидан 

буралиб, 
Камар унинг белидан ажраб, ўзига ўралди. 
Унинг ғамида совут бошдан-оёқ кўк бўлди, 
Токи унинг мотамида ҳар бир кўзи билан 

йиғласа ҳам, 
Унинг андуҳидан ғамли бўлмаган ҳеч бир кўз 

йўқ. 
Ғамлик бўлмаган бирор хотирнинг борлиги ҳам 

эсда йўк. 
Бақо ва вужуд гулзоридан этагини ғунчадай 

йиғиб кетди, 
Бирор сабр кўйлаги йўқки, ёқаси йиртилмаган 

бўлса. 
Вужуд денгизининг у покиза гавҳари қўлдан 

кетди, 
Ундай соф дил ва пок замир хеч кимда йўқ. 
Фалак шишасида абадий май бўлмагандан 

кейин, 
Фано жомидан унинг комига бир журъа тегса, 

не айб? 
Илму фазл эгаларига қоронғуликлар юз 

беради, 
Идрок ойнаси нур оладиган зот энди йўқ. 
Лоларанг рубъи маскун юзини шундай 

туғишганди, 
Унинг фироғидан бошга сочиш учун бир каф 

тупроқ йўқ. 
Бу гулзордан кетиб жаннат мисол ўринда 

жойлашди, 
Тубий мисол қадди Кавсар лабида жой олди. 
Жаҳон хонининг умри асосига футур етган бўлса 

ҳам, 

Қадрининг овозаси қиёматгача тарқалсин. 
Унинг ётган ерида мағфират шамъининг нури 

бўлиб, 
Мазорида жаннатдан бир боғ пайдо бўлсин. 
Жахондан бехуд бўлиб, фирдавс азмини 

қилганда, 
Уни жаннат томонига тортадиган сиртмоқ 

ҳурнинг кокили бўлсин. 
Унинг футуҳли руҳининг файзи тирик 

ҳолидагидай, 
Қиёматгача халқдан узилмасин. 
Раббимнинг раҳмат булути унинг қабри устига 

қуювчи бўлиб, 
Пок жони нур дарёсида ғарқ бўлсин. 
Гарчи у абадий қасрларда айш топган бўлса 

ҳам, 
Авлоди умрининг биноси камчилик ва 

нуқсондан холи бўлсин. 
Садаф сингари бўлса хам, гавҳарнинг қадри 

ошсин, 
Қутича йўқ бўлган бўлса ҳам, марварид қадрли 

бўлсин. 
Яъни у фалак қадрлик, фаришта посбонлик хон, 
Ғозий подгноҳ, мулк фарёдига етувчи 

Абдуллахон, 
У шундай зотки, такдирни ўз фармонига тобе 

топиб, 
Қазо каби давлат ишида у тақдирни имтиҳон 

қилди. 
Шоҳлик суккасини қиладиган вақт келди, 
Жаҳонгир шоҳ лақабларини ўз дилига нақш 

қиладиган вақт келди. 
Муштарий олтинчи фалак минбарида туриб531, 
Ҳазрат соҳибқирон номи билан хутбани 

зийнатласин. 
Ўшандай вақт келдики, жаҳон хони қуёш каби 
Машриқдан мағрибга юз қўядиган вақт келди. 
Пайғамбарлар шоҳининг миллатини Масиҳога 

ўхшаб янгилайди, 
Охир замон Махдийсини иззат ахлида 

жойлайди. 
Қуёш тўртинчи фалакда ўрнашган вақтда532, 
Унинг байроғида иқбол маҳчаси давомлик 

бўлсин. 
Яна Жамшид қадрли, Искандар қудратли, 
Шер юракли Ардашир, олий насаблик 

Кайхусрав. 
Очиқ фикрлик, адолат қуёши Абдулмўмин 

султон, 
Ҳар сахар унинг бошига юлдузлардан гавҳар 

сочадиган, 
Гарчи у кичик ёшда бўлса ҳам, 
Каттаю кичик подшоҳларнинг ҳаммаси унинг 

оёғига бош қўядилар. 



Садафнинг эҳсон чўнтаги марваридлардан 
бўшаб колди, 

Чунки унинг гавҳар сочувчи булут қўли 
қатраларни ёғдирарди. 

Унинг замонни забт қилиши шу даражада 
бўлдики, 

Шамол унинг буйруғисиз бўстонга киролмади. 
Агар хайбат осмонга қараб бонг урса, 
Сомон йўли туялари бир-бирларидан 

бўйдаларни узадилар. 
Нахлий қуллар эгаси бўлган подшохнинг 

дуосини қилади, 
Тангрим у тилак берувчи, тилакка етувчи ва 

иқболи бўлсин. 

Н а з м: 

Жамшид нишонли шоҳ Искандархон 
Шариат ва тақвонинг химоячиси эди. 
Динпанох эдиким, адлининг сайқали 
Замона ойнасидан занг кетказар эди. 
Шундай қаҳрамон эдики, унинг сиёсатидан 
Шамол бирор кишининг йўлидан гард 

кўтаролмади. 
Адолат уйи унинг томонидан мустаҳкамланиб, 
Зулм рахнаси унинг томонидан бекитилди. 
Фоний оламдан жаннат томонга кетиб, 
Дилга минглаб ғусса ортди. 
Афсуски, оқибати саодатли шоҳ 
Жаҳондан қудс олами томон юз қўйди. 
Ой бу мотамдан юзини юлиб, 
Фалак ўз уйини аччиқ қилди. 
Субҳ бу ғуссадан кўйлагининг ёқасини йиртиб, 
Шафақ кўзидан қон тусли ёш тўкди. 
Вафоти учун икки хил таърих бўлсин деб, 
Қалам шундай бир байт ёзди. 
«Дарвишлар подшоҳининг вафотидан афсус, 
Яхши оқибатли шоҳнинг вафотидан дод». 

Шу ўринда анбар хидли қалам хоннинг рас-
>ш ва султонлик қонунларидан, саодатли хо-
коннинг яхши фазилати ва латиф шамойили-
дан баъзисини ёзади. Онҳазратнинг васфлари 
жуда юқори бўлиб, қалам мингдан бирини ёзиб 
тамомлаёлмаса ҳам, тарих ёзувчиларнинг қои-
даларига мувофиқ фазлу хулқларидан бир оз 
гаҳрир қилади. 

У шундай улуғ хонки, мартабаси юқори-
лик ва катталикда ҳамма тождор шоҳларнинг 
:ардори эди. Фанлар фазилатида ҳаммага 
маълум ва таниқли бўлиб, салтанат чопони 
гнинг бўйига муносиб тикилган эди. Ҳамма 
шаҳарларни адл нури билан ёритиб, табъи-

нинг ўткирлигидан илму фаннинг хамма соҳа-
лари унга мафтун эди. Зеҳнининг тезлигидан 
ғариб ҳақиқатлар ва бадиъ маъниларни баён 
қилишга қодир эди. У динпаноҳ бир подшоҳ 
бўлиб, ҳамма халойиқни ҳимоясига олган, шаф-
қату марҳамат эшикларини қуйи ва юқори, 
кучли ва кучсизлар юзига очган эди. 

М а с н а в и й : 

Тангри номи билан қасамёд қиламанки, 
Қандай яхши, у Жамшид тахтлик, муборак 

талъатлик, хуршид бахтлик эди. 
Гарчи суратда замон хоқони бўлса ҳам, 
Агар билсанг маънида жаҳоннинг жони эди. 
Зоҳид сифатлик, пок динлик, 
Мужоҳид шевали, яқин эгаси бир шоҳ эди. 
Зоҳирда533 тариқат йўлининг танувчиси, 
Ботинда034 ҳақиқат сиррини олувчиси эди. 
Тариқат йўлида тамкин аҳли эди, 
Ҳақиқат сирларида диннинг муҳйиси эди. 
Подшохлик либосига ўралган холда, 
Маърифатнинг энг мустахкам асоси эди. 
Дарвишлик маънисининг камоли унда бўлиб, 
Оламдаги дарвишларнинг пешвоси эди. 

Файзни қабул этувчи хотирининг лавҳаси 
ва қуёш нурли замирининг саҳифаси азалий 
каромат ва илҳомий латофат тушадиган жой 
бўлиб, муборак пешонаси ғайб нурлари тулуъ 
қиладиган маҳал эди. Ёшлик чоғидан оқибат-
ни ўйловчи, ақл ёрдами билан йигитлик тақо-
зоси бўлган нафсоний шаҳватлардан ўзини сақ-
лашни лозим билар эди. Юзага чиқиб танил-
ганидан то ўлгунича вақтларини тоатдан бош-
қа ва ибодатдан ўзга ишга сарф қилмас эди. 

Р у б о и й: 

Эй дил, бу фоний саройида биргина иш бор, 
Қодир экансан бекор турма, 
Икки кунлик тириклик деб, 
Абадий ҳаётни қўлдан берма. 

У авлиё ва машойиҳга эътиқод ва ихлос 
қилиб, Нақшбандиянинг олий силсиласига, 
Тангри уларнинг руҳларини пок қилсин, их-
лос ва ақида боғлар эди. «Бола ота-бобосига 
ияради»535 мазмунига мувофиқ, Субҳоний баз-
мининг надими мавлоно Хожа Аҳмад Косо-
нийга, Тангри унинг руҳини хушбўй этсин, 
мурид бўлди. Ҳамма вақт хотирига Ҳақнинг 
зикридан бошқа нарсани келтирмаслиги унинг 



суратидан кўриниб турар эди. Ҳамма замон ва 
соат, балки ҳамма вақт ўз нафсини сақлаб, 
хотирига Тангрининг ёдидан бўлак ҳеч нарса-
ни олмас эди; доим аҳли илм, машойих ва 
қорилар билан суҳбат қилиб, уларни иззат ва 
икром қилар эди. 

М а с н а в и й: 

Одил дилли, Искандар даргохли, 
Ой юзли ва арслон шавкатли шох; 
Тож-тахтга ундай шох келган эмас, 
Бахт авжида ундай ой ҳам бўлган эмас. 
Сурат ва маънининг султони, 
Яъни дунё ва охират шохи эди. 
Илоҳий поклик билан мукаддас, 
Инсоний нуқсонлардан четланган, 
Улуғлик кенглигининг кезувчиси, 
Фаришталар майдонининг иш буюрувчиси эди. 
Кудсий тасбиҳчиларининг ҳамдами, 
«Ўз руҳимдан бердим»°36 сирини билувчи эди. 
Тавхидда537 замонанинг ягонаси, 
Фано тавҳиднинг мазҳари, 
Шариатшиор, суннатни мустаҳкамловчи, 
Асру асрларнинг пешвоси эди. 

Агар сўз чўзилиб кетмаганда, унинг ф а з л у 
камоли ва иззату ғурури ф а х р и д а н бир ҳар-
ф и г а шуруъ қ и л а р эдим, аммо ҳимматим бо-
рича таҳрир ва тақрир қилдим. 

М и с р а: 

Сўзланган васфлар Қулзумдан538 бир катра сув 
ва 

Уммондан сизиб томган бир томчи кабидир. 

ЖАҲОН МАХДУМИ ХОЖА КАЛОНХОЖАНИНГ 
ГЕТИСИТОН ХОҚОННИНГ ИСКАНДАРНИШОН ОТАСИ 

ТАЪЗИЯСИГА БОРГАНИ 

Искандарасар хоннинг қўрқинчли воқеаси 
ҳаммага маълум бўлиб, Фарғона фатҳи ҳам 
ҳамма тарафга таралиб, узоқ ва яқиндагилар-
нинг қулоқларига етди. Эрон, Турон, Кобул, 
Бадахшон, Хуросон ва Мовароуннаҳрдан кат-
талар ва ашрофлар подшоҳ даргоҳига юз кел-
тирдилар. Олий ҳазрат, юқори мақтовли ва-
лийлар натижаси, ҳидоят авжининг қуёши, ва-
лоят осмонининг ойи, диннинг солики, яқин 
мамлакатларнинг молики, ислом нури, сиёдат 
дарахтининг меваси, аъёнлар кўзининг равшан-

лиги ҳазрат Хожа Калонхожа замони, Тангрим 
уни севсин ва мартабаси замон аҳлининг пе-
шонасида бўлсин, 

Н а з м: 

Ул зот қаландарлар бошлиғи, автодлар 
кўзларининг нури, 

Иршод аҳли унинг зоти билан фахрланувчи. 
Фалак унинг хонақоҳига чироқ ёқувчи бўлиб, 
Фаришта унинг йўли хошокларини 

супурувчилар. 
Осмон унинг хонақохидан бир жандапўш 

бўлиб, 
Ҳилол унинг боргохидан қулоғига ҳалқа 

таққанлардан эди. 
Жисмонийлар девони сафини синдириб, 
Рухоний ҳурлари ёнида ўтирган, 
Носут саҳифасига қалам тортиб, 
Лоҳут дафтаридан сабок ўқиган. 
Жахон унинг кўлида бўла туриб, 
Жахондан тасарруфида ҳеч нарса йўқ эди. 
Шу маънидаки, жаҳонда унинг дилидаги ҳеч 

нарса йўқ. 
Икки оламдан четга ўлтириб, 
Икки оламни ўртага қўйган. 
Бухородан бир тўда улуғлар билан боргоҳ 

қуббасига бордилар. 

Ҳасанхожа нақибнинг ҳаждан эндигина 
қайтган катта ўғли Юсуфхожа ва муҳтарам 
амир Турдикахон ва мўътабар амирлардан бў-
либ, рўзғор ҳодисалари сабабидан хоқоннинг 
эътибор назаридан тушган кишилар, масалан, 
улуғ нўён Назарбий ва Сархун оталиқ ҳидоят 
либосли хожанинг иноят этагида таъзияга юз-
ландилар. Жаҳон махдумзодасининг боргоҳга 
етиши хабари онҳазратнинг (Абдуллахоннинг) 
олий қулоғига етиши билан тўхтовсиз Хўжанд-
дан, хожа билан учрашмоқ қасдида, отга ми-
ниб Уратепа тавобеъидан бўлган Нуқрандий 
мавзеига тушиб, таъзим маросимини жойига 
қўйди. Ҳазрат хожа ҳам Искандарнишон ва 
Доро мартабали хон таъзияси расмларини адо 
қилди. Хоқоннинг дили ойнасидаги хафалик 
зангини ёқимли сўзлар сайқали билан покиза 
қилиб, фасоҳат тилини очиб айтди: «Жаноб 
хоқоннинг фалак каби чатри бани одам бош-
ларига соясини қиёматгача давом эттирсин; ҳар 
қандай ўлум бўлган нарсанинг тадорики мум-
кин ва ҳар ғойибнинг келиши жоиз, лекин 
кетган хонни қайтаришдан ҳамма ақл эгалари 
ва тамоми илму фазлли кишилар ожиз келиб. 



тадбирига қазога рози бўлишдан бошқа чора 
топмадилар ва ирода жиловини қудрат қўлига 
топширишдан ўзга андишани қилмадилар. 
• Ҳийлага қодир бўлмадилар ва унга йўл топ-
мадилар»539. Онҳазрат у дарёдан зоҳир бўлган 
жавоҳирларни қулоққа тақиб олди. 

М и с р а: 

Шундай марварид шоҳларнинг кулоғига 
лойиқдир. 

Улуғ хоқон муҳтарам хожазода Юсуфхо-
жанинг пешонасидан давлат асарларини ва бахт 
нурларини кўриб, уни тарбият қилиш мақсади-
да унга киши юбориб тайин қилдики: «Биз-
шшг мулозаматимизга келмасинлар, биз ота-
:ининг таъзияси учун бориб, аҳволини сў-
эаймиз». Хоқон ўша куни намози дигарда хо-
жазода манзилига ташриф буюриб, таъзият ма-
росимини адо қилди. Хожазоданинг отаси ва-
фотига афсусланиб айтди: «Ажаллар жилови 
Тангрининг тақдири қабзасида ва умрларнинг 
жнлови унинг иродаси қўлида. Уни афсус ва 
надомат дафъ қилолмайди. «Тангри хоҳлайди-
ган нарсасини қилади ва ирода қиладиган нар-
сасига ҳукм қилади»540. Энди муносиби шул-
ки, сабрга чанг уриб, ризо бошини қазо ёқаси-
га тортиш ва сабр этагидан бошқа нарсага оёқ 
урмаслик лозим». Хожазода онҳазрат ваъзини 
хуш қулоғи билан эшитиб, мазмунига амал 
килди. Таом тортиб ва хатми Қуръон қилган-
дан сўнг хожазода отасидан қолган нарсалар-
ни ёзиб, одамлар садри Қулбобо кўкалтош во-
лггачилиги билан онҳазрат назарига қўйди. Хо-
кон хожазоданинг меҳрибончилигидан, чопқир 
бир отни олиб, бошқа нарсаларни ўзига бер-
ди. Иккинчи куни онҳазратнинг тахтга ўлти-
ршпи воқеаси бўлиб, замона унинг табригига 
тил очди. 

ҲАЗРАТ СОҲИБҚИРОН ИСКАНДАРИ СОНИЙ 
АБУЛҒОЗИЙ АБДУЛЛАХОННИНГ ХОНЛИК ТАХТИ ВА 

ХОҚОНЛИК МАСНАДИГА ЎЛТИРИБ, ХУТБА ВА 
СУККА СУЛАЙМОНМАКОН ХУСРАВНИНГ НОМИ 

БИЛАН ЗИЙНАТЛАНИШИ 

Латифалар билан безалган ва мазмунлар 
билан тўла эъжоз асарли, Тангри таолонинг 
«шундай кишиларки, уларни ер юзига жойлаш-
тирсак намозни барпо қиладилар, закот бера-

дилар, яхши ишга амр қилиб, ёмон ишдан 
қайтарадилар; ишларнинг охири Тангрига мах-
сусдир»541 каломи мазмуни шуни билдиради-
ки, шариат ишининг тикланиб туриши ва мам-
лакатдорлик низоми бир қориндан туғилган 
икки бола кабидир. Ислом равнақи пайғам-
барнинг шаръий баракотидан бўлади. 

Ш е ъ р: 

Давлатнинг боши шариатдан юқори бўлади, 
Шариат хам давлатдан ривож олади. 

Мулк боғида дин чашмасидан тароват ҳо-
сил бўлади ва дин чашмаси салтанат қиличи-
нинг суви билан жорий бўлади. 

Н а з м: 

Мулк боғида саодат нихолининг кўкариши 
Шариат чашмасининг сувисиз бўлади, деб 

тамаъ қилма. 
Лекин дин булоғининг ширин суви 
Иқболли шохлар сиёсатининг ёрдамисиз қачон 

оққан? 

Подшоҳларга шаръий маслаҳатларни сақ-
лашдан яхшироқ, сифат ва мақбулроқ одат 
йўқ, чунки бу одат иқбол ва интизомнинг доим 
бўлиб туришига ва диннинг фароғатига сабаб 
бўлиб, охиратда нажот мевасини беради. Шу-
нинг учун жаҳондорлик мансабида бир соҳиб-
давлат бўлиши лозимки, фикри шариат байро-
ғини юқори кўтариш, давлат ва иқбол чамани-
да орзу ниҳоли юқори кўтарилган ва энг ях-
ши меваси маъруф нарсаларга буюриш ва ёмон 
нарсалардан қайтариш деб билади. Саодат боғ-
часи шафқат ва иқтидор ариғидан сероб бўлиб 
яшнаганда, сарфарозлик ҳосили ожизлар оё-
ғидан тиканни суғуриш ва саргашталар ишла-
ри чорасига киришиш деб ҳисоблайди. 

М а с н а в и й : 

Шохлик ва олийликдан мақсади — 
Раъийятни севиш ва динпарвар бўлиш. 
Эхсон билан халқ хотирини шод этиб, 
Адли билан жаҳонни обод қилиш. 

Бу ҳикоятни келтиришдан ғараз шули, ик-
кинчи куни Искандарасар шаҳриёр Хўжанд 
атрофига кўчиб эди, дарё лабида жаннатми-



сол Хавос мавзеида Хожа Калонхожа, унинг 
масъул, толели юлдузини Тангри саодатли қил-
син, хон манзилига ҳозир бўлди. Онҳазрат ул 
зотнинг кенгашисиз ҳеч бир ишга қадам қўймас 
эди, шунинг учун ихлос жиҳатидан хос киши-
лар билан хусусий мажлис қилди. Хутба ва 
сукка тўғрисида кенгаш йўлини ўртага ташла-
ди. Хожа ўзининг иноят булутидан шу маъни-
лар жавоҳирларини ёғдирди: «Чингиз тариқи 
ва расмида кимнинг ёши каттароқ бўлса, хут-
ба ва суккани ўшанинг номига муқаррар қи-
либ, салтанат тожини унинг бошига қўядилар. 
Аммо ҳанафий мазҳабнинг муқтазоси шулки, 

Н а з м: 

Бахтиёрлик тожига муносиб бўлиб, 
Иқболнинг тахтини безовчи 

шаҳриёр шундай киши бўлсинки, адолат ва 
динпарварлик қуёши пешонасидан равшанлик, 
адолат нури жабхасидан пгуъла бериб турсин. 

Н а з м: 

Шоҳлик тожини шундай кишининг бошига 
қўйсинки, 

Ундан Оллох нури ёғилиб турсин. 

Ҳар вақт зафар тиғи Тангри ёрдами билан 
ярақласа, хотирида яхшиликдан бошқа нарса 
нақш олмайди ва хилофат тожини бошига 
қўйса, ханжар суви билан адл дарахтини кў-
картиради». Жаҳон хожазодаси бу сўзни эшит-
гандан сўнг, марҳамат қилиб айтдики, «Шу 
кунларда исломни ривожлантириш ва шариат 
ҳукмларига кувват бериш мулозимларнинг қад-
дига мувофиқ қилиб тикилган хилъат ва мар-
варидлар билан зийнат берилган бир тождир-
ки, онҳазратнинг ҳумоюн бошига лойиқдир. 
Энди муносиброғи шулки, хутбани жаноб хо-
қон номига ўқилса, танга ва тиллалар юзига 
хон ҳазратнинг исми билан зийнат берилса». 
Ҳазрат хожанинг оғзидан шу гавҳар чиққан-
дан сўнг, онҳазрат оёқ устига туриб, тавозеъ 
юзасидан, бошини қуйи солиб, яна қайтиб ўз 
жойига ўтирди ва белини онҳазрат ҳаводорли-
ги билан боғлади. Шу ўртада амирлардан бир 
гуруҳи ҳазрат хожага арз қилдиларки, буюк 
ҳоқонлар ва олий шаънлик султонларнинг расм 
равишлари ва қонунлари шулки, ҳар қачон 
бир давлатмандни подшоҳлик маснадига лойиқ 

ва жаҳонпаноҳлик тахтига муносиб кўрсалар, 
уни бир оқ кигизга ўтқизиб, ўрнидан кўтара-
дилар. Шунинг учун ҳазрат хожанинг бисоти-
да бир оқ кигиз бор эдиким, аввалги эгаси 
ҳажга борганда уни Замзам суви билан ювган 
эди, ўша кигизни мажлисга олиб келдилар. 
Онҳазратни ўша оқ кигизга ўтказдилар. Ҳаз-
рат хожа бир гуруҳ аркони давлат, масалан, 
нақобатли хожазода Юсуфхожа, ҳожийи ҳа-
рамайн Турдикахон, улуғ нўён Назарбий ва 
иззатли амир Турсунбийлар билан олдинга ке-
либ, онҳазратни подшоҳликка кўтариб жойига 
қўйдилар ва уни хонлик тахтига лойиқ ва хо-
қонлик тожига муносиб деб бўйсуниш бошини 
унинг фармон хаттига қайтадан қўйдилар. Кўп-
чилик халқ иттифоқлик билан унга янгидан 
аҳд паймон қилиб, унга хайрихоҳлик билан 
белини боғладилар ҳамда хонлик мадҳига тил 
очдилар. 

М а с н а в и й : 

Эй, қутли шафқатинг боргоҳ зийнати бўлган зот, 
Сенга тахту тож расми ярашади. 
Дилларимиз тамом сенинг фармонингда, 
Ҳамма ахду паймонингиз остидадир! 
Ҳаммамиз яздонпараст бандамиз, 
Гев ва Гударз ким бўлса-да бандангмиз. 

Саодатли хожа, давлатининг овозаси зиёда 
бўлсин, мажлиснинг табриги учун саховат қў-
лини енгидан чиқариб, хон бошидан эллик минг 
хоний нисор сочди ва юз нафар енгил оёқ 
туя, икки тўққиз542 думи тугилган ва кўз тег-
масин деб бўйнига мунчоқ осилган чопқир от-
ларни подшоҳ назарига тўғри қилди. Шунга 
ўхшаш аркони давлат ва ҳазрат аъёнлари маж-
лис расмида бўладиган урфу одат юзасидан 
нарсалар такдим этдилар. Тилла, кумушлар-
дан ва бошқа асбобларни ҳам тахт поясига 
нисор қилдилар ва иттифоқ билан 

Тилла ва гавҳарни бошидан сочдилар, 
Ва унинг номини «шоҳи номвар» деб атадилар. 

Хон эртасига у жойдан кўчиб, Зоминга қўн-
ди. Ўша куни қорилар пешвоси ва фозиллар 
зубдаси, неча йилдан бери Бухоронинг олий 
мажлисида хатиб бўлиб келган Камолуддин 
қори Иброҳим бир олий хутба иншо қилиб, 



шаҳриёр хоннинг исму лақаби билан музайян 
қилиб эди, даргоҳ муншийси бу маъни сурати-
ни ёзиб, атрофу жонибга юборди: 

М а с н а в и й : 

Жахон атрофига фармон юбориб, 
Хутба асосини янгидан тузди. 
Ҳар томондан саркашлар шоҳ хизматига келиб, 
Олий даргоҳ тупроғига юзларини суртдилар. 
Белини боғлаб, бошни тобелик чизиғига қўйиб, 
Фармонга итоат қилиш жойида турдилар. 
Ҳамма олам ихлос билан, 
Хос хилватда дуо қилардиларки, 
Умринг фармон юргизувда, 
Мақсудга етиш билан, 
Подшоҳлик шаъну шукуҳи билан бўлсин, 
Етти иқлим мулкининг калиди 
Унинг қуллари қўлига таслим бўлсин. 

Онҳазрат, яъни 

Н а з м: 

Халил дўстлик, Юсуф юзлик, Хизр илҳомлик, 
Муҳаммад оятлик, Исо дамлик ва Мусо 

сўзлик, 
Нурли руҳлик, ақл суратлик, муборак тож 

бошда ярашадиган, 
Либоси танда бўлган ҳолда 

шаҳриёрлик тахтига ва жаҳондорлик маснади-
га баланд ҳиммат қадамини қўйди. Адлу эҳ-
сонни риоя қилишда сифатини Ҳотам543 ва Ну-
ширвондан ўтказди. Адлининг яхшилиги ва 
раъийятпарварлиги сабабдан еру осмон эмину 
омонга яқин бўлди. Ҳамма вилоятларда бан-
далар аҳволининг экинзори золимлар озори-
нинг тиканларидан эмин бўлди; хосу оммнинг 
орзу ва умидлари унинг инъом булути қатра-
лари сабабли мақсуд ғунчасини очди. 

Н а з м: 
• 

Адли соясида исломни ухлатиб, 
Иқлимга тиғ мавжи билан сув берди. 
Риояни жаҳонга қоровул қилиб, 
Карамни сиёсатга соябон қилди. 
Адл билан динга янги оройиш бериб, 
Яқин аҳлига кўп навозишлар қилди. 

Қўл остидагиларга шундай назар ва марҳа-
мати бор эдики, шукрини тилга олиб адо қи-
лиш мумкин эмас эди. 

ОЛИЙ ХДЗРАТНИНГ ЮСУФХОЖА САЙИД ОТОЙИГА 
НАКИБЛИК МАНСАБИНИ БЕРГАНИ 

Аъло ҳазрат ҳимматининг интиҳоси шунга 
боғланган эдики, қобилияти яхши, истеъдоди 
баланд ва салоҳиятли, «шукр у худогаки, биз-
ни кўп бандаларидан ортиқ қилди»544 демакка 
лаёқати бор, мушкул ва дақиқ масалаларда 
юқорилик даъвосини қилаоладиган кишилар-
нинг аҳволини риоя қилади. Хусусан, зоти 
шарифли, пайғамбарларнинг садри, дину дунё 
хожасига насаби етган бўлса, ҳасаб тўғрисида 
диний илмларга ва яқиний фанларга комил ва 
имтиёзлик бўлса, масалан, фозиллар жамъи 
ва яхши хислатлар эгаси, ёш бўлса ҳам илм-
ларнинг дақиқларини таҳқиқ этувчи, маъқул 
ва мафҳумларнинг ҳақиқатларига етиш учун 
тиришувчи жаноб Юсуфхожаки, тараққий 
меърожининг авжига етган эди, бунинг устига 
марҳум отаси олий даргоҳига лойиқ хизмат-
ларда бўлган эди, шунинг учун ўтмишдаги 
ҳукмга биноан, «ҳар бир кишининг қилган 
ишига кўра даражалари бор»545, хоқон салта-
нат ишларидан ва давлат тахтига ўлтиришдан 
фориғ бўлгандан кейин, ўша Юсуфхожани 
юқори қадрли нақиблик мансабига кўтарди. У 
ўзининг пок зеҳни ва идрокининг қуввати би-
лан бу маъсулиятли ишни бошлаб, ўзининг 
яхши маошини ўз ўрнига етказса ва ҳиммати-
ни баланд қилиб, ҳар бир кишини қобилияти-
га яраша шаръий ишни қилувчи баланд марта-
баларга тайин қилсин. Иккинчи куни хоқон 
Зомин вилоятидан кўчиб, Дизах мавзеига туш-
ди. У манзилда амирзода Муҳаммад Боқибий 
дўрмонни саодатли биродари Ибодулла сул-
тонни чақириш учун Самарқандга жўнатди, 
чунки муборак хотирга келдики, бу юришлар-
да жаноби киромий биродарини ҳамроҳ қилиб 
юрмаганидан дилида ғубор пайдо бўлганми-
кин деб. Шунинг учун Ибодулла султон етиб 
келгунча Дизахга тўхтади. Ибодулла султон 
онҳазратнинг талабидан шод бўлиб, Самарқанд-
дан ҳаракат қилиб келди ва қўл ўпиш давла-
тига етишди. Онҳазрат биродарининг аҳволи-
ни суриштирди ва меҳрибончилик изҳор қи-
либ, оғушига олди. Ўша мажлисда махдумзо-
да Хожа Калонхожа ҳам ҳозир эди. У шундай 
мажлисларга муносиб фойдали сўзларни баён 
саҳифасига рақам қилиб ва уларнинг кимёа-
сар хотирларига иттиҳод ва муҳаббат мазму-
нини нақш қилди. Ўша насиҳат мажлиси та-



мом бўлиб, қутли базм ниҳоясига етди. Он-
ҳазрат биродарига бениҳоят ва бағоят каромат 
қилиб, Самарқандга қайтишга ижозат берди 
ва ўзи дорилмулк Бухорога азм жиловини бур-
ди. Муборак байроқ Ҳумоси қанотини ёзиб, 
манзил ва марҳалаларни кезар эди. Зафарни-
шон байроқ лочин қанотини ёзиб, хосу омм 
бошларига шараф соясини солар эди. Қудум 
тантанасининг овозаси Кайвон айвонига етди. 
Ҳамма аҳли ҳол, иззату жалол эгалари ман-
зил баманзил истиқбол қилиб. Шу мақол маз-
мунини унга етказар эдилар. 

Н а з м: 

Келгилки, подшох иқболининг махчасига етди, 
Динпаноҳ хоқон келишининг хуш хабари етди. 
Шавқ тантанасининг овозаси фалакдан ўтди, 
Башорат нағорасининг даранглаши ой қулоғига 

етди. 

Ниҳоят, хоқон шаъбон ойининг ўртасида546 

Муштарий саодатдан топадиган толеъ билан 
Бухоро доруссалтанатига келиб тушди ва янги-
дан бахтиёрлик тахти ва давлат маснади онҳаз-
рат зоти билан зийнат топди. Саодат нурлари 
унинг пешонасидан шаҳар атрофига партав бер-
ди. Жаноб қозиюл-қуззот қози Нуриддин Му-
ҳаммад онҳазратнинг отаси Искандархоннинг 
футуҳли руҳини хушнуд қилиш учун кўп от, 
қўй ва қора молларни Хожа Нақшбанд мазори-
га олиб бориб ош қилди ва онҳазратнинг ўзи 
бошқа куни аркони давлат ва ҳазрат аъёни, 
акобир, ашроф ва олимлар билан ҳазрат хожаи 
бузург зиёратига эътиқод боғлаб, аввал валоят-
паноҳ даргоҳгабориб, остонасини ўпди. Кейин 
хожанинг авлодига ва ул жойнинг муқим ва 
мулозимларига икрому инъомлар қилди. Ун-
дан отасининг мунаввар тупроғи ва муаттар 
мазорига бориб, тамоми таъзим ва эҳтиром би-
лан зиёрат шароитини бажо келтириб, пешона-
ни тупроққа қўйди. Фақирларга садақалар ва 
шоҳона бахшишлар бериб, хушнуд қилди. Қи-
роат замзамалари фалакни ўйинга соладиган 
хушхон қориларни ҳар куни хатми Қуръон 
қилишга тайин қилди. Уларга кечаю кундуз 
таом етказиб туришга муқаррарий одам қўйди. 
Хоқон мазорлар зиёратида бўладиган саодат-
ларни ҳосил қилиб қайтди ва хилофат ва салта-
нат тахтида ором олди. 

Адл бисотини ёзиб, жабру зулмни кўтариб 

ташлади, раъийят тарбиятига киришди. Ҳам-
ма ҳимматини тоат ва ибодат, суннат ва мус-
таҳаб, фарзу вожиблар адосига сарф қилди. 
Шунинг учун давлатининг офтоби ҳар куни 
равшанроқ бўлиб, иззату иқбол, азимату жа-
далининг овозаси ҳаммага тарқалиб туради. У 
адолат устаси шундай адл иморатларини қу-
риб турса, унинг замонида рубъи маскуннинг 
тамомийси обод бўлса, ажиб ва ғариб эмас. 
Ҳамма олам аҳлига далиллари билан очиқ 
маълумдирки, фалак даврининг муддатида оф-
тоб ҳеч вақт гггундай подшоҳ пешонасига шуъла 
ташлаган эмас. Осмон остида, рубъи маскунда 
хилофат маснади ва жалолат тахти бундай ша-
ҳаншоҳга такягоҳ бўлган эмас. Тангри таоло 
шу шаҳриёр, давлат эгасининг қиёматгача ха-
лойиқ бошига соясини ёйиб қўйсин ва салта-
натининг қуёшини завол ва сўнишдан омон 
сақласин. 

Р у б о и й: 

Жаҳон ҳамиша ҳоқон мақсудига мувофиқ 
бўлиб, 

Чарх хоқоннинг йўрға оти бўлсин. 
Оламда бор ҳамма хутба ва сукка, 
То олам бор ва бўлиб турар экан, хоқон номига 

бўлсин. 

Бу яхши сифатларнинг ва ёқимли хулқлар-
нинг умр узунлигига сабаб бўлишида шаку шуб-
ҳа йўқдир. Бу маънига ва «аммо инсонга ман-
фаатли нарса ерда узоқ туради»547 мазмунидаги 
оят кифоя қиларди ва вафоли бурҳондир. 

Б а й т: 

Манфаат етказувчи дунёда узоқ замон қолади. 
Унинг давомига бу бир оят кифоя қиладиган 

далилдир. 

НОТИҚЛАРНИНГ ФАСИХРОҒИ ВА 
МУДАҚҚИКЛАРНИНГ КОМИЛРОҒИ МУЛЛА 

МИРЗОЖОННИНГ ХОН МАДРАСАСИГА МУДАРРИС 
БЎЛИШИНИНГ ВОҚЕАСИ 

Ақлий ва нақлий масалалар ва рисолалар-
нинг муҳаққиқ ва мудаққиқларига равшан бўл-
са керакки, «қалам ва ёзилган нарсалар билан 
қасам ичаман»548 мадрасасининг олими, «сиз-
лар билмайдиган нарсани албатта мен била-
ман»549 дарсгўйлигида ва «Тангри исмларнинг 



хаммасини оламга ўргатди»^0 таълими билан 
ер юзининг халифасига оламнинг зийнати бўл-
ган илм хилъатини берди. «Бўл дегач, бўла-
ди»5 5 1 маҳкамасининг ҳокими ва «биладиган 
кишилар билмайдиганлар билан тенгми?»332 

мартабасини тайин қилишда ва «илм берилган 
кишиларда даражалар бордир»003 талқини би-
лан олимларнинг бошларини илми яқин тожи 
билан зийнатлади. Икки олам мударрисининг 
«бўлган ва бўладиган нарсаларни билдим»554 

деган лафзи унинг маъниларининг комиллиги-
га гувоҳдир ва пайғамбарнинг «бурунгилар ва 
кейингиларнинг илмини ўргандим» деган ҳа-
диси ул зотнинг ҳақиқат баёнлигини кўрсата-
ди. «Олимнинг жоҳилдан ортиқлиги тўлган 
ойнинг юлдузлардан ортиқлиги кабидир» де-
ган ҳадис унинг ҳикмат мартабасининг олийли-
гига равшан далилдир. Ҳеч шаку шубҳа йўқ-
ки, «Мулк бир жисмдир ва дин унинг аъзо-
си»555 деган калиманинг мафҳумига қараганда, 
мамлакатдорликнинг биноси дини ислом усту-
нисиз мустаҳкам бўлмайди. Бу маънини ҳосил 
килиш ва вужудга чиқариш олимларни тар-
биялаш ва фозилларга ёрдам бериш билан 
>гуяссар бўлади. Олимлар табақасини сийлаш 
ва яхши кўриш Тангрининг розилигига сабаб 
бўлади. Бу сўзларни таъкидлашдан мақсад шу: 
у фазлу ҳикматларнинг жомеъи, таҳқиқ ва тад-
киқ маслагининг солики мавлоно Мирзожон 
Шерозийки, донишворлик мажлисининг чиро-
ғи «киши ҳиммати қаноти билан учади»556 маф-
хумига мувофиқ, ҳамма ҳимматини фазл тўп-
лашга сарф қилиб, илмлар ҳақиқатини ҳосил 
килишга яхши саъй-ҳаракат қилган; фатонат 
ва фикрат қалами билан ҳикмат илмларининг 
ноаниқликларини ва рамзларини зоҳир қил-
ган. Унинг донишворлигига ҳар қайси фанда 
тасниф қилган китоблари далолат беради. У 
даставвал Шероз томонидан Балх вилоятига 
келди ва Қулбобо кўкалтош воситачилиги би-
лан онҳазратга учрашди. Ўша мажлисда аъло 
хазрат уни эъзозу икром қилиб, Бухоро то-
монга юборди ва ўзининг олий мадрасасига 
мударрис қилиш хабари билан хушнуд этди. 
Бухорога келгандан бери Мовароуннаҳр олим-
лари билан унинг ўртасида мубоҳаса ва муно-
заралар бўлмади. Ҳамманинг хотирида бу олим 
билан бошқа олимлар ўрталарида илмий му-
боҳасалар бўлиб, мавлавий Мирзожоннинг аҳ-
воли очиқ маълум бўлса, деган фикр оғизлар-
да сўзланар эди. Буни хос мажлисда аъло ҳаз-

ратнинг қулоғига еткиздилар. Бу воқеа уни 
мударрис қилиш ваъдасига қўшилди ва онҳаз-
ратнинг дилига мавлавийни ўзининг янги мад-
расасига мударрис қилиш хаёли тушди. Шу-
нинг учун буюрди: «Уламо «Фатҳ» сураси-
ни 5 5 7 мутолаа қилиб ва тайёрланиб мажлисга 
келсинлар». Мирсайид Шариф Журжоний3 5 8 

мулла Саъдуддин Тафтазоний559 билан қилган 
мунозарасида Тафтазонийдан бошқа кишини-
нг мунозарасига аралашмаслигини талаб қил-
ганидай, мулла Мирзожон ҳам мунозарага 
тайин қилинган кишилардан бошқанинг дахл 
қилмаслигини талаб қилди. Шунинг учун он-
ҳазрат олимлар орасида жаноби Низомиддин 
амир Садриддин Муҳаммаднинг сайидлиги ус-
тига «Унга қошимиздаги илмдан ўргатдик»560 

хилъати билан ораста бўлиб, ҳамма фан ва 
жамий илмда ҳаммага мусаллам ва ҳамма ях-
ши сифатларнинг эгаси бўлган кишини имтиёз 
шарафи билан сарфароз қилиб айтди: «Маз-
кур амир мубоҳаса вақтида мунозарага кирсин 
ва мавлавий келтирган ҳар бир укдани диққат 
қилиб фатонат калиди билан очиб берсин». 
Ўша мажлиснинг қозилигини ва иккаласининг 
ўртасида бўлган мубоҳасани ажратиш усул ва 
фуруъ ҳодиси, ҳамма ақлий ва нақлий илмлар 
жомеъи жаноб ҳазрат мавлоно Мирий Косага-
ронийга топширилди. Жума куни хоқон Бухо-
ронинг энг олий буқъаларидан бўлиб, таро-
ватда жаннат гулшанини ва баландликда 
Кайвон айвонини эслатадиган олий мадраса-
сида аркони давлатдан ва ҳазрат аъёнидан бир 
гуруҳ билан, хусусан, хожазода Юсуфхожа 
нақиб, онҳазрат даргоҳида баланд даража ва 
мартабали ҳазрати олий насаб, шариатнисор 
ва ҳақиқатасар, миллатнинг низоми қози Их-
тиёр, ва «Тангри сизни шакллантирди ва чи-
ройли қилиб тузди»а61 мавҳумига мувофиқ, аб-
доъ мусаввири, қудрат қалами билан тасвир 
қилган жаноби садрул-аном Қулбобо кўкал-
тош, «одам болаларини мукаррам қилдик»562 

мафҳумига мувофиқ камол васфларининг ҳам-
масига мазҳар бўлиб, Жонқулибийки, ёшли-
гидан доимо хоқонлар ва султонлар хизмати-
да кун ўтказган, хусусан, онҳазратнинг фа-
лакиштибоҳ даргоҳида ўсган, ихтиёр ва эъти-
борга эга бўлиши устига «Тангри байт ул-ҳа-
ром Каъбани инсонларга қиём ва мадор қил-
ди»5 6 3 нидосини эшитиб, йўлга тушган ва «ун-
га кирган киши қутулди»564 ва «қўрқишлари-
дан кейин Тангри уларга аҳамият беради»565 



сифатлари билан тавсиф қилинган хона зиё-
рати билан мушарраф бўлган жаноб амир Жон-
қулибий, аҳли илм суҳбатларини дўст тутувчи 
амир Кучак ўғлон, хожалар зубдаси Хожа Му-
ҳаммад Исломхожа Жўйборийнинг инобат ҳал-
қасига муридлик бошини киргизган ҳожиюл-
ҳарамайн нўён Турдикахон, эскидан қушбеги-
лик мансабини эгаллаб келган, хон ҳазратга 
манзур жаноб, рифъатли ва ҳашаматли амир 
Фатҳуллалар ҳозир бўлдилар. Фасоҳат ва ба-
лоғат эгалари бўлган олимлардан тубанда ном-
лари кўрсатилганлар муносиб ўринларга ўтир-
дилар: масалан, олимлар зубдаси ва фозиллар 
хулосаси нажобатпаноҳ Хожа Хурд Азизон, 
илм ва иши билан танилган жаноб фақиҳ, мил-
лат ва дин нури мавлоно Поянда охунд, ақ-
лий ва нақлий илмларнинг ҳаммасига моҳир, 
хусусан, ҳадис, усул ва калом илмида566 ба-
ланд қўлли жаноби муаззам мавлоно махдум 
имом ва мусулмонлар қуёши Кувомиддин, мав-
лоно Мир Охунд, олий мартабали ҳазрат, қуд-
сий манзалат уламо ва фусаҳо етакчиси, ко-
милларни такмил қилувчи, ҳасаб ва насаб эга-
си, дин нури Хожа Муҳаммад Тоҳир ва ис-
теъдодли кишилардан яна бир тўдаки, онҳаз-
рат тарбияти билан балоғат ютуғига эга бўл-
ганлар, хусусан, олий ҳимматли хожазода Хо-
жа Хурд ҳазрати қози ўғли, агар ёш бўлса 
ҳам, фазилат майдонининг отлиғи эди, жаноб 
фазилатмаоб Хожа Муҳаммад Тоҳир Лайла-
кийки, насаби таҳқиқ бўйича Абубакр Сид-
диққа567 уланади ва заковат ва фатонат қонун-
ларининг тайинловчиси, хаёл ва диққат бино-
сининг қурувчиси, фазилат ва хулқ китоби-
нинг котиби, ақлий ва нақлий маъниларнинг 
олими мулла Темур, пайғамбар авлодининг 
етукларидан, тўғрилик йўлининг муршиди Мир 
Абдулбоқи, Абузиё ва Абуризо исмлари билан 
номланган яна фасоҳат ва балоғат осмонининг 
қуёши мавлоно Абдулҳайким, сўзлари сариҳ 
оятларга568 ва саҳиҳ ривоятларга мувофиқ бў-
либ, тафсир ва ҳадис қийинликларини очиш-
да тенгқурлари орасида мумтоз эди, илму фа-
зл камолининг марказида замонанинг ягонаси, 
ҳаммага машҳур Мир Зулфиқор, улуғлар ху-
лосаси, суварий ва маънавий ҳақиқатлар жо-
меъи хожазода Хожа Абулқосим Меҳнавий, 
камол осмонининг юлдузи, шаъну шараф эга-
си Абулбақоки, идрокли зеҳни ҳикмат тарозу-
сида комил ҳисобни олган эди, мажлисга тўп-
ландилар. 

Қисса шулки, мунозара мажлиси очилди. 
Мажлисга йирик олимлар ва фозиллар келиб, 
ўзларига лойиқ жойда ўтирдилар. Жаноб мав-
лавий Мирзожон қоида ва одат бўйича ўз 
жойидан олдинга келиб ўтирди. Сўзлашишга 
тил очиб мунозара учун мубоҳаса белини боғ-
лади. Муколама таҳрирининг араб тили билан 
бўлиши мувофиқроқ бўлса ҳам тушуниш ен-
гилроқ бўлсин учун форсий иборат билан тас-
вирланди. Мавлавий «Фатҳ» сурасининг би-
ринчи ояти°69 таржимасидан сўз очди. Бу фа-
қир ва икки фасоҳатли сўзамолларнинг Мир-
зожон ва амир Садриддинларнинг сўзлари маз-
мунини адо қилишида қанча камчилик қилса 
ҳам ва баён қилишда тил қанча қосир бўлса 
ҳам, таҳрир суратини айём саҳифасига ёздим: 
«Улуғ ва карамлик Тангрининг номи билан, 
биз сенга зоҳир фатҳни ҳукм қилдик»570. Таҳ-
қиқ арбобининг замирларига ва таҳқиқ асбо-
бининг хотирларига махфий қолмасинки, аҳ-
ли хабар китобларида ёзилган сўзга биноан, 
ҳазрат пайғамбар, унга энг яхши салавот ва 
тўлиқ саломлар бўлсин, Макка фатҳидан171 ик-
ки йил бурун тушида кўрган воқеаси сияр 
имомлари ва хабар аҳлларининг китобларида 
ёзилгандир. Мадинаи мукаррамадан Маккаи 
муаззамга эҳром боғлади, зот ва роҳилани му-
ҳайё қилиб, «Қусво» исмли туясига минди. 
Маккага яқин Худайбия исмли қудуқ бор 
жойда мушриклар билан пайғамбар ўртасида 
сулҳ бўлди. Пайғамбар ўша жойдан Мадинага 
қайтди. Саҳобалар туши воқеасига назаран шу 
йил Макканинг фатҳи муяссар бўлади, деб 
гумон қилар эдилар. Лекин у сурат юз кўр-
сатмади. Тангри таоло ислом аҳлининг хотир 
паришонликлари жиҳатидан «Фатҳ» сурасини 
пайғамбарга, унга салоту салом бўлсин, юбор-
ди. У мусоҳала ва воқеанинг тафсили ва 
кайфияти катта китобларда ёзилган ва тил-
ларда мазкурдир. Тўла дироятли имомларнинг 
сўзларига қараганда, оятнинг таржимаси шун-
дай бўлади: «Албатта, биз сен учун ҳаммага 
равшан фатҳни ато қилдик». «Мубийн» лаф-
зи «абона»дан олинган бўлса, «фатҳ»ни зо-
ҳир деб сифатлаш, ё фатҳнинг ўзини зоҳир-
лигига кўра бўлиб, такдирда тавсиф ҳақиқий 
бўлади. Ёки фатҳни зоҳир деб сифатлаш, фатҳ-
нинг диннинг зоҳир ва яқин мартабасининг 
юқори бўлишига сабаб ва боислиги жиҳатидан 
бўлиб, бу тақдирда тавсиф мажозий бўлади. 
Гоҳо «мубийн» лафзи мутааддий (ўтимли) 



«абона»дан бўлиб, бунда изҳор маънисида ке-
лади. Наҳвий таркибга кўра «мубийн», ё 
«фатҳ»нинг сифати бўлади, ёки «фатаҳно»нинг 
фоъилидан холи бўлади. Яъни «ҳақ динни рав-
шан қилувчи бўлганимиз ҳолда очдик». «Мус-
надун илайҳ» бўлган «инно»нинг такдими, ё 
таҳсис ифодаси учундир. Бу ихтисоснинг 
фойдаси ё фатҳда ҳакдан бошқа, масалан, 
қуроллар, сипоҳлар ва бошқаларни мустақил 
деб билган кишиларнинг радди учундир. Бу 
хил таҳсисни истилоҳда «қасри қалб» дейди-
лар. Бу тақдирда оятнинг маъниси бундай бў-
лади: «Биз фатҳ қилдик, бошқа эмас». Ёки, 
ихтисоснинг фойдаси фатҳда бошқаларни 
Тангрига шерик ва ҳамкор қилувчиларнинг 
радди учундир. Бундай таҳсисни «касри иф-
род» дейдилар. Бу вақтда оятнинг маъниси 
«бошқаларнинг иштирокисиз танҳо ўзимиз оч-
дик», бўлади. Агар айтсаларки, «Мухотаб» 
оятда ҳазрати расулдир, фатҳда ҳақдан бош-
қанинг мустақил, ё шерик бўлишининг ваҳми 
нима билан изоҳ қилинади?» Бундай жавоб 
бериш мумкин: хитоб пайғамбарга бўлса ҳам 
мақсуд унинг суҳбатдошларига ва мункирлар-
га эшиттиришдир. Ёки «муснадун илайҳ»ни 
тақдим қилиш ҳукмини қувватлаш учундир. 
Бу тақдирда ҳам айтилсаки, ҳукмни қувват-
лаш шаклланувчи тингловчига, ёки ҳукмга ин-
кор қилувчига нисбатан бўлади-ю, ҳукмни қув-
ватли ва таъкидли қилишнинг сабаби нима? 
Жавоб бундай бўлади: Ҳукмни қувватлашга 
ва мустаҳкамлашга боис бўладиган шак ва ин-
кор мухбирнинг хабар беришидан кейин бўл-
май, илгари бўлган бўлади. Демак, Оллоҳ тао-
ло, азза ва жалла, фатҳни хабар беришдан 
илгари халқда фатҳ ҳақида иккиланиш ву-
жудга келган бўлади. Шуни йўқотиш учун 
ҳукмни қувватлаган ва таъкидлаган бўлади. 
Зеро, сўзловчи бу каломда Тангридир. Унинг 
сўзи ва ҳукмида иккиланиш йўқдир. Эшитув-
чида хабар беришдан илгари иккиланиш бўл-
са ҳам, хабар бергандан кейин у иккиланиш 
таъкидсиз хабарнинг ўзи билан йўқ бўлади-
ку, энди не важҳдан хабарни қувватланади ва 
таъкидланади дейилса, жавоб қиламиз: бу ер-
да ҳам таъкиддан мақсуд бошқаларга эшитти-
ришдир. Ёки таъкид эшитувчиларнинг ҳолла-
ри хабар беришдан илгари зоҳир бўлгани учун, 
ёки ҳукмга эҳтимом бериш учундир. 

Ва сийратли нуктадонларга махфий эмас-
ки, Ҳақ таоло, «инно фатаҳно» ояти билан 

хабар берган фатҳ ҳозир эҳтимолга кўра Мак-
ка фатҳи эди. У фатҳ оят яратилишидан икки 
йил кейин воқеъ бўлди. Келгуси замонда бў-
ладиган фатҳдан ўтган замон лафзи билан 
таъбир қилиш бир нуктага муҳтож бўлади. Бу 
таъбирнинг важҳи музориъ маънисининг мо-
зий маъниси сингари аниқ ва муқаррар собит 
бўлишидан келгандир. Тангри хабар берган 
музориъ ҳақиқатдан собит бўлишда мозий 
маънисига ўхшайди. Мақсуд шулки, шаксиз 
собит бўлган мозий маъниси каби Ҳақ хабар 
берган музориъ маъниси аниқ собит бўлажак-
дир. Орадаги мана шу ўхшашлик муносабати 
билан собит бўлишда муболағани ва хабар бе-
рувчининг улуғлигини ифода қилиш учун «мо-
зий» лафзини «музориъ» маънисида истеъмол 
қилдилар. Бу ерда фаҳмландики, бундай ха-
бар берувчининг назарида келгуси ва ўтган 
ҳукмнинг фарқи йўқдир. Яна бу эҳтимол ҳам 
борки, у маънининг келгусида муҳаққақ воқеъ 
бўлишига кўра унга мозий ҳукм берилиб, мо-
зий эътибор қилинган бўлса, бу ҳолда мозий 
лафзни худди мозий маънида ишлатилган бў-
лади. Киноя баҳсида шундай очиқ айтилган. 

Араб фанларини текширувчиларга махфий 
эмаски, музориъ маънидан лафз билан таъбир 
қилиш мажоз бўлади. Бу ҳолда таҳаққуқда 
ўхшашлик алоқаси мавжуд бўлганидан истио-
ра сурати юз кўрсатади. Алоқаси ўхшашлик 
бўлган мажозни «истиора» деб юритадилар. 
Алоқаси ўхшашлик бўлмаса, «мажози мурсал» 
деб танидилар. Бу «Мутаввал» номлик572 ки-
тобда ёзилгандир. 

Арабшунослар феълдаги ва феълдан олин-
ган нарсалардаги мажозларни истиорадан таш-
қари бўлмайди, деганлар. Бундай чегаралаш 
қаноат бермайди, чунки булардаги алоқа ўх-
шашликдан бошқа бўлиши мумкин. Истиора-
ни «истиораи аслия» ва «истиораи табаийя» 
номлари билан чегаралаб, шу икки хилдан таш-
қари бўлмайди, деганлар. Яна феълдаги ва 
феълдан олинганлардаги истиорани «истиораи 
табаийя» деганлар. «Истиораи аслия»да айта-
диларки, сўзловчи бирини «мушаббаҳ»573 ва 
яна бирини «мушаббиҳун биҳ»574 деб ҳукм 
қилиш учун мустақил равишда маъний фаҳм-
ланиши керак. Бундай бўлмаса, «мушаббаҳ» 
билан «мушаббиҳун биҳ»ларни айриб бўл-
майди. Феъл ва феълдан олинганлар мафҳум-
ларида нисбатан англашилганлик жиҳатидан 
мустақил деб ҳисобланмайдилар. Феълнинг ўз 



мавзуидан ташқари истеъмолини кўриб, зару-
ратан феълдан олинганларда табаийят йўли 
билан истиорага қойил бўлдилар. Шундай қи-
либ «истиораи табаийя>>ни эътибор қилдилар. 
Гўё сўзловчи бир масдар маънисини бошқа бир 
масдар маънисига ўхшатиб «мушаббаҳун биҳ» 
масдар лафзини мушаббаҳ масдар маънисида 
истеъмол қилган, ундан кейин мушаббаҳ 
маънида бўлган масдардан феъл чиқарган, ма-
салан, «қатала» феъли мозийсини «зараба зар-
бан шадидан» маънисида истеъмол қиладилар. 
Мана шу хилда музориъ мозий лафз билан 
таъбир қилишни баъзи муҳаққиқлар «истио-
раи табаийя» деганлар. Шу тариқада гўё сўз-
ловчи келгусидаги фатҳни таҳаққуқдан ўтган 
замондаги фатҳга ташбиҳ қилган. Бундан «яф-
таҳу музориъ» маънисини «фатаҳа мозий» 
маънисида ташбиҳ қилиш лозим. Ундан кейин 
«фатаҳа мозий» лафзини «яфтаҳу музориъ» 
маънисида истеъмол қилинган бўлади. Таш-
биҳни аввал икки феълда қилинмасдан икки 
масдарий маъниларида, яъни ўтган замон ва-
киласи замон фатҳларида қилинган табаийят 
билан иккала феъл маъниларида ҳам ташбех 
воқеъ бўлди». 

Аммо жаноб мавлавий Мирзожон Шерозий 
айтадики, «Замоннинг феъл маънисига жузъий 
бўлишини эътибор қилиш билан «истиораи та-
баийя»ни қўллаш мумкин. У важҳда эмаски, 
мозий лафзи мустақбил маънига истеъмол қи-
линган бўлса. Балки бу тариқадаки, келажак 
замонни мозий замонга ташбиҳ қиламиз. Ик-
ки тарафда «умури нафсул-амрия» муҳаққақ-
дир. Шу жиҳатдан мозийга далолат қилади-
ган лафзни келажак замон маънисида истеъмол 
қиламиз. Жаноб Мир Садриддин жавобда шун-
дай деди: «Истиора танҳо замонга далолат қи-
лувчининг эътибори билан дуруст эмас, чунки 
замонга далолат қилувчи ҳайъатдир. Ҳайъат 
эса калима эмас. Истиора калимада бўлади, 
чунки истиора олимлари истиорани шундай 
таъриф қилганлар: истиора ўзининг мавзу ла-
ҳу вазъи маънисидан бошқа маънига мушоҳа-
бат алоқаси сабабли истеъмол қилинган кали-
мадир». Жаноб мавлавий Мирзожон шундай 
деди: «Олимларнинг эътиборларида кўрдик-
ки, мутлақ ҳадасни бошқа бир мутлақ ҳадасга 
ташбиҳ қилганлар ва «мушаббиҳун биҳ» ҳа-
дасга далолат қиладиган лафзни мушаббаҳга 

истеъмол қилганлар. Шундай бўлса, бу ерда 
ҳам келаси замонни ўтган замонга ташбиҳ қил-
сак, «мим», «алиф», «зод» ва «ё» ҳарфлари-
дан мураккаб бўлган мозий лафзини мустақил 
маънига истеъмол қиламиз ва унинг табаийяти 
билан феъли мозийни музориъ маънисида ис-
теъмол қилсак ғариб бўлмайди». Ҳазрат Мир 
Садриддин яна айтди: «Олимлар «мушабби-
ҳун биҳ» бўлган ҳадас лафзини мушаббаҳ ҳа-
дасга истеъмол қилганлар ва мушаббаҳга ис-
теъмол қилинган ҳадас лафзидан феъли иш-
тиқоқ қилганлар. Физзарурат ўша мушаббаҳ-
нинг маънисики, масдарнинг лафзи унга ис-
теъмол қилинган эди, феълда малҳуз бўлади. 
Феълнинг моддаси ўша масдарнинг ўзи бўл-
ганидан, унинг табаийяти билан феълда ис-
тиора ҳосил бўлади-ю, лекин ҳар вақтки, 
«мим», «алиф», «зод» ва «ё» ҳарфларидан 
мураккаб бўлган мозий калимада истиора ҳо-
сил бўлса, мустақбил калиманинг маънисига 
қиёсан қандай таъсир қилади, токи унинг та-
баийяти сабабли мозий феълда истиора ҳосил 
бўлса». 

Агар у икки йирик олимнинг музокарала-
рини тўлиғича ёзилса, қисса чўзилиб кетади. 
Бу китоб бундан ортиқни ёзишга йўл бермайди. 
Шунинг учун мазкур мубоҳасани хулоса ва у 
маъниларни ғоятда мўъжаз иборалар билан 
мухтасар қилинди. Бу мабҳаснинг тарих кито-
бига муносабати бўлмаса ҳам, бу мунозара хут-
ба ва сукка хоқоннинг муборак номи билан 
зийнатланган йилда воқеъ бўлгани учун бу ки-
тобда сурати кўрсатилди. Биринчи мақола та-
мом бўлган эди575; эҳтимомини шу мубоҳаса 
билан бўлишини муносиб кўрилди. 

М и с р а: 

Сўзни чиройли хотима билан тамомлаш 
яхшидир. 

Алқисса, мажлис охирига етди. Музокара-
лар тамом бўлди. Хонсолорлар турли таомлар 
ва ҳар хил меваларни ўша мажлисда ҳисобдан 
ташқари тортдилар. Аҳли илм ва талабалар 
зўр баҳрамандликка етишдилар. Таом ейил-
гандан кейин у муҳтарам тоифани яхши сару-
полар ва кўп инъомлар ва шамол каби юради-
ган отлар билан сарфароз қилдилар. 







(ИККИНЧИ МАҚОЛА*) 

ХАТЛОН ВИЛОЯТИ, БАДАХШОН МАМЛАКАТИНИНГ 
ВОЛИЙСИ ШОҲРУХ СУЛТОНДАН БИРМУНЧА 

АДАБСИЗЛИК ИШЛАР СОДИР БЎЛГАНЛИГИ САБАБЛИ 
ХАТЛОН ВИЛОЯТИ, БАДАХШОН МАМЛАКАТИ ҲАМДА 

У ЖОЙЛАРДАГИ ҚАЛЪАЛАРНИ ОЛИШ ҚАСДИДА 
СОҲИБҚИРОН ХОҚОННИНГ ЎША ТОМОНГА ЮРИШИ 

БАЁНИДА 

Ақлли зотларнинг нуроний кўнгилларига 
равшан, фазилатли шахсларнинг нуктадон дил-
ларига ошкор бўлсинки, бу подшоҳ шундай 
подшоҳдирки, бутун вужуди, пок қалби пор-
лоқ, дин ва нурли миллатга қувват бериши 
билан мақталади. Айниқса, у бор ҳимматини 
мамлакатининг ободонлигига сарф этади, халқ-
ларнинг фаровонлигини сақлашни доим кўзда 
тутиб, унга эътибор беради. 

Б а й т: 

Кўнгли халқ тинчлигининг ташналарига ҳаёт 
сувидир, 

Ҳиммати эса жаҳон ободонлиги Хусравига 
Шириндир. 

У барча ҳолатда, кеча-кундузда ҳаракатла-
ниши, ором олишда ва юриш-туришда ёмон-
лик алангасини сўндириш, бузуқчилик шуъла-
сини ўчириш, зулм бедод асарини йўйиб юбо-
риш ўз мақсадига қибла бўлиб, ҳимматига йў-
налма қилишидан бошқа талабни қилмайди. 

* ТТТу ердан Юнусжон Ҳакимжонов таржима қилган айрим 
ўзига хосликларга эга қисм бошланади. — Муҳаррир. 

«Кимда-ким Тангри учун бўлса, Тангри унинг 
учун бўлади», деган ҳадис иқтизосича, улуғ 
талаблари, зўр ҳожатларида ҳар бир мақсад-
нинг нақши кўнгил лавҳасига, қуёшдек нуро-
ний хотири ойнасига тушса, илоҳий фазилат 
файзи интиҳосиз саодат бахшиши билан ҳо-
сил бўлиши шубҳасиздир. Унинг жаҳонни 
олувчи қўшини агар юришни қасд қилса за-
фар, иқболнинг суръатлик пешвозчиси дарҳол 
уни қарши олади. Жаҳон кезиш мақсади би-
лан қўзғолиб ҳаракат келса, осмоний қувват 
унинг умид орзу эшигини унинг юзига очмай 
туролмайди. 

М а с н а в и й : 

Кимда-ким унга душманлик кўрсатса, 
Замони унинг ўлимдан бошқа нарса билан 

қарши олмайди. 
Кимда-ким унинг ҳукмидан бош тортса, 
Давроннинг қўли оёкдан йиқитади. 

Бу ҳикоятни ёзишдан ва бу ривоятни сўз-
лашдан ғараз узоқ вақтдан бери чўзилиб ке-
лаётган ур-сур, яъни Сулаймоншоҳнинг ўғли 
Иброҳим мирзо ва унинг ўғли Шоҳрух мирзо 

худбинлик, мағрурлик, шайтоннинг васвасаси-
га алданиб, тобеларининг кўплиги ва яроқ-
аслаҳасининг мўллигига мағрурланиб, бошини 
итоат ҳалқасига суқиб, гарданини боқимлик 
ипига боғлашга бўйин бермаслигидир. У куч 
қувватига, шаҳар қалъаларининг мустаҳкам-
лигига ишонди, уни ўзига орқа қилди. Тобелик, 
фармонбардорлик қадамини қуллик йўлига 
қўймади. Чунки, у кичикликдан зўр дабдаба 
йўлига тушди, подшоҳликнинг катта муҳим иш-
ларини ўз гарданига қўйиб, Бадахшон мамла-
кати, Хатлон вилоятини тасарруф қилиш ва 
чангалига олишни кудрати иҳотасига сиғдир-
ди. Мансабнинг мастлиги оқибатини ўйлаш-
дан ғофил қолди. Нафсининг ёмонлиги, та-
биатининг палидлигидан ўзини юқори тута 
бошлади, ўзини подшоликка лойиқ топди. 
Азалдан бадбахтлиги, азалдаги ёмон сарнавиш-
ти такаббурлик бухоротига нафасидан йўл бер-
ди, ўзини гумроҳлик чоҳига ташлади. 

М а с н а в и й : 

Кинали, ғазабли Шоҳрух султон 
Подшоҳ даргоҳига юзини сурмай, 
Ўзига лойиқ бўлмаган зўр ишга қадам қўйиб, 
Улуғларча катта маросимни ижод қилди. 

Бадахшон, Хатлон қалъаларини ўз бобоси 
Сулаймоншоҳдан576 ҳам тортиб олиб, мансаб-
дорлик майидан шундай маст бўлдики, ўзидан 
кетиб ақлини ҳам кўлдан берди. Фитна қўз-
ғашдан бошқа иши, кучи бўлмади. Муносиб би-
рон иш ҳам қилмади. Гоҳи-гоҳида бу томонга 
тегишли вилоятларнинг бир четига ғофиллик, 
билимсизлик онгидан тажовузкорона қўл уза-
тарди. Шу жумладан, бир маротаба дабдаба би-
лан ислом қуббаси деб аталган Балхга577 қараб 
юрди. Авлиёлар шоҳининг578, у кишига Танг-
рининг раҳмати бўлсин, олий марқадлари ва 
қадрли машҳадлари тавофини васила қилиб, 
фитна қўзғади. Соҳибқирон ҳазратлари ҳақи-
да Тангри фазлининг бахшиши, илоҳий қувва-
тини муқаддимаси ошкор бўлиб, Балхда озги-
на аскар бўлишига қарамай, улардан юз ўги-
риб, зиён тортиб, ноумид бўлиб қайтди. Замо-
на тақозосига қараб, замона насиҳатига тил очиб 
унга: «Тангри томонидан қувват топган шун-
дай давлат эгасига мухолиф бўлиб, қарши чи-
қиш маслаҳат кўринмайди. Тўғри маслаҳат шул-
ки, подшоҳ ҳазратнинг пок хотирлари розили-

гини топишга қудрат етгунча елиб-югуриб ҳа-
ракат қилинсин, чунки кимда ким ул ҳазрат-
нинг амру фармони кўчасидан ташқарига оёқ 
қўйса, кимда-ким тобе бўлишлик даражасидан 
юз ўгирса, у ўз жонига омонлик топмайди. Бу 
маънининг зоҳир бўлиши Тангрининг азалий 
иноятисиз, Яратувчишшт марҳаматисиз бўл-
майди», деди. Лекин азалий маҳкамасидаги ило-
ҳий ҳукм Бадахшон вилоятининг хароб бўли-
шига, у хонадондан давлатнинг кўчиши жорий 
бўлган экан, у асло насиҳатни қулоғига олма-
ди. Асоссиз истаклари, бузуқ фикри уни тўғри 
йўлдан буриб, узоққа отди. У дўстлик хайри-
хоҳликнинг мақбул олатларини қабул қилма-
ди. У ҳар доим «Ишлар мутлақо Жаббори олам 
ҳазратнинг иродаси билан жорий бўлади, во-
қеалар асбобининг ислоҳи, ҳамма ҳодисалар-
нинг интизоми ярлағувчи подшоҳ, яъни Танг-
ри тақдирига бориб суянади», деди. 

М а с н а в и й : 

Шундай, аммо тўғриликдан, хатодан ҳар 
нимаки бўлса, 

Унинг сабаби бор. 
Аммо у сабабларни сабаб қилувчи яна 

Тангридир. 
Агар Тангри мамлакатни вайрон қилишни 

хоҳласа, 
Бошида катталар оёқости бўлади. 

Шайтон ўз ҳаддидан ошишликни унга уқ-
диради. Сўнгра у бировга бўйин эгмайдиган 
бўлади. Кимда-ким агар ўз ҳаддидан юқори 
қадам қўйса, зиёнкорлик қўлига ўз жиловини 
тутқизса, албатта унинг устига бахту иқбол 
эгаси, ғалабали бир зот келади. Сўнгра у мағ-
луб бўлиб қочади, мамлакати хароб бўлади. 
Сўзнинг қисқаси шулки, вақтики, Искандар579 

фармонли хоқон Андижон томондаги душман 
устига қилган юришдан фатҳу зафар билан 
қайтиб келиб, ўз салтанати қароргоҳида ва 
подшоҳлик маснадида қарор топди, бахту дав-
лат бахтиёрлиги авжида куч қудрат подшоҳ-
лиги тахтига бахт юлдузи туғилган фараҳли 
мазгилга келиб қўнди, 

М а с н а в и й : 

Искандар дастури, одати бўйича, 
Подшоҳлик маснадига қадам қўйди, 



мамлакатнинг ҳамма томонида жаҳон хоқони-
нинг муборак номига пул зарб қилиниб, хут-
5а58о ўқ И Л Д И . Мовароуннаҳр, Фарғона шаҳар-
ларининг тамомийси Мўғулистонэ81, Тошканд 
ва Туркистонгача, ундан то Дашти Қипчоқ ин-
тиҳосигача ва бу жойлардан бошқа ерларнинг 
ҳаммаси подшоҳ ҳазратнинг мамлакатдорлик 
тадбири учун қўйган кишиларнинг тасхири иҳо-
таси, тасарруфи чангалида қарор топди. 

Ҳар бир томондаги замондош ҳокимлар ва 
нуфузли подшоҳлар кетма-кет бўйсуниш так-
лифига «лаббай!» деб жавоб қилдилар, ҳо-
жатлар Каъбаси, мақсадлар қибласининг эҳ-
ромини боғладилар. Олий пойтахти остонаси-
га ҳозир бўлиб, икки жаҳон саодатининг ҳо-
сил бўлишига сабаб ва нафсоний истакларига 
етишга васила бўлган подшоҳнинг пок зоти, 
нуроний унсурининг хизматига эришиш дав-
латини қидириб, истаб келдилар. 

Н а з м: 

Жаҳон аҳволи абадий равнақ топди, 
Фалак эса саргардонлик одатини бошидан 

чиқарди. 

Бирмунча кун хотиржамлик билан истиро-
ҳат ястуғига бош қўймасдан илгари, юқорида 
айтиб ўтилган сабаблар билан, Бадахшон то-
монига юриш қасди улуғ хоқоннинг олий ва 
шарафли кўнгилларидан бош кўтарди. Энг 
мақбул одатлардан бўлган кенгашга риоя қи-
либ, кенгашув ва маслаҳатлашувнинг гўзал йў-
ли билан унинг фалак итоатли, қуёш шуъла-
ли фармони ижро этилиши шарафини топди. 
Миррих савлатли тавочилар, йўлбарс сифат-
ли ясовуллар мамлакатнинг ҳар тарафига, 
«Вилоятнинг ҳамма атрофига таралиб кетган 
зафарнишон сипоҳийлар ва аскарларнинг ҳам-
масига! Баҳорнинг аввалида Бадахшонга 
юришга тайёргарлик кўрилади», деб жар сол-
дилар. «Аскарларнинг тўпланадиган жойи На-
саф582 вилояти, кучу қувватлари етгунча зўр 
бериб ҳаракатга тушишлари лозим. Баҳона 
кўрсатишни жоиз демасунлар», деб буюрди-
лар. Шу пайт Бадахшондан, Шоҳрух мирзо 
ҳузуридан, Термизнинг олий насаб сайидла-
ридан сайидлар хулосаси Шоҳ Ҳасан нодир 
туҳфалар, қимматли совғалар билан остона 
упиш шарафини топишга шошилди. Қутблар 
қутби, валийликларга мансуб, ўз даврининг 

пушту паноҳи, хосу оммнинг мурожаатгоҳи, 
сайидлар фахри, иззат саодат манбаи, улуғ-
лик, мансабдорлик нишонини баланд кўтарув-
чи, бахту иқболга боис бўлган ахлоқларни 
ўзига йиғувчи, жаҳон машойихларининг на-
тижаси, авлиёлик мансабига муносиб ва ме-
росхўрликка лойиқ, 

Қ и т ъ а: 

У валийлик пойтахтининг султонидир, 
Остонаси Каъбадек одам авлодига қибладир, 

замона авлиёларида бор бўлган ҳар бир фази-
латнинг кўпроқ ҳиссаси ул ҳазратда борлиги-
га ҳамма таслим қилади, бу зот эса дину дунё, 
обрўли ислом миллатининг низоми Хожа 
Саъдуддин Хожа Калонхожадирэ83, бу киши-
нинг иззату саодати давомли бўлсин, бу зот-
нинг воситаси билан Шоҳ Ҳасан қўл ўпиш 
шарафини топди; ром бўлиш, итоат қилиш ало-
матини ўз ичига олган тавба, надомат билан 
тўлган аризасини ҳам олиб келди. Муборак 
палоси четини ўпиб, олиб келган аризасини 
унинг арзига етказди. Подшоҳ084 ҳазрат элчи-
нинг Шоҳрух мирзонинг макру фирибидан ха-
бар берган ва макру ҳийлага асосланган ҳи-
кояларига эътибор берса-да, Бадахшон вилоя-
ти томонига қайтишига ижозат берди. Лекин 
ноумид қилиб зиёнкорлик билан жўнатди. Хо-
қоннинг ўзи чаманнинг нозикандом гўзал саб-
залари ва лолаю настарин каби гулчеҳралари 
совуқ лашкари ғоратидан бош кўтариб барг 
ёзмасдан илгари, 

М а с н а в и й : 

Лола юзини ажин босиб, 
Сув ойнаси эса гўё темирдан ясалган эди, 

подшоҳ ўзининг одати бўйича бор ҳимматини 
улуғ машойихлар арвоҳидан файз олишга, та-
момий нияти юзасидан халқ акобирларидан ёр-
дам сўрашга қўйганлигидан, аввал бошлаб 
улуғ имом Абубакр Саъднинг, Тангри қалби-
ни пок қилсин, нурли қабри, хушбўй машҳа-
ди томонига юрди. У муқаддас жойнинг жўш 
урган нури таъсирини кўриш, у баракотли зиё-
ратгоҳнинг зиёратини адо қилиш бахтини то-
пиш билан файз топди, саодатга эришди. Тур-
ли муродлар, хилма-хил саодатларни ҳосил 



Уларнинг ҳар бири кина сақлаш дарёсида 
наҳанг, 

Мардоналик тоғида бир йўлбарс эдилар, 

қилгач, у ердан қайтиб келиб, иккинчи куни 
нақшбандийлар султони, ҳожатмандлар қиб-
ласи, муножот килувчиларнинг файз асарли 
зиёратгоҳи ва Каъбаси, яъни Хожа Баҳоул-
ҳақ вал-ҳақиқат вад-дин Муҳаммад Нақшбанд 
мазорига борди. Баланд даражадаги ихлоси, 
комил этиқоди, холис нияти билан ёлвориш 
пешонасини ожизлик ерига сурди. Муножот 
пайтида корсоз, банданавоз даргоҳда ул ҳаз-
ратнинг пурфутуҳ руҳини васила қилиб, ҳо-
жатини арз қилди, фатҳу зафар топиш, душ-
ман устидан ғалаба қазониш, яхши кунларга 
еткизишни сўради. Дуоси ижобат, муддаоси 
ҳосил бўлиб, муроду мақсадига, истаган мат-
лабига етиб қайтди. Зиёратгохдан қайтгач, ик-
кинчи куни, муҳаррам ойининг олтинчисида585, 
жума куни, ҳижрий йилнинг тўққиз юз тўқ-
сон иккинчи йили, у сичқон йилига мувофиқ 
эди, Насаф томонга юришни ирода қилди. Хо-
жа Саъдуддин Абу Саъд, ул зот ўз номидек 
доимо саодатли, бахтли бўлсин, ҳамроҳ си-
фатида Хожа Даргир, ул кишига Тангрининг 
раҳмати, ризоси бўлсин, баракотбахш мазор-
ларигача хонга ҳамроҳ бўлиб бориб, от усти-
да туриб таъсирли фотиҳаларини подшоҳнинг 
пок кўнгилларига ишорат йўли билан Тангри 
инояти уфқ бурчагидан фатҳу нусрат муқад-
димасининг зоҳир бўлишидан умидвор қил-
ди. Тамом қувват, сўзсиз башорат билан из-
затли, улуғ хонни қувватлантириб умидини 
мустаҳкам қилиб, кўнглини кўтарди. Соҳиб-
қирон хон ҳазрат Тангри лутфига таваккал 
қилиб, фалак савлатли сипоҳлари, тоғ шав-
катидан зўр, кўпликда юлдуздан кўп, унча-
мунча деб тахмин қилишдан ортиқ аскар би-
лан йўлга тушди. Уларнинг ҳар бири баҳо-
дирлик, зўравонлик тўқайининг йўлбарси, ши-
жоат, ботирлик дарёсининг наҳанги эдилар, 
мардлик, мардоналик кўрсатиш пайтида ўт-
кирлик, донишмандлик замонида, жангу жа-
дал майдонида олтин рикобли ойдан етти ос-
мон супрасининг бодипаймоси қуёшдан мусо-
бақа нисорини оларди. Жанг ўтини ёқишда, 
ҳарб ўтини тезлатишда Миррих қалбини 
куйдирарди, 

М а с н а в и й : 

Ғазабга ўчманд, интиқомчи сипохлари, 
Дилрабо махбубларнинг қон тўкувчи ғамзаси 

тусини оларди, 

тартиб сақлаш, интизом кўрсатиш, сафни бе-
зашда комил эдилар. Араб, Ажам586 подшоҳ-
лари қиссасида Туркистон, Дайлам587 ҳукмдор-
лари тарихида ҳеч кимса уларнинг мисолини 
кўрган ва ўқиган эмас; осмонда макон тутган 
фаришталар, ер юзида гўшанишин бўлган ин-
сонлар уларга ўхшашни эшитган ҳам эмас. 

М а с н а в и й : 

Хоқон ҳазрат бахт, саодат билан йўлга тушди, 
Тангри ёрдами, нусрат унга ҳамжиловдир. 
Фатҳу зафар ўнгу сўлида бўлиб, 
Тангри томонидан иззат, иқбол унга 

мададкордир. 

Муборак ялов, саодатли қўшин манзилу 
марҳалаларни588 босиб ўтиб, Нахшаб вилояти-
га етгач, Насаф сабзаворининг ҳавосини қоп-
лаган ғалабали, шарафли қўшин тўзонига 
Чин589 шаҳрининг ҳиди, олий жаннат иси рашк 
қиларди. Мамлакатнинг ҳар бир томонига тар-
қалган, айни шу пайтда ҳукм суриб турган ҳо-
кимлар, ҳурматли волийлар, шавкатли амирул-
умаролар, шижоатли қон тўкувчи аскарлар зўр 
тезлик билан, сарсар шамоли суръатида, оёқ 
ўрнига бош билан юриб, фалак кўринишли дар-
гоҳга юз қўйишиб, ер ўпиш шарафини топди-
лар. Олий даргоҳга қадам қўйиш шодлиги, са-
лом маросимини бажо келтириб, хоқонга муно-
сиб тортиқлар, нодир ва нафис туҳфалар тут-
дилар. Чунки қадимги хизматкорлик ҳукуқини 
риоя қилиш фалак иқтидорли подшоҳларнинг 
яхши одатларидандир. Бандаларини бандалик 
кўчасида тўғри тутишга риоя қилиш баланд 
даражали шоҳларнинг гўзал расмларидандир. 
«Аввалдан бўлиб келган Тангрининг одатидир. 
Тангри одатига тадбир (ўзгариш) топмайсен», 
деган оят590 мазмунига мувофиқ шарафли хо-
тири, Тангри шарафининг тақозоси доим бу 
қоидани сақлашга сарф этилиб, бу одатга тўх-
татилган эди. Подшоҳлик эҳтимоми, эътибо-
ри бу қонунга риоя қилишга хос бўлиб, меҳ-
рибонлик ва марҳамат соясини содиқ қуллари 
кўнглига мувофиқ, хизматкорлари бошига сол-
ди. Уларнинг хос қуллик дарахти ихлос кўча-
тини шоҳона марҳаматининг сувидан хусраво-
на илтифоти томчисидан кўкартириб, яшнат-



лн. Уларнинг ҳар бирининг муборак жамоли-
-:н қабул қилишда давлат дастури ва хизматга 

лойиқ кўриш муборак зийнати билан зийнат-
:ади. Яхши ваъдалар, рағбатли сўзлар билан 
ўнгилларини кўтарди. Ўша манзилда, яъни 

Насафда Искандар савлатли, салтанат буржи-
инг ёруғ юлдузи, шараф ва иззат садафи-
зшг нодир гавҳари, юлдуз сипоҳли подшоҳ, 
?:тироҳат осмонининг тўлин ойи, Сулаймон 
сннаматли, Жамшид фармонли, Абунаср Аб-
: лмўмин султон, Тангри унинг умрини 

узайтирсин, 

Б а й т: 

Удир баланд осмои авжининг қуёши, 
Камолот буржининг нуроний юлдузи, 
Удир муродбахш бахт-иқбол соҳиби, 
Удир мақсадига етишган шаҳзода, 

г-юнки у Искандар насабли, Кайхусрав, До-
:: шавкатли, Афридун391 яловли, Жамшид092 

афарли шоҳ ўзининг Бадахшон вилояти то-
: нига жўнаганини эшитдиргач ва ўғли шаҳ-
:ланинг тўхтовсиз ирода уловига миниб жў-

шагани, фатҳ нишонли яловини Ҳулкар авжи-
га. Жавзо буржига кўтарганини билиб, хоқон 

: пойтахтида ҳозир бўлган озгина сипоҳи би-
:^н қўзғолиб, ер майдонини зилзилага, кўк 

бази, яъни осмонни ғулғулага тушириб ке-
даётган хабарини эшитгач, ўзининг тезликда 

лдан-кўп аскар билан кетаётганини билди-
риб, то қудратли қўшин етиб боргунча ўз жойи-
:^н қўзғолмасдан туришга буюриб, истаги ҳо-
сял бўлган фарзанди шаҳзодага киши юбор-
:::. «Қайси жойга етиб келган бўлса, ўша 
-::йда тўхтасин, юришга ҳаракат қилмасин», 
1сб буюрди. Ҳазрат шаҳзода эса, ўша вақтда 

лом қуббаси деб аталган Балхдан чиқиб, 
иинг олдинги музофоти бўлган Бобошоҳвор-
э. етиб келган эди. Олий ҳазратнинг юборган 
ллшлари етиб келиб, муборак фармонни ун-

га етказдилар. У қўшинини шу жойга қўйиб, 
хоқон ҳазратларининг истиқболига жўна-

хя. Хоқоннинг зафар тавсифли яловининг ой 
1:аклидаги қоши жума масжиди бурчагидан 
- эингач, улуғлик паркорининг маркази, яъни 

•ззат, ҳайбат, мустақиллик доирасининг нуқ-
-а:и, саодат буржининг юлдузи, давлат, дунё, 
::;н ёрдамчиси ҳазрат султон, яъни шаҳзода, 
жззати давомли бўлсин, зафар асарли қўшин-

га тезлик билан етишди. Соҳибқирон ҳазрат 
эса кўнгил қўйган фарзанди, жигаргўшаси ва 
жон пайвандини от устида туриб шафқат, меҳ-
рибонлик оғушига олди ва ундан вилоят, ас-
кар ҳамда фуқаро аҳволини кўп суриштирди. 
Шаҳзоданинг мамлакатдорликда тутган яхши 
йўли, баракотли адолати маълум бўлгач, уни 
бағоят сийлаб, унга чексиз таҳсинлар ўқиди. 
Шунингдек, мамлакат атрофидаги ҳокимлар, 
халқ акобирлари ва шарафли зотларни, маса-
лан, яхшилик ва жуду эҳсон манбаи бўлмиш 
Сиддиқ ва Муртазо набираларининг сараси, 
Мустафо авлодининг хулосаси, қудсий593 сир-
ларнинг махзани, унсий нурларнинг тушар ери, 
улуғ машойихларнинг пешвоси шайхулислом594 

Хожажон ҳазрат ўзининг етишган авлоди, улуғ-
лар кўзининг нури Дилдорхожа, жаҳон мах-
думзодаси Қосимхожа ва булардан бошқа амир-
лар, эътиборли султонлар, шаҳзодалар у жойда 
муборак оқибатли қўшинга келиб қўшилдилар; 
шоҳона илтифотлар, хусравона марҳаматлар 
билан мумтоз бўлдилар. 

Зафар интисобли хоқон муҳаррам ойининг 
охирида, душанба куни амирлар, сипоҳлари, 
аскарлари билан қўзғолиб, Балх қўрғонини 
ўзига қароргоҳ қилиш учун ташриф буюрди. 
Аввал ўзининг бино қилган олий мадрасаси 
томонига қараб юрди. Сўнг ул саодат инти-
зомли жойдан кўчиб, саодатли султон ҳазрат-
нинг манзили бўлган олий аркга келиб тушди. 
Зўр шавкат, иззат-ҳурмат билан суяниб ўл-
тирди. 

ҚУЁШ ЮЛДУЗЛИ, ОЛТИН ЯЛОВЛИ УЛУҒ 
ХОҚОННИНГ ШОДЛИК БИЛАН БАЛХТА ҚАДАМ 

ҚЎЙГАНИ ТАБРИГИ УЧУН ФАРИШТА ХИСЛАТЛИ 
ШАҲЗОДАНИНГ ОЛИЙ ТЎЙ ВА ЗИЁФАТ БЕРГАНИ ВА 

ДАРЁБАХШИШ ҚЎЛИНИ ТАНГА, ТИЛЛА СОЧИШГА 
ОЧГАНИ БАЁНИДА 

Ул давлат ва салтанат бўстонининг янги 
ниҳоли, мансаб, улуғлик дарахтининг меваси, 
Тангрининг хоҳиши, иродаси билан «Фарзанд 
отанинг сирини кўрсатувчи ойнадир», деган 
мақол ариғи ёнида бош кўтарди. Катталик, 
иззат чаманининг ғунчаси, улуғлик, мамлакат-
парварликнинг янги ниҳоли, Тангрининг раб-
боний қудрати ҳикмати билан абадий гулшан-
да «Эй Раббим, менга ўз наздингдан бир дўс-
тингни менга меросхўр бўлсин учун ато қил»595 

деган оятнинг хуш иси билан очилиб, кундан-



кун давлат, иқбол нишони, шавкат, бахтиёр-
лик аломати, иззат, жаҳондорлик камоли ун-
дан жаҳон халқига зоҳир бўлди. «Яхши фар-
занд шарафли, эътиборли оталарига эргаша-
ди», деган мақол тақозосича, подшоҳлик сир-
ларининг аломати, шоҳлик нурларнинг нишо-
наси унинг пешонасида пайдо ва кимё таъсир-
ли қалби саҳифасида ошкорадир. 

Б а й т: 

Муборак толеъ, бахту иқболли, 
Салтанат боғининг гўзал нихоли, 
Фаридун дабдабали, Парвиз мансабли, 

Сулаймон шавкатли, Доро тожли, 
Қуёшга лаъл ранг нур унинг узугидан келган, 
Иқбол субҳининг тулуъи унинг пешонасидан 

кўрингандир. 

Вакти-вақти билан унинг олдида сажда қи-
лиш учун қуёш билан ой унга таъзим қилди. 
Ҳарис396 дарвиш ганжи фикрини очгандай, фа-
лак оёқ босган тупроғининг орзусида бўлди. 
Соҳибқирон ҳазратнинг жаҳонга оро берувчи 
раъйи, тўғрилик кўрсатувчи тадбири ислом қуб-
баси деб аталган Балх вилояти волийлиги, 
ҳукмронлигига шаҳзода ҳазратни тайинлашни 
тақозо қилди597. Сўнгра ҳурматли акобирлар-
дан, катта амирлардан бир гуруҳини ой ри-
кобли шаҳзодага ҳамроҳ қилиб жаннат равза-
си каби жаннатнишон пойтахтига жўнатди. У 
жойда мамлакатни сақлаб, вилоятни барқарор 
тутиб юришга, адолат билан иш олиб бориш-
га, халқпарварликка тўлиқ эҳтимом қилишга 
буюрди. Бу тўғрида меҳрибонлик билан панду 
насиҳатлар, падарона ваъз ва ишоратлар баён 
қилиб айтди: 

М а с н а в и й : 

Сипоҳлар билан пойтахт тарафига жўна! 
Лекин насихатимни бошдан-оёқ унутма, 
Сўзларимни бирма-бир ёдингда тут. 
Давлат қуввати билан дилингни шод эт! 

Мақсуди ҳосил бўлган султон улуғ дара-
жа, зўр қудрат билан давомли салтанат қарор-
гоҳида қарор топди. Адолати ва инсофи нури 
баракотидан, инсофу адолат гўзаллигидан 
Балхнинг кўнгил очувчи майдонида, унга олий 
жаннат рашк этарди ва Чин нақшхонаси кул-
чилик қиларди, 

М а с н а в и и : 

Нуширвон, яъни шахзода адолат биносин 
қурган пайтда, 

Жахон унинг адолатидан тамоман обод бўлсин! 

Шаҳзода замон хоқонининг насиҳатига шу 
қадар амал қилдики, амрида — маънида ҳеч 
кимсанинг кўнглини ранжитмади. Ота сўзини 
шу хилда бажо келтирган ўғилга Тангрининг 
раҳмати бўлсин! 

Ҳурматли султоннинг ул жаннат интизом-
ли шаҳарга қўйган муборак қадами баракоти 
билан барча халқ, хосу омм тинчлик-омонлик 
бешигида, адолат-эҳсон бисотида фориғболлик 
билан ҳаёт кечирарди. Ўша мамлакатда 
жойлашган ул жаннатмисол вилоятда ватан 
қилганлар у улуғ даражали мансаб эгасининг 
марҳамати қаноти остида тинч, роҳат билан 
ором оларди. Чунки адолат яловини фуқаро 
устида баланд кўтармасдан, фуқарога ва ожиз-
ларга баробарлик, адолат жорий этмасдан ту-
риб, салтанатнинг олий босқичларига, мамла-
катнинг юксак даражаларига кўтарилиш мум-
кин эмасдир. 

Б а й т: 

Эй подшох, адолат қоидасини ортдир, 
Чунки адолат билан мамлакатнинг майдони 

кундан-кун ортади. 

Султон ҳаёти дафтарига, айшу нашот саҳи-
фасига адолат ва инсоф нақшини ёзди. Зулм, 
адолатсизлик рақамини ундан ўчирди. Очиқ 
кўрсатилган шариат кечасидан сайид ул-мур-
салин598 миллатига ривож берди. Бутун кўнг-
лини, фикрини хонақоҳ599, масжид, мадраса-
лар асосини қуришга сарф қилди. 

Жисмнинг ўсиб турган пайти — ёшлик-
нинг аввалги давридир. У даврда салтанат би-
носи асосини қуриб, мансаб — катталик арко-
нини мустаҳкамлаш бунёди тарҳини тузди. Жа-
ҳон даврининг аввалидан то бу пайтгача кў-
рилмаган, Одам Ато600 замонидан то бу дамга-
ча эшитилмаган мушкул бандлар ва қийин ту-
гунларни ечди. 

Б а й т: 

Агар кўп даврлар айланиб турган бўлса ҳам, 
Бундай даврни фалак кам кўрган эди. 



Агар куппа-кундузи ёппа-ёлғиз бир жон, 
бир тан қуёшдек олтин табақни бошига қўйиб 
шарқдан ғарбга қараб йўл юрса, ҳеч кимса 
унга кўзининг қирини ҳам ташлай олмайди. 

Соҳибқирон ҳазрат у вилоятга ташриф 
буюрган вақтларида қадрли, номдор фарзан-
дининг адолат ва халқпарварлиги баракоти-
дан ислом қуббаси деб аталган Балхнинг 
оросталигини кўриб дурсочар тилини мақташ-
га, таҳсин айтишга очди. Султоннинг изза-
ти, мансаби тўнининг ёқасини ҳурмат-иззат 
уқаси билан зийнатлаб, имтиёз берди. Ҳаз-
рат султон эса хоқоннинг саодатли қудуми 
табриги учун кеча-кундуз тинмай кетма-кет 
подшоҳона тўй тартиб берди. Доимо олий бе-
хишт мисолида базм тайёрлади. Жаннат ул-
хулд601 каби мажлисини Чин нақшхонасидек 
комил зийнат билан зийнатлади. Завқ-шавқ 
ва шодлик эшиги очилди. Айш, роҳат асбо-
би тайёрланди. 

М а с н а в и й : 

Ишрат асбобини замона тайёрлади, 
Давлат эшикларини фалак очди. 

Хушовоз хонандалар, соз чалувчи созанда-
лар нағма наво қилдилар. Давомли давлат қо-
нунидан бахту саодатнинг чангу удидан ортиқ 
созлар чалинди. Бир созни ишрат қонунига 
мувофиқ чалсалар, бир созни хурсандлик дои-
расидан бошлашарди. 

М а с н а в и й : 

Зуҳра оҳангли хонандалар ҳар томондан 
Шодмонлик панжасини чанг этагига урдилар. 
Навосозлар наво туздилар, 
Шодлик, хурсандлик хонишини бошладилар. 

Кўнгилочар базмнинг чамани равнақ топиб, 
гуллаган, руҳланган зиёфат боғи, айшу ишрат 
чаманининг сабзазори шодлик, севинч булути 
катралари билан яшнаган эди. Севинчли дав-
лат, гўзал оқибатли саодат хосу омм602, барча 
халқни завқу сафога чақирарди. Ишрат, ул-
фат асбоби умиду орзулар жиғилдонига сиқ-
кунча муҳайё эди. 

М а с н а в и й : 

Шундай бир подшохона зиёфат тайёрланган 
эдики, 

Хурсандлик ялови кўтарилиб донишманд 
шаҳзоданинг иқболига лойиқ, 

Ҳузуру ҳаловат асбоблари муҳайё этилганди. 
Ўнгу сўлда номдор шаҳзодалар туриб, 
Эътиборли амирулумаро ва ўзга зафарпеша, 

ғалабашиорлар, 
Ҳар бири ўзларига лойиқ мақомда, интизомли 

жойда, 
Бағоят мувофиқ суратда орому қарор олиб 

турдилар. 

Жаҳон тутувчига мансуб остонанинг навбатчи-
лари мамлакатдор улуғ даргоҳнинг дарвоза-
бонлари, иззатли мансабдор амирзодалар, бу-
лардан бошқа бахтиёр йигитлар фалак тусли 
боргоҳнинг ичкарисига кириб, қуёш, ой тева-
рагидаги юлдуз каби ўз мартабаларига лойиқ 
ўринга келиб ўтирдилар. 

Б а й т: 

Шавкатда уларнинг ҳар бири бир Афросиёб, 
Сиёвуш603 ҳашаматли олижаноб эдилар. 
Иззату мансабда Жамшиддек қутлуғ давлатли, 

муборак мансабли, 
Улуғлик фалакининг қуёши қадр-қиммат 

тахтида, 
Жамшид нисбатли соҳибқирон давлатидан 
Ҳаммаси комронлик маросимини олдинга 

сурган эдилар, 

Бирмунча кун илгари жуда кўп таом, ҳад-
дан ортиқ емак-ичмак ҳозирланганлигидан ҳар 
кимнинг қадрига лойиқ, мартабасига муносиб 
бўлган овқат унинг олдига тортилди. Ҳурмат-
ли султон таом бериб бўлгандан кейин, хоқон-
нинг қадами муздига бахшиш қилиш, марҳа-
мат кўрсатиш қўлини инъому эҳсонга очди; 
нисор сочиш расмини танга, тилла билан са-
ховат қилиш қоидасини бажо келтириб, шу 
қадар кўп олтин кумуш, дурру жавоҳир соч-
дики, ер юзи ғайратда баланд осмондан ҳам 
ўтиб кетди. Жуда кўп миқдорда қимматли тор-
тиқлар, мақбул бўладиган туҳфаларни тўкиб 
ташладики, фалакнинг кўзи уни кўришдан хи-
ра бўлди. 



М а с н а в и й: 

Олтин, кумуш, тайёр кийим, шоҳона 
жавоҳирларни 

Ҳисобдан ташқари кўп берди, 
Давлат аъёнлари, ҳазратга нисбатли арбоблар, 

дарвозабонлар ва хизматчилар бошлиқлари, 
Маҳрамлар, амирзодалар, қуллар ҳаммаси 

ул кўнгилочар базмда ва зебо мажлисда шоду 
хуррам бўлдилар. Уларнинг ҳаммасини фахр-
ли либослар, қимматли кийимлар шарафи би-
лан мушарраф қилдилар. Подшоҳона илтифот, 
шоҳона марҳаматлар ҳар бирларини фахрла-
ниш ва донг чиқариш даражасига еткизди. 

М а с н а в и й : 

Ул мажлисда иззат кўриш, мақсадга етиш 
билан меҳмондорчилик бажо келтирилди, 

Хизмат йўсини билан сочиқ сочиш, 
меҳмондорчилик қилишни чекига етказдилар. 

Тўю зиёфат базмидан кейин, шодлик-хур-
сандлик сўнгида нусрат эгаси хоқон фалак даб-
дабали хизматчилар билан яна Бадахшон ви-
лоятига юриш хусусида кенгашди. Ҳар бир 
вақтда ҳар бир ишда огоҳ бўлиб турган иззат-
дор, мансабдор, давлатхоҳ амирлар, жаҳонпа-
ноҳ подшоҳ даргоҳида туриб мамлакатга оро 
бериш ва уни обод қилиш ҳақида тўғри фикр, 
комил ирода баракоти билан ўзларига ишонч 
ҳосил қилдирган эдилар. Улар ҳар бир ҳолат-
да, энг нозик дақиқаларда ҳар бир ишдан во-
қиф эдилар. Тўғри ўйлар, очиқ фикрлар би-
лан эртаги ишни бугун маълум қилардилар. 

Б а й т: 

Уларнинг раъйи қазо сирри пардасига маҳрам, 
Диллар эса Тангри лутфи назарида 

тутилгандир. 

Очиқ ақллари нури, узоқни кўрадиган 
фикрлари ёруғи воситаси, мустаҳкам иродала-
ри, комил ва қимматли зийракликлари алоқа-
си билан тамом ишларни бажаришда, ҳамма 
муҳим ишларни ечишда сут билан шакардек 
келишган, гулоб билан сувдек шодлик етки-
зувчи ва ёқимлидир. Мушкул ишларни ечиш-
да, уларни текширишда, халқлар ўртасидаги 
қийин ишларни осонлаштириш тадбирида улар 

бири-бирига шундай мувофиқ ва иттифоқдош 
эдиларки, агар улардан бири бир маслаҳат бо-
бида сўз очса, бошқалари ақл-ҳуш қулоғини 
унинг сўзларига шу қадар тутардиларки, гўё 
олий қулоқларга соф марварид, эритилган лаъл 
қуйилгандек хосу яқин мақомда, давлатхоҳ-
лик, ихлос даражасида туриб уларнинг би-
лимдон табиатига мувофиқ, доно ақлига муно-
сиб ҳикояларни бу бобда хоқоннинг қуёш нур-
ли, кимё таъсирли кўнгилларига арз қиларди-
лар. «Ҳар бир замонда бир ҳолат бор» деган 
мақол мазмунича, вақтнинг тақозосига кўра, 
ҳар бир маслаҳатни муносиб кўрсалар, шуни 
арз қилиш саҳифасига ёзардилар. Амирлар-
нинг тўғри тадбири олий ҳазратнинг хоҳишла-
рига мувофиқ келгач, Бадахшон томонга юриш-
ни Оллоҳга таваккал айлаб жазм қилди. Танг-
ри ёрдами соясида фатҳ нишонли яловни кў-
тариб, у жойдан қўзғолдилар. 

Б а й т: 

Подшоҳнинг фатҳнишон, қуёшинтисоб ялови 
Тангри муҳофазатидаги лашкари билан 

жўнади. 

Ялов кўтарувчиларнинг оёғи узангида, су-
ворийларнинг фатҳу нусрат жиловида, хоқон 
қуббат ул-ислом Балхдан чиқди. Унинг одати, 
ҳар бир жойга борса, у ердаги Оллоҳнинг дўст-
лари мазорларидан ва ўзга огоҳ бандалардан 
ёрдам талаб қиларди. У яхши оқибатли ви-
лоятларда ётган улуғ машойихлар, кароматли 
акобирларнинг пок деб мақталган қабрларига 
таважжуҳ қилиб, уларнинг муборак, қутли бо-
тинидан файз олиб, мадад сўради. Уз зотлар-
нинг фаришта шаклли арвоҳларини васила қи-
либ, сўнгра инсонларнинг афзали, улуғ авлиё-
ларнинг пешвоси, валийлик саропардасининг604 

султони, ҳидоят фалакининг қуёши, авлиёлар 
дафтарининг дебочаси, асфиёлар605 девонининг 
байт ул-қасидаси, яъни энг гўзали, унинг ҳа-
қида пайғамбар: «Эй Тангри, уни дўст тутган 
кишини дўст тут, душман тутган кишини душ-
ман тут!», деган эди, танзил, яъни Қуръон 
ояти нақшининг котиби, таъвил, яъни Қуръон 
ганжининг хазиначиси, ҳамма талаб аҳлининг 
матлуби, Оллоҳнинг ғолиб шери, мўминлар-
нинг амири Али ибн Абу Толиб606нинг, Тангри 
ул кишидан рози бўлсин, турбатига қараб 
юришни ният қилди. Ул жанобнинг муқаддас 



машҳади, покиза марқади атрофига етгач, у 
жой фалак асарли аскарларга манзил бўлди. 
Сўнгра хоқон ёлвориш пешонасини ва мис-
ршнлик жабҳасини ул ҳожатмандлар қибласи, 
муножотчилар Каъбаси бўлган баланд равза, 
элий турбатга қўйди. У нурсочар муборак ма-
зор, табаррук манзилнинг баракотидан ўзига 
мадад топди. Унинг ихлоси қандили чароғи-
нинг нури хослик шишасида тавфиқнинг му-
эорак дарахти ёғидан эди, ҳақиқат оройиши 
ъса. ундан ёндирилдики, гўё у порлаган юл-
дуздан нишон берди. Катта ва шарафли за-
фарлар билан ғолиб бўлган, фатҳу зафар, 
нусрат рақами ва яхши ҳаёт умиди пешонасига 
ёзилган ғайбий футуҳот, шаксиз баракот эши-
Л1 аҳволи юзига очилди. Ўша сафарда тез-тез 
унинг асари шундай рўй бердики, файз асар-
ли хотири нур сочиб турган мазор зиёфатидан 
фориғ бўлгач, инъому эҳсон қанотини ҳожат-
мандлар умиди орзуси бошига ёзиб, уларга 
эахшиш дастурхонини ёзди. Аршга уйғунлаш-
тан манзилда ғолиб қўшин тўрт томондан узил-
масдан, кетма-кет, тўп-тўп бўлиб, дарёдек мавж 
билан жўш уриб, қутлуғ қўшинга ошиқич ра-
зишда келиб қўшилиб турарди. Кўпликда юл-
дуздан нишон берган аскарлар бу ерда турган 
фалак қудратли аскарлар билан қўшилиб, оёқ 
•ниш шарафи бахтига етишдилар. 

Мақсадига етган хоқоннинг фил йиқитувчи, 
;̂ер овловчи, музаффар қудратли аскарлари қў-

ггвда Парвардигор инояти ёрдами ҳимоясида 
бўлган зафар иқтидорли яловни зўр шаъну 
~авкат билан кўтардилар. Жаҳонгирлик овоза-
гининг уни, олам кезиш тантанасининг садоси 
Ьалак жомига мой шишасини отди. Унинг си-
~оҳлари шундай сипоҳлар эдики, бахту иқбол-
нинг равшан кўзига жанг майдони тўзонидан, 
уруш маъракаси ғуборидан бошқа нарса билан 
сурма тортмас эди. Улар ўзларининг садоатли 
юзи рангини шижоат нишонли жангчилар қо-
нидан бошқа нарса билан гулранг қилиб бўя-
-айди. 

• . . 

Б а й т: 

У даштдаги аскарнинг кўплигидан насим 
шамоли 

Ўтолмай, йиқилиб-қўпиб қайтар эди. 

Улар бош кўтарган атоқли, жаҳонни ёнди-
рувчи суворийлар, уларнинг баъзиси жанг ис-

таш, кина қўзғаш билан донг чиқарган ботир-
лар эдилар, уларнинг ҳаммаси йўлбарс билак-
ли, бабр қувватли бўлиб, найзаси учи билан 
булут юзини тирнади. Тўда-тўда, совут кийган, 
ўч олувчи, дарёдек мавж уриб кўтарилувчилар 
эдилар, уларнинг ҳаммаси маст бўлган филдек 
қўлларида тиғ, ханжар билан ҳаракатланувчи-
лар, яккама-якка туриб уришни хоҳловчи, ки-
на сақловчилар эдилар, ҳаммаси саркаш, ўткир 
табиатли бош кўтарган эдилар, узоқ йўлларни 
босиб хавфу хатарли манзиллардан кесиб ўтиб, 
Қундузга607 қарашли машҳур жойлардан бири 
бўлган Оқсаройга етдилар. У жойдан ишончли 
амирлардан ва ғур Шоҳ Саъидбий қарлуқни 
Коҳмард608 вилоятларини озод қилишга юбор-
ди. Иккинчи куни сарсар асарли арғумоғини 
жилвалантириб сафарнинг олтинчисида609, у 
хайру зафар билан тугасин, жума кунида Қун-
дуз қалъаси атрофи фалак интизомли чодирни 
тикиш ўрни бўлди. Диловарларнинг кўтарили-
ши, муборизларнинг ҳаёҳуси, суворийларнинг 
сурони610 фалак доираси авжидан, Муштарий 
буржи611 камонидан ўтди. 

Иқболли хоқон олижаноб султонзода ҳам-
роҳлигида сарсар юришли отига миниб, шарқ-
дан чиққан қуёшдек яшил осмон бурчагидан 
тулуъ қилиб, қуёш каби фалак даврали қалъа 
атрофидан айланди. Унинг атрофига илтифот 
назари билан қараб эҳтиёт қилди. Зафарни-
шон аскарларнинг тушадиган манзили ўрнига 
чаққон фаррошлар чодир, боргоҳ, саропар-
даларни қуёш билан ой чўққисига кўтариб тик-
дилар. У қутли манзилга хоқоннинг муборак 
қўниши сабаби билан Ҳамал буржининг612 ша-
рафи рашк этарди. 

• 

М а с н а в и й : 

Боргоҳнинг боши осмондан ўзди. 
Фалак унга чанбарак қуёшдек маҳча бўлди. 
У чеккадан бу чеккагача кўтарилган, балки 

жаҳонни тутган чодиру соябонлар, 
Руйин хун нағора, карнай овозидан баланд 

осмон жойидан қўзғолди. 
Гул рангли байроқчалар ва яловлар 

жилваланиб, 
Пари шаклида қанот-қуйруқ ёзарди. 
Зирҳга ғарқ бўлган паҳлавонлар ўрнидан 

туриб, 
Искандар саддидек саф туздилар. 
Совут кийганлар хавфидан диллар сув бўлиб 

окди. 

153 



Жаҳон мавж уришда симобдек эриди. 
Ботирларнинг ҳаёхуси осмонга етди. 
Отлиқлар сурони кўкдан ошди. 

Шоҳрух мирзо эса юборган элчиси Шоҳ 
Ҳасан фалак иштибоҳли даргоҳ тарафидан қайт-
масдан, муборак ялови кундан-кун ривож топиб 
турган давлат байроғи қайси томонга юз қўйиши 
маълум ва мафҳум бўлмасдан туриб, Бадахшон 
вилоятидаги мўътабар сайид ва у ердаги халқ-
ларнинг амирулумароси ҳам Толиқон6 1 3 шаҳри 
ҳукуматдорлигини ўз тасарруфи қабзасига олиб 
турган Шоҳ Имод ўз ўғлини Жаҳонгир кўкага 
куёв қилиши муносабати билан Толиқондауму-
мий тўй бошлаб, Шоҳрух мирзонинг давлат 
арбоблари билан Бадахшон вилоятининг аъён 
ва акобирларини қўшиб тўйга чақирди. 

Бир неча кунгача кетма-кет кушо-куш614 об-
нус рангли осмонга етган, айшу ишрат пало-
си, шоду хуррамлик дастурхони ёзилган эди. 

Тўғри хабар келтирувчилар, воқеадан тўғ-
ри огоҳлантирувчилар зафарнишон аскарнинг 
унинг томонига қараб юрганидан шунчаликки 
огоҳлантирдилар. 

Ундан давлатни қайтганиданми, у асло сўзга 
ақл қулоғини тутмади; давлатхоҳ бўлган ки-
шиларнинг сўзини ел ўрнида гумон қилди. 

Ҳазрат хоқон унинг юборган элчисига 
Жайҳун лабидан қайтишга ижозат бериб, но-
умид ҳолда уни бир кина сақловчи, фитна 
қўзғовчига улфат қилиб юборди. Иттифоқо, 
Шоҳрух мирзо тўйда бўлиб турган пайтида 
юборган элчиси келиб хоқон ҳазратнинг ке-
лаётган хабарини унга бирма-бир еткизди. 

Кўнгил тўзониким, бахтсизлик думининг уқ-
дасига ўлтирган эди, ўшанда ҳам унинг сўзига 
асло ишонмади. Фатҳ оятли яловнинг келаёт-
ганлиги аниқлангач, чорасиз қолиб, ҳаяжон-
ланиш ўти қалбига туташди. Тўхтаб туриш 
оёғи ўрнидан қўзғолиб, ларзага тушди. Ҳайро-
ну саргардон бўлиб, ўй ўйлаб, иқболсизлик 
оятини ўзига-ўзи ўқиди. Сўнгра ўзига қараш-
ли кишилари кўп қул, хизматчиларнинг чеки 
йўқ, зўр қудратга эга бўлган Қўрчибекни Қун-
дуз ва Бақлонни сақлаб туриш учун юборди, 
чунки унинг салтанатига, шижоатига, кучи қув-
ватли халқига шубҳасиз ишонарди. Мазкур 
тўйда ҳозир бўлган Бадахшон вилоятининг 
эътиборли кишилари ва ҳар бир сардорлари-
ни қалъалар, шаҳарлар, фалакка етган бан-
дарларни сақлаб туришга юборди. Ўзи эса хо-

қон яловининг ой нишонасини кўрмасдан тўх-
товсиз қочиш йўлига юз қўйди. Бахтсизлик 
тупроғини давлати бошига сочиб қочиш йўли-
ни тутди. Қўрчибек эса ёрдамчи ва мададкор-
ларини илғор тарзида юбориб, ўзи Қундуз 
қалъасига кирди. Борлиқ ҳиммати, сўзсиз жид-
ду жаҳди билан қалъанинг буржу деворлари 
муҳофазасига тутинди. У бу хизматини кўр-
сатган ҳимматига юз қилди. Қалъанинг тева-
рагини тузатиб, ҳар бир кунгираси, девори 
бошига бир иш биладиган шарафли кишини 
қўйди ва ҳар бир қадам жойга яхши ўқ отади-
ган мерганни тайинлаб, душманни тўсиш би-
лагини юқори кўтарди. Қутли қўшин эса бахт-
ли толеъ, ортиб бораётган катта бахт, ҳадду 
ҳисобдан ташқари аскар билан Қундуз қалъа-
сига етди. Совут кўйлаклик паҳлавонлар қалъа 
теварагида саф тортдилар. У қалъа жуда ҳам 
мустаҳкам бўлиши билан нгуҳрат қозониб, маҳ-
камлик билан донг чиқарган эди. 

М а с н а в и й : 

Ошиқлар аҳдидек маҳкам қўрғондир, 
Тангри панох берсин, Хайбардан6Ь ёдгордир. 

Унинг девори, буржининг баландлиги шу 
даражада эдики, иззатли, зўр мартабали под-
шоҳлар ҳимматининг каманди у қалъанинг ав-
жидан ошмасди, жаҳонгир подшоҳлар тадби-
рининг ўқи унинг кунгиралари баробарига ет-
масдан қайтарди. Қўрғон деворларининг ба-
ландлиги шу даражада эдики, чумоли жосус-
лари ўтар-кетарда ундан хатарда бўларди. Чўн-
қир хандақларининг кенглиги шу миқдорда 
эдики, тез учадиган уқоб6 1 6 узоқ йилларда ҳам 
унинг масофасини кесиб ўтолмасди. 

Қ и т ъ а: 

Осмон мисол қўрғондирки, унга нисбатан 
Искандар садди ўргамчик торидек бебунёддир. 

Баландлиги шу қадардирки, ақл фикр 
камандини қўрғон деворига ташлаёлмайди. 

Мустаҳкамлиги шу даражада эдики, фалак 
манжаниқи ҳодисот тошини отиб, деворидан 
бир сомон чўпини ҳам юлиб ололмасди. 

Сўзнинг қисқаси, инсон йўлининг чангидан 
қутулиб, ўзларига тураржой тайинлаш тарад-
дудида бўлиб, тушадиган жойлари эҳтиётини 

қилиб турган пайтларида тўсатдан жанг маъра-
ка майдонидан жангу жадал шарораси осмон-
га кўтарилди. «Тут буни!», «ушла уни!» садо-
лари ердан фалак-ул афлокка етди. Кина 
қўзғотувчи йигитлар найзали, қиличли ботир-
лар боҳодирлик отига миниб, қалъага юз 
қўйдилар. Жидду жаҳд қадамини уруш маъра-
касига, жангу жадал майдони томонига қараб 
юрдилар. 

Биринчи тўқнашишда икки томон фитна 
қўзғотувчилари ва уруш иставчилари бир-бир-
лари билан олишдилар, баҳодирлик билан ға-
лаба қозониб, ботирлик билан жанг қилдилар. 
Мардонавор ҳаракат қилиб, жангчиларча ку-
рашадилар. Уша пайтда қалъа ичидан жуда 
кўп тўда халқ хайбат билан чиқиб, жангчилар 
сафига келиб қўшилдилар, кўпчилик ҳужум 
билан сиртдагиларни қайтардилар. Шу пайтда 
иззатли ва тамкинли амирзода, баҳодирлик 
майдонининг улови Надир қўрчиким, узоқ вақт 
ва муддатдан буён мартабали қўрчилик манса-
би унга топширилган эди, Раҳмонқулихожа Бо-
қий мирзолар, Валижон жалойир ва шулар 
каби бир тўда шижоатли, ўткир фикрли ботир 
йигитлар тоғ ҳайбатли отларига миниб, жанг 
майдони томон отилдилар. 

М а с н а в и й : 

Душманга ёлғиз хужум этувчи дадил Надир 
қўрчи, 

У бабрдек йиртади, йўлбарсдек ҳайқиради. 
Олтин дубулғаси бошига қўйган тожидир, 
Бошидаги тожи олтин дубулғадир. 
У бир ишни қасд қилса рағбат билан югуради, 
Жанг сафидан асло қўрқмасди, хавф хам 

қилмасди. 
Қиличини қўлига олиб майдон сари жўнайди. 
Мен тимсох аждахони олганини кўрмаган эдим. 
Яна бири Раҳмонқулихожа бўлса, жанг 

пайтида ғавғо кўтарарди. 
Донг чиқарган бу баҳодир гўё ўч олишда 

йўлбарс эди. 
Чунки йўлбарс билакли, бабр қувватли, жанг 

кунида аждахо қиёфалидир. 
Душмандан ўч олиш пайтида бошлиқларга бош 

эди. 
У қувватли йигит, куч синашувчи, дадил, 
Душманни бойловчи, қалъа олувчи эди. 
Ўч олиш отига миниб, душман қасдида 

жиловини қўяберди. 
Улардан бошқа бири Боқи мирзодир. 
Ундан душманлар жонига қўрқинч бўлсин! 

Белига безатилган олтин камар боғлаб, 
Жавҳари тўкилиб турган шамширини осиб, 
Булут остидаги қуёшдек тўни остида совути 

яшириниб турар эди. 
Гўё осмон қуёши сийнабанд бўлгандек 

кўринарди. 
Боши устидаги олтин дубулға анор дарахти 
устида очилиб турган анор гулидек кўринарди. 

Бузилган атриёт чеккаси дуди юқори 
кўтарилиб бораётган шамъидек, 

Юзи эса ойдан ёруғроқ, оғзи қамардаги 
мимдек61' эди. 

У дев наслли отига минганда, 
Гўё шамол устига жилва қилиб кетаётган 

паридек кетарди. 

Темирга чўмган баҳодирлар совут, жавшан 
остига кирган интиқомчи дарёдек мавж урар-
дилар, йўлбарсдек одамга ташланарди. У фитна 
дарбандининг палангларига ҳамла қиларди. Яр-
қиратган қиличларига у хоксорлар қонидан 
ранг бериб, шу қадар жангни олдинга суриш-
дики, шамшир чопувчи Баҳром айланиб тур-
ган осмон авжида жангчилар атоқли амирзо-
даларнинг билак кучига минг-минг офарин ва 
таҳсинлар ўкирди. 

Б а й т: 

Ботир йигитларнинг қиличидан шу қадар қон 
тўкилдики, 

Ер юзи одамлар кўзига худди тирналган юзга 
ўхшаб қолди. 

Пировардида душманлар ғолиб баҳодирлар-
нинг ҳамласига чидаб туролмай орқага қоча 
бошладилар. Улар жанг қилиш жиловини жанг 
майдонидан буриб, қалъа томонга юз ўгирди-
лар. Мазкур йигитлар шавкатининг ҳайбати-
дан қўрқиб, мағлуб бўлиб қалъага кирдилар ва 
дамини чиқармай, каптардек ҳар бир тўсиқ 
ортига ва ҳар бир ғорга кириб яшириндилар. 
Тўртинчи фалак618 рашки келадиган Қундуз 
қалъаси бурчагидан қуёш ҳайбатли соябоннинг 
ой нишони кўрингач, осмонсимон яловнинг ном-
дорлиги яшил осмоннинг бошидан, шишаранг 
фалакнинг тепасидан ҳам ошди. Бу вилоятда 
олий ҳазратга қуйидаги сўзларни арз қилди-
лар: «Бадахшон вилоятининг халқи, Арҳанг619, 
Хатлон фуқаролари, шаҳар, тоғ сипоҳлари кўп 
йиллар, узоқ муддатлардан буён олий мартаба-
ли жаноб шайх Халилуллоҳга620 нисбат пайдо 

қилганлар, у зот эса ҳидоят паноҳи, валоят 
маснаднишини, илоҳий файзнинг манзили бўл-
ган шайх Ҳусайн Хоразмийнинг621 халифала-
ридандир. Бу халқ шайх Халилуллоҳга ғоятда 
эътиқод қиладилар. Холис ният билан ирода 
рақамини дил лавҳасига, хотир саҳифасига 
нақш этардилар. Асло унинг амрига, шаънига 
бўйин товлашни, тажовуз қилишни жойиз кўр-
майдилар. Энди муносиби, лойиғи шундай кў-
ринадики, шайхни талаб қилиб, унинг маълум 
жойи, ўрганган макони бўлган Бурсакка йўқ-
лаб киши юборсунлар. Агар шайх Халилуллоҳ 
ҳазратлари бу даргоҳга келадиган бўлиб, таш-
рифи қадам этишни лойиқ кўрсалар, ҳамма 
вилоят халқи баҳонасиз у кишига итоат қилиб, 
ожизлик билан бош эгиш ридосини қуллик, 
бандалик елкасига ташлаб, тобелик бошини хо-
қонга аҳд-паймон қилиш ҳалқасига қўйиша-
ди», дейишгач, уларнинг арзига биноан, хоқон 
Оллоҳнинг хос бандаларининг пешвоси, огоҳ 
қуллар сараси шайх Халилуллоҳга муридлик 
изҳори билан тўлган чин эътиқод нишонини ўз 
ичига олган мактубни юборди. Ўз ҳузурига 
ташриф қилишларини сўради. 

Бирмунча кун юлдуздек кўп сонли сипоҳ-
лар қуёш заррасидек кўп, чексиз булутлардан 
ёққан ёмғир қатрасидек кўп аскарлар ўша атоқ-
ли қалъани фатҳ қилишда, маҳкам ва мустаҳ-
кам қалъани қўпоришда жидду жаҳд билан 
курашдилар, саъй-ғайрат бажо келтирдилар. 
Шижоатнинг чекига, мардоналикнинг ниҳоя-
сига етгунча ботирлик кўрсатдилар. Қалъа 
олинмасдан илгари хушхабар келтирувчи ха-
барчилар кетма-кет «Шоҳрух мирзо ғалаба қо-
зонувчи аскар билан тўқнашишдан қўрқиб, 
жанг майдонидан юз минг оҳу нола билан йўлга 
тушиб, Кишм622 атрофидан қайтиб, Толиқонга 
келиб кўнди. У жойдаги олий қалъага кириб 
буржу боруларини маҳкамлаб олишга кўнгил 
қўйиб, ҳиммат камарини белга боғлади», де-
дилар. Хоқон ҳазрат эса мардлик, мардона-
лик отига минган Хожамқули қушбегини То-
лиқон томонига юришга тайинлади. Бир тўда 
марди майдон йигитлар, жанг сафидаги баҳо-
дирларни унга ҳамроҳ қилиб қўшиб юборди. 
Хожамқули қушбеги хоқон ҳазратнинг фармо-
нига биноан, тўхтовсиз нияти, қасди жилови-
ни Толиқон томонга бурди. Икки кеча-кундуз 
ичида осмондан нишон берган қалъа атрофига 
етгач, Тангри иноятининг қули мақсуд нақди-
насини унинг енгига солди, чунки Шоҳрух 

мирзо зафар яловли аскарнинг ҳужумидан огоҳ 
бўлиб, бахти қайтганлиги сабабли, тожу тахт-
дан қўл ювиб, ҳасрат ёшини пушаймонлик кў-
зидан тўкиб, ўзининг иттифоқчилари билан 
Кишм томонга қайтди. У ноҳиялардаги фуқа-
ролар унинг зулмидан, тажовузидан омонда 
бўлиб, халқлар унинг ифлос нафси шарорати-
дан қутулди. Чунки у шундай шаҳзода эдики, 
у давлат тепасида турган пайтда адолат, ин-
соф деган нарса ундан кўрилмаган, адолат, 
инсоф кўнглига ҳам келмаган эди. Фуқарога 
мехрибон бўлиб, халқларга марҳамат кўрса-
тишни ҳаром ёки бидъат деб ўйларди. Кеча-
кундуз қоранишон вақтини фисқу фужурга ба-
ғишлаб, шаръан манъ этилган ҳар навъига: 
ўйин-кулги, гуноҳ ишларнинг ҳар турига ум-
рини сарф қиларди. Унинг мизожи тузук эмас 
эди, тамоман ўзгарган эди, чунки у андак гу-
ноҳи учун катта демай, кичик демай бирини 
тирик қўймай ўлдирарди. Сўнгра фатҳ нишон-
ли, зафар унвонли яловнинг у томонга қараб 
юрган овозаси қулоғига етгач, ҳайрат дуди мия-
си тешигидан шуъла урди, фикри торайди, 
ҳуши учди; ғоятда ҳаяжонланиб, ҳайронликда 
қолди. Унга баъзи давлатхоҳлари қуйидаги-
ларни айтган эдилар: «Лойиқ ва муносиби шул-
ки, қайси жойдан бўлса бўлсин, аскар тўплаб 
Кишм саҳросини аскаргоҳ қилиб, улар билан 
курашайлик. Агар давлат ёр бўлиб, бахт му-
вофиқ келса, тавфиқ чавгони билан мурод уйи-
ни уриб нишонга етказурмиз. Агар бахт ёр 
бўлмас экан, у пайтда маломат ўқига нишона 
бўлмаймиз. Халқнинг бизнинг ҳаққимизга тил 
чўзиб, шунча вақтдан бери бу хонадон, яъни 
Шоҳрух мирзо хонадони бизларга ҳукмрон бў-
либ, бизлардан мол олди, бож олди, хирож 
олди, аскарнинг кийим-кечаги, емак-ичмаги, 
отининг ем-хашагини олди. «Эндиликда иш-
лаш вақти етиб, жанг пайти келганда қочиш 
оятини ўқиб, қароргоҳидан юз ўгирди» деган 
гапга қолмаймиз», дедилар. Мирзо Шоҳрух 
қўрқинчининг зўридан хавф-хатарга тушди. 
Уни даҳшат, умидсизлик қоплаб олганлиги-
дан, уларнинг меҳрибонлик билан айтган сўз-
ларини ёдида сақлаб туролмади. 

Б а й т: 

Тож пайида бошингни елга берма, 
Онадан тож учун, подшоҳлик учун туғилган 

эмассен! 



Шоҳрух мирзонинг раъии подшоҳлик эта-
гини қўлдан беришга, қасд юзини қочиш та-
рафига ўгиришга бўлди. Ҳушидан айрилган 
ҳолда саросимага тушиб, Бадахшоннинг Тунук 
йўли билан қочишни ихтиёр қилди. Толиқон 
вилояти эса, ҳукуматдорлар тасарруфидан хо-
ли эди. Хожамқули қушбеги у вилоятни та-
сарруф қилиб, қалъа калидини у вилоят қо-
зиси ҳамроҳлигида соҳибқирон ҳазрат хизма-
тига юборди. Мирзо Шоҳрухнинг қочганлиги 
Бадахшон вилоятининг энг чет жойи томон йўл 
олганлиги хабарини аризада маълум қилиб, 
ёзиб юборилган эди, хоқон ҳазрат «Дарҳол 
иқтидорли ботир амирлардан амир Абдулбо-
кибий ибн амир Абдуссамадни, Қанбарбий, 
чуҳра оқосилардан Раҳмонқули чуҳра ақоси, 
Лўсмирзо чуҳра623, Мирзо Севинч, Хожамқу-
ли қушбегиларни олиб, душман кетидан тез-
лик билан чопсинлар, чин қасд билан, жаз-
ман таважжуҳ қилиб, йўлга тушсинлар. Улар-
ни топсалар ажаб эмас», деб буйруқ бергач, 
амирлар, олий ҳазрат буйруғига биноан, душ-
ман томонга таважжуҳ қилиб, йўлга тушди-
лар. 

Қундуз қалъаси шукуҳини, қалъа устидаги 
душманнинг дафъи учун қўйилган тешиклар-
ни, қалъа девори остидаги чуқур хандақлар-
ни, баланд деворларини кўриб, қисқа ўйлаб 
яқинни кўрадиганлар назарида қалъани фатҳ 
этиш ва уни олишни кўз олдига келтириш му-
хол кўринган бўлса ҳам, уни олиш нусратли 
амир Қулбобонинг ширинсўзлиги билан андак 
>гуддатда рўй берди. Бу ҳодисанинг шарҳи, бу 
воқеанинг юз бериши шундай бўлди: Қундуз 
калъасининг қамали саккиз кунга етгач, дав-
лат таянчи, салтанат ишончи, иззатли улуғ 
бошчи амир Қулбобо кўкалтош қалъа ёнига 
бориб Қўрчибек билан сулҳ тўхтамини тузиш 
тўғрисида сўзлашиб, ҳашаматли хоқоннинг 
фармони билан, ҳамма нарсани яратувчиси 
улуғ Тангрига таваккал қилган ҳолда, қалъага 
кириб ҳокимини йўлга солиш, унга тўғри йўл 
кўрсатишга жидду жаҳд сарф этиб, нодонлик, 
гушунмасликни йўқотишга зўр куч сарфлади. 
Сулҳга келиб, тўғри йўлга қайтиш тариқини 
кўрсатди. Фитна ўтини ўчириш, ғавғони па-
сайтириш учун ваъзнинг тиниқ чашмаси, на-
сиҳатнинг ширин сувлари йўлини унга очди. 
Насиҳат тили билан унга қуйидагиларни айт-
ди: «Ўзингни ҳалокат гирдобига ташлама, халқ 
эилан ўйнашма, 

М а с н а в и й : 

Қалъа орқасида нима деб тўхтаб турибсан? 
Бизнинг қўлимизда тошнинг мумдек эришини 

билмасмидинг? 
Қўрғонига ва унинг хандақларига мағрур 

бўлма, 
Хандақ бир чуқурлик, қўрғон эса бир тепалик. 
Хандақ сувини сен ўзингга паноҳ қиласан, 
Аммо бизнинг тимсоҳлар дарё бўлса ҳам парво 

қилишмайди. 
Агар қалъанинг девори осмонга бош тортган 

бўлса-да, 
Бизнинг бургутлар фаришта қанотлидир, ундан 

учиб ўтади». 

Қўрчибек Тангри иноятининг далолати би-
лан подшоҳнинг куч-қувватини ўз кўзи билан 
кўргач, агар итоат қилиш бошини фармонбар-
дорлик ҳалқасига солмасдан, жаҳон подшоҳи-
нинг қиличидан омон тилаб, ўз иқтидори 
жиловини олийқадр шоҳнинг хизматчилари их-
тиёрига топширмасдан, ишнинг олдини олиб, 
унга бошқа чора кўришга имкон қолмаганлиги 
унга равшан бўлди. Амир Қулбобонинг панду 
насиҳати кўнглидан жой олди; унинг ширин 
сўзларидан байъат қилишга шамъдек боши қи-
зиди. Тўхтовсиз кибрнинг баланд авжидан мис-
кинлик тубанлигига тушиб, қалъанинг эшиги-
ни очди. Подшоҳга лойиқ хилма-хил туҳфа-
лар тайёрлаб, мазкур ойнинг ўн олтисида624, 
якшанба куни Муҳаммад Замонбек Шеро-
зийким, у ҳам Шоҳрух мирзо умароларидан 
эрди, унинг иттифоқи билан қалъадан чиқиб, 
олий боргоҳга етиб келдилар. Иззатли, олий 
мартабали давлат таянчи амир Қулбобо ша-
фоати ва воситачилиги билан муборак палоси-
нинг четини ўпиш бахтига мушарраф бўлди-
лар. «Агар бизларни ярлақамасанг ва бизлар-
га раҳм қилмасанг, бизлар албатта зиён тор-
тувчилардан бўламиз»625, деб овоз кўтардилар. 
Хоқон ҳазратлари амир Қулбобо кўкалтош ша-
фоатини қабул қилиб, Қўрчибекнинг гуноҳи 
жаридасига афв рақамини чекди, марҳамат тў-
нини унинг бахтли қоматига ёпди. У яна амир-
лар қаторига кириб, интизом топди. 

Қундуз қалъаси шундай олий бир қалъа 
эдики, ҳеч бир вақтда олий шаънли хоқонлар-
нинг тасарруф қилувчи қўли деворининг те-
шикларига ҳам етмаган эди. Бу қалъа тадбир-
ли амир Қулбобо кўкалтош воситаси билан 
фатҳ этилди. 



Хоқон ҳазрат аввал у қалъанинг волийли-
гини Жонибек султоннинг ўғли саодатнишон 
Динмуҳаммад султонга берди. Пок қалбли Дўс-
тимбий қушчиким, ғоятда холис ниятли, гўзал 
ақидали эрди, иродаси бошини Оллоҳга хос 
тариқат арбоби бўлган бандаларга инобат қи-
лиш ҳалқасига суққан эди, илм, камол арбоб-
лари, фикру хаёл фирқаларига аралашиб, азиз 
умрини уларнинг номдор, қутли мажлислари-
да кечирарди, хоқон мусулмонларнинг ҳолини 
кўзда тутиб, уни Динмуҳаммад султонга ота-
лиқ 6 2 6 қилиб тайинлади. Барча куллий ва 
жузъий муҳим ишларнинг жиловини унинг ки-
фоядор қўлига, донишмандлик қабзасига топ-
ширди. Бу қалъанинг фатҳи эса зийрак, нук-
тадон кишилар олдида соҳибқироннинг кўзла-
рига улуғ бир башорат эди, чунки бу фатҳ 
Бадахшонга юришни қасд қилиш олдидан рўй 
берди. Бу қалъанинг фатҳи муборак бўлди, 
негаки бу қалъа ғоятда баланд, осмон авжига 
бош тортган эди. Қалъа деворлари эса жуда 
ҳам мустаҳкам, қаватма-қават қурилган бўлиб, 
сиртида ниҳоятда чуқур хандақ қазилган эди. 

Б а й т: 

Дунёнинг аввалидан охиригача ип пишитилса, 
Ул хандақнинг тагига етмасди. 

Қалъанинг ичи эса шундай фирқалар би-
лан тўлган эдики, 

• 

Б а й т: 

Улар мардлик майдонида уруш жанггоҳида 
туриб, 

Жанг ишларида йўлбарсдан гаров оларди. 

Қалъа эса қалин қилиб қурилиб, ғоятда 
мустаҳкам ишланган эди. Шунчалик маҳкам 
бўлса ҳам андак таважжуҳ билан осонлик ила 
олинди. «Фотиҳа» сураси Қуръон бошланма-
си бўлганидек, бу фатҳ вилоятлар фатҳининг 
аввалида шунга ишора бўлдики, Бадахшон ви-
лояти, Хатлон мамлакатининг тамомийси ан-
дак замонда, заҳмат чекмасдан, кулфат, ма-
шаққат тортмасдан, жаҳонгир сипоҳларнинг 
тасхири қабзасига, тадбири тасарруфига кир-
гай. Аввалда рўй берган нарса охирида ҳам 
юз кўрсатиб, мурод ойнасида жилвагар бўл-
гай. Донишмандлар фикри бу фатҳ вуқуъидан 

кейин фатҳ ва зафар қуёшининг тулуъига жазм 
пайдо қилди, чунки жаҳонга оро берувчи фикр 
фалакда кезувчи булут қатраларидан саҳро боғ-
ларининг яшнашига далил исбот бўлади. Тўғ-
ри томонни кўрсатувчи кўнгил баҳор шамоли-
нинг эсишидан райҳонлар ва тоза гулларга 
интиқол қилади. 

Қ и т ъ а: 

Ишнинг ҳақиқатидан огоҳ бўлувчилар бундан 
андоза олиб, 

Ҳар нарсанинг аввали қандай бўлса, охири ҳам 
шундай бўлади, дедилар. 

Хоқон ҳазрат қалъа ишларидан кўнгилни 
тинчитиб, зафар топиб, нусрат қозониб, мақ-
садга етишиб, «Жамшид шукуҳи, Ардавон627 

шавкатидек ғалаба нишонли ялови билан улуғ 
даражали Келдишбий, Жондавлатбий, Жўл-
тойбий, Бекойбийларни Қалъайи Шоҳназар6 2 8 

томонига юборди, «Улар бориб қалъани та-
сарруф қилиб, у жойнинг халқини, уларнинг 
уруғ аймоқларини, қавму қариндошларини йи-
ғиб, муборак ўрдуга юборсинлар», деб буюр-
ди. Хоқоннинг ўзи Толиқон Бадахшон вилоя-
тидаги жойларнинг яхшиси бўлгани учун иро-
даси яловини у томонга кўтарди. Сўнгра То-
ликон атрофи юлдузнишон чодирларнинг қа-
роргоҳи бўлди. Ул манзилда иззат-қудратли 
султон, яъни Узбек султоннинг629 ўғли Ҳазора 
султон Ҳисори Шодмон630 томондан тезлик би-
лан келиб, хоқоннинг муборак қўлини ўпиш 
саодати билан ғоятда шараф, комил бахт топ-
ди. Хокон ҳазрат марҳамат қўлини унинг киф-
тига қўйиб, уни хилма-хил меҳрибончилик, 
турли-туман яхшиликларга хос қилди. Толи-
қон вилоятига султон Сулаймоннинг шижоат-
нишон ўғли Маҳмуд султонни ҳоким қилиб 
қўйди. 

Кўп йиллардан буён олий даргоҳда иззату, 
иқбол билан ясовул631, маҳрам6 3 2 бўлиб, маҳ-
рамлик мартабасида даража топиб келган Ху-
ши ясовулни унга оталиқ қилиб тайинлади. 
Унинг тарбиясига тоза кўнгил қўйди. Сўнг у 
жойдан давлат тожини Баҳорак 6 3 3 томонга 
юриш қасди учун ялов кўтарди. У жойнинг 
ҳавоси қутли қўшиннинг қўниши билан муш-
ку абир исли бўлиб кетди. У жойда иззатли, 
баланд мартабали хоқоннинг таклифига биноан, 
халқларнинг пушти паноҳи, улуғ машойихлар 



пешвоси шайх Халилуллоҳ ташриф буюрди-
лар. Қутлуқ учрашиш шарафи билан ғоятда 
иззат-иқболи ортди. Хоқоннинг олий мажли-
сига кирмасдан аввал хоқоннинг улуғлигини, 
шавкатини кўргач, хоқонлик ҳайбати, хонлик 
сиёсатидан зўр даҳшат, кучли ваҳшат шайхни 
истило қилган эди. Рухсатдан кейин кирди ва 
хоқон ҳазратнинг қўлини ўпишга бир неча қа-
дам қолганда ундан таъхирлик рўй берди. Му-
тафаккир хоқон унда бу ҳолни кўргач, унинг 
жуда мутаккабирлигига, ғоятда саркашлигига, 
ўзини катта тутганлигига йўйиб, шу мажлис-
нинг ўзида буни шайхнинг юзига изҳор қил-
ди. Ҳақиқатда, бу воқеанинг пайдо бўлиши, 
ўзига берилиб кетганлигини кўрсатарди. Жа-
вобга мутасаддий бўлолмади. Кўп вақт, узоқ 
муддатдан буён шайхнинг одати, тутган йўли 
шу эрдики, ҳар йил иқтидорли хонақоҳлар 
услубида, баланд даражали султонлар расми-
да тоғ халқининг тош юракли, урушқоқ, найза 
тутган, қилич тақинган жангчиларидан йигир-
ма мингча кишини йиғиб, Тирсак атрофида 
карор олган, Катур634 томонидаги кофирларга 
карши қўзғолон кўтариб, улар билан ғазот, 
жиҳод қилиш қасдида ялов кўтарарди. Унинг 
бу ҳолини билгач, шак-шубҳанинг ғубори, 
хавф-ташвиш тўзони хоқон дилининг лавҳи-
дан, хотири ойнасидан рўй берди. Шайх то-
монидан кўрсатилган саркашлик сурати нуро-
ний кўнглининг саҳифасидан юз кўрсатди. 
Шунга биноан унинг жаҳон итоатлик ҳукми 
шайхнинг қутли қўшин ичида тўхтаб туриши-
га бўлди. Уни сақлаб, аҳволини кузатиб ту-
риш, халқ бошлиғи, ҳурматли амир Қулбобо 
кўкалтош жанобларига топширилди. Аҳмад 
Алибий найманни эса, у Бадахшон сипоҳийла-
ридан эди, у вилоятларнинг йўлини, расму 
русумини яхши биларди, юксак даражали улуғ 
мансаб эгалари ва уларнинг молу маноллари-
ни таҳқиқ қилиш ҳамда Тирсак, Хўст, Фар-
хор вилоятларининг635 шайхи шайх Халилул-
лоҳнинг аҳлу аёлларини келтириш учун юбор-
ди. Хоқонинг ўзи зафарнишон яловини у 
жойдан Шоҳбек қалъаси томонига кўтарди. У 
калъадан ҳам ўтиб обу ҳавосининг яхшилиги-
дан Арҳанг, Соли сарой636 тарафларига қараб 
юрди. Бир неча кун ўша кўнгилочар жойда 
шунқор, лочин билан турна ва ғоз овлаш учун 
тўхтади. 

ҒАЛАБА НИШОНЛИ АМИРЛАРНИНГ КУЧ-ҚУВВАТ 
БИЛАН ДУШМАН КЕТИГА ТУШИШЛАРИ БАЁНИДА 

Бу воқеанинг тафсили шулки, олий хоқон 
ҳазрат Оқсарой637 мавзеидан Шоҳруҳ мирзо-
нинг ҳамшираси билан никоҳда бўлган амир 
Низомиддиннинг тасарруфи остида маҳкам бў-
либ турган Ғури қалъасини тасхир қилишга 
давлат таянчи Шоҳ Саъидбий қорлиқни юбор-
ди. Бу ҳақда аввалда ҳам ёзилган эди. Амир 
Шоҳ Саъид бахтли хоқоннинг буйруғига би-
ноан, қасд жиловини у томонга буриб, ўз ки-
шилари билан тезликда Ғур томонга жўнаб 
кетди. Бақлон638 мавзеига етганда амир Низо-
миддиннинг қочганини эшитди. Тўхтовсиз Ғу-
ри томонига қараб юрди. Шунчаликки, 
жойнинг одатдаги ҳавосининг хилофида совуқ 
жуда юқори даражага етган эди. Қорнинг кўп 
миқдорда ёғганлиги шу мартабага етган эди-
ки, намат ёки шунга ўхшаш нарсаларни оёқ 
остига ташламасдан ўтиш қийин, юриш муш-
кул эди. Шу ҳолда йўл юриб, Ғури ҳисорига 
етдилар. Ҳарбий асбоб ишлатмасдан, найза қи-
лич ишлатмасдан ғоятда мустаҳкам бўлган Ғу-
ри қалъасини ишғол қилди. Уни мусаххар қи-
лиш илгариги зўравонларнинг хаёлига ҳам кел-
маган эди. Сўнгра олий остонага вилоятнинг 
мусаххар бўлган хабаридан иборат аризани 
юборди. Кўнгил бу ташвишдан тинчиди. 

Шавкатли хоқон бу воқеани эшитиб хур-
сандлик, шодлик, севинч изҳор қилди. Ул 
жойнинг ҳукмронлигини амирлар пешвоси бўл-
ган Дўстимбий чашми абру жанобларига топ-
ширди. Амир Шоҳ Саъидни эса покошён ос-
тонасига чақиртирди. Тадбирли, фикрли амир 
жаҳонгир хоқоннинг мулозамати шарафи би-
лан мушарраф бўлди. Шунинг учун ўша кун-
ларда Бадахшон вилоятининг бошлиқларидан 
бир тўда ботирлик хаёлидаги амирлар жафо-
кор, кина қўзғотувчи гуруҳлар баҳодирлик оти-
га миниб жанг майдонида саф тортиб, кўпдан-
кўп эҳтимом қилмоқда эдилар. Улар бўлса 
мазкур бўлган амир Низомиддин, Шерхон бў-
лакчи, Шоҳ Ҳасан Термизий, Мирзо Муҳам-
мад, мулла Асирбий ва булардан бошқа ўткир 
феълли, кина сақловчи, жанговар йигитлар-
дан бир тўдаси оила, мол-ҳолларини кўчириб, 
баланд довонлардан ошириб, қор устида йўл 
юриб, Кобул томонга элтиб қўйган эдилар. 
Шоҳ Сулаймон, мирзо Шоҳрух элчилари эса 
бу гуруҳга қўшилиб, иззатли, олий даражали 



Жалолуддин Акбар подшоҳга639 хабар бериш 
учун Ҳиндистонга кетди, деб эшитилгач, хо-
қон ҳазрат Гадой султон, Маҳмуд султон, Шоҳ 
Саъидбий, Али Мардон баҳодирнинг ўғли Тур-
ди мирзо ва андижонлик амирлардан Шоҳна-
зар девонларни душман кетидан юборди. Ға-
лаба асарли аскарлар, шоҳ фармонини тутиб, 
қасд отини жилвага келтирдилар; отлари жи-
ловини тўлғаб, душманнинг пайига тушиб, 
уларни топишни ўз ҳимматларига таважжуҳ 
қилдилар. Икки кеча-кундуз душман кетидан 
елиб-югуриб, қор босиб бориб, Андаробга640 

етдилар. Шоҳ Саъидбийнинг кишиси Амир 
Солиҳ амир фармони билан у жойдан душман 
хабарини топиб, текширишга киришди. Хин-
жон641 мавзеида юқорида номлари зикр қала-
ми билан ёзилиб ўтилган Бадахшон амирлари-
га етишди. Душманларни қўлга олиб қайтиш-
га даст қўйди. 

Шоҳсаъидбий мазкур бўлган амирлар би-
лан ғалаба қозониб, қайтиб келиб, Норинга642 

етганида, олий хоқон ҳазрат томонидан ўша 
жойга одам келиб, қуйидаги фармонни етказ-
ди: «Шоҳ Саъидбий Ҳузмулхон ҳамроҳлигида 
Бадахшон вилоятидаги бир жамоа мўғулларни 
ҳам қўлга олсин, чунки у вилоятда улардан 
кўра шижоатлироқ киши йўқдир. У халқнинг 
ботирлик овозаси, баҳодирлик бонги ҳаммага 
ёйилгандир. Қайси жойга етган бўлса ҳам, у 
жойдан Коҳмардга643 қараб юрсин. Зўр эҳти-
мом билан у фалак интизомли қалъани мусах-
хар қилсин». Шу фармонга биноан, амирлар 
амири Шоҳ Саъидбий жаноблари қўлга олган 
асирларни Амир Солиҳ, Жамолиддин Ашкий 
билан хоннинг олий даргоҳига юбориб, ўзи 
ёмғир қатрасидек ҳисобсиз аскарлар, тўфондек 
жўш урган сипоҳлар билан мардоналикда яго-
на бўлиб, журъат билан, Коҳмард томонига 
жўнади. У қалъанинг ҳукуматдорлиги эъти-
борлик амирлардан Ханжар Алибекнинг тасар-
руфи қабзасида қарор топиб, Шоҳрух мирзо 
томонидан икки баҳодир кишини унга ёрдамчи 
қилиб тайинланган эди, улар амирнинг савла-
тидан, жаҳонгир аскарларнинг зарбасидан қўр-
қиб, биринчи осмонга644, дўнгалик фалакка ба-
робарлик кўрсатган, балки ундан ҳам юқори 
турган қалъани ташлаб, саросима бўлиб чеки-
ниш йўлига кириб, қочишга юз қўйди. Ғалаба 
қозонган амир Шоҳ Саъидбий фатҳу зафар 
билан қалъага кириб ўлтирди. Қалъанинг бур-
жу боруларини сақлаш учун ҳиммат камарини 

белига боғлаб, рўй берган мазкур фатҳни, яъни 
қалъанинг олиниши суратини тасвирлаб хоқон 
хазратга ариза ёзиб юборди. Бу воқеани эшит-
гач, қуёш толелик хоқон ва Муштарий юлдуз-
ли подшоҳга севинч устига севинч қўшилди. 
Амир Низомиддин билан Шерхонни сақлаб ту-
ришни давлат таянчи бўлган Шоҳимбийнинг 
тасарруф қабзасига топширди, Қоракўл645 та-
рафга, унинг олдига юборди. Ўша жойда сақ-
лади. Бу билан иккаласидан бошқа амирларни 
сақлашни олий давлат арбобларининг бошқа 
бир фирқаларига топширди. 

Шоҳ Саъидбийга келсак, унга подшоҳона 
марҳаматлар, шоҳона инъому эҳсонлар изҳор 
қилиб, Коҳмард вилоятига бирмунча аймоқ-
ларни қўшиб, унга инъом қилди. Мазкур маз-
мун таъкидланган олий нишон ҳам юборди ва 
у вилоятда таваққуф қилиб туришга буюрди. 

МАРДОНАЛИКДА ЯГОНА БЎЛТАН АМИРНИНГ ҒУРИ, 
КОҲМАРД ҚАЛЪАЛАРИ ТОМОНИГА ЖЎНАПШ 

Бу дилкаш воқеа, гўзал қиссанинг баёни 
шулки, иззатли, олий даражали амирлар найза 
санчиш, қилич чопиш пайтида, сарбозликда 
ўткир қиличлардан ўзини олиб қочмайдилар, 
ҳарбу жанг майдонида, душмандан ўч олиш 
пайтида, мурод юзини зафар ойнасида жилва 
қилиб тургандек кўрадилар. 

М а с н а в и й : 

Шундай сипохдирларки, фатҳ уларга мансуб, 
зафар уларга йўлдош, 

Улар салобатда тоғдек, тезликда сувдекдирлар. 
Ҳаммасининг кўнгли кина билан, бошлари 

ғазаб билан тўлган, 
Улар душманнинг қони билан кўзларини 

қорайтирган эдилар. 
Улар махбублар кўзидек бирма-бир ўткир 

жангчилар. 
Уларнинг жанг пайти тошдан ҳам қаттикдир. 

Узоқдан Қундуз қалъасини кўриб, хоқон | 
ҳазрат фармонини бажаришга улар тоғ как-
ликларининг тўпланиб турганидан хабар топ- , 
ган лочиндек, ёки шамолнинг қўзғотиши би-^ 
лан қуриб ётган пахтага тез туташган оловдек. " 
елдек югурувчи бодпой отлардек бўрон ҳара--^ 
катли ботирлардирлар. 



Б а й т: Гўё ер осмон устига чиқиб, қуёш кулчасига 
Дўнгалак хонтахта бўлганидек. 

Отлари сабо шамолидан тезроқ елади, 
Юриш пайтида у сарсардан ҳам ўзади, 

нгундай чопқир отларни тақимлари остида жил-
вага келтириб, ҳиммат жиловини дадиллик қў-
лига олиб, ғоятда иттифоқлик билан у нифоқ 
аҳли сармоясини топиш учун Толиқон томон-
га қараб жўнади. Ул манзилга етгач, Шоҳим 
мирзонинг Кишм томонга, Қалъайи Зафарга 
қочганини эшитиб, тўхтовсиз у жойдан Хо-
жам қушбегини олдиндан юришга қоровул646 

қилиб йўлга тушдилар. Пок Тангри инояти 
ёрдами, хоқон давлати қуввати билан кўнгил-
ларини тўқ қилиб, Тангрига таваккул қилган 
холда душман кетига тушдилар. Шоҳрух мир-
зо эса ғалаба қозонган сипоҳлар келаётганини 
эшитгач, Кишмдан чиқиб, ўзининг Жаҳонгир 
кўка, Меҳр Алихон, Мухримхон каби амирла-
рини Зафар қалъасига қўйиб, ўзи зафар 
таъсирли аскарнинг бир зарбасига тоб берол-
май, саросима бўлиб қочиш йўлига тушди. Нус-
ратнишон сипоҳлар Шоҳрух султоннинг қоч-
ган хабарини у жойдан яна эшитдилар. Сўнг 
юришни шамолдан ҳам ўтказиб, шошилиб, сайр 
килишни сарсар шамолидан ўрганиб, Кишм 
ва Зафар қалъаси томонига қараб жўнадилар. 
Давлат душманларини топиш учун ҳиммат қу-
лочини ёйдилар. Катта тезлиқда Кишмдан ўтиб, 
Зафар қалъасига етдилар. У шундай осмон 
хайъатли қалъаки, осмон ҳам унга баробар 
келолмас эди. Уни тўхтовсиз қуршаб олди-
лар. Зафар қалъаси шундай маҳкам қўрғон, 
мустаҳкам қалъа бўлиб, у тоғ устида яхлит 
бир бўлак қилиб қурилган эди. Унинг баланд-
лиги шу даражада эдики, унинг буржи ва де-
ворлари кўк осмондан, Сурайё буржидан647, 
балки Сидратилмунтаҳо чўққисидан648 ҳам ўт-
ган эди. Агар йиллар бўйи хаёл жосуси юқори 
кўтарилса, ҳиммат қўли унинг кунгиралари 
этагига етолмасди. Тезучар қуш қанот ёйиб, 
сарсар шамоли тезлигида учса ҳам, ярмига 
етолмасди, йўлда қоларди. 

М а с н а в и й : 

Зафар қалъаси осмон иқтидорли қалъадир. 
Мустаҳкамликда у фалакдан давра кўтарганди. 
Баландликда эса боши осмонга етади, 
Эшиги бахиллар эшигидек доимо беркитилган 

ҳолатида туради. 

Жаҳонга паноҳ бўлган қалъанинг ҳар бир 
буржига фалак тупроқ, ой кўза бўлиб, унда 
гўё Қулзум дарёси649 тўнтарилиб сув қудуғи 
бўлган. Ундаги сув қуёш чашмасидан тўлди-
рилган эди. Кўкча дарёси650 эса, у Жайҳун 
сувига қуйиларди, шу қалъанинг девори теги-
дан сурканиб ўтади. Унга чиқадиган йўлни 
ҳар жой ҳар жойига ёғоч боғлаб ясалган зина-
поя қўйилган эди. Агар у зинапоядан бирини 
олиб юборилса, унга чиқиш, тушиш қийин бў-
либ қоларди. 

Қиссанинг давоми шулки, иккинчи куни бу 
кўк манзарнинг эгаси, яъни Тангри олтин 
ҳайкал, яъни маҳчасини кўтаргач, тонг тиғи-
нинг порлаган зиёси найза, ханжарнинг нур 
сочган ёруғи жаҳонни равшан ва нуроний қи-
либ юборди. 

М а с н а в и й : 

Иккинчи куни юлдузқадр сипоҳ эгаси подшоҳ 
бу қалъа фатҳига ялов кўтарди, 

Ўша куни тонг отиб, фалак турки, яъни қуёш 
бошига олтин дубулғасини қўйгач, 

Қуёш нури уфқ, яъни осмон канорасидан тоғ 
белига тиғ урди, 

Ой ўз қалқонини сувга тахлади, осмон қуёш 
нуридан сийнабанд бўлди. 

Сўнгра зафар асарли сипоҳлардан жангчи-
лар, баҳодирлар, интиқомчи аскарлар Зафар 
қалъасининг тасхирига ҳиммат юзини ўгирма-
сидан, журъат қадамини шижоат йўлига бос-
масдан, далирлик бошини ботирлик мақомига 
қўймасдан илгари, баҳодирлик чўққисининг 
қоплони Дўст мирзо чуҳра оқоси жанг чопо-
нию, жадал либосини кийиб, пўлод дубулғани 
бошига қўйиб, жуссасини совутга ғарқ қилиб, 
дурру жавоҳир билан безалган асил, ўткир 
қиличини белига осиб, тез елувчи арғумоқ, 
чопқир отини ўрнидан қўзғатди. У томондан 
кўп халқ, ёшу қари, тўсатдан зимистон кечада 
отган ўқининг учи билан ёмон андишали зан-
гининг юзидаги холини юлиб оладиган, боши-
дан оёғигача дубулға, совут остига кириб те-
мирга ғарқ бўлган, гўё у мавж урган дарё 
жўш уриб хуруш кўтарганидек, икки-уч минг 
пиёда халқ юқоридан пастга тушиб, бирдан 
жанг майдонига қараб юрди, макру фириб иш-



латиб, бир тўдасини жанггоҳга юборди, бошқа 
бир тўдасини интиқом олиш учун пайт пойлаб, 
камингоҳга қўйди. Бу томондан Дўст мирзо 
чуҳра оқоси ўзига тобе бир қисм ва ёрдамчи 
сипоҳлар билан душманга қарши турди. Баҳ-
роминтиқом қиличини ҳиммат қинидан суғу-
риб ва душман сафига ташланиб қон тўкувчи 
қилич, фитна қўзғотувчи найзаси учи билан 
жуда кўп халқни мажруҳ қилиб, бирмунчала-
рини бежон қилди. 

М а с н а в и й : 

Дўст мирзо сафни йиртувчи йўлбарс, 
Ундан душманларнинг дили шикастадир. 
Жанг пайтида совутга ўралиб, дарёдан балиқ 

кўрингандек кўринарди, 
Қон тўкиш учун бу йўлбарсни банд қилувчи 

тимсоҳдир. 
Махбублар мижгонидек шамширни осиб 

чиқади. 
У арабий наслли оти жиловини тутса, унинг ола 

оти ўйинга тушади. 

Фитначи душман Баҳри аҳзар мавжининг 
тўлқинидек мавж уриб, қўл узатиб, мардона-
лик билагини кўтарди. Ботирлик оёғини маҳ-
кам қўйиб, далирлик билан жанг қилишни ол-
динга сурди. Дўст мирзо чуҳра оғоси қарши-
сидаги қоплон ҳайбатли тўдаларга наъра торт-
ган йўлбарсдек ҳамла қилди. Қонсочар найза-
си захми билан душманнинг кўкрагидан, жи-
гаридан туйнуклар очди. Охирда душман тў-
сатдан саросимага тушиб, жанг майдонидан юз 
ўгириб, ўз камингоҳларига қочди. Дўст мирзо 
чуҳра оқоси ўзига ҳамроҳ бўлган кишилар би-
лан қочганлар орқасидан тушди. Иттифоқо, 
камингоҳда жойлашган гуруҳлар жойларидан 
чиқиб, икки томондан қарши чиқиб, жанг қил-
дилар. Бир номарднинг қўлидан отилган ўқ 
Дўст мирзо чуҳра оқосининг чап кўзига келиб 
тегиб, уни захмдор қилди. Гўё замоннинг ёмон 
кўзидан унга захм етди. Ўша ҳодисанинг таъ-
рихини «Чашми захми»651 деб хотирланади. 
Андаккина бўлса ҳам шундай захм рўй берди-
ки^ ҳол тили бу сўзнинг тараннумига бундай 
тил очди: 

Б а й т: 

Бадандиша душманлар мендан қилич юзию, 
Камон орқасидан бошқа нарса кўрмайдилар. 

Иккинчи навбатда ҳамла қилиб, уларни ол-
дига солиб қувдилар. Ўлим тупроғини ботир-
лар қони билан бўяб ғоятда мардоналикни из-
ҳор қилдилар. Бу вилоятдаги зафар асарли 
аскарлар мавж урган дарёдек гуруҳ-гуруҳ, кет-
ма-кет етиб келиб, тўхтовсиз ул жамоа билан 
жанг қилдилар. Душман уларнинг зарбасига 
тоб беролмай, қасд жиловини қочиш тарафи-
га буриб, ҳар томонга қараб чопдилар. Бир 
гуруҳ қалъага кириб қутулишга ҳаракат қил-
ди. Зафар асарли сипоҳлар қайтиб келиб, 
Дўст мирзо чуҳра оқосининг ярасини боғла-
дилар, олдига келиб мим ҳарфи ҳалқасидан 
ҳам тангроқ ҳалқа қуриб ўлтирдилар. Нати-
жада тўртинчи куни душманнинг сабот билан 
маҳкам босиб турган оёғи титраб, сабр-тоқа-
ти, биноси ўз-ўзидан йиқилди. Тулкидек у 
маккор, ҳийлакор гуруҳлар бабр овловчи йўл-
барслар хавфидан қўрқиб, сабабсиз ожизлик, 
чорасизлик жиловини қочиш йўлига буриб, 
қалъадорликни тарк этиб, кечаси қалъадан 
пастга тушиб, Кобул томонга қараб жўнади-
лар. Амирлар душманнинг қочганидан хабар-
дор бўлгач, сабо шамоли тезлигида йўл юриб, 
манзилларни кесиб ўтиб, душман кетидан чоп-
дилар ва бориб-бориб Бадахшон этагига етди-
лар. То шу пайтгача Шайбоний хонларидан 
ҳеч бири у жойга етмаган эди. У жойда улар-
ни топмадилар, асарини ҳам кўрмадилар. 
Шоҳрух мирзо томонидан улар қорнинг танг, 
тор қоронғи довонларидан ошиб, жуда кўп 
айланма, ингичка йўллардан ўтиб, Кобулга ет-
дилар, деган хабарни эшитдилар. У жойдан 
илгарига ўтишга буйруқ бўлмаганлиги учун у 
жойдан қайтдилар. Қайтганда ҳам кўп ғани-
мат, ҳисобсиз ўлжалар билан қайтдилар. Бош-
қалардан бир кун илгари Қанбарбий, Дўст 
мирзо чуҳра оқоси Танг афрас тоғига етди-
лар. У тоғ ғоятда баландлигидан чўққисининг 
боши осмон авжига бош урган, хаёлнинг тез-
рав хабарчиси унга етиши ғоятда муҳол иш 
саналган тоғ эди. Шу сабабли бирмунча жа-
моа фикрсиз, тадбирсиз, фикри бузуқлар 
уларнинг кўп-озлигини тасвирлаш ойнасида 
рўй бермасди. Танг афрас устига келиб яши-
ринган эдилар. Зафарнишон сипоҳларким. 
амирлар кетидан кетган пайтида уларнинг ға-
лабаси, ҳужуми хавфида тарқалиб кетган эди-
лар, сўнгра улар мустажоб бўлган дуодек, ҳар 
томондан ўшал осмонмонанд тоққа келиб йи-
ғилишган эдилар, иккинчи куни қуёшнинг ға-



лабали Жамшиди осмон чўққиси устида ту-
луъ ва зуҳур яловини кўтариб, юлдузлар си-
поҳини осмон ошуби устидан қочириб тарқа-
тиб юборди. 

М а с н а в и й : 

Иккинчи куни Жамшид чеҳрали шох, яъни қуёш 
Айланиб турувчи фалак устига чиқди. 
Уфкдан шавкатли субҳи содиқ билинди, 
Тоғнинг маст туяси оғзидан кўпик сочмокда эди. 

Амирлар кетма-кет етиб келди. Баҳонасиз 
ҳар томондан шижоат ўрмонининг йўлбарсла-
ри, мардоналик, ботирлик, мушкул йўллар-
нинг тимсоҳлари жангу жадал асбобини, ҳар-
бу қаттол олатини тайёр ва муҳайё қилдилар. 
Нағора-сурнай овози, суворийларнинг сурони, 
«ол!», «тут!» деган садоси, таҳлил652, такбир653 

замзамасининг хуруши олий фалакка етди. Жу-
да кўп жангу жадал, ҳисобсиз тортишувлар 
сўнгида зафар қудратли яловни ўша фалак 
нишон тоғнинг устига тикдилар. 

Яманий қиличлар бош кесишни илгари сур-
ди, хатти найзалар654 ўч олишни қабул қилди, 
калқон чини Чин тиришқоқлигини ташлаб ўт-
ди, ўт очувчи милтиқлар Айман водийси6-'3 хир-
манидек ўт сочди. Тамомий тош, тупроқ, ул 
эшакмунчоқ рангли фосиқ-фасодчиларнинг қо-
нидан ёқут рангли бўлиб кетди. 

Б а й т: 

Душманлар танаси оёғ остида тупроқ бўлди, 
Тошлар қондан лаъл тусига кирди. 

Жанг пайтида найзанинг ниҳоли бир бош 
мева қилган хурмога ўхшарди, милтиқлар эса 
^т сочишда Айман водийсининг хурмо дарах-
тидек кўриниб, милтиқлар зиёсидан жанг 
майдони ёруғ бўлиб турарди. Натижада Танг-
ри ёрдами баракотидан, соҳибқироннинг шон-
шавкати гўзаллигидан душманнинг сабру қа-
рори ва чидамининг суянчиғи зилзилага кел-
ди, ул гумроҳлар сабр-тоқатининг биноси еми-
рилди. Иложсиз бўлиб ожизлик, ночорлик жи-
ловини тўхтовсиз жанг майдонидан буриб қоч-
дилар, қасд отини мағлуб бўлиб қочиш томо-
нига қўзғотдилар. Амирлар, аскарлар ҳужум-
га ўтиб, ўт чақнаган қилич ва ўткир найзалар 
билан исёнчилар тўдасининг ҳаётини ҳалокат-
га учратдилар. Фойдасиз ишга уринган туп-

роқдек қадрсиз бўлганларнинг кўпини оёқдан 
йиқитиб, нобуд қилдилар. Ҳисобсиз кўп ғани-
мат ва чексиз ўлжалар зафарнишон сипоҳлар 
қўлига тушди. Кўпчилик халқ асирлик — ги-
рифторлик камандига бош қўйди. Қалъанинг 
фатҳи, очилиш сурати мурод кўзгусида жилва 
қилгач, зафар иттифоқли сипоҳлар қасд жи-
ловини Рустоқ656 томонига бурдилар. У ви-
лоятни қўлга олиб, тасарруф қилганларидан 
кейин хабар эшитдиларки, Толиқон ҳокими 
Абдурраҳмонбек сувчибошининг мирзоси бўл-
ган Мир Оташ, Мирзо Муҳаммад садгов, Мир 
Султон Муҳаммад бошқа фирқалар билан би-
рикиб, Рустоқ тавобеъидан бўлган Баччамурғ-
да жойлашган ул олиймақом ва мустаҳкам ман-
зилда туришибди. Шунга биноан, иззатли ва 
қудратли амирлар Муҳаммад Замонбекни ис-
тимолатнома6-57 билан уларни чақириб келишга 
юборди. Муҳаммад Замонбек тезликда Бачча-
мурғга етиб, истимолатномани у ерда яшири-
ниб ётганларга кўрсатди ва уларни хоннинг 
меҳрибончилиги, хоқоннинг лутфу марҳамати 
билан умидвор қилиб, бўйсунишга чақирди. 
Бир неча марта мурожаат қилиб, хат бериб, 
хат олгандан кейин, амирлар юқоридан пастга 
тушиб, Муҳаммад Замонбек ҳамроҳлигида хо-
қоннинг амирлари томонга қараб йўлга туш-
дилар. Сўнгра аскар бошлиқлари, олий дар-
гоҳ мўътабарлари давлат душманларидан хо-
тиржам бўлиб, ғалаба қозониб, зафар топиб 
ҳисобсиз ғанимат, жуда кўп асбоблар билан 
шижоатда машҳур бўлган подшоҳ томонига қа-
раб жўнадилар. Имом мавзеига658 етганда, олий 
жаноб даргоҳига тезда етишиб, подшоҳлик 
инъоми, унинг чексиз ҳурмати марҳамати би-
лан мумтоз бўлдилар. Подшоҳ ҳазрат Абдур-
раҳмонбекни, Шоҳрух мирзонинг бошқа си-
поҳлари билан бирликда, подшоҳона лутфу 
марҳаматлари билан сийлади. Уларни ўз ас-
карлари қаторига қўшди. 

Шу жойда турган пайтларида Кўлоб659 то-
монидан бир киши келиб хабар берди. Унинг 
айтишича, бир тўда олийнасаб сайидлар, Чит-
рол амирлари Шоҳрух мирзонинг ўғли Му-
ҳаммад Замон мирзони олиб, Кўлоб қалъасига 
кириб олганлар. Қалъадорлик йўсунида инти-
қом олиш пайтида зарур бўладиган нарсалар-
ни тайёрлаб, эҳтимом камарини белгабоғла-
ганлар. Шунга кўра, соҳибқирон ҳазрат ша-
ҳар олувчи, қалъа очувчи амирлардан Жон-
давлатбий найман, Жўлтойбий хитойни Кўлоб 



томонга юборди. Муҳаббат уйғотувчи сўзлар', 
насиҳатомуз ҳикоялар, итоат қилиш, хайри-
хоҳлик кўрсатиш, амрга бўйсуниш каби сўз-
ларни ўз ичига олган таъсирли мактуб ҳам 
йўллади. 

ЭЪТИБОРЛИ АМИРЛАРНИНГ ХУСТ, ФАРХОР 
ВИЛОЯТЛАРИНИ ТЕКШИРИШ, ТАҲКИҚ ҚИЛИШ 

УЧУН БОРИБ БАНДТА ТУШГАНЛИКЛАРИ БАЁНИДА 

Бу воқеанинг зикри, бу ҳодисанинг пайдо 
бўлиши шулки, эътиборли катта амирлардан 
Муҳаммад Боқибий бир неча амирлар билан, 
подшоҳнинг фармонига биноан, Хуст, Фар-
хор вилоятларини текшириш учун жўнадилар. 
У кўк фалакка, Жавзо буржига бош урган 
осмон нишонли жойдаги амир Суҳроб, Шоҳ 
Мансур каби амирлар, сайидлардан Хожа Ка-
лон, Сайид Ҳошим кабилар, аввалдан итоат 
бошини тобелик ҳалқасига суқиб, муносиб туҳ-
фалар, лойиқ тортиқларни ихлос дастурхони-
га қўйдилар. У жойда амирларнинг ҳаммаси-
га бир жойда сиғиб турадиган жой мумкин 
бўлмаганлиги учун уларнинг ҳар бирига ало-
ҳида жой тайин қилиб, хизмат қилиш кама-
рини белга боғлаб, оёқ устида туриб хизмат 
қилдилар. Сўнгра Кепак девона ошнаю бего-
наларга номаъқул муомала қилиб, нолойиқ ҳа-
ракатларни олдинга сурди, мусулмонлар мо-
ли тамаъига оёқ қўйди. Улардан бирининг ои-
ласи номусига зулм билан қўл узатди. У халқ 
ғазабгинлик, ботирлик, фитнаангезликда ҳам-
мадан мумтоз эди. Юзсизликда, қон тўкишда 
уларга тенг келадиган халқ йўқ эди. Улар бу 
хислатда ҳаммадан устун турардилар. Подшоҳ-
нинг одамлари ўзларини катта кўрсатганли-
ги, такаббурланганлигига чидай олмадилар, то-
қат қилиб ҳам туролмадилар. Ўйламасдан 
тобелик, боқиндилик ридосини елкасидан 
улоқтириб, уни ҳамма тобелари бирлан ўл-
дирдилар. Бу даҳшатли воқеа пайдо бўлиб, 
бу зўр ҳодиса рўй берганидан кейин, у фит-
нани ихтиёр қилган, шижоатли фирқалар қўр-
қинчдан юраги тарс ёрилиб, жони хавф ости-
да қолди. Ўша ноҳияда баҳодирлик, мардо-
налик билан донг чиқарган шижоатли дониш-
мандлар кенгашиб, бундай дедилар: «Энди 
бизда ихтиёр қолмади. Биздан улар девона-
нинг қонини тугал сўрайди. Яхшиси шулки, 
ихтиёрни қўлдан бермайлик, қудратимиз жи-
ловини ул эътиборли жамоанинг кафига 

қўймайлик». Улар бу маънига иттифоқ бўлиб, 
итоат кўчасидан ташқарига оёқ босдилар. Исён 
кўтариш ҳаракатини эълон қилдилар. Туғён 
қилиб, саркашлик кўрсатишга ошикиб, бир тў-
да «мен Рустамдан кам эмасман», деб юрган 
бебокларни йиғиб, зўр ғалаба, сўзсиз ҳужум 
билан эҳтиромли амирларни тутишга, бандга 
олишга юбордилар. Аммо уларнинг бузуқ хаё-
лидан, касодга учраган савдосидан амирлар-
нинг хабари йўқ эди. Ҳеч кимнинг хаёли ойна-
сида бу нарса юз кўрсатмаган, сипоҳларга 
шундай макру ҳийлани ишлатди, деб анди-
шага ҳам келмаган эдилар. Шунинг учун улар 
ўз оромгоҳларида фориғбол ўлтиришган пайт-
да, у йўлдан адашган, қон тўкувчи, бебок, 
юзи қоралар тўсатдан иззатли, улуғ мансабли 
сипоҳларга етишиб, уларни тутиб бандга со-
лишга уриндилар. Биринчи тўқнашишда ик-
ки томондан қаттиқ жанг рўй берди, зўр ўл-
диришлар сурати юз кўрсатди. Икки томон-
дан кўп кишилар ҳалок бўлди. Ўртадаги тор-
тишув беғоят авжига чиқди. Амирлар гуруҳи-
дан мардоналик тоғининг қоплони, донишманд-
лик дарёсининг тимсоҳи Муҳаммад Боқибий 
эса баҳодирлик, ботирлик йўлида, шижоат, ўч-
мандлик дастуридан лозим бўлган нарсалар-
ни ишлатди. Қувват ва қудрати етгунича, жи-
гарининг нами қолгунча, кучи етгунича ҳара-
кат қилди. 

М а с н а в и й : 

Икки томон аскарлари бири-бирининг устига 
ташланди: 

Фил устига ташланувчи интиқомчи қоплонлар 
Ҳар томондан жанг қўзғотдилар, қилич қўлида 

бир-бирига хамла қилдилар. 
Бу тўдадан фалак иқтидорли амир жанг учун 

майдонга қадам қўйди. 
Мардоналик билан лойиғича иш қилди. 
Қуёш юзи унинг қахридан сарғайди, 
У маломатзада душманларнинг хужуми, 

ғалабаси уст-устига кучайди, 
Кўпайиш ҳар вақт ортиб турди. 

Амирларнинг одамлари соат сайин камайиб 
борди. Амирлар вақтнинг тақозосига қараб. 
жангдан қўл тортдилар. Бандга кўнгил қўйиб. 
каманд қайдига бош эгдилар. Ҳа, шундайдир 
анор дона ёқут. То конда маҳбуслик қайғуси-
ни чекмаса хоқонлар остонаси тупроғини ўпиш 
шарафига етолмайди. 



М и с р а: 

Ганж илон билан бирга, гул эса тикан билан 

биргадир. 

Қундуз, Бақлон, Кишм, Толиқон, Коҳмард, 
Ғур, Норин, Хинжон, Бадахшон танги каби 
Бадахшонга тобе кўп вилоятлар иззатли, қуд-
ратли ходимлар қўлига киргач, зафар нишон-
ли сипоҳлар у вилоятларни мусаххар қилгач, 
фатҳу нусрат хабарини ўз ичига олган комил 
ихлос ва ишончини билдирган мактубни ва 
қадами билан мушарраф қилишларини талаб 
қилган аризани хоқон ҳазрат Бухорога, яъни 
инсон кўзи қорачуғининг нури дийдаси бўл-
ган Хожа Калоннинг, Тангри унинг файзи дои-
мий қилсин, хизматига юбордилар. 

Хоқон ҳазратнинг умри узун бўлсин, унинг 
амрига биноан ёзилган мактуб айнан келтири-
лади. Олий ҳазратнинг Бухоро томонига сао-
дат нишонли хожа учун ёзиб юборган макту-
бининг сурати будир: «Эй хожа, сенга таъзим 
учун осмондаги фаришталар эшигининг туп-
роғини кўзларига тўтиё қиладилар. Дуо, их-
лос арзи сўнгида қиладиган арзимиз шулки, 
ҳазратларининг таважжуҳлари баракоти билан 
Зафар қалъаси, Кишм, Рустоқ, Толиқон, Қун-
дуз, Ғур, Коҳмард, Бақлон бошлиқ Бадахшон 
вилоятининг ҳаммаси юлдузнишон сипоҳ та-
сарруфига кирди. Кўлоб қалъасига ҳам одам 
юбордик. Қатъий умидимиз, чин орзумиз шул-
ки, ҳазратларининг илтифоти баракоти билан 
у вилоятнинг ҳокими ҳам, халқи ҳам камарни 
белга боғлаб, қалъадорликни тарк этиб, ўз хо-
хишлари билан итоат қилиб, мулозим ва амир-
ларимизнинг қудратли қўлига қазою қадар мар-
табали тасарруфи панжасига топширгайлар. 
Шоҳ Сулаймон, Шоҳрух султон, шунингдек, 
бошқалар Кобулга, балки Ҳиндистон мамла-
катига кетганлар. Ҳамма сипоҳлар, эл-аймоқ-
лар хилофатнишон подшоҳ остонасига бош 
кўйганлар, ҳамду миннатдорлик Тангрига бўл-
син, Парвардигор инояти, файз асарли хотир-
ларининг ёрдами билан бу дуогўйларнинг кўнг-
ли ҳар бир томондан тинчиди. Қуёшдек нуро-
ний кўнгилларига равшан бўлсинки, аввало 
жонимиз ҳазратларига нисордир. Иккинчи сў-
зимиз шулки, Бадахшон вилояти обу ҳавоси-
нинг тозалигига жаннат боғининг рашки, аба-
дий бўлган олий жаннатнинг ғаюрлиги кела-
ди. Обу ҳавосининг латофати ёқимлилиги ус-

тига, экилган экинлардан бир ботмон уруғдан, 
юз ботмон ҳосил олинадиганлигини одамлар 
оғзидан эшитилди. Сўзнинг қисқаси, шарафли 
мулоқотни топиш учун иштиёқ ва орзуманд-
ликнинг ҳадду ҳисоби йўқ. Агар марҳамат қи-
либ, сайру саёҳат йўли билан ташриф қадам-
ларига лойиқ кўриб, бу муштоқ, айрилиқда 
қолганларни суҳбатлари нури билан шод қил-
салар, ҳукм ўзларида, ғаразимиз дуо арзи эди. 
Ортиқча густохлик қилинди: «Салом валик-
ром». 

МАҚСАДИ ҲОСИЛ КОМРОН ХОҚОН ХОНЗОДАНИ 
КЎЛОБ МУҲОСАРАСИГА ЮБОРГАНИ БАЁНИДА 

Бу воқеанинг рўй бергани бундан илгари 
тилга олинган эди. Ҳурматли хоқон Имом мав-
зеидан ҳашаматли амирларни Кўлоб томонга, 
бахтсиз душманларни итоат қилдириш учун 
юборган пайтида, улар итоат қилиш вожиб бўл-
ган фармонга биноан ҳам мухолифларнинг так-
лифи бўйича у томонга тезлик билан жўнаган 
эдилар. Улар хабар юбориб, мақсадга етмас-
дан, қайтишга қасд жиловини буриб, Кўкча 
суви660 лабига келиб туриб хоқон ҳазрат томо-
нига одам юборишди. Амирларнинг юборган 
мулозими олий остонага ариза келтирди ва 
адаб тили билан ариза мазмунини оғзаки ҳам 
арз қилди. Арзни қуйидагича адо этди: «Улар, 
яъни душманлар, жуда кўп йиғилган халқ 
шаъну шавкат билан келган жамоадир. Улар-
нинг ҳар бири баҳодирлик майдонининг бош-
лиғи, шижоат кўрсатиш кунининг ягонасидир. 
Кўлоб қалъаси эса унинг маҳкам ва мустаҳ-
камлигининг тавсифидан фикр тили қисқа, 
хаёл қалами ул осмон мисол қалъанинг буржу 
девори баландлигини тасвирлашдан ожиз ва 
қисқадир. Улар шу қалъага жойлашиб оли-
шиб, ғурурлик билан бузук ният касодга уч-
раган фикрни олдинга суриб, у фалак инти-
зомли қалъанинг муҳофазати учун ҳиммат ка-
марини белга боғлашган эканлар. Амирлар 
шунчаки юмшоқ тил билан муросаю мадоро 
йўлини тутиб, олий хоқон томонидан фойда-
бахш ҳикоялар, кўнгилга ёқадиган сўзларни 
айтишди. Лекин улар юмшамадилар, у сўз-
ларга асло қулоқ солмадилар. Ҳақиқатда у 
тадбирсиз тўдалар кўнгилда ўқнинг пайкони-
дек жой оладиган ширин сўзларни ҳаводаги 
елдек гумон қилдилар. Хоқон ҳазрат душман-
нинг қарши туришида қаттиқ хусумат қилиш-



Сахийликда нима қилса холис карамидир, 
Сўзлаганда нима деса у ҳақиқатда тўғридир. 

да собитқадам эканлигини эшитгач, ғазаб ўти 
аланга олди, ғайрат ирқи, мардоналик томири 
қўзғолди. Шу жойда дарҳол Искандар нишон-
ли, Исо нафасли, Мусо калим сўзли хоқон 
фаришта сипоҳли аскар, «Адолатли султон ер 
юзида Оллоҳ соясидир», деган ҳадисга тўғри 
келган, ислом паноҳи бўлган шаҳзода, у Танг-
ри илҳомининг эгаси, яздоний раҳматнинг му-
жассами, бедор бахтли, зафар насибали, фу-
қаропарвар, бадиат сўз шаҳзодадир, у — под-
шоҳлик пойтахтини чексиз адолати зийнати 
билан зийнатлагандир. Шоҳлар шоҳининг қа-
роргоҳини амрлар, манълар оройиши билан 
ясатган, зулм, бедод зангини бунёдсиз жаҳон 
саҳифасидан кеткизган, адолат, эҳсон юзини 
бахшиш билан ўзидан миннатдор қилиш оина-
сида жаҳон халқига кўрсатгандир, 

• • 

Б а й т: 

Адолат нури билан жаҳон атрофини нуроний 
қилди. 

Ҳа, шундай адолатдан жахондорлик йўли 
равшан бўлади. 

Сулаймонмакон, Искандарнишондирки, 
жанг пайтида уруш ўтини тўсатдан ёндиради. 
Обдор найзасининг шуъласи шарорасидан, 
яшин таъсирли ханжарининг чақнаши фойда-
сиз ишга уринган тупроқ мисол душманнинг 
ғурури, хом хаёлини яшин каби куйдиради. 

М а с н а в и й : 

Агар чақин чақнатувчи қиличи бош кўтарса, 
Барқнинг ичига ўт туташтиради. 
Шамъдан шарора тўкилганидек, 
Душман қонидан томчилар ёғдиради. 

Ул шаҳзода Ҳотам хилқатли жўмарддирки, 
лутфу марҳамати чашмаси сувидан андак тома-
диган бўлса, гуноҳидан пушаймон бўлган гу-
ноҳкорлар саҳифасидан журм ғуборини, гуноҳ 
нардини ювиб юборади; шижоати саховатгаяқин, 
салтанати сиёсат билан ҳамнишиндир. 

М а с н а в и й : 

У бир подшоҳдирки, унинг хайбатидан 
Йўлбарс тўқайда тинч ухлолмайди. 
Унинг сиёсати ҳаммани ўраб олганлигидан, 
Ариққа унинг фармонисиз сув келмайди. 

Яъни у, замона султонларининг паноҳи 
Абулмузаффар Абдулмўмин султондир, Танг-
ри давлати соясини замона аҳли бошига аба-
дий қилсин! Уни хоқон зафар билан қайтувчи 
ғолиб сипоҳлар билан Кўлоб қалъаси томони-
га юборди. Яхши хислатли, хушфеъл султон-
зода, 

Б а й т: 

Жахондорлик гулшанининг янги очилган гули, 
Салтанат боғининг навниҳол хурмо дарахти, 
Эҳсон доирасининг маркази, 
Ўзидан миннатдор қилиш, яхшилик етказиш 

паргорининг нуқтаси, 

яъни Ўзбекхоннинг ўғли Ҳазора султондир. 
Яна сиёдат ҳам саодат маржаъи, нақобатпа-
ноҳ, нажобатдастгоҳ, Оли Або661 авлоди наби-
расининг пешвоси, пайғамбар хонадони дарах-
тининг мевасики, улар ҳақида, «Тангри сиз-
ларни пок қилмоқлик билан тозалади»662, 
дейилган ислом ва мусулмонлар нури, анбиё 
ва расуллар вориси, у шундай зотки, олий 
ҳазратнинг нақиблиги мансаби бу кишининг 
шарафли вужуди, нозик унсурларида тайин 
топган, нажобатли подшоҳ марҳаматига хос 
бўлган Юсуфхожа нақибдир. Сиёсат, аморат 
эгаси бўлиш улуғ вазир, адолатли ва карамли 
амир, подшоҳлик даврининг муҳофазатчиси. 
улуғ мансаб муҳимларининг бошқарувчиси. 
давлат таянчининг сараси, сиёсат, аморат, бал-
ки дину дунёнинг улуғ арбоби Жоналибий 
найман, у эса кўп йиллардан бери ҳожатманд-
ларнинг гапу сўзига, орзу-умидига ёрдам кўр-
сатиб келган, завқу шавқ аҳлининг ҳолидан 
хабардор бўлган кишидир. Унинг вужуди ҳам-
ма томондан комилдир. Халқпарварлик қону-
нида адолат маросимида унга ўхшаши, тенгдо-
ши йўқдир. Унинг шафқати хосу оммга баро-
бар шуъла солади ва яхши хулқининг юлдузн 
доимо тўлган ойдек меҳрибонлик уфқидан ту-
луъ қилиб туради. У ўзи билан бирга осмон 
нишонли аскарларга ўнгу сўл эшик оқоларига 
йўлбарссимон ясовулларга, қутли қўшинга ва 
кундан-кун ўсиб турган давлат суворийларига 
келиб қўшилишга буйруқ берди. Тангри ёрда-
ми билан қувватланган олижаноб султон со-



хибқирон хоқоннинг фармонига биноан салоҳ-
ланди. Унинг сув қатрасидек тиниқ, жавоҳир-
дек ярқираган қиличи, уни кўрсанг мийно ранг-
ли савсан баргига ёмғир қатраси марвариди 
билан безалиб зийнатланганми, ёки Сомончи 
йўли663 юлдузларининг порлоқ дурлари билан 
ясатилганми, дейсан киши. 

Асл жавҳари саҳифаси оқидан зоҳир эмас 
эди, балки олмос бетида чумоли оёғининг из-
лари кўринарди. 

Б а й т: 

Яшилликда кандона664 баргидек ям-яшил, 
Аммо жанг бўстонида арғувон665 шохидек 

кип-қизилдир. 
Нилуфар сувда пинҳон бўлса ажаб эмас, 
Бу бир нилуфардирки, сув унда пинҳондир. 

Тавсиф этилган бу қиличи билан белига 
оро бериб, шон-шавкат кўрсатди. Агар тезқа-
дам оти, кумуш туёқ, олтин юган арғумоқнинг 
яшин нишонли жиловини қўлдан қўйиб берса, 
жаҳонкезар сабо шамолидан ҳам ўзарди. 

Жаҳонни ўраб олиб, тез айланувчи сарсар 
шамоли унинг гардига ҳам ёндошолмасдан ожиз 
коларди. Еру тоғлар атрофида сайр қилувчи 
фалаклар, фалакнинг сардори, яъни қуёш ул 
этнинг монандини кўрмагандир. Замоннинг ола 
оти, яъни кеча билан кундуз даврон майдони-
да унингдек тез чопадиган отни эшитган эмас. 

М а с н а в и й : 

Фалак айланиб ерни кезади, 
Қуёш чашмасидан сувни ичади, 
Терга ботар бўлса хар бир пайтда, 
Ёмғир аро яшин бўлиб ўтади. 
Жанг учун майдонга тушар пайтда 
Юз сабо шамоли етмас гардига! 
Султон отини жилвага келтириб фатҳ, 
Оятли яловни кўтарди. 

Б а й т: 

Унинг чопқир оти майдондан чанг қўзғотиб 
юборгач, 

Ер миннат остида, осмон тўзон остида қолди. 

Темир тоғдек аскар, дарёдек мавж урган 
:ипоҳлар билан ғоятда шижоат, ниҳоятда мар-

доналик, ботирлик кўрсатиб, тимсоҳ оғзидаги 
тишини синдирарди. Жанг қилиш, бири-бири-
га осилиш, фитна, хусумат қўзғотиш пайтида 
қонтўкар найзаси ўқи учи пайкони йўлбарс 
жигарию қоплон кўкрагини изларди. Жойи-
дан қўзғолиш баробарида тоғни зилзилага, 
халқни доду фарёдга келтирарди. 

М а с н а в и й : 

Иккинчи куни фалакжаноб шоҳ (қуёш) 
Осмон бурчагида ўз ялови маҳчасини кўрсатиб, 
Бир тиғ уришда жаҳонни қоплади, 
Жаҳон қўрғонини сўзсиз мусаххар қилди. 

Сўнгра Сулаймон даргоҳли, Искандар ни-
шонли, Кайюмарс666 чодирли, Фаридун ялов-
ли, Минучеҳр667 қонунли, Доро ҳашаматли, 
юлдуз сонли аскаргоҳга эга бўлган олий гав-
ҳар, яъни Абулфатҳ Абдулмўмин султондир-
ки, жанг кунида унинг қўрқинчидан Қоф то-
ғи668ларзага келади; агар унинг қаҳри қилич-
дан ўт чақнатар экан, булут табиатидаги ём-
ғир қатралари чўғга айланиб кетади. Агар каф-
тининг булути шабнам тўкадиган бўлса, эҳ-
соннинг мавжига жаҳон аҳли ғарқ бўлиб кета-
ди. Султон араб оти наслидан бўлган, яшин-
дек елиб, елдек учадиган отига минди; тўсат-
дан, гўё осмон баландлигидан тонг билинади-
гандек муборак юзли султон кўринди. У жанг 
учун бел боғлаган эди. Ажал эса унинг хизма-
тида камар боғлаб туради. Олтин калова тўн 
билан безалган ўқдони ўқу совут тўлган эди; 
ўткир қилич султоннинг белига осилган; қиё-
мат ўти гўё жанг ўти ичида юрарди. Лашкар 
жанг учун жойидан қўзғолди, карнай-сурнай 
овози Ҳулкар юлдузидан ҳам ошди. Нағора-
нинг хуруши симоб тусли осмон қуббасини 
жўшга келтирди. Қуёш панжаси қўтонлади. У 
офатдан осмон қалби сув бўлиб оқди. Ҳар бир 
томондан қўнғироқ овози кўтарилди, карнай 
садоси фалакдан ҳам ошди. Рангдор яловлар, 
ялов бошига осилган ранг-баранг тасмалардан 
ҳаво қизил тусга, осмон гунафша тусга кирди. 
Пўлатдан ясалган жанг тўнлари, от ёлпўшла-
ри кўзга кўрингач, бирдан жаҳонни темир қоп-
лагандай бўлди. Жангчиларнинг ўқ, найзаси 
кўплигидан тоғлар, ўрмонлар бошдан-оёқ қа-
мишзорга айланиб кетди. Ҳаво қилич тафти-
дан қизиди. Ер темирга, тоғ симобга айланди. 
Водийлар, саҳролар жангчилар найзаси кўп-

лигидан тиканзорга айланди, қалқони шакли-
дан гулзорга айланди. Султон душман қасди-
га жилов бургач, «юр!», «юр!» овози жаҳон-
ни тутди. Чодирнинг боши осмондан ошди; 
олтин нишонли ялов маҳчаси қуёшга етди. Сул-
тоннинг жўнаган пайтида қуёш ғоятда қизди-
риб турган пайт эди. Мевалар кун қизиғидан 
сувсиз бўлиб турарди; иссиғининг зўрлигидан 
ҳаводан ўт сочиб турганга ўхшарди. Жаҳон 
дўзах тобишидан нишон берарди. Шу ҳолатда 
халқ эгаси хоқоннинг фармони билан Доро 
жанобли султон йўлга тушди. Унинг ёнида 
ёшу қари халқ бирга жўнадилар. Улар тўлган 
ойнинг атрофидаги юлдузга ўхшардилар. Ас-
карнинг юргандаги тўзони жаҳонни тутди. Қў-
шиннинг ғубори гўё етти иқлимга етди. Совут 
кийган жангчилар гуруҳ-гуруҳ бўлиб, Уммон 
дарёсидек669 мавж уриб келарди. Уларнинг ҳам-
маси найза кўтарган, қилич осганлар эдилар. 
Улар жанг ҳаракатида меҳрибончиликдан кўн-
гил узган жангчилар эдилар. Аскарлар оти-
нинг туёғи, нағали нақшидан ер юзи Ҳулкар 
билан ойга тўлиб кетди. Йўл юриб, манзилу 
марҳалаларни босиб ўтиб, рабиъ ус-сонийнинг 
ўртасида670 султон чодирининг қутли ҳумоси 
Кўлоб билан бир тош оралиғидаги Ҳалвойи 
мавзеига ғалабали қанотини ёзди. Сўнгра: 
«Улуғ вазир, иззатли амир Жоналибий ва ўз-
га аскар бошлиқлари, олий даргоҳнинг бош 
кўтарган кишилари билан бирликда Кўлоб 
қалъаси томонга бориб, хос кишилар тушиши-
га лойиқ жой, мувофиқ ўринни текшириб кўр-
синлар. Бу билан бизни хотиржам қилсинлар», 
деган муборак фармойиш содир бўлди. Сўнг-
ра зафарли амирлар ул осмон баландлигидаги 
қалъа томонга яқинлашдилар. Ғолиб сипоҳ-
нинг аскаргоҳига муносиб майдонни топдилар. 
Жангчилар, ботир аскарлар ўз аскаргоҳига бо-
риб тушмасдан аввал, ўзларини илгарироқ Кў-
лоб атрофига еткизишга, қонтўкар найзалари 
зарби билан душманнинг кўкрагини ёриб, 
журъату жасорат билан мардоналик, ботир-
лик кўрсатиб, жаҳонга номларини ёйиш, донг 
чиқариш учун бир-бирлари билан талашдилар. 
У томонда ҳам шулардек қон тўкувчи баҳо-
дирлар, бебок жанг қўзғотувчиларидан бир тў-
даси шижоат қадамини ботирлик йўлига қўйиб, 
ғалаба қилиш, мардлик кўрсатиш учун мукам-
мал салоҳланиб, ҳаммадан илгари қалъадан 
чиқиб юқорида айтилган сипоҳларга йўлиқди-
лар. Сўнгра иззатли, қудратли амир Жонали-

бий душманнинг ҳужумидан хабардор бўлгач, 
бирмунча аскар билан жанг майдонига таш-
ланди. Майдонда, баланд бир жойда қарор 
тутиб, мустаҳкам бир мақомда ором олиб, душ-
ман ҳолини, ғалабали аскарларининг кўп-оз-
лигини кузатиб турди. Агар жанг қилишга са-
зовор ҳарбу зарбга лойиқ топмаса, аскарни 
тўхтатиб туриб қайтармоқчи эди. Тадбирли 
амир мамлакат олувчи йигитларни жанг майдо-
нидан шунчаки тўсди. Ҳеч қандай фойда рўй 
бермади. Охири икки томоннинг жанг талаб-
корлари, энг қимматли бисоти бўлган нақди 
жонларидан қўл ювиб, ундан умид узиб, 
дафъатан бир-бирлари устига ҳужумга ўтди-
лар, аянчсиз қилич зарби билан жанг майдо-
нида қонга беландилар. 

М а с н а в и й : 

Икки тараф лашкарлари жангга тез киришгач, 
Саломатлик тинчлик чорсусидан қочди. 
Душманларнинг ҳужуми, уларнинг издиҳоми, 
Соат сайин ортиб борди. 

Нусратли сипоҳлардан аввал бошлаб Тош-
пўлод мирзо ва Гулбод мирзолар чорасиз жанг 
майдонига юзландилар, қудрат қўлини жанго-
варлик енгидан чиқариб, шижоат қадамини ол-
динга босдилар. Кўпгина ҳаракат, саноқсиз 
жанглардан кейин бесаранжом душманнинг ҳу-
жуми кўплигидан чопқир отлари устидан ту-
шиб қочишдилар. Жангга аралашмай турган 
душман уларни бандга олиб асир қилиб оли-
шига оз қолди. 

Тўсатдан иззат, мансаб уловдори бўлган 
Қурбонбий қушчи ўғли Ҳожи мирзо мардлик-
мардоналик отини жойидан қўзғотиб, душман 
устига суриб, унга ҳужум қилди. Отидан айри-
либ қолган йигитлар ул қўрқинчли жанг майдо-
нидан юз ўгирдилар ва соғ-саломат чиқдилар. 
Хожа мирзо ҳам душман орасида танҳо қо-
либ, эгардан ерга қулаб тушгач, қўлини ши-
жоат этагига маҳкам урди. Жанг қилиб бориб. 
охирида у ҳам уларнинг ичидан саломат чик-
ди. 

Сўнгги фармонга биноан зикр этилган Қо-
сим мирзо, Тошпўлод мирзо буларнинг ҳар 
бири ўша пайтда гўзаллик, улуғворликнинг ян-
ги етилган, ноз билан бош кўтарган сарви эди-
лар, иззату дилбарлик осмонининг холис ну-
ридан яратилган ойи эдилар. 



М а с н а в и й : 

Чашмали жойга борган парий хилидек, 
Жанг учун совут остига яширинган эдилар. 

Ёшининг кичиклиги, ғурурлиги, гўзаллик, 
камолга етганлик нашъаси устига ҳар бири 
шижоат дарёсининг ғазабли наҳанги, мардлик, 
баҳодирлик тоғининг қоплони эдилар. Улар 
зафарнишон отини жилвалантирдилар. Ўт чақ-
натувчи қиличларини ялов қилиб, мардоналик 
билагини кўтариб, душман томонга юз қўйди-
лар. Тезлик билан фитначи душманга етиб, 
унга ҳужум қилдилар. Қон тўкувчи найза, жон 
олувчи тиғ билан душманнинг жигарини ёриб, 
кўкрагини тешик-тешик қилиб юбордилар. 

М а с н а в и й : 

Ўч олиш учун агар улар қилич кўтарса, 
Баҳодирлар танига рахналар солади. 
Ўлим у рахналардан кириб, 
Жон матосини танидан олиб чиқарди. 

Улар бири-бири билан олишганда қонни 
тупроққа қориштириб юборардилир. Мазкур 
амирзодалар, шижоат билан танилган машҳур 
йигитлар ўша жангда ботирлик кўрсатдилар. 
Қудратлари етгунча жангчилик йўлида майдон-
да юриш қонунида лозим бўлган нарсаларни 
бажо келтирдилар. Лекин душман ҳужум би-
лан ғалаба қилиб, уларни ўраб олиб, бандга 
олди. Оғир кишанлар билан кишанлаб, сар-
кашлик яловини баланд кўтардилар. 

Иккинчи куни эрта билан олтин узангилик 
Жамшид, яъни қуёш осмон қалъаси фатҳи қас-
дида олтин чеккан яловини айланиб турган 
фалак буржига кўтаргач, собита, сайёра юл-
дузлар сипоҳининг бу кўк қўрғон, яъни осмон 
қуббасида юз кўрсатиб туришларини тарқатиб 
юборди. 

М а с н а в и й : 

Юлдуз сипоҳли шоҳ, (яъни куёш) субҳ 
ойнасидек юзини кўрсатди, 

Камар боғлаб бошига тож қўйиб ясанди. 
Бошига олтин дубулға кийиб безангач, 
Бу кўкранг қалъа (яъни осмон) тасхири 

учун тез юрувчи отига мингач, 

юлдуз сипоҳли, хусрав тахтгоҳли соҳибқирон 
султон, ундай жаҳонгир шаҳзодани ҳамма жа-

ҳон кўз ва кўз қорачуғи бўлган, ҳамда ҳеч 
бир замонда кўрилган эмас, фалак саҳнаси, 
ер юзининг ҳамма вужуди қулоқ бўлганда ҳам 
бу мартабадаги Жамшид ҳашаматли зот дон-
ғини эшитмаган, у шундай баҳодирки, жанг 
пайтида жангнинг ёқимли майидан тота, йўл-
барсга ҳамла қилади, тулки мижозли душман 
қочишга жой топмайди, у бир саф йиртувчи-
дирки, ҳар вақт уруш майдонида ўч олиш қи-
личини субҳи содикдек671 ўз қини уфқидан чи-
қарса, бахти қора душманга қочишдан бошқа 
чора бўлмайди, осмонсимон қалъанинг атро-
фини қуёшдек айланиб текшириб кўришни қасд 
қилди. Чунки Миррих интиқомли аскарлар, 
йўлбарс ҳимматли қўшинлар учун тураржой 
тайинламоқчи эди. Давлат оёғини бахт узан-
гисига қўйди, йўқ, йўқ у Сулаймон, унга 
Тангрининг раҳмати бўлсин, устига ўлтирган 
тезўтар шамол ёки у минган дев насабли жин-
дир. 

М а с н а в и й : 

Осмон қадрли жаҳонгир султон, 
Фаридун ҳайбатли, Искандар нишонли, 
Жаҳонда донг чиқарган атоқли подшоҳ 
Яхши ирим билан давлат тахтига минди. 
Белига безатилган камар боғлаб, 
Жавоҳир қадалган қиличини белига осди. 
Боши устидаги соябон муродига етди, 
Гўё янги туғилган ой қуёш билан тўқнашгандек 

бўлди. 

Чодирнинг нурли ҳумоси қайтадан жилва 
қилиш учун қанот ёйди. У ялов аждаҳоси 
ҳайбатидан, кўриниши тўқай йўлбарсларини 
тўқайдан қочирди. Сурнай овози, нағора садо-
сидан осмон саросимага тушди. Нағоранинг ху-
руши узоқ-яқинга кетди. Табира672 овози қиё-
матдаги Исрофил суридан673 хабар берарди. 
Ҳар бир томондан аскарлар тўда-тўда бўлиб 
келавердилар. Ер юзи дарё каби мавж урди. 
Аскарларнинг ҳаммаси ўткур табиатли, хан-
жар санчиш, билак кучини кўрсатишда Ис-
фандиёр674 эдилар. Совут, жавшан675, баргуст-
вонларнинг кўплигидан гўё жаҳонни темир қоп-
лагандек бўлди. Жангда ишлатилаётган ранг-
ли қалқонлардан дашту саҳро ўзига гулзор 
тусини олди. Иззатли, тамкинли шаҳзода шу 
тартиб, шу интизомда зафарли аскарлар би-
лан ул мустаҳкам қалъа тагига етгач, таҳлил, 
такбир овози мустажоб бўлган дуодек, асирли 



фалак қуббасига, юмалоқ осмон савмаасига676 

юзланди. Иккинчи тарафдан, жаҳолат тўқайи-
нинг йиртқичлари, тоғ маконининг девлари ту-
ғён, залолат ўраб олган ёмон тоифалари қалъа 
ичидан чиқиб келдилар. Улар зўр жуссалик, 
темир чангаллик тўдалар, тош юрак, бағоят 
жанговар халқлар эдилар. 

М а с н а в и й : 

Улар дўзах йўлагидан чиқиб, қон ичиш учун 
келган девлар эдилар. 

Бошдан-оёқ совут, жавшан остида, журъат 
камарини белга боғлаб чопиб чиқдилар. 

Ҳинд қиличини кўтариб, 
Хатти найзаларни ялов қилиб, қасд юзини жанг 

майдони томонга ўтирдилар. 

Султоннинг зафарогоҳ аскарларидан дило-
вар, ботир Хўжа Мирзо Тўфангча баҳодир ўғ-
ликим, кўнгил олиш базмининг порлаб турган 
шамъи, гўзаллик мажлисининг ёритиб турган 
чароғи эди, бовужуд ёшлик аввали ҳар ишда 
ошиқиш пайтидир, яшиндек чақнаган отини 
жилва қилдириб, олтин нишонли қиличини кў-
тарганича душман устига от солди. Етти ос-
мон даштининг ёлғиз сайёри, яъни қуёшдек 
ёлғиз ҳамла қилишни олдида тутиб, бирмун-
чаларни тупроққа отди; уларни ер билан ба-
робар қилди. Пировардида душман кўпчилик 
куч-қувват билан қарши туриб, хандақ ковлаб 
тезучар ўқу, найза захми билан уни оёкдан 
йиқитдилар. У оғир яраланган эди, бошини 
танидан жудо қилдилар. Душманлик қўлини 
юқори кўтардилар. Шу пайтда ул ғазабли, ки-
нали тоғлиқларнинг бу қадар қилган журъати 
сабабли кучи, қуввати бирга юз бўлди. Лекин 
баҳодирлик тўқайининг йўлбарси, шижоат 
дарёсининг тимсоҳи, жанг майдонинг дилова-
ри Иброҳим ошкора, бошдан-оёққача совуту 
жавшан остида ғарқ бўлиб, тоғ шукуҳли отига 
меҳимиз6 7 7 уриб тезлатди. Булут парчасию, 
яшиндек қиличини қўлда тутиб душман та-
рафга юзланди. 

М а с н а в и й : 

Қўэғотди отин донолик билан, 
Душман қасдида мардоналик билан. 
Қалқони кифтида, қилич қўлида, 
Чақнаган яшиндек, ё нурли булутдай. 

У душман тўдасига етишгач, тўхтовсиз улар-
га ҳамла қилди. У шукуҳли гуруҳ отлиқ ва 
уловликлардан жуда кўп халқ тўсатдан унинг 
устига ёпирилди. Ўқнинг тезучар қушлари ка-
мон ошёнасидан учиб келиб, унинг отини жа-
роҳатлантирди. У шунчаки қасд отини душ-
ман томонга суришни, ўзини у жоҳил фирқа-
лар тепасига етказишни истади, лекин мақсад-
га муяссар бўлмади. Чунки, отининг жароҳа-
ти ҳаддан ошиқ бўлганидан қадамини қадами-
дан айиролмади. Жанг маъракасининг қизи-
ган пайтида от юришдан, чопишдан ҳайкалдек 
тўхтаб қолди. У ўзини дарҳол эгар устидан 
ерга отди. Ўткир қиличи турк гўзаллари кўзи 
ғамзасидек қон тўкувчи эди. Отини яшиндек 
жилвалантириб, мардоналик қалқонини юзига 
тутиб, у гарданкаш халққа қилич солди. Душ-
ман биринчи зарбада ҳамлага тоб беролмасдан 
жанг маъракасидан орқа ўтириб жарларга, ка-
вакларга қараб қочди. У жанг мажлисининг 
шамъи куйдириб турган ўтдек, ёритиб турган 
чароғдек далир, баҳодир эди. У душманга қар-
ши жанг қилишга машғул бўлди. Ўзини жар-
ларга, камингоҳларга отиб, душманга етиб бо-
риб, ўша ўзига ўзи ишонган фирқаларни аянч-
сиз ҳолда қилич захми билан мажруҳ, балки 
жонсиз қилиб ташлади. У хатарли ҳалокат 
ўрнидан, ўқ ёғиб турган жойдан Тангри иноя-
ти, ёрдами, султон ҳазратлари давлатининг қув-
вати билан фатҳу нусратга яқин бўлиб, қайтиб 
чиқиш билагини кўтарди. 

М а с н а в и й : 

Оти мажруҳ бўлиб ишга яроқсиз бўлгач, 
Эгар устидан тезликда ерга тушди. 
Ўч олувчи қиличи билан жангга киришди. 
Кечиктирмасдан интиқом олиш пайида бўлди. 
У қилич кўтариб хамла қилганда, 
Тўқайда туриб йўлбарснинг ранги ўчди. 
Унинг қиличи дамидан қон тўкилиб турарди, 
Мен сувдан ўт сочилганини кўрмаган эдим. 
Баходирлар унинг қиличи дамидан қочарди, 
Чунки ундан учқун шаклидан тез ўткир ўт 

сочилиб турарди. 

Жанг маъракасидаги давлат арбоблари, сул-
тон ҳазратнинг акобирлари, Иброҳим ошкора 
ботирлигининг мардоналигини кўрдилар. Унинг 
шижоати ҳаммага зоҳир бўлгач, унга таҳсин 
ўқидилар. Динпаноҳ султон уларни яхши 
ваъдалар билан рағбатлантириб, кўнглини кў-



тарди. Унга турли йўсинда шоҳона лутфу, мар-
ҳаматлар, хусравона хилма-хил илтифотлар би-
лан ўз тенгдошларидан мумтоз қилди. Бундан 
бошқа, донишманд йигитлар, ўч олувчи жан-
говарлар ҳам ўша куни бир оз жанг қилиб, 
сўнг икки томон жангу жадал бисотини йиғиб, 
жанг қилишдан тўхтадилар. Ҳар бирлари ўз 
қароргоҳларига қайтиб, ором олдилар. 

М а с н а в и й : 

Жанг ҳангомаси олдидан кетгач, 
Кун подшоҳи (яъни қуёш) ўз даргоҳига 

қайтди. 
Ур-йиқит, жанг тўхтади. 
Икки тараф ўз жойига қайтди, 
Кузатиб турувчи аскарлар ҳар томондан қараб 

турдилар. 
Қоровуллар паркордек678 ҳар бир нуқтани ўз 

ичига олиб сақладилар. 

Кечада ложувард қўрғон, яъни осмоннинг 
шаҳсувори, яъни қуёш осмоннинг зарнигор бур-
жига қараб чопди. Ухлаш сифатидан пок бўл-
ган Қодир эгам, яъни Тангрининг қудрат қў-
ли санъатидан кеча қоронғулиги хилъати, яъни 
кийимининг ўриш арқоғи мушк тусли нуқтани 
топди. 

М а с н а в и й : 

Қундузнинг жангига монеъ бўлган кечада 
Жаҳонни ёритиб турган шамъи пинҳон бўлди. 
Кечанинг зангиси шомнинг тутилган сочини 

ёйди, 
Ой эса юлдузлар базмига қадаҳ келтирди. 
Мажарра679 бу дарёга кўприк бўлди, 
Юлдузлар билан бу манзара ясатилди. 
Бу боргоҳ пештоқидан қора тусли кеча қора 

пардасини осилтирди. 
Уфқ нилуфар тусли ипаксаро пардани, 
Бу мино рангли хонанинг айвонига тутди (яъни 

қоронғулик тушди). 
Сомон фонуси680 чароғсиз бўлгач, 
Жаҳон қора зоғча паридек қоп қоронғу бўлди. 

Иззатли, баланд мартабали султон аскар 
бошлиқлари ва олий даргоҳнинг бош кўтарган 
одамларига «Ой билан қуёш қандили рашк 
этадиган ёруғ машъаллар ёндириб, тун бўйи 
ҳушёр турсинлар. Жанг асбоблари: найза ва 
қилич, яроқларни тайёрлаб, яхши мулоҳаза 
билан узоқни ўйлаб эҳтиётда бўлсинлар, бир 

дақиқани ҳам бўш ўтказмазсинлар, бир нуқта-
ни холи қўймасинлар», деб буюрди. 

Б а й т: 

Жаҳонгир султоннинг буйруғи билан, 
Тангрининг меҳрибонлиги, қаҳр далилини 

кўргил. 

Кечалари аскар атрофида соқчилар юриб 
турди, қўнғироқларнинг овози ердан осмонга 
кўтарилди. Занжир, қўнғироқ садосидан айла-
ниб турувчи фалак саросимага тушиб, жойи-
дан қўзғалди. Ҳар бир булукдан одамларнинг 
дод-фарёди кўтарилди. Чалинган жомларнинг 
овози фалакдан ўтди. Тунларда Жамшид иро-
дали ботирлар уруш асбобини тартибга солар-
дилар. Уларнинг бири душман жони ҳалоки 
учун заҳри билан найза тайёрласа, иккинчиси 
камон қошига тугун бойларди. Уларнинг иши-
га осмондаги фаришталар таҳсин ўқирдилар. 
Бирлари душман қалбига яшиндек ўт қалаш 
учун ўтсочар қиличига сув берса, яна бири ўқ 
пайкони681 ўч олиш олмоси билан жанг учун 
ўткурланди. 

Иккинчи куни тонготар пайтда олтин ялов-
ли подшоҳ, юлдуз ҳашаматли шоҳ, яъни қуёш 
шуъла сочганда таралган олтин тусли чизгиси 
билан безатилган камандини осмон кўк қалъа-
си буржининг чўққисига отди. 

Ўша мустаҳкам қўрғон устига ҳужум қил-
ган юлдузлар аскарини унинг безалган ялов 
маҳчаси ҳамда ярқираган чодири шуъласининг 
намоён бўлиши уларни йўқ қилиб юборди. 

Б а й т: 

Тонг отиш аввалида жанг ғалабали шоҳ, 
Фируза рангли қалъадан чиққач, 

нағора ва довул овозлари Искандарнишон шаҳ-
зода қўшинидан осмон авжига, Зуҳал юлдуз-
ли682 чўққисига кўтарилди. Султоннинг зафар-
нишон ялови, Тангри ёрдами соясида жилвага 
келди. Иқтидорли султон еддек юришли, кийик 
кўринишли отига минди. Шер овловчи, қу-
мурсқа сонли аскарлари, донгдор, ўчманд си-
поҳлари билан, давлат барқарорлигида, фатҳу 
зафар ўнгу сўлида ўрнидан қўзғолди. Эъти-
модли ҳимматини, холис ниятини Кўлоб қалъа-
сини фатҳ этишга қўйди. Бу тартиб ва бу 



йўсунда ақли, босиқлиги билан Хожа Ҳалвойи-
дан кўчиб, Кўлоб қалъаси тевараги яқинига 
бориб тушди. Қўшин чодарларини, хос чодир-
ни, саропарда ва боргоҳни ой манзилига етки-
зиб тиқци. 

М а с н а в и й : 

Оламда бош кўтарган Искандар тахтли, 
Сулаймон узукли, 

Таҳамтан, Сиёвуш жилвали, 
Фаромурз ўқли, 
Завора683 камонли султон, 
Агар тахтдан тушиб эгар устига ўлтирса, 
Тангри фатҳу зафар жиловини унинг қўлига 

топширади. 

Султон жанг учун қўзғолди. Аскарни ҳам 
ўрнидан қўзғатди. Нағора фарёд урди, най 
нола қилди. Тоғ ҳаяжонланиб ларзага тушди. 
Ер дарё сувидек равона бўлди. Найза боши 
самок (яъни балиқ)дан самок (яъни ой манзи-
ли)га етди. Зуҳал эса фалак авжидан ўтди. 
Сўнгра ул жойда чодир, соябонлар танобини 
тортди. Зафарнишон султон қалъа очувчи, душ-
манни бандга солувчи аскарлари билан олдин-
га келиб тушди. Бир баланд жойга чиқиб эҳ-
тиёт кўзи билан ул қалъанинг баланд-пастини 
кузатди. У бир атоқли, мустаҳкам, берк қалъа 
эди. Унинг бунёди соҳибқирон ҳазратлари ҳим-
матидек маҳкам, асоси баланд, қутли нишон 
султон қасди, иродасидек мустаҳкам эди. 
Унинг буржу боруси минтақатул-буруж684 чўқ-
қисидан муаддилан-наҳор685 доирасидан ўтган, 
кунгираси, девори эса ғоятда баландлигидан 
осмондаги ой билан сўзлашарди. Ҳақиқатан, 
Кўлоб қалъаси машҳур қалъалардандир. Унинг 
маҳкам ва мустаҳкамлиги, пишиқ-пухталиги 
тилларда сўзланиб, оғизларда мақталарди. Гўё 
у баланд кўтарилган арш эди. Унинг осмон-
дек баланд қўрғони айланасида жуда чуқур 
бир хандақ қазилган эди. 

М а с н а в и й : 

Уни қалъа дема у бир ҳайбатли тоғдир, 
Ундаги жангчилар тоғ крплонларидир. 
Унинг камингоҳи авжидаги посбонлар етти 

осмон қулоғига сўз сўзлайди, 
Эшиги Искандар саддидек мустаҳкам, осмон 

қўрғонидек абадий ва маҳкамдир. 
Ҳар тарафида юздан ортиқ бурж, 

Ул буржлар Зуҳал айвони, Асад 
буржидекдир ̂ 586. 

Эшикларига фўлол тахталар парчинланган, 
Хулкар юлдузи каби пештоқидан осилган. 
Атрофида Нил дарёсидек чуқур хандақ 

қазилиб, 
Айланасидан бир неча милгача оқади. 
Буржларининг деворлари устида юз мингча 

жангчилар тайёр турарди, 
Улар шундай гуруҳларки, меҳрибончиликдан 

кўнгил узган, 
Туну кун ўч олишга ҳозирлик кўрмакда. 
Уларнинг ҳаммаси жидду жаҳд билан ҳаракат 

қилиб, 
Ўзларига тинчликни ҳаром қилган. 
Бошлари тўла ғалаба орзуси, диллари тўла 

қўрқинч, 
Доимо ишлари кузатиб туриш, посбонлик 

қилишдир. 

Қалъанинг эса мустаҳкам уч дарвозаси бор 
эди. Бири шимол тарафда, Чорсу дарвозаси 
деб аталади. Иккинчиси — ғарб томонда, Имом 
дарвозаси дерлар. Учинчиси — жануб томон-
да, Дарбул-ҳайвон дерлар. Қалъанинг шарқ 
томони тоғга туташган қадимий бир қалъа эди. 

Эътиборли неъмат эгаси бўлган подшоҳлар-
дан бири шу тоғдан қалъага жой кўрсатган 
экан. Икки томони довон бўлиб, шимоли ҳам-
да жануб томони обканд, яъни зўр жарликлар 
эди. Бу жар, шу қалъанинг чети бўлиб, ши-
мол томонидан ўтган эди. Ҳар икковида ҳам 
тиниқ сув оқиб турарди. Ғарб томонида чуқур 
бир кўл бор эди. Сувнинг жанубдан шимолга 
қараб оқиши билиниб турарди. Қалъанинг ши-
мол, жануб томонидаги сувлари ҳам кўлга 
қуйиларди. Бу уч сув бирикиб, Қизилсув дарё-
сига қўшиларди. Тоққа ёпишган шарқ тарафи-
дан дарча ҳам очилган эди. 

Сўзнинг қисқаси, султон ҳазратлари рабиъ 
ус-соний охирида687 зафарли аскарлар билан 
Кўлоб қалъаси яқинида қарор топди. Нағора ва 
довул садоси осмон гумбазини қоплади. Нағо-
ра, карнай овозидан чирманда ҳалқалар ва жез 
қўнғироқлар фиғонидан ҳола688 дек ўз қулоғига 
ойдан пахта қилиб тикди. Ул тарафдан сайид-
лардан Катта Шоҳ Солиҳ, Кичик Шоҳ Солиҳ, 
Шоҳмуҳаммад Баён, булардан бошқа Хатлон 
вилоятининг ботир-баҳодирларидан, Бадахшон 
ноҳиясининг жангчиларидан бир тўдаси юлдуз 
нишонли аскарларнинг ўткир қиличлари, жон 
олувчи найзалари зарбидан қочиб мазкур қалъа-



ни ўзларига паноҳ қилган эдилар. Шаҳарни 
қўрғонга бадал қилиб, қалъадорлик қонунини 
тутиб, ўчмандлик йўлига қадам қўйишдилар. 
Бир неча жойга биттадан чаққон ўқ отадиган 
камондорлардан қўйдилар. Шоҳрух султоннинг 
балоғатга етмаган ўғли Муҳаммад Замон мир-
зони доимо елкасига кўтариб, қалъа устида 
айлантириб ҳамма жойга етказишиб турарди-
лар. Буржу боруларни сақлаш учун пиёда чоп-
тирардилар. Ўша куни жаҳонни ёритувчи шаҳ-
зода дўстини севинтирувчи, душманни куйди-
рувчи аскар билан қалъа остига етди. Ғоятда 
баланд жойда, жуда маҳкам бир маконда туриб 
қалъанинг ҳар бир томонини, атроф-тевараги-
ни, чиқиш-тушиш йўлини текшириб кўрди. Ик-
кинчи навбатда яна у осмон манзарали қалъа-
дан тоғлик ботирлар, кина қўзғотувчи баҳодир-
лардан жуда кўп киши чиқиб мардоналик йў-
лида, ботирлик ва девоналик равишида илгари-
гидан кўра кўпроқ эҳтимом кўрсатдилар. Улар 
қалъадан чиқиб келиб, зўр кучга, чексиз ҳайбат-
га эга бўлган аскар қаршисида саф тортдилар. 
Қалъанинг буржу деворлари устида тўда-тўда 
халқ шукуҳ билан ҳар жой-ҳар жойда туриб 
қалашиб турарди. Улар ўз одамларига зафар 
асар, ғолиб ва қудратли аскарларни дафъ этишга 
тезлаб, кўнгилларини кўтариб турурди. Улар 
жанг майдонидан, жанг маъракасидан ўзга ерга 
қадам босмасдилар. 

М а с н а в и й : 

Осмон қадрли, атоқли шоҳ, қалъа атрофига 
ҳисобсиз кўп аскарлар билан етишгач, 

Отлиқ, пиёда аскарлар суронининг садоси 
осмонга етди. 

Ул тарафдан қилич тортган ботирлар, 
Жанг учун қалъадан чиқиб келдилар. 
Уларнинг ҳаммаси интиқомчи, кучли, 

қувватли, 
Жанг учун бел боғлаган кишилар эдилар. 

Фаридун шавкатли султон ўзининг атоқли, 
фатҳу зафар қозонишига ишончли сипоҳлари-
дан Мирзо Муҳаммад чуҳра оқоси ва Тумонча 
чуҳра оқосини жанг қилишга рағбатлантириб, 
тарғиб қилди. Ҳаммани бирдан пастга тушиш-
га буюрди. «Журъат юзини ботирлик майдони 
томонига ўгириб ирода қадамини илгари 
қўйсинлар», деб буюрди. Шу фармонга би-
ноан, уларким тўқай йўлбарси, биёбон арсло-
ни уларнинг зарбасига тоб беролмасдан ўз тў-

қайига изини пинҳон қиларди. Филга ҳамла 
қилувчи арслон, жанг маъракасини синдирув-
чи йўлбарс уларнинг савлати хавфидан, қув-
вати, шукуҳи ҳайбатидан қон қусарди. Жанг 
асбобини кийиб, керакли салоҳлари билан си-
лоҳланиб, ҳиммат этагини белларига боғлаб, 
рангли қалқонларини қўлларига тутиб, яшин 
сифатли қиличларини ялов қилиб, журъат, ши-
жоат юзини мардоналик, ботирлик майдонига 
бурдилар. Жаҳли чиққан қоплондек ул хунук 
фирқаларга ҳужум қилиб, бошкесар қиличла-
рини жанг майдонининг паҳлавонлари бошига 
етказишди. 

М а с н а в и й : 

Икки томондан саф тузилди. 
Ўнгу сўлдан карнай овозлари кўтарилди. 
Жангчи ботирлар ва корзор мардлари 
Бир-бирлари устига ҳужумга ўтдилар. 
Улар қиличдан ҳам ўткур паҳлавонлар, 
Йўлбарсдан ортиқ чопувчи баҳодирлар эдилар. 
Бир-бирлари устига ташландилар, 
Қилич, найза билан бир-бирига аралашдилар. 
Бало эса воқеа ўтини ёндирди. 
Жаҳон ҳодисалар тобишидан тамом куйди. 
Жангнинг рўзи бозори шу қадар қизидики, 
Нафас олиш йўли паҳлавонларга танг бўлди. 
Яловлар аждаҳоси оғзини очди. 
Тўқайдан ўрмон йўлбарси қочди. 
Тезлик билан мағрурларга камондан ўқ узгач, 
Ҳар томондан таҳсин овози кўтарилди. 
Ҳар икки томонда ўткир қилич сувидан қиёмат 

ўти ёнди, 
Найза ўч олиш ўти билан эриб душманга таъна 

этишга тил узатди. 
Қилич захмидан жангчилар танасидан қон 

сочди, 
Совут кўзларидан қон равон бўлди. 

Сўзнинг қисқаси, дашту саҳрода қон сел 
бўлиб оқди. Гўё шафақ осмон этагини қон қил-
ди. Аскарлар тўзони осмонга қадар кўтарил-
дики, қуёш осмонда йўлини йўқотиб қўйди. 
Қилич, ханжар чақнаганда худди булут ора-
сидан чақнаган яшиндек ҳаммани ёритарди. 
Қиличдан чиққан нгуъла шундай авжга келди-
ки, ер юзида қон дарёдек мавж урди. Жангу 
жадал ўти, талош-тортиш олови зўр аланга-
ланди. Жангчиларнинг «ушла!», «тут!», «ҳой-
ҳуй!» овози жанг майдони остидан айланиб 
турган осмон авжига кўтарилди. 

Ўша куни зафарли аскарларнинг ҳар бири 



қоплон ва юздек689 тўхтовсиз кўп халқни оёқ-
дан йиқитдилар. Жанг майдони тупроғини ўч-
мандлар қонининг ранги билан бўядилар. Ик-
ки томондан жангу жадал шуъласи учқуни ба-
ланд кўтарилди. Юқоридан (осмондан) қазо 
билан ажал ҳужумчиси туша бошлади. Чанг, 
тўзон жанг майдонидан тез айланувчи осмон 
авжига кўтарилиб, булутга айланди. Учқун-
нинг ёнғини, қилич машъали — унинг шарора 
куйдирувчи пайконидир. 

М а с н а в и й : 

Икки лашкар дарёдек жўшга келди, 
Уларнинг шовқин сурони осмон томини тешди, 
Икки саф ўртасида жанг суҳбати бошланди, 
Душманни жанг дастурхонига чақирилди. 
Ҳар тарафда ялов баланд кўтарилиб, 
Душманга ўзини каманд қилиб кўрсатди. 

У шукуҳли водийда икки тоғ ўртасида оқ-
қан анҳордек қон оқа бошлади. Ғазаб тимсоҳи 
жафога мойил бўлди. Бало дарёси ҳаракатга 
келди. Кескир қиличдан ҳеч ким ўзини қутқа-
заолмади. Ўлганлардан қочиш йўли тўсилди. 
Қалқон устига ўқ келиб қадалди. Уни кўрсанг 
кўп қуббали кафгирни ёдингга келтирасан, ки-
ши. Ўчмандликдан дил ўкдонини бўшатиб бор 
ўқини аскар юрагига қадади. Душманлик би-
лан сулҳ қилиш кечиктирилди. Икки томон-
дан ҳам ўқ ёғдирилиб турди. 

Натижада, охирида, душман олий ва ғолиб 
аскар ҳужумига тоқат қилолмасдан, жанг 
майдонига орқа бериб бахтсизлик юзини қо-
чиш томонига ўгирди. Улардан кўпи оёқ ости-
да босилиб, оёқ, қўли эзилиб, ранжу машақ-
қат тортди. Қутулиб қочганлар минг машақ-
қат билан ўлим бургути чангалидан қутулиш-
ни истаб, қалъага кириб олиб, дарвозалар маҳ-
кам, буржу боруларни мустаҳкам қилдилар. 
Зафарпаноҳ лашкар эса иззат ва ғалаба би-
лан, Тангри инояти, илоҳий қуввати билан 
ғоятда қувватланиб қайтди. 

Сўзнинг қисқаси, бир ой муддатдан буён 
икки томондан уруш ўти, жангу жадал ғоятда 
алангаланиб, шуъла урмоқда эди. Ўртада эл-
чи жанг пайтида борди-келди қилиб турарди. 
Аммо ундан ҳеч бир натижа йўқ эди. Кун 
чиққандан то кун ботгунча икки аскардан саф 
йиртувчи баҳодирлар, ўч олувчи жонбозлар 
ўтдек алангаландилар. Кучли ел қўзғотувчи 

жангчилар дарёдек хурушга келиб, бир-бир-
лари устига ҳужум қилди, мавж балиқдек ўзи-
ни урган Муҳит денгизига ташлаб, жанг майдо-
нига мийно рангли қиличи билан анор рангли 
ёқут тусини берди. Олмос нишонли найза те-
шадиган асбоб билан жангчилар кўзи ва қу-
лоғидан Бадахшон лаълига кон очди. 

М а с н а в и й : 

Кун бўйи темир кулоҳли баходирлар, 
Одам йиқитувчи ботирлар, 
Ўч олувчи далирлар 
Қўлларида ўткир, кескир қиличлар тутиб, 
Бир-бирлари билан жанг қилдилар. 

ХОЖА КАЛОН ҲАЗРАТНИНГ ТАШРИФ БУЮРИШЛАРИ 
МУНОСАБАТИ БИЛАН АРҲАНГ МАВЗЕИДА УЛУҒ 

ХОҚОННИНГ ТЎХТАБ ТУРИШИНИНГ БАЁНИ690 

Ўша кунларда фалак унинг ғуломи бўлган 
хоқон Имом, унга саломлар бўлсин, мавзеига 
ташриф буюриб, дам олиш, ов қилиш шодли-
ги жиловини ихтиёр қўлига, иқтидорли кафти-
га олди. Хоқоннинг тўхтаб туришига сабаб, 
олий даражали, баланд мартабали, халқнинг 
пушти паноҳи, ислом мамлакатининг мурта-
зоси, куфр қоронғулигини кеткизувчиси, 
Пайғамбар, у кишини Танфининг раҳмати бўл-
син, шариатининг ҳимоячиси, ислом динини-
нг улуғ шайхи, умматнинг йўлбошчиси, ҳам-
ма яхшилик, миннатдорчиликларни ўзига йиқ-
қан, инъом-эхсон ва саховатни иҳота қилган 
Саъдул миллат вад-дунё вад-дин Хожа Ка-
лонхожанинг, футуҳи баркотлари давомли бўл-
син, саодатли ташрифга қадам қўйишлари 
яқинлашганлик хабари етганлиги эди. Хоқон-
нинг муборак зоти кундан кун равнақ топиб 
турган давлат ялови томонга юз қўймасдан ав-
вал Кўлоб қалъасининг фатҳ этилиши умиди 
ҳам бор эди. Қалъа фатҳининг суратга кели-
ши чингизхонийлар сулоласининг пешвоси 
бўлган ҳоқон ҳазратнинг таважжуҳи билан бў-
лиш орзусида олийнишон султонни юбориб, 
хоқоннинг ўзи ул жойда тўхтаган эди. Сул-
тоннинг фатҳ нишонли ялови Кўлоб томонга 
жўнатганига уч кун бўлгандан кейин валийлик 
маржаъи, ҳидоятпаноҳ ҳазрат Бухоро томон-
дан олий қўшинга етиб келди. Искандар қадр-
ли, Доро фикрли хоқон давлат арбобларини, 
амирларни ўзидан илгари ҳидоятга мансуб 



бўлган жанобга пешвоз чиқишга буюрди. 
Уларнинг кетидан ўзи ҳам истиқболга чиқиб 
таъзиму такрим шароитини бажо келтирди. 
Бир неча тош691 жойгача бориб иззат-ҳурмат 
кўрсатди. Ва шу йўлда лозим бўладиган ла-
возимотларни чекига етказиб адо қилди. Под-
шоҳдан содир бўлган комил ихлос, чин эъти-
қод, холис ният, ғоятига етган ирода ва му-
ҳаббат тақозоси шуни кўрсатадики, ул ҳаз-
ратга бўлган меҳмондорчилик маросимини 
шавкатли подшоҳ ўзига лойиқ йўсинда тақ-
дим этишга азму қарор қилди. 

Валийлик маржаъи бўлган ҳазрат йўл гар-
дидан иззатли-қудратли қўшин ҳузурига ке-
либ подшоҳона тўй берди. Хилма-хил овқат-
лар, турли-туман емак-ичмаклар ҳадду ҳисоб-
дан зиёда бўлди. Хитой курсилар қўйилиб, 
мажлисга бошқача тартиблар билан оро бе-
рилган эди. Хоқон ул ҳазратнинг қудсий да-
ражали692 суҳбатларидан етарлик насибалар, 
тўлиқ фойдалар олди. Ул зотнинг файзбахш 
хотирларидан қуёшдек ярқиллаган кўнгилла-
ридан ҳиммат ва мадад талаб қилди. Ул жойда 
бир неча кун турган бўлсалар, хожа ҳазратла-
ри бир кун олий даргоҳда ҳозир бўлсалар, 
иккинчи куни Искандар мартабали хоқон ул 
хазратнинг суҳбатларига борарди. Сўзлаган 
пайтларида дур сочувчи тилларидан бу сўз 
содир бўлган эди... 

АВЛИЁЛАР ПЕШВОСИ, ЯЪНИ ХОЖА КАЛОНХОЖА 
ҲАЗРАТНИНГ КАРОМАТИ БАРАКОТИ БИЛАН 

ШАВКАТЛИ АМИР МУҲАММАД БОҚИБИЙ ВА БОШҚА 
АМИРЛАРНИНГ ДУШМАН ҲИБСИДАН ХАЛОС 

ТОПИШИ ВА ШАЙХ ХАЛИЛЛУЛОҲ ТЎҒРИСИДА ВА 
ОЛИЙ ХОҚОНГА ВОСИТА БЎЛИБ ШАФОАТ 

ҚИЛИШЛАРИ ВОҚЕАСИ БАЁНИДА 

Шаҳар ва мамлакат фатҳининг иродаси би-
лан аскарлар йўлга тушиб, сипоҳлар отлан-
ган пайтида, замонанинг сараси, инсонлар 
пешвоси, ўн икки имом хонадоннинг хулоса-
си Хожа Калонхожанинг ҳузурларига таклиф 
қилиш одати Искандарнишон, олийнасаб хо-
конда бўлмаганлигидан бу ишда нима сир бор 
экан деб ҳамманинг кўнглига келган эди. Ҳол-
буки, валийлик мартабали ҳазратнинг тезлик-
да у вилоятга боришларида бирмунча махфий 
хикмат сирлари ғайб пардаси орқасидан юз 
кўрсатди. Улар жумласидан бири ботир амир 
Муҳаммад Боқибийнинг бошқа нусратли амир-
лар билан бирлиқда душман ҳибсидан халос 

бўлиши эди. Бу қисқа сўзнинг тафсили шул-
ки, ул ҳазрат Бухорода турган пайтида Му-
ҳаммад Боқибийни у томонга юборилганлиги-
ни ва у жойда бандга тушганлигини эшитиб, 
дурсочар тилларидан «Ҳеч вақо бўлмайди», 
деган сўз содир бўлган эди. Ундан кейин са-
ховат билан машҳур бўлган хожа нусратли 
хоқоннинг хоҳишларига кўра Имом мавзеида 
хоқон ҳузурига ташриф буюрган эдилар. Би-
ринчи мажлисда амир Боқибий хусусида сўз 
очиб, унинг халос қилинишига ҳиммат кўр-
сатдилар. Ул ҳазратнинг бир томондан эъти-
модлари, ишончлари бор бўлган амирулмўми-
нин Ҳайдарга (Алига) нисбати бўлган олий 
даражали сайидлардан Мир подшо каби зот-
дирки, у фазлу дониш зийнати билан зийнат-
ланган, ақлу бийниш жамоли билан мумтоз 
бўлган, ҳақиқат арбобларининг ҳақиқатшиор 
калималарини ёдда сақлашда ва тариқат ас-
ҳобларининг дақиқасар нукталарини ёддан 
ўқишда ўзига монанд тенгдошларидан устун 
ва сарфароз эди, уни Хўст693 томонга юбор-
ди. Иқтидорли улуғ амир ҳумоюн асарли қут-
луғ Абдулбоқибий ҳам йўлга тайёр бўлиб, ке-
ракли асбобларни олиб, Мир подшоҳ билан 
бирга боришга ирода билагини кўтарди. Итти-
фоқо, Хўст довонига етишлари ҳамоно бош-
қа амирлар ҳам банддан ҳалос бўлиб тоғ те-
пасига келдилар. Амир Абдулбоқибийнинг 
душман бандидан қутилиши сурати, халос бў-
лиш воқеасининг тафсилоти шулки, жаҳон 
қадрли қўшига валийлик мақтовли ҳазратнинг 
ташриф буюрган кечалари Муҳаммад Боқи-
бийга уйқу билан уйғоқлик ўртасида шу воқеа 
рўй кўрсатди: хожа ҳазратлари пайдо бўлиб, 
уни банддан халос қилиб, кўнглини уларнинг 
макру ҳийласидан бўшатди. Ўша кечанинг 
субҳида иқтидорли сайидлар ва ҳазора амир-
лари ўша амирларни ўлдиришга иттифоқ ва 
якдил бўлишган эдилар. Эртаю кеч, балки 
доим ҳурматли амирлар ҳаётини асосидан йи-
қитишга иттифоқ тузишарди. Уларнинг тош-
дан ҳам қаттиқ диллари меҳрибонлик ўти то-
бишидан тўсатдан мумдек юмшади ва амир-
ларнинг банддан бўшатишга кўнгил қўйиб, 
уларни макр ва фириб бандидан озод қилиш-
ди. Сўнг йўлбошловчи қўшиб, хоқон қўшини 
тарафига юбордилар. Бу воқеанинг ғайб пар-
дасидан юз кўрсатиши ул ҳазратнинг таваж-
жуҳидан, шавкатли хоқон давлатининг қув-
ватидан бўлди. 



Қиссанинг оқибати: ғолиб умаролар банд-
дан озод бўлгач, кун бўйи юрдилар, узоқ ма-
софаларни пиёда кесиб ўтдилар. Чунки у 
ҳайбатли тоғнинг усти нотекис бўлганлигидан, 
уловга миниш имкони бўлмади. Довон усти-
дан пастга тушгач, отга миниб қўшин турған 
томон жўнадилар. Олийнасаб хоқон, ҳидоятга 
мансуб хожа ҳазратнинг мулозаматлари бахти 
билан бахт топгач, барча амирлар шоҳона мар-
ҳамат, хусравона инъомлар билан бахтиёр бўл-
дилар. Муҳаммад Боқибий эса бошқа муқар-
рар бўлган вазифалар, муносиб ҳадялар, чек-
сиз ҳурматлар билан амирлардан ва ўз тенг-
дошларидан мумтоз қилинди. Мартабасининг 
даражаси кўк гумбази авжидан, Муштарий бур-
жининг чўққисидан ҳам ўтди. 

Иккинчи воқеа эса тариқатогоҳ бўлмиш 
шайх Халилуллоҳ воқеаси эди. Чунки шайх 
Халилуллоҳ кўп йиллардан бери ўша шаҳар 
ва у ноҳияларда катта шайхлар йўли билан 
эмас, балки иқтидорли подшоҳлар тарзида кун 
кечирарди. Унинг доимо олдига қўйган мақса-
ди ва қилган ҳиммати саркаш кофирлар, яъни 
Катур кофирлари ва ўзга ёмон зиёнчиларга 
қарши жанг қилишга қаратилган эди. Искан-
дар сифатли хоқон билан учрашган пайтида 
хоқон ундан саркашликни ва мутакаббирлик-
ни сезгач, шу сабаб билан нуроний дилларига 
айрилиқ тўзони қўнган эди. Шунга биноан, у 
ҳақиқат аҳли йўли билан юрмасдан, тариқат 
салла-тўнини ўзгартириб, ҳаёт кечирганлиги-
дан, катта маблағни ул қадрли шайх устига 
юклади. Шайх эса унинг адосидан ғоятда ожиз 
ва у маблағни топиб беришдан қўли қисқа 
эди. Уни юқорида айтилиб ўтилди. Шу сабаб-
дан валийликка мансуб бўлган ҳазрат амир-
лар пешвоси амир Қулбобони694 чақиртириб, 
буюрдилар: «Бу мискин эса подшоҳ неъмати-
га ғарқ бўлиб, шаҳаншоҳ марҳамати билан мум-
тоздир. Аммо подшоҳнинг диний ва дунёвий 
салоҳияти, дунёвий ва ухравий695 саодати ни-
мадан рўй берса уни бекитиш бир навъ хиёнат 
бўлади. Бу сўздан мақсад шулки, жаҳон аҳ-
лининг ҳаммасига, одам болаларининг жумла-
сиға муқаррар ва муайян ҳолда кўзга кўри-
ниб, ошкора бўлиб турган бир ҳолатдирки, 
улуғ Тангри ҳукмронлик, фуқаропарварлик ва 
адолат биносини ҳамма ҳунарларга нисбатан 
зўр восита ва улуғ бахшиш асосига қўйган, у 
бинонинг асосини қуриш мақсадларини тузиш 
Тангри даргоҳининг қалби пок бандалари ил-

тифоти, огоҳ машойихлар таважжуҳисиз муяс-
сар бўлмайди. Чунки, ҳақиқатда иззатли ва 
мартабали подшоҳларга уларнинг марҳамати, 
ҳимоясининг сояси оромгоҳ ва пушту паноҳ-
дир. Шайхулислом Аҳмад Жом696, Тангри 
унинг қалбини пок қилсин, 

Ш е ъ р: 

Ул зотларки, заррадек ҳайъатдан ҳақирдирлар, 
Аммо маъни мулкида улар нуроний 

қуёшдирлар, 

деганларки, «Бу оёқялангларга хорлик кўзи 
билан қарама. Ақл олдида улар кўрар кўздан 
ҳам азизроқдирлар. Улар зоҳирида ожиз кў-
ринсалар ҳам, маънида қалби кучли банда-
лардирлар. Кўринишда мискин, ҳақиқатда эса 
бойдирлар. Улар бу кунда жаҳон неъматлари-
дан кўз юмганлар. Тонгла улар жаннатга ноз 
билан қарайдилар. Жулдур тўн кийган под-
шоҳлардирки, уларнинг пўстинлари остидаги 
(ҳимоясидаги) Жамшид, хоқон ва қайсарлар 
улар ҳимоясида бўлганларнинг энг кичигидан 
ҳисобланадилар». Бу олий тоифани риоя қи-
лиш лозимдир. Уларнинг орзуларини эса ба-
жо келтириш муҳим лавозимотдандир. Ҳидоят-
паноҳ шайх Халилуллоҳ жаноблари эса узок 
муддат ва кўп вақтдан буён Бадахшоннинг ҳам-
ма шаҳар ва қалъаларида шайхлик йўлида са-
бот билан қадам қўйган зотдир. Суҳбат, жа-
мият ва хилват расмини пок тутишда тўғри 
эътиқодли соҳибнафасдир. Агар у кишидан 
баъзи аҳволлар, у улуғ зотнинг шаънига му-
носиб бўлмаган бир хил воқеалар содир бўл-
ган бўлса, танбеҳ қилиш лойиқдир. Аммо шун-
ча иш воқеъ бўлган бўлса ҳам, кўп яхшилик-
ларни ўз ичига олган «эшонлардан ўтган ха-
толарни кечирувчиларни Тангри дўст тутади»69-
деган оят мазмунини хоқон нуроний назарида 
тутиб, афв рақамини дил ва кўнгил саҳифаси-
га нақш қилиши талаб қилинади. Агар шайх-
нинг бу вилоятда туришидан муборак асарли 
кўнглига бирор андиша ўлтирган бўлса, уни 
ўзига тобе кишилари ва қўшиладиган одамла-
ри билан Бухоро томонга юборсин. Ана шун-
дагина бу ташвишдан қутуладилар. 

Халқ бошлиғи ҳурматли амир Қулбобо қут-
ли фикрларига арз қилингач, хоқон тўхтовси; 
равишда хожа ҳазрат шафоатини эътиборгс 
олиб ва қабул қилиб, қарши олди. Шайхдак 



талаб қилинган нарсани ва унга солинган со-
лиқларни ўчирди, ғаш диллари ойнасига ўтир-
ган ташвиш ғуборини эҳсоннинг тиниқ сувида 
ювиб, ҳурмат чашмаси билан пок қидди. «Олий 
даражали, баланд мартабали хоқон ҳазрат 
қайтишга ирода қилган пайтда шайх ҳам ўз 
тобелари билан ҳазратнинг ёнида юрсин», де-
ган амр бўлди. Хожа ҳазратлари шайхнинг 
ташвишидан кўнгил тинчитгач, олий даража-
ли хоқон ҳазрат у вилоятнинг бошқа шарафли 
кишиларидан ҳам андак ранжиганликлари учун 
хожа уларга ҳам илтифотлари соясини солиб, 
хоқон уларнинг гуноҳини ҳам кечишини, ха-
толарини афв қилишни сўраб олий остонага 
одам юборди. Улар томонидан узр айтишга, 
гуноҳларини ярлақаланишини сўрашга тил 
очиб, таважжуҳ қилди. Жаҳонгирлик бўсто-
нининг улуғ дарахти, давлат ва мамлакат ча-
манининг самарадор ниҳоли бўлган соҳибқи-
рон ҳазратнинг жаҳондорлиги, адолат булути-
нинг томчилари, инсоф ёмғирининг қатралари 
билан яшнаб, сероб, хушҳол ва шодмон бўл-
син, гуноҳини афв этиш, хатосидан кўз юмиш 
суви билан ювди. Шоҳона меҳрибончилик, хус-
равона навозиш рақамини у фирқа номига ёз-
ди. 

Б а й т: 

Инъом бахш этувчи, узр қабул қилувчи хоқон 
Ёшу қарининг гуноҳидан ўтди. 

Кимда-ким узр сўраса, ўч олишдан афв қи-
лиш яхшидир. Сўзнинг қисқаси, одамларга ях-
шилик қил, чунки яхшилик ишнинг оқибати 
яхши бўлади. 

ЭКИН ЭКИПШИНГ МАДХИ ВА ТАВСИФИ ЗИКРИДА, 
ДЕҲҚОНЧИЛИК КИЛИШНИНГ ШАРОФАТИ БАЁНИДА 

Ақлли, фаросатли кишиларнинг кимё 
таъсирли назарларига, зийрак, зеҳнли шахс-
ларнинг кўнгилларига махфий қолмасинки, зи-
роат қилиш энг лойиқ касблардан, экин экиш 
керакли санъатлардан биридир. Деҳқончилик 
ҳамма манфаатни ўз ичига олади. Бу касб номи 
улуғ Тангри олдида касбларнинг энг покиза-
си, мақсадлар, ҳожатларнинг фойдалироғидир. 
Бундан ҳам шарофатлироқ касб бормикин, ўзи! 
Жаброили амин ҳамма оламни тарбия қилув-
чи Тангри фармони билан махлуқотнинг сара-

си бўлган Одам Атога у касбни таълим берган 
бўларди. Дин акобирлари, тадқиқот ва жазм 
аҳллари деҳқончилик бобида Пайғамбардан во-
қеъ бўлган ҳадисларни ўз асарларида келтир-
ганлар. Бу касбнинг фойдаси ва манфаати ҳа-
қида келтирилган ҳадисларни ёзган таснифла-
рида баён қилганлар. Жумладан, Имом Мус-
лимнинг698 ҳадис китобида рисолат чаманининг 
тоза ниҳоли, пайғамбарлик дарахтининг мева-
си, дунё ва охират зироатгоҳининг хулосаси-
дан, яъни Пайғамбардан қуйидаги ҳадис ри-
воят қилинади. Ҳадис мазмуни: «Жаҳон чама-
нида, охират зироатгоҳида ҳар бир давлат эгаси 
бўлган зот давлат ниҳолини ўтқазса, ё саодат 
тухмини сочса, инсон тоифасидан бир зот унинг 
меваси билан ҳаётини сақласа, ё ҳайвон жин-
сидан биронта ҳайвон унинг зироати маҳсуло-
тидан андаккина баҳраманд бўлса, унинг эга-
сига то қиёматгача садақа савоби етади» сўзи-
нинг маъноси, доимий фойдаси тўхтамасдан, 
савоби узилмасдан унинг эгасига етиб туради, 
демакдир. У экилган экин, ўтқазилган дарахт 
эътиборига биноан ерга сочилган дона ҳосили-
дан, ўтқазилган дарахт шохини силкитганда 
тўкилган мевасидан ҳосил бўлган ажру савоб 
эгасига етади. «Мишкот»да Мавжудот хожа-
сқдан, ул кишига раҳматнинг афзалроғи, са-
ломнинг улуғроғи бўлсин, қуйидаги ҳадис нақл 
этилади: «Кимда-ким бир ўлик ерни тирил-
тирса, унинг ажру савоби ул кишига бўлади. 
Чунки ундан бошоқчилар ейди, жониворлар 
озиқланади». Шу тариқада қанчалик ҳосил-
дан нобуд бўлса унга садақа савоби берилади. 
Калом аҳлининг афзалроғи, тадқиқотчиларнинг 
комилроғи «Тоҳа» ва «Ёсин»699 хонадонининг 
фахри, яъни Амир Бадриддин ибн Амин бу 
бобатда бирмунча қитъа келтирганлар. Улар 
жумласидан бири будир: 

Қ и т ъ а: 

Агар кимёгарлик сифатини хоҳласанг, сенга 
«Олтин ясаш нимадир?» дейман. 

Кимёгарлар кимёни қаллоблик билан қалбаки 
қилиб, 

Унинг кўпайтиргани ҳақиқатда камайтиришдир. 

Деҳқончилик касбида фойда кўпдир. Улар-
нинг тақдиридан ақл ожиздир. Чунки унинг 
бир донаси етти юз дона ҳосил беради. Унинг 
аслига ва кўпайишига қара! Бундан ҳам кў-



пайиши Тангри раҳмати билан бўлади. Орқа-
га кетиб камайиб қолиши, эй деҳқон, сенинг 
камчилигингдандир. 

Ул олий жаноб, ҳидоят маржаъи, валийлик 
қароргоҳи, тариқатга мансуб, ҳақойиқ шиор-
ли, дақойиқ жомали, ҳақиқат сирларини очув-
чи, шариат нурининг манзили, раббоний мар-
ҳаматлар, субҳоний воридотларнинг тушар 
жойи Рукнуддин Абулмакорим шайх Алоуд-
давла Симноний, унинг азиз қалби поклан-
син, айтади: «Улуғ ва олий Тангри ерни ва 
экинзорни ҳикмат биЛан яратади, унинг обод 
бўлишини, халққа ундан фойда етишини хоҳ-
лайди. Агар халқ фойда олиш, даромад қи-
лиш учун исроф билан бўлса ҳам, дунёни имо-
рат қилганда савоб бўлишини билса эди, ҳар-
гиз иморат қилишни тарк қилмас эди. Агар 
иморат қилишни қўйиб, ерни бўш қолдирган-
да қандай гуноҳ ҳосил бўлишини билса эди, 
асло ободончилик асбобини хароб бўлишига 
йўл қўймас эди. Масалан, агар бир киши кучи 
еткунча миқдордаги ерни зироат қилиб, ҳар 
йили ундан минг ботмон ғалла ҳосил олиб 
турган бўлса, сўнгра бепарволик билан иш-
лаб, тўққуз юз ботмон ҳосил олса, кейинга 
қолдириб, қўлга киритолмаган юз ботмон миқ-
дор учун жавобгар бўлади». Сўз ҳосили шул-
ки, Пайғамбаримиз ҳадисларининг ҳадиқаси-
дан зоҳири, маънавий камолотнинг ўзига му-
жассам қилган дин арбобларининг фасоҳат ин-
тизомли сўзидан бу мазмуннинг анбар исли 
ели маъни гулларига қарагувчилар қулоғини 
қуйидаги сўзлар билан равшан қилади: «Деҳ-
қончилик касбида ухравий манфаатларни му-
каммал қилишга боис бўлган дунёвий фойда-
ларни ҳосил қилиш муқаррар ва тўпланган-
дир». Пайғамбар, ул кишига Тангри раҳмати 
бўлсин, «Дунё охират зироатгоҳидир», деган-
лар. Бу хаёлни яқинлаштириш ва бу сўзнинг 
зийнатлаштириш шунчаликки, саодатдастгоҳ, 
вилоятпаноҳ хоқон ҳазрат шу қадар зўр дара-
жа ва улуғ мартабалари, мол, ҳол ва тобела-
рининг кўплиги билан деҳқончилик касбида 
иззат, шарофат борлигига биноан зироатни кў-
пайтирдилар. Дарахт ўтқазиш ва иморат со-
лиш ишларини тартиб билан олиб борарди, 
ундан олган чексиз манфаат, ҳисобсиз фойда-
ларни неча ҳисса қилиб ожизалар, заифлар, 
мискинлар ва солиҳ бандаларга сарф этади. 
Шу кунларда эса унинг жаҳонга оро берувчи 
раъйи бинокорининг яхши эҳтимоми билан 

обод бўлган, жаҳон ободонлигига жаннатнинг 
рашки келади, жаҳон ҳурлари қасридек бўл-
ди, унга Эрам боғи, байтул-маъмур700 ҳасад 
қилади. Инъоми файзининг булути доимо 
умумхалқнинг умиди бўстонига, аҳволи боғи 
кечаю кундуз тўкилиб, ёғиб туради. Ҳаммага 
тегишли бўлган ёрдами булутининг қатралари 
умидворлар орзусининг экинзорига пайдар-пай 
ёғиб турган бахор булути қатраларидек тўки-
либ турмокда. 

Б а й т: 

Ҳоқоннинг жахонда гавҳар тўкиб турган қўли 
баракотининг олдида 

Янги баҳор булути уялганидан терга ғарқ 
бўлди. 

Динпаноҳ ҳоқон Бадахшон вилоятининг 
ҳамма халқини ҳожатмандлик, фидокорлик 
арзгоҳига келтирганидан кейин, унинг кимё-
асар назари Имом даштига тушди. Чунки Имом 
дашти сахийлар ҳиммати соҳасидек кенг эди. 
Лекин Карбало водийсининг701 лаб ташналари-
дек оқар сув йўқлигидан лаби қуриган, ташна 
жигар эди. Ҳожатмандлик йўли билан арз ту-
тилгач, «Хатлон, Қундуз, Бағлондан баъзи 
одамлар кўчиб Имом Арҳангига келиб жойлаш-
синлар. У кенг водий ва маҳкам биёбоннинг 
ободонлиги учун Жайҳундан янги анҳор қа-
зишга киришсинлар», деган мазмунда олий 
ҳукм содир бўлиш шарафини топди. Тангрига 
шукр, ул ҳазратнинг илтифоти баракоти, ҳа-
шаматли хоқон давлатининг қуввати билан ул 
биёбон, кўп йиллардан буён экинсиз ётган чўл 
«экинсиз водий»702дан кИноя бўлган эди, бу 
кунда у, гўзал боғ, яшнаган бўстонликка айлан-
ди. «Ерни ўлгани сўнгида Тангри уни қайта-
дан тирилтиради»703, деган гўзал мазмунга 
яқинлашиб, ўлган ерлар сабзазор бўлиб, 
ғайратда яшил фалак экинзоридан ҳам ўтди. 
Кўпинча ул жойнинг зироатидан бир ботмон-
дан юз ботмон ҳосил олинади. Валоят мар-
жаъи бўлган ул ҳазратнинг ўзларига хос бир 
юз йигирма жуфти гов704 экилиб турибди. Ул 
ҳазратнинг вакиллари буйруқлари ижобича, у 
ерлардан олинган маҳсулотнинг баъзисини ҳаз-
рат Имомнинг нуроний мазорларида ётган му-
жовирларга сарф этилса, баъзисини келиб ке-
тадиган зиёратчиларга сарф этадилар. «Биз 
Тангри ризоси учунгина таом берамиз»705 де-



ган оят мазмунича, зиёратчиларнинг ейиши 
учун ҳам таом тайёрлашади. 

УЛ ЖОЙГА АРҲАНГИ ИМОМ ДЕБ НОМ БЕРИЛИШИ 
ҲАҚИДА 

Агар воқеада бир машҳур важҳ бўлмай, бал-
ки унинг хилофи зикр этилиб, тарих китоб-
ларда ёзилгандир. Лекин у жойнинг одамлари 
ўзларидан илгари ўтганлардан қуйидагича нақл 
қиладилар. Убайдулла ибн Зиёд706 Карбалога 
аскар юборди. Халқ имоми, Пайғамбар, ул 
зотга Тангрининг раҳмати бўлсин, авлодининг 
пешвоси, мўминлар амири Ҳусайнни, Тангри 
ундан рози бўлсин, шаҳид қилдилар ва ул 
ҳазратнинг муборак бошларини Шом томонга 
Язид707 олдига юбордилар. Йўлда Пайғамбар 
хонадони аҳлини, улардан Тангри рози бўл-
син, дўст тутувчилардан бири ўз фарзандини 
ул ҳазратга фидо қилиб, ўғлининг бошини 
Имомнинг муборак бошлари ўрнига қўйиб, 
Имомнинг бошларини олиб, жидду жаҳд қа-
дамини эса Хуросон томонга қўйиб, Соли са-
ройга708 етишди. Ҳозирги кунда акобир ва аш-
рофларга қибла ва тавофгоҳ бўлиб турган 
жойга, ер бағрига қўйилган ганждек қилиб 
қўйди. Бу воқеа суратини бегоналар назари-
дан яширди. Кўп замонлар ўтгач, султонлик 
навбати султон Ғозий, яъни Султон Санжар 
Мозийга709 етгач, у Имом Ҳусайн ҳазратлари-
нинг, ул зотдан Тангри рози бўлсин, муборак 
бошлари устига олий гумбаз бино қилди. Обод, 
маҳсулдор экинзорларни унга вақф қилди. Ун-
дан кейин подшоҳлик олий хонадондан дину 
дунё қутби Амир Темур кўрагонга, унга Танг-
рининг ризоси ва раҳмати бўлсин, қарор топ-
ди, ул ҳазратнинг набираси, яъни Мирзо Му-
ҳаммад Жўқий ибн Шоҳрух мирзо ул жаннат 
мартабали равзанинг зебу зийнатини орттир-
ди. Шу жумладан, етти маъдандан бир қозон 
қуйдириб, ул жойга қўйди. Унинг катталиги, 
кенглиги шундай эдики, унда уч юз қўйнинг 
гўштини пишириш мумкин эди, Тангри икка-
лаларининг савобли амалини қабул қилсин! 

ОЛИЖАНОБ ШАҲЗОДАНИНГ АРИЗАСИ ХАЛҚ ЭГАСИ 
ХОҚОН ҲАЗРАТЛАРИГА ЕТГАЧ, ХОҚОННИНГ КЎЛОБ 

ҚАЛЪАСИ ТОМОНИГА ЮРИШЛАРИ БАЁНИДА 

Иззатли, баланд мартабали хоқон бир ой 
давомида Соли саройда, яъни Арҳангда ғоз, 

турна овлаш билан машғул бўлди. Кўпроқ вақт-
да валоятнишон ҳазрат, яъни гўзал сифатли 
хожазоданинг баракотбахш суҳбатларига бо-
риб-келиб турди. Бу вилоятда турган пайтида 
тўсатдан Кўлоб қалъаси томонидан халқ эгаси 
султон Абдулмўмин олдидан киши келиб, хо-
қонга қуйидаги мазмунда арз еткизди: «Душ-
ман қалъага кириб олиб истеҳком қуришда 
жидду жаҳд кўрсатмоқда. Улар ўз гумонида 
қалъанинг мустаҳкамлигини орқа қилмоқчилар; 
қалъадорлик, интиқомчилик расмини бир да-
қиқа ҳам бўш қўймоқчи эмаслар, бир нуқтага 
ўрин қолдирмоқчи эмаслар. Шомдан тонг от-
гунча, тонг отгандан шомгача мудофаа кама-
рини белга боғлаб, қалъага кириш-чиқишга мо-
нелик кўрсатишни олдига суриб қарши тур-
моқдалар. Қалъанинг буржу борулари истеҳ-
комига тиришиб, уни сақлаш, муҳофаза қи-
лиш бобида эҳтимом қилмоқдалар. Султон ҳаз-
ратлари ул осмоннишон қалъанинг муҳосара-
сига машғул бўлганларидан бошлаб, то бу кун-
гача улар асло шафоат талаб қилиш қўлини 
узр айтиш этагига урмаётибдилар. Туну кун 
фитна қўзғотиш пайида турибдилар. Пўлод юз-
беги бўлса ғалабали сипоҳлардан қочиб, саро-
сима бўлиб, саҳрода, тоғлик ерларда саргар-
дон, ҳайрон, паришон бўлиб юрарди, у ҳам 
келиб ўзини қалъага урди. Қалъанинг буржу 
боруларини маҳкам тутиб туришига қалъа ичи-
даги одамларни мустаҳкам қилиб қўйди». 

Искандар мартабали жаноб хон Кўлоб 
қалъасидаги кина изловчиларнинг бу бобдаги 
ботирлиги, саркашлигини эшитиб, ғазаб асари 
муборак сиймосидан зоҳир бўлиб, эрлик томи-
ри жунбушга келди; қаҳр ўти алангаланиб, 
тўхтовсиз аскарнинг йиғилишига ва ҳар бир 
ноҳияларга тайин бўлган мўътабар амирлар-
нинг ҳозир бўлишига фармон берди. Хабарчи 
жарчилар ҳар бир томонга елиб-югуриб, ғала-
ба нишонли сипоҳларнинг ҳозир бўлишлари 
учун хабар етказдилар. Тавсифу мақтовларга 
сазовор сипоҳлар ҳар томондан узлуксиз, кет-
ма-кет қутли ялов остига йиғилдилар. Хоқон 
ҳазрат яна бир бор марҳамат назарларини ас-
карнинг тартибига, муҳим интизомига ташла-
ди. Подшоҳлик олий яловини сафар қасдида 
кўтариб, шоҳона байроғини зафар осмонига, 
ғалаба бурчагига еткизди, ирода юзини Кўлоб 
томонга ўгирди. Катта-кичик нағоралар хуру-
шидан замину замон зилзилага келди. Зафар-
нишон аскарлар тўп-тўп, гуруҳ-гуруҳ бўлиб, 



жўш урган дарёдек мавж уриб, қалъа сарй 
жўнади. 

М а с н а в и й : 

Лашкарнинг ҳаммаси йиғилиб келди. 
Аскарнинг «ҳайё-ху»сига жаҳон тўлди. 
Сипоҳнинг барчаси ўткир ва жангда ғалаба 

қозонувчилардир, 
Улар саҳрода йўлбарс, дарёда тимсоҳдирлар. 
Улар жанг майдонида яккама-якка жанг 

қилади, 
Улар ширин жондан кўнгил узгандир. 
Искандарнишон, донгдор подшоҳ 
Тангри даргоҳига ҳамд айтиш узрини бажо 

келтиргач, 
Ул поёнсиз даштдаги аскар ва сипоҳларни 

кўрди. 
Уларнинг ўнгу сўлидан ҳамда атрофидан 

айланди, 
Аскарни кўриб жамоли қуёшдек шуъла уриб 

кетди. 
Уни кўрган ойдек сипоҳлари ҳаяжонга тушди. 
Сулаймон шавкатли, Искандаржаноб хоқон, 
Жамшид ва Афросиёб710 дастури билан 
Сипоҳларни навозиш қилиб, дилини шод 

қилди. 
Амирлар, сардорларни инъом билан, бахшиш 

билан кўнглини кўтарди. 

Иккинчи куни осмоннишон, Сулаймон ҳа-
шаматли, бахту иқболли подшоҳ саборафтор 
отини эгарлатди. Отга миниб қўзғолгач, ер ўз-
ўзидан ларзага келди. Фил устига ортилган, 
нағоранинг садоси, жез хумларнинг711 овози 
неча тош ерларга етарди. Олтин карнай, сур-
найлар наърасидан айланиб турган фалак 
жойидан қўзғолди. Яловлар эса пари шаклида 
йўлга тушиб, жавлон уриш учун қанот ёйган 
эди. Чодирлар боши фазодан ошиб, ой унга 
худди олтин коптокдек намоён бўлган эди. Туғ 
боши қуёшдан юқори кўтарилди, найза ажда-
ҳоси оғзидан заҳарли кўпик сочардики, гўё 
Зуҳал осмонда бурдаланган кокил тусини ол-
ди. Кайёний камандлар қора илон шаклини 
олди. Жаҳон найзалар бошидан тиканзор, дашт 
дубулғалар шаклидан гулзор бўлди. Елдек чо-
пувчи отлар чангидан қуёш юзига бир қават 
парда тортилди. Сипоҳлар хуруши ердан ос-
монга кўтарилди. Осмон қора чанг остида пин-
ҳон бўлди. Тоғ чўққиси титроқдан симобдек 
чайқалди, ер эса тебранишдан Дороб бешиги-
га айланди. Фазо учар қушларга тор бўлди, 

балиқлар дарё тубидан қочди, йўлбарс аждаҳо 
дамидан омонлик тилади. Лаъл юзи қўрқин-
чидан қаҳрабодек сарғайди. Шундай дабдаба 
билан у тожу тахт эгаси бўлган подшоҳ душ-
ман қасдига отланди. Унинг қўшинига ғалаба 
жиловдош бўлгач, гўё дашту биёбон унинг ёни-
да бирга жўнади. Хожа ҳазрат, халқ тоифаси-
нинг махдуми аъзами, акобирлар кўзининг ну-
ри, яъни ҳазрат Хожа Калон Искандарфар-
мон хоқонни қалъа даштигача кузатиб бориб, 
хоқоннинг фатҳу нусрат, бахту саодати учун 
фотиҳа ўқиб, Балх томонга қайтди. Шу жойга 
бориб туриб, хоқоннинг умид қилган мақсади 
ёрдамига кўз тутган аҳоли ёрдамига бугун ҳим-
матини сарфлади; то қалъа фатҳининг сурати 
мурод ойнасидан юз кўрсатмагунча, Балх ви-
лоятидан Бухоро томонга йўл олмади. Валоят 
маржаъи хожа жаноблари Балхга қайтгач, за-
фарли подшоҳ у жойдан жуда тезлик билан 
Кўлоб қалъаси томонга жўнади. У жойга ет-
гунча кўч-кўч билан ҳеч бир жойда орому қа-
рор топмади. Жумод ул-аввал ойининг712 қуёш 
манзалатли яловининг ой нишони мазкур 
қалъанинг атрофидан кўринди. Подшоҳлик на-
ғораларининг овози шаҳаншоҳлик дабдабаси-
нинг садоси осмон авжидан, Зуҳал айвони чўқ-
қисидан ошди. Давлату иқбол чодири ва улуғ-
ворлик гўшангаси ҳали қурилгунича ҳам йўқ 
эди, хоқон ҳазрат қалъанинг кириш-чиқиш 
жойларини илтифот ва эҳтиёт назари билан 
текшириб кўрди. Чоштгоҳ пайтида ёз иссиғи 
эса қилич ўткирлигидан нишон берарди, қалъа 
ичидаги одамлардан уруш қасдида қилич чо-
пиш, найза уриш андишасида бўлган ҳисобсиз 
одамлар, ҳарб қуроллари билан қуролланган 
жуда кўп тўдалар чиқиб келиб қалъа сиртини 
аскаргоҳ қилиб, уруш майдонида шимарилиб, 
жангу жадалга тайёр бўлиб турдилар, қалъага 
йўл бермаслик қўлини баланд кўтардилар. Яна 
кўп сонли пиёдалар қалъадан чиқадиган сув 
йўли билан камон ўқининг ёйи ва ипига осган 
яшил ўқларини белига боғлаган, лаъл рангли 
камонларни кифтига қўйган ҳолда чиқиб ке-
либ ҳужум бошладилар. Нусратли сипоҳларга 
нисбатан уларнинг камчилиги зоҳир бўлиб тур-
са ҳам, жанговар мақомда қилич, найза жан-
гида юксак тоғ каби саботли ва мустаҳкам тур-
дилар. 

Рустамлик нақшини пешонасида акс эттир-
ган, ўтсочар қиличларини заҳар билан суғор-
ган эдилар. Зафарнишон аскарлар душманнинг 

кетма-кет чиқишидан хабардор бўлгач, дарҳол 
жанг қуроли билан қуролланиб, тўда-тўда бў-
либ, жўш урган дарёдек мавж уриб, ҳар то-
мондан ҳаракатга келдилар. Диловарлар ҳам-
ласининг ўткир ели билан жанг ўти аланга 
олиб, жанг хирмани куймасидан илгари, қи-
лич, найза орзусининг ҳукми жон ишини ту-
гатмасидан аввал, яъни жасадни жондан холи 
қилмасдан бурун, олий насабли халқ сардори 
Сўфихожа нақиб жанобларики, ул зот ғоятда 
улуғликларидан ҳеч кимсанинг хаёли ойина-
сидан бу маъни юз кўрсатмаган эди, чунки у 
жанобдан жанг қасди жиловини баҳодирлик 
қўлига тутқазади ва шижоат юзини жангу жа-
дал майдонига буради, деган умид йўқ эди, 
номбардорлик кийимини, жанговарлик хилъа-
тини кийиб, хусуматли жанг оти жиловини 
силкитиб, жанг майдонига юз қўйди. Ўткир 
қиличини жанг қилиш, кина қасдида байроқ 
қилиб, қалъа ариғидан чиқиб, жанг бошлаган 
тўдалар устига от сурди. 

М а с н а в и й : 

Жанг майдонида икки томон сипоҳлари саф 
тортган пайтда, 

Шарафли донгдор хожа жанг қасдида темирга 
пинҳон бўлган қоплон шаклида совут кийди. 

Мен ҳануз наҳангнинг домга тушганини 
кўрмаган эдим, 

От кўзининг нури олтин совут бошида 
бахтиёрдир. 

Янги ойни, қуёш устида ким кўрган; 
Унинг жанг пайтида пешонасида қоши қалқон 

шаклида тиришиб кетарди. 
У чопқир отини тезлатиб жанг майдонида ғавғо 

қўзғотди, 
Йўлбарсни йиқитиш қасдига йўлбарсдек 

душман томонга жўнади. 

Бадахшон сипоҳларидан ўқ отишда моҳир 
бўлган ёшу қари, ҳаммаси, шижоатли хожа-
нинг рўбарўсида салмоқли камонини қўлига 
олиб, олдинги томонга ўтиб андишасиз, тўрт 
пардали ўқларини уч пайли камонлари қабза-
сига қўйиб, қулоғини қулоқларигача тортиб 
туриб, унинг томонига отди, хожа жаноблари 
мудофаа қалқонини юзига тутиб, ўзини уларга 
етказди, у ҳайбатли тўдадан қанчасини жон 
олувчи қиличи захми, ўткир ханжар кескирли-
ги билан ҳалокат тупроғига улоқтириб, мажруҳ 
қилди. Жангу жадал вақтида, уруш-талаш 

паитида тоғдек қўзғолмаи турган тоғликларни 
жойидан қўзғотиб, сув чиқадиган тарновни улар-
дан тўсиб, бузиб ташлади. Тангри ёрдами, ба-
ракоти, хоқон давлатининг гўзаллиги билан 
сиҳат-саломат қайтиш билагини баланд кўтар-
ди. Айнан ўша куни хоқоннинг зафарнишон 
сипоҳлари, султоннинг куч-қувватли аскарла-
ри ҳайбатидан тоғ ҳам танг бўлди, мавж урган 
дарёдек жўш уриб хурушга келиб, фавж-фавж 
бўлиб ғалабанишон аскарлар отларини тоғдек 
қўзғолмай турган душман устига бостириб ке-
либ, ғоятда зўр шижоат изҳор қилдилар. Булар 
жумласидан, ғарбий дарвоза муқобилидан Жул-
ма девона ўғли Нор мирзо, Мир Шерим ибн 
Турсун мирзо, унинг ўғли Назар мирзо: булар-
нинг ҳар бири ҳусну жамол зийнати, гўзаллик 
оройиши билан музайян бўлишлари баробари-
да, мардоналик, баҳодирликда ҳам ягона эди-
лар. Юзтери ясовулнинг биродари Жолтери 
бўлса ҳашаматли хоқон даргоҳида кўп муддат-
дан буён ясовуллик хизмати билан маҳрам эди, 
шоҳона эҳтиром, хусравона икромлар билан ўз 
баробарлари ичида мумтоз ва муҳтарамдир, 
булардан бошқалар ҳам ботирлик отига минди-
лар. Гўзалларнинг қонтўкар ғамзасидек ажда-
ҳо нишон найзаси билан илгари ўтиб душманга 
ҳужум бошладилар. 

М а с н а в и й : 

Баҳодирлар икки томондан от суриб, 
Қон тўкишга қўл кўтардилар. 
Булутдек гуруллаб хуруш қилдилар, 
Чақиндек ярқирайди қилич қўлларида. 
Ҳаммаси ўч олувчи, қилич тортувчидир, 
Ўткирлик, тезликда маъшуқлар мужгонидек. 
Жанг қасдида устига совут кийган, 
Душманлик дарёсида наҳангдек жилва 

қилувчидир. 
Аскар тўзонидан ҳаво хира бўлди, 
Одамлар кўзига жаҳон зимистонга айланди, 
Аскар тўзонидан ҳаво қоронғу бўлди, 
Балки жанг дуди кўтарилди. 
Далирлар қиличини ғилофидан суғиргач, 
Душманлик тўнидан хилоф субҳи зоҳир бўлди. 
Каманд эса камингоҳдан чиқиб, хиқилдокдан 

олди, 
Баҳодирлар ҳам тадбир қўлида қолди. 
Жон олувчи найза санчиш калидини узатди, 
Қалқон қаттиқ юзликни пеша қилди. 
Ўқнинг тезучар қуши ўлим хабарини 

ёшу қарининг жон қулоғига етказди, 



Ғайб илҳомчиси шак-шубҳасиз 
Дилозор ўлим нидосини жангу жадал 

майдонининг баҳодирлари 
қулоғига эшиттирди. 

Мазкур баҳодирлар, шижоат билан тани-
либ шуҳрат қозонган жонфидолар журъат би-
лан Тахтакўприккача етишдилар. Қилич теги-
зиб қайтишди. Қайтган вақтларида жарлар-
дан, камарлардан ўтишга тўғри келди. Тўсат-
дан душман ғалаба қилиб ҳужум бошлади. 
Улар ўқи, тиру тўфанги захми билан Назар 
мирзони эгар устидан ерга йиқитдилар. У фит-
начи, ғавғочи тўдалар тезлик билан бошини 
танидан жудо қилдилар. Нор мирзо, Жолтери 
ҳам шу ҳодисага йўлиққан эдилар. Аваз дево-
на, Нор мирзонинг биродари Жолтери душ-
манга ҳужум қилди, мардоналик кўрсатиб, 
уларни олиб чиқди. 

/ ,• - • >; • • А . .-

ҒОЛИБ ҚЎШИШПШГ ШАВКАТ ВА ХАЙБАТ БИЛАН 
ЕТИБ КЕЛИБ, У МАХКАМ ҚЎРҒОН ВА МУСТАҲКАМ 

ҚАЛЪАНИ ҚАМАЛ ҚИЛИШИ БАЁНИДА 

Ул фалак интизомли қалъанинг атрофи му-
борак анжомли чодирнинг манзилгоҳи бўлди. 
Чаққон йигитлар хоқоннинг тушишига шаҳар-
нинг ғарбий тарафидаги Имом дарвозаси му-
қобилига олтин танобли махсус чодирини тик-
дилар, ранг-баранг ниқобли соябонни булут 
чўққисига, балки қуёш баробарига еткиздилар. 
Нағорачилар карнай, сурнай, нағора садоси-
дан, довул хурушидан тоғ билан дарани зил-
зилага туширдилар. Муҳтарам шаҳзода, халқ 
мақбули бўлган султон, улуғлик бўстонининг 
гулбуни, адолат шабистонининг чароғи, ансоб 
ва азамат буржининг юлдузи, қудрат, муста-
қиллик дуржининг гавҳари, жаҳонгирлик 
майдонининг шаҳсувори, хукмдорлик мамла-
катининг эгаси, қувват, қудрат ва бахт узуги-
га кўз, фатҳу зафар муҳрининг узуги, замон 
султонларининг сараси Абунаср Абдулмўмин 
султон, унинг давлати абадий бўлсин, эса бо-
зорнинг шимолий томонидаги Чорсу дарвоза-
си муқобилига қуёш нишонли яловни кўтар-
ди. Шоҳона ҳимматининг ҳаммасини фалак 
иқтидорли қўрғон, юқорида қайд этилган 
қалъанинг фатҳига қаратди. Шарқ билан ши-
мол ўртасида, иззат шавкат эгаси, давлат ар-
бобларининг пешвоси, мулк интизомининг бош-
лиғи амир Жонали найман, нақобат маржаъи 

Юсуфхожа нақиб барча эшик оқолари713 би-
лан, баланд даражали Раҳмонқули йигит оғо-
си жаноблари ўнг чуҳра оғалар билан мурчил 
ковлашни муқаррар қилдилар, ғалабали ялов-
ни Жавзо чўққисига ва Ҳулкар қуббасининг 
авжига кўтардилар. Ғарб билан жануб ўртаси-
да оммага мақбул халқ етакчиси амир Қул-
бобо кўкалтош ва ҳожиюл-ҳарамайн714 Турди-
кахон ва Иқим хожи, тадбирли, софдил, рав-
шанзамир Муҳаммад Боқийларни навбатга 
тайин қилдилар. Зоҳид715 ва тақводор амир 
Рустамбий, баланд даражали амир Наврўзбий 
навбатда туриб, ҳиммат камарини белга боғ-
лаб, туну кун қалъа фатҳида ишнинг ҳал бў-
лишига жидду жаҳд кўрсатдилар. Ғарб билан 
шимол ўртасида жанг ва қитол маъракасининг 
уловдори Дўст мирзо чуҳра оқоси сўл йигит-
лар билан қарор топди. Қўшоёғ чуҳра оқоси 
эса подшоҳ хизматига хос бўлган чуҳралар 
билан ором ва қарор топди. Бирлари бирла-
рининг ёнида чодирманд, настарин716 рашк эта-
диган ранго-ранг чодарларни тикиб, ором 
олишди. Шарқ томонда иззату мансаб эгаси, 
ғалаба ва зафар уйғотувчи, эҳсон, адолат аса-
рининг зуҳргоҳи султонзода Абулфатҳ Ҳазора 
султон турди. Қибла томонидан, Кичик дар-
возасига яқин жойда, Хожамқули қушбеги ўзи-
га тобе йигитлари билан бирга турди. Унинг 
ёнида шижоат ва диловарлик буржининг юл-
дузи, ботирлик, баҳодирлик қутисининг гав-
ҳари Абдуссамадбий турди ва унинг ёнига улуғ 
амирзода Қанбарбий, Али Мардон баҳодир-
нинг ўғли Турди мирзолар жойлашдилар. Ҳам-
малари юзини тамоман қалъа фатҳига ишла-
тиладиган асбоблар интизомига ва уларни тар-
тибга солишга бурдилар. Анжиркон дарвоза-
сида қудратли, шавкатли амир Абдулбоқибий, 
баъзи сўл эшик оқолари билан, манзил қилди. 
Шижоат ва баҳодирлик овозасини зангори ос-
мон жомига отди. Шунингдек, бошқа улуғ сул-
тонлар, ҳурматли амирлар, Миррих интиқом-
ли баҳодирлар ва ўзга ўнгу сўл сипоҳлар, ҳар 
бирлари ўз мартабалари ва мақомларига му-
носиб, мурчилларга тайинландилар: Муҳит 
дарёсидек у қалъанинг чор атрофини ўраб ол-
дилар. Унинг кўйлак канорасидек айланаси-
дан давра тортдилар. Ҳазрат рисолатпаноҳ 
Пайғамбар, Тангрининг раҳмати ва саломи ул 
олий зотга бўлсин, қачон кофирлар билан жи-
ҳод қиладиган бўлсалар, аввал насиҳат қи-
лиш, огоҳлантириш учун элчи юборар эдилар. 



Ул зотнинг суннатлари тақозосича, хоқон ҳаз-
рат ҳам, илгаридан келаётган удум ва мақтов-
ли расмлар бўйича, ҳокимлар пешвоси, ҳур-
матли амир Қулбобо кўкалтошни қалъа тара-
фига юборди. У қуйидаги мазмунда қалъага 
хабар юборди: «Подшоҳнинг қасди қазою қа-
дарга7 1 7 яқин, фатҳу зафарга ҳамнишиндир. 
Қачонки у истаган бир мақсадини ҳосил қи-
лишга, мақсади ва ҳожатини раво қилишга 
ҳиммат қилса, ўзини унга бағишлайди, тасар-
руфи остига олиб, забт қилмагунча ундан қўл 
тортмайди. 

Сўзнинг хулосаси шулки, соҳибқирон ҳаз-
рат ушбу қалъанинг фатҳига шахсан ўзлари 
жўнадилар, то қалъанинг калиди бахтли ва-
киллари қўлига тегмасдан, бу жойдан қайтиш-
лари асло мумкин бўлмади. Эндиликда узр 
айтиш эшиги бойланмасдан, ихлос, хайрихоҳ-
лик, дўстлик эшигидан кирсинлар, умид қў-
лини узр келтириш этагига уриб, ёлвориш қў-
ли билан қалъа эшигини очсинлар. Агар бун-
дан ортиқ душманлик йўлини тутсалар, зулм-
бедодлик тариқини, душманлик расмини ях-
ши кўрсалар қаҳр паркорининг нуқтаси ғазаб 
доирасининг маркази бўлиб қоладилар». Ле-
кин, ул бахти қайтганларнинг ҳаммаси наси-
ҳатдан юз ўгирдилар, ҳеч қандай панд-наси-
ҳат у жамоанинг кўнглига жойгир бўлмади. 
Ғоятда камақллик қилиб, зўр иш, катта ҳара-
катга уриниб, гумонлари орқасини қалъанинг 
маҳкамлигига, буржу борусининг мустаҳкам-
лигига қўйдилар, фармонбардорлик ҳалқаси-
дан бош тортдилар бўйсуниш, хизмат қилиш 
кўчасидан оёқ тортиб, оғизларини нотўғри жа-
вобларга очдилар. Чунки Кўлоб қалъаси тоғ 
бағрида жойлашган бўлиб, ғоятда баланд эди. 
У ниҳоят даражада баландлигидан осмон ав-
жига бош чўзган эди. Ер курраси унинг дево-
ри тагида заррадан ҳам кичикроқ кўринарди. 

Б а й т: 

Осмон унинг пастида айланиб, 
Унинг остидан юлдузлар чиқарди. 

Уларнинг бор таянчи қалъанинг маҳкамли-
ги, ул қудратли қўрғоннинг мустаҳкамлиги эди. 

Ул маҳкам қалъа ва мустаҳкам буржу бо-
рунинг фатҳини ўзга шаҳарлар қалъасидек ас-
боб-олот билан очиш мумкин эмас эди. Шун-
дай бўлса ҳам, қалъа фатҳи учун олий ҳукм 

ижро этилиш шарафини топди. Хоқон қораба-
ғир тўпларни7 1 8 қалъа теварагига олиб келиш-
ни буюрди. Уларнинг ўқи Бухоро вазни би-
лан уч ботмон келарди. У тўпларни сақлаб 
туришни бир тўда олий давлат арбобларининг 
тасарруф қўлига топширди. Амири аъзам, ва-
зири акрам Абдуссамадбийга тупроқ келтириб, 
уларнинг ковлаган хандақини кўмишга, қалъа-
нинг фатҳига ҳиммат қилишга буюрди. Сўнг-
ра бирмунча кун зафарли амир тупроқ таши-
тишга зўр эҳтимом кўрсатди. Чоштгоҳ вақти-
да сайёра сипоҳли подшо, яъни қуёш бу қалъа-
гоҳ (осмон) буржининг авжига чиқиб, шарқ 
яловини тикиб, юлдузлар қўшинини, ёруғ юл-
дузлар тўдасини тарқатиб юборди. 

М а с н а в и й : 

Иккинчи куни жаҳон ёритувчиси шамъ (қуёш) 
Тонг бурчагидан тулуъ қилиб, тун кундузга 

айланди. 
Узоқ-яқин осмон равоқлари қуёш нурига ғарқ 

бўлди, 
Гурзи қошини шундай чимирдики, осмон унинг 

ғазабидан ҳалқаланди. 
Қилич совутга қараб жилва қилди, 
Совут бўлса қалқонга қараб елиб-чопди. 

Мазкур Абдуссамадбийнинг одамлари ис-
сиқнинг зўрлигидан ҳар бирлари сояга бориб 
осойишталик билан истироҳат қилиб туриш-
ган эдилар, тўсатдан қалъа ичидан кўп халқ, 
саноқсиз жамоа пиёда ҳолда чиқиб келди. 

М и с р а: 

Уларнинг ҳаммаси ўт отувчи, қилич 
чопувчилар эдилар. 

Амирнинг лаҳм кавлаётган ерига ўзларини 
етказишдан мақсадлари айёрлик йўли билан 
ғалаба қозониб, шу журъат, мардоналиклари 
билан ўз номларини ҳамма жойга машҳур қил-
моқчи эдилар. Улар беиболик билан келиб, 
жангу жадал қилдилар. Ўнгу сўлдан келиб 
жанг ишини бошладилар. Мардоналик тўқайи-
нинг йўлбарси Абдуссамадбий турган мурчил-
да ўз биродари Абдулвосеъбийдан ва бирмун-
ча саноқли одамлардан бошқа киши йўқ эди, 
булар душман ҳужумидан хабардор бўлгач, 
тўхтовсиз ҳар иккала биродар дубулға 
шан кийиб, жанг қасдида қўл кўтариб, ғолиб 



қиличини осиб, юзларига қалқон тортиб, саф 
йиртувчи йўлбарсдек, фил йиқитувчи арслон-
дек душманга қарши чопдилар. 

М а с н а в и й : 

Душманни банд этувчи, одам овловчи амир, 
Ва бирмунча қилич чопувчи тўдалар, 
Кўйлакчан жанг майдонига чопиб, бошларига 

қалқон тутиб жанг қилдилар. 
Ҳавонинг иссиғидан сувдек оққан терга ғарқ 

бўлдилар, 
Кўлларидаги ўт чақнаган қиличлар гўё 

яшиндек эди. 
Икки томондан паҳлавонлар етиб келишди, 
Баҳодирларнинг ўқларига нишона бўлдилар, 
Бурғу719 овозидан жанг қизиди, 
Қонтўкар қиличга душман ем бўлди. 
Икки томондан душманлик ошкора бошланди, 
Шу даражага етдики: ўртада қон тўкишдан 

бошқа нарса бўлмади. 
Жанг майдонида ҳар томондан ўқ ёғиб 

турарди, 
Улар ўзларини жанг сафига урарди. 
Ёшу қари жонининг ойнасидан ўқ ёмғири 

зулм тўзонини ювди. 

Зафарнишон сипоҳлар қарши туриш оҳан-
гини тузиб, қаҳрамонлик, ботирлик созини чал-
дилар. Жанг қонуни найза санчиш, қилич чо-
пиш созини жанг қўзғотиш мақомида туриб 
жанг мирзоби720 билан тезлаштирдилар. Танг-
рининг ёрдамига, иззат, мансаб эгаси хоқон-
нинг қувватига таяниб, Оллоҳга таваккал қил-
ган ҳолида, ул гумроҳ тоифаларга юз ўгириб, 
қудрат қўлини шижоат миқёси қилидан чиқа-
риб, жангу жадал қадамини ҳарбу зарб майдо-
нига кўйдилар. Бу вилоятда душман аскарла-
ри зафарнишон сипоҳга қарши фитна қўзғо-
тиш, жанг қилиш устида эди. Ичкари, ташқа-
ридаги кишилар баланд жойларга чиқиб Ж9.Н 
гу жадални томоша қилишарди. Юқорида зикр 
этилган амирлар, шижоат билан танилиб маш-
ҳур бўлган баҳодирларнинг ғалабаси билан 
душманларнинг қарор олган қадами жойидан 
қўзғолишга, сабру саботининг ипи узилишига 
яқин қолган эди. Шу ҳолда турганда мардона-
лик ва жангу жадал чўққисининг қоплони Хо-
жамқули қушбеги ўзига тобе йигитлари, уруш 
қўзғотувчи қоровуллари билан етиб келди. 
Душман ғолиб ва олий сипоҳларнинг ҳужуми-
дан хабардор бўлгач, ихтиёрсиз сабру чидам 

жиловини қўлдан берди, жанг майдонига орқа 
ўгириб, иродаси юзини қочиш томонига бур-
дилар. Саросима, саргашта ва паришон бўлиб, 
қалъага қайтиб, бир неча кун дам олишди. 
Абдуссамадбий ва ўзга бахтиёр амирлар ғала-
ба билан жанг майдонидан қайтишга жилов 
буриб, хушҳол, шод кўнгил, фатҳу зафар қо-
зониб, соҳибқирон ҳазратнинг остонасига оши-
қиш билан етиб келдилар. Абдулмўмин сул-
тоннинг ёрдами, хоқоннинг чексиз илтифоти 
билан ўз қаршисидагилар ва тенгдошларидан 
мумтоз бўлдилар. 

ХОҚОННИНГ ИЗЗАТЛИ, ҚУДРАТЛИ СИПОҲЛАРИ, 
СУЛТОННИНГ ЗАФАР НИШОНЛИ АСКАРЛАРИ 
ҲУЖУМИ ВА ТАНГРИ ТАОЛО ЁРДАМИ БИЛАН 
ҚАЛЪАНИНГ ФАТҲ ЭТИЛГАНЛИГИ БАЁНИДА 

Қалъа халқи Тангрининг ёрдами билан қув-
ватланган зафар асарли сипоҳлар, интиқомчи, 
донгдор аскар билан жанг қилиш инсоннинг 
кучу қувватидан ташқари эканлигини билса-
лар ҳам, такаббурлик қилиш, ўзини катта кўр-
сатиш йўли билан ғоятда ғурурланиб, шавкат 
ва қудрат оёғини буржу бора устига қўйди-
лар. Тонг отгандан шомгача, шомдан тонг от-
гунча қалъанинг муҳофазасига зўр эҳтимом 
қилиб, шижоат қадамини журъат ва зиёнкор-
лик кўчасига қўйдилар. Уларнинг итоат хал-
қасидан бош тортиш, тобелик нуқтасидан бўйин 
товлаши ҳаддидан ошди. Зафарнишон аскар-
ларнинг эса ул мустаҳкам қалъани сақлашга 
қаттиқ тиришиш, жидду жахд кўрсатиши узоқ-
қа чўзилди. Хоқон ғазабининг фаввораси жўш 
уриб, «Кимда-ким ўзига муқобил жойдан ку-
чу қуввати юзини қалъа томонга бурса, бир-
дан жангу жадал ўтини ёндирсин, ўткир қи-
лич шуъласи, ўт отувчи найзалар шарораси 
беҳудагўй, хор душманларни хашакдек кўйдир-
син», деб буюрди. Хоқоннинг олий фармони-
ни тутиб, кетма-кет чор атрофдан зафарли си-
поҳлар баланддан, пастдан туриб бирданига 
ҳаракатга келдилар. Нағора, карнай-сурнай са-
доси, жом, чирманда овози осмон томига кўта-
рилди. Жангчиларнинг «ҳайё!» — «ҳу!»си, 
суворий ботирлар сурони фалакдан ошиб, Зу-
ҳалнинг қулоғига етди. 

Жумод ус-сонийнинг йигирма биринчиси-
да721, жума куни шом сипоҳи юлдузларнинг 
султони, яъни қуёш кўк тусли қалъанинг бур-
жига забт қилиш яловини кўтаргач, хоқон лаш-



кари шуъласидан чочилган олтин танобли ка-
мандини бу олижаноб қалъа кунгирасининг ав-
жига ташлади. Интиқомчи қоплонлар мавж ур-
ган дарё наҳанглари каби жўш уриб жавшан-
пўш бўлдилар. Болта кўтариб, юзларига қал-
қон тутиб, Уммон денгизидан хабар бериб тур-
ган хандақдан эсиб турган елдек ўтдилар. 

М а с н а в и й : 

Сипохларнинг жанг тайёргарлигини қилдилар, 
«Олдга бос! Олдга бос!» овозидан жаҳонни 

тўлдирдилар. 
Улар гўё ўкириб турган йўлбарс ва кескир 

қилич эдилар. 
Ҳеч киши хоқон фармонидан ўз жонини 

аямасди. 

Бир томондан иззатли, мансабли хоқоннинг 
сипоҳлари журъат этагини белига қистириб, 
нарвон, шотуларни деворга қўйдилар. Унинг 
баландлигига яшил фалак ва Муштарийнинг 
учи ҳам етолмаган шундай мустаҳкам қалъага 
баҳодирлар қадам қўйиб, мардоналикнинг до-
дини бердилар. 

М а с н а в и й : 

Ул зафарнишонли уқоблар 
Ўша баланд ошёна томонга шитоб билан 

учдилар. 
Уларнинг қўлида қалъа девори эзилиб кетди, 
Деворнинг баландлиги пастдек бўлди. 

Қалъанинг ҳар бир тарафидан султоннинг 
номдор аскарлари мукаммал салоҳ билан қу-
ролланиб, ҳиммат юзини қўрғон томонга ўги-
риб, ҳаммаси бирдан сурон солдилар. Тезучар 
ўқлар захми билан қўрғон девори бошини жанг-
чи ботирлардан бўшатдилар. Душман томон-
дан тошлар, ўқлар қаттиқ ёғган ёмғир қатра-
ларидек қалъа очувчи, шаҳар олувчи йигит-
лар устига тўкилиб турди. Лекин улар асло 
шижоат юзини тескари ўгирмадилар. Озгина 
ҳаракат, андак журъат билан қалъа деворини 
ари уясидек қилиб тешиб юбордилар. 

М а с н а в и й: 

Баходир ботирлар шону шавкат ва салобат 
билан турди, 

Ўкдан, тошдан андиша қилмадилар. 

Қалъа девори устидан қаҳру ғазаб тўфонидек 
ошдилар. 

Аскар дарё каби шаҳарга қуйилди. 
Агар Нуҳ пайғамбар тўфони қиёматни 

келтирадиган бўлса, 
Қалъа девори ва унинг кунгиралари нимага ҳам 

ярайди? 
Агар осмондан бир офат ёғиладиган бўлса, 
Деворнинг баландлиги нима ҳам қиларди. 

Кечанинг бир ҳиссаси ўтмасдан, зафар тон-
ги, иқбол ва яхши кун матлаидан ғалабанишон 
бошлиқлар юзига тулуъ қилди. Душман давла-
тининг куни орқага қайтувчи кечага айланди. 
Чунки Тангри ёрдами, хилофат маржаъи бўл-
ган хоқон шавкатининг қуввати билан шундай 
маҳкам, ғоятда баланд қалъа, мустаҳкамликда 
Хулкар юлдузига баробар бўлган истеҳком эгал-
ланди. Номдор аскарлар ҳаракатининг овозаси 
кўк тусли осмон чўққисидан ошди. 

М а с н а в и й : 

Душманлар тўдасига зилзила тушди. 
У шиддатли елдан хасу хашакдек қочдилар. 
Уларнинг бири этагидан жанг тошини тўкса, 
Яна бировга ундан бало етарди. 
Агар бири бошида оғир гурзини кўрса, 
Яна бири кўкрагига санчилган найзани 

кўрарди. 

Зафар нишонли сипоҳлар душмандан ин-
тиқом олиш қасдида ул оқибати бахтсиз жа-
моалар устига қонтўкар қиличларини чопди-
лар, фано ўтини ёқиб душман вужудларини 
елга бердилар. 

М а с н а в и й : 

Ўткир қилич зарбидан кўп тана бошидан 
айрилди. 

Уларнинг жанг қилишга қўли, қочишга оёғи 
йўқ эди. 

Агар улар кескир қилич билан 
ўлдири лмаганда, 

Ғоратгарлар қўлига асир бўларди. 
Агар бир гуруҳ халқ асир ва тутқин бўлса, 
Иккинчи гуруҳ бўйни ва оёғига кишан тушарди 
Ва бирмунчалари ўлим нишонли ўқ, қилич, 

найзага емиш бўларди. 

Муҳаммад Замон мирзо ҳам бандга бўйин 
қўйди, чунки у мардоналик майдонининг ялов-



дори Раҳмонқули чуҳра оқосининг қўлига туш-
ди. Мазкур амир уни нусратли хоқон дарго-
ҳига олиб борди. Унинг қўлига тушиши таф-
силотини хоқон ҳазратга баён қилгач, иқбол-
ли хоқон унинг шоҳона сийлашлар, чексиз меҳ-
рибончиликлар билан кўнглини кўтарди ва ўз 
баробарларидан мумтоз қилди. 

Олийнасаб сайидлар: Катта Шоҳ Солиҳ ва 
Кичик Шоҳ Солиҳ Жата 7 2 2 амирларидан бир 
жамоаси билан улуғлик оёғини қалъа айвони-
га кўйиб, доимо жанг қилиш пайида бўлган 
эдилар, жанг учун эҳтимом камарини белига 
боғлаб иззатли, ҳурматли сипоҳларга монелик 
кўрсатиб, мудофаа қилишда жуда кўп жидду 
жаҳд кўрсатишган эдилар, уларнинг ҳаммаси 
асирлик қайдига гирифтор бўлдилар. «Улар-
ни сиёсатгоҳга олиб бориб, ишини тугатинг-
лар», деган олий ҳукм содир бўлиш шарафи-
ни топди. Иккинчи куни Шарқ қуёши, Ғарб 
буржига яшириниши олдида сайидларни, бошқа 
асирлар билан бирликда, қатлга етказишди. 
Ж а р ёқасида Мирзо Муҳаммад Замонни ва 
яна Жата аъён ва акобирларидан етмиш киши-
ни оёғидан йиқитдилар. Кибру ғурур ели бо-
шини қоплаганларнинг боши кескир ханжар, 
ўтсочар қилич билан тупроқдан бунёд бўлган 
танидан жудо қилинди. Зафар нишонли си-
поҳлар фармон бўйича журъат оёғини талон-
торож кўчасига қўйдилар, бебок қўлини талон-
торож қилишга, хирож молини олишга очди-
лар. Жуда кўп асбоб-олот, ҳисобсиз ашёлар, 
қимматли ҳар навъдаги моллардан шу қадар 
кўп фалак асарли аскарлар забтига, тасарру-
фи остига ўтдики, у моллар ортилган оту туя, 
уловлар кўтаролмасдан қорни ерга тегарди. 

М а с н а в и й : 

Ҳар бир бурчакдан талон-торож бошланди, 
Замона бу аҳволдан қўрқиб омонлик сўради. 
Одамларнинг фарёду фиғони осмонга 

кўтарилди, 
Агар кўрсанг қиёмат қойим бўлиб, Исрофил 

карнайини тортибди дер эдинг. 
Хотинлар ҳаммаси томларда, эрлар эса 

кўчаларда, 
Шаҳарнинг хаммаси йиғи — зор овози, осмон 

эса тўзон билан тўлган эди. 

Сўзнинг қисқаси, шундай маҳкам қалъа, 
бу қадар мустаҳкам қўрғон эдики, маҳкамлик-
да Зуҳалга суянган қасрдан хабар берарди. 

Бу қалъа фатҳининг сурати юлдузлар сонича 
аскарли хоқонлардан, иқболли ва шону шав-
катли султонлардан ҳеч бирининг мурод оина-
сида юз кўрсатмаган эди. Бу қалъа осонгина 
истило этилди. Хоқон ҳазрат мискинлик юзи-
ни бандалик ерига суриб, ҳисобсиз саждалар 
бажо келтирдилар. Улуғ ва азиз Тангри мад-
ҳига, унинг хилма-хил неъматлари шукри баё-
нига тил очди. У мамлакат подшоҳларининг 
кўп йиллар давомида йиққан, захира қилиб 
сақлаган нафис, нозик мол ва буюмлари, фахр-
ли ажнослари бор эди, уларни ҳаммаси умаро 
ва аркони давлат723га баробар тақсим қилиб 
берилди. Хоқон ул кенг вилоят, ажойиб мам-
лакат ҳукуматдорлигига катта султонлар ху-
лосаси, саховат, эҳсон оятининг мазҳари азиз 
султонзода Абулфатҳ Ҳазора султон724ни, унинг 
иззати давомли бўлсин, номзод қилиб белги-
лади, чунки унинг шарафли отаси султон ни-
шонли султон, Рустам фармонли султон, яъни 
Ўзбек султон ўз вилояти қаторига қўшиб, унинг 
таъмири ва ободонлигида саъй-ҳаракат кўр-
сатган эди. Сўнгра хоқон тоғлиқларнинг мус-
таҳкамлигига ишониб, кибрланишга сабаб бўл-
ган қалъани бузишга, Ҳалвойи мавзеида халқ-
ларга паноҳ бўлишга ва уларнинг ҳимоя қи-
лишга лойиқ қалъа солиб, сўнгра у жойдан 
иззат яловини кўтариш ҳақида жаҳон халқи 
бўйинсунадиган фармон содир бўлди. Якшан-
ба куни хоқоннинг шарафли зоти шу манзил-
да тўхтади, фалак асарли аскарларга мўлжал-
лаб шу услубда таноб-таноб72э қилиб ҳар қайси-
ларга бўлиб берди. Қалъа деворларининг бурж-
ларини ошиқлар дилидек синдириб, эскитиб, 
номини ўчириб қулатиб ташладилар. 

М а с н а в и й : 

Қалъанинг буржидан, деворидан, дарвозасидан 
нишон қолмади, 

У бошқа дардларга асло дармон бўлмади. 
Бу дунё саройи шу хилда бўлган — бири хор 

бўлса, бири азиздир, 
Бири баланд бўлса, бири хавфу хатардадир. 
Шундай бўлгач, кел, дунёйи дундан кечайлик, 
Илму дониш билан ўзга жаҳонни қўлга 

олайлик. 
Чунки жаҳоннинг шодлиги абадийдир. 
Бу жаҳондек у фоний эмасдир. 

Мушкин қалам билан ҳозирги пайт тақозо-
сича, осмонсимон Кўлоб қалъаси фатҳида юз 



хил ошиқиш билан шу таърих ёзилди, чунки 
у замон саҳифасида қиёматгача боқий бўлсин. 
Таърих будир: 

Иззатли, шарафли, замон хони Абдулладирш. 
Чунки у қудратли, шону шавкатли, олижаноб 

подшохдир, 
Қуёш шуъласининг зиёси унинг хотири 

тобишидан келади, 
У тўғрилик базмгоҳи шамъига равшанлик 

орттиради. 
Унга монанд келадиганлар йўқ бўлганидек, 
Саховати олдида тамаъ йўқ бўлди. 
Унинг адолатидан зулм ноёб бўлди. 
Агар фалак чархи унинг улуғлигининг чодири 

бўлмаса, 
Унга ҳар тарафдан қуёш қуъласи нега таноб 

тортади; 
У шундай шоҳдирки, қаҳрининг ели қайси 

жойга эсса, 
Подшоҳ душманлари симобдек ҳаяжонга 

тушади, 
Қундуз, Бағлонларни фатҳ қилганидан кейин, 
Кўлоб қалъаси фатҳи қасдида оёғини узангига 

кўйди. 
Натижада уни жумод ус-сонийда қилич зарби 

билан 
Фитна селобини хароб қилди. 
Ёмоннинг бошини кесгач, ақл қалъа фатҳи 

таърихи учун 
«Фатҳи вилояти Кўлоб»'27 деган сўзни ёзди. 

Муҳаммад Замон мирзонинг онаси шу ви-
лоят сайидлари авлоди эди, Шоҳрухнинг бош-
қа хотини қабодиёнликларнинг расмий одамла-
ридан эди, зафар нишонли сипоҳлар Бадахшон 
мамлакатига келмасидан илгари уларни Му-
ҳаммад Замон мирзони онаси билан шу жойга 
қўйиб, нақиблик маржаъи, аслзода Юсуфхожа 
жанобларига етарлик даражада муҳофазат қи-
либ туришни топширган эди, шу боис хоқон 
Раҳмонқули чуҳра оқосига ҳам буюрган эдики, 
«Ҳамма йигитлар билан хожага ҳамроҳ бўлиб, 
амирзодани сақлагайлар, имкониятлари борича 
кутиб тургайлар, токи биронта ўғри, ё айёр уни 
ўртадан юлиб олиб кетмасин», деган эди. 

КАТТА ҒАЛАБАДАН КЕЙИН РЎЙ БЕРГАН БАЪЗИ 
ВОҚЕАЛАР, ҒАЙБИЙ НАРСАЛАРНИНГ ЮЗ 

КЎРСАТГАНЛИГИ БАЁНИДА 

Кўп-кўп бахшиш қилгувчи Тангри ёрдами 
билан халқ эгаси подшоҳ Кўлоб қалъасини 

фатҳ этгач, душанба куни мақсадига эришган 
ҳолида иродали оёғини зафар нисбатли узанги-
сига қўйиб, Анжиркон водийси томонга жўнади 
ва фазоси сабзазор бўлган, покиза чашмаларни 
ўз ичига олган Нерой даштига келиб тушди. У 
жой жуда покиза, ғоятда латофатли, яшнаган 
бўлиши сабабли икки-уч кун ўша жойда тўхтаб 
турди ва жойдан Анжиркон водийси томонга 
одам юборди, токи у бориб олийнишон фармон-
ни ўша манзилдаги одамларга еткизсин, уламо-
нинг катталарини хоқон ҳазратга итоат қилиш-
га чақирсин, деди. Иккинчи куни хоқоннинг 
ўзи у жойдан кўчди ва бориб-бориб, бир бўс-
тонликдаги тош остидан қайнаб чиқиб турган 
чашманинг тепасига келди. У жойда осмон ав-
жига бош тортган сарв, чинор, архар, сафидоч 
каби дарахтлар кўп эди, ўша жойга тушди. У 
жойда муборак ражаб728 ойи кўринди. Шодлик 
завқу шавқлиги, айшу ҳузур ҳаловат эгалари 
юзига очилди. Шу жаннатнишон жойда Ан-
жиркон водийсининг сардорлари соҳибқирон 
ҳазратнинг олий чодирига етишга ошиқдилар. 
Атоқли туҳфалар, қимматли совғалар келти-
риб, давлат арбоблари, хоқон ҳазрат аъёнлари 
востаси билан оёқ ўпиш бахтини топдилар. Ой 
ўртасигача зафар қўзғотувчи ялов қуёши у ман-
зилгоҳдан тулуъ қилиб турди. Хоқон Анжир-
кон водийси ташвишидан хотиржам бўлгач, ҳи-
сорнинг кун чиқиш тарафида жойлашган Кў-
лоб вилоятининг энг гўзал, кўнгилочар жойла-
ридан бўлган Қўруқ саройга бориш, шодлик 
билан томоша қилиб, кўнгил очиш орзуси хо-
қон ҳазратнинг шарафли хотири, нуроний кўн-
гилга тушди. Шунга биноан булоқ бошидан 
қайта қуёш шуълали яловни кўтариб ўша Қў-
риқ саройга келиб, кечаси шу жойга қўнди. 
Хоқон шодлик мақомида турган пайтда Шоҳ 
Сулаймон ва Шоҳрух султон сон-саноқсиз жа-
мият, чексиз шон-шавкат билан, жидду жаҳд, 
саъй-ҳаракат билан, ҳиммат камарини белига 
боғлаб, Толиқон қалъасига жўнади, деган хаба-
рини эшитди. Шунга биноан, соҳибқирон, жа-
сорат нишонлик султон, яъни Динмуҳаммад 
султонни ва бир тўда иззатли, қудратли умаро-
дан салтанат асоси Абдулбоқибий дўрмон ва 
салтанат устуни Абдуссамадбий, Қанбарбий, 
Турдибий, Қўрчибек, Хожамқули қушбегилар-
ни Толиқоннинг музофотларидан бўлмиш Иш-
камишга юборди. Хоқоннинг ўзи иккинчи куни 
ҳазрат Алига ҳамном бўлган амир Сайид Али 
Ҳамадонийнинг нуроний мазорлари зиёрати 



учун жўнади. Зиёрат шарафини топгач, у жой-
дан сувнинг соҳили орасидан Имом Арҳангига 
ташриф буюрди. Иккинчи куни ҳазрат қарши-
сидаги ердан кемага ўлтириб, Жайҳундан ўт-
ди. Имом дашти томонга хоқоннинг олий фар-
мони билан қовун экилиб, шу пайтда қовун 
пишган эди, полиз тепасига борди. Зафарасар 
қўшин иккин кунгача у жойда тўхтади. У жой-
дан Толиқон томонга юришга ҳаракат қилди. 
Амирлар паноҳи амир Қулбобо кўкалтош у 
вилоятда ҳам аъло ҳазрат рухсати билан Толи-
қон қалъаси ичига олий бир мадраса тарҳини 
туздирган эди, у вақтда тезлик билан унинг 
қурилишини тамом қилди. Толиқон ҳавоси сайё-
ранишон қўшиннинг тўзонидан анбар исли, 
мушк ҳидли бўлди. Хоқон яшаган жойида тўрт 
кун шавқ-завқ бисотини ва ишрат дастурхони-
ни ёзди. У жойда фалак иқтидорли аскарлар 
келиб, Бадахшон вилоятининг энг хушҳаво 
жойидан ва энг яхши музофотидан бўлган Кишм 
мавзеи ҳисобсиз аскарга қўнар жой бўлди. 
Бирмунча кун у кўнгилочар мақомда тўхтаб 
турдилар. Ўша мақомда турган пайтларида му-
борак шаъбон ойи 7 2 9 ҳижоб ниқобини юзидан 
кўтарди. Сўнг у макондан саодат оқибатли қут-
ли соябонни парвозга келтириб, Мекон тоғ 
чўққиси томон шитоб билан юрди. Баландпар-
воз лочин ҳам унинг устидан ўтолмас эди. 
Қийинчилик билан ўтиб, Дарлун томонига жи-
ловини бурди. У жой ғоятда кўнгилочар, фа-
раҳбахш, хушҳаво, ҳисобсиз боғу бўстонларни 
ўз ичига олган водий эди. Иккинчи куни чодир, 
хос саропарда ва боргоҳнинг қароргоҳи Аргу 
деган манзил бўлди. Зафар нисбатли яловнинг 
ой суратли нишони фалак авжидан, ой чўққи-
сидан ошди. Астойдил талашувчи хоқон у ман-
зилдан қиёмат асарли кўшиннинг нағораси ово-
зини яшил осмон қуббасига, Жавзо буржи чўқ-
қисига еткизди. Хинжон мақомига зафарли қў-
шиннинг келиб қўнишига ва шон-шавкатига 
фалак рашк этарди. 

Шу куни хоқоннинг тенги йўқ зотларига, 
мисли ва монанди йўқ унсурларига, ёмон кўз 
таъсири билан қаттиқ бетоблик зоҳир бўлди. 
Шу сабабли айланиб турган фалак бу воқеа-
нинг пайдо бўлишидан саросима ва саргардон 
бўлди. Жаҳонга партав солиб турган қуёш бу 
ҳодиса вуқуъидан ҳайратда қолиб, ҳаяжонга 
келди. Муборак мизожларининг тағйир топи-
шидан кундан-кун ўсиб турган давлат банда-
лари ғоятда паришонҳол ва ғамгин бўлдилар. 

Еруғ кунлар эр ва аёллар кўзига ошкора ва 
махфий ҳолда қайғу меҳнат кечаларидан ҳам 
қоронғуроқ кўринди. 

Ҳол арбоблари7 3 0 ва донишманд фирқалар 
тилидан фасоҳат, балоғатли бу байт сўз ипига 
тизилди. Жаҳондор зотнинг муборак вужуд-
ларини дур ва жавоҳир каби назм билан 
зийнатланди. 

Б а й т: 

Нозик танинг бетоблик етиши билан дард 
тортмасин, 

Барча халқнинг сарасисен, сенга озор етмасин. 
Барча халқнинг умид ипи сенинг қўлингдадир. 
Иситма қизитишидан мўйнинг бошича сенга озор 

етмасин. 
Одамлар кўзи жўғдонидаги731 қорачуғи сенга 

етган озор дафъи учун исириқ донаси бўлсин, 
Сенинг нотавонларга дарду алам етишини 

кўрмаган қалбинг ёқимсиз табиблардан даво 
истамасин. 

Етган бетоблик, касалликни подшоҳ ҳазрат 
икки кун тортди. Бовужуди яхши адолат мун-
тазам бўлган вужудларга мувофиқ келмаган 
иллат сиҳат томонига юзланди. Тангри инояти-
нинг шифохонасидан ўзга жойда шифо қонуни-
ни кўз тутиб бўлмайдиган корсоз ҳаким, яъни 
«Қуръондан шифо бўлган ва мўминларга раҳ-
мат бўлган нарсаларни»7 3 2 деган оят дорихона-
сидан учинчи кунида толиб подшоҳ вужудига 
тандурустлик ато қилди. Бетоблик қайтишга 
юз қўйди. Касалликнинг ғалаёни сўнди. 

Б а й т: 

Мизожи ўз қалбига тушиб, мўътадил бўлди 
дейман, 

Балки жаҳон учрашгандан эмин бўлди, деб 
айтаман. 

Халқларнинг умид орзусининг боғи шод-
лик, хурсандлик райҳонлари билан яшнади, 
равнақ топди. Халқ шукр айтишга тил очди. 
Замон аҳлининг шукронаси осмон авжидан, 
Зуҳал чўққисидан ошди. 

Б а й т: 

Тангрига ҳамд бўлсинки, ўз лутфи ёрдами 
билан 

Тандурустлик шодлиги кийимини қайтадан 
кийди шох. 



Жаҳон ва аҳли жаҳоннинг саломатлиги 
унинг саломатлигига, жаҳон ва аҳли жаҳон-
нинг мустақимлиги унинг тандурустлигига боғ-
лиқ бўлган иқтидорли ул подшоҳ зоти мўъта-
диллик ҳолига келди, халқларга жуда кўп са-
доқат, чексиз назрлар сарф этгач, қайтишни 
ирода қилди. Давлат арғумоғига миниб, шод-
лик саодати ва баракоти билан ҳаракатга кел-
ди. Жаҳон кўзи ҳам жаҳонгир хоқоннинг са-
ломатлигини кўриб, ёриди ва нурланди. Кат-
та-кичиклар дили фалак тахтли подшоҳнинг 
сиҳатланиши мутолааси билан шод бўлди, жу-
да ҳам севинди. Аммо баҳодир Динмуҳаммад 
султон733 ва ўзга зафар нисбатли умаролар Ис-
кандар узукли хоқоннинг фармони билан қа-
рорсиз душманларга мутаважжиҳ бўлдилар; 
ошиқиш жиловини дину давлат душманлари-
ни учратиш томонига буриб, Кўкча суви лаби-
га етканда, уларнинг қочган хабарини эшит-
дилар. У жойдан тўхтовсиз ҳаракатга келиб, 
қочганларнинг кетига тушдилар. Тангри иноя-
ти, шоҳлар шоҳи давлатининг ёрдами билан 
кўнгилларини тўқ қилиб, уларнинг пайига туш-
дилар ва узоқ йўлдан юриб хавфли манзилу 
манозилларни кесиб ўтиб, Ҳулкар авжига, 
яшил осмон чўққисига бош тортган, бағоят ба-
ландлигидан Зуҳал айвони билан беллашган 
Ҳиндикуш734 девонига етдилар. У манзилга ет-
ганда душманнинг тоғнинг орқасига ғоятда 
катта шавкатдор аскар билан келиб тушганли-
гидан, интиқом олиш камингоҳида пистирма 
қуриб, баҳодирлик қанотини очиб турганлиги-
дан хабардор бўлдилар. Чунки душман аска-
рининг адади ҳисобдан ташқари кўп бўлса ҳам, 
зафарнишон сипоҳлар юз элликдан ортиқ эмас 
эди. 

Тангри ҳидояти этагига талаб қўлини уриб, 
пок Тангрининг маънодор ояти «кўпинча оз 
бир гуруҳ Тангри изни билан кўпчиликни таш-
кил қилган тўда устидан ғалаба қозонади»735 

деган оятни кимё асарли назарлари олдида 
тутиб, мардлик, мардоналик отини тўхтовсиз 
жойидан қўзғотдилар. Азиз Тангри ёрдамига, 
шавкатли хоқон давлати қувватига суяниб, со-
вут, жавшанга ғарқ бўлган ҳолда, темир тоғ-
дек бўлиб, ўша довондан ошдилар. Яшиндек 
чақнайдиган қиличларни тортиб, аждаҳокир-
дор найзаларни кўтариб, ҳаммалари бирдан 
жангга кирдилар. Мирзо Сулаймон ва Шоҳ-
рух султон қазо ва қадар кучли аскарнинг 
ҳужумидан хабардор бўлгач, саросима ва сар-

гардон бўлиб, девнишон отларига миниб, гум-
роҳлик жиловини буриб қумирсқа ададли, дев 
шаклли, шайтон нишонли тўда аскарлари би-
лан ботирлик юзини жанг қилишга ўтириб, 
саф тузиб, жанг қилиш мақоминда турдилар. 
Иттифоқо, зафар нишонли аскар қўлига хан-
жар, ўқ, гурзи, қилич тутиб, зафарли отлари-
ни жилвалантириб, чиғатоийларга от қўймас-
дан илгари, шавкат, давлат душманлари бир-
дан ҳижо736 ҳарфидек ўзидан-ўзи сочилиб, бир 
ҳамлага тоб беролмадилар. Балки, ярим зар-
бага ҳам чидолмай қочиш йўлини ихтиёр қил-
дилар. Шоҳ Сулаймон, Мирзо Шоҳрух ҳоли 
хароб душманлардан бир озгинаси билан кўп 
меҳнат, ҳисобсиз машаққатлар чекиб, ўша қон 
ичувчи ҳалокат ўрнидан бир йўли жонини қу-
тултирдилар. Баъзи бирлари жонини зафар 
асарли қиличга топширдилар. Нусрат шиорли 
амирлар Тангрининг ҳифзу ҳимоясида зафар 
топиб, мақсадга етишиб, қайтдилар. Фатҳу нус-
ратга йўлиқиб, иззат, саодатга ёр бўлиб, фа-
ришта сипоҳли даргоҳга юзландилар ва хоқон 
ҳазратнинг узангисини ўпиш шарафини топиш-
га ошиқдилар, қайтган пайтларида мулозамат 
саодатини топдилар. Хоқон ҳазрат эса улар-
нинг ҳар бирини жанг майдонида мардлик, 
мардоналикни қўлдан бермаганлиги учун мум-
тозлик даражасига етказди. Ўз баробарлари 
ўртасида зўр мансаб, улуғ мартабалик қилди. 

Қиссанинг охири Хатлон вилоятининг кўп 
қисми, шунингдек, Бадахшон мамлакати хо-
қоннинг яхши адолату ва эҳсони билан яшна-
ди. У мамлакат шаҳарлари душманларнинг иф-
лос вужудидан поклик, тозаликка етишди. Ўша 
юришда турли-туман саодат ва каромат хоқон 
ҳазратдан рўй берди, фатҳу зафар гўзали қут-
ли ялов соясида юз кўрсатди. Донгдор фатҳ-
лар, улуғ воқеалар овозаси жаҳон атрофига 
кетма-кет тарқалди. Соҳибқиронлик маноқи-
би, фахри ва шуҳрати жаҳон гўшаларига ёйил-
ди; бидъат, фасод қоида-қонуни ва вайрона-
ликка юз тутиб, зулму, бедодлик асоси тамом 
йиқилди. Хоқон ҳазрат ўша юришда забти ос-
тига, тасарруфи иҳотасига олган ҳар бир қалъа 
ва шаҳарларга атоқли сардорлар, бош кўтар-
ган улуғ зотларни қўйди. Сўнгра иззат ва иқ-
бол марказига, улуғлиги қароргоҳи томонига 
қайтишга жилов бургач, зафар нишонли яло-
вини, осмон чодири қуббасига, кўк фалак соя-
бони бўлиб, илоҳий қувват муҳофазатчиси бўл-
син, фалак чанбари тугагунча қуёш, ой, Зуҳ-



ра737, Муштарий сайри тамом бўлгунча жаҳон 
Искандари сонийнинг738 тасхири қабзасида, тад-
бири ҳавзасида бўлиб, Сулаймон мулки во-
рислиги барқарор бўлсин, кундан-кунга фатҳу 
зафар эшиги у жаҳонгирлик уловдори ва жа-
ҳондорлик майдонининг шоҳсувори муроди 
юзига очилсин. 

Б а й т: 

Эй Тангри, бу нуроний осмонни қуёш, ой, 
Аторуд739, Зуҳал ёритиб турган муддатда, 

Шарқ подшоси хоқон жахонга оро берувчи 
бўлсин. 

Замон ўз ўрнида боқий бўлиб, ер ўз жойида, 
барқарор бўлган ҳолда жаҳон хоқон хукми 

остига кирсин. 
Фалак мақсадига эришган шоҳнинг амри, 

фармонида бўлсин. 

Ундан кейин қудратли қўшин Қундуз тўғ-
рисидан ўтган пайтида ва у хайрли мақомда 
муборак рўза ойи740 туғилди, хоқон ҳазрат-
нинг келиши шуҳрат топти. Мамлакатнинг ако-
бир, ашроф ва маволилари, олию паст дара-
жали халқлар ҳар тарафдан ул олиймақом 
қиблагоҳга юзланишди. Ҳамманинг дилидаги 
нияти, орзусининг хулосаси хоқон ҳазрат оё-
ғини ўпиш давлатига етишиш бўлди. Балх-
нинг музофотидан бўлган Бобошоҳ мавзеида 
тўртинчи рамазонда741 жаҳон ва жаҳон халқи-
нинг махдуми, акобиру ашрофлар кўзининг 
нури, яъни Хожа Калонхожа ҳазрат хоқонга 
мулоқот бўлиши шарафи билан мушарраф бўл-
ди. Чунки улуғ авлиёларга муҳаббатни васила 
қилмасдан, муҳтарам тақво аҳлини севиш, дўст 
тутишни восита қилмасдан диний ва дунёвий 
мақсадларни ҳосил этишни, зоҳирий742 ва 
маънавий ҳожатларга етишишни хаёлга келти-
риб бўлмайди. Шунингдек, хоқон ҳазрат ҳам 
ҳурмат қилиш, улуғ тутиш ва шу қабилдан 
саналадиган ишларни бажо келтирди. Уни ғоят-
да сийлаб, ниҳоятда ҳурматлаб, назру ниёз, 
ийсор ва нисор тўкди. Ул яхши мақомда бу 
анбар рангли китоб муаллифи хоқоннинг қа-
дам келтириш шарафига етишиб, олий маж-
лисда ўлтириш мартабасини топгач, Бадахшон 
фатҳи ва унинг тасхири тарихи ҳақида қасида 
иншо қилган эди, уни хоқонга тутди. У қаси-
да будир: 

Қ а с и д а: 

Тангри соябони соясидан жой олган хоқон 
Эрон мамлакатини Тангри ёрдами билан олди. 
Сулаймон мансабли, Искандар қадрли олий 

мартабали хон, 
Фағфурдан743 хоқонлик тожу тахтини олди. 
Қалам тилига агар олий тавсифи келар экан, 
Унинг донгдор номи замон Дороси ва иккинчи 

Искандарлик ўрнини олди. 
Унинг оти нағали устурлобини эрта-кечда 
Юноний Афлотун кўрар кўзи олдига олди. 
У шундай хоқонки, агар мусулмонлик 

қалъасининг даҳанаси бўлса, 
Унинг шон-шавкати асосининг бинокори адолат 

юзидан уни олди. 
У шундай хоқонки, хизматчиларининг 
хизматкорлиги учун жон жисмоний дилгирлик 

вайронасидан жой олди. 
Ул хоқоннинг иззати остонасида Зуҳал кафига 

миҳвар744 хатидан чўб олиб, 
Дарвозабонлик машғулотини ўз устига олди. 
Қачонки дарёга қаҳр оташидан бир учқун 

тушса, 
Садаф ичидаги дур руммоний745 ёқут рангини 

олди. 
Ҳар кун саҳарда фалак ерга юлдуз тухмини 

сочиб, 
Осмон адолати даврида деҳқончилик қилиш 

маросимини олди. 
Фалак унинг замонида юлдуз кўзларини боқиш 

учун, 
Чўпонлик қилишдан қўлига чақмоқ таёғини 

олди. 
Қўлининг булути саховати вақтида дур сочади, 
Инжу тўкиш расмини найсон булути746 ундан 

олди. 
Қушлар ичидан бойўғлини одамлар ёмон 

кўрарди. 
Чунки у хоқон даврида вайронага мойил 

бўлиб, уни ўз ихтиёрига олди. 
Давлат ишларида сомон, яъни саранжом 

қиладиган сардор лозим эмас. 
Чунки у Исмоил Сомоний747 тахтини олди. 
Унинг найзаси аждаҳоси душман танини ҳалок 

қилди. 
Чунки у бу равишни хоссатан Имрон ўғли 

Мусодан олди. 
Ҳаммага бош кўтарганларнинг боши тўп деб 

саргардон бўлди. 
Қачонки у жойидан қўзғолди, 
Хоқон уни чавгони чангалига олди. 
Ой, шижоатпешона хоқон, шундай хоқонсанки. 
Уруш кунида олтин нишон қилични қуёш 

кафидан олишга қодирсан. 



Душман сенинг фалакка бош кўтарган яловинг' 
ой нишони тулуъидан пешонасига ҳайрат 

қўлини қўйиб, пешонасини тутди. 
Душман кўзи қиличнинг ойнасига тушгач, 

ҳайронликдан иягини қўлига олди. 
Жанг кунида камон булутидан ўқ ёмғирини 

тўккач, 
Душман бошидаги дубулғаси борон шаклини 

олди. 
Ҳамма халқнинг кўнгли сенинг иқболинг билан 

жамъ бўлди, 
Аммо ошиқ гўзаллар хатидан748 ўзига 

паришонликни олди. 
Қаҳринг ўтига юз тубан йиқилгач, душман 

руҳининг қуши кабоб шаклини олди. 
Сенинг инъоминг тиниқ чашмасидан маҳрум 

бўлмаган бўлса, 
Нима учун оби ҳайвон749 қоронғу қудуқдан жой 

олди. 
Жаҳонни мусаххар қилиш пайтида 

подшоҳларга мушкил бўлган нарсаларни 
иқтидорли хоқон осонлик билан олди. 

Хоқоннинг замонида бор бўлган ҳар бир хон ва 
султон, 

Унинг қудрати ҳайбатидан жахондорликни 
тарк этди. 

Ҳасаддан душманларнинг дили ёқут каби қон 
бойлагач, 

Унинг узуги Бадахшон лаълидан зийнат олди. 
Бадахшон ғалабасининг ели қаттиқ эсгач, 

хоннинг савлатидан душманинг аъзосини 
ларза олди. 

Ҳоқон Сулаймон шохдан Бадахшон мулкини 
олгач, Шоҳрух султон, бу ғам султонлигини 

тарк этди. 
Наҳлий Бадахшон фатҳи йили таърихини 

ақлдан сўрагач, нукта ақл «мулки 
Сулаймон гирифт»750, деди. 

Иккинчи куни хоқон ва лашкар у ердан 
кўчиб, тақводорлар имоми, мўминлар амири 
Асадуллоҳ ал-Ғолиб Али ибн Абу Толибнинг, 
Тангри унинг зотини сийласин, улуғ машҳади 
олий томонига юриш иродасида йўл олди. У 
жойга етгач, зиёрат одобини тавозеъ ва синиқ-
лик шартини адо этди. Турли садақалар ва 
ҳар хил ҳадя ва назру ниёзларни фақирларга 
ва ҳожатмандларга улашди. (Туғи) осмонга 
тиралган аскар Давлатобод мавзеига етганла-
рида Каёний тожли, Искандар тахтли, зафар-
ли, бахтли Абдулмўмин султон меҳмондорлик 
асбобини кераги ва лойиғича тартиб бериб, 
муҳайё қилгач, жаҳонпаноҳ хоқон даргоҳига 
борди. Бир қанча кун жаҳон ёритувчи ҳоқон 

шарафли Балх атрофи ва ноҳияларида муқим 
бўлиб турган муддатда ов қилиш, қуш солиш 
шодлиги рақамини дили сафҳаси, кўнгли са-
ҳифасига ёзди. Иззат ва олий даражали сул-
тон зиёфат шароитини ҳар рангдаги назокат 
билан бажо келтирди. Шодлик бисотини ёйди, 
ишрат ва хурсандлик яхши одатини нашр қил-
ди. Доимо шоҳона базм, хусравона мажлис 
тартиб берди ва унга ҳозирлик кўриб турди. 
Ой чеҳрали муғаннийларнинг751 хуш сўз, ши-
рин адо хонандалар кўнгилочар тарона садо-
сини, жонга ёқар нақаротлар замзамасини Су-
райё авжига, яшил осмон чўққисига етказди 
лар. Чанг ва уднинг дилтортар оҳангига, руду 
суруднинг навозиши ҳарфларини саждага 
(уйқуга) юборди. Қутли саркорлар ва дастур-
хончилар тортган «навъ-навъ таомлар, ранг-
баранг емишларни тановул қилдилар»752, де-
ган оят мазмунича қуш гўштларидан тортти-
лар, хилма-хил таомлар ҳаддан ташқари бўл-
ди. «Ейдиганларингиздан кўп мевалар бор»753 

ояти мазмунича, хитойи хонлар устида таом-
лар қаторида хилма-хил мевалар тартиб билан 
кўйилиб, мажлисга оро берилган эди. Унс, 
улфат, шоҳлик мажлиси охирига етди; севинч, 
беғамлик чекига бориб тўхтади. 

Султон ҳазрат хоқон ҳузурига адаб билан 
кирди. Шоҳона пешкаш754, хусравона туҳфа-
лар хаёл жиғилдонига сиққанидан зиёда, ин-
сон тоқати кўтарган ортиқча нарсаларни тақ-
дим этди. Арбоби давлатдан ва аъёни ҳазрат-
дан тортиб, то бу каминага фалак қадрли дар-
гоҳнинг чокарларидан кимда-ким бўлмасин, 
сийлаш ижобича лойиқ бўлган инъоми, эҳсо-
ни ва берган савғоти билан бойлик конига, 
мамнунлик дарёсига айланди. Улуғ хоқон ҳам 
султон ҳазратнинг ҳолига муносиб жуда кўп 
иноят, чексиз марҳамат кўрсатди. Султоннинг 
муборак зотини яхши ваъдалар, рағбатли на-
возишлар билан сийлади. Аммо султоннинг му-
борак зоти насиҳат зийнатига, ваъз инжусига 
муҳтож эмас эди. Шундай бўлса ҳам, оталик 
шафқати чекига етганлигидан ширин баён ти-
лини сўзга очиб қуйидагиларни айтди: «Улуғ 
ва олий Тангри олий давлат тожини бир дав-
латманднинг бошига қўйса, у барча хизматини 
пайғамбар динини қувватлашга, Муҳаммад 
Мустафо, унга Тангрининг раҳмати бўлсин, 
шариатини ривожлантиришга сарф этишга ти-
ришсин ва уни бахтли, салтанатли тахтга, улуғ 
ҳашаматга муттако7э5 қилсин! Унинг адолати 



шуъласининг нури жаҳон атрофи равшанлиги 
устига равшанлик орттирсин! Шаънини улуғ 
Тангри шундай улуғ ҳибба756 ва зўр ато билан 
кўтаргач, бу марҳаматнинг шукронасига ло-
зимдирки, ҳамма ҳолатда адолатнинг мақбул 
бўлган йўлига юргайсан, пок кўнглингни та-
моми умрингда равшан шариатга қувват бе-
риш йўлига юргайсан. Бир миллати байзо-
нинг757 асосини мустаҳкам тут, токи Тангри 
инояти билан «биз сенинг учун ошкора фатҳ 
қилдик»758 деган маънодор оятига мувофиқ, 
ҳар бор ҳаракатингда сенга фатҳ кушоиш ва 
нусратни яқин қилгай. «Тангри сенга зафарли 
ёрдам билан ёрдам беради»759 деган чексиз фазл 
файзининг ижобича, «ҳар бир қўзғолишда дав-
лат яловини саодат бурчагидан кўтаради». Хо-
қон султоннинг ақл қулоғини жавоҳир шугут-
лари билан тўлдирди ва ул жанобга ўз вилоя-
тида туриб қолишига ижозат бериб улуғ ялов-
ни давлат қуёшининг матлаи, саодат субҳи-
нинг машриқи бўлган Бухоро доруссалтанати 
томонига қараб кўтарди. Муборакфол Ҳумо, 
яъни иззату иқбол ялови қанот-қуйруғини ёзиб, 
зафар чодирининг лочини нусрат нишонли 
байроғи уқобининг шарафли соясини жаҳон 
ва жаҳон аҳли бошига солди. Муборак асарли 
қадам келтиришлари тантанасининг овозаси Зу-
ҳал айвонидан ошди. Улуғ мансаб ва давлат 
арбоблари, иззату иқбол эгалари ошиқлик би-
лан манзил ва марҳалаларда унинг истиқболи-
га чиқиб, ҳол тили билан бу байтни тараннум 
қилдилар. 

Б а й т: 

Тангрига шукр, адолатпарвар хон қайтиб 
келади, 

Етти иқлим подшохи, одил шоҳ қайтиб келади. 

Хазон пайти, меҳржон760 вақти бўлган 
тийрамоҳ761 охири эди. 

М а с н а в и й : 

Хазон пайти шамол агар эсиб турса ҳам, 
Чаманнинг рангу рўйи хазон рангли бўлмади. 
Хазондан токлар қизил, сариғ бўлиб кўрингач, 
Чаман раъно гуллар билан тўлгандек 

сезиларди. 

Боғ ташқарисида юрган гўзаллар наргисдек 
кўзга юзи гул, кўзи чароғ бўлиб кўринарди. 

Шаввол ойининг аввалларида762 қутли фол 
қўшиннинг туғи ойнишон қуёш шаклида ос-
мон чўққисидан тулуъ қилабошлади. Сулаймон 
ҳашаматли хоқон аввали ирода қадамини улуғ 
хожа, яъни Баҳоулҳақ вад-диннинг763, Тангри 
сиррини пок қилсин, нур сочиб турган мазори 
томонига қўйди. Зиёрат риоятини бажо келти-
риб, таъзиму тақрим шароитини зоҳир этди. 
Фақирлар ва ҳожатмандларга инъом, эҳсон 
қилди, садақалар берди. Сўнг у жойдан дав-
лат оёғини саодат узангисига қўйиб, фалак 
нишонли отига миниб, қадимий тахтгоҳи бўл-
ган Бухорога, ўз салтанатига жўнади. Сайид-
лар, қозилар, акобирлар, аъёнлар, паст дара-
жали ва олий даражалилар ва оддий халқ, 
шарафли, шарафсиз зотлар, қавий ва заиф 
фуқаро ва умумий халойиқ ҳар навъи туҳфа 
ва ҳадяларни йўл устига олиб келдилар. Ас-
тойдил ва самимий қалблари билан подшоҳ 
жаҳон аҳлини дуо қилди. Жаҳонгир хон қуёш-
дек ярқираб адолат, инъому эҳсон, лутфу мар-
ҳамат бурчагидан тулуъ қилди. Ойнинг ўн ик-
киси761, жума кунида шаҳар чорбоғи хоқон-
нинг муборак дийдори равшанлиги оройиши 
билан осмон фазоси рашкини орттирди. Хосу 
авом ғоятда хурсандликдан шодлик ва кўн-
гилчоқлик изҳор қилдилар. Хон давлати соя-
сида фориғбол кенгрўй аҳвол билан ором ол-
дилар. 

М а т л а ъ: 

Шукр бўлсин Тангрига, хон ҳазрат адолати 
кунларида 

Паришонликдан ҳамма халқнинг хотири жамъ 
бўлди. 

ФАРИШТАСИФАТ ХАЗРАТНИНГ ҚАЙТИБ 
КЕЛГАНЛАРИДАН КЕЙИН РЎЙ БЕРГАН 

ВОҚЕАЛАРНИНГ ҚИСҚАЧА ЗИКРИ 

Соҳибқирон ҳазрат бахту иқбол билан кўн-
гил тинчитиб, шодлик билан Бадахшон вилоя-
тидан қайтгач, улуғ қароргоҳига келиб тушди. 
Унинг фармонравонлик овозаси мийно рангли 
осмон авжидан ўтди. Кошғар ҳудудидан тор-
тиб то Мўғулистонгача, Дашти Қипчоқ ноҳия-
лари ва Туркистондан то Хуросон вилояти ҳу-
дудигача, Хоразм вилояти ва Табаристонда бўл-
ган фармоннавоз жаҳон ҳокимлари, Сулаймон 
дастурли замон султонлари, ҳар хил восита ва 



василалар билан фалак ҳайбатли даргоҳга эл-
чилар, мактублар юборишардилар. Ўз аҳвол-
ларини билдириб, илтимослари, баёнотлари ва 
ҳожатларини, улуғ амирлар, ишончли, мўъта-
бар зотлар воситаси билан, хоқонга арз кили-
шардилар. Уларнинг хамма муҳим ишлари ис-
таганларидек бажариларди. Хоқоннинг барча-
га баробар бўлган инъомию икроми чексиз ан-
жом топарди. Ўз хоҳигаларига кўра кайтишга 
ижозат олиб, ўз вилоятларига қайтишардилар. 

М а с н а в и й: 

Фалак қадрли, олтин туғли хоқон, 
Удир қувватли Ҳумо, удир Фаридун шавкатли, 

хоқон 
Бадахшон тарафига аскар тортган пайтида, 
Сипоҳининг тўзони осмонга етди. 
Иродалп отига миниб жилва қилганда, 
Фатҳу зафар элчиси жиловини тутди. 
Уиинг бахт юлдузи авжига чиққач, 
Иқболи овозаси осмонни тутди. 
Тожу тахт ва ғалаба билан бош кўтаргач, 
Мамлакатда унинг ишига Тангри чорасоз 

бўлди. 
Унга бахт, давлат хамроҳ бўлгач, 
У жойдан ватан тарафга қайтди. 
У ҳашаматли тахтга иззат билан ўлтиргач, 
Фитнанннг бошини, зулмнинг оёғини 

синдирди. 
Хоқон оёғини ўпиш учун ҳар бир шаҳардан 

ҳисобсиз халқ етиб келди. 
Султонлар унинг жонига дуогўй бўлиб, 
Ҳаммаси унга юз тутиб якдил бўлдилар. 

Бу вилоятда вазирлик ойинида сиёқ илми-
да7 6 5 санъат ва китобатда бармок билан кўрса-
тилиб келинган Хожа Мирим Мирзобек девон 
ўғли, икки йил муддатдан буён девоннинг му-
ҳим ишларини ва Бухоро саркорлигини унинг 
раъйига топширилган эди, унинг бир нуқсони 
сабабдан, мансабидан четлатилди. Олий шав-
катли хон асл ватани, ўсган-унган, туғилган 
жойи Бухоро бўлган улуғ вазир ва вазирлар 
дастури Хожа Разиуддин ал-Аҳмад ал-Алҳо-
фийни ўзига вазир этиб тайин қилди. Очиш, 
ёқиш, ушлаш, бўшатиш, девоннинг ҳамма иш-
лари, хоқонга тегишли ҳамма муҳим ишлар у 
кишининг билармонлик зиммасига юклатилди. 
Тўққиз юз тўқсон учинчи йилда766 бу баракот-
ли жойда муҳаррам ул-ҳарам767 ойи юз кўр-
сатди. Қуёшнинг Қавс буржига768 ўтиши ҳам 

шу ойда рўй берди. Соҳибқирон ҳазрат ҳаво-
нинг совуқлиги ва қишнинг қаттиқлигидан Бу-
хоронинг олий аркида ўрнашди. Совуқ аска-
рининг ҳужумидан, қиш сипохииинг ғалабаси-
дан қиш бўйи сайр этиш, ов овлаш одати би-
лап отланмади. Унинг мақтовли одати ва энг 
яхши сийрати ижобича, ҳамма табаррук ма-
зорларга ва муборак машҳадларга жуда кўн 
назрлар юборди; фақирлар мухтожларга-ни-
хоятда кўп таом берди. Катта маблағни ўз та-
рафи аъён, ашрофларга, катта-кичик ҳамма 
халққа ва дарс, фатвога мутасаддий зотларга, 
зухду тақво/ 6 9 эгаларига бахшишлар қилди. Бу 
улуғ ҳиббалар, зўр саодатлар устида улуғ ва 
олий Тангридан ҳожат сўради, жахонга пар-
тов солиб турган куёга Далв буржидан Ҳут 
буржига770 кўчгач, «Агар қуёш Ҳут буржига 
кирса, совуқ тугайди», деган ибора мазмунига 
қараганда, Бахман771 сипоҳи шикаст топди. 

Б а й т: 

Жаҳонни нурлантирувчи қуёш Ҳут буржига 
киришга юзлангач, 

Совуқ аскари шикаст еб қочди. 

Улуғ хоқон сабза, райҳонлар сигюҳи боғу 
бўстонлар қалъасини эгалламасдан илгари, бо-
ди сабо шамоли насими Исо мўъжизасини кўр-
сатмасдан, яъни ерларни тирилтирмасдан бу-
рун, Ҳут аввалида иззат, шараф ялови остида 
Насаф томонга караб жўнади? Бахор пайтида 
Нахшаб7 7 2 ва Ҳузор атрофнда сайду шикорга 
мутаважжиҳ бўдци. 

Аммо, жахон шаҳзодаси, соҳибқирон қў-
шини қайтгандан кейин, меҳржоннинг ҳамма 
кунларида Балх доруссалтанатида қарор топ-
ди. Қишнинг аввалида атласпўш фалак қиш 
совуғидан булут синжобини7 7 3 ўз устига спган 
эди, тоғу сахро эйвак, қоқум7 7 1 пўстидан пўс-
тин кийган эди. Зардак чўли7 7 5 томонига бо-
риб ов овлашга иродаси жиловини бурди. Чун-
ки у ноҳиялардаги ваҳший ҳайвонлар бу биё-
бонга жамъ бўлар эдилар. Зафар огоҳли си-
поҳ умидининг орқаси ул хазрат ёрдамига таян-
ган эди. Бу бепоён биёбоннинг ҳаммаси сув 
юришли, ўт суръатли, елпой отлар туёғи ости-
да поймол бўлди. Ўқнинг тезучар лочинлари 
камон қарғаси ошёнасида жилва қилди. Сув 
тусли ханжар хавфидан саҳро ҳайвонларининг 
дили қон бўлди. Тош ёрувчи пайконлар ғун-



часи мушкин нофа оҳулар қони рангидан ло-
ла ундирди. Сайдлар кўзидан қон чашмасини 
оқизди. Сўзнинг қисқаси, қиш бўйи у бепоён 
чўлда беҳисоб сайду шикор қилишардилар. У. 
кенг водийни ҳар турли ов овлайдиган жони-
ворлардан бўшатдилар. Иқболли шаҳзода ов 
овлаш завқидан, сайд этиш шавқидан кўнгил-
ларини бўшатгач, қайтиш яловини саодат ос-
мони авжига кўтарди ва рабиъ ул-аввал ойи-
нинг охирларида^^давлат қароргоҳига, ҳаша-
матли маснад марказига келиб тушиб, иззат 
такягоҳида ором олди. 

ҲАСАНБЕК УМАРИЙНИНГ ШОХНАЗАР ДЕВОНА 
БИЛАН ЖАНГ ҚИЛГАНИНИНГ БАЁНИДА 

Бу вилоятда олий ҳазрат Бухоро дорил-
мулкига ташриф қадам қилган пайтларда жа-
ҳон шаҳзодаси Абдулмўмин султон Зардак чў-
лида сайду шикор рақамини тортарди. Бадах-
шон кишиларидан қалби қоронғу кечадан ҳам 
қоронғуроқ бўлган мулла Бобо Вали777 деган 
бир киши улуғ кубравия тариқатида778 ўзини 
шайх ва пешво тутарди. У Ҳасанбек Шайх 
Умарий билан иттифоқлашиб, фитна қўзғаб, 
атрофига жуда кўп тоғликлар ва саҳройи халқ-
ларни тўплаб, Кишм атрофидан то Бешагоҳ 
довонигача бўлган жойларни босди. Вилоят 
ҳукмдорлиги билан Шоҳназар девона мумтоз 
эди, унга Бадахшон вилоятида турган нусрат-
ли аскарлар келиб қўшилгунча бўлмасдан, тез-
лик қилиб ўзи билан бирга бўлган жамоалар-
ни олиб душман томонга отланди. Тўхтовсиз 
иродаси жиловини давлат душманлари томо-
нига бурди. Юқорида айтилган довон бошида 
фитна қўзғотувчи душманлар билан унинг ўр-
тасида тўқнашиш рўй берди, икки ўртада қат-
тиқ жанг бошланди. Тоғлиқлар эса кўпчилик-
ни ташкил қиларди. Соат сайин уларнинг ҳу-
жуми орта борди. Шунга биноан Шоҳназар 
девонанинг одамлари ундан юз ўгирдилар. 
Шоҳназар девона то жони танида, томири ба-
данида бор муддатда мардоналик кўрсатди, ку-
чи етганича жанг қилди. Охири осмони қазо 
иқтизосича оёғидан йиқилди, оёқ ўрнига бош 
қўйди. Унинг одамлари қочиш йўлини тутди-
лар. Душман жуда кўп асбоб-аслаҳа, туя, от-
ни ўлжа олди. Бу ғалабани ғанимат билиб, у 
жойдан Кобулга, балки Ҳиндистонга жўнади. 
Бу хабар барчанинг додига етувчи хоқоннинг 
қулоғига етгач, шарафли хотирига оғир ботди. 

Заруратдан Кишм ҳукуматдорлигини Шоҳна-
зар девонанинг укаси Ҳафиз Алига берди ва 
мартабасини ғоятда юқори кўтарди. Хоқоннинг 
ўзи Жавзонинг охирида Нахшаб ва Ҳузор ат-
рофларида сайду шикор томошаси билан маш-
ғул бўлди. Ҳилолсимон779 узангисини Балх то-
монга қараб ҳаракатлантирди. Жайҳун суви-
дан яшин ва елдек ўтиб, у томонга йўналди. 
Фалак даражали шаҳзода хоқоннинг истиқбо-
ли учун дарё бўйига қараб чопди ва шарафли 
мулоқот тугал бахт топди. Хоқон жумод ул-
аввал охирида780 Балх вилоятига ҳозир бўли-
ши шарафи билан мушарраф бўлди ва ўз ода-
тича у пок шаҳардаги файз таратувчи мазор-
лар зиёратига ҳожатмандлик юзини кўйди ва 
чин ишонч билан ҳожатмандлик шароитини 
тақдим қилиб, барча фақиру мустаҳиқларга 
назрлар ва чексиз садақалар берди, инъом-
икром эшигини уларнинг умид орзуси юзига 
очди. 

У вилоятда ва унинг ноҳияларида сайр қи-
либ юрган пайтида бахтли фарзанди Абдулмў-
мин султон билан суҳбатда бўлиб, қутли дав-
лат, зафарли бахт билан жониворларни учи-
ришга майл кўрсатди. Гоҳо ов лочинлари ка-
мондан отилган ўқдек улуғ хоқон қўлидан 
учарди. Учишда унга Насри тойир ҳамроҳлик 
қиларди. Ўз навбатида юз оҳуни сайд қилади-
ган жонивор яшиндек жойидан сакраб, ғайрат 
ўтини оҳу жонига ташларди. Даштни эса сайд-
лар қонидан бўярди. Ҳавонинг ғоятда иссиқ-
лиги ва иссиқнинг ўткирлигидан кўнгилни ов 
овлаш фикридан холи қилди. Ҳумоюн сифат-
ли шаҳзода шодлик, хурсандлик бисотини 
ёйиб, подшоҳона тўйлар Кайхусравона базм-
лар муҳайё қилди. 

Бахтли халқларга айшу ишрат учун жар 
солди. Шавқ-завқ, шодлик овозасини фалак 
авжидан, Муштарий чўққисидан ўтказди. Шав-
катли хоқон суҳбатдан фориғ бўлгач, мамла-
кат тадбири, йўллар, манзиллар эминлиги ху-
сусида сўз очди, чунки Бобо Вали воқеаси 
пайдо бўлишидан кўнглида малолат ғубори бор 
эди. Шунга биноан, ҳашаматли, шон-шавкат-
ли амирзода Дўстим баковулни амирлар инти-
зомига олди. 

Душманнинг қулоғини бураш ва душман-
ликка мансуб фирқаларга танбеҳ бериш учун 
уни Кўлоб томонга юборди ва у бепоён мамла-
катни унинг маоши ёрдами учун тайин қилди 
ва унинг риоясига кўнгил қўйди. Қутли ни-



шон султон, яъни Ўзбек султонга Кўлобни 
бошқа иқтоъларига781 қўшиб берилган эди, хо-
қон кўнгил сўраб унга мактуб юборди. Ик-
кинчи куни мамлакат пойтахти Бухорога 
кайтиш яловини кўтарди. Хазон мавсуми, меҳр-
жон пайти, куз фасли эди. Хазон фарроши 
боғу бўстон саҳнасига тўкилган япроқлардан 
зарбофт бисот, яъни палос ёйиб ва ҳар томон-
га етти рангли деболар солган эди. Шу пайтда 
Жайҳундан ўтиб, асл маркази Бухорога мута-
важжиҳ бўлди. Йўлдаги пайтда шаввол ойи782 

иззатли ва иқболли жамолини кўрсатди. Ис-
кандарнасаб подшоҳ Қарши атрофида рама-
зон ийдини адо қилди. Ийд куни ва ул шод-
лик мавсуми тугагач, сайд қилиб, улуғ қарор-
гоҳга келиб тушди. Иззат, мансаб тахти усти-
да қуёш, ой каби такя қилди. Бирмунча кун-
дан кейин совуқ сипоҳи, қиш лашкарининг 
хабарчиси юз кўрсатди, бўстонларнинг сабза, 
райҳонларнинг торожи қасдида талон-торожга 
қўл узатди. Бу вилоятда совуқнинг шиддати, 
ҳавонинг совуқлиги шу даражага етдики, 

Б а й т: 

«Ҳо» ҳарфи ҳалқумидан лабига келса, 
Шу онда «то» харфидек тугун бўлиб қоларди. 
Гўё тоғ бошига қоқумдан кулоҳ қўйилган, 
Чўғ эса санжобдан тўн кийган эди, 

соҳибқирон хоқон тамом қишни саодатнишон 
марказида, яъни Бухорода ўтказди. Инъому 
эҳсони булутидан тамоми халқнинг умиди экин-
зорини суғориб, сероб қилди ва яшнатди. 

Б а й т: 

Булутнинг вужуди сувсиз қолгач, 
Момақалдироқ шох саховати дастидан нолага 

киради. 

Тўққиз юз тўқсон тўртинчи йил муҳаррам, 
сафар, рабиъ ул-аввал ойларида783 иқбол сал-
танати бошланган иззатли, улуғлиги доираси-
нинг нуқтаси бўлган Бухоро дорилмулкида 
қишлади. Доимо атрофидаги подшолардан, ҳар 
бир ноҳиядаги гарданкашлардан огоҳ бўлиб, 
суруштириб турди. 

НУСРАТЛИ ХОНЗОДАНИНГ, ЯЪНИ АБДУЛМЎМИН 
СУЛТОННИНГ ОВ ҚИЛИШ УЧУН ЗАРДАК ЧЎЛИГА 

БОРГАНИ ВА У ЕРДА СУЛАЙМОНШОҲНИНГ 
ТОЛИҚОНГА ҲУЖУМ КИЛГАНИНИ ЭШИТИБ, У 

БИЁБОНДАН ҚАЙТГАНИ БАЁНИДА 

Ўша йили яна қазою қадар қудратли шаҳ-
зода қишнинг кўп қисмида Зардак чўлида нус-
рат нишонли сипоҳлар билан ов қилди. Баҳ-
ромдек ов овловчи хйзматкорлар ўша дашту 
саҳрода кўп жониворларни бандга тортдилар. 
Шундайки, ҳар хилдаги ҳайвонотларнинг иж-
тимоидан, жониворларнинг кўплигидан «ваҳ-
ший ҳайвонлар маҳшар бўлгдн вақтида»784 де-
ган оят кўриниб турарди ва ҳазрат шаҳзода 
ҳам чопқир отини ўрнидан қўзғотиб, жилвага 
солди, майдонга кириб ғоятда кўп ов овлади. 

М а с н а в и й : 

Фалак қадрли олий хонадон султони, 
Муборак юзли, атоқли шоҳлар шоҳи, 
У даштда ҳайқирган қоплондек, ё сакраб 

остига овни босган йўлбарсдек бўлди. 
У сайдгоҳ шоҳ ўтгач анбарнок бўлди. 
У ов овлаш жойи, зафарли овчилар дастидан 

ўтловчи жониворлардан холи қолди. 
Ёввойи сигирлар териси бошидан қуйруғигача 

олтин пайкон билан жилваланди. 
Шоҳлар шоҳи камонини узукдек эгиб, ҳар бир 

ўқни овга отарди, 
Қайси жойдаки камони ўқ узса, унинг 

хавфидан ранглар сариқ тусга айланарди. 
Қаддини баланд кўтариб, юзини равшан қилиб 
ёввойи сигирлар сағрисини бир-бирига уларди. 

Султоннинг муборак хотири ов овлашдан 
тўхтагач, иродаси яловини давлат қароргоҳи 
томонига қараб кўтарди. Йўлда кетаётганла-
рида ҳар нарсадан огоҳ хабарчилар келиб, дар-
гоҳга яқин бўлган кишилар воситаси билан, 
арзини қуйидагича етказдилар: «Сулаймоншоҳ 
кўп йиллардан бери Бадахшоннинг ҳамма ви-
лоятларига ҳукмрон бўлиб келган эди. У яна 
исён сўзини қайтадан эълон қилиб, ёғийлик, 
саркашлик ўтини алангалантирмоқда; зулму 
адоват ўти шуъласини осмон чўққисидан, бал-
ки Зуҳал айвонидан ўтказди. Жуда кўп ас-
кар, ғоятда шукуҳли сипоҳлар билан бирга 
Бадахшон қабилаларидан, хизматкор навкар-
ларидан, Кўлоб ва Хатлон вилоятининг қиш-
лоқ халқи ва тоғликларидан жуда кўп киши-
ларни йиғиб, Толиқон яқинига етган эмиш», 



деди тавочи. Бу воқеанинг кулфат асарли ха-
бари султоннинг олий қулоқларига етишгач, у 
жойдан Мовароуннаҳрга, Баҳром ғалабали ота-
си олдига бу хабарни етказди. Чунки тездан 
бу томонга юлдуз сонли сипоҳлар, зафарли 
аскарлар ва кўшинни юбориб; «Душман ҳу-
жумини дафъ қилиб, мухолифлар издиҳомини 
тарқатсинлар», деди. «Тангри таваккал қилув-
чиларни ёқтиради»785, деган оят мазмунича, 
катта-кичик ҳамма борлицнинг холиҳита тавак-
кал қилди. 

М а с н а в и й: 

Сулаймоншох эса интиқом олувчи йўлбарс, 
Жанг вақтида арслон каби маст, 
Чақиндек чақнайдиган қиличини туғ қилиб, 

аямасдан ўт очади, 
У хозир ҳисобсиз аскар билан Кишм томонга 

етиб келиб, чалқаниб турмокда. 
Агар унга сенинг қиличинг чақинидан офат 

етмаса, фитнасининг ўти тобора 
алангаланаверади. 

Агар сувни бошидан тўхтатилмаса, унинг 
селобидан жахон хароб бўлади. 

Агар шоҳ иқболининг қуёши ул вилоят 
буржидан бош кўтарса, \г вилоят тунини 

кундузга айлантирса, 
У пайтда симоб билан суғорилган қиличдан 

душманлар совутининг темири сув бўлиб 
оқади. 

Шаҳзода тўхтовсиз, баҳонасиз, фикру ан-
дишага тушмай, ғоятда зийнат ва ҳашамат би-
лан у жойдан, иродаси жиловини жилвага кел-
тириб, тўртинчи иқлим нойтахтига, яъни Балх-
га келиб тушди. Давлат арбоблари ўзига тегиш-
ли мамлакат аъёнларини чорлаб дурсочар ти-
лини гўзал баёнотга очди. Уларнинг хуши қу-
лоғини сўз зийнати билан зийнатлади. Бу сўз-
нинг мазмуни шулки, «Ҳаммаларингиз муайян, 
муқаррар ва мубайяндирки, Сулаймоншоҳ ет-
миш йилдан ортиқ Бадахшон вилояти ҳукумат-
дорлигини ўз тасарруфида тутиб келди. 

М а с н а в и й: 

Ҳашамати, шону шавкати, иззати Гев билан 
Гударзнинг ёнига ҳам келтирмас эди. 

У эски йиртқич бўри, балки у эски ғариллаган 
йўлбарсдир. 

Бутун умрида қон тўкиш водийсида парвариш 
топган, 

Ҳеч бир вақт фитна қўзғатиш саҳросидан 
юз ўгирмаган. 

Маълум ва машҳурдирки, унинг ўтказган 
вақти ва кўрган ҳаётида душман билан етмиш 
икки марта саф тортиб жанг қилгани рўй бер-
ган. Аммо уларнинг кўпида фатҳ, зафар унинг 
томонида бўлган. Ғараз шулки, иш шундай 
бўлгач, у осонлик билан бу мамлакатдан қўл 
тортмайди. Бирданига тож-тахтдан кўнгил узиб, 
эхтиёжсизлик рақамини умид саҳифасига ёз-
майди. Эндиликда дурусти шулки, бундан ор-
тиқ саркашлик оёғини у чандиқ бошига қўйиб, 
туғёнчи тўдалар боғи жамоаларини ёнига олиб, 
фитна қўзғотувчилик этагини тутмасидан ав-
вал зулм ва истибдоднинг додини бериш ва 
унга муносиб жазони қучоғига қўйиш лозим», 
деди шаҳзода. Номдор шаҳзода у олий маж-
лисда ва қутли мажлисда бу бобда узун бир 
фаслни тугатди. Улар даргоҳ яқинларнинг ва 
шавкатли, улуғ даражали амирларининг фик-
ри қулоғини фойдали ҳикоялар жавоҳири бе-
заги билан безаб, «подшолар сўзи — сўзлар 
подшоҳидир» дейилган, кўнгилни ёқимли сўз 
дурлари билан тўлдирди. Баҳром нишонли та-
вочиларни Балхнинг ҳамма вилоят ва тобе ер-
ларига юборди, токи, улар бу зўр воқеа ва 
катта бир ҳодиса суратини очиқ кўрсатсинлар, 
андак муддатда катта сипоҳ, сону саноқсиз 
аскар йиғиб, қутли қўшин ҳузурига келсинлар. 

ИСКАНДАРНИШОН ҲАЗРАТ ШАҲЗОДАНИНГ 
МУХОЛИФЛАРИНИНГ ДАФЪИ УЧУН БАДАХШОН 

ТОМОНИГА БОРИШИ БАЁНИДА 

«Тангри жиҳод килувчиларни жиходга бор-
май ўлтирувчилардан ортиқ қилди» ояти786 

мазмуни маърака ўртасида, дин мужоҳидлари-
нинг муборак дилларига махфий ва пинҳон 
бўлиб қолмасунки, «Тангри ёрдами билан хоҳ-
лаган бандасини қувватли қилади»787, деган оят 
мазмунича, давлат арбобларининг иззати, шав-
кати туғининг тасмасига фатҳу рақам ели эси-
ши инъом қилувчи банданавоз подшоҳ, яъни 
Тангрининг иноятига хосдир. Сипоҳнинг кўп-
лиги, аскарнинг сону саноқсизлигига боғлик 
эмасдир. Мансаб ва шавкат эгаларининг гул 
бутасида зафар ғунчасининг табассуми, яъни 
очилиши дўстнавоз ва душмангудоз788 султон-
нинг, яъни Тангри лутфи елининг табассумига 
мансубдир. Жанг аслаҳасининг ортуқлигига ва 



ҳарб асбобу олотининг кўплигига боғлиқ эмас-
дир. Улуғ Тангри айтади: «Айт, эй Пайғам-
бар, хоҳлаган одамингни азиз қиласан ва хоҳ-
лаган кишингни хор қиласен, яхшилик қудра-
тинг қўлидадир. Албатта, сен ҳар бир нарсага 
қодирсен»789. 

Б а й т: 

Кимда-ким унинг ишини Тангри битирса, 
Унинг аскар ёрдамига эхтиёжи қолмас. 
Кимда-ким унга пок Тангри дўст бўлса, 
Бутун жаҳон аҳли унга душман бўлса нима 

парвоси бор? 

Бу тақдирнинг муқаррари ва бу тахрир-
нинг мунаввари шулки, Баҳромойин тавочи-
лар, ғазабли, кина қўзғотувчи ясовуллар атро-
фу ноҳияларга чопдилар, улар Балх вилояти-
нинг ҳамма жойига сочилган зафар асарли си-
поҳни ҳозир қилиш учун боришга жилов бур-
дилар. Теварак-атрофдан улуғ манқабатли 
амирлар, зафарнишон суворийлар гуруҳлари 
кетма-кет ва узлуксиз осмон мартабали пойтахт-
га келишлари, муборак ялов соясида интизом 
билан тўда-тўда бўлиб туришлари лозим эди. 
Шавкатли подшоҳ ҳам ўзига бахту давлатдек 
муборак рикобида, чин кўнгил билан ва собит 
қадам бўлган озгина киши билан қиш ўртаси-
да, ҳавонинг ғоятда совуқ пайтида душман то-
монга қўзғолди. 

М а с н а в и й : 

, . • • 

Душман ҳолидан хабар топгач шох 
Қутли чодарни ойга еткизди. 
Осмонда чақнаган юлдуздек, 
Ўч олиш томига чақнаган отини сакратди. 
Бошида олтин тожи билан от устида жилва 

қилиб, 
Қуёшдек баланд тоғдан бош кўрсатди. 
Субҳдек соябони осмондан баҳра топиб, 
Офтоб чўққисига чодир тикди. 
Агар ўқдони билан белини зийнатласа, 
Гўё қанотини ёйган қорақушми, дер эдинг. 
Унинг бошидаги зийнати олтин дубулға эмас, 
Балки бошига соя солган Ҳумодир. 
У сипоҳ бошлиқларини юборгач, 
Гўё ой билан юлдузлар яқинлашди. 

Сулаймоншоҳ ва Ш о ҳ р у х султонлар илга-
ри ф а л а к гардишининг тақозоси, соҳибқирон 

давлатининг кучу қуввати билан Бадахшон ви-
лояти, Хатлон мамлакатини қўлдан бердилар. 
Ғоятда ҳаяжон билан, саросимага тушиб Ко-
булга ва Ниҳованд790 тоғларига қочишга юз 
қўйишидан кейин, подшоҳ ҳазратлари ҳар бир 
вилоятга шавкатли ҳокимлар тайин қилди ва 
ҳар бир ноҳияга кўп аскар қўйиб, ўзи жаҳон-
паноҳ шаҳзода ҳамроҳлигида, комрону комёб-
лик билан иззат ва шавкат маркази томонга 
зафарнишон яловини кўтарди. Аммо душман 
ҳамма вақт ўзига мерос бўлиб келган вилоят-
ни иккинчи марта ўз забтига ва тасарруфи 
остига олиш пайти келишини кутиб келарди. 
Умид уфқидан бахт гўзали мурод юзини қа-
чон кўрсатади, деб пойлардилар. Иттифоқо, 
ўша кунларда, олий ҳазрат қор кўп ёғиб, қиш-
нинг қаттиқ бўлганлигидан, совуқнинг шидда-
тидан осмон қадар яловини ва ором туғини 
Бухоро дорилмулкида барқарор тутди. Жа-
ҳонпаноҳ шаҳзода эса сайду шикорга камоли 
берилганлигидан, ов қушларидан қарчиғай, 
шунқор (лочин), чарх (этолғу) ва шоҳин каби 
ҳар хил ов қушларини олиб Зардак чўли то-
монга жўнаганда, Бадахшон вилояти эгасиз ва 
сақловчисиз қолган, деб эшитди. Бу ҳолни зўр 
ғанимат билиб, рабиъ ус-соний ойи охирида791*— 
Кобул вилоятидан чиқиб, тўхтовсиз, баҳона-
сиз ва андишасиз фикр, ғоятда зеб-зийнат ва 
шон-шавкат билан Бадахшон вилоятига жўна-
ди. Бадахшон фатҳ қилинмасдан илгари жон 
олувчи ўқлардан, куч-қувватли сипоҳларнинг 
оташнишон найзалари хавфидан узоқ туриш-
ни истаб, Кобул ва Ҳиндистон томонга қочган 
Баҳоуддин Муҳаммадхон бирмунча шавкат 
асарли аскар билан жанговар, фитна қўзғо-
тувчи тоғликларни олиб Кишм атрофи билан 
Толиқонга ўтиб, ундан манзилу марҳалаларни 
кесиб ўтиб, Гуликон чорбоғига тушди. У ер-
дан Толиқонгача тахминан беш тош эди, у 
жойга келиб турди. Бу томонга келадиган йўл 
устига мазкур Баҳоуддин Муҳаммадхон Сом 
Наримонга, Рустами достонга баробарлик қи-
ладиган, балки улардан ҳам ортиқлик ялови-
ни кўтарадиган уч минг аскарни тайин қилди 
ва бориш-келиш йўлини тўсди. Бу воқеанинг 
воқеъ бўлиши ва бу ҳодисанинг пайдо бўлиши 
ҳамма жойда шуҳрат топгач, Толиқон ҳокими 
шижоат нишонли Маҳмуд султон, Қундуз ва 
Бақлон волийси Динмуҳаммад султон ва Жул-
ма ўғлон, Шоҳмуҳаммадбий олачопон, Қидош 
дўрмон, Наҳой дўрмон, Гулобод баҳодир би-



родарлари билан ва Хуши оталиқ биродарла-
ри билан ва булардан бошқалар ҳам бор эди, 
уларнинг тўдаси икки юзга етарди, Толиқонда 
йиғилишдилар. Машварат йўлини, кенгаш, мас-
лаҳат дастурини тутишдилар. Жуда кўп тор-
тишувдан, ҳисобсиз можаролардан кейин, ҳам-
маларининг дили ва тили бир бўлиб, шу қа-
рорга келдилар: «Лойиқ ва муносиби шу кў-
ринадики, султон ҳазратнинг қўшинлари етиб 
келмасдан илгари, душманга қарши бориб, 
унинг ҳолидан хабар олиб, ҳазрат султон то-
монига борайлик». 

М а с н а в и й : 

Кечанинг анбарнок кокилидан жахон юзи 
ғолия792 рангли бўлди, 

Ой шаҳсувори кетидан фалакка қора парда 
ёпти. 

Ғайб шабдизи'93, яъни кеча жаҳон сахнасини 
қоронғулик тўзони билан тўлдирди. 

Жанг ойинини тузувчи Баҳром шарқ 
Афросиёби қасдига тушди. 

Барча амирлар тез юришни сабо елидан 
қарз олиб, ошиқиш билан ҳаракат қилишни 
шамол пайкидан ўрганиб, душман томонга юз 
қўйдилар, ижтиҳод қадамини ул инодли сар-
каш фирқалар бошига босдилар. Ўша кечаси 
бутун кеча бўйи оёқни узангидан узмадилар, 
жиловни қўлдан бермадилар. Тонг отгач, фа-
лакнинг зафарли жанговар шодлиги, Мину-
чеҳр юзли Жамшид, яъни қуёш ер юзини эгал-
лаш қасдида заррин яловининг ой нишонини 
забаржад нақшли осмон қалъасига кўтарди. 
Жон олувчи қилич ёрдами, чақин таъсирли 
найза захми ҳабаш аскарини, қора рангли си-
поҳни, яъни қоронғуликни тамоман тарқатиб 
юборди. 

М а с н а в и й : 

Субҳ шарқ шоҳи тарафидан ҳужумга ўтгач, 
Юлдузлар сипоҳи ҳалокатга учради. 

Иккинчи куни фалак ҳукмрони қуёш кина 
ўтидан юзини равшан қилган ҳолда зулмнинг 
темир тиғини қўлга олиб, тез чопувчи ола от, 
яъни кеча билан кундуз устига чиқди. Гули-
кон йўлларини сақлаб туриш Баҳоуддин Му-
ҳаммад зиммасига юкланган эди, улар Гули-
кон мавзеига етишдилар. Тўхтовсиз интиқом 

қиличини янги қинидан суғуриб, Рустамлик 
тасаввури чинийни гумон пешонасига келти-
риб, ғалаба билан у мутакаббир, гарданкаш 
фирқага ботирлик ҳолатда даст қўйиб, таҳлил 
ва такбир демак ғулғуласини дўнгалак осмон 
авжига етказдилар. «Улар билан жанг қилинг-
лар, Тангри уларни сизларнинг қўлингиз би-
лан азоблайди ва уларни расво қилади. Улар-
нинг устидан сизларга ёрдам беради»794, деган 
башоратли оятни ул зафар фурсатли субҳ вақ-
тида жанговар баҳодирлар, қалъа очувчи, душ-
манни бандга тортувчи ботирларнинг жон қу-
лоғига еткизди. 

М а с н а в и й : 

Куч-қувват енгидан жанговарлик қўлини чи-
қариб, зафарнишон сипоҳлар устига ташлан-
дилар. Сўнг икки ўртада қаттиқ жанг бўлди. 
Найза уриш, қилич чопиш бир муддат давом 
этди. Тангри инояти насимини «ёрдам йўк, 
агар бўлса Тангри тарафидан бўлади»795, де-
ган ваъдагоҳдан қўзғалиб, у бахтли жамоа-
нинг юзига эсди, мурод гули Тангри гулшани-
дан, яъни «агар фатҳ истасанглар албатта фа-
тҳ сизларга муяссар бўлади»796, деган ваъдаго-
ҳидан очилди. 

Б а й т: 

Нуроний шаркдан зафар тонги отди. 
Ғаразлиларнинг қора туни ёруғликка айланди. 

Жангда зафар қозонувчи салоҳланган 
далирлар, 

Ўткурлик, қаттиқликда пўлоту тошдек 
баҳодирлар, 

Жанг истовчи ғазабнок бўрилар, 
Йўлбарс овловчи ўткурхўй қоплонлар, темир 

остига кирган йўлбарслар, 
Отланган ҳолида булутдек тоғ томонида пайдо 

бўлди. 
Жанг яроғини қўлга олиб, ботирлик ва шиддат 

билан душманга ҳужум бошлади. 
Қошини керган баҳодирлар камонини қўлига 

олиб, 
Ўқдонидан ўқ уздилар. 
Душманлар ҳам тол шаклида хилоф қиличини 

тортиб, 
Найдек мағзи бўш бўлса хам беҳудага лоф 

яловини кўтариб, 
Шижоат қадамини қўйдилар. 



Ул тадбирсизлар тўдасидан кўп халқ ўқ, 
қиличга ем бўлди. Баҳоуддин Муҳаммадхон 
ҳам бир ўғли билан асир тушди. Бўйнида ғул, 
оёғида занжир билан боғланиб келди. Узга 
улуғлар йиқилиб-қўниб, саросима ва саргар-
дон бўлиб, тоғу биёбонларга бошларини олиб 
кетдилар. Жанг майдонидан юз ўгириб, қасд 
қулочини қочиш томонига очдилар. То Су-
лаймоншоҳ олдига боргунларича, зафар қозо-
нувчи сипоҳлар қўрқинчидан ҳеч бир жойда 
тўхтамадилар. Зафар нишонли аскарлар Ба-
ҳоуддин Муҳаммадхонни ва унинг ўғлини, яна 
бир тўда асирларни олиб келиб Искандар да-
ражали, Доро мадороли шаҳзода истиқболига 
чопдилар ва ҳам йўл устида жаҳонпаноҳ хус-
равнинг узангисини ўпиш давлатини топдилар. 
Подшоҳ ҳазратлари уларнинг ҳар бирини шо-
ҳона инояти чанги, хусравона инъомлар уди 
билан кўнглини кўтарди, яхши ваъдалар, рағ-
батли навозишлар билан умидвор қилди ва 
ўзга янги туғилган ойдек рикобини ҳаракатга 
келтириб, улуғ Тангри паноҳи ва ёрдамида, 
иззату иқбол билан бадандиша душман томо-
нига чақнагандек чақнаган, жаҳонкезар сабо 
гардига, тез етолмаган, тезэсар шамол пасту 
баландда тўтиёдек ғуборини топмаган отига 
минди. У от шундай тез юрардики, агар у 
жавлон қилган пайтда дарё юзидан ўтса, ел-
дек юриш таъсиридан сув нақш бойларди. 
Унинг туёғи шу қадар қаттиқ эдики, унинг 
қутлиқ нағали зарбидан тоғу тошлар юзига 
янги туғилган ой шакли тушиб қоларди. 

Қ и т ъ а: 

Ер юзи унинг изидан ҳилол шакли билан 
тўлди. 

Осмон юзи унинг юришидан тўзон билан 
қопланди. 

Гўё у тоғ суратидаги ел, ёки ел оёқли тоғ эди. 
Балки булут билан ўралган чақин, ёки 

чақиндек булут эди. 

Хоқон агар даштдан ўтса осмон ундан хи-
жолатда, агар саҳрога кирса дарё ундан уят-
ли, жанг пайтида у йўлбарс кўзига сакрарди. 
Сайд вақтида гоҳо дашт оҳусини қувиб етар-
ди. Олтин эгар, айилини тортиб булутдек жўш 
урувчи момақалдироқдек хуруш қилувчи, ўқ 
қўлли, пайкон қулоқли оти устига миниб жў-
нади. Зуҳал мақомли подшоҳ жумод ул-аввал 
ойи бошида797, Кишм атрофиким, у ҳийлакор 

ва маккор жамоанинг тўпланган жойи эди, у 
жойга етди. Зафар нисбатли аскар билан у 
жанговар тўданинг баробарига бахту иқбол би-
лан келиб тушди. Чодир, боргоҳ саропардала-
рини ой манзили яқинига тикди. 

М а с н а в и й : 

Подшох сипоҳ билан йўл тўзонидан чиққач, 
У пайтда саҳролар, тўқайлар, маҳшаргоҳ 

тусини олди. 
Осмон авжида қуёш кўтарилгандек, 
Гўзал чодирлар баланд кўтарилдилар. 

Кечаси шом сипоҳи сайёраларининг под-
шоҳи, яъни ой, зафарнишон яловининг ой ни-
шонини кўк рангли қалъа, яъни осмон буржи-
га кўтарди. Шуъла танобидан шуҳратланти-
риш камандини бу дўнгалак қўрғон кунгира-
сига ташлади. Курраи хокдан осмон чўққиси-
га қадам қўйиб, жаҳон майдонини ўз арғумо-
ғига жавлонгоҳ қилдилар. 

Қ и т ъ а: 

У қора рангли кеча қоронғусидан туйнуклар 
тутилган ойдек қоп-қоронғи бўлди. 

Гўё замон саҳрога қийр тўккан ёки осмон 
кўча-кўйларга дуда сочган эди. 

Фикр, ақлу андиша водийсида саргардон 
бўлди. 

Узоқни кўзлайдиган ваҳима зулмат водийсига 
гирифтор бўлди. 

Шамол насимидек бўлган хаёл хабарчиси 
тасарруфдан, 

Фикр жосуси ғоятда қоронғуликдан юрар 
йўлини йўқотди. 

Қ и т ъ а: 

Исён қилувчиларнинг қиёмат кунида номаси 
қора бўлганидек, 

Жаҳон қоронғу бўлди. 

Кеча қоронғулигидан ошиқлар дилидан чиқ-
қан оҳ лабига етолмади. Тангри тарафидан 
қувватланган динпаноҳ шаҳзода жанг майдо-
ни атрофи посбонлар қўйишга буюрди. Жав-
шанли ботирлар, совут кийган далирлар пе-
шонасини тириштириб юз-кўз билан кутиб тур-
дилар. Ҳушёрликка риоя қилиб, эҳтиёт йўли-
га юриб, бир дақиқани ҳам бўш ва бекор ўт-



казмадилар. Шаҳзода сипоҳ бошлиқларини, 
давлат гарданкашларини гуруҳ-гуруҳ чакириб 
тил миСқаби798 билан маъни дурларини тешди, 
инжу тўкар лабларини сўзга очиб, деди: «Ри-
солатнаноҳ, яъни Пайғамбар, у кишига Танг-
рининг чексиз раҳмати бўлсин, айтди: «Аниқ-
ки, Тангри шижоатли бандаларини дўст тута-
ди». Агар сизлар истасанглар, Тангри севган 
бандаси бўлишни истасанглар, шижоат када-
мини далирлик йўлида маҳкам тутинглар, жанг 
пайтида ва жанг майдонида мардоналик қўли-
ни баланд кўтаринглар, токи сизларнинг сав-
латингиз овозаси жахонни тутсин ва ҳамма 
жойда шуҳрат топсин». Кеча бўйи ёлвориш 
пешонасини ерга қўйиб, ниятининг камоли хо-
лислигидан шикасталик, камтаринлик билан 
улуғ Тангри даргоҳига бош кўйиб, яна деди: 
«Эй бори худо! Мен нолойиқ вужудимни под-
шоҳлик маснади, мансабига ва катталик тах-
тига лойиқ деб айтолмайман. Агар фуқаролар 
кўнглини тинчитиш, халқлар аҳволини тарбия 
қилиш менинг тадбирим қўлидан, тасарруфим 
қабзасидан келадиган бўлса, мулкингни менга 
бер. Агар шуидай бўлмаса, кимни хоҳласанг 
шунга бер. 

М и с р а: 

Эй Тангрн, мулкни кимдан хоҳласанг ол, кимни 
хохласанг унга бер!» 

Заруратдан бу баракотли нияти ва бу гў-
зал эътиқоди сабабидан бовужуд ёшлиги би-
ланки, ёши энди л'н олти-ўн еттига етган 
найтида, улуғ султонлар, турк хоқонлари бун-
га тобе, бу ҳаммасига бошлиқ ва ҳамма под-
лгоҳлардан ва \?зга гарданкашлардан мумтоз 
ва мустасно эрди. Ҳар куни, балки хар соат-
да Тангри боргоҳидан иноят асари унинг ҳа-
қида кўпдан-кўп зоҳир бўлиб туради. Давлат, 
иқбол гўзали улуғ Тангри тарафидан ҳар бир 
жангда тезлик билан қарши олади. Сўзнинг 
қисқасн, оқшом аввалида юлдуз сипохли шоҳ, 
яъни ой осмон майдонида ҳоладан чодир тик-
кач, то саҳар вактигача қилич чопувчи баҳо-
дирлар, саф ёрувчи жангчилар жанг андиша-
сида, ному нанг хаёлида б}'лдилар. Жанг ас-
боби тартибига ва олоти интизомига, найза 
санчиш, қилич чопиш дастурига эҳтимом қил-
дилар. 

М а с н а в и й: 

Қачонки жахон кезувчи қуёш тез елувчи ола 
отидан, яъни ксча ва кундуздан 

оқшом тахтига тушгач, 
Ул даштда чодир, боргоҳларини қурди, ой 

қандилидан машъал ёритди. 
Баҳодирлар кечадан то саҳаргача ухламай 

эртага зафар кимга ёр бўлади, айланиб турган 
фалак кимнинг фойдасига айланади? 

Андух, хорлик кимнинг насибаси бўлади, деган 
андишага чўмдилар. 

У кечада ходисалар қўрқинчидан ботирлар 
илтижо билан раҳмат аршидан пастга 

тушмадилар. 

У томонда Шох Сулаймон ҳам ғоятда кўп 
сипоҳ, чексиз аскарни Бадахшон тоғидан, сах-
росидан тўплади. Хатлон вилоятининг водийла-
ридан саноқсиз, қурт-қумурсқадан ҳам кўп ас-
кар йиғди. Улар фалак давронидек кетма-кет 
етиб келмакда эди. Залолат яловини кўтариб, 
жасурлик қиличини осиб, жангу жадал асбо-
бини, харбу қитол олотини тайёр қилди. Кишм-
дан ўтиб, мазкур Гуликоннинг у юзига ўтиб 
бир жойга келдики, унинг бир томони водий 
ва бир томони тоғ эди. Сону саноқсиз, ғоятда 
кўп тошларни йиғиб, аскаргоҳи атрофини одам 
бўйи баробарида ўраб олди. Ўша кечада тун 
бўйи тўрт томони тоғ бўлган ҳайбатли манзил-
ни қўриқчилар маҳкам тутдилар, то тоиг от-
гунча сақлаб туриш шароитини риоясиз қол-
дирмадилар. 

М а с н а в и й: 

Кечалар то тонг отгунча, 
Эртага кнмнинг номи баланд кўтарилади, 

кимга бахт юлдузи ёр бўлади? 
Кимнинг юлдузидан бахтсизлик рўй беради -
Деган андишада бўлишдилар. 

ИККИ ТОМОННИНГ ЎЧМАНД СИПОҲИНИНГ БИР-
БИРИГА РЎБАРЎ БЎЛШПИ ВА ЁМОН ЎЙЛИ 

ДУШМАННИНГ ШИКАСТ ТОПИШИ БАЁНИДА 

Иккинчи куни бу етти манзар осмон қалъа-
сининг волийси, яъни қуёш бошидан оёғигача 
ўзини олтин дубулға, олтин ҳафтон7 9 9 билан 
ясади, олтин найзани, чақиндек қилични олиб 
ҳабаш занги, яъни кеча коронғуси сипоҳи би-
лан жанг қилиш пайида қузғолди. 



М а с н а в и й : 

Саҳар пайтида Рум ғуломи, Фағфур юришли 
отига миниб, 

Найзани, қилични ялов қилнб- кўтариб, 
Ҳабаш сипохини, яъни кеча қоронғусини 

тарқатиб тоборди, 
Субҳ ялови ошкора бўлгач, 
Юлдузлар синфи тор-мор бўлди. 

Фаришта сифатли шаҳзода бомдод намози-
дан кейин ҳожатмандлик юзини Тангри дарго-
ҳига ўгириб, фатҳу зафар талаб қилди. Бешаку 
гумон ғайб оламидан, фаришта тилидан ақли 
қулоғи билан дуосининг ижобат бўлган хабари-
ни эшитди. Сўнгра подшоҳ мақтовли, хиёнат-
сиз, кудуратсиз, пок ҳолда сарви озоддек жанг 
чаманидан бош кўтарди. Душман ҳийла билан 
жанг қилиш учун жиҳод камарини белига боғ-
лади, бошдан-оёк ўзига оро берди. Наргис каби 
бошда олтин дубулғани бошига қўйди. Сероб-
ликдан печи тобга туштан сабзадек, қадди ни-
ҳолини совут, жавшан билан ясатди. Гул шохи 
каби учқунли найзасини жанг тиканидан ўткур 
қилди; қизил тусли қалқонини орқасига осди. 

М а с н а в и й: 

Душман қасдида қаддини рост қилгач, 
Ёмон ўйли душманга бало қўзғолди. 
Олтиндан дубулғаси, қуёшдан кулоҳи, 
Гўё осмон қуёши билан ойни зийнатлади. 
Ботир йўлбарс устига жавшан кийгач, 
Маънида шер суратда бўлди. 
Белига олтин камар боғлаб, 
Қуёшдек бошига жиға санчди. 
Осмон тахтли шох совут остида, 
Гўё булут остидагп қуёшдек турди. 
Шоҳнинг атрофидаги совут қийганлар, 
Ой атрофидаги юлдуздек турарди. 
Қалқони қўли учида, 
Аммо қуёш унга қалқон ўрннда эди. 

Устидаги олтин дубулға қуёшдан нишон бе-
рарди. Олтин қилич, кумуш ханжар билан 
қуёш Жамшидидек белини зийнатлади. Ўрал-
ган камандини гўзалларнинг мушкин зулфи 
толасидек бандини жанг учун ғоятда эътимод-
ли салоҳ ва такягоҳ қилди. 

М а с н а в и й: 

Душман жанг учун белини боғлагач, 
Шаҳзода қуёшдек олтин қиличини белига 

боғладн. 

Душман тўдасини бандига тортиш учун,-
Камандини гўзаллар кокилидек бола камои 

қиладй. 
Ёнидаги ўқ билан тўлган ўкдони, 
Жанг учун гўё ўзига пар боғлаган эди. 
Уқни зихдонига800 қўйгач, 
Унинг ҳилоли заҳрни кафига берди. 
Камони икки бошли аждаҳодир. 
Иқболли подшоҳ жангга тайёрлангач, 
Давлат отига миниб ясўнади. 

Сипоҳ бошлиқлари ва улуғ даргох гардан-
кашлари ҳамда ўзга қон тўкувчи аскарлар ою 
қуёшдек ҳаммаси қилич чопадиган, қалқон ту-
тадиган эди. Симоки Ромиҳ8 0 |дек найзадор ва 
яшиндек ханжарбардор, улар ўт, жўшу ху-
руш билан ўзини тупроққа ургандек душманга 
урдилар. Сув билан шамол кирдоридек совут 
кийган жавшаниўш эдилар. 

М а с н а в и й: 

Агар ғазаб билан тиғ тортадиган бўлса, 
Булут жисмидаги сув қонга айланади. 
Агар у учиб кетаётган қушга қараб отса, 
Миррих билан Аторуд қўрқинчдан титрайдп. 
Агар камандини баландга ирғитса, ёки даштга 

от қўйса, 
Бу томонда балиқ, у тарафда ой ўз жойида 

туриб қолади, 

Ўзга нусратли сипоҳлар, шижоат билан донг 
чиқарадиган аскарлар, хавфидан юлдузлар шо-
хи куёш, фалак сипохи юлдузлар кумуш қал-
қонни кўлидан ташлайди. Қуёш боргоҳининг 
хусрави шамшири ҳайбатидан хар бпр олтин 
ханжари қўлидан қўяди, 

. • 

Б а й т: 
• 

Девни бандга солиш, қалъа очнш бн.тан донг 
чиқарган сипоҳлар эса, 

Баҳодирларни, йўлбарсларни оёғидан 
йиқитадиган қутли фикрли сипоҳлардир. 

У сипоҳлар дубулға, қалқон билан ўзларига 
оро берган. 

Отлари эса чақиндай тез, шамолдек ўткур, 
Буроққа нима хамки, уларга чақиндек 

баробарлнк лофини уради. 
Рахшга нима қувватки, жилва пайтида, 
Соя қуёшга тенглик даъво қилганидек, 
Тенглик даъвосини қилади. 
Узайғи оғирлигидан бўғумларида сустлик йўқ. 



Жилови ҳаракатидан табиатида нафрат йўқ. 
Туёғи нағалидан ер сатҳи янги ой шаклини 

оладиган, 
Ҳаракатидан ҳаво юзини найза тутадиган 

отларга айланиб, 
Олий даргоҳга юз қўйишдилар. 
Бир-бир қарши келиб хизматда ер ўпдилар, 
Тарафдорлик камарини белга боғлаб жон фидо 

қилишга тил очдилар. 

М а с н а в и й : 

Фақат сенинг хукмингга, раъйингга тобемиз, 
Йўлингда ётган хокипойингмиз, 
Агар бошимизга фалакнинг гардишидан қилич 

келса, 
Сендан жонимизни асло аямаймиз. 
Сипоҳлар гуруҳининг итоатини кўргач, 
Уларга юз офарин деди шоҳ. 

Вақтики зафарнишон сипоҳ, ғолиб қўшин-
қўшин бўлиб муборак пойтахтга йиғилдилар, 

М а с н а в и й : 

Сўнгра иқболли подшоҳ отини қўзғотиб, 
Зафар узангисига оёқ қўйгач, 
Эгар усти билан шараф топти, 
Гўё эгар Чин парихонаси бўлди, 
Минган отининг жилва қилишдан бошқа иши 

йўқ эди. 
У шодлик, қувноқликдан бир жойда тўхтаб 

турмасди. 
Қайси жойга кўзи тушса, 
Назари хабарчисидан илгари ўзи тезроқ 

етарди. 
Жилва билан қачонки у йўлга тушса, 
Унинг на сояси ва на ўзини киши кўрмас эди. 
Муборак юзли шоҳ арғумоғи устида, 
Гўё янги ой, қуёш устида тургандек 

кўринарди. 
Ўқдони зийнатидан шукуҳи ортади, 
Гўё у бир Ҳумо, ўкдони эса унинг болу пари 

бўлди. 
Боши устидаги зафарнишон соябони, 
Қуёш устидаги баланд осмондек эди. 
Шавкатли аскарини йўлга солди, 
Улар дарёдек жўш урган, тоғдек салмоқли 

эдилар. 
Ҳар томонда турклар ўқларини камонлари 

зиҳига қўйиб, 
Совутдек ҳалқа уриб турдилар. 
Улар жанг майдонида жавлон уришда якдил, 

Ҳукм юргизиш пайтида Ҳулкардек гавжум 
эдилар. 

Аскарнинг сафи темир остида пинхон бўлиб, 
Искандар саддидек саф тортган эдилар. 
Нағора жанг йўлини очди, 
Довул тинч ётган фитнани қўзғотди. 
Қиёмат овозли карнай жаҳон халқи жонидан 

фиғону нола кўтартирди, 
Ҳар тарафда туғлар қад кўтарди ва хар 

томонда жанг бошланди, 
Интиқом найзалари фалак авжига чиқди, 
Улардан ою қуёш даврасида юпқаланди. 
Гўзаллар бошида гул рангли яловлар, 
Ҳаммаси ўтдек ёнарди ва ўтдан нишон 

берарди. 
Чаман гўзаллари бошидаги қалқонлари, 
Товусдек зулфлари бошларига соябон эди. 

Сўнгра динпаноҳ шоҳ ғалаба қозонувчи си-
поҳларининг шу қадар баланд даражаси, изза-
ти билан жанг майдонига етиб келди. Ши-
жоатли жангчиларнинг «ҳой-ҳуй», «ушла!», 
«тут!» садоси, чопқир отларнинг кишнаши 
айланиб турувчи осмон устига етди. У томон-
да Сулаймоншоҳ ҳам гумроҳлик отига миниб, 
ўзининг хаёл жиғилдонига сиғишдан зиёда, ун-
ча-мунча деб ҳисоб қилишдан ортиқ, кўплик-
да дарё мавжидан ва биёбон қумидан ҳам кўп 
сипоҳларига оройиш берди. Унинг аскарлари 
ашаддий интиқомчилигидан, пайкон тиканини 
найза тирноғини, гул ғунчаси, бўстон сабзаси 
ўрнида тутишарди. Жанг қилишга найза уриб, 
қилич чопишга ғоятда ташналикларидан, тиғу 
олмос ютумини райҳон шароби ўрнида кўз ол-
дига келтиришарди. Уларнинг ҳаммаси совут, 
жавшанни жавоҳир ўрнида, пўлод қалбига ўти-
риб, аждаҳо нишонли найзалардек, жонфидо-
лик камарини тарафдорлик белига боғлаб, қон-
хўрлик пайконига заҳар билан сув бериб, уч 
пайлик камонни билакка, Кайвоний қалқонни 
елкага ташлаган эдилар. 

Б а й т: 

Фариштадек ҳамма поклик даъвосини қилади. 
Аммо, кимда-ким азалда шайтондек малъундир, 
Ёки кирдикори замона ҳашоротидек ва 

саранжомдир, 
Ё табиати фалак ҳаракатидек вазнсиздир, 
Ё Намруддек802 мутакаббирликдан осмонга бош 

кўтаргандир, 
Ё Қорундек803 бахилликдан ерга киргандек, 
Буларнинг ҳаммаси на покликда қолади. 



Қачонки икки томон аскари бир-бирининг 
баробарига етишгач, боди сарсардай, яшил 
дарёдек мавж урди, икки томондан Баҳромни-
шон тавочилар ғазабли, ўчманд ясовуллар ол-
тин чумоқ, кумуш таёқларини қўлларига олиб, 
ел юришли отларига миндилар, жилва қилиб 
ўзларини кўрсатдилар. Чунки бу хилда қи-
лиш саф тузувчилар одати ва қоида-қонуни-
дан эди, уни бажо келтирдилар. Ҳар ким ўзи-
га лойиқ жойга бориб ўрин олди. 

Икки жамоа бир-бирининг муқобилида ик-
ки тоғдек бўлиб турдилар. Суворийларнинг 
отлари туёғи остида ер ўта беқарор эди. Гарду 
тўзон ҳаво юзида бир бошқа осмондек кўри-
нарди. Аммо донгдор шаҳзода томонидан бо-
тир сипоҳлари аввал, 

М и с р а: 

Ботирлар маст филни хартумидек милтиғини 
қўлга олдилар, 

ҳамма сафдан илгарига ўтиб, интиқом олиш 
камингоҳида фурсат кутишиб тўхтаб турди-
лар. Сўнгра улардан камондор, одам овловчи-
лар, ҳар бир бурчакдан чиқиб, жанг пайтида 
жон фидо қилдилар, тез отар камонларини 
жанг қасдида қўлга олдилар. Қалқон чинидек 
пешоналарини тириштириб олдинга ўтишни их-
тиёр қилдилар. У шукуҳсиз жамоа қасдида, 

Б а й т: 

Гўзалларнинг қон тўкувчи мижгонидек ўткур 
найзани қўлга олиб, 

интиқомчилик қасдида, додҳоҳлик мақомида 
туриб совут ҳалқаларидек жангу жадал учун 
кўз очдилар. 

У жамоалар кетидан яна бир тўда ботир-
лар яшил осмон сафҳаси юлдузлар билан му-
зайян бўлганидек, жавоҳирлар билан мунақ-
қаш бўлган, ўткур қиличлар билан белларига 
зеб беришган эдилар. Ут чақнатадиган хан-
жарлар жанг пайтида чақин ва яшин хосияти-
ни изҳор этарди ҳам ўз дастасига букиларди. 
Шоҳ ҳазратларининг ўнг томонида ва сўл та-
рафида Муҳит дарёси кучли шамолдан мавж 
урганидек, жамоа-жамоа бўлиб қилич чопувчи 
турклар, саф ёрувчи жанговарлар, худди одам 
овловчи гўзалларнинг қонтўкар ғамзасидек, со-
вут ва жавшан остида, темирга ғарқ бўлиб 

турдилар. Тоғ шаклида ғоятда ҳайбатли саф 
тортиб, жону қонларини хатарга дучор қилди-
лар. Жанг шакли ва ҳарб ҳайкали ўзини из-
ҳор этгач, икки томондан аскар жамоалари 
ҳаракатга келиб, бир-бирига сарсар шамоли-
дек ҳамла қилдилар. Ҳаммадан аввал шижоат 
нисбатли султон, яъни Динмуҳаммад султон 
Қундуз, Хатлон сипоҳлари билан ботирлик 
отини жойидан қўзғотди. Ўткур қиличини ғи-
лофидан суғуриб душманга ташланди, жанг 
ўтининг шуъласи жанг маърака майдони эта-
гидан шуъла сочиб, осмон чўққисидан ўтди. 
Жанг ўти жанг майдонидан то осмон авжигача 
алангаланди. 

Н а з м: 

Агар султон жангга буюрса бир дарё пайдо 
бўлади, 

У дарёнинг аждаходек мавжи хавфидан кўз 
қони ортади. 

Унинг пари тўзони, мавжи, қилич кемаси, 
Одам кўпиги, жавшан тимсохи, ўт отувчи 

найза ва балиғи олтин пайконли ўқдир. 
Одам ўлдирувчи мардоналарнинг боши у 

дарёда садаф дурдонасидир, 
Лабидаги қон маржондир, тиш эса садафдаги 

дур кабидир. 

Динмуҳаммад султон уч марта душманнинг 
тош билан ўралган истеҳкомига етди, аммо 
ноумид бўлиб қайтди. Чунки душман яжуж-
мажуж804 гуруҳидек ҳужум қилиб, шу қадар 
ҳамла қилдиларки, тўхтаб туришга мажолла-
ри қолмагач, отларининг жиловини орқага бур-
дилар. Подшоҳ махсус сипоҳлар жамоа-жамоа 
бўлиб, Уммон денгизидек жўшу хуруш билан 
жўш урдилар. Худди осмоннинг турк жангчи-
си, яъни қуёшдек ҳаракатли, ўт суръатли ош-
ларини жилвага келтирдилар, қуёшдек қўлла-
рини қонхўр қиличлари, олмос кирдикорлик 
найзалари қабзасига уриб, душманга қарлш от 
қўйдилар. 

М а с н а в и й : 

Икки томондан сипоҳ баҳодирлари жанг 
майдони томон жўнадилар. 

Икки томондан сурон олиб, атоқли баҳодирлар 
ёпирилиб жанг майдонига кирдилар. 

Баҳодирлар сов}т булути остида ғарқ бўлиб, 
чақиндек қилич тортардилар. 



Улардан бир тўдаси жанг сафида ярқираган 
қуёшдай, хаммаси найзадор эдилар. 

Уларнинг ҳаммаси душман қасдига бел боғлаб, 
жон олувчи найзаларини қўлида тутишган 

эдилар. 
Кимда-ким қилич билан боши кесилса, у бош 

иккинчи бошга уриларди, 
Ярқираган чақин булутга ғарқ бўлгандек, совут 

сувига чақнаган қилич ғарқ бўларди. 
Гул рангли тасмалардан найзалар зийнат 

топди, у тикандан, яъни найзадан ўт шиддат 
билан осмонга к\'тарилди. 

Найзалар бирма бир хурмо дарахтидек ошкора 
бўлди. 

У шундай дарахтдирки, меваси одам 
бошидандир. 

Турклар мижгонидек фитнагарликда икки 
бошли найза қон билан ўткир бўлди. 

Қилич мийно чашмасидан ёқут селини оқизди, 
олмос сафҳасига маржон рангини сочди. 

Тутун ичидан ўт кўрингандек, тўзон 
қоронғулигидан қилич зохир бўлди. 

Жаҳонга партав солиб турган қуёш шуъласи 
булут пардасидан кўрингандек, 

Жанг қўзғотувчи найза тил узатиб баҳодирлар 
жонига ўлим хабарини етказди. 

Кўз қорачуғидан ёш ўрнига ариқ-ариқ қон 
оқизди. 

Нусратли сипоҳлар, ботирлик билан маш-
ҳур бўлган диловарлар душманни олдига со-
либ қувиб, уларнинг тош истеҳкомигача етди-
лар. У фитна қўзғотувчи жамоалар қалъа ис-
теҳкомига орқа қилиб, маҳкам туриб олдилар; 
дарёдек жўш уриб, жамоа-жамоа бўлиб, ғоят-
да тоғдек ҳайбатли саф тортдилар, дилларини 
хатарга, жонларини қазою қадарга топширди-
лар. Илондек ўқларини аждаҳодек камонла-
рига қўйиб, ҳужумга қўл узатдилар. Гарду тў-
зон жанг майдонидан кўтарилиб, осмонга чарх 
урди, жанг майдонининг тупроғи саркашлар 
ва гарданкашлар қони ва мияси мағизи билан 
аралашиб кетди. 

Н а з м: 

Зафар талабгорлари ўт устидаги симобдек 
чайқалди. 

Жаҳонга ўт қўйиб куйдирувчиларнинг темир 
қалби ўтдек пинҳон бўлди, 

Анор суви ғалвир устига, 
Совутнинг кичик ҳалқаларидан қон жўш уриб 

қайнаб чикди. 

Қонхўрлар найзаси пайкони фақирлик, 
йўқсулликдек кўкракка қадалди. 

Жангчилар қиличининг боши одамни 
найқамишдек қулатиб, 

Ташналар тили оғзида ўтга тушган лаълдек 
бўлди, 

Дубулға остида миялар ҳавончада янчилган 
сурмадек янчилди. 

Кўзлар эса коса хонасидан хар томонга сачраб 
чикди, 

Гўё жанг майдони нард тахтаси, унинг соқаси 
гардан муҳраси бўлди. 

Сулаймоншоҳ ҳам дарёдан, тоғдан ўзига па-
ноҳ ва омонлик берадиган жой ҳозирлаб, де-
вор кўтарган эди. Узи эса унинг сиртига чи-
қиб ҳужум қиларди. У ботирлик отини ўрни-
дан қўзғотиб, баҳодирлик қанотини ёзди. Ел-
дек тез чопадиган, тупроқдек оғир қўзғолмайди-
ган отлиғу пиёда халқлардан жуда кўпини йи-
ғиб, тўсатдан жанг ўтини ёндирди. Оғир тош-
ли тоғдек оёғини жанг майдонига маҳкам 
қўйиб, юз хил фитналар тўплади. Қачонки 
жаҳонпаноҳ шаҳзода Абдулмўмин, доимо у ну-
фузли бўлсин, сипоҳлар ва мансаб душманла-
ри ҳужумидан хабардор бўлгач, отга минган 
пайтида, ўтдек чақнайдиган жонфидолик пайти-
да, сувдек оқадиган ботир аскарлар тўдасига 
фармон берди, 

Н а з м: 

Жанг ҳаракати пайтида одамларининг ҳаммаси 
ўтдек чақнайди, сувдек окди, 

Ҳилол нишонли камонларини қаҳру ғазаб 
қўлига тутдилар, 

Чақин нишонли ўқларини миҳвар чарх ўқи 
шаклидаги камон ипига қўйиб, 

Гумроҳларнинг мағлуб бўлиб қочишини 
ҳимматларига хулоса, ниятларига қибла қилиб 

олган эдилар, 

қалбларини Тангри ёрдамига, шоҳлар шоҳи 
давлатининг қувватига топшириб ҳаммадан ил-
гари олдинги сафга ўтиб жанг бошладилар, 

Н а з м: 

Йўлбарс каби ботирлар ўқлари ва камонларини 
олиб, 

Душман қони қасдида шу қадар ўқ уздиларки, 
Душман кўксига тегиб, то паригача ботди. 



Жанговар турклар уқи одамни оти билан 
қўшиб тикди. 

Нина ипакли молдан ўтганидек, ўқлари чин 
хафтонидан ҳам ўтди. 

Ўқ қалқондан ўтган пайтида 
Қалқон капгир шаклига кириб қолди, 
Душман жанг хавфидан қочишга қанот ёзди. 
Совут эса захарли пайкон заҳридан, 
Икки юзу кўзидан қон тўкарди. 

Ўша куни тонг отиб турки хитойи, яъни 
қуёш жаҳонни ёритиб турган юзини қон би-
лан ювиб, осмон ўртасига туш пайтига етиш-
гач, икки томон паҳлавонлари ғазабланган 
аридек бир-бирига ёпишдилар, жанг қилиш, 
қилич чопиш, найза уришдан ёқалашишга ўт-
дилар. Кун оғиб завол вақти келгач, зафар 
ели аждаҳо пайкарли ялов сари эсди, андак-
кипа баҳона билан хорлик тупроғи душман 
умиди юзига сочилди. Сулаймоншоҳ жангу 
жадал сафидан чиқиб, умидсизлик билан жанг 
майдонига орқа ўгирди, яъни подшоҳ лашка-
ри хавфидан ва ғоятда қўрқинчдан жанг 
майдонидан қочишга юз қўйди. Чунки чақин 
шиорли қилич хандасидан, жон овловчи хан-
жар табассумидан жанг майдони садосига 
ажал булутидан ўлим ёмғир қатрасидек бў-
либ ёғди. Ғам найзаси йиғисидан фатҳу за-
фар субҳи мийиғида кулди. Бадахшон арбоб-
лари, Хатлон мамлакати бошлиқларидан кўп-
лари ғазаб ўти шуъласидан сувга ўт рангини 
бердилар. Жанг майдони юзасидан елдек 
ўтишди. Қон гирдоби ўртасида, балиқ сувда 
сузгандек, сузишиб қон дарёсига ғарқ бўлди-
лар. Димоғида такаббурлик ели бор ул хок-
сор жамоадан кўпининг ҳаёти дарахти бало 
ўтида куйди. Фано селоби билан бақо кулба-
си хароб ва вайрон бўлди; ўлганлар жони 
пардек пастдан юқорига кўтарилди. Ер юза-
сидан осмон чўққисига чиқиб, асл маркази ва 
ҳақиқий қароргоҳидан қарор топди. 

М а с н а в и й: 

Улардан бири кафидан муроди жиловини 
бериб. 

Ҳавас оти устидан ерга йиқилди. 
Яна бирининг бошидан олтин дубулғаси, 
Лола рангли май жомидек қонга ботиб 

тўнтарилиб тушди. 
Бирининг эса боши танидан, тани бошидан 

ЖУДО бўлди, 

Шунингдек, оири бошидаги тожидан 
айрилди. 

Йиқилиб ётган ўликлар кўринишидан 
Тоғдек, пушта бўлиб кўринарди. 

Машҳурдирки, ўша куни саккиз мингга 
яқин одам олийнасаб шаҳзоданинг ғазаби тиғи 
билан ўлдирилди. Уларнинг бошини танидан 
жудо қилинди: мухолифларга ибрат, бошқа-
ларга танбеҳ учун ҳар жой-ҳар жойда калла-
дан қадди билан миноралар кўтарилди. Танг-
ри фазлининг ёрдами, чексиз файзининг ма-
дади билан жаҳонни ёритган зафар қуёши ях-
ши кун ва порлоқ иқбол соясини ғолиб давлат 
устига солди. Давлат туғи, фатҳу нуерат яло-
ви, кўк осмон авжига, Жавзо буржига бош 
кўтарди. Зафар юлдузининг нури тиғу хан-
жар шарқидан тулуъ қилди. Иззат ошёнаси-
нинг тоқи «насрун азизун» нақши ва китобаси 
билан, шону шавкат айвони фатҳи ошкора ра-
қами билан зебу зийнат топди. 

Н а з м: 

Қиличинг фатхидан бошқага ғилофидан 
суғурилмайди. 

Ўқинг бошқага камондан отилмайди. 
Э, зафар билан мамлакат очган, 
Душманни эса бандига солган, 
Ва Тангри томонидан қувватланиб шахар олган, 
Олтину кумуш бахш этган подшоҳ! 

Мамлакат майдони муфсидларнинг ифлос 
вужудидан пок бўлди. Подшоҳона гўзал асар 
билан донғи, хусравона фахрлар овозаси ет-
тинчи осмондан ўтди. Подшоҳ ҳазратлари эса 
у вилоятнинг зебу зийнатига, равнақ топиб 
яшнашига, жузъий ва куллий ишларига олий 
кўнглини қўйди. Эҳтимоми рақамини ҳожат-
мандлар умиди саҳифасига ва амали тахтасига 
чекди. Мулку, миллат қоидалари халқ хоҳи-
ши тақозосигача ораста бўлди. Дину давлат 
ишлари иродаси андозасигача интизом топди. 

Н а з м: 

Сенинг асрингда жаҳон интизом трпди. 
Кофурнинг80-1 арфа хймояеига эҳтиёжй 

қолмади. 
Сенинг адолатинг соя солга.н мамлакатда 
Қуёш зоҳир бўлса заррадек кўринади. 



Сўнгра фатҳнома ёзиш тўғрисида фармон 
бериш лозим ва жорий бўлгач, тафаккур пе-
шали мунший, дақиқ андишали дабир Аторуд 
қаламини дурафшонликка келтирди. Маъни ин-
жуларини сўз ипига хўб яхшилаб тизди. Энг 
керакли мақсадларни ғоятда мўъжаз қилиб адо 
этди. Иззатли, улуғ даражали жарчилар ша-
молдай учар отларига миниб, фатҳномалардан 
бошларига зеб бериб, ҳар бир томонга жўнаш-
дилар. Тез юришни сарсар елидан ўрганиб, 
фатҳ суратини жаҳон халқи назарида ошкора 
қилдилар. 

Жаҳон аҳлининг бу хабар зуҳуридан ва бу 
асар тулуъидан севинч ва ҳузури моддаси орт-
ди. Айпгу хурсандлиги камолига етди. Бу ишо-
рат башорати роҳат ва фароғат мояси бўлиши 
билан бирга, завқ-шавқ, севинч ва тасаллига 
боис бўлди. Улуғ Тангрининг, исми шарифи 
азиз бўлсин, гўзал лутфи, туганмас фазли би-
лан зафар субҳи умид машриқидан кўрина бош-
лади. Муроди тақозосига мувофиқ ишлар кўнг-
лидагидек бажарилди. Соҳибқирон шаҳзода у 
жойдан қайтиш қасдида мурожаат жиловини 
буриб, бахту иқбол билан қутли яловни кўта-
риб, Балх томонга жўнади. Ҳар бир манзил 
ва ҳар бир мақомда Балх вилояти атрофидаги 
валийлар, ҳокимлар гуруҳ-гуруҳ бўлиб истиқ-
болига чопиб чиқдилар. Адолатли ва инсофли 
шаҳзоданинг оёғини ўпиш бахти билан мушар-
раф бўлиш шарафини топдилар. Балх атро-
фига етишгач, барча акобирлар, ашрофлар, 
мамлакат ва атроф уламолари, бозор аҳлидан 
тортиб ҳар синфдаги халқлар, жумладан, олий 
ҳазрат, баланд манқабатли, қудсий манзалат-
ли, каррубий макруматли806 шайхулислом, ҳо-
зирда инсон тоифасининг йўлбошчиси, акобир-
лар маржаъи, фахрланувчилар паноҳи, мурта-
зои аъзам, мужтабойи807 мукаррам, ҳошимийлар 
хонадонининг808 пешвоси, сиддиқий809 ва фар-
рухийлар сулоласининг810 сараси, ҳидоят нури 
билан нурланган, улуғлик инжуси билан бе-
залган зот, яъни Хожа Али Порсо811, ул зот 
номдор фарзандлари ва барча қадрли авлод-
лари билан истиқбол шарофатини ошиқиш би-
лан бажо келтирдилар. Шаҳзода мақтовига, 
фатҳ табригига тил очиб, подшоҳона марҳа-
мат, хусравона илтифотлар билан ўз тенгдош-
ларидан мумтоз бўлдилар. Подшоҳ ҳазрат ул 
хожагон хонадонининг эътимодлиси ва ма-
шойихларнинг пешвоси бўлган бу олий мано-
қибли хожа қаршисида ниёзмандлик билан кам-

тарлик изҳор қилдилар. Дур сочувчи қўлини 
саховатга очди. Жуда кўп инжу, саноқсиз ол-
тин-кумуш нисор қилдилар. Фойдали насиҳат-
лари, нуктадонлик сўзлари дурдоналарини 
маъқуллаб, ақлу ҳуш қулоғини тўлдирдилар. 
Иккинчи куни шаҳзода у манзилдан ул бе-
мисл ва тенгдошсиз зот субҳидан қуёш шакл-
ли яловини давлат маркази, мансаб ва шавкат 
қароргоҳи томонида кўтарди. Бахту иқбол ва 
комронлик билан жумод ус-соний ойи охири-
да812 Балх доруссалтанатига келиб тушди. Бу 
билан гўё шарқ қуёши раёсат тахти бурчаги-
дан тулуъ қилди. 

Н а з м: 

Искандар боргоҳли, бахтли, зафарли шох, 
Фаридун шавкатли, ғалаба асарлидир. 
Душман тескарилигини синдирувчи ул донгдор 

хусрав, 
Ҳашаматли тахтига ўлтирган пайтда 
Шахар ахли офарин деб табрикка тил очдилар. 
Улар шодлик билан ҳамма шаҳарларни безаб, 
Майин чолғуни, нағмаларни чалдилар. 

ИСКАНДАР НИШОНЛИ ХОҚОННИНГ 
СУЛАЙМОНШОҲНИНГ ТОЛИҚОНГА КЕЛИШИДАН 

ХАБАР ТОПГАНИ БАЁНИДА 

Аммо соҳибқирон ҳазрат Сулаймоншоҳ Ба-
дахшоннинг энг нариги чеккасидан Толиқонга 
келишининг кулфат асарли хабарини эшитгач, 
тўхтовсиз аввалидан нақибликка мансуб Юсуф-
хожа жаноблари муҳофазатига топширилган 
Шоҳрух мирзонинг ўғли Муҳаммад Замон мир-
зо хусусида кўнглини тинчитди. Сўнгра «Бе-
койбий Насаф ва Ҳузор сипоҳлари билан ва 
умдатулмулк Абдулбоқибий Термиз аскарлари 
Ҳисор ва унинг тобелигидан бўлган бошқа ер-
ларнинг зафарасар аскарлари билан жуда тез-
ликда Балхга жўнашга эҳтимом қилсинлар», 
деб буюрди. Хоқоннинг ўзи жумод ус-со-
нийнинг аввалида, Ҳутнинг ҳам аввали эди, 
иззату шараф ялови юзини Нахшаб ва Насаф 
томонига қараб кўтарди. Иродаси қулочини 
сайд қилишга, айниқса бахтли шаҳзода ёрда-
мига баланд кўтарди. Жигдалик ва Ҳузор ҳа-
воси зафарасар қўшиннинг гардидан Хўтан 
мушки ва тотор нофасининг рашкини орттир-
ди. У манзилда, вазири аъзам Қанбарбийким. 
Шаҳрисабз ҳукмронлиги унинг қўлида эди, 



чунки у жой жогирлик8 1 3 йўсунида унга бе-
рилган эди, ошиқиш билан олий остонага ке-
либ оёқ ўпиш шарафини топди ва иззатли маж-
лисда ўз мақомида турди. Одоб оёғини букиб, 
хоқон ҳазратни Шаҳрисабзга бориш билан ша-
рафлантиришларини сўраб у тарафга таклиф 
қилди. Ул ҳазрат унинг илтимосини қабул қи-
лиш тавқеи билан зийнатлади. Иккинчи куни 
сайд қилган ҳолда, иродаси қадамини Шаҳри-
сабз томонга қўйди. Зикр этилган амирзода 
меҳмондорчилик асбобини вожиб ва лойиқ 
бўлган ҳолда тартиб берди ва муҳайё қилди. 
Таомлардан, мевалардан, шарбатлардан хаёл 
жиғилдонига сиғишидан зиёда, унча-мунча деб 
ҳисоблашдан ортиқ бўлган нарсаларни дастур-
хонга қўйди. Мажлисда ҳозир бўлган осмон 
ҳашаматли амирларга ва ходимларга, ҳатто фу-
қарогача, елдек юришли отларни олтин билан 
зийнатланган эгар-жабдуқлари билан тортиқ 
қилиб, ҳар тур ипакли қийматбаҳо ва ҳар хил 
кийим-кечаклар берди. У жойда фалак марта-
бали, бахту иқболли шаҳзоданинг фатҳи ва 
шодиёна кунининг хабари ва бахти қайтган 
душманнинг енгилиши, иқболининг пастлиги 
овозаси етгач, умид ғунчаси шодлик табассу-
ми билан очилди. Хоқон ҳазрат ҳам ўша ман-
зилдан иродаси жиловини буриб, дилбанд фар-
зандининг фатҳининг табриги учун Балх ви-
лояти томон йўл олди. Аммо, иқболли амир 
Қанбарбийнинг кўнглида: «Хоқон ҳазрат меҳ-
мондорчилигидан, зиёфатдан кейин Шаҳрисабз-
нинг боқий қолган ҳосилотини менинг улу-
фам, яъни маошимга қўшиб беради», деб ўйла-
ган эди, бу мақсад ўйлаганидай бўлмади. Бу 
иш кечиктирилди. Хоқон ҳазрат ислом қубба-
си бўлган Балхга жўнаганидан кейин, амир 
Қанбарбий Шаҳрисабзни ташлаб, тўхтовсиз Са-
марқанд томонга, бахтиёр Ибодулла султон ҳу-
зурига бориб, унинг катта амирлари қаторида 
интизом топди. 

Муборак қўшин Жайҳун дарёсидан ўтган-
лиги овозаси ҳаммага тарқалди. Зафар нишон-
ли шаҳзода Балхнинг шарафли зотлари ва ако-
бирлари билан тезликда йўлга чиқиб, улуғ қў-
шинни бахту иқбол билан кутиб олди. Давлат 
тожини бошга қўйган улуғ хоқонни қарши 
олиб, қўлини ўпиш шарафи файзи билан фахр-
ланиб, сарфароз бўлди. Сочиқ сочиш ва туҳ-
фа қилиш йўсини билан жуда кўп туҳфа ва 
ҳадяларни хоқоннинг кимё асарли назарлари-
дан ўтказди. Хоқон ҳазрат давлатманд фар-

зандини чексиз илтифот, ниҳоятсиз марҳамат-
лар билан сарбаланд қилди. Шафқат, меҳри-
бонлик билан бағрига босди. Сўнгра дониш-
манд шаҳзоданинг душман билан ўртасида рўй 
берган жангини суриштирди. Сўнг у жойдан 
ўз дастури ва шавкати билан кўчиб, Балх 
пойтахтига бориб, давлат қароргоҳида, хали-
фалик марказида қарор топди ва Искандар 
сифатли шаҳзоданинг муборак зоти жангдан 
саломат келганлиги шукронасини адо қилди. 
Дарё бахшишли қўлини олтин-кумуш сочишга 
очиб, ҳожатманд фақиру йўқсилларни дарё-
дек бой, тоғдек олтинга кон қилди. Балх ви-
лояти даромадидан ўзига тегишли сақлаб 
қўйган маҳсулотини амирларига қолдириб, қол-
ганини хоқон ҳазратга инъом қилди. У ви-
лоятнинг саҳро халқи, қабилалари, хизматкор-
ларининг ойлик маошларини орттирди. Иқти-
дорли амир Абдуссамадбий Шибирғон вилоя-
тининг ҳокими эди, Қанбарбийдан кейин холи 
қолган Шаҳрисабзга тайин қилди. Шаҳрисабз 
ҳукумати топширилгандан кейин, унга яна бир 
юз эллик минг хоний олтин танга инъом қил-
ди. Шаҳрисабзнинг бошқа даромадини унинг 
учун муқаррар қилди. Хоқоннинг яхши одати-
дан ва суюкли йўлидан бири аввалдан шундай 
эдики, у шаҳарнинг жаннат сифатли ва бара-
котли мазорларини тавоф қилиб, зиёрат қи-
лиш эди. Хожа Абу Наср Порсо8 1 4, ҳазрати 
Сиддиқ, Шайх Шақиқ8 1 5 ва равзаи Султон Аҳ-
мад Ҳазравия8 1 6 каби нур сочувчи мазорлар 
зиёратига бориб, уларнинг руҳониятидан ма-
дад тилади. Эҳсонга қўл очиб фуқарога, мус-
таҳиқларга садақалар берди. Муҳтож, ҳожат-
мандларнинг вақтини чоқ қилди. Сўнгра қа-
димдан у шаҳар султонларининг маскани бў-
либ келган олий аркнинг хонлик тахтига, ха-
лифалик, жаҳонбонлик саририга ўлтирди. 
Теварак-атрофдаги халқлар узилмасдан бирин-
кетин ер ўпиш иродаси билан жаҳон арбобла-
ри, олампаноҳ даргоҳга мутаважжиҳ бўлди-
лар. Қийматли туҳфалар, қадрли совғаларни 
давлат хизматчилари, хоқон ҳазрат аъёнлари 
воситаси билан унга тортиқ қилдилар ва фасо-
ҳат тилини табрик айтишга очдилар. Улар-
нинг ҳар бири мақсадига эришиб қайтдилар. 

Дин паноҳи бўлган шаҳзода иззатли, улуғ 
мансабли хоқоннинг шодлик келтирган қада-
ми учун бахту иқбол ёрдамида тўй тартибига, 
базм расмига ишорат қилди. Жаннат дастурли 
мажлис Чин нақшхонаси рашк этадиган, ба-



ланд осмоннинг ғайирлиги келадиган тусда бар-
но бўлди. 

Н а з м: 
. - • - • • 

Жахон хоқонига султоннпнг тўйи муборак 
бўлсин, 

Чунки у осмон қадрли хоқонга жаҳонбонлик 
тожи ярашди. 

Давлату камол арбоблари, жоҳу жалол ас-
ҳоблари, шодлик палосини солиб, ишратнинг 
додини бердилар. Айшу шодлик, шавқу завк 
эшигини замона юзига очдилар. 

Б а й т: 

Рўй берган хар бир хушвақтликни ғанимат 
бнлгил. 

Ишнинг охири қандай бўлишини ҳеч ким 
билмайди. 

Шу аснода Туркистоннинг бир чеккасидаги 
турган Таваккал султон817 саҳронишин, авбош-
лардан кўп киши билан Тошканд устига кел-
ганлиги, дарвишларга ихлосли дарвишлар ҳам 
унга эргашиб, дарвишлар султони Дўстим сул-
тон8 1 8 аскари устидан ғалаба ва истило қилган-
лиги шуҳрат топди. Мазкур вокеанинг зоҳир 
бўлиши шулки, Таваккал султон хоқон ҳазрат 
Андижон юришидан кайтган пайтда819 зафар 
асарли қўшиндан ажралиб, кўнгли кибру ни-
фоққа тўлиб, Дашти Қипчоқ томонга кетиб 
қолган эди. Кйтобнинг биринчи жилди охири-
да бу сўз мазмуни қайд этилган эди. Дилида 
бузуқлик, ниятида маккорлик борлигига са-
бабли, у нафсоний васваса, шайтоний хаёлот 
билан Туркистон вилоятига ҳужум қилишни 
хотирида тутарди, орзусига эришиш учун узоқ 
масофаларни босиб келиб, журъат ва жасорат 
бошини баланд кўтарди, ч-унки у бу вилоятда 
Сулаймоншоҳ Кобул ва Бадахшоннинг энг на-
риги чеккаеидан чексиз сипоҳ, ҳисобсиз аскар 
билан Толиқон томонига юрганини эшитди. Ис-
лом шаҳзодасининг бахти қайтган душман 
дафъи қасдида жўнаганини, қутли қўшиннинг 
Жайҳун дарёсидан ўтганини эшитди. Пайтни 
мақсадга етишга зўр васила деб билди, фур-
сатии ғанимат деб таниди ва тўхтовсиз боши-
ии фитнаю фасодга кўтариб, саркашлик оёғи-
ни туғён водийсига кўйиб, Туркистон мамла-
катини, яъни Тошканд, балки Самаркандни 

қўлига киргазишни ўзига жазм қилиб жонбоз-
лик найтида якдил турадиган, жанг майдони-
да совут йиртадиган ёшу қарилардан кўп халқ-
ни ўзига ҳамрох килиб иродаси қанотини из-
затли, баланд даражали султон (Дўстим сул-
тон) томонга ёзди. 

Бу хабар адолатли султоннинг нуроний қу-
лоғига етгач, тўхтовсиз ғайрат ўти унинг қал-
бидан аланга олиб, баҳона кўрсатмасдан, Танг-
рига таваккул килиб, қалъадан ташқарига чи-
қишни ихтиёр қилди. Аммо, марди майдон-
лардан, жанг кунининг ботирларидан, қутли 
қўшинда, кундан кун таракқий этиб турган 
давлат рикобида озгина киши бор эди, у олий 
даргоҳ ботирлари ва ҳазрат хоқои боргоҳи-
нинг яқин кишилари тезлик билан бориб, душ-
ман билан жанг қилишларини манъ қилиб, айт-
дилар. 

Б а й т: 

Лочннга кабутарни ейиш ор-номус дерлар. 
Йўлбарсга шағолни овлаш уётдир. 

Дўстим султоннинг аскарида расм-одат шу 
эрдики, қўлидан иш келадиган ёшлардан тор-
тиб то кексаларгача, ҳамма мукаммал қурол-
ланиб чиқарди. У ўз одатича, ялов юзини дав-
лат душманлари томонига қаратиб, иродаси жи-
ловини у томонга бурди. Қуёш Ҳут буржида 
эди, ҳавонинг совуғи зўр, қиш қаттиқ эди. 
Тошканднинг машҳур мавзеи Шаробхонада8 2 0 

ҳар икки томоннинг ўчманд сииоҳлари бири-
бирига етдилар, мардоналик отини ўйнатиб. 
бири-бирига от қўйдилар. 

Н а з м: 
/ . • . • 

Икки томондан аскар бири-бири устига 
тўкилди. 

Шижоат найзасини қўзғотиб, гуруллаган 
булутдек икки томон хурушга келди. 

Гўёки икки ўт дарёси хурушга кирди. Икки 
томондан жанг ўти ёнди. Алангаланган жанг 
ўти ботирлар жонини куйдирди. Сахро аскар-
ларида ҳарбий қурол-аслаҳа тайёргарлиги кам-
роқ, таъну зарб асбоблари озроқ кўринарди. 
Совут ўрнига тири ярчоқ, дубулға ўрнига ту-
моқ билан баданини сақлашган эдилар. Ҳазрат 
хоннинг йўлбарс сифатли аскари ўзининг кучу 



қувватига мағрур булиб, илтифотсиз саҳро ас-
карига ҳужум қилдй. Душманни кўз олдига 
кслтирмади, назарига илмади. Ҳаммаси бирда-
нига жангга қадам қўйди. У алдамчи фирқалар 
ҳам фидоийлик сифатида жангу маърака майдо-
нига қадам қўйиб, жанг қилдилар. Иқтидорли 
ғолиб қўлини баланд кўтардилар. Тангри қазо-
си иқтизоси, фалакнинг гардиши билан андак 
фурсатда султон ҳазратнинг ботир аскарлари 
устида ғалаба килди. Аямасдан уларга қилич 
чопди. Жуда кўп халқ бсжон ва кўплари маж-
руҳ бўлиб, жанг майдонидан жиловни бу-рди-
лар. Бу зўр ходисаиинг вокеъ бўлиши рўй 
бсриб ва бу катта воқеа юз кўрсатгач, султон 
ҳазрат, яъни Дўстим султон ўйламай, андиша 
қилмай, рикобида бирга бўлган шижоатли ба-
ҳодир кишиларким, улар ўз баробарларига 
фахрланардилар, лекин оз эдилар, улар билан 
қалъа остидан тезликда чиқиб, сарсар шамоли-
дск душман кетидан юришни ихтиёр қилдилар. 
Ажаб эмаски, душманни топсам дедилар. Аммо 
шаҳар акобирлари пойтахтга йиғилиб, султон 
ҳазратни шаштидан қайтардилар. Олий суннат 
ижобича машварат, кенгатн сўигида маслаҳат-
ни арзу ниёз йўли билан пайдо бўлган бу бало-
ни ва вокеа бўлган азиятни бир вараққа ёзиб, 
Самарқанд томонга, саодатнишон султон Ибо-
дуллага юбордилар ва унга бу воқсани билдир-
дилар. Султон нишонли, Минучеҳр чеҳрали, 
ҳумоюн фармонли султон, яъни Абулфатҳ Ибо-
дулла султон, Тангри унинг иззатини давомли 
қилсин, қозоқ сипоҳларининг ҳужумидан, Даш-
т-и Қнпчоқ аскарлари ғалабасидан хабардор 
бўлгач, ғоятда хаяжонланиб, олий давлат ар-
бобларини ва улуғ ҳазрат асҳобларини чакир-
тириб, бу воқеанинг дафъида ва ходисанинг 
қайтариш хусусида уларнинг раъйини сўраб, 
фикрини Сурайё шукуҳли кўнгилларига кел-
ди. Сўнгра кенгаш лавозимига, маслаҳат маро-
симига риоя қилиб, у темир юракли, тош чан-
галли жамоалар билан жанг қилишга, улар-
нинг кетидан бориб, жанг ўтини ёқишга, сан-
дон учи билан душман дилини ўзига қўшиб 
санчишга қасд қилиб, Самарқанд вилоятининг 
ҳамма ноҳияларидан йиғилган ғоятда кўп халқ-
ни олиб, тоғдек шукуҳ билан иродаси яловини 
давлат душмани томонига кўтарди. Шу қадар 
тезлик билан юрдики, сабо елининг хабарчиси, 
сарсар шамолининг тез эсувчи пайки унинг 
жаҳон кезар оти билан ҳамрох бўлишга ожиз 
бўлди. 

Н а з м: 

Жанг иродаси билан аскарни қўзғотгач, 
биёботшдан ўтиш йўли танг бўлди. 

Агар у ўз жопидан шону шавкат билан жўнаса, 
унинг хавфидан тоғ чўққиси сув бўлиб оқади. 

Агар унннг отн жилвага келса, соя унга 
етолмай бир тош кейинда қолади. 

Йўл устида юрган отлар нағалидан ер ой билан 
тўлган осмон шаклини олади. 

Қутли қўшин мархала ва манзилларни ке-
сиб ўтиб, Сайҳундан ўтди. Ғоятда тезлик би-
лан Тошкандга етиб келиб тушди. У пайтда 
Таваккал султон хали Сайрам821 атрофида қа-
рор топиб турарди. У жанг майдонида марди 
майдонлардан хеч кимсани ўзига баробар кўр-
мас эди. 

Лекин Таваккал султон Тангри ёрдамига 
эга бўлган Ибодулла султоннинг келаётганини 
эшитиб, саросима ва ҳайрон бўлди, Ибодулла 
султон ҳазратлари истилосининг овозаси ҳая-
жонланиш, чорасиз қолига селини у саргашта-
нинг хонумонига сурди. Нусратли аскар сав-
лати унинг жамияти асосини пароканда қи-
либ, сочиб юборди. Ботирлик қилиш йўлидан 
оёқ тортди. У вилоятдан қочишга қанот ёзди. 

Н а з м: 

Тоғ султон савлати хавфидан сомондек 
тўзиди. 

Тулкида йўлбарснинг қанчалик кучу қуввати 
бор? 

Муборак анжомли Ибодулла султон у жой-
дан тугал йўсун ва расм-русум билан, ба-
ғоят тезликда жўнади. Сайрамдан ўтиб, жу-
да кўп дашту биёбонларни кесиб ўтди, лекин 
Таваккал султонни топмади. Охири мақсади-
га етолмасдан қайтди. Шону шавкатли биро-
дари, тариқат султони, суфийлар шоҳи, яъни 
Дўстим султондан бу воқеанинг пайдо бўли-
ши хақида кўнгил сўради. Сўнгра Сайҳун-
дан ўтиб, Ҳамалнинг822 ярмидаким, у пайтда 
барча хонадонлар, боғу чаманлар, саҳрою гул-
шанларнинг сабзазор бўлган пайти, ражаб 
ойига823 тўғри келган вақт эди, давлат қарор-
гоҳига ва шону шавкат марказига келиб тунт-
ди ва шодлик бисотини ёзиб, айшу ишрат ма-
қомида бўлди. 



БУХОРОДА АМИР ҚУЛБОБО КЎКАЛТОШНИНГ ОТАСИ 
ҚУРГАН КАРВОНСАРОЙНИНГ ЎТ ТУШИБ КУЙИШИ 

БАЁНИДА 

Яна ўша йили ва мазкур ойда ислом қубба-
си бўлган Бухорода, Тангри уни офатлар ва 
балолардан сақласин, зўр бир воқеа рўй бер-
ди ва улуғ бир ҳодиса юз кўрсатди. Бу воқеа-
нинг тафсилоти қуйидагича: амирлар пешвоси 
низомулмулк амир Қулбобонинг отаси Мова-
роуннаҳр ва Туркистон вилоятларининг маш-
ҳур гузарида, Саррофоннинг қибла томонида 
бир карвонсарой солдирган эди. Унга ўт туш-
ди. У ўтнинг дафъига шу қадар ҳаракат қил-
дилар, лекин ўчириш мумкин бўлмади. Ҳу-
нармандлардан жуда кўп киши бу ҳодиса ўти-
да шамдек ёндилар. Ўт ўртасида қолиб, ноу-
мидлик доғида зиёнкорлик алангасида куйди-
лар. Ўша ноҳиянинг фазосида ўтда куйиб кулга 
айланган молу матолар ҳаво юзасида гуноҳ-
корлар номасидек, ёхуд куз фаслида дарахт 
шохидан тўкилиб турган хазондек бўлди. Шун-
ча кўп халқдан масжидни ўзига пана тортиб 
турган икки кишининг асбобу олотидан ўзга-
ники қолмади. Бу воқеани вилоят арбоблари-
нинг сараси, ҳунарманд ва санъат аҳлининг 
пешвоси, 

М и с р а: 

Кўнгилининг лавҳаси дунё ҳавосидан холи, 

муҳаббат маржаъи, охират амалига мансуб, 
яъни Хожа Араб Атласийки, қудрат санъатко-
ри хилқат корхонасида унинг асли матоини, 
табиати қумошини824 «Тангри сенга берган 
неъматини тутатди»825, деган оят арқоғи, «сен-
га Тангри яхшилик қилганидек, сен ҳам ях-
шилик қил»8 2 6, деган оят ўриши билан тўқил-
ган меҳрибонлик матоини, Тангри яхшилик 
қилганларнинг муздини зоеъ кетказмайди»827, 
деган оят бозорида ноумидлик доғидан зиён-
корлик тамғасидан омон топган зот тилидан 
ёзилди. Бу ажойиб воқеанинг зикрини китоб 
асосига ортиқча дахли бўлмаса ҳам, аммо ун-
да бир навъ комёблик бор эди, шунга биноан 
мушкин қалам бу нома остига ёзди. 

ШОН-ШАВКАТЛИ ХОҚОННИНГ БЕМАЪНИ 
ҚОЗОҚЛАРНИНГ ТОШКАНД ВИЛОЯТИГА 
КЕЛИШИДАН ХАБАР ТОПИШИ БАЁНИДА 

Ўзини-ўзи катта қилиб кўрсатган Таваккал 
султоннинг Тошканд ва Туркистон вилоятла-
ри устига ҳужум қилганлиги ва султоннишон 
Дўстим султон аскари устидан ғалаба қозон-
ганлиги воқеаси соҳибқирон хоқоннинг олий 
қулоғига етди. Ул ҳазратнинг раъю тадбири 
ойнасида, нуроний кўнглининг жаҳоннумо жо-
мида қуйидаги маъни акс топди: «Дарвишлар 
султони Дўстим султон қадимдан мансабига 
ва улуғ даражасига марказ, иззат ва иқболи-
га қароргоҳ бўлиб келган жойи Миёнколга 
қайтиб келсин, сўнгра Рустам фармонли сул-
тон, яъни Ўзбек султон эса давлатни пос ту-
тишда, мамлакатни сақлашда ғоятда сиёсат-
дондир; унинг мамлакатдорлигидаги ва фуқа-
ро устидан фармон юргазишдаги ўткирлиги, 
савлати, оғир-босиқлиги чексиздир, аскари эса 
интизомлидир; ботир сипоҳлари ҳар доим ўзи 
билан бирга; у кеча-кундуз жаҳондорлик нақ-
шини фикри лавҳасига нақш этган; уни Тош-
кандга юборилсин, чунки агар Ўзбек султон 
у вилоятга ўринлашиб қарор топса, вилоятда 
катта-кичикнинг кўнгли жанг ҳаяжонидан, 
тинчсизликдан таскин топиши мумкин. Лекин 
катта-кичик, ҳар бир муҳим ишлар, жаҳон ва 
жаҳон аҳли хожаси, улуғлар кўзининг нури, 
яъни Хожа Калонхожа ҳазратнинг олий фикр-
ларига мувофиқ бўлмасдан вужудга кел-
майди», деди. Шунга биноан хоқон Бухорога 
ҳазрат хожанинг олдига одам юборди. Арзу 
ниёзни ўз ичига олган мактуб ёзди, унда қуйи-
даги мазмунни маълум қилди: «Ҳидоят дара-
жали ҳазратга йўлиқишимиз жуда ҳам муҳим, 
агар мақбул бўлса Термиз вилоятига ташриф 
буюрсалар, чунки сўзимиз бор, оғзаки сўзла-
шамиз, вақтига кўра нима маслаҳат кўрилса, 
шунга амал қиламиз», деди хоқон. Хожа Ка-
лон жаноблари Искандар мартабали хоқоннинг 
чақириғига биноан, сафар асбобини тайёрлашга 
машғул бўлди. Бу мақсадга таважжуҳ қилиш-
ни ўз ҳимматига қибла қилиб, шаъбон ойи-
нинг аввалида828 ихтиёри жиловини Яратган-
нинг қудрат кўлига топширди. Давлат арғу-
моғини тақимига олиб, бирмунча манзилу ма-
роҳилларни босиб ўтиб, Термизга етди. Из-
затли ва иқболли хоқон бемонанд хожанинг 
қутли қадам келтиришидан хабар топгач, тўх-
товсиз Балх томонидан қайтди. Жайҳундан 



ўтиб, тезликда мадинатур-рижол, яъни эрлар 
шаҳри Термизга етиб келди. Бир-бирлари би-
лан учрашиш шарафи билан мушарраф бў-
лишгач, халифалик паноҳи хоқон ҳазрат ва-
зири аъзам Жонкелдибий, низомулмулк Қул-
бобо кўкалтош, умдатуссалтанат Муҳаммад Бо-
қибий каби эътиборли амирларни ҳидоятпа-
ноҳ ҳазрат ҳимояси остида Ҳисор томонга жў-
натди ва қуйидаги сўз мазмунини хабар қил-
ди: «Мамлакатни яхши тутишни билишда, фу-
қарони яхши сақлашда ёшининг улуғлиги маҳ-
кам ва мустаҳкам асосдир. Шунга биноан, 
Тошканд вилоятини ўзига тобе кенг далалари 
билан хизматга муносиб бўлган биродарига Хо-
жа Калон воситаси билан топширдим, чунки 
у мамлакат аҳволига камчилик йўл топмасин 
ва одамларнинг кўнглига мумкин бўлмаган 
хаёл келмасин. Зарурдирким, султон тўла 
зийраклик билан у вилоятга жўнаб, у ерда 
ҳукмронлик қилсин». 

БУХОРОДА ВОҚЕЪ БЎЖАН ТАСОДИФИЙ БАЛО 
БАЁНИДА 

Бухорода бирмунча милтиқ дорини эҳтиёж 
тушганда керак бўлади, тайёр ва муҳайё бў-
либ турсин, деб йиғиб қўйилган эди. Тўсатдан 
дорихонага ўт тушди. Тангри ғазабининг ўти 
алангаланиб, қазо қўли дўзах табақалик эши-
гини фано аҳли юзига очди. Бир томонини, 
остинки ва устинки ҳужралари, тоқ-равоқла-
ри, айниқса, мийно рангли, осмон тоқига олий 
фалак равоқига бош сурган дарвозаси тамо-
ман куйиб тўкилиб тушди. Катта-кичиқдан, ёшу 
қаридан кўп халқнинг ҳаёти шуъласи ўт кур-
раси алангаси билан ўчди. Иттифоқо, ажойи-
ботлардан бири шулки, сарой халқ оммаси-
нинг юрадиган йўлида эди. Савдо қилиш, 
фойда олиш пайида юрганлар доимо у жойда 
тиқилинч билан бир-бирга фойда келтириб 
юришарди. Шунчалик бўлатуриб, вилоят мад-
доҳларидан бири у саройнинг дарвозаси олди-
да ҳикоягўйлик қиларди. Латифали сўзлар, 
табиатга ёқимли ҳикояларни айтарди. Бу гу-
заргоҳда кўпроқ одамлар жамъ бўларди, халқ 
хуружи бу ерда беҳад ва беҳисоб кўп эди. Шу 
тариқа саросима бўлиб юрган кўпчилик халқ-
нинг кўпроғи тупроқ супрасига оёқ босиб, бо-
шини барбод берди, жону танини беҳожат ўт-
га куйдириб, бало гирдобида ҳалок бўлди. 
Милтиқ доирасининг ўти шу даражада кучли 

бўлдики, барваста одамларни, ғишт, тахта, тоғ-
тошларини ва шу саройга ишлатилган ҳайбат-
ли йўғон ёғочларни ҳавога учириб кетди. Бир 
неча соатгача осмондан қўл, оёқ, тош, ёғочдан 
бошқа нарса тушмади. Нуктадон донишманд-
ларнинг кўнглига махфий қолмасинки, бунинг 
каби воқеаларнинг пайдо бўлиши кўпроқ фо-
сиқ, фожирларга танбеҳ учун, золим ва бе-
бурдларни ёмонлиқдан тўсиш учун бўлади. 

Ажойиб воқеалардан яна бири шу бўлди-
ки, шундай асоси мустаҳкам бинонинг остин-
устин бўлиб, кўп халқ бири-бирига урилиб 
ҳалок бўлган кунда сарой дарвозасидан отаси 
билан чархчилик қилиб ўлтирган кичик бир 
бола устига улуғ Тангри ўз қудрати билан 
муҳофазат этагини ёпди, қудрат қўли имко-
ният қабзасида тутиб шундай қўрқинчли ҳа-
локат ўрнидан тош, тупроқ остидан соғ-сало-
мат чиқарди. 

Шу вақтда рўй берган ажойиб воқеалардан 
яна бири савдогарларнинг тижорат асбоби, мо-
лу матои Кобулнинг машҳур вилоятларидан 
бўлган Пешовар829 вилоятида ўтга куйиб кети-
ши бўлди. Бу воқеанинг тафсилоти қуйидаги-
ча: Кўп замон ва узун муддатлардан бери кўп 
савдогарлар, ҳисобдан ортиқ бадавлат халқ-
лар Ҳиндистоннинг Дакан, Гужорат, Малибар 
каби шаҳарларининг ҳаммасига тарқалиб чо-
чилган бир шаклга келган эдилар. Олди-сотди 
муомаласининг асосини икки жаҳоннинг фахр-
ли сармояси, сармоянинг орқа таянчи деб гу-
мон қилишардилар. Улар «Тангри олдидаги 
нарса ўйин-кулгидан ва тижоратдан яхши-
роқ»830, деган оят мазмунини доимо эътибор 
назарида тутишиб, барча муомалада инсоф йў-
лини тутардилар. Ҳамма вақт махфий ва ош-
кор сирларни билувчи Тангри ҳозир деб би-
либ, тўғрилик, диндорлик омонатдорликдан ўз-
га одатни олдга сурмас эдилар. Улар «Ватан-
ни севиш имондан» деган муборак ҳадис тақо-
зосича, ўз ватанларига қайтишни ирода қи-
либ, Хуросон, Мовароуннаҳр ва Туркистон то-
мон жўнардилар. Ҳиндистондаги ҳамма қалъа 
ва шаҳарлардан ва тамоми теварак-атрофдан 
ҳинд молларидан энг нафис қимматбаҳолари-
ни ҳинд қирғоқларига ва бандарларга юборар-
дилар. Иўлнинг кеча-кундуздаги машаққатла-
рига чидаб, сафарнинг хавфу хатарларини на-
зарда тутиб, Кобулнинг машҳур шаҳарлари-
дан Пешовар шаҳрига етиб келдилар. Божу 
тамға ва хирож олиш учун ўзларининг маи-

шатларига ва эҳтиёжларига лозим бўлган нар-
саларни тайёрлаш учун у жойда тўхтадилар. 
Афғонлардан Равшанпир деган бир афғон, ун-
га аксинча шундай ном қўйилган эди, хаки-
қатда у ок соқолли бир занги эди, у асбобу 
олотининг мўллигига ва одамларининг кўпли-
гига, тайёргарлигининг мукаммаллигига ишо-
нарди. Баланд тепа ва мустаҳкам тоғ устига 
жойлашиб олганлигига мағрур эди. У ҳақшу-
нослик доирасидан чиқди, балки кўрнамаклик 
ҳалқасига бош сукди. Мусулмонлар қонини 
тўкиб, молини талон-торол< қилишни ғанимат 
кўрди. Аммо у гоҳи-гоҳида йўл устига тушиб, 
келадиган-кетадиган савдогарларнинг йўлини 
тўсиб, таарруз қиларди. У жойлашган макон-
нинг маҳкамлиги, масканининг мустаҳкамли-
гидан у ақлсиз, тадбирсиз жамоани бўйсунди-
риш осон эмас эди. Қўлга тушириш ҳам муяс-
сар бўлмасди. Бинобарин, қалъанинг ҳокими 
савдогарларни қалъа ичига олиб кирди, юкла-
рини ҳам ўзлари билан бирга олиб борди. Бу-
лардан бир, ё икки киши қалъа сиртидаги тош-
дан бино қилинган жомеъ масжидга кириб, 
азиз ва олий Тангри уйини ўзига паноҳ қил-
ган эдилар. Аммо у жойдаги ва Ҳиндистон 
вилоятларидаги одамлар уйларини қамишдан 
қурарди, унга ҳар хил такаллуф ва зеболик 
билан ислимий ва хитойи ва румий нақшлар 
билан рашк қиладиган шаклда безардилар. 

Қалъа волийси эса инсонлар сайиди ва са-
раси Пайғамбарнинг «мехмонни сийланглар» 
деган сўзи ижобича, савдогарларнинг бошлиқ-
лариии давлат меҳмонхонасига таклиф қилди. 
Зўр зиёфат мажлиси ҳозирлаб, анвойи овқат-
лар ҳадди ҳисобдан ташқари таомлар, унча-
мунча деб тахмин қилишдан ортиқ ширу шар-
батлар тортди. Ҳануз умид, орзу хони, яъни 
нозу неъмат билан тўлган дастурхон ёйилган 
эди, тўсатдан ошхонага ўт тушди. Кучли ша-
мол қўзғалди. Тангри ғазаби етди. Савдогар-
ларнинг минг туядан ортиқ келадиган юклари 
куйиб кул бўлди, юкларнинг кўпи, Дакан8 3 1 

шаҳридан келган юклар эди. Юклардаги мол-
нинг қиймати қанчалигини ноқидлар билади-
лар. 

Қачонки валоят асарли ҳазрат Хожа Ка-
лонхожа катта амирлар ҳамроҳлигида Ҳисор 
вилоятига етдилар, қутли қўшин шарафидан у 
вилоят ҳавосига Чин мамлакати ҳиди, тотор 
мушки рашк этарди, аввал бошлаб жаноби сул-
гон, яъни Ўзбск султон давлат акобирлари, 

вилоят аъёнлари иззатли ва кудратли амирлар 
билан карши олиш учун ошиқиш уловига ми-
ниб чиқиб, яхши насабли хожанинг мулоқоти 
шарафи билан иззатга, бахтга сазовор бўлди, 
Ҳазрати хожанинг фасоҳат ва балоғатли тил-
ларидан ширин ҳикоялар, кўнгилга ёқадиган 
насиҳатомуз сўзлар эшитди, у сўзлардан чек-
сиз манфаат, туганмас фойда топди. У сўз-
ларни дили тахтасига ва хотири саҳифасига 
ёзди. Иккинчи куни олий насаб хожа Тош-
канд вилояти ва унга тобе жойлар нишонини 
топширди. Хожа жаноблари бу марҳамат би-
лан унга тасалли берди. Шундай бўлса ҳам, 
бир жамоа фитна-фасодга, шарру инодга бош-
чилик қиладиган кишилар иғвоси унинг кўнг-
лини олий мартабали хоқондан ўринсиз вахм 
билан тағйир торттирди ва уни беқиёс сароси-
маликда қолдириб, кўнглига хавф, дилига вахм 
солди. Ҳар дамда ва ҳар соатда унинг қулоғи-
га хоқоннинг унга нисбатан мизожи ўзгарган-
лигини, шак-шубҳа тўзони, тагавиш ғубори 
унинг дарё қатрали кўнглига ҳаммадан зиёда 
жой олганлигини англатиб, ҳар ҳолда бу мулк-
дан қўл тортмасдан, шояд, бу жой ҳукумат-
дорлигини бошқа кишининг ихтиёри қабзаси-
га қўйса керак деб, айтишдилар. Саодатли хо-
жа икки томон муҳаббатини таъкидлашда ва 
икки тараф дўстлигини мустаҳкамлашда етар-
ли даражада харакат қилиб, унга бундай де-
ди: «Агар биродарлар, оға-инилар ўртасида 
меҳрибонлик билан унсу улфат ва раҳимдил-
лик йўлига тобе бўлинмаса, дўстлик интизом 
топмайди. Бир-бирига мувофиқлик ишлари ях-
ши йўлга қўйилмайди. Агар дўстларнинг шод 
бўлиши, душманларнинг хароб ва хор бўли-
шини хоҳласанглар, бирларингиз иккинчи бир-
ларингизга ёрдамда бўлиб, занжирдек муво-
фиқлик йўлига кирингиз; ёмғир томчисидек 
бирларингиз бирларингизга улашингиз. Ҳар 
бир вақтда душманлар тўда-тўда бўлиб ҳужум 
қилса, уларнинг дафъи ва манъига бир тану 
бир жон бўлингиз; иттифоқлик юзини нифоқ 
бадгумонлиги тирноғи билан юлмангиз». Сул-
тон эса бирмунча кунгача эшитилмайдиган узр-
ларни тутиб, олий ҳазрат воситачилигини хо-
тирида тутмади. Ҳисор вилоятидан чиқиш ва 
у вилоят ҳукуматдорлигини тарк этишда фур-
сат сўраб, кечиктиришни жойиз кўрди. Амир-
ларни ваъда билан хижолат қилди. 

Шу ўртада ажойиб бир воқеа рўй берди, 
ғарониб бир ҳодиса юз кўрсатди. Улар гау 



ҳолда турган мазгилларида қуёш ботиш пайти-
да булут устида олтин карнай шаклида ёруғ 
бир юлдуз пайдо бўлди. У юлдузнинг боши 
ғоятда катта, думи эса узун ва ингичка эди. 
Жануб тарафдан тулуъ қилди ва тезда ши-
молга ўтди. Узун масофани кесиб ўтиб, кўз-
дан ғойиб бўлди. Одамлар унинг пайдо бўли-
шига ғоятда ҳайратда қолишдилар. 

ЮҚОРИДАГИ ФАЗОДА БАЪЗИ ВАҚТЛАРДА ХАР ХИЛ 
ВАЗИЯТЛАР ЗОХИР БЎЛАДИГАН АЖОЙИБ 

НАРСАЛАР БАЁНИДА: НУЖУМ АҲЛИ УЛАРНИНГ ХАР 
БИРИГА НОМ ҚЎЙГАНЛАР 

Билгинки, нужум санъати асбоблари, та-
биат ва тақвим аҳкоми эгалари шупдай ёзади-
лар: «Ҳавода пайдо бўладиган ўтлар етти навъ 
бўлади. Уларга «юлдузлар ибодатхонаси», деб 
ном берилади. Думли юлдузлар ҳам дейиша-
ди. Уларнинг ҳар бирининг суратига муносиб 
алоҳида номи бор. Шунингдекки, биринчиси-
ни ниёзак, иккинчисини шаҳоб, учинчисинп 
амуд, тўртинчисини барқ, бешинчисини хона, 
олтинчисини зузаноба, еттинчисини зузанаб 
дейишади. Буларнинг ҳаммаси бахтсиз бўла-
ди. Шунингдекки, ҳар бир шаҳар, ё мамлакат 
ва ё ноҳияда булардан бири пайдо бўлса, фит-
на-фасодга, шаҳарлар ва ўлкаларда тинчсиз-
ликка, ўлимга, ўлдиришга сабаб бўлади. Улуғ-
лар, султонлар, ҳокимлар, волийлар алмаши-
нади, фазилат ва камол аҳлининг пешвоси 
Ҳамдуллоҳ ал-Муставфийи Қазвиний8 3 2 «Нуз-
ҳат ул-қулуб» китобида қуйидагиларни келти-
ради: «Унсурларнинг аралашиши натижасида 
ҳавонинг қуруқлиги, ҳўллиги ўзгаришидан, 
пастдаги куррада бухорот пайдо бўлади, унинг 
зимнида иссиқлик мавжудлигидан марказга 
майл қилади. Пастдан юқорига кўтарилади. 
Унда тутунлик қуввати кўплигидан ҳавони йир-
тиб, ундан ўтади. Агар унда мойлик модда 
бўлмаса, марказга етади. Холис ўт бўлади. Агар 
унда мой моддаси бўлса, унга ўт туташиб ёна-
ди. Агар моддаси ердан узилган бўлмаса, Зу-
заноба ва Зузанаб кўринади ва агар моддаси 
ердан узилган бўлса, Шаҳоб ва Ниёзак ва шун-
га ўхшайдиганлар кўринади. Шайтон ружуми 
ҳам шунинг кабидир. Улуғ Тангрининг бу сў-
зи ундан хабар беради: «Ҳақиқатда биз дунё 
осмонини чарх юлдузлар билан зийнатладик 
ва уларни шайтонлар учун ҳайдовчи қилдик»833. 
Зузаноба эса худди инсон бошидек бўлади; 

очилган сочдек ўт ундан зоҳир бўлади. Зуза-
наб шундай юлдузки, унинг думи ўтдан бўла-
ди. Айтишларича, думи қайси томонга бўлса, 
фитна ўша томондан қўзғолади ва ўша томон 
хароб бўлади. Ва Зузаноба кўпинча тонг отиш 
иайтида шарқ томонда зоҳир бўлади. Зузанаб 
ғарбда кечаси пайдо бўлади. Уларнинг қайси 
бири кўпроқ туриб қолса, шу баробарда ўша 
томонда пайдо бўладиган жанг ҳам чўзилиб 
кетади ва қаттиқроқ бўлади. Ва уларнинг кат-
та-кичиги ҳам шу ҳукмда бўлади. Аммо қол-
ган бештасининг таъсири уларнинг боқий қо-
лишига кўра камроқ бўлади, чунки улар кўп 
турмайди. Бу ҳамма ўтлар, юлдузларнинг нои-
би ва ўринбосаридир. Уларнинг табиати юл-
дузлар табиатидекдир. Жаҳоннинг фасодида 
яхшилик-ёмонлик таъсирида улар шерикдир. 
Зузаноба ва Зузанаб Зуҳал ва Миррих табиа-
тидандир. Самараи Батлимуснинг83,1 мавлоно 
Муаззамдан бошқа шориҳи китоби охирида ҳи-
коя қилинади. Бир вақтда Зузаноба Мисрда 
кўриниб, бир соатга яқин турди, сўнгра ўша 
вақтнинг султони ўлдирилди. Нил дарёси ҳам 
қуриди. Ажнабийлар аскари Мисрга кирди, 
зўр бузғунчиликлар қилди. Айтишларича, та-
рих олти юз олтмиш иккинчи санада, йигирма 
саккизинчи рамазонда835 шарқ томонда, тонг 
отиш пайтида, матлада пайдо бўлди. У вақтда 
қуёш Асад буржида эди. Ўша кечаси қуёш 
тутилди. Зузанобанинг катталиги одам боши-
дек эди. Кўринишида ундан чиққан дуд юқо-
рига бош кўтариб, куйдираётгандек клфинар-
ди. Ўт ҳамма томонга ёйиларди ва у Тиббат836 

ерига, Шарқ вилояти, Туркистон Чинига, Кош-
ғар, Фарғона, Мовароуннаҳр ва Хуросон то-
монга ўтди. Кейинги кечаларда кичикроқ кў-
ринди. Қибланинг жануб томонида ғойиб бўл-
ди. Йигирма иккинчи зулҳижжагача837 турган 
муддати саксон беш кун бўлди; равшан бўлиб 
турди. Унинг таъсири шундай зоҳир бўлдики, 
шаркда мухолафатчилик рўй берди, кучли жанг 
қўзғолди, подшоҳларга кўп ранжу кулфат ет-
ди, кўплари ҳалок бўлди. Мовароуннаҳрда ха-
робалик юз кўрсатди, подшоҳлар, мамлакат 
акобирлари ўлдирилди, бойлар, дарвишлар 
кўнгли вайрон бўлдилар; ўғрилик, хиёнат ош-
кора бўлди; йўллар бекилди; онанинг болага 
қарата меҳрибонлиги ўртадан кўтарилди. 
Бирмунча йилларгача қаҳатчилик ва вабо бош 
кўтарди. Бу ҳол Хуросонга ҳам таъсир қилди. 
Шаҳзода Бароқ 8 3 8 нифоқ билан тўлган сипоҳ-



лари, аскар ва байроқлари билан Жайҳундан 
ўтиб, талон-торожга, экин-тикин, уй-иморат-
ларнинг вайронгарчилигига, ўлдириш, асир 
олишга қўл чўзди. Кучли жанглар қилиб, охи-
рида шикаст топиб қайтди. Тўрт йилгача Мо-
вароуннаҳрнинг кўп шаҳарларида ўт ёққан, 
макон тутган киши бўлмади. Жаннатдек обод 
бўлган мамлакат олий бинолардан холи қол-
ди. Ҳурлар чеҳрасидек ораста қасрлар бўри, 
тулки, қуёнларга уя бўлди. Аммо Мовароун-
наҳр ва Хуросон аскарлари ўртасида ўн уч 
марта зўр жанг воқеъ бўлди. Ғоятда кўп жанг, 
ҳисобсиз ҳарбу зарб юз кўрсатди. 

Сўзнинг қисқаси, фалак ул-қамар ҳаво юза-
сида Шаҳоб шаклида кўринди. Нужум аҳли 
ҳукмига биноан, яқинда бир ажойиб воқеа рўй 
беради ва бир нодир ҳодиса шаку гумон ниқо-
бидан, ғайб пардасидан юз кўрсатади, деган 
маъни кўнгилларга келади. Бу Ибодулла сул-
тоннинг қўрқинчли суратда шаҳид бўлиши во-
қеасига тўғри келди8 3 9. Ўша пайтда бу воқеа 
тезликда зоҳир бўлди. 

ШАВКАТЛИ СУЛТОН, ЯЪНИ ИБОДУЛЛА 
СУЛТОННИНГ ЎЛДИРИЛИШИ; БУ ВОҚЕАДАН 

ЎЗБЕКХОННИНГ ХАБАРДОР БЎЛИШИ БАЁНИДА 

Бу воқеанинг шарҳи шулки, қачонки саодат 
анжомли рамазон рўзаси мийно рангли осмон 
бурчагидан кўринди, рамазон рўза истилосининг 
овозаси билан машруъ ишларга буюриш номас-
руъ ишлардан тийиш у ойда осмон авжидан ва 
Зуҳал айвони чўққисидан ҳам ўтди. Яхшилик 
маржаъи бўлган «Эй имон келтирган мўминлар, 
сизларга рамазон рўзаси фарз этилди»8 4 0 деган 
оят жаҳон аҳли ва одам болаларининг ҳамма 
тоифаси қулоғига етди. «Кимда-ким бу ойда ҳо-
зир бўлса рўза тутсин»841, деган оятнинг олий 
нишони, яъни ҳар бир мусулмон албатта рўза 
тутсин, деган нишон билан нишонланди. Шод-
лик бўстонидаги дўстларнинг шодлик ниҳоли 
оташ рангли сув, яъни май билан яшнаган эди. 
Гуноҳ ва ўйин-кулги чароғини номашруъ иш-
лар ва ўйин-кулгилар қуёшини гумроҳликнинг 
ўткур шамоли ёндирган эди, ўчди. 

Н а з м: 

Рўза ойи келиши билан шодлик қўлдан кетди. 
Ҳамкорларнинг бутун дили жом шаклида 

синди. 

Зикр этилган муборак ойнинг аввали, раҳ-
мат ваъдагоҳи ўртаси ярлақаш нузулининг 
жойидир. Адолат ва дин кўмакчиси саодат ни-
шонли султон, яъни Ибодулла султон илоҳ 
амрини маҳкам тутиб, лабини емак-ичмакдан 
тийди. Тангрига қайтиш шамъини итоат хил-
ватгоҳида ёндириб, умид ва орзу шишасини 
тақво ва парҳезкорлик тоши билан синдирди. 
Ҳусайнбий дўрмон ўғли Мирзо Абдурраҳимни 
ихтиёрсизликнинг тубан мартабасидан бахтиёр-
лик даражасининг авжига етказган эди, кўп 
йиллар подшоҳлик ишларига дахлдор қилиб 
девондаги котибларни назорат қилиб туришга, 
яъни мушрифлик ш мансаби топширилган эди, 
у ўз ихтиёрича юрарди. Кўп пайтларда вақти-
ни ўйин-кулги билан ўтказар эди, хурсандлик 
билан кечирарди. У куни ул гуноҳкорлик майи-
дан маст эди, султон ҳазратнинг олдига кир-
гач, кўзлари унга тушди. Муборак оқибатли 
султон доимо, кеча-кундузда тўхтовсиз бидъат-
лар ва гуноҳ ишларни ўртадан кўтариш, ўйин-
кулги моддаларини тугатиш учун жидду жаҳд 
қиларди. «Шариат хилофидаги нарсадан ях-
шиликка на тўсиқ»843 деган оят ҳукмича, амри 
маъруф манъ этишлигининг вожиблиги ҳамма 
учун, жаҳон аҳли бўйсунадиган ҳукмдир, ша-
риати Муҳаммадийни қувватлантириш, мил-
лати Аҳмадийни жорий қилиш, ислом аҳли-
нинг ҳаммаси тобе бўлиши лозим бўлган 
буйруқдир. Шу сабабдан уни қаттиқ тафтиш 
қилди ва унга етарли даражада танбеҳ берди 
ва кўп сиёсат кўрсатди. Кўп кишиларнинг та-
биати ёмонлик тарафига мойил бўлади ва кў-
пинча инсонларга зарар етказишга роғиб бў-
лади. У бадбахт, калта фикр чидаёлмай, ҳад-
дидан илгари оёқ босиб, белидаги ханжарини 
қўлига олиб Ибодулла султонга яқин бориб, 
ул ҳазратнинг муборак зотига ханжар урди. 
Бир урган зарбаси билан у йиқилди, «Рожиъу-
на» оятини дурсочар тилига жорий қилди, ҳаёт 
омонатини ўлим мутасаддиси қўлига топшир-
ди. Оят мазмуни: «ҳақиқатда биз Тангрининг 
мулкимиз ва унга қайтажакмиз»8/1/1. Қачонки 
бу воқеанинг пайдо бўлиши маълум бўлди, бу 
жонсиз ҳодисанинг ўти барчанинг: чўри, уруғ-
аймоқларнинг ичига туташди. 

Н а з м: 

Сипохларнинг хаммаси баробарига мотам 
тутди. 



Ҳаммаси кўку қора кийим кийди. 
Қайғудан бошларига тупроқ сочдилар, 
Ҳаммаси жон ёқасини чок-чок қилдилар. 

Мотам кийимини кийиб, нолаю зор овози-
ни зангори фалак тосига етказдилар. Нолаю 
афғоннинг кўплигидан фаришталар гуруҳи 
кўк гумбазда сокинлар кўзидан шафақ ран-
гидек қон тўкдирди. Рақибликка маржиъ845, 
нажобатга мансуб, ислом мамлакатининг мур-
тазоси, халқ тоифасининг сараси, шариат ва 
аҳком мулкининг ҳомийси, бидъатлар ва зул-
матларни кеткизувчи сайидлик ва нақиблик 
нури, яъни Ҳасанхожаким ул ҳазратнинг на-
қиби эрди, улуғ вазир, катта ва мукаррам 
амир, султон ҳазратларининг яқин кишиси хо-
қон давлатининг ишончли одами, яъни Му-
боризиддин ҳожи оталиқ ва давлатнинг бош-
қа амирлари ва ул ҳазратнинг акобирлари, 
мансаб ва ҳашамат марказига, жаноби султон 
салтанатининг қароргоҳи бўлган Самарқанд-
нинг олий аркига тезлик билан етиб бориш-
ди. Қотилни ва қотилга алоқадор кишиларни 
топиб, бошқаларга ибрат бўлсин учун, ўт 
ёқиб, уларни хашакдек куйдирдилар, содир 
бўлган воқеани ёзиб, Балх томонга, халофат-
паноҳ, салтанатдастгоҳ жаноби хоқон ҳазрат-
нинг ҳузурига юбордилар. Сўнгра олий сун-
нат тариқи билан гўру кафан асбобини ҳо-
зирлаш билан машғул бўлдилар, мағфират 
маржаъи бўлган тобутини нақобатнишон хо-
жа кўтариб, тезликда Бухоро вилоятига кел-
тириб, унинг пок жасадини валоят суянчиғи 
Хожа Баҳоуддин нуроний мазори ёнидаги ота-
боболарининг олий марқади остида дафн қил-
дилар. 

Н а з м: 

Жамшид шавкатли Ибодулла султон, 
Султонлик аҳди билан жаҳондан кетди. 
У Чингиз хонадонининг сараси, 
Шайбоний сулоласининг пешвоси, 
Ҳазрат Искандархоннинг ўғли, 
Биринчи Жамшид, иккинчи Искандар эди. 

У муборак шаъбон ойи аввалида846 қазойи 
субҳоний билан шаҳид бўлди. Зулм тиғи би-
лан ўлдирилиб, фоний жаҳондан жаннат то-
мон риҳлат қилди. 

Н а з м: 

Юлдуз сипохли Абдуллахон эса, ул Сулаймон 
тахтининг хусравидир. 

У олий қадрли подшоҳ қоон осмонининг 
қуёшидир, 

бу мусибатдан унинг дили лоладек доғ-доғ бў-
либ ўртанди, лекин уни пинҳон тутди. Ибо-
дулла султоннинг вафоти таърихи учун ақлга 
«Ҳеч нимани билдингизми?» дедим. Кеча тў-
сатдан ғайб оламининг хабарчаси айтди «хайф 
Искандархон»847. Унинг жаҳонда кечирган ҳаё-
ти муддати эллик бир йил бўлди. Жаннатми-
сол Самарқандда султонлик даври олти йил. 
Ундан Ёдгор султон исмли бир ўғил ёдгор 
бўлиб қолди. Икки қиз қолди. Бир қизи Бу-
бай султон848 ўғли Кепак султон қизидан бўл-
ган. Яна бир қизи Шоҳмирзо манғит сингли-
сидан бўлган. Нақобатнишон хожа ғуфронпа-
ноҳ, салтанатдастгоҳ султоннинг жасадини ер-
га қўйишдан фориғ бўлгач, Самарқанд томон-
га қайтди. Умдатулмулк Ҳожибий билан итти-
фоқлашиб, шаҳарни забт этиш ва уни сақлаш-
га машғул бўлди. Шу орада олий гавҳар сул-
тон ва Фаридунфар подшоҳ Абулфатҳ Абдул-
мўмин султоннинг Самарқанд томонга жўнат-
ганлиги хабари келди. 

УЛУҒ ХОҚОН ҲУРМАТЛИ ШАҲЗОДАНИ САМАРҚАНД 
ТОМОНГА ЮБОРГАНЛИГИ БАЁНИДА 

Бу сўзнинг шарҳи шулки, бу жон ўртовчи 
ҳодисанинг кулфатасар хабари соҳибқирон хо-
қонга эшитилган кунда қайғу, унинг ҳасрат 
карвони улуғ хотири ва нуроний кўнгиллари-
га келиб етди. Жаҳон шаклининг ўзгариши, 
одам болалари ҳаёти асосининг қўзғалиб ту-
риши воқеъ бўлиб турадиган иш экан, ўлим 
майфуруши ҳаётнинг доимо сингимли шароби 
пайида юриши ҳаммага тарқаладиган ҳукм бўл-
гач, кўп тафаккур қилиб англадики, ортиқча 
қайғу чекиш ҳосилсиз матлабдир, ғам дарёси-
нинг ўркачлаган мавжи, дарду алам тўдаси-
нинг ҳужуми фойдасиз бир натижадир. Шун-
га биноан, олийшон хоқон, «сабр қил, саб-
ринг худо учундир»849 деган муҳтарам оят ижо-
бича, ғам нақшини кетказувчи, зўр ажру са-
воб ҳусулини ўзига лозим тутувчи гўзал сабр-
ни дили ва хотири саҳифаси ёзди. Розилик 
қўлини фазо этагига уриб, «албатта, сабр этув-



чиларга муздларини ҳисобсиз тўлиғича бери-
лади» оятининг850 мазмунича, мақбул бўлгаи 
сабру қарор ва орому виқор йўлига қадам 
қўйди. Аввало, ҳақли ва ҳақиқий ўринбосари, 
жаҳон шаҳзодаси, замину замон сохибкирони 
Абунаср Абдулмўмин султонким, Тангри мул-
ктгаи ва султонлигини абадий қилсин, унинт 
фаҳму фаросати, знйраклиги ва донолипт, халқ 
ва раъийятшшг тинч сақлаши, сиёсату, адо-
латни нос тутигаи соф ва нуроний пешонаси-
дап барқ ўриб турарди; гўзал ва комил ахло-
қи ҳаммага макбул, яхши одати муборак чеҳ-
расидан ошкора кўринарди, хоқон уни Самар-
қанд томонга жўнатди. Сўнгра, бу қўркинчли 
воқеани хабар қилиш учун Ҳисор томонга, жа-
ҳон хожаси, улуғ зотлар нури дийдаси, яъни 
Хожа Калонхожага ва бошқа олийгаоп давлат 
арбобларига одам юборди. Хоконнинг ўзи ҳам 
кетма-кет сафар иродаси яловини кўтарди. Шо-
ну шавкатли султон рамазоннинг ярмида85*; адо-
латпарвар хоқон шаввол ойининг аввалида8 '2 

бир-бирларининг кетидан жаннатмисол Самар-
қанд шаҳрига етиб келдилар. Ибодулла сул-
тон жанобларига тегишли кишилардан марҳа-
мат ва меҳрибонлик тили билан ҳол сўради-
лар, марҳум Ибодулла султон руҳини йўқлаб 
шод қилиш йўли билан фақиру мискинларга 
ош беришга қадам қўйдилар. Самарканд сипо-
ҳи бахтиёр султондан айрилиб қолганларига 
кўнгиллари ғамгин эди, ҳаммаларидан хол сў-
раб, кўнгилларини кўтардилар. Баланд дара-
жали хоқон марҳамат қанотини фукаро ва си-
пбҳлар бошига ёйди. Азадорлик, мотам либо-
сида бўлганларга қимматбаҳо кийимлар бериб 
кўнгилларини кўтарди. Уларнинг ҳар бирига, 
ўз қадрига муносиб, мансаб ва мартабалар 6е-
риб, тенгдошлари ва замондошларидан мумтоз 
қилди. Самарқанд вилояти нақиблигини сайид 
ҳамда саодат мартабали, баланд мақтовлик, 
олий ҳазрат, яъни Ҳасанхожага берди. Ул жан-
нат асарли вилоят ҳукуматдорлигини амирлар 
пешвоси, аркони давлат сараси Низомиддин 
ҳожининг қудратли қўлига топширди. Ёдгор 
султон учун маош ва мохоиа тайин килди. 
Унинг хамма ишларини бошқариб туришни 
Болта Алибийпинг тасарруф қўлига тоиширил-
ди. Шарафли хотири бу ташвишдан бўшагач, 
қимматбаҳолик, нодир нарсалар, нозик ипак 
моллар, ҳар жинс ҳарбий аслаҳаларни ёдгор-
лик учун қадрли фарзанди, номдор ўғли, яъни 
Абдулмўмин султон жанобларига берди. Унга 

ўз давлати маркази ва ҳагаамати қароргоҳи 
томонига қайтишга ҳам ижозат берди. Шаҳзо-
да шаввол ойида иззату ҳурмат билан иродаси 
юзини Балх томоига ўгирди. Иззат тахтига 
ўлтириб, адолат, инсоф яловини етти осмон 
авжига кўтарди. 

Шу орада валоят асарли, ҳидоят иродали, 
катта-кичикнинг пушти панохи, яъни ҳазрат 
Хожа Калонхожаюшг Ҳисор вилояти томони-
дан Ўзбек султон билан бирга шарафли қа-
дамлари вусули рўй берди. Бу воқеанинг су-
рати шулки, қачонки жаноб Ибодулла султон 
чорасиз ўлимининг хабари жаҳон хожасига ва 
иззатли ва қудратли амирларга эшитилгач, тўх-
товсиз бу маънини Ҳисор волийси Узбек сул-
тоннинг кулоғига еткиздилар. Ҳазрат Хожа Ка-
лон давлат арбобларининг бири орқали уни 
чақиртириб, куйидаги сўзни ўртага қўйди: 
«Ушбу пайтда султон жаноблари бу фоний 
дунёдан юз ўгирди; ҳаёт манзилини кесиб ўт-
ди ва жаннат қароргоҳи ва рухонийлар манзп-
лига етди; энди бундан ортиқ баҳоиа излаш ва 
сабаб кўрсатишни вақт кўтармайди. Агар бу 
вилоятни топшириб чиқишни бундан ортиқ ке-
чиктирадиган бўлсак, соҳибқироп жанобнинг 
хотири саҳифасига ва дили ойнасига шак-шубха 
тўзони ва кина ғубори ўлтириши мумкин. Бу 
билан икки ўртада кудурат рўй беради. Бун-
дай пайтда панд-насиҳатнинг тиниқ суви ва 
ширин шарбати билан ҳам у ювилмайди. Сар-
кашлик моддаси, такаббурлик килиш, ўзини 
катта кўрсатишнинг фасоди уни бир жойга ет-
казадики, унинг тадорики хаёл баробарига ҳам 
келмайди». Дили бузуқ ғаразгўйлар ғаразли 
ҳикоятлар, нафрат қўзғатадиган сўзларнн 
Ўзбек султон жанобларига етказишганлигидан 
дили сахифасига чексиз вахму кўрқинч, бехад 
хавфу хаёл ўрнашган эди. Кўнглида ҳаддан 
ташқари даражада ваҳм борлигидап, осонлик 
билан қалъадан чиқишга ва у вилоят ҳукм-
дорлиги этагини кулдан беришга кўнгил қўйма-
ди. Шу сабабли валоятга мансуб ҳазрат (Хо-
жа Калон) бошқа амирлар билан Ҳисор ўра-
мидан чиқиб, жаннатмисол Самарқанд томон-
га ирода юзипи ўгирди, давлат жиловини 
таъзия билдириш, хилофат мартабали хокон 
ҳазратлари билан кўришиш учун бурди. Ҳаво 
эса бахтли қўшиннинг ғуборидан, вилоят ар-
боблари пешвосинннг тўзонидан мушкин ва 
муаттар бўлди. Ўзбек султон жаноб эса их-
тиёрсиз Ҳисордан отлиқ, писда, жуда кўп халк 



билан чиқиб, тезлик билан у жойга, яъни Хо-
жа Калонхожа турган жойга етиб келди. Шу 
қадар баҳонажўйлик билан ўй ўйлаб андиша-
га тушганлиги сўнгида иродаси қўли билан 
хазрат Хожа Калоннинг шафоат этагини маҳ-
кам тутиб, ҳамроҳ бўлиши учун чопди. Узр 
айтишга тил очиб, қуйидагиларни арз қилди: 
«Бу вилоятда тўхтаган муддатимда кўнглимда 
ёвлашиш андишасини қилганлигимдан, узр нақ-
шини дилим сахифасига ёзган бўлсам ундай 
эмас, лекин баъзи беҳуда сўзловчи саркаш, 
фасод уйғотувчи мулозимларнинг қўрқинчли, 
беҳуда айтган сўзларини қулоғимга етказиш-
ган эдилар. Шундан кейин тараддудга тушиб 
қолдим. Бу вилоятдан чиқишга асло кўнгил 
қўёлмадим. Қачонки шарафли хотирни 
кўзғотувчи таважжуҳлари икки тарафнинг то-
пигаишига ва икки ўртанинг ислоҳига қара-
тилганлигини фаҳмлагач, тўхтовсиз юришни 
сабо шамолидан олиб, Тангрига таваккал қил-
ган ҳолимда, олий даргоҳни ирода қилдим». 

II а з м: 

Иқболингшшг этагига қўл урдим, 
Агар бугун бошим кетса хам ундан оёқ 

тортмайман. 

Ҳазрат Хожа Калон ўта завқу шодлик бн-
лан упинг узрини эшитиб, шу заҳоти унинг 
пиёда аскарларининг ҳаммасини уловли қил-
ди. Сўнгра ирода оёғини саодат узангисига 
қўйиб, мақсад томон жўнади. Манзил, марҳа-
лаларни кесиб ўтиб, шаввол ойи ярмида8 5 3 Ко-
нигил водийсига келиб тушдилар. Олийшон 
хоқон Хожа Калон ва жаноб Узбек султон-
нинг шарафли қадам кўйишларидан хабардор 
бўлгач, уларга одам юбориб, огох килди. «Агар 
Ўзбек султон жанобларининг бу томонга ол-
дип келишга кўнгилларида тараддуд ва таш-
виш бўладиган бўлса, ўша жойда тўхтасин-
лар, жанг ваъдагоҳи шарафли манзиллари бўл-
син», деди. Шунга биноан, хожайи жаҳон 
буюрдилар: «Фаррошлар хизмат камарини бел-
га боғлаб, ипак танобли чодирларни тиксин-
лар, зис таратувчи қуёш шаклидаги ранг-ба-
ранг соябонларни булут чўққисига кўтарсии-
лар, дастурхончилар кўп таом ва шарбатлар-
ни хитой хонлари устига қўйиб, мажлисга оро 
берсинлар ва зиёфат тартибини мухайё қил-
синлар». Иккинчи куни Искандар асарли хо-
қон олийгавҳар хожанинг зийнатмисол манзи-

лини хозир бўлиш шарафига лойиқ кўрди. Хо-
қон билан жаноб Узбек султон ўртасида муло-
кот рўй берди. Шундай бўлдики, бир гилам-
да, балки бир маснадда ўтирдилар. Ҳасадгўй 
мунофиқларнинг бу гўзал иттифоқликдан хо-
тири қирилди. Яқин орадагииа магфират ии-
шонлик султон, яъни Ибодулла султоннинг чо-
расиз воқеасининг зоҳир бўлиши рўй берган 
эди. Аввало бу шарафли мажлисда ўлтирган 
қироат арбобларининг пешвоси, фасоҳат ас-
ҳобларишшг сараси ҳофиз Иброҳим хатибга 
Тангрининг каломидан бир неча оятни қироат 
қилишга хоқондан фармон бўлди; шунга би-
ноан, фасоҳатга мансуб жаноб «Гўзал овозла-
рингиз билан Қуръоига оро берипглар», деган 
ҳадис ижобича, ёқимли овоз, дилкаш замзама-
си билан мусибат етган пайтда, тоқат қилин-
ган ҳодисалар воқеъ бўлганда қайғу юкиии 
кўтарган, сабрли, виқорли собирларга башо-
ратни ўз ичига олган оятни тиловат қилди. 
Хоқон ҳазратнинг ойнадек кўнгилларига би-
родарлари мусибатидан ўлтирган ғамгинлик, 
малолат тўзонини Тангри каломининг тиииқ 
суви билан ксткизди. Инъоми омм, икроми 
томм бўлган Тангри каломининг хатмидан 
кейин ҳурматли хоқон ўртадан кулфатни кў-
тариб юбориш, жаноби Узбск султон томони-
дан сезилган хиралик, хавср ва қўрқинчни дафъ 
қилиш учун сўз оч иб, гавҳар сочувчи тилла-
рини гўзал баёпотга очиб, шунингдек, подшох-
дан у мақомга лойиқ бўлган барча ҳикоятлар-
ни баён қилди. Икки тарафнинг бир-бирига 
бўлган муҳаббатини, бирлик ва иттифоқини 
ўз ичига олган сара сўзлар, маъқулланган ҳи-
кояларни изҳор қилди. Узбек султоннинг кўнг-
ли ойинасида айрилига шакли акс этган эди, 
хоқон уни меҳрибонлик чагамаси суви билан 
махв этди ва унииг хотирини у ташвишдан 
фориғ қилди. Ҳидоят нишонли ҳазрат хожа 
беихтиёр осмон иқтидорли хоқоннинг ҳақига 
чин ихлос билан дуо қилди; таъсирли фотиҳа 
ўқиб, ,цўстлашмак биносининг таъкидига, му-
вофақат аркоиининг истеҳкомига, улфат асо-
сининг баробарлигига, меҳрибонлик ва шаф-
қат биносининг янгидан қуриш лойиқлигига 
далолат қиладиган сўзларни ўртага ташлади. 
Сўнгра баковуллар ранг-баранг, ҳар хил ов-
қатлар «жаннат аҳли орзу қилгаи нарсалар-
дан қуш гўштларипи ейдилар»а >\ деган оят 
мазмунича, қуш гўштларидан хаёл жиғилдо-
нига сиққанидан ортиқни тайёрладилар. «Жан-



натда мевалардан ихтиёр қилганларини ейди-
лар»8 5 5, деган оят мазмунича, турли мевалар-
дан тортдилар. Улуғ хоқон ҳурматли султон 
билан бир табақда еб-ичдилар. 

Мувофиқлик шакли, иттифоқлик нақши ик-
ки томоннинг хотири саҳифасидан, кўнгли лав-
ҳасидан юз кўрсатди. Бу иттифоқлик жаҳон 
ва жаҳон аҳлининг махдуми, улуғлар кўзи-
нинг нури, яъни Хожа Калонхожанинг таваж-
жуҳлари билан бўлди. Заковат, зийраклик, до-
ҳийлик, донишмандлик арбобларига махфий 
ва мастур бўлмағайки, бу воқеа Султон Аҳмад 
мирзо билан биродари Умаршайх мирзо ва 
Султон Маҳмудхонлар ўртасида рўй берган 
ислоҳга ва икки томоннинг топишганлигига ўх-
шайди8°6. Валоятпаноҳ ҳазрат, ҳидоят дастгоҳ-
ли ғавсул-аъзам Хожа Носириддин Убайдул-
лоҳ, Тангри таоло унинг жаннатдаги ўрнини 
пок қилсин, ўша воқеадаги иштироки бу за-
фар нисбатли китоб муқаддимасининг охири-
да баён этилган эди. 

Сўзнинг қисқаси, мажлис охирига етгач, 
олий ҳазрат хоқон отланиб, иззату мансаби-
нинг қароргоҳига, осмон шаклидаги боргоҳига 
бориб тушди. Иккинчи куни жаноб Ўзбек сул-
тоннинг риоясига ва аскарлари эҳтиёжига кўн-
гил қўйиб, султонга хос сарупо, совут, ўқдон, 
дубулға, елдек юришли отлар, қатор-қатор ха-
чирлар, тоғ шаклли, булут кўринишли туя-
лар, чодирлар ва хос чодир, саропардалар, 
боргоҳ ва булардан ўзга подшоҳона зийнат-
ларни, шаҳаншоҳликка лойиқ асбобларни ун-
га юборди. Кўп кишиларини ҳам шоҳона 
хилъатлар ва хусравона инъомлар билан фахр-
лантириб, бошини баланд кўтарди. Сўнгра 
унинг ҳиссасига тайин этилган Тошканд 
вилояти томонга боришга ижозат берди. Пок 
Кармина шаҳри дарвишлар султони ва улар 
қалбининг маҳбуби Дўстим султоннинг табиий 
ватани, асли маркази эди, унинг нишонини 
Тошкандга жўнатди. У ёрлиқнинг мазмуни 
шулки, «Қачонки баланд даражали Узбек сул-
тон Тошкентга етса, Дўстим султон тўхтовсиз 
вилоятни унинг ихтиёрига топшириб, Карми-
нага қайтиб келиб бир неча кун замонанинг 
ўзгаришидан, айланиб турувчи фалакнинг дав-
ронидан халос бўлиб тургай. Сўнгра, вақт-
нинг маслаҳатига биноан, бўладиган буйруқ 
ижобига қараб амал қилгай». Олийнишон 
Ўзбек султон фармонга биноан Тошканд ви-
лоятига жўнади. Иззат маснадида, давлат 

такягоҳида ўринлашиб, подшоҳлик сиёсати, 
халқ риояти, мулк оройишига машғул бўлди. 
Унинг адолати баракоти ва гўзал риояси би-
лан у мамлакат саҳнаси тугал равнақ ва инти-
зом топди. Ва у вилоят аҳволи Искандар ни-
шонли мулк соҳибининг шарафли хотири та-
важжуҳи билан тўғри бир ҳолга келди. 
Олийшон султон, яъни Дўстим султон ҳазрат 
ҳам Кармина вилоятига етди. 

Пок қалбли хоқоннинг кимё таъсирли хо-
тири бу воқеадан фориғ бўлгач, Ҳисор шаҳри-
ни иззатли ва қудратли Поянда Муҳаммад сул-
тонга857, Нурота қишлоғини олийнишон сул-
тонзода Бобур Муҳаммад султонга8э8 инъом 
қилди. Вазири аъзам ҳурматли Амиржон Дав-
латбий найманга оталиқ мансабини берди. Қу-
бодиённи859 муборак феълли амир Дўстимбий 
чашм абруга берди, Ҳисор вилоятининг қол-
ган қисмини ҳашаматли ходимлардан кимда-
ким вилоятни сақлашга, халқни кутишга лойиқ 
бўлса, уни тайин қилиб юборди. Хоқоннинг 
ўзи куз фаслида меҳржон — мезон кунларида 
Ўратепа ва Хўжанд атрофларида шодлик ва 
кўнгил очишга биноан, қирғий, лочин учириб 
сайд қилиб, тезўтар замонда ҳодисалардан 
қуёшдек қалби ойнасида рўй берган малолат 
тўзонини кўтарди. Хоқон Самарқанд шаҳрига, 
Тангри уни офатлардан сақласин, ташриф бую-
риши баробарида сайидлик маржаъи, саодатга 
мансуб, дину миллат юлдузи амир Қурайш-
ким, мўътабар сайидлардан ва замонанинг аъё-
ну акобирларидандир, у фикру тадқиқотда, 
зеҳну зийракликда, раъю мулоҳаза юритиш-
да, эътиқоду ихлосда, олис ақидада замони-
нинг сардори ва мумтози эди, элчилик йўсуни 
билан олийжоҳ, Жамшид шукуҳли, Фаридун 
иштибоҳли Жалолуддин Муҳаммад Акбар-
шоҳ8 6 0 жонибига, Ҳиндистон томонга боришга 
рухсат олди. Подшоҳликнинг шарафли нишо-
ни билан нишонланган олий ёрлиғ, атоқли туҳ-
фалар, қимматли совғалар, қарчиғай, лочин 
каби ов жониворлари, сарсар шамолидек уча-
диган този итлар, елдек юришли отлар, Бу-
рокдек еладиган, баркдек ўтадиган туялар, бу-
лардан бошқа хар хил шоҳона туҳфалар, хус-
равона ҳадяларки, подшоҳга лойиқ ва сазовор 
бўлур эди, уларни бирга олиб жўнади. Юбо-
рилган мактубнинг мазмуни қуйидагича: «Узок 
вақтдан ва узун муддатдан буён Хуросон ви-
лоятининг кўп жойларидан шарафли икки ҳа-
рамга, Тангри ҳар икки ҳарамнинг шарафини 



ва ҳурматини орттирсин, ўтадиган йўл бўлиб 
келган эди, аммо у жойлар қизилбошлар8 6 1 ва 
бошқа авбош фирқаларнинг забти ва тасарру-
фи остидадир. У тоифалар умр бўйи у шаҳар 
ва у қалъаларда саркашлик, жабр-зулм билан 
фисқу фасод яловини кўтарган, суннат ва жа-
моат аҳлларининг мақтовли йўлларни ташлаб, 
туғён, залолат, гумроҳлик, бидъат водийсига 
қадам қўйганлар, шариати Муҳаммадий ва мил-
лати Аҳмадий доирасидан ташқарига оёқ қўйиб, 
Пайғамбар саҳобаларини, пок завжаларини ҳа-
қорат қилишга тил очадилар. Зиммамизга ва 
барча мусулмонларга у тоифани дафъ қилиш 
вожибиётдан, балки фарзиётдандир. Аммо бу 
томонда рўй берган баъзи ҳодисалар вуқуъи 
сабабли биз бу кунгача уларнинг мудофаасига 
машғул бўлмадик ва уларнинг манъ қилиш ва 
қайтариш ишига иродамиз қўлини кўтармадик, 
Тангрига ҳамду миннатдорчилик бўлсинки, Яз-
дон инояти ва ёрдами баракоти билан ҳисоб-
сиз кўп аскарларимиз бор, иқтидор юзасидаги 
бутун мамлакатимизнинг аҳволи ғоятда муста-
қим, равнақи ва тозалиги ниҳоятсиздир. Ҳеч 
бир жиҳатдан қутлуғ қўшиннинг қўзғолишига 
монеъ бўладиган тафриқа, паришонлик воқеъ 
эмасдир. Биз шундай қарорга келдикки, кел-
гуси йили баҳор аввалида, ердан кўкарадиган 
наботот сипоҳи қўзғалиб, ер жўшу хурушга 
келгач, зафар нишонли аскар биланки, улар-
нинг ҳар бири гулдираган булут, чақнаган 
яшиндекдир, ул гумроҳ тоифанинг дафъи учун 
таважжуҳ қиламиз. Уларни манъ этиш, кўчи-
риш учун имкон борича ҳаракат қиламиз. Умид 
шулки, агар у томондан сўз билан ҳам, амал-
да ҳам ёрдам бермаган чоғингизда ҳам, ул 
қашқир ҳайбатли тоифалар агар бизнинг за-
фар асарли аскаримизнинг қонхўр қиличи, ўт 
чақнатадиган найзаси зарбидан қочиб, олий 
шоҳга паноҳ тортиб борган пайтида, йўл бер-
магайсиз. Ва мамлакатингиз атрофида ҳам 
кўймай, ҳайдагайсиз. Пайғамбар ва унинг ав-
лоди ва асҳоби ҳурматидан, эй Тангри, шоҳ-
нинг олий мансаби давомли бўлсин ва Тангри 
раҳмати ҳидоятга тобе бўлганларга бўлсин». 

Яна шу кунларда муборак ҳукм ижро эти-
лиш шарафини топди, Назарбий ўз авлодлари 
билан, Қанбарбий, Шодибий, Боқибийлар бир 
мунча нолойиқ ишларни қилдилар. Юқорида 
унга ишорат қилиб ҳам ўтилган эди. Энди 
улар «кимда-ким бориш-келишга қудрати ет-
са, Тангри учун ҳаж адо қилади»8 6 2 деган оят 

ижобича, икки шарафли ҳарам, Тангри икка-
ласининг шарафини орттирсин, томонига жў-
нашсин, «керакки озод тавоф қилсинлар хо-
нани»8 6 3, деган оят ижобича ҳаракатланувчи-
лар қаторига киришсин. «Кимда-ким ул уйга 
кирса эмин бўлди»8<и деган ажойиб интизомли 
оят мазмунича, ярлақаш хилъати раҳмат ва 
амният кийимини кийиб, хотиржамъ ва эмин-
ликда бориб, қайтишсин. Биз ҳам пок қалби-
мизни уларнинг тарбиясига қўйиб, мадад маош-
ларини орттириб, ҳар хил яхшиликлар билан 
мумтоз қиламиз. Мансаб ва улуғлик майдони-
нинг кенглиги, мулку молнинг мўллиги билан 
ўзга тенгдош ва замондошларидан ўтказамиз», 
деган олий ҳукм улар ҳақида ижро этилиш 
шарафини топди. Назарбий эса фарзандлари 
ҳамроҳлигида бир гуруҳ қариндошлари ва ўзи-
га алоқадор кишиларни ҳам олиб, амир Қу-
райшга рафиқ ва йўлдош бўлган ҳолда, Ҳин-
дистон томонига жўнади. Уларнинг оқибати 
ҳоли вақтнинг мусоидасидан умид қилинади. 

Искандар фармонли хоқон хазон фасли ва 
куз кунларининг ҳаммасида Ўратепа ва Хў-
жанд атрофида давлатманд сипоҳлар билан 
шодлик сабабидан қарчиғай, лочин учириб, тез 
ўтар замона ҳодисаларидан қуёш мисол қал-
бига рўй берган тўзонни кеткизарди. Қурбон 
ийдини кўнгилочар биёбонда жонга роҳат ма-
қомда ўтказди. Ийд ҳайитнинг шодиёна маж-
лиси одобини ва у бахтли куннинг расму ру-
сумини барпо қилишга тиришиб ҳаракат қил-
ди. Бу кунга ва бу мажлисга лойиқ ва сазовор 
бўлган нарсаларни муҳайё қилди. Тўққиз юз 
тўқсон бешинчи ҳижрий йилига мувофиқ бўл-
ган муҳарам ул-ҳарам ойи8 6 5 боши шу хайрли 
мақомда кўринди. У дашту саҳрода бўладиган 
ҳавонинг совуқлиги рўй берди. Хоқон ҳазрат 
зимнан дилни сайд қилишдан совутиб, ирода-
си юзини давлат қароргоҳи, мансаб ва шавкат 
марказига бурди. Мазкур ойнинг охирида866, 
қуёш Қавснинг ўн еттинчи даражасида эди, 
иззати ва улуғлиги маснадига ўлтириб, шаъну 
шавкати такягоҳига такя қилди ва шу йили 
иззатли ва иқболли, паст ва юқори табақада-
гиларнинг паноҳи амирзода Дўст мирзо чуҳра 
оқоси Фаридун шукуҳли хоқон фармонига би-
ноан, зўр шону шавкат билан Кошғар томонга 
элчи сифатида жўнади ва бу сўзнинг тафсили 
шулки, биринчи жилднинг охирида ёзилиши-
ча, Амин султоннинг ўғли Муҳаммад Мўмин 
султон ўғли ва Бобо султоннинг ўғли Абдул-



ғаффор султон ва Ҳоди султонлар мухорабаси 
рўй берди. Сўнгра хоннинг зафарнишон си-
поҳлари шавкати ва шукуҳидан у султонлар 
мағлуб бўлдилар. Ўша воқеада Абдулғаффор 
султон ва Ҳоди султон қўлга тушиб оёғ ўрни-
га бош қўйдилар, яъни ўлдирилди. Мўмин сул-
тон эса у ўртадан сакраб чиқиб, қочиш жило-
вини Олой даштидан Кошғар томонига бурди. 
Бу байт ижобича, 

Н а з м: 

Мулкка рахна солувчишшг боши кесилгани 
яхши, 

Аҳди бузуқ аскарнинг тарқалгани яхши. 

Китобнинг биринчи жилди охирида ўтган 
сўзнинг баёни шундан иборатки, қачонки Амин 
султоннинг ўғли Мўмин султон Олой даштидан 
мағлубият жиловини буриб, Кошғарга қочди, 
бу вилоятда хоннинг шарафли хотирларига 
унинг у вилоятда эканлиги жазман бўлгач, хон 
Дўст мирзо чуҳра оқосига Кошғарга боришни 
буюрди. У бориб Мўмин султонни тирик қўймай 
бошини олиб келтириши лозим эди. Бу мазмун-
ни ўз ичига олган нома ва қимматли совғаларни 
у томоннинг султонларига юборди. Мазкур 
амирзода жуда кўп ҳадяларни олиб, ҳисобсиз 
шону шавкат билан ўзини Кошғарга еткизди. 
Номани ва оғзаки топшириқларни Кошғар сул-
тонларига еткизгач, уларга лойиқ совғаларни 
назарларидан ўтказди. Ул жойнинг волийси 
Абдулкаримхон, бошқа султонлар ва амирлар 
аввал бу маънини қабул қилишдан бош тортди-
лар ва бу мақсуд саҳифасига рад қаламини 
чекдилар. Дўст мирзо чуҳра оқоси эса бирмун-
ча кун у ерда туриб хон ва султонларни гоҳида 
ваъда, баъзида пўписа қилди, гоҳида эса сиёсат 
билан қўрқитди. Бир пайт инжусочар булутдек 
қўлини олтин, кумуш сочишга очди. Бу матлаб-
ни ҳосил қилиш учун олтин, кумушдан ва ўзга 
асбоблардан нимаки бўлса уларга улашди; саъй-
ҳаракат оёғини орқага тортмади, охирида «ин-
сон эҳсоннинг қулидир» деган мақол ижобича, 
кошғарликлар шарманда бўлдилар. Қазога кўн-
гил қўйиб, розилик бошини силкитдилар. Дўст 
мирзо чуҳра оқоси тасодифан унинг яширинган 
жойидан хабар топди. Унинг ҳаёти саҳифаси 
азалда тайинланган ажал муҳри билан муҳр-
ланган эди, ўткир қилич билан бошини танаси-
дан жудо қилди. 

Яна ўша иили Ҳирот ҳокими Алиқулихон 
томонидан фасоҳатли элчи келиб, баланд да-
ражали Хожамқули қушбеги жаноблари воси-
таси билан оёқ ўпиш шарафига эришди. Ҳи-
рот мулкининг калиди билан олиб келган ари-
засини шоҳона туҳфалар билан қўшиб, арз 
пойгохида туриб улуғ остонага топширди. Ари-
за мазмуни бундай: «Бирмунча муддатдан буён 
бу камтарин зот чокарлик ва хизматкорлик, 
бандалик ва фармонбардорлик камарини жон 
белига боғлаб, бандалик кўчасида муқим, 
тобелик йўлида мустақим бўлиб турдим. Агар 
илгаригидек бу шаҳарнинг ҳукуматини бу бан-
данинг тасарруфи қабзасига қўйиб берсалар, 
тайин этилган ҳар бир маблағни ҳар йили ха-
зинага юбориб турсам. У мумкин бўлмаган тақ-
дирда, кимни муносиб кўрсалар юборсинлар, 
токи банда қалъани, вилоятни унга топшир-
сам». Хоқон ҳазрат унинг элчисига аҳволни 
суриштириб турадиган жой тайинлаб, эҳтиё-
жига керакли нарсалар муҳайё қилдирди, «Хо-
жамқулибий уни ўзи билан бирга олиб тур-
син, унинг мурожаатини кейинга суриб турил-
син», деб буюрди. Қачонки қиш сипоҳи, со-
вуқ аскари тоғу саҳро фазосидан мағлуб бў-
либ, қочиш яловини кўтариб, баҳор наққоши 
ажойиб нақшларни дашту саҳро саҳифасига, 
чаман баргларига ёзган рабиъ ул-охирнинг ўр-
тасида867 иқтидорли хоқон Бухоро дорилмул-
кидан чиқиб, сайд қилиш учун аввал Қарши-
га, ундан Ҳузорга ўтиб, катта амир Рукнуд-
давла Қулбобо кўкалтошга Самарқандга жў-
нашни ҳукм этди, токи у бориб Самарқанд 
вилояти ва унинг ноҳияларини текшириб, ҳа-
қиқат қилсин. Шунга биноан у иззат ва қуд-
ратли амиру улуғ девонбегиларни тадбирли ва 
интизомли вазирларни ўзи билан бирга олиб 
Самарқанд вилоятига жўнади. Улуғ вазир Хо-
жа Муҳаммад Қосим неча йиллардан бери у 
вилоятда вазир бўлиб келган эди, подшоҳлик 
девонига бутун давлат арбобларини, юрт улуғ-
ларини жамъ қилди. Қулбобо кўкалтош баҳор 
аввалидан саратонгача Самарқанд вилояти ва 
унга тобе жойларни текширди, ҳунар ва санъат 
эгаларига, зироат ва деҳқончилик арбоблари-
га тўлаш қудратларидан келадиган миқдорда-
ги маблағни тайин қилди. Бу ташвишдан кўнг-
ли фориғ бўлгач, олий даражали вазирлар 
иттифоқи билан ирода юзини хоқон ҳазрат 
томонига бурди, чунки вилоятда таҳқиқот юр-
гизган дафтарни олий ҳазратнинг кимё асарлн 



назарларидан ўтказиш лозим эди. Шу пайтда 
олийшаън хоқон Испара, Марғинон томонла-
рида сайд қилиб юрар: Гуликандоз қўриғида 
турна ва ғоз овлаш билан машғул эди. Шу 
жойда муборак оқибатли амирзода Дўст мир-
зо чуҳра оқоси Мўмин султоннинг бошини ва-
сила қилиб, рўмолга тугиб қутли бисотнинг 
четига тортиқ қилиб қўйди. 

Иззатли ва олий даражали султон Дўстим 
султон хилма-хил шоҳона инъому эҳсонлар, 
турли-туман хусравона илтифотларни унинг 
борасида сарф этди. Амирлар қаторига қўшиб, 
меҳрибонлик ва ҳурмат кўрсатди. Олий хо-
қон ҳазрат эса рўза ҳайити ва қурбон байра-
мини саҳрода ўтказди. Шарафли хотирини 
Мўмин султон ташвишидан тинчитиб, мазкур 
йилда зулҳижжанинг охирида868 ирода жило-
вини давлат маркази ва ҳашамат қароргоҳи 
томонига бурди. Иззат маснадида жаҳондор-
лик ва сиёсат такягоҳида ором олди. Бу ви-
лоятда қиш ва совуқ сипоҳи талон-торож би-
лан боғу саҳрони қўзғатди, булут эса кофур 
қатраларини чаман атрофига, гулшан саҳифа-
сига тўкди. 

Н а з м: 

Қиш, совуқ аскари яна бир марта етиб келди. 
Ўсимликлар сипоҳи эса боғ фазосидан қочди. 
Қуёш Далв буржида эди. 
Совуқнинг шиддати, қиш совуғининг хиддати 

кундан-кунга ортди. 

Бағоят фуқаропарвар, инсофли ва адолат-
ли, қуёш ханжарли, фалак булутли, Симок 
найзали, субҳи содиқ, Ҳулкар авжли, дарё 
мавжли, фатҳ қарни, нусрат дастурли, осмон 
рахшли, дин паноҳи, зариф дастгоҳли, Танг-
ри ёрдами билан қувватланган шаҳзода давла-
ти абадий бўлсин, 

Н а з м: 

Зуҳал мақомли, фалак даражали, фаришта 
қадрли, замона феълли, 

Ер халимли, қуёш атоли, осмон хашаматли, олий 
шукуҳли, 

Зуҳал қадрли, юлдуз қўшинли, Баҳром 
жангли, моҳ юзли, 

яъни Абдулмўмин султон, шу вақтда Назар 
ясовул жалойирни Мовароуннаҳрга юборди. 

Чунки у ҳамма жойга бориб, султон ҳазрат 
Тангри ёрдами билан қўлланиб, куфру инод 
арбобларига қарши ғазот ва жиҳод қилишга 
ҳиммат камарини маҳкам боғлади, қуёш ни-
шонли яловини шу ирода билан Ҳирот ва ўзга 
вилоят томонларга кўтарди. Саъю ижтиҳод қа-
дамини йўлга қўйди. «Кимда-ким Ҳирот томо-
нига бориб жиҳод қилиш хаёлини, ғазотга бо-
риш орзусини қилган бўлса, жуда тезликда 
муборак қўгаинга келиб қўшилсин, чунки унинг 
бу ҳаракати жуда зўр ажру савобга ва кўп 
яхшиликларга сабаб бўлади», деб жар солсин 
деди. Баҳона кўрсатиш, сустлик қилишдан хо-
ли бўлган Назар ясовул Жайҳундан ўтиб, ҳар 
бир жойга борса ушбу ҳукм мазмунини жар 
солиб халққа маълум қилди. Ботир йигитлар, 
шижоатли қариялар ғоятда шодлик билан ға-
зот қилиш иштиёқларидан, ирода жиловини 
Балх томонга бурдилар. Тез юришда шамол-
дан ҳам ўтиб, сувнинг у юзига қараб шошил-
дилар. Назар ясовулнинг жар солиб юрганли-
ги ҳикояси ҳашаматли ва тааммулли хоқон-
нинг шарафли қулоғига етишгач, хон ҳазрат-
нинг илгари улуғ имомлик мансаби топширил-
ган Субҳонқули ҳофизни ҳар жинсдаги қим-
матли ипак либослар ва ҳар турдаги энг на-
фис моллар билан аввалу охирнинг пешвоси 
бўлган шаҳзода ҳузурига юборди. Юборган 
қимматли туҳфалар билан бирга, муҳаббат ан-
жомли нома ва дуолар, дўстона оқибатли та-
қия ва саломлар билан тўлган, ҳар навъ илти-
фот, меҳрибонликлар ва ҳар хил лутфу мар-
хаматларни ўз ичига олган мактубни подшоҳ-
лик ва комропликнинг мевадор дарахти, дав-
лат ва жаҳондорлик дарахтининг меваси бўл-
ган дилбанд фарзанди, 

Н а з м: 

Мевали дарахтнинг меваси, 
Тожу тахт эгаси, 
Мамлакат аҳли кўзининг қорачуғи, 
Подшоҳлик кўрар кўзининг нури 

Муинуддин Абдулмўмин султон, уиинг давла-
ти давомли бўлсин, томонга юборди. У мактуб 
доимо мансаб ва улуғлик мужиботи ортиши-
ни, иззату иқболи жамъ бўлишини исташдан 
иборат эди. Мактуб мазмуни қуйидагича: «Дуо 
ва салом сўнгида тўғри йўл кўрсатувчи фик-
римиз шулки, ҳамма ҳимматимнз на борлик 



ниятимиз шариат асосини тиклашга, мулку 
миллат биносини қуришга сарф этилади. Пок 
хотир ва кимё асарли кўнгилнинг таважжуҳи 
хилма-хил мазҳаблар арконини йиқитишга, ян-
гидан пайдо бўлган ёмон маросимларни, хусу-
сан шиъаларнинг нотўғри йўлларини йўқотиш-
гадир. Мақсаднинг ҳосили шулки, баҳорнинг 
аввалида, олтин нақшли ялов Ҳиротга ва бо-
қий вилоят ва шаҳарлар томонига қараб кўта-
рилади. Алҳол ўз иродаларини тўхтатиб, Ҳут-
нинг охирида8 6 9 Андхудга келиб, муборак қў-
шиннинг етиб келишга мунтазир бўлиб турил-
син, у вақтда тўхтовсиз зафар нишонли ялов 
у томонга мутаважжиҳ бўлади. Салтанатнинг 
давомли сояси бандалар бошига нун ва сод 
ҳурматидан то қиёматгача соя солсин!» Суб-
ҳонқули ҳофиз мактубни олиб, шитоб билан 
Балх томонга жўнаб кетди; бажо келтириш 
лозим бўлган фармонни у ерга еткизди. Сул-
тон жаноблари итоати вожиб бўлган фармонга 
бўйсуниш камарини белига боғлаб, мунтазир-
лик йўлида ўлтирди. Бундан кейинги ажойиб 
нақшли қаламнинг қарори шулки, Искандар 
нишонли хоқон, Сулаймон маконли хонзода 
воқеаларидан рўй берган нарсаларнинг катта-
роқларини баён саҳифасига нақш этгай, токи 
мусаффо хотирларига малолат йўл топмагай. 

ИСКАНДАР СИФАТЛИ ХОННИНГ ҲИРОТ ВИЛОЯТИГА 
БОРИШТА ИРОДА ҚИЛГАНИ ВА У ВИЛОЯТНИНГ 

ЭҲСОНЛИ ТАНГРИНИНГ ИНОЯТИ ЁРДАМИ БИЛАН 
ФАТҲ БЎЛГАНИ БАЁНИДА 

Тангрининг мўъжиза низомли каломининг 
мазмуни, муборак маъноли оятининг тушунил-
ган маъноси инсон тоифасининг хулосаси ва 
сараси бўлган зотга хуш келадиган хитоб би-
лан воқеъ бўлган, 

Н а з м: 

Олий сифатли Пайғамбар ҳазратики, 
Поклик сифатида муқаддас зотдир; 
Лавлок халъатини тўн ўрнида кийди, 
Ламрук тожини бошқа қўйди, 

улуғлик карвонининг йўлбошчиси, анбиё сил-
силасининг хотимасидир, Пайғамбарга хито-
бан Тангри «эй Пайғамбар, кофирлар билан 
жанг қилишга мўминларни қизиқтир»870, деди. 
Пайғамбарга ва унинг хонадонига ва асҳобла-

рига Тангрининг раҳмати ва салоти бўлсин! 
Бу оят фисқу фасод аҳли, куфру инод арбоб-
лари билан жиҳод ва ғазот қилишнинг фази-
латида қатъий далилдир. Гумроҳлар тўдаси. 
тўғри йўлдан адашганлар фирқаси билан му-
ҳораба қилиш, баланд мартаба, юксак даража 
эканлигига олий ҳужжат ошкора ҳукмдир. Бу 
фикрнинг тасвири ва бу сўзнинг таҳрири шул-
ки, узун муддат ва узоқ вақтлардан буён қи-
зилбош деб танилган кофирлар тоифаси, фо-
сиқлар тўдасининг энг ёмон йўлларидан бири 
бўлган шиъалик йўлини ихтиёр қилган, ҳам-
мага мақбул бўлган йўлдан чиқиб, суннат ва 
жамоат аҳлининг мақтовли расму русумлари-
ни ташлаган, ошкора куфру залолат аҳкомини 
таратиб, зулму тааддий қанотини ёзган, Хуро-
соннинг тамоми вилоятларида, Ироқу ва Ис-
фаҳондан тортиб, ҳамма мамлакатлардан ке-
ладиган-кетадиганлар ва катта-кичикларни 
тинчсизлантирган, тажовузкорлик мақомида ту-
риб, ярамас табиатлари тақозосича қароқчи-
лик яловини тиклаб, қон тўкиш йўлига юриб. 
«ер юзида бузуқчилик қиладиган ва қон тўка-
диганларни қўясанми»871 оятини муборак сўз 
деб таниб, баланд овозали Ҳижоз872 йўлига хавф 
туғдириб келган бу вилоятда, яъни Ҳиротда 
эса олий ҳазратнинг олий ҳиммати дини му-
бинга қувват беришни пайғамбарлар сайиди-
нинг, Тангрининг раҳмати ул кишига ва олу 
асҳобларига бўлсин, шариати аҳкомини ижрс 
қилишни кўзда тутиб, у бузуқ фикрли ва ёмон 
андишали тоифага қарши ғазот ва жиҳод ния- I 
ти билан жанг қилиш олий хотирларидан бош 
кўтарди. Тобе бўлиши лозим бўлган ҳукми. 
жаҳон итоат қиладиган фармони пистирмадан 
зоҳир бўлди. Ул ҳазрат, яъни хон даргоҳида 
даража топган Баҳром савлатли, йўлбарс ға-
забли ясовуллардан Бахши ясовул, Иқим ясо-
вул, Шерим ясовул, Эшим ясовул каби ясо-
вулларга «Дарҳол зафар асарли сипоҳларни 
ҳозир қилиш учун мамлакатнинг ҳар бир ша-
ҳар ва туманларига тарқалиб, тезлик билан 
қуйидаги мазмунда жар солсинлар, баҳор фас-
ли аввалида Насаф (Қарши) вилоятида иззату 
иқболли толеининг матлаига мансуб ва улуғ-
лиги нуроний юлдузлари машриқига, яъни хо-
қоннинг иззати ва шарафи чодирининг соясига 
жамъ бўлсинлар. Бир йил юришни тахмин қи- ± 
либ тайёргарлик кўрсинлар ва шунга қараб 
ўзларига оройиш бериб, ором ва қарор топсин- -^ 
лар», деб буюрди. Наврўз фаслининг гўзал 



пайтидан, зафар субҳининг муборак тулуъи-
дан илгари осмон боргоҳининг хусрави, юлдуз 
сипоҳли шоҳ, яъни қуёш булутлар саропарда-
сини ранг-баранг чодарини гулзор фазосига 
ёймасдан бурун, Ҳут буржидан чиқиб, шараф-
ли манзил бўлган Ҳамал буржида қарор ва 
ором олгунча бўлмасдан, Далв буржи охирида 
муборак оқибатли хоқон у гумном тоифалар-
нинг дафъи учун бутун ҳиммати билан инти-
қом камарини белига маҳкам боғлади. Аввалги 
одатича, иродаси юзини баракот ва нур сочув-
чи мазорлар тавофига ўгирди. Бошлаб халқ-
лар пешвоси, улуғ имом Саъдуддин Абубакр 
Саъднинг, Тангри ундан рози бўлсин, муаттар 
машҳади, пок қабри томонига юрди, чунки у 
ижтиҳод арбобининг улуғи, эътиқод асҳобла-
рининг ифтихори эди. Ул ҳазратнинг ку-
шойишбахш руҳидан, кимё хосиятли ҳиммати-
дан мадад сўрагач, зўр файз топти. Сўнгра 
олий насабли, баланд даражали жаноб, валоят 
маржаъи, ҳидоят маҳсулдори, ғайб олами аҳ-
волининг хабардори, буюклик асрорининг кашф 
этувчиси, улуғлар нури дийдаси, яъни ҳазрат 
Хожа Калон, иззат-икроми доимий бўлсин, меҳ-
мондорлик тартиби ва лавозимини кераги ва 
лойиғича муҳайё қилди. Хилма-хил таомлар, 
ранг-баранг емак-ичмакларни хаёл жиғилдони-
га сиққандан ортиқ, ҳадду ҳисобдан ташқари, 
кўп ҳозирлади. Жуда кўп мевалар, саноқсиз 
сабзавот, қовун-тарвуз, ҳасайний узумлар шу 
миқдор кўп эдики, у пайтда уларни келтириш 
эътиборли кишилар назарида ғоятда ғариб ва 
душвор кўринарди. Нафси нотиқа уларнинг 
кўплиги нақшини тасаввур қилишдан сароси-
мага тушиб, ҳайратда ожиз ва нотавон қолган 
эди. Шу миқдордаги кўп нозу неъматларни 
хоқон олдига тортди. Таомлар ейилгандан 
кейин, яхши оқибатли мажлис тугагани сўнги-
да, олиймақом хожа Жамшид ҳашаматли хо-
қоннинг мутаважжиҳ ишлари ҳақида тамом их-
лис билан баракотли фотиҳа берди. Шубҳасиз 
файзлар навозиши, ғайбий футуҳотлар хушха-
бари билан хоқоннинг муборак сифатли зоти-
ни қувватлантирди. 

Иккинчи куни шону шавкатли хоқон ҳи-
доят манқабатли, валоят мартабали, ислом ва 
мусулмонлар ғавси, анбиё ва пайғамбарлар во-
риси, Тангри ҳазрат сараланган бандаларининг 
пешвоси, яхши сийратли хожа, яъни Баҳоуд-
дин Муҳаммад ибн Муҳаммад Нақшбанд, Танг-
ри у кишининг сиррини пок қилсин, 

Н а з м: 

Фақру паноҳнинг раиси Хожа Нақшбанддир. 
Унинг фақри бойлиги ганжининг сармоясидир. 
У ҳар бир йўлдан тойган фирқаларга 

йўлбошчидир. 
У гунохкорлик жахони ахлига маслахатчи, 

ғамхўрдир. 
Лавҳи маҳфуз унинг дарси соҳасидан бир 

варақдир. 
Унинг варағида ладуний илмдан сабоқ бордир. 
Чўнқир дарёдаги ноёб дурдек, 
Унинг қалбида ирфон гавхари ақиқ бўлгандир. 
Жаҳон унинг тавсифи билан тўлгандир. 
Аммо у тавсифлар кароматидан бир варақдир. 
Унинг эшигида осмон бир камтарин бандадир. 
Унинг харамида фаришта кабутар ўрнидадир. 
Унинг қабри боши қайдаю жаннат равзаси 

қайда. 
Иккаласи ўртасидаги фарқ осмон билан 

ерчадир. 
Ҳар дамда абадий бўлган жаннатдан унинг 

равзасига минг офарин бўлсин, 

хоқон мана шу зот мазори зиёратига бориб 
ожизлик, шикасталик билан ҳожатмандлик, 
мискинлик юзини Каъба мартабали улуғ осто-
нага сурди ва ўзини ул ҳазратнинг фатҳ бахш 
этувчи руҳига топширди. Сўнгра у жойдан 
тарих тўққиз юз тўқсон бешинчи йилда, у йил 
тўнғиз йили эди, рабиъ ул-аввал ойининг ол-
тинчи куни ҳар бир навдаги абадий саодатлар 
ҳусули, ҳар хил давомли матлаблар вусули 
билан мурод арғумоғини тақимига олди ва из-
зату шараф ялови Ҳумосининг иродаси Насаф 
томонга қанот-қуйруғини ёзди. 

Н а з м: 

Искандар ҳашаматли, Жамшид нишонли хоқон 
Интиқом олиш отига минди, 
Яъни арабий нажод отига минди. 
У жойдан шамол каби жўнади. 
Замон хоқони у жойдан жўнаб сафга оройиш 

берди. 
Сипохлар хаммаси ўч олувчи, Баҳром ғазабли 

эдилар. 
Унинг ялови боши осмондан ҳам ўтди. 
У яловнинг ой нишонидан қуёш курсиси 

кўринарди, 
Карнай овози Ҳулкар авжига етди. 
Шу даражага етдики, нағора, карнай овозидан 

кекса осмоннинг боши айланди. 



Осмон тосида овозлар ўралашиб қолди. 
Шу қадар ҳашамат билан у жаҳонгир шох 
Ҳузор, Насаф томонга от сурди. 

Нахшаб, Ҳузор зафарли ва қудратли қў-
шин тўзонидан Чин нофаси ва тотор мушки-
дек хуш исли бўлди. Зафарли подшо бир қан-
ча кунгача у кўнгилочар ноҳияда сайд қилди, 
қирғий ва лочин солиш томошаси асносида 
дили ғунчаси қанот ёзди. Ул оқибати яхши 
мақомда Чечакту873 томондан от билан Хожам-
қули қушбеги келиб оёқ ўпиш шарафини топ-
ти ва Ҳирот хокими томонидан ёқимсиз ҳи-
коялар келтирди. Ва хонни у томонга юриш 
қилишга қўзғатди. Сўнгра зафар асарли ас-
карлар ҳамма томондан подшох ўрдусига кет-
ма-кет узилмай етиб келди. Юлдуз сипоҳлари 
олтин тожли ой теварагида ҳужум қилиб тур-
ганидек, хоқон ҳазратни ўраб олиб турдилар. 
Қоплонга ташланадиган йўлбарслар, сафбузар 
ботирлар жамиятидан кенг ер юзи узук ҳалқа-
сидан, нина тешигидан ҳам тор кўриниб қол-
ди. Қутлуғнишон аскарларпинг кўнлигидан, 
«Тангри ери кенг»871 деган оят мазмунича, жа-
ҳонпинг кенг майдони чумоли кўзи, илон 
дийдасидек торайган эди. Жамшид ҳашаматли 
подшоҳ бутун шану шавкат ва тамоми йўсун 
ва дастур билан у манзил ва у мақомдан қўз-
ғолди. Кўп аскарнинг савлати ва чексиз шуку-
ҳи ва хайбатидан, «қиёматда ернинг қимирла-
ши зўр нарсадир»8 7 5 деган муборак мазмунли 
оят мазмунича, замину замон ҳаракатга ксл-
•ди. Карнай, сурнай хурушидан, фарёду фиғон 
ғавғосидан айланиб турувчи осмон ва олий фа-
лак ҳаракатдан тўхтади. 

II а з м: 

Охирзамон фитнаси сипоҳининг дафъи учун 
Жаҳонгир хусрав Ҳирот шахри тарафига 

жўнади. 

Ул иззат иқлимишгаг волийси, карам 
мулкининг эгаси, 

Дину дунё сарфарози, инсу жинснинг 
подшохиднр. 

Ғайбий сирларнинг махзани, қудсий 
нурларнинг матлаи, 

Шаксиз асарларнинг манзили бўлган 
олийнишон иодшоҳдир. 

Яъни адолат боғининг Тубийси, шараф 
бўстонининг сарви, 

Саодат буржининг юлдузи, миннатдорлик 
қутисининг гавҳаридир. 

Хусрави Парвиз қадрли, Искандар, Доро 
жанобли шох, 

Абулғознй Мунззуддавла Абдуллахондир. 

Ҳузорга тобе машҳур Янгикент мавзеига хо-
қон хазрат чахоршанба куни етиб келиб, қўш 
Кайвон манзалатли, қудсий манқабатли, фа-
ришта макраматли, Тангри ёрдамининг маври-
ди, субҳоний илҳомларнинг маржаъи, маъри-
фат тухуми, «у бир донага ўхшайдики, у доиа 
етти бонгоқ ундиради; хар бошоқда юз дона-
дан дон бўлади»876 деган оят мазмунича, мубо-
рак ботинларида уни ундирган, ҳурмат кўли 
билан уни кўтарган ва вужуди хирмангоҳида 
«кимда-ким ирода қилса, охират экинини орт-
тирамиз»8 7 7 деган оят мазмунича, уни захира 
қилиб тайёрлаган, яъни у тенгдош ва асрдош-
ларнинг, балки ҳамма шарафли арбобларнинг 
сараси Хожа Калон Саъдуллоҳ ҳазратдир, 
Тангри толеларини бахтли қилсин, унга хои, 
ишонч ва ихлос юзини қўйди. Иккинчи маро-
таба }фталарида учрашиш рўй берди. 

Салтанатшиор ҳазрат ул ҳидоят асарли 
зотнипг эҳтироми ва таъзимида бир дақиқани 
хам бекорга ўтказмади ва ул зотни иззат қи-
лиш, улуғ тутиш, унга хурмат кўрсатишни 
таъзим қилиш қалами билан муборак хотири 
лавхасига ёзди. Жаҳон ахли хожаси хам чек-
сиз тортилган дастурхондан жуда кўп, хил-
ма-хил таомларни едиргач, «Тангри жиҳодга 
борган мужоҳидларни бормаганлардан ортиқ 
қилди ояти»8 7 8 мазмунича, жазму игаонч май-
донининг ғозийларига ёрдам ва иноят билап 
мадад қилишни }̂ з ҳиммати зиммасига лозим 
ва вожиб билиб, давлат арбоблари, хоқон ҳаз-
ратнинг мулозимларидан кимда-ким бўлмасин, 
энг тубан даражадаги шавкатли аскарларга-
ча, фахрли асбоб, жуда кўп молу маноллар, 
сарсар ва сабо шамолдек еладиган отлар, туя, 
хачирлардан бурундуқ иплари билан қатор-
қатор берди. Ул оқибати қутлуғ фирқалар, 
муборак аҳволли гуруҳларни инъому эҳсони 
булутининг томчилари неъмати, яхшилик чаш-
масининг нисори билан сероб қилди ва яш-
натди. 

Иккинчи куни у жойдан зўр дабдаба ва 
пгону шавкат билан зафар нишонли яловни 
кўтарди. Зафар қўзғотувчи сипоҳларига Жай-



Н а з м: ҳундан ўтишга ижозат бериб, ўзи эса дарго-
ҳининг озгина хос кишилари, боргоҳининг 
мажлисдошлари билан Ҳузор томонига таваж-
жуҳ юзини қўйди; қуёш нурли яловининг ой 
нишони Ҳузор матлаидан тулуъ қилди. Мо-
вароуннаҳрдаги аймоқлардан мулла Муҳам-
мадбий батошнинг ул вилоятда бино қилган 
масжид, работ, ҳаммом, мадрасаларини сайл 
қилди. Мазкур амир, у жойнинг ҳокими Иқим 
хожи, «кимда-ким йўлга қудрати етса, Танг-
ри йўлида ҳаж қилиш инсонларга лозим-
дир»879 деган чақириққа жавобан, «керакки та-
воф этсинлар ғарқдан озод уйни»880 деган оят-
га биноан ҳаракат қилувчилар қаторига қў-
шилиш шарафини ҳосил қилишган эди. Шу 
манзилда кўп таом, саноқсиз озуқалар, син-
гимли шарбатлар тортилди. Ҳаддан ташқари 
кўп емак-ичмаклар, саноқсиз ва ниҳоятсиз қи-
мизни тайёрладилар. Иккинчи куни нусрат 
асарли ялов ўз соясини Коркинжак қудуғи 
ёнига ташлади. Андижон томонидан хусрав 
нишонли султонзода Исфандиёр султон881 иқ-
тидорли хоқонга бу сафарда ҳамроҳ бўлиш 
учун кичик бир жамият, кўп умид билан, ос-
мон иқтидорли даргоҳга етиб келиб, қўл ўпиш 
шарафи билан сарфароз бўлди ва ғоятда ша-
раф топти. Муборак палосга адаб билан оёқ 
босиб, пешкаш ва сочиқ маросимини барпо 
қилишга қадам қўйди. Хоқоннинг муборак ум-
рининг узайиши, давлати қудратининг кундан-
кун ортиши учун дуога тил очди. Хоқон ҳаз-
рат уни риоя қилиб, меҳрибонлик оғушига ол-
ди ва ул салтанат шабистони шамъи аҳволи-
ни сўради; ғоятда шавқланиб шод бўлганли-
гидан ва камоли айш ҳузуридан мазкур сул-
тон учун ўз даргоҳининг бел боғлаган мута-
саддийларига белни маҳкам боғлаб, тўй асбо-
бини тартибга солишга, шодлик бисотини 
ёзишга буюрди. Шунга биноан, чаққон қўл-
ли фаррошлар чодир ва хос чодирларни, са-
ропарда, боргоҳларни ой манзилига яқин кў-
тариб тикдилар; мажлис мутасаддийлари шо-
ҳона базм тартиб бердилар; хусравона маж-
лис тайёрладилар. Султон жаноблари ўзи би-
лан доимо хос мажлисдош ва анис, йўлдош 
бўлиб турганлар билан борди. Хушовоз нағ-
мачилар, кўнгил кўтарадиган тароначилар ва 
соз чалувчилар дутор, сеторларга чанг уриб, 
шавқ-завқ палосини Саратон буржига етказ-
дилар, рубоб, уд навосини кўк рангли осмон 
чўққисидан ўтказдилар. 

Соз чалувчиларнинг жўр овозидан Зухра 
юлдузи қўзғолди, 

Уларнинг хаммаси булбул овозли тўтидек 
ширинзабон эдилар. 

Торини чертганда эру аёл дилини ўзига 
тортарди. 

Уларнинг хаммаси сарв қадли ва ой юзли 
эдилар. 

Ҳаммаси хушовоз, хушгап, латифачи эдилар. 
У қутли базм аёғлагач, султоннинг ҳамма 

ишлари саранжом топти, 
У мажлис охирига етди ва дилкаш базм тугади. 

Хоқон ҳазрат султоннинг умидли қоматига 
мурод зебу зийнатини бахшиш қилди ва ўз 
вилоятига қайтиб кетишга ижозат бериб, қад-
ри, мартабаси ва даражасини баланд кўтарди. 
Сўнгра хоқон садоратпаноҳ Қулбобо кўкал-
тош жанобларини ҳамма зафарнишон сипоҳ-
лардан илгари дарёдан ўтишга буюрди. Маз-
кур амир бир гуруҳ нусратли сипоҳлар билан 
тўхтовсиз дарёдан ўтиб, икки кунгача унинг 
соҳилида турди. Шу кунда Кобул томондан 
амир Қурайшнинг Ҳиндистон томонидан, Ҳинд 
вилоятининг жумлатулмулки Ҳаким Абулфатҳ-
нинг биродари Ҳаким Ҳумом ҳамроҳлигида 
қайтганлиги ва Ҳаким Ҳумомнинг бу томонга 
элчи бўлиб тайинланганлиги хабари етди. Шун-
га биноан хоқон ҳазрат олийнишон ва олийшон 
фармонни амир Қурайш учун юборди ва унга 
тезлик билан олий остонага етиб келишини 
буюрди. Кобул ҳокимига ҳам «Агар элчилар 
Кобулга келишган бўлсалар, уларнинг керак 
яроқларини тайёрлаб йўлга солиб юборилсин, 
бу ташвишдан кўнгил тинчисин», деб фармон 
юборди. Хоқон ҳазратнинг мактубларини олиб 
келган элчи рабиъ ус-соний охирида882 Кобул-
га етиб келди, элчилар ишига эҳтиром қилиш 
учун Кобул ҳокими номига юборилган фар-
монни ҳокимга топширди. Шу пайтда Ҳиндис-
тон томондан амир Қурайш ва бошқа элчилар 
беҳад туҳфа ва катта ҳадялар билан Кобулга 
келдилар; хоқон ҳазратнинг фармони олийси-
дан хабардор бўлсалар ҳам, ўз муҳим ишла-
рининг интизоми учун Кобулда мақом тутиб 
турдилар. Кобул волийси эҳтимоми билан му-
ҳим ишлари тайёрланди ва ҳамма ишлари бит-
ди. Жумод ул-аввал ойнинг охирида883 йўлга 
тушдилар. Бутун жамият билан Кобулдан чи-
қиб, эҳтимом иродасини Балх томонга бурди. 



Бу вилоятда юлдузлар шоҳи, яъни қуёш ба-
ҳор фаслининг мўътадил пайти нуқтасига ет-
ди. Ёвлашишдан дам урган давлат душманла-
рининг қасдида ва тадбирида ўткир қиличини 
ғилофидан суғирди. Ўн тилли гулисапсар му-
холифлар таънасига зумурраднишон тиғини ўт-
кир қилди. Пайкони гулнинг ғунчасини заҳар 
билан суғориб, ўқдан тикан чиқарди. 

Н а з м: 

Баҳор султонининг қўшини лоланинг 
найзасини қўлга тутгач, 

Қиш аскарига қочишдан бошқа илож қолмади. 
Чақин машъалининг шуъласи жангчилар 

қиличидек ярқиллади. 
Ботил йўлни тутганларнинг бошчиси бўлган 

мунофиқларнинг бошига 
Яшин, момақалдироқ ва дўл тошларини сочди. 
Қуёшнинг сипоҳи жангу жадал учун Ҳамал 

сабзазорига ялов тикди. 
Қишнинг қонхўрлигига қарши райҳонлар, 

ўсимликлар сипоҳи гиёҳлардан дудама тиғлар 
тортди. 

Гул каби тикандан найза тайёрлаб, қиш билан 
жанг қилишда маҳкам турди, 

Ғунчадан бошига дубулға қўйиб, гулдан қўлига 
қалқон тутди. 

Бу фируза рангли саҳрода гуллар шоҳи ҳар 
томондан жанг нағорасини чалди. 

Булут ўти офатидан ҳар томонда мавждан сув 
совут кийди. 

Замона хони учун сабо лоладан, оқ гулдан 
чодир тикди. 

Сулаймонмакон хоқон ҳазрат жумод ус-со-
ний ойнинг аввалида884 муборак саропардани 
Жайҳун дарёси бўйига ўрнатди. Сўнг осмон 
елканининг кенглиги унинг олдида ҳақир са-
наладиган, тўққиз фалак равоқининг кемаси 
унинг ёнида ғоятда кичик кўринадиган катта 
кемага ўлтирди ва тўда-тўда аскар билан мав-
жи яшил денгиз фалак авжидан ўтган дарёдан 
ўтди. 

Н а з м: 

Замон хоқони кечада уйқуни тарк этиб, 
Субҳ пайтида дарё лабига туғини тикди. 
Сипоҳлар гуруҳи билан дарё қирғоғига келиб, 
Дарё лабида манзил тутди. 

Сўнгра Қубод885 унинг чокари бўлган жа-
ҳонгир хоқон Жайҳун дарёсидан елдек ўтди. 

Дарёда кезган наҳангларнинг тамомийси сув 
қушидек дарёдан ўтдилар. Шу куни фикрли ва 
тадбирли амир, тоза ниятли, равшан кўнгилли, 
адолат ва инсоф асарли, баҳодирлик уловдори 
Рукнуддавла Абдуссамад баҳодир Шаҳрисабз 
томондан бир минг нафар ботир, жонбоз ва 
мард йигитлар билан давлатнинг маҳкам ипига, 
мустаҳкам дастасига чанг уриб етиб келди. Улар 
ишонч оёғини бўйсуниш кўчасидан бошқа ёққа 
босишмаган, итоат ҳалқасини, тобелик ва қул-
лик ипини бўйнидан бошқа ерга тақишмаган, 
ҳамжиҳатлик камарини ихлос ва тарафдорлик 
белбоғини жони белига боғлашган эдилар. Улар 
келиб оёқ ўпиш шарафини топдилар, шоҳона 
марҳаматлар билан фахрландилар. 

Саноқсиз қўшин Андхуд вилоятига етгач, у 
кўнгилочар жойнинг ҳокими тадбирли ва фикр-
ли амир Жўлтойбий хоқон ҳазратни тушиши 
учун тайёрланган чорбоғига туширди. Унда ҳар 
хил зиёфат асбобларини тайёрлаган эди, икки 
кун давомида подшоҳона тўй, хусравона маж-
лисни тартиб бериб, муҳайё қилди. Турли-ту-
ман таомлар, ранг-баранг озиқ-овқатлар, хил-
ма-хил шаробларни тайёрлади. Зиёфатдан бў-
шагач, у оқибати хайрли жойда ҳурматли амир 
Шоҳимбий юлдуз интизомли сипоҳ билан ос-
мон шавкатли даргоҳга етиб келиб, муборак 
палос четини ўпиш бахтига етишиб, ғоятда из-
зат ва шарофат топди: хоқон инояти қуёши-
нинг шуъласи, ҳимояси зиёсининг партави 
унинг бошига тушди. Шу куни хоқоннинг итоат 
қилиши лозим бўлган фармони қуйидагича 
амалга ошиш шарафини топди: «Улуғ амир 
Абдуссамадбий саодат дастгоҳли сипоҳнинг ба-
ланд қадрли ўнг қўл амирулумаролиги манса-
бини ўзига топширилганлигини билиб, шунга 
биноан ҳаракатини килсин. Мамлакатнинг ма-
дори Шоҳимбий зафар қўзғотувчи аскарлар-
нинг улуғ сифатли чап қўл амирулумаролик 
мансабини ўзига топширилганлигини тан олиб. 
илғор туриб, ҳаракатини қилсин». Кичик лан-
гар, муборак асарли ялов нузулидан яшил ос-
мон, нилуфар рангли гулшан рашк этарди. 
Самарқанд сипоҳидан Ёрмуҳаммад султон. 
Келдишбий ва бошқа осмон асарли аскарлари 
билан олий остонага бориб, ҳазрат хоннинг 
оёғини ўпиш давлати шарафига етди. Манзил-
ларни босиб ўтиб, марҳалаларни кезиб Панда 
ва Маручоқ886 мавзеига, нилий равоқ, яъни 
осмон рашк этадиган зафар иттифоқли қўшин 
билан етиб келди. У жойда шом намози пайти-



да Балх томондан осмон фазоли, фалак қадр-
ли, Баҳром савлатли, Биржис, яъни Мушта-
рий талъатли, Ноҳид, яъни Зуҳра ишратли, 
Қуёш манзалатли, Аторуд зеҳнли, Муштарий 
хосиятли, Зуҳал мартабатли, Ой сийратли, Ис-
кандар шавкатли, Доро қудратли, Парвиз887 

ҳашаматли, Ҳотам саховатли, Мусо ҳиммат-
ли, Юсуф тароватли, Халил хислатли, Му-
ҳаммад мақтовли, Сиддиқ садоқатли, Умар са-
лобатли, Усмон ҳалимли, Ҳайдар шижоатли, 
Кисро насабли, Қайсар ҳасабли, Хоқон лақаб-
ли, Қоон адабли, Тангри сояси, Яздон раҳма-
ти, Фаридун шукуҳли, Кайхусрав тахтли, Ис-
кандар тадбирли, ёш давлатли, қари тадбир-
ли, замон султонларининг адолатлироғи, 
даврон хоқонларининг улуғи, ҳашамат ва 
ҳукмронлик хазинасининг қимматбаҳо гавҳа-
ри, жаҳонгирлик, султонлик буржининг юл-
дузи бўлмиш шаҳзода Абдулмўмин ҳазратнинг, 
бу тавсифлар унинг базмидан бир зарра, разм-
ларининг, яъни жангу жадалларининг назо-
катли мақтовидан бир қатрадир; 

Б а й т: 

Жангу жадалда бир шаҳарни қўлга 
келтиради, 

Базмда бахшиш пайтида бир отлиққа бир 
шаҳарни беради ва бир саволга жахонни 

топширади; 

Арши аъло подшоҳи, улуғ ва олий Тангридан 
кейин, ундан олим ва ундан одил ҳеч подшоҳ 
йўкдир, унинг мақтовли зоти ва сифати доимо 
вилоят ободонлиги, халқ шодмонлиги, шаҳар 
оройиши, барча халқнинг осойишига бағиш-
лангандир, унинг олийнишон ҳиммати фуқа-
родан зарарнинг дафъига, мискинлар ва заиф-
лар аҳволи тарбиясига, раъийятнинг орзу-уми-
дига етказишга сарф этилади; 

Н а з м: 

Фикри зўр, атоси кўп, ёши ёш, 
Ҳиммати баланд, бахшиши кўп, дарёдек 

атолидир; 
У Хизр жанобли, Искандар нисбатли, Исо 

нафасли; 
Али шиорли, Ҳасан сийратли, Ҳусайн 

хислатли, 
Осмон шукуҳли, юлдуз сипоҳли, арш 

ҳайбатли; 

қутлуғ давлатли, муборак бахтли жаҳон ва 
жаҳон аҳлининг шаҳзодаси, яъни Абулфатҳ 
Абдулмўмин султон, Тангри унинг давлатини 
абадий қилсин, зафар асарли сипоҳи, қоплон-
га ташланадиган, йўлбарсни овлайдиган аскар-
лари; 

Н а з м: 

Барчаси мардоналик тўқайининг йўлбарси, 
жанг майдонининг қашқири; 

Ҳамла чоғида душманга ташланади, жанг 
пайтида яккама-якка саф ёради; 

шундай аскарларки, ҳар пайтда улар, Тангри 
иноятига таваккал қилиб, подшо давлатининг 
қувватига ишониб, шунқордек, ёки лочиндек 
паришонҳол душманнинг жони қуши сайдига 
парвоз қиладилар, жанг ўтини алангалатиб, 
такбир, таҳлил садосини фалак авжига, гир-
дак осмон чўққисига кўтарадилар; жон олув-
чи найзалар, фитна нишон салоҳлар зарби би-
лан душманни, агар тоғдек мустаҳкам қадам-
ли бўлса ҳам, ўртадан кўтариб ташлайдилар, 
ўткир қилич шуъласидан, чақин шиорли хан-
жарлар яшинидан паришонкор душман кибри 
ва худбинлиги хирманига ўт туташтириб, унинг 
бирини ҳам тирик қўймайдилар, бу сифатдаги 
аскарлари билан етиб келиб, боргоҳга ҳозир 
бўлиш шарафи билан мушарраф бўлди ва шу 
кечада фазилат адабли султон олий насаб хо-
қонга мулоқот бўлиш шарафи билан бахт топ-
ди ва саодатининг камоли ортди. 

Н а з м: 

Бахтлидир ул ўғилки, хоқондек отаси бўлса, 
Хурсанддир ул отаки, Абдулмўмин султондек 

ўғли бўлса. 

Муборак оқибатли хоқон ҳазрат донгдор 
фарзандини меҳрибонлик ва марҳамат қучоғи-
га олди ва мақтовга тил очди. Ширин забон-
лик билан иссиқ-иссиқ ҳол-аҳвол сўради. Ик-
кинчи куни дарвишлар султони Дўстим сул-
тоннинг саботли авлодларидан Ёрмуҳаммад 
султон, Пўлод султон Янги Ҳисор қишлоғи 
тарафидан ҳисобдан ташқари аскар, яроғ-ас-
лаҳа ва жанг асбоблари билан зафар иқтидор-
ли қўшинга келиб қўшилдилар ва қўл ўпиш 
давлатига етишиб, ғоятда шараф топдилар. Шу 
куни Қубодиён томондан муборак феълли, дар-

виш табиатли амир Дўстимбий чашм абру бир 
минг нафар жанг майдонида қоплон терисини 
бошидан шиладиган, наҳанг тишини оғзидан 
суғирадиган интиқомчи жангчилар билан етиб 
келиб, динпаноҳ хоқоннинг ва зафар дастгоҳ-
ли шаҳзоданинг оёғини ўпиш шарафига му-
шарраф бўлди. Ҳамма тарафдан кетма-кет 
узилмай ол ялов сояси ва баланд пояли туғ 
остига аскар жамъ бўлди. Уларнинг ҳадди ва 
адади ваҳму хаёл нақшхонасига сиғмайди. У 
юлдуз нишонли сипоҳларнинг кўплигидан ҳи-
собига ҳеч бир муҳандиснинг билиш қуввати 
ундан ожизлик қилади. Иккинчи куни тонг 
отиб, субҳнинг етакчиси, яъни қуёш осмон фа-
зоси қучоғидан тулуъ қилди ва қуёш нури-
нинг асари жаҳон бурчагидан зоҳир бўлгач, 

Н а з м: 

Субх аввалида фалак мақомли шох, яъни қуёш 
тезюрар отига минди. 

Ва олтин чодирини бошига тутди. 
Олтин занжир билан уни юқори кўтарди. 
Олтин камарни белига боғлади, олтин 

қалқонни билагига осди. 
Олтин дубулғани бошига кийди, 
Ўз шуъласидан найза тайёр қилди. 

Хоқон ҳазрат билан хонзода у жойдан зўр 
шон-шавкат билан чексиз, ҳисобсиз зафарни-
шон яловларини кўтариб, шабдиз қадамли оти-
ни ғазаб тепингиси билан тезлатиб, йўлга туш-
дилар. Мазкур ойнинг ярмида888 бахту давлат-
га яқин, иззату саодатга ҳамнишин бўлган за-
фар асарли аскарларга йўл устида жойлашган 
Чечакту манзилгоҳ бўлди. У фараҳбахш ша-
ҳарнинг анбарзор тўзонига тотор мушкининг 
рашки келарди. Шижоат хазинасининг гавҳа-
ри Хожамқули қушбегига у вилоят, унинг ма-
дад маоши учун тайин этилган эди, ғоятда 
севинганлигидан ўша жойда дилкаш тўй, 
зийнатли мажлис ва комил суҳбат ўтказиш 
учун оройиш берди. Ер устига шодлик бисо-
тини, хурсандчилик дастурхонини ёзди, меҳ-
мондорчилик тартибини шу қадар бажо кел-
тирдики, кекса фалак унинг монандини кўр-
маган ва замона қулоғи унингдекни эшитмаган 
эди. Шунинг учун муборак одатли ҳазрат хон 
унинг қобилиятли қоматига қийматбаҳо кийим-
лар кийгазиб, зебу зийнат берди. Бошига ка-
ромат тожини қўйиб сийлади. Шоҳона иноят-
лар, чексиз марҳаматлар билан қадри ва мар-

табаси қадамини осмон авжидан ҳам ўткизди 
ва ҳам ўша жойда улуғ хоқон ҳурматли сул-
тонлар ва хашаматли амирлар, яхши оқибатли 
йигитларни чақиртирди ва улар билан Ҳирот 
томонга юриш маслаҳатини ўртага ташлади ва 
бу хусусда кенгаш ва маслаҳат ўтказди. За-
фар қўзғотувчи улуғ амирлар, иззату мансаб 
эгалари арз жойтоҳига келиб, «Хоқон ҳазрат-
нинг бу жойда турганлари яхшироқ ва муно-
сиб кўринади, чунки янги етилган йигитлар, 
ботирлик билан донг чиқарган баҳодирлар 
«адолатли султон Тангрининг соясидир» де-
ган мақол мазмунича, жаҳонпаноҳ ҳазрат шаҳ-
зода билан Ҳирот томонга жўнасинлар; агар 
Ҳирот ҳокими итоат бошини тобелик ҳалқаси-
га суқса, у пайтда мурод ҳосил, бордию сар-
кашлик қилса, Ҳирот ноҳияларини босиб, та-
лон-торож қилиб, қайтиб келишсинлар. Кела-
си йили, икки томондан ою кун бир буржда 
жамъ бўлган пайтда ирода юзини у вилоят 
томонга бургайлар», дедилар. Аммо зафар ни-
шонли аскардан бошқа бир тўдаси иззатли, 
олий даражали сипоҳлар ва умаролар хоҳи-
шига қарши, Хуросонга юриш тўғрисида ҳад-
дан ташқари муболаға қилдилар. Ҳирот ҳоки-
ми Алиқулихон томонидан то ўша вақтгача 
ихлос, бандалик, итоат рўй бериб, ўзини та-
рафдорлик даражасида тутиб турди. Хоқон ҳаз-
рат ҳам «далилсиз, ҳужжатсиз мухолафатчи-
лик қилди», деган номни ўзига қўйилишини 
истамади. Аммо халқ бандаларни халқ қилув-
чи Тангрининг топширган омонатидир. Шунга 
биноан, уларнинг ҳолини эътиборга олиб ва у 
вилоятдаги халқ туркманларнинг889 зулмидан 
бурчак-бурчакларга қочиб нафасини ичига олиб 
ётганлигини ўйлаб, қутли ирода у томонга жи-
лов бурди. Сўнгра исён нақши саркашлик, туғ-
ён қилиш аҳволи унинг, яъни Алиқулихон-
нинг пешонасидан зоҳир бўлиб, фикри ошко-
ра бўлгач, хоқоннинг подшоҳона ҳиммати хус-
равона нияти шуни тақозо қилдики, у хорлик-
ка сазовор бўлган ҳокимнинг исёнини дафъ 
қилишга қасд айлаб, унинг тасарруф қўлини 
вилоят ўртасидан ва вилоят ноҳияларидан қис-
қартиришга қарор қилди. Шунга биноан, Ис-
кандарнишон хоқон иккинчи куни осмон тақ-
вими фалак бахт мувофиқ бўлган вақтда экан-
лигини кўрсатгач, зафар келтирувчи сипоҳ, 
ҳадду ҳисобсиз аскар билан душман томонига 
қараб юрди. Осмон қадрли, фаришта мартаба-
ли, фалак соҳали, арш даражали, адолат па-



ноҳли, мамлакат дастгоҳли, салтанат мансаб-
ли, ҳашаматли, ҳурматли улуғ шаҳзода, Араб 
ва Ажам подшоҳларининг хожаси, раъийятпар-
варлик узугининг нақши, меҳрибонлик кўрса-
тиш осмонининг тўлган ойи, катта султонлар 
сараси ва улуғ хоқонлар пешвоси, эҳсон, са-
ховат, марҳамат биносининг қурувчиси, жаб-
ру зулм, туғён асосини қўпорувчиси ҳазрат 
Абунаср Абдулмўмин султон, Тангри унинг из-
затини доимий қилсин катта қўшин олдида 
душманга тез етувчилик сифати билан йўлга 
тушди. Кундузи қўниб, кечаси юриб, ражаб 
ойининг аввалида890 якшанба куни Фаридун 
шукуҳли подшоҳнинг донгдор сипоҳлари му-
борак асарли аскарларидан илгари Оллоҳу ак-
бар тоғи устида жилва қилди. Тоғнинг у юзи-
даги Соқи солмос891 мавзеи юлдузнишон ас-
карнинг қўнар жойи бўлди. Тикилган чодир, 
хос чодир, саропарда ва боргоҳлар кўплиги-
дан гўё Зуҳра, Муштарий, Қуёш ва Ой билан 
тўлган осмон ерга тушгандай бўлди. Карнай-
сурнай ва нағора овози, довул, чирманда са-
доси кўк осмон авжига, Ҳулкар чўққисига кў-
тарилди. Замину замон қимирлай бошлади. Ос-
мон ҳаракатдан тўхтади. 

Н а з м: 

Йўлбарс юракли шоҳ, қоплон сифатли 
подшоҳнинг найзаси 

Булут юзини тирнади, чопқир отини жилвага 
келтирди. 

Дин душмани томонга туғ кўтарди, 
дод-фарёд овози Оллоҳу акбар тоғидан, 

балки осмон чўққисидан ҳам ўтди. 
Чодир, хиргоҳ, боргоҳ ва подшо чодарларидан 

ер юзи Зуҳрага, Ойга, Қуёшга тўлди. 
Ер дарёдек жўш урди, ҳодисалар булути 

гуркиради. 
Карнай шаклли сурнайлар хуруши дарё 

остидаги садафнинг қулоғинин йиртди. 
Довул овозидан бу яшил осмон устидаги Туби 

дарахти шохидаги қушлар чўчиб учди. 
Ернинг у четидан бу четигача ҳамма жойни 

аскар эгаллади, жаҳон маҳшаргох шаклига 
кирди. 

Шу куни дўстпарвар, душманозор, фармо-
нига жаҳон итоат қилган шаҳзода қуйидаги 
фармонни берди: «Сипоҳ бошлиқлари, улуғ 
даргоҳнинг бош кўтарган арбоблари ва бошқа 
зафар дастгоҳли аскарлар, саф ёрувчи йўл-

барслар, қоплонга ташланувчи филлар, боши-
дан оёғигача совуту жавшанга, пўлоду темир-
га ғарқ бўлганлар ўзларини жанг учун ҳозир-
лансинлар. Ҳарбий силоҳлар билан салоҳла-
ниб, жанг асбоби, найза уриш, қилич чопиш 
олоти билан зийнатланиб, сўзсиз мустаҳкам-
лик билан қасд ва ирода билагини баланд кў-
тарсинлар». 

Н а з м: 

Дин паноҳи бўлган подшоҳ фармонига биноан, 
Сипоҳ бошлиқлари ва интиқомчи аскарлар 
Ору номус бошига оёқ қўйиб, 
Ҳаммалари жанг қилишнинг тайёргарлигини 

қилдилар. 
Бошлари дубулға, танлари сов}'т билан 

қопланди, 
Бошидан оёғигача темирга ғарқ бўлдилар. 

Ҳаммаси жанг қилишда синалган якдил ба-
ҳодирлар. Улар жанг йўлбарсларига қарши 
турувчилардир. Донгдор сипоҳлар, фатҳу за-
фар қозонишга ишонган аскарлар. Бошдан-оёқ 
совуту бактарга892 ғарқ бўлиб, марди майдон-
лик билагини, шижоат ва фарзоналик бошини 
баланд кўтардилар. Интиқом олиш, жанг қи-
лиш иродаси билан тўхтовсиз пўлод нағал қоқ-
қан, қиммат баҳоли эгару тўқим урилган, фа-
рангнинг мунаққашларидан ясалган баргуст-
вон отга ёпиладиган ёлпўшлар ёпган, сув оқ-
қандек юрадиган отларга минишиб жанг майдо-
нида жилва қилдилар. 

Н а з м: 

Сипоҳлар жанг асбоби билан ўзларига оро 
бериб, 

Ҳаммаси тайёр бўлди. 
Йўлбарс юракли шоҳ, замона Ардашери893, 
Жанг отига миниб, шабдизини ўрнидан 

қўзғатди. 
Жанг учун тепкисини тезлаштирди. 
От устида жилва қилиб юрганда, 
Гўё Тур тоғидан жилваланувчи нур баланд 

кўтарилгандек бўлди. 
Шаҳзода жавоҳир қадалган, шоҳона 

дурлар билан безалган қиличини 
Белидан осилтирган эди, олтин тожидан эса 

чодир ҳам баҳраманд бўлганди. 
Янги ойни қуёш билан бирга турганини ким 

кўрибди? 



Гўё Пайғамбар Хайбарга боргандек 
Ҳирот яқинига подшоҳ аскар тортиб борди. 

Аср намози вақтида Фаридун шукуҳли шаҳ-
зода шону шавкат билан қўрғоннинг кириш-
чиқиш йўлини эҳтиёт билан қараб кўриш учун 
осмон интизомли Ҳирот қалъаси тагига етди. 
Қалъанинг атрофини айланди. Шимол томон-
дан юриб, Малик дарвозасига келганда, ул 
ҳазратнинг ўзига хос сипоҳлардан найза кў-
тарган, қилич таққан, филга ташланувчи, йўл-
барс овловчи ботир йигитлардан бир гуруҳи 
ҳарбий силоҳлар билан салоҳланиб, жанг ас-
бобу олоти билан зийнатланиб, ел юришли от-
ларини жилвага келтирдилар. Ўч олиш қили-
чини туғ қилиб кўтариб, яшинсимон найзала-
рини елкаларига қўйиб, ирода қадамини кат-
та-катта босиб, ҳиммат юзини давлат душман-
лари томонига қўйдилар. То шу кунгача Али-
қулихон ғафлат уйқусида ётиб, роҳат ёстуғида 
тинч ётарди. Кун-бакун ортиб турган қўшин-
нинг ва муборак яловнинг таважжуҳидан ғоятда 
ғофил ва бепарво эди. Қачонки юлдуз ададли 
сипоҳнинг қораси ўжар аҳл, фисқу фасод эга-
лари назарида жилва қилгач, шалдироқ ва ол-
тин қўнғироқ овози, нағора, карнай-сурнай са-
доси Оллоҳ акбар тоғидан, яшил осмон бур-
жидан Жавзо авжидан ҳам ошди, қалъада тур-
ганлар ва шаҳар атрофини ватан қилганлар, 
бу ҳодисанинг ҳужумидан ва бу зўр воқеанинг 
пайдо бўлишидан шу пайтда хабардор бўлди-
лар, калъа сиртидаги кишилар тўсатдан саро-
сима бўлган ҳолатда қалъа дарвозаси ва девори 
томонига қараб чопдилар. Энг нафис молла-
ри, қимматли ажнослари ва ҳамма нарсалари-
ни қолдиришди; аҳлу аёл, молу манол, юкла-
ридан фақат кучлари етганича олдилар. 
Қутлуғнишон аскар ўткир қиличини у фитна-
чи жамоа устига чопди. Яқинлашган ҳолатда 
бир-бирига ҳужум бошлаб, жанг қилиб, Ма-
лик дарвозасигача етдилар. Душманларга қар-
ши жанг оҳангини тузиб, ҳар бир ҳамласида 
бирмунча халқни бенаво топдилар. Аҳмад Хо-
жабий ўғли Араб мирзо оталиқ мансаби билан 
мушарраф бўлган эди, шаҳар ичига кириб, 
ҳар бир ҳамлада бир курашчини ҳалокат туп-
роғига улоқтирди. Душманларнинг ҳужуми ва 
у жоҳил ва золим фирқанинг ғалабаси булар-
нинг теварагида ҳаддидан ошгач, жаҳонгир 
шаҳзода давлатининг қуввати билан, балки хо-
лис улуғ Тангри тақдири билан жанг қилиб 

чиқиб келди; ҳаёт юкини нажот соҳилига ет-
казди ва ўзини ҳалокат ўрнидан қутултирди. 

Сўзнинг ҳосили шулки, муборак оқибатли 
подшоҳ то шом намози вақти бўлиб, бу мийно 
рангли қалъа, яъни осмоннинг волийси, яъни 
қуёш ғарбий бурчакка етиб бориб кўздан ғойиб 
бўлгунча, қалъанинг буржи ва деворини 
томоша қилди; кирадиган-чиқадиган йўллари-
ни нуроний назарларидан ўтказиб, жаҳонке-
зар аскарлари ҳузурига қайтди ва икки кунга-
ча ўша ерда турди. 

ИСКАНДАРНИШОН ХОҚОННИНГ ЕТИБ КЕЛИШИ ВА 
ИЗЗАТ ВА ҚУДРАТЛИ ХОНЗОДА БИЛАН ҲИРОТ 

ШАХРИНИ ҚАМАЛ ҚИЛИШИ БАЁНИДА 

Ражаб ойининг иккинчиси894, душанба ку-
ни, тонг отгач, олтин камарли шоҳ, яъни қуёш 
фируза рангли қалъа тасхири қасдида ёруғ-
ликдан пайдо бўлгач, хатти найзасини баланд 
кўтарди. Қалъани ишғол қилиш камандини ос-
моннинг тўртинчи кунгирасига ташлади ва юл-
дузлар қўшинини тарқатиб юборди. 

Н а з м: 

Иккинчи куни олтин узангилик шоҳ 
Бу олий қалъа забти учун 
Шуъласининг хатти камандини кўтаргач, 
Юлдуз сипоҳи тарқалиб кетди. 

Мовароуннаҳр сипоҳлариким, ҳар бири 
жанг кунида тимсоҳ оҳангли, йўлбарс ва ному 
нанг майдонида ақлу донишли қоплон эдилар; 

Н а з м: 

Қачонки улар ўқни камонидан узсалар, 
Гўё осмон чўққисини ерга келтиргандек 

бўладилар, 
Сипоҳлар бошдан оёғигача салоҳ остида 

ғарқ, мукаммал ва чўмган эди. 

Н а з м: 
• 

Бахром ғазабли хоқон улар билан қўзғолгач, 
Ер ҳаракатга келди. 
Шунингдек, осмон ҳам айлана бошлади. 
Сипоҳлар эса дарёдек жўш урди. 
Уларнинг ҳаммаси интиқом олиш, жанг қилиш 

ўтида ёнгандир. 



Улар чоштгоҳ пайтида қалъа айланасига ети-
шиб, ҳар томондан сурон солдилар; нағора, 
довул овози кўк осмон чўққисига етди; кар-
най, сурнай овози осмон қулоғини кар қилди. 

Н а з м: 
• 

У тоғ иқтидорли қалъа айланасида атоқли 
подшоҳ ва номдор хусрав, 

Зафарнишон сипоҳлар гурухи билан, ойнинг 
айланасидаги холадек саф тортишиб турдилар. 

Довул садоси, карнай овози фалакни ўрнидан 
қўзғатди, 

Раъд нишонли оти жилвасидан осмон 
саросимага тушди. 

«Юр!», «юр!» овози Зуҳал айвонига етди, 
Осмон ҳайратда қолиб харакатдан тўхтади. 

У донгдор қалъа ва мустаҳкам қўрғон то-
мошасидан кейин зафар иқтидорли хоқон Кў-
ҳи мухтор895 этагидаги сабзазорга олтин нақш-
ли саропардани айланиб турган осмон бароба-
рига кўтариб тиктирди. У жаннат нишонли 
саҳроки, унга осмон айвонининг рашки келур 
эди, кунни ўша ерда кечирди. Кеч киргач қуёш 
Жамшиди бу олтиннишон саройдан ғарб хил-
ватхонасига кўчди, жаҳонга оройиш бериб тур-
ган юзини парда ниқоби билан беркитди, му-
борак ҳукм ижобича, ҳамма томондан зафар 
нишонли сипоҳлар, юлдуз сонли аскар ҳимоя-
чи қоровулларни қўйиб, жавшан кийганлар со-
вут остига яширинганлар, кечанинг ҳамласида 
юз-кўзларини сақлаб чиқишдилар. 

Иккинчи куни Искандарнишон хоқон кат-
та-кичик халқларнинг кўнглини тинчитиш учун 
Ҳирот атрофидаги қишлоқлар, шаҳар ноҳия-
ларига истимолатномалар юборди, ҳамма халқ-
қа адолат қилиш, инсоф кўрсатишга ваъда бер-
ди. Хоқон ҳазратнинг адолат нури пойтахт Хи-
рот ва унинг атрофини ёритди. Қалъа сиртида 
ва бурчак-бурчакларда бекиниб ётган баъзи одам-
лар хоқон даргоҳига келабошладилар, туҳфа 
ва пешкашлар тақдим этиш маросимини адо 
қилишга қадам қўйдилар. Кимда-ким итоат қи-
лиш гарданини тобелик ҳалқасига суқса, олий 
ҳазрат омонлик либосини унинг устига ёпди, 
замину замон этагидан жой бериб, уни омон 
сақлади. Чоштгоҳ пайтида Тангри ёрдами, Яз-
дон мадади билан Искандар жомли хоқон ҳаз-
рат, муборак оқибатли шаҳзода у манзилу ма-
қомдан қўзғалиб, шон-шавкат билан илгари 
ўтиб, биринчи зарбадаёқ қалъанинг сиртини 

эгаллаб, ҳамма аскарга тушадиган жой ва қа-
роргоҳ тайинлаган эдилар, хоқоннинг ўзи жан-
натмакон Султон Ҳусайн мирзо кўрагон896 мад-
расасига келиб тушди, чунки унга монанд имо-
рат ер юзида кўрилмаган ва унинг наққош-
ликка ўхшаган нақшу нигори асло рўй берма-
ган эди. У жойга чодир тикилди, саропарда, 
хос чодирлар ой манзили баробарига кўтарил-
ди. «Ушла!», «тут!» овози ва тантанаси рсмон 
авжига, нил рангли қалъа чўққисига етиб, хо-
қон ҳиммат камарини белига маҳкам боғлади. 
Баланд даражали жаноб Кучак ўғлон ғазаб, 
интиқом отига миниб, Муҳаммадқули ва Ху-
шим мирзойи баҳрин ва шижоатли йигитлар-
дан бир гуруҳи узангидек халқ хожаси хоқон 
ҳазратнинг муборак қадами остида кун кечи-
рардилар, бахту иқбол каби кун-бакун ортиб 
турган давлатга фатҳу зафар башоратини ет-
каздилар. Улар ҳам хоқон ҳазрат атрофига ва 
мадраса ичига жойлашдилар; бандалик ва хиз-
маткорлик йўлини тутиб чокарлик ва фармон-
бардорлик шевасини тутдилар. Қибла билан 
шимол ўртасида халқ ичида Али султон бур-
жи деб машҳур бўлган бурж муқобилига садр-
ликка мансуб Қулбобо кўкалтош, Наврўзбий 
парвоначи ва бирмунча ўнг эшик оқолар 
жойлашдилар. Шижоат оёғини ботирлик во-
дийсига қўйиб, қудрат билагини баланд кў-
тардилар. Ўнг қўл томонда ўтмишда башорат 
кўрсатган қутли нишон султон, яъни Ёрму-
ҳаммад султон ўз биродари Пўлод султонга 
жой ва қароргоҳ тайинлади. Султон жанобла-
ри ёнида қибла томонга қурилган Ироқ дарво-
заси тўғрисида муртазойи аъзам Юсуфхожа 
нақиб, мардоналик довонининг қоплони Аб-
дуссамадбий, баланд тадбир ва фикрли Жўл-
тойбий хитой, муборак феълли Дўстимбий 
чашм абру, адоват ва нифоқдан холи бўлган 
ҳолда ўлтирдилар. Кечаю кундуз қалъанинг 
фатҳи учун жидду жаҳд камарини белга бойла-
дилар. Ўнг қўлда мазкур жамоадан бошқа бир 
гуруҳ машҳур амирлар, масалан, давлат ишон-
чи Дўстимбий қушчи, Абдулла Мирзо манғит, 
Ёрийбий қорлиқ ва Қўрчибек, ҳаммалари шу-
куҳли гуруҳларки, агар душман тоғдек бўлса, 
улар ҳамласининг бўронидан аъзолари тўки-
либ тушарди, булар ҳам ўзларига жой ва қа-
роргоҳ ихтиёр қилдилар. Ҳозирда халқ оғзи-
да Хокистар буржи деб машҳур бўлган бурж 
баробаридан Ёрмуҳаммад султон, Динмуҳам-
мад султон ва Боқи Муҳаммад султон каби-



лар набиралари билан бирга жойлашдилар. 
Мақсад жиловини жидду жаҳд ва бутун ҳим-
мати билан у номи ўчган душман тоифаси дав-
лати асосини емиришга бурди. Жануб томон-
даги Фирузобод дарвозаси қаршисига Хожам-
қули қушбеги Чечакту ва Мурғоб, Панждеҳ897 

ва Маручоқ сипоҳлари билан бирга жойлашиб 
ором олдилар. Қалъа очиш асбоблари ва жанг 
қуролларини тайёрлашга зўр жидду жаҳд кўр-
сатдилар, Малик дарвозаси қаршисига хос маж-
лиснинг суҳбатдоши Раҳмонқули чуҳра оқоси-
ки, у замонасининг гўзал пайтини, ҳаёт сар-
моясини муборак оқибатли хоқон хизматига 
сарф этган эди, у зот ўнг чуҳралар билан 
турди. Баҳодирлик майдонининг уловдори Дўст 
мирзо чуҳра оқоси эса сўл қўлдаги йигитлар 
билан ўзларига қароргоҳ тайин қилди. Улар-
нинг чап қўлида шимол томондаги баъзи бурж 
ва деворлар баробарида шону шавкатли Ху-
дойберди ясовул барча Миррих ҳайбатли ясо-
вуллар, тимсоҳ оҳангли, йўлбарс ҳамлали ба-
ҳодирлар билан ўзларига тураржой тайинлаб, 
мардоналик билагини баланд кўтарди. Олий 
иродаси ва ҳиммати юзини саркаш душман-
нинг дафъи учун осмонга бош тираган қалъа 
деворининг фатҳига қўйди. Тўбичоқ дарвоза-
си қаршисига бир ёқадан бош чиқарган сипоҳ-
лардан иззат ва қудратли амирзода Муҳаммад 
Боқибий дўрмонки, ботирлик, баҳодирликнинг 
саркардаси, шижоат ва жанговарлик асҳоби-
нинг хулосасидир, хоқон фармони билан ўнг-
дан сўлга ўтиб шу чуҳра оқалар сардорлигини 
ўзига топширилганлигини билиб, уларнинг му-
ҳимотини кўтаришга эҳтимом қилди. Сўлдаги-
лардан сайидлик маржаъи Баҳодирхожа Сайид 
Отойи, Юсуфхожа, Бобохожа, Раҳмонқули-
хожа ва амирлар сардори амирзода Мирзо ка-
би ўзига яқин кишилар билан Турдикахон-
нин1 ўғли Муҳаммадқули мирзо, Қурбонбий, 
ўғил. ари Булуж мирзо, Абдол мирзо, ботир-
лик уловдори Абдулвосеъ мирохўр898, баҳодир-
лик дарёсининг наҳанги Надир қўрчи ва бу-
лардан бошқа ўнгу сўл мирзобошилари Па-
лаҳмон мирзо каби дадилликда, шижоат би-
ланмумтоз йўлдошларидан сарфароз бўлган-
лардан Муҳаммадёр қорлиқдирки, бахтиёрлик 
нури унинг пешонасидан порларди, жонбоз-
лик асари унинг юзидан кўриниб турарди, бу-
лардан бошқа амирзодаларки, уларнинг ҳар 
бири шижоат майдонида журъат чавгони би-
лан мусобақа гуйини ўз баробарларидан ўзди-

рардилар, ғоятда ботирликларидан йўлбарс оғ-
зидан, наҳанг ҳалқумидан қутилиб келарди-
лар, буларнинг ҳаммаси иттифоқ бўлиб, илга-
ри ўтиб ўзларига мувофиқ жой ҳозирлаб хиз-
мат камарини белга бойладилар. Қалъанинг 
буржу борусидан ошиб ўтиш хаёлида фурсат 
кутиб туришди. Баҳром гулшани деб машҳур 
бўлган бурж қаршисида Ҳасанхожа нақиб, ум-
датулмулк Шоҳимбий арғун ва Келдишбий ва 
рукнуддавла Сархунбий ва Муборизуддин 
Иқим ҳожи ва Бекойбий ва булардан бошқа-
лар ўзларига қароргоҳ тайинлашиб, истиқомат 
қилиб турдилар. Қалъа ва қўрғон фатҳини 
олий ирода ва ҳимматларига рўкач қилдилар. 
Жаҳон шаҳзодаси, инсон кўзининг нури, улуғ-
ворлик осмонининг қуёши, иззату камолот фа-
лагининг тўлган ойи, 

Б а й т: 

Жаҳон тутиш гулбуни, гул тубининг янги 
очилган гули, 

Хоқонлик боғининг янги кўкарган сарви, 
Шону шавкатли, гўзал оқибатли шаҳзода, 
Ҳасан ширкатли, Ҳусайн хислатли, Тангри 

унинг халқ устига сарвар қилди, 
Искандарлик йўл-йўруғини берди, 
Олий осмон остида туриб Искандардек 

жахонни мусаххир қилса ажаб эрмас, 
Агар тоғ унинг хукмидан бош тортса, қуёш тоғ 

бошига тиғ уради, 

равшан шариат маросимини тирилтиргувчи, 
ҳоқоний ва нуроний миллат нишонларини ба-
ланд кўтарувчи, инсофу адолат асосини қу-
рувчи, бидъат ва гумроҳлик биносини емирув-
чи, фуқаро ёрдамчиси, халқ фарёдига етувчи, 
«ҳақиқатан Тангри адолатга, яхшиликка бую-
ради»899, деган оят мазмунини маҳкам тутган, 
ҳар ишда ёрдам сўраладиган подшоҳ, яъни 
Тангри ёрдамидан кўмак олган Абулғозий Аб-
дулмўмин султон баҳодир, давлати давомли 
бўлсин, у жанг тўқайининг ғазабнок йўлбар-
си, ҳарбу зарб довонида жон олувчи қоплон-
дир, 

Б а й т: 

У шундай адолатни забт этадиган шохдирки, 
Бири-бирига зид нарсалар табиатидан 

келишолмасликни кеткизди, 
Жиҳод йўлини шу қадар тутдики, 



Осмон минбарининг хатиби хутбасида шоҳ 
Абулғозий деб ёд қилди. 

Қалъанинг кун чиқиш тарафидаги Баҳром 
гулшани деб машҳур бўлган буржидан Фи-
рузобод дарвозасигача икки ўртани Абдулмў-
мин султоннинг зафар билан иттифоқлашган 
сипоҳлари, ғалабанишон аскарлари ўзларига 
қароргоҳ ва тураржой қилиб тайинладилар. 
Султоннинг ўзи Хуш қубба дарвозаси қарши-
сида фалак шубҳали боргоҳини қуёшу ой чўқ-
қисига етказиб тикди. Қутлинишон чодир ойи-
ни осмон авжидан, Зуҳал айвонидан ўтказди. 
Илгари ўтиб шу қадар зич ўлтирдики, марказ 
айланасидаги доирадек ҳалқа бойладилар, ан-
дишанинг хабарчиси ҳам уларнинг ўртасидан 
ўтишни тасаввурга келтиролмасди. Фикр унга 
йўл топиши маҳол иш кўринади. 

Аммо Алиқулихон аввалги ҳолида, бошлан-
ғич даврида орзусига етиш маслаҳатига биноан, 
бир неча кун ўзини тарафдорлар ва хайрихоҳ-
лар қаторида тутди, бўйсуниш гарданини адо-
латли, додхоҳ хоқон иқболининг ҳалқасига 
қўйди. Асосий гап шундаки, у ўзини шу хилда-
ги тарафдорлик либосида кўрсатиб, гоҳи-гоҳи-
да осмон шукуҳли боргоҳга одам юбориб, дав-
лат душманларига мухолиф бўлиб, хоқон ҳаз-
ратга мувофиқ бўлганлигини билдирди. Шу 
ҳийла билан у Хуросон ҳукуматдорлигини ав-
валгидек ўз тасарруфи остида, ўз фармони 
иҳотасида тутиб қолишни ўйларди. Шу восита 
билан у Ироқ сипоҳлари ва нифоқ аҳлининг 
аскарлари жангидан қутулиб қолмоқчи эди, 
лекин тақдир унинг тадбири хилофида юз кўр-
сатди. Беҳуда фикри тескари натижа берди. У 
тўхтовсиз итоат тавқидан бош тортди. Инти-
қомчи сипоҳларнинг қорасини кўрган кунидан 
бошлаб, тездан қалъа атрофида бўлган турк-
манларни қалъага киришларини талаб қилди. 
Ўзига энг эътиборли гарданкашлардан жуда 
кўп фирқалар ва улардан бошқа тумон ва қиш-
лоқ халқи, Ҳиротга тобе жойлардаги халқлар 
ва у ерларда жойлашган кишилар ҳаммаси қалъа-
нинг мустаҳкамлигини, буржу девори ва дарво-
заларининг маҳкамлигини ўз гумонларига 
таянч қилди. Қалъанинг атроф ва ноҳияларини 
ҳарбий асбобу аслаҳалари, жанг қуроллари би-
лан мустаҳкам қилди. Жанг йўсинида қалъа-
дорлик расму русумида зарур бўлган нарсалар-
ни, бир навъ тартиб бериб муҳайё қилди. Ундан 
ортикча тайёргарлик кўришни тасвирлаб бўл-

мас эди. Тайёрлаб қўйилган озиқ-овқат захира-
ларидан кўнгил тўқ бўлиб, озиқ-овқатдан фо-
риғ бўлиб, тинч ўлтирдилар. Сув учун тошдан 
ҳовуз ва кўл ясаб, сув омбори қурдилар; қалъа 
дарвозасини давлат эшигидек ўз юзларига ёп-
дилар. Қалъанинг ҳамма буржу бораларини 
шаҳар, ноҳия кишиларига топшириб, қалъа-
нинг ҳар бир гўшасида бир жамоанинг туриши-
ни қарор қилдилар ва ҳар бир мавзега қудратли 
ўқ отувчилар, тўфангандозлар, нафтбозлар, 
жангсозлар қўйдилар. Алиқулихоннинг ўзи бир 
тўда ҳийлагар шиъалар билан шаҳар боғига 
ёрдам бериб туриш учун турди, қайси бир то-
мондан фитна рўй бериб, мадад беришга ҳожат 
тушса, деб тайёр бўлиб турдилар. Уларнинг бу 
ишда бор ишончи ва суянчиғи қалъа ва шаҳар-
банднинг маҳкамлиги эди. Ҳақиқатда, Ҳирот 
қалъаси мустаҳкамликда машҳур бўлган ва жа-
ҳонга танилган эди. Унинг маҳкам ва мустаҳ-
камлиги оғизларда еўзланар ва мақталар эди. 
Ваҳму хаёлнинг тезюрар хабарчисининг у бур-
жу борудан ошишни хаёл қилиш ақлдан бағоят 
узоқ иш кўринарди. Андиша қушининг «жум-
жума» номи билан танилиб машҳур бўлган 
хандақдан ўтиши бир ёлғон ва бўҳтон сўз эди. 

Н а з м: 

Уни қалъа дема, у бир бош кўтарган ва 
фаланглар унда жойлашган тоғдир. 

Ул қалъа кунгиралари сафининг чўққиси эса 
осмонга бош чўзган, кокили тароғи ойга етган 

эди. 
Агар кузатувчилар ўт ёқса, осмон чўққисидаги 

ой билан қуёшдек бўлар эди. 
Сўзнинг қисқаси, осмон унинг остида осмон 

этагидаги булутдек кўринарди. 
Гўё у бир тан унинг кунгиралари тил билан 

осмондаги ой билан сўзлашмоқда. 
Баландликда олий арш билан бирга 

туғишгандек, 
Унга Сомончининг йўли гўё нарвондир. 
У шундай махкам қалъа, унинг олдида бу олий 

қўрғон осмон кичик сезиларди. 
Унинг шукуҳли девори устидаги машъаллар 

худди тоғдан аждаҳо кўрингандек кўринарди. 
У шундай қўрғонки, унинг олдида бу олий 

қўрғон осмон кичик сезиларди. 
Унинг шукуҳли девори устидаги машъаллар 

худди тоғдаги аждаҳо бўлиб кўринарди. 
У қўрғон минораларидаги совут кийган 

паҳлавонлар кеча-кундуз посбонлик қилиб 
турмакда эди. 



Бу баланд қалъа девори теварагидаги бўш 
жойларнинг ҳаммаси хандақ ва хокрез билан 
банддир. Хайрли яхши бандаларнинг ҳайити 
бўлган жамият асарли жума кунида «катта-
кичик барча сипоҳ Доро сифатли хоқоннинг 
қароргоҳи бўлган Султон Ҳусайн мирзонинг 
олий мадрасаларига жамъ бўлсинлар, чунки 
у жойда бутун жамият билан, мусулмон имом-
лари билан ўқигандек, жума намозини ўқий-
дилар», деган қутли фармон содир бўлиш ша-
рафини топди. Намоз вақти етган пайтда 
муаззинларнинг овози бу кўк гумбазга, яъни 
осмонга кўтарилди. Улуғ хоқон, ҳурматли 
шаҳзода, бошқа зафар асарли сипоҳлар ва ша-
ҳар атрофида бўлган ҳар синфдаги халқлар 
билан Мирзо мадрасаси саҳнида жума намо-
зини ўқидилар; шаҳарлардаги ислом минбар-
лари, у ярамас ва бадбахт тоифаларга нисба-
тан халқнинг улуғ халифаларининг, Тангри 
ризоси, раҳмати то қиёматгача уларга бўлсин, 
номини зикридан кўп замон ва узун муддат-
лардан буён холи эди, қайта бошидан улуғ 
хоқоннинг қадами баракоти билан ислом мин-
барлари муҳтарам халифалар ва асҳоблар но-
ми билан зийнат топди. Ҳузур ва ҳаловат ну-
ри доно кишилар бошига тобиш қилди. Жума 
намози адосидан кейин олий хоқон ҳазрат 
шукр саждасини бажо келтирди, шукрона йў-
синида кўп миқдордаги маблағни фуқаро ва 
муҳтожларга улашдилар. Сўнгра Мирак тўп-
чибошининг момақалдироқ қўзғотувчи тўпи 
ҳар қачонгидай аждаҳодек оғзидан жаҳон ўр-
товчи ўтини қалъага отарди, тўхтовсиз отил-
ган тош зарбидан буржу боруларни панжара 
шаклида илма-тешик қилиб юборарди. У тў-
пини жуда тезликда у фалак манзарали қалъа 
айланасига олиб келдилар. Хоқон ҳазрат фар-
мони бўйича икки тўпни Али султон буржи 
қаршисига қўйсинлар, уни сақлаб туришни, 
тош отишга эҳтимом қилишни Қулбобо кў-
калтош билан Наврўзбий парвоначига ва ўз-
галарга топширилди, Гавҳаршод бегим жомеъ 
масжидида бир неча адад тўп қўйишни буюр-
ди. Улуғ вазир Хожа Разиуддин Аҳмад де-
вон буйруғига биноан жуда кўп мис хулалар*-
ни зафар асарли сипоҳга озиқ-овқат қатори-
да еткизди. Асбоблар етарли даражада тўп-
лангач, озгина муддатда етти дона хушқад тўп 

* Мис хулалар — матқдан келиб чиқилса, бизнингча, мис 
маъдани эритмаси қуймаси. — Муҳаррир. 

қуйдиларки, ҳар бири Бухоро вазнида икки-
уч ботмон900 тош ерди. Ва уларнинг ҳар би-
ри жанг майдонида фитна кўтарарди. Ҳирот-
нинг сирти юлдуз ҳашаматли чодирларга, за-
фар нишонли яловларга марказ бўлди. Под-
шоҳлик дабдабасининг овозаси, Тангри ёрда-
ми баракоти, чексиз марҳаматининг шарофа-
ти билан осмон чўққисидан, ою қуёш авжи-
дан ўтди. Бадмаош авбош фирқа, қизилбош 
тоифаси Ҳирот атрофида, унинг ноҳияларида 
ва у вилоятнинг ҳамма қишлоқларида тарқоқ 
ҳолда турарди, улуғ хоқоннинг куфру зул-
мат арбобларини, бидъат, гуноҳ аҳлларини йў-
қотишга қилган томм таважжуҳини ва зўр эҳ-
тимомини эшитгач, улуғ лашкарнинг қиёмат 
асарли зарбаси хавфидан қўрқиб тезлик би-
лан молу манол ва аҳлу аёлларини олдига 
солиб қочиш йўлига тушдилар. «Гўёки улар 
йўлбарсдан ҳуркиб қочган ваҳший эшаклар-
дир»9 0 1, деган оят мазмунича, қочиш томони-
га юз қўйдилар. Баъзилари Сабзавор902 томон-
ларга, баъзилари Қандаҳор9 0 3 тарафига қараб 
қочиш иродаси уловига миндилар; қадам ўр-
нига бош қўйиб, ғоятда ҳаяжонланиб ва са-
росима бўлиб қочдилар. Фалак дабдабали 
шаҳзода, Фаридун мартабали, Доро фикрли, 
Искандар жанобли, мамлакат фатҳ этувчи ни-
шонли, бахту салтанат осмонининг қуёши, ҳа-
шамат ва комронлик қуёшининг осмони, ин-
сонлар қаҳрамони, тахтнишон подшоҳлар са-
раси; 

Н а з м: 

Замона султонларининг фахри бўлган бу 
подшох, 

Фағфур тахтига, хоқон маснадига лойикдир; 
У шундай баланд мартабали подшохдирки, 
Олийлигининг камолидан улуғлиги қасрининг 

ости осмон устидадир; 
Осмон устида ўқу ёйи бош тортганлиги эса унинг 

шавкати асоси биносига равоқу дарвозадир; 
Юлдуз пешонали сипохлари отининг тўзони 

наззорачилар кўзига исфаҳоний сурмадир, 

зулму инод аҳли фиску фасод арбобларининг 
сочилиб кетиши ва парокандаликка учраган-
лигидан хабардор бўлгач, хос сипоҳлари-
дан бир тўдасини баҳодирлик билан донгдор 
амирлари, шижоатда ишончли бўлган киши-



лардан сайидликка мансуб Бобохожа нақиб^ 
рукнудавла Абдулбоқибий, хос мажлиснинг 
мажлисдоши Мирзо Шоҳмуҳаммад манғит, 
эшик оқоларидан шижоатли Худойназар қўн-
ғирот ва Жон Дарвиш оталиқ тубоиларни ул 
алдамчи фирқалар кетидан юборди. Амри 
олийга биноан, мазкур сипоҳлар мардоналик 
билан танилиб шуҳрат қозонган ботирлар тўх-
товсиз у хароб бўлган ва ғазабга учраган халқ 
кетидан ражаб ойининг охирида9(М жўнашга 
иродалари отини жилвага келтирдилар. Яз-
доний иноятга, субҳоний ёрдамга кўнгил 
қўйиб, хоқон давлати қуввати билан қувват-
ланиб, душман томонга юз ўгирдилар. Сўнг-
ра улар ўн икки кеча-кундузгача на кечада 
ва на кундузда тўхтаб ором олмадилар. Эрта 
саҳар тушиб шу юрганларича Қандаҳор ви-
лояти яқинида ҳашаматли туркман аймоқла-
ридан жуда кўп халққа етишдилар. Икки та-
рафдан баҳодирлар салоҳланиб, бир-бирларига 
ҳужум қилдилар. Андак таважжуҳ билан ис-
лом сипоҳи у бахтсиз жамоа, Пайғамбар ди-
нига мухолиф бўлувчи тўда устидан Искан-
дар нишонли, Сулаймон ҳашаматли, Мусо ка-
ломли хоқоннинг таважжуҳи баракотидан ға-
лаба қозондилар. Жуда кўп асбоб, чексиз юк-
лар ва молларни тасарруфи ва забти остига 
олдилар. Қипчоқ жамоалари бошлиғи бўлиб 
келган Оҳанг Пўлод, барча одамлари билан, 
ислом аскаргоҳига келиб қўшилди. Кўп халқ-
лар тадбир каманди, балки қиличи, ўқи зар-
би билан асир бўлиб қўлга тушдилар, зан-
жирга боғланиб банд қилиндилар, кўплари 
хавф-хатар остида қолдилар, зафар асарли ас-
карларнинг оёғи остида янчилиб, поймол бўл-
дилар. Ботир амирлар бу воқеанинг келажак-
даги ҳамма футуҳотнинг муқаддимаси деб би-
либ, шукрона саждасини бажо келтирдилар. 
Ғоятда кўп ғанимат моллар, қийматли асбоб-
ларни ўлжа олиб қайтдилар. Уларнинг адади 
ва саноғидан қаламнинг тили ожиздир. Улар 
қутлуғ аскаргоҳга етиб келдилар. Шаҳзода 
ҳазрат у жамоанинг ҳар бири ҳақида чексиз 
марҳамат, бағоят меҳрибончилик кўрсатди. 
Уларнинг қадри, мартабаси, даражасини ба-
ланд кўтарди. Оҳанг Пўлодни саноқсиз ва ҳи-
собсиз ғаниматлар билан қўшиб хоқон ҳазрат 
ҳузурига юборди. Хоқон ҳазрат уни аввалги-
дек Қипчоқ жамоасига бош қилди. Вақт мас-
лаҳатига кўра, ҳурматга сазовор қилиб, ҳар 
турли лутфу марҳамат билан сийлади. 

ХОҚОН ҲАЗРАТНИНГ НИЙРАТУ ҚАЛЪАСИНИ ФАТҲ 
ҚИЛИБ, ЗИЁНКОР, БУЗУҚИ ОДАМЛАРНИ ҚЎПОРИШ 

УЧУН ХУШИМ МИРЗО ЧУҲРА ОҚОСИНИ 
ЮБОРГАНЛИГИ БАЁНИДА 

Яна шаъбон ойининг аввалида905 давлат ар-
бобларию мамлакат аъёнларидан бир гуруҳи 
Искандарнишон хоқон ҳазратга қуйидаги маз-
мунда арз етказдилар: «Нийрату қалъасига ҳо-
ким бўлиб турган булуж халқидан9 0 6 фитна-
фасодга бош, шарру инодга йўлдош бўлган 
тоифалари ўзларини зўр худбинлик билан ўз-
ларига бино қўйиб, кучига ишонганлигидан, 
бузуқ хаёлни, ўтмайдиган андишани кўнглига 
жо қилиб, қалъанинг мустаҳкамлиги, девори-
нинг маҳкамлигига суяниб, зиёнкорлик қўли-
ни журъат ва ботирлик томонига очиб, йўл 
устига тушиб келадиган-кетадиган йўловчилар-
нинг йўлини тўсиб, кўпларини оёғидан йиқи-
тиб, мусулмонларнинг жонини, молу ҳолини 
фанога, оёқ остига ва жафога дучор қилмоқ-
далар». Барча халқ уларнинг жабридан додга 
келди, «тоқатимиз келмаган нарсани бизга юк-
лама»9 0 7, деган оятга ва «Жолутга ва унинг 
аскарига қарши туришга бу кунда бизнинг то-
қатимиз йўқ»9 0 8, деган оят овозини айланувчи 
осмон чўққисига ва Муштарий айвонига ет-
каздилар. Саркашликнинг бузуқ моддаларини 
ўртадан кўтариб ташлаш, бузуқликнинг тубан 
даражадаги таркибини дафъ қилиш хоқон ҳим-
мати зиммасига вожиб ва лозим эди, шунга 
биноан чуҳра оқоси Хушим мирзонинг «ҳайё-
ҳу»си, шўру ғавғоси шу қадар кўтарилдики, 
ундан қари фалак кар бўлди. 

Охири фатҳ насими «Тангри хоҳлаган бан-
дасига ғалаба беради»909, деган оят махзани-
дан эсди. Зафар субҳи яхши кунлар бурчаги-
дан зафар қўзғотувчи сипоҳлар бошига тулуъ 
қилди, мункирлар томонидан шикаст зоҳир 
бўлди. Жуда кўп ғанимат, чексиз асбоб ши-
жоатнишон аскарлар қўлига тушди. Улардан 
бир тўдаси ўқу қиличга ем бўлди, баъзилари 
эса тақдир чангалига асир тушди. Хушим мирзо 
чуҳра оқоси асирларни, ҳисобсиз ғаниматлар 
билан қўшиб, осмон иқтидорли даргоҳга жў-
натди, ўзи эса ул жойда олийшон фармонга 
мувофиқ бирмунча кун туришни ихтиёр қил-
ди. Бир қанча кун тургандан кейин ул ноҳия-
нинг майдонини душманлар ва ҳаддидан ош-
ган туғёнчиларнинг хасу хашагидан пок қил-
ди, фатҳу зафарга эришиб, нусрат ва ғалаба 
қозониб, олий остонага қараб жўнади. 



ДУШМАННИНГ ХОЖАМҚУЛИ ҚУШБЕГИ ТУРГАН 
МУРЧИЛ УСТИГА ҲУЖУМ ҚИЛИШИ ВА ҲУСАЙНБЕК 

ШИЪАНИНГ ЎЛДИРИЛИШИ БАЁНИДА 

Ҳирот қалъаси аҳли хоқоннинг келишига, 
қалъанинг қамал қилинишига боис ва энг куч-
ли сабаб шулки, шижоатга мансуб Хожамқули 
қушбегидир, деб билишарди. Шунга биноан, 
улар душманлик камарини белга боғлаб, дав-
лат асосини бузиб, унинг мурчилини йиқи-
тишга кучлари етгунча уриндилар. Шу мақ-
садга биноан, шаъбон ойи аввалида910 у осмон-
дан нишон берган қалъадан Шоҳ Ҳусайнбек 
қизилбош тоифасидан ва авбош шиъалар фир-
қасидан оёғидан бошигача пўлод ва темирга 
ғарқ бўлган кишилар туш пайтида мурчилда 
турганлар тинч уйқуда ётган бўлса керак, де-
ган хаёл билан қалъа деворидан пастга тушди-
лар. Ҳафтон этагини белига қистириб, лаъл 
рангли қалқонни кифтига қўйиб, хатти найза-
ларни туғ қилиб қўлга тутиб, баҳодирлик би-
лагини баланд кўтариб, Хожамқули қушбеги 
мурчилига ҳужум бошладилар. Қалъа девори 
устида жуда кўп тўфангдан ўт отувчилар ол-
динга ўтдилар ва ўт чақнайдиган ўқларини 
милтиқларига солиб, пайт пойлаб турдилар. 
Қачонки дин паноҳи бўлган сипоҳлар, давлат 
душманларининг дафъига қарши туришса, юқо-
ридан пастга тушган пиёдалар уларга қарши 
ҳужум қилмоқчи, қўрғон тепасидаги ўқ отув-
чилар тайёр туриб, уларни ўққа тутмоқчи эди-
лар. Сўзнинг қисқаси, Хожамқули қушбеги 
душман ҳужумидан хабардор бўлгач, тўхтов-
сиз бирмунча саф йиртувчи ботир, жанговар 
йигитларики, улар тўхтаб турган пайтида сал-
моқли, душманга ҳамла қилган вақтида бў-
рондек шукуҳли эдилар, айниқса жанг майдо-
ни қоплони Муҳаммад Боқибий ва унинг би-
родари Турсун Муҳаммадлар бўйин товловчи 
душманлар дафъига юз тутдилар. Вазминлик 
ва собитлик кўрсатиш қўлини андиша қилиш 
ва сабр этиш енгидан чиқариб, жангу жадал 
йўлини тутдилар. Икки томондан замона жанг-
чилари ва даврон жонбозлари бир-бирига от 
солдилар, «ушла!», «тут!» деган овозлар айла-
ниб турган осмоннинг авжидан, сайёра ва 
ғайрисайёраларнинг чўққисидан ўтди. Икки то-
мон бир-бирига ташланди. Пастдаги гуруҳлар 
қарши туриб жанг қилса, юқоридагилар ҳам 
милтиқдан ўққа тутишарди. Хоннинг зафар 
қўзғотувчи сипоҳлари ғалаба қозониб, душ-
манни ўз жойида қўймади, у жангда Шоҳ Ҳу-

сайнбек бир қанча сардорлар билан бирликда 
оёғдан йиқилди, бошқалари қутуйиб, қалъа то-
монга қочдилар. 

БАДСИЙРАТ ШИЪАЛАР ВА ДУШМАНЛАРНИНГ 
ИККИНЧИ МАРТА ҚАЛЪАДАН ТУШИШИ ВА ЧЎЛОҚ 

СУЛТОННИНГ ЎЛИШИ БАЁНИДА 

Шаъбон ойининг ўртасида911 иккинчи мар-
та қалъа ичидан Чўлоқ султон бир тўда ҳийла-
гар Аҳраман912дийдор, девманзар, тиш-тирно-
ғигача совут, қалқон билан қуролланган шиъа-
лар билан пастга тушди; журъат этагини бе-
лига маҳкам қилиб боғлаб, қонтўкар қиличла-
рини баланд кўтариб, ўқу ёйидек ранг-баранг 
сипарларини елкаларига кўтариб, яшиндек тов-
ланган найзаларини ушлаб, Хожамқули қуш-
беги мурчилига юз тутдилар. 

Н а з м: 

Иккинчи маротаба халқ қалъа ичидан жанг учун 
чиқди. 

Уларнинг хаммаси ботир, баходирлар эдилар, 
Елкаларига қалқон, қўлларига найза кўтариб, 
Жанг учун бел боғлаб, қиличларини 

белларидан осилтирган эдилар. 
Улар шундай фирқаларки, яккама-якка қилич 

чопади, 
Мардоналикда хаммаси саф ёради, 
Уларнинг ҳаммаси қашқир суратли, бабр 

феълли эдилар. 
Ҳаммаси тўнғиз кўзли, бойқуш юзлидир. 

Улар ўт сочувчи қиличларини кўтариб, шу 
онда жанг майдонига юз қўйдилар. Хожамқу-
ли қушбеги у тўдаларнинг жамиятидан ва улар-
нинг шавкатидан хабардор бўлгач, ўз бирода-
ри Муҳаммад Боқибийки, ҳар қачон жанг иро-
дасида камон шаклидаги қошини чимирса, пе-
шонасини тириштирса, найза ҳайъатида зулм 
аҳли ва душман хайли қасдиға бел боғласа. 
қора мойдан ҳам қоронғи кечада ўқ захми би-
лан котиб қўлига қаламини тикарди, ўткир 
қиличи ўти билан Ҳулкар кўкрагини, Миррих 
дилини куйдирарди, бир тўда донгдор сипох-
лар, интиқомчи аскарлар билан жанг кийими-
ни кийиб, таъну зарб найзасини қўлга олиб. 
ирода билагини баланд кўтарди. Жидду жаҳд 
қадамини илгари қўйди, душманни йўқотиш-
ни олий ҳимматига нишона қилди. 



Н а з м: 

Бу томондан атоқли қушбеги ҳам 
интиқомчилик пайида тушди, 

Жанг вақтида жанговар бўлган ботирлар 
гуруҳи ва ўзининг яқин қариндошлари билан, 

Олтин билан безалган қиличини қиндан 
суғириб, лаъл рангли қалқонни қўлга олиб, 

Найзадек жанг учун бел боғлади ва камондек 
қошини чимирди. 

Икки томондан баҳодирлар олдинга ўтиб, 
бир-бирларига осилдилар, мардоналик этаги-
ни белга маҳкам қистириб, ғазабланган ари-
дек бир-бирига ёпишдилар. Шу пайтда ғазаб-
нок сипоҳлар томонидан бир-бирлари устига 
ташландилар. Ботирлик қадамини шижоатли 
уловига қўйиб, жангу жадал ва ҳарбу зарб 
қилдилар. Шижоат нишонли Динмуҳаммад 
султон, унинг донгдор биродари Боқи Муҳам-
мад султон бир тўда отлиқ найзадорлар ва 
қилич чопадиган ботирлар билан етиб келди-
лар ва эгар устидан ер устига тушиб, гумроҳ 
душманларга қараб юзландилар. Шунингдек, 
ҳамма томондан кетма-кет, узлуксиз зафар ни-
шонли сипоҳлар ёрдамга келишиб, душманни 
дафъ қилишни ўз ҳимматларига рўкач қилди-
лар. Ул қутурган душманлар эса аввалгидек 
жанг қилиш йўлини, муҳораба расмини тутиб, 
низоъ ва хусумат йўлига кирдилар. Шу ўрта-
да иззат ва улуғлик дуржининг гавҳари, дав-
лат ва рифъат буржининг юлдузи, комронлик 
дунёсининг жаҳон ёритувчи қуёши, подшоҳ хо-
надони базмининг нуроний шамъи, 

Н а з м: 

Осмон боргоҳли, Ҳулкар тахтли, 
Юлдуз пешонали, равшан кўнгилли, 

жаҳонгирлар яловдори, фармонраволик оят-
ларини ўзига жамловчи, Искандар нишонли 
жаноб, Сулаймон мақомли Абулғозий Абдул-
мўмин баҳодирхон, Тангри унинг умрини узун 
қилсин, етиб келди ва душманни дафъ қилиш 
учун ўткир қиличини қинидан суғирди. 

Н а з м: 

Жанг қасдида бахтли шаҳзода арабий отига 
минди, 

Тоғдек ҳайбат билан душманга қарши жанг 
қасдида бел боғлади. 

Шукуҳли қиличини баланд кўтариб, 
Хизр ҳаёт чашмасига киргандек муборак 

вужуди совути остига ниҳон бўлди. 
Бахтли подшоҳнинг кифтидаги қалқони 
Баланд осмондаги шайтон камон шаклида 

кўринарди. 
Боши устидаги зийнатлари шамъ устида учиб 

турган парвона тусини оларди. 
Эгнидаги совут, бошидаги дубулға гўё дарё 

мавжи устидаги ҳубобдек кўринарди. 
Унинг зийнатланган олий найзаси тиканга 
ўхшайдики, ундан душман жонига ўт туташади. 
Маҳбублар мижгони каби найзалар фитна 

қўзғотди, 
Совутлар эса кўзини жанг қилиш пайида очди. 
Жанговар ботирлар синфи душманлар 

тўдасини дафъ этиш учун, уларга ҳужум 
бошлади, 

Уларнинг хаммаси, шону шавкатли, 
КУЧУ қувватли бўлиб, 

Гўзаллар кўзидек яккама-якка жанг 
қилувчилар эдилар. 

Улар тез ҳамла қилувчи, шукуҳли тўдалардир. 
Тез ва ўткирликда шамолдек тез, салмоқликда 

тоғдек оғирдир, 
Баҳодирларнинг қўлидаги камон ва 

тўфанглари яшин яшнаганидек ярақлайди. 
Сурнаю карнайлар овози эса осмонга етди. 
Гўё қиёмат бўлиб маҳшаргохда карнай 

тортилди. 

Шаҳзода қуйидаги ҳукмини эълон қилди: 
«Карнайчилар-сурнайчиларнинг ҳаммаси бир-
дан карнай-сурнай чалсин. Йўлбарс савлатли 
баҳодирлар ва бабр шукуҳли, паланг ҳайбат-
ли жангчилар, қазою қадар қудратли, ўткир 
қиличини жанг қилиш қинидан суғуриб, жан-
говар билагини баланд кўтарсинлар». Бу фар-
монга итоат қилиб ёшу қарилардан иззату қуд-
ратли отлиқ жангчилар, баҳона кўрсатмасдан, 
ўзларини эгар устидан ерга отдилар ва уч пар-
ли ўқларини белга байлашиб, лаъл рангли қал-
қонларини душмандан интиқом олиш учун қўл-
ларига олдилар; қон тўкишга найзаларини, 
жанг учун қиличларини ўткур қилдилар. Сур-
най, карнай овозини гирдак фалак авжига, 
Зуҳра ва Миррих чўққисига етказдилар. Юқо-
ри табақадаги олам фаришталарининг қулоқ-
ларини ул маҳшар асарли садодан кар қилди-
лар. Нифоқ аҳли жаҳон шаҳзодасининг та-
важжуҳи ва зафар иттифоқли сипоҳларини 
очиқ кўргач, бетўхтов сабру сабот оёғини жанг 
қилиш, қарши туриш, саркашлик кўрсатиш 



Гўё улар йўлбарс билан жанг қилиш учун 
юқоридан пастга тушдилар. 

Улар ҳаммаси девсурат, дев юзли эдилар. 
Жангчи бўри, йиртқич табиатли ҳайвонлар ва 

уларнинг барчаси — тўнғиз кўзли, ит феълли 
эдилар. 

Улар ҳийлаю макр билан тўлган тулки 
монанддирлар, 

Қошлари қалқон шаклида чимирилган, 
пешонаси тиришган, ҳаммаси бадфеълдирлар. 

Қиличларини белидан осилтириб, жанг учун 
қалқон каби бел боғлаган эдилар. 

Бошида дубулға, эгнида совут, бошидан 
оёғигача силоҳ билан мусаллаҳдирлар. 

маидонидан тортиб, қочиш иўлига тушдилар. 
Чўлоқ султон эса бир тўда мункирлар билан 
оёғига бош қўйди; жон ғаниматини, руҳ нақ-
динасини қўлдан берди. Бошқа фирқалар эса 
саросимага тушиб, изтиробда қолиб, қалъа ичи-
га чекиндилар. Зўр жидду жаҳд билан ул ос-
мон интизомли қалъага ўзларини олиб, дамла-
рини ичига олиб турсинлар. 

ҚИЗИЛБОШ АМИРЛАРНИНГ ШОҲИМБИЙ 
МУРЧИЛИГА ҲУЖУМ ҚИЛИШИ БАЁНИДА 

Яна барот ойининг иккинчи ярмида913 куф-
ру туғён аҳллари, душман ва ёғий арбоблари, 
фитнаю фасод -асҳоблари ва эътиқоди бузуқ 
тоифалар, шайтон юракли маълун фирқалар-
дан Султон Маҳмудбек Ихтиёр ўғли, Думдор-
бек Исобек парвоначи ўғли, Маҳмудбек эса 
ғоятда ҳусну малоҳатли гўзал йигит эди, яна 
бири Ҳожи Подшоҳ паҳлавон эди, булар тун-
да душманлик жавшанини кийиб, жанг соға-
рини ичдилар, қонхўр ўқларини белига териб, 
ўт чақнатадиган қиличини белига ҳамойил ўр-
нида осдилар, нақшу нигор билан тўлган қал-
қонини билагидан осилтириб, Баҳром гулша-
ни дарвозаси тўғрисидан келиб, юқоридан паст-
га тушдилар. Ўша куни у мурчилни сақлашни 
ўз устига олган, фикру тадбирли, Муштарий 
манзалатли, Аторуд мисолли амир Шоҳимбий 
эди, унинг мурчилига тўсатдан ҳужум қилди-
лар. Амир Шоҳимбий ғазабга йўлиққан фир-
қаларнинг келишидан воқиф бўлгач, баҳодир-
лик совутини кийиб, ботирлик дубулғасини бо-
шига қўйиб, олтин нишонли қиличини белига 
боғлаб, ой шаклли, ҳола мисолли қалқонини 
билагига ташлаб, душманнинг дафъига саъй-
ҳаракат қадамини илдам қўйиб, ҳамла пайти-
да оғир тоғларни олдидан осонлик билан кў-
тариб ташлайдиган ўтсочар найзаси зарбаси-
дан хомхаёл, хоксор душманларнинг юргани-
дан дуд чиқарадиган бир тўда нусрат оқибат-
ли сипоҳлар, зафарнишон аскарлар билан душ-
манга қарши туриб жанг қидди. У муртад фир-
қалар фитнаси ўтини ўчириш ва у девсурат 
тоифаларнинг ҳаёти шуъласини сўндириш учун 
иродаси билагини баланд кўтарди. 

Н а з м 

Иккинчи маротаба ботир халқ қалъадан чиқиб 
келди, 

У томонда эса амир Шоҳимбий турарди. 
Жанг сафи ундан шикаст топди. У қачонки 
душман ҳужумидан хабардор бўлса, уларнинг 
фитнажўйлик ҳужумини билса, бошидан оёғи-
гача мусаллаҳ бўлиб, душманнинг дафъига эҳ-
тимом қилади. Сўнгра икки томоннинг баҳо-
дирлари бири-бирига етишиб, жанг қиличини 
кўтардилар, учи ўткир найзаларини туғ қилиб, 
бир-бирига ҳужум қилдилар. Пайғамбар дини-
нинг ғозийлари, жанг майдони мужоҳидлари, 
корзор маъракасининг баҳодирлари совут ва 
хафтон этагини белларига уриб, «утнла!», «тут!» 
овозини, жангчи йигитлар сурони садосини 
айланиб турган осмон томига етказдилар. Фазо 
сийнасига нафасларини тарқатдилар; тўфанг-
чилар, нафтандозлар, тирандозу ўқ ёғдирувчи-
лар илон шаклидаги тўфангларидан ўқ ёғдир-
дилар. Мардоналик, ҳамият ўтини, ботирлик, 
девоналик алангасини ақлу дониш қонунига 
мослаштирдилар. Икки томондан жанговар йи-
гитлар бир-бирларига рўбарў бўлмасларидан 
илгари, шижоат, ботирлик қадамини баҳодир-
лик ва саф йиртиш майдонига қўйиб, жанг 
қилмасларидан илгари бу жамоага на душман 
ҳужумидан қўрқинч бор, ва на у тўдага зафар 
асарли аскарлар келишидан хавф бор эди. Шу 
ўртада улуғ амирлардан улуғ вазир Сархун-
бий, Иқим ҳожи, Бекойбий, Келдишбий каби-
лар ва булардан ўзга амирлар илгари ўтиб, 
мудофаа мақомида турдилар. Жанг камонла-
рини жилвага келтириб, яшин сифатли ўқла-
рини камон ипига қўйиб, ул шайтон тоифалар-
га қарши ўқ отдилар. Ўша куни жанг синовла-
ри ва маросимларини, жанг майдонида юриш-
туриш лавозимларини бажо келтирдилар. Душ-
манга қарши туриш ишларида, жанг мудофаа-
ларида бир зарра ҳам бепарволик қилмадилар. 



Охири Тангри инояти шамоли: «Ёрдам Танг-
ридан»914, деган оят хуружгоҳидан эса бошла-
ди. Ғайб илҳомчиси шаксиз ишорат билан яқин-
да бўлажак фатҳ башоратига тил очди. Душ-
ман саркардаси Маҳмудбек эса ғоятда гўзал 
малоҳатли йигит эди, ўқу тўфанг зарби билан 
оёғидан йиқилди, жонини хатаргоҳга ташлади. 
У малъун фирқалардан бир тоифаси, уларнинг 
ҳаммасига Тангрининг лаънати бўлсин, ўлиб 
тугади. Қолган сипоҳлар тўхтамасдан қочиш 
йўлини тутиб, фитна ва жангу жадал водийси-
дан четга чиқдилар. Мазкур амир (Шоҳимбий) 
ўзга машҳур ва маълум амирлар билан зафар 
ва ғалаба қозониб, жанг майдонидан ўз мур-
чилларига қайтиб ором ва қарор топдилар. Олий 
ҳазрат душманлар чиққанидан, баҳодир амир-
ларининг улар устидан ғалаба қозонганидан 
хабардор бўлиб уларга чексиз таҳсинлар изҳор 
қилдилар ва уларга шоҳона иноят, хусравона 
инъому эҳсонлар қилишга буюрдилар. Фасо-
ҳатбаён тилини дур сочишга очиб, «Маълум 
бўлишича, қалъа ичидан энди одам чиқмайди», 
деди. Ҳақиқатан ҳам шундай бўлди. Тадбирли 
амирлар қаршисига ул ҳийлагар гуруҳлардан 
ҳозирча ҳеч бир киши чиқишини хаёлига ҳам 
келтирмадилар. 

ҚИШЛОҚ ВА ТУМАН КАТТАЛАРИНИНГ ОЛИЙ 
ДАРГОХТА КЕЛИШЛАРИ БАЁНИДА 

Хоқоннинг салмоқли дабдабаси ва сиёсати 
овозаси, шавкатли сипоҳлар ҳайбати яшил ос-
мон авжидан ва Сурайё чўққисидан ўтди. Фат-
ҳу зафарли аскарларининг шижоати, баҳодир-
ларнинг донғи ботирлик, диловарлик овозаси 
ҳамма ерга тарқалди. Ҳиротга тобе вилоят 
ҳукмдорлари ва барча халқлари «тўда-тўда бў-
либ, Тангри кўрсатган динга кирадилар»915, 
деган оят мазмунича, осмондек олий даргоҳга 
ва аъло ҳазратнинг олий остоналарига келиб 
ва итоат ҳалқасини қулоқларига тақиб, тобелик 
чопонини елкаларига ташладилар. Бош вазир 
воситачилиги билан комкор ҳазратдан зўр шод-
ликка боис бўладиган ёрлиқни талаб қилди-
лар. Талаблари қабул бўлиш шарафини то-
пиб, фахрланиш бошини баланд кўтардилар. 
Сўнгра Ҳиротнинг теварак атрофидаги халқ-
лар хоқон ҳазратнинг бахшиши, инъому эҳсо-
ни кўплигидан умидвор бўлиб, кетма-кет узил-
масдан келишиб турдилар. Хуросоннинг маш-
ҳур вилоятларидан бўлган Ғуриёндан916 у ви-

лоятнинг арбоблари ва катта кишилари келиб, 
ўзлари волий ва ҳоким тайин этилишини хо-
қондан сўрадилар, итоат этиш бошини фар-
монбардорлик ҳалқасига суқиб, ожизлик пе-
шонасини шикасталик тупроғига сурдилар. Хо-
қон ҳазратдан: «Жонмуҳаммадбий юз, Бекой-
бий туғбеги Ғуриён вилояти томонга бориб у 
вилоятни тасарруф қилсинлар», деган ҳукм 
жорий бўлди. Мазкур амирлар барот ойининг 
охирида917 бир тўда шижоатли сипоҳлар билан 
Ғуриён вилоятини тасарруф қилиш ва мамла-
катни аҳли туғёнлар қўлидан тортиб олиш учун 
чақнаган чақмоқдек ва қаттиқ эсган шамолдек 
тезликда жўнаб кетдилар. Бошда у вилоят-
нинг эътиборли зотлари, иқтидорли арбобла-
ри истиқбол маросимини адо қилишда шоши-
лишган бўлсалар ҳам, ўзларини зафар итти-
фоқли сипоҳга нисбатан макру нифоқ шубҳа-
сидан холи тутиб, ғоятда вафоли, муваффа-
қиятли бўлмадилар. Лекин улардан тез орада 
хилофлик, беҳуда ҳаракат, беҳуда сўз иси хо-
қоннинг мушк рангли бурунларига етди. «Ма-
бодо улардан макру ҳийла шакли рўй.берма-
син, ё бир шак-шубҳа ғубори ва бир ҳодиса 
гарди номус этагига қўнмасин», деб тўхтовсиз 
орқага қайтишни ва мурожаат йўлини тутиш-
ни ихтиёр қилдилар. Осмоннишон даргоҳга 
етиб келгач, воқеа тафсилотини хоқоннинг ну-
роний раъйларига арз қилдилар. Бу ҳодисани 
эшитиб, хоқон ҳазратнинг ҳамият томири, эр-
лик асаби ҳаракатга келди, Жонмуҳаммадбийга 
нисбатан ғазаб изҳор қилдилар ва унинг туғи-
ни тортиб олди918. Иккинчи маротаба Бекой-
бийни ўша қалъа тарафига ва у шаҳар жони-
бига юборди. Ўзига хос йигитлардан бир фир-
қа жонбоз, ботир, довюракларни унга ҳамроҳ 
қилиб, ундан хотиржам бўлди. Иззатли, қуд-
ратли амир Бекойбий Тангрига таваккал қи-
либ, саъй-ҳаракат қадамини қўйди; журъат ка-
марини белига боғлаб, иродаси юзини Ғуриён 
томонига ўгирди. Хоқон ҳазрат фармонига би-
ноан, у вилоятнинг кўпчилиги ўхшаши, тенг-
доши йўқ Тангрининг ёрдами билан мазкур 
амирнинг келишини йиғилиб келишиб қарши 
олдилар. Бекойбийни зўр иззат, ниҳоятсиз ҳур-
мат билан Ғуриён қалъасига олиб кирдилар. 
У ноҳия майдони жаҳонгир сипоҳлар тасарру-
фи қабзасига, забти доирасига кириш нишо-
нини ва қўшилиш шаклини топди. Ул шаҳар-
нинг атрофу ноҳиялари тескаричи кофирлар-
нинг ёмон гуноҳидан «уларнинг ўрни жаҳан-



нам бўлсин, у қандай ёмон қароргоҳ»9 , деган 
оятга мувофиқ бўлган ёмон халқлар фитнаси-
дан пок бўлди. Комил адолат чашмасининг 
сирқишидан ва ҳаммага баробар марҳамат бу-
лути томчисидан қайтадан равнақ топди, яш-
нади. У атрофда Шикибон, Музак, Кирмобод 
номли бир неча қалъа бор эди. Ўша қалъалар 
аҳли қалъаларининг мустаҳкамлиги, буржу бо-
руси маҳкамлигига ишониб, ғурурлиги ва та-
каббурлиги сабабли, қизилбошлар билан тил 
бириктириб, жангу жадал рақамини дил саф-
ҳасига, мухолифат нақшини хотири саҳифаси-
га ёздилар. Ўша қалъаларга жуда кўп тўфанг-
чилар, нафтандозлар тайинланган эди, қалъа-
нинг атрофу жавонибларига истеҳком куриб, 
жанг қилиш, душманлик кўрсатиш йўлига кир-
дилар. Улар билан итоат тавқига тобелик гар-
данини қўйганлар, комил ихлос ва давлатхоҳ-
лик билан амру фармонларга бағоят бўйсу-
ниб, ҳамжиҳатлик бошини кўтарганлар, ўрта-
ларида доимо зўр урушлар рўй бериб, бир-
бирига муқобил бўлиш шакли, жанг қилиш 
нақши юз кўрсатгандан кейин, душманнинг 
тобе бўлмаслиги аниқ бўлди. Бу воқеанинг су-
рати ва ҳодисанинг тафсилоти хоқоннинг олий 
қулоқларига етгач, қуйидаги муборак фармон 
хоқон ҳазратдан жорий бўлди: «Душманни 
бандга тортиб, қалъани олиш учун амир Жўл-
тойбий хитой бир тўда атоқли сипоҳлар, кўрқ-
мас ботирлар, жонбоз баҳодирлар, найза-
дор, қилич тортувчи жангчилар билан илғор 
тариқасида у ноҳия ва шаҳарга борсин; ул 
бепокларнинг ифлос вужудидан қилич суви 
билан жаҳон майдонини пок қилсин». Хоқон-
нинг амрига биноан, мазкур амир зўр жамият 
ва шону шавкат билан бахти қайтган душман 
томонига қараб жўнади ва тезда етиб борди. 
Аммо у уч қалъа ғоятда мустаҳкам эди. Шу 
сабабдан уни ишғол қилиш рўй бермади. Амир 
Жўлтойбий илгари борган амирлар иттифоқи 
билан олий остонага ариза юбориб, ёрдам сў-
ради ва яна рамазон ойининг аввалида920 Ҳин-
дистон томонига сайид арбобларнинг пешвоси, 
содот асҳобининг сараси амир Қурайш жаҳон-
паноҳ даргоҳга етиб келиб, қўл ўпиш шарафи 
билан фахрланиб, сарфароз бўлди. Сўнгра ке-
чалари тун бўйи вилоят аҳволоти, учрашув 
изоҳоти, ўртадаги гуфтугўлар баёнотини сар-
гузашт ва ҳикояларни арз мақомида еткизди. 
Сўнг қутли бисот четида тиз чўкиб, арз қилиб 
деди: «Ҳаким Ҳумом, Садри Жаҳон ва бош-

қалар бу томонга элчи бўлиб тайинландилар. 
Улар подшолари томонидан ҳисобсиз кўп туҳ-
фа, совғалар ва чексиз ҳадя асбобларини олиб 
келишган эдилар. Кира қилишга туя топилма-
ди. Улар: «Андхудда воқеани арз қиладилар, 
шундан кейин нима рўй берса шунга қараб 
амал қиламиз», деб ўша ерда тўхтаб қолиш-
ди», деди амир Қурайш. Хоқон ҳазратдан: 
«Амир Қурайш қайта Андхудга бориб шаҳзо-
дага дахлдор вилоятнинг элатларидан туя олиб, 
элчиларнинг юкларини олиб, элчилар билан 
ҳамроҳ бўлиб келсин», деган ҳукм жорий бўл-
ди. Шу фармонга биноан, амир Қурайш рама-
зон ойининг охирида921 Андхуд томонига жў-
нади. Буйруққа мувофиқ туя олиб, элчилар-
нинг юклари ва асбобларини юклаб, элчилар-
га қўшилиб, қайтишга жилов бурди. Ғуриён 
тарафдан Жўлтойбийнинг одами ва бошқа 
эътиборли кишилар етиб келиб, адаб аёғи би-
лан кириб, аризаларини арз қилгач, хоқон ҳаз-
рат буюрди: «Саодатпаноҳ Қулбобо кўкалтош 
ҳашаматли ва зийнатли Худойберди ясовул 
Балхдан келтирган қора буғра номли тўпдан 
бирини олиб, ул осмон баландлигидан қалъа-
ларнинг тасхирига мутаважжиҳ бўлсинлар». 
Фармонга биноан шижоат нишонли амир ра-
мазон ойининг ўртасида922 ҳарбий асбоб-асла-
ҳаларни, қалъа қамалида ишлатиладиган қу-
ролларни олиб жўнади. Жўлтойбий ва Бекош-
бийлар халқ сардори Қулбобо кўкалтош ва 
ҳурматли амирзоданинг келаётганидан хабар-
дор бўлгач, дарҳол тезэсар шамолдек, тезлик 
билан уни қарши олишга шошилдилар. Бир-
бирлари билан учрашиб ва иттифоқлашиб иро-
да жиловини қалъалар томонга бурдилар. Ав-
вал бошлаб Шикибон қалъасики, баландликда 
Ҳулкар чўққисидан, Сидратилмунтаҳо усти-
дан ўтган эди, маҳкам ва мустаҳкамлик фит-
нанинг қўли унинг хокрези этагига етишдан 
қисқа эди. 

Н а з м: 

Ул қалъа баландлиги олдида осмон паст 
кўринарди. 

Унинг этагига етишдан фитнанинг қўли қисқа 
эди. 

У баландликда осмон баландлигидан ҳам 
ошган эди. 

Унинг қўрғон авжидан осмонга озор етарди. 
Ул қалъа девори ою кундан ҳам юқори 

турганлигидан 
Осмон кўзи уни кўришда хира эди. 



У қалъа қуёш ёқасига ўралиб, қуёш панжасига 
урарди, 

улар шундай баланд қалъалардан бирига етиб 
келишди. У қалъада Ҳамзабек ва Фанобек 
туркман жуда кўп шиъа ва равофиз923 йигит-
лари билан турарди. Қалъанинг буржу бору-
лари ҳимоясига тамоман эҳтимом қилардилар. 
Шунга биноан, ҳашамат ва зийнатли амирлар 
тўхтовсиз ва баҳонасиз қалъанинг атрофу жа-
вонибини ўраб, уни ўртага олиб, жанг қилиш-
га тарафдор бўлдилар. Биринчи зарбадаёқ ўт-
кур қилич суви билан у бадкирдор, ёмон тои-
фалардан кўпининг ҳаёт варақасини ювдилар. 

Н а з м: 

Жанг ўтини тобиши осмонга кўтарилди, 
Қалъа девори отилган тош зарбидан ари 

уясидек тешик-тешик бўлди, 
Жангчилар хуруши ҳайбатидан, 
Тоғлар томиридан қон оқа бошлади. 

Иккинчи куни тонг отгач, юлдузлар хусра-
ви, яъни қуёш найзаси зарби билан фируза-
ранг қалъани (осмонни) ишғол қилди, олтин 
суратли яловини Зуҳал манзарали қўрғон, яъни 
осмон буржига, кўк фалак, яъни осмон авжи-
га кўтарди, осмон нишонли аскарлар ҳамма 
томондан «ушла!», «тут!» овозини айланувчи 
осмон тосига етказдилар, жанг ўтини ёндириб, 
шижоат билагини баланд кўтардилар. У тенги 
йўқ қалъада амирлар кўп тўхтаб турмасидан 
илгари, душман фатҳ аломати, зафар ишора-
тини муборак нишонли сипоҳлар юзида кўр-
дилар, ўз ишларида сустлик, ожизлик борли-
гини сездилар ва кучу қувватлари камлигини 
билдилар ва ноилож тавба, тазарруъ қўли би-
лан амирларнинг раҳм қилиш, ярлақаш этаги-
га осилдилар; қарши туриш қалқонини таш-
лаб, қиличу кафанларини бўйинларига осиб, 
тобелик ҳалқасини қулоқларига тақиб, қалъа-
дан чиқиб келдилар. Нусратга мансуб амир-
лар афв рақамини уларнинг гуноҳ дафтарига 
тортдилар ва уларни хоқоннинг чексиз лутфу 
марҳамати, турли-туман меҳрибончилиги би-
лан умидвор қилдилар. Сўнг қалъага ўз хиз-
маткорларидан бир жамоани қўйиб, қалъа ако-
бирларини ўзларига ҳамроҳ қилиб, ирода яло-
вини Қарнобод томонга қараб кўтардилар. Қар-
нобод атрофи осмон истеъдодли чодирига ман-

зил бўлгач, аввал мустаҳкам қалъа аҳли инти-
қомчилик камарини ботирлик белига боғлади-
лар, куфру туғён йўлига кириб исён ва туғён 
русумини тутиб, душманлик қўрғон буржида 
саркашлик, бузғинчилик мақомида ўлтирдилар. 
Икки томондан раъд андозлар ва замбарак иш-
га тушди, пасту баланддан ўқ тўхтовсиз ёғила 
бошлади. Баҳодирларнинг жўшу хурушидан 
жангчиларнинг «ҳойу», «ҳу»сидан осмон зил-
зилага, Зуҳал айвони ғулғулага тушди. Мар-
ди майдонлар жанг кунида, жанг майдонига 
оро берувчиларнинг тили сарбозлик, жонси-
порлик мақомида туриб, бу тарона замзамаси-
ни бошладилар. 

Н а з м: 

Бош кетса агар уни турк кулоҳидан кам тут. 
Тан кетса агар уни гиёҳлар баргидан кам тут. 

Бир томондан Қулбобо кўкалтош жанг ўти-
ни ёқишга киришди, баҳодирларни жангу жа-
далга ҳаракатлантирди. Иккинчи томондан ин-
тиқомчи амирлар ботирлик таъсири билан ши-
жоат изхор қилиб, ўз кишиларини жанг қи-
лиш йўлига таъну зарб шевасига қизиқтирди-
лар. Рамазон рўзаси ва ундаги ожизлик, ёз 
ҳавоси, қилич ўткуридан нишон берадиган 
унинг иссиқлигига ҳам қарамай, жангчилар 
қалъанинг фатҳига, қўрғоннинг очилишига кор-
гарлик қиладиган нарсаларини тайёрлашга эҳ-
тимом қилдилар. Хизмат ва фармонбардорлик 
расмини бандалик қонуни, жонсипорлик, мар-
ду мардоналик, ботирлик қоидасини бажо кел-
тирдилар. Шу ўртада, тонг отиши билан, Яз-
доний қувват, Субҳоний тавфиқ ва бахт со-
ҳибқирон амирларининг ҳозирлиги билан фат-
ҳу зафар шамоли «сизларга Тангри ёрдам бер-
са, сизларни асло мағлуб қилувчи бўлмас»921, 
деган оят махзанидан эсди. Нусрату бахт ку-
нининг субҳи: «Фатҳни сизларга келиши 
аниқ»925, деган оят мазмуни бурчагидан зафар 
нишонли сипоҳлар умиди юзига тулуъ қилди. 
Мусибат ели меҳнату озор тўзонини давлат 
душманлари бошига сочди, туркман халқидан 
Зулфиқор султон ва Мақсудбек жалойир, бу-
ларнинг ҳар бири жангу маърака майдонида 
«мен, мендан бошқа йўқ», деб даъво қилган 
кишилар эдилар, улар шижоат нишонли амир-
ларнинг зўр нгукуҳи ва шавкатини, чексиз ҳам-
ласи, кучу қувватини ошкора кўришгач, улар-



нинг тоқати ва қарори ўрнидан кўчди. Сабр-
нинг хирмани тоқатсизлик ели билан соврил-
ди. Хавфу қўрқинч у фирқанинг кўнглини ҳад-
сиз-андозасиз истило қилди. Тўхтовсиз қалъа 
девори ва буржи устига келиб, илтижо қилди-
лар, ёлвориш қўлини узр айтиш этагига уриб, 
камоли ожизлик, синиқлик билан паноҳ тила-
дилар. Сўнгра хоқон ҳазратнинг амирлари 
уларни шоҳона меҳрибончилик, хусравона мар-
ҳаматлар билан умидвор қилдилар, қалъа дар-
возасини очиб, атоқли ҳадялар, қимматли туҳ-
фалар билан чиқиб келдилар; қалъани ҳам 
таслим қилдилар. Шу куни юлдуз сонли си-
поҳлар қалъага кирдилар. Баланд ҳимматли 
қадамларини ўша осмонга улашган қалъага 
қўйишдилар. Баланд даражага етган бошини 
нилий рангли осмон авжига, Жавзо буржига 
етказдилар. У гумном тоифадан, ёмон оқибат-
ли фирқадан баъзиларининг бебурд вужудла-
рига қаҳру ғазаб ўтини туташтирдилар ва улар-
нинг нопок вужуди тупроғини елга совуриб, 
нобуд қилдилар. 

Н а з м: 

Зўр филга пашша баробарлик даъвосини 
қилса, 

У жонини елга беради, ҳақиқатда унинг жазоси 
шудир; 

Ҳамд бўлсин Тангрига, унинг ваъдаси ростдир. 
У ёрдам берди бандасига, яъни Муҳаммадга, 
Қочирди душман тўдаларини унинг 

аскарлари926. 

Қачонки шижоат асарли амирлар ул қалъа 
ва шаҳарлар борасида кўнглини тинчитгач ва 
ҳеч бир томонда парокандалик қолмагач, ҳар 
бир қалъага ўз томонларидан лойиқ одамлар-
ни қўйдилар ва ҳар хил ғаниматларни олиб, 
қайтишга ирода билагини кўтардилар, Зулфи-
қор султон шомлу, Мақсудбек жалойир ва бу-
лардан бошқа бир тўда қизилбош тоифалар-
дан ихтиёр суратда ва куч ишлатиб бўлса ҳам 
тобе этиш ҳалқасига тортишган эдилар, улар-
ни олиб қутли қўшинга қайтиб келиб, қўл ўпиш 
шарафига мушарраф бўлдилар. Хоқон ҳазрат 
чексиз иноят ва комил кароматларини улар 
хусусида сарф қилдилар, уларга қимматли 
инъому эҳсонлар бердилар; баъзиларига туғ 
исоба927 иноят қилди; асирларнинг кўпларига, 
жаҳондорлик маслаҳатига биноан, кечирим тў-

нини ёпти. Қўлда сақлаб туришга лойиқ бўл-
ганларини баъзи амирларга топширди. Бу олий 
фатҳ ва қадрли зафарнинг тарихи атоқли фатҳ-
лардан бўлишини умид қилинди. Бу воқеа ра-
мазон ойининг охирида928 воқеъ бўлди. 

ИСЁНЧИЛАРНИНГ ИҒВОСИ БИЛАН ЖОНАЛИ 
СУЛТОННИНГ ҚЎЗҒОЛОН КЎТАРИШИ БАЁНИДА 

Муборак нишонли хоқон ва шаҳзодалар Ҳи-
рот томонга ғазот иродаси билан олий яловни 
кўтаришиб, Ҳирот қалъасини доира маркази 
нуқтасидек ўраб олиб қамал қилиб турган бир 
пайтда Тошканд вилояти ва унинг ноҳиялари-
да, Шоҳрухия ва Хўжанддаги бадавлат халқ-
лардан бир фирқаси, бир тўдаси бузуқ фикр-
ли, бебош бадасл одамлар билан бирликда, 
беҳуда ва бемаъни орзуларни қилишиб, Пис-
кент мавзеида жамият қурдилар. Бир-бирлари 
билан аҳду паймон боғлаб, уни зўр қасамлар 
билан мустаҳкамладилар; кенгаш ва маслаҳат 
асосида иш бошладилар. Бир-бирларига ғоят-
да мувофиқ бўлишиб, нифоқ аралашмасдан ко-
мил иттифоқда турдилар. Қозоқ султонлари-
дан Жонали султон эса суратда Бобо султонга 
озгина ўхшаганлигидан уни Бобо дейишарди, 
чунки Чингиз подшоҳлари коса тутиб подшоҳ-
ни давлат ва салтанат тахтига ўтказиш улар-
нинг расм-русумидан эди, шунчаки у бу хаё-
лий сўз ҳалқасидан бош тортиб, ўзини бу хавф-
ли мақомдан узоқ тутса ҳам, уни ўз ихтиёрига 
қўйишмади. Сўзнинг қисқаси шулки, натижа-
да мана бу воқеа рўй берди ва бу ҳодиса ош-
кора бўлди. Билгил, жаҳон аҳли фитна қўзға-
тишга мойилдир. Бу ҳодисанинг воқеъ бўли-
шини тўғри гумон қилдилар. Туркларнинг қав-
му қабилалари, уруғ-аймоқ йигитлари тўда-
тўда бўлиб аскаргоҳ томонига жўнадилар. Охи-
ри улар жамиятининг сони ўттиз мингга етди; 
шону шавкати бениҳоят ортди. Улуғлари кен-
гаш қуришганларидан кейин қуйидаги мазмун-
ни маслаҳат кўрдилар. Улар айтдики: «Биз 
бу ҳодисани Шоҳназар қорлиққа бориб ўртага 
ташламагунча бу иш илгари босмайди, чунки 
унинг мустаҳкам ақлига, зеҳнининг ўткирли-
гига ишонамиз; сўзининг тўғрилигига суяна-
миз», дедилар. Шунга биноан, тилга олинган 
сипоҳ Пискент қишлоғидан Шоҳназар қорлиқ-
нинг суюрғоли бўлган Хўжакент қишлоғига 
боришиб у билан учрашдилар; ўз хаёллари 
тахтасида рўй берган фикрни олдиларига қўйиб 

ва андиша майдонида от суришиб ўз фикрла-
рини изҳор қилдилар. Шоҳназар қорлиқ за-
мона тақозосига қараб у паришон аҳвол фир-
қалар билан бирлашишдан бош тортиб, уларга 
«Бу қандай бузуқ фикр ва касодга учраган 
савдо! Сиёсат ва ҳукуматдорлик мансабининг 
у хунук ишга нима муносабати бор? У худо 
урган саросима аҳволнинг ихтиёр қилишига 
сабаб нима?» деди. 

Н а з м: 

Эй пашша, бу Симурғ майдони сенинг 
жавлонгоҳинг эмас-ку?! 

Сен бу майдонда ўзингни кўрсатиб, бунча 
заҳмат чекасан? 

Бу мазмундаги ҳикояларни ўртага ташлаб, 
манъ қилишга тиришди. Лекин бир жойга ет-
казолмади, чунки душманлар унга ҳужум қи-
либ, уни ўзларига иттифоқдош қилдилар. 
Ўзбек султоннинг бирмунча ноиблари Шоҳна-
зар қорлиқнинг олдига пул йиғиш учун ке-
лишган эдилар, уларни оёқдан йиқитдилар, 
бир-бирлари билан иттифоқлашиб, такаббур-
лик бошини Жавзо буржи авжига еткиздилар. 
Ражаб ойи аввалида929 ирода отини жойидан 
қўзғотиб, зўр шавкат, чексиз жамият билан 
Ўзбек султон томонига жўнадилар. Бу воқеа-
нинг воқеъ бўлишига биноан наввоб Ўзбек сул-
тон тўхтовсиз Исфандиёр султон учун Фарғо-
нага ўғли Ҳазора султонни, Ахсикатга Ҳожи-
бийни, Самарқандга Эшимбий жалойир ва Кен-
жа Алибийларни олиб келиш учун одам юбор-
ди. Бошқа бир кишини Ҳиротга, Зуҳал манза-
рали остонага юбориб, мазкур воқеа вуқуъи-
дан хабар берди. У одам ҳайит ойининг охи-
рида иззату иқбол қуббасига келиб, рўй бер-
ган воқеани, давлат арбоблари, хоқон ҳазрат 
мулозимлари воситаси билан қуйидагиларни 
арз қилди: «Агар зафарли аскарлардан, улар-
га Тангрининг ёрдами бўлсин, бир тўдасини 
бу томонга тайин қилсалар, Тангри инояти, 
чексиз қудрати, хоҳиши ва шоҳлар шоҳининг 
ёрдами билан кучимиз етгунча ўч олиш, жанг 
қилишга ҳаракат қиламиз, имконият борича 
уларни дафъ қилиш йўлида саъй-ҳаракат қи-
лиш қадамини қўямиз». Олий ҳазрат бу зўр 
воқеани эшитгач, давлатёр, саодатосор биро-
дари Дўстим султон ҳодисаси туфайли, кина 
тўзони ғубори қуёшдек нуроний кўнгилларида 

бор эди, лекин уларни афвнинг тиниқ суви 
билан фазилатнинг сарчашмасидан пок қилди, 
ойдек нуроний қалбларига нақш этилган ку-
дурат шаклини иноят қаламтароши билан та-
рашлашиб, уни чексиз меҳрибонлик оҳанги би-
лан навозиш қилди. Қадрли нишонни, қим-
матли ёрлиғни муборак оқибатли биродарига 
юборди. У ёрлиқда, Суғд вилоятнинг ҳамма-
сини унга топширилган эди; аввал катта ўғли 
Пўлод султонни, ундан кейин Ёрмуҳаммад сул-
тонни Миёнколга юборган эди, агар бу воқеа 
рўй бергудек бўлиб, душман қамали чўзила-
диган бўлса, наввоб султон Тангри ёрдамига 
суяниб, ўз авлодлари ва яхши андишали си-
поҳлари билан бирликда у эътиқоди бузуқ жа-
моалар, фитна-фасод қўзғотувчи тўдаларни 
дафъ қилишга киришишни ва ёғийлар ёвлиги 
асосини йиқитишни ва буни олий ҳимматига 
рўкач қилишни топширди. Иттифоқо, салта-
натга мансуб бўлган жаноб аскар тўплаб, душ-
ман томонга жўнамасидан, фатҳу зафар гўза-
ли мақсуд ойнасида жилвагар бўлди, умид са-
ҳифасидан мурод нақши юз кўрсата бошлади. 
Шунга биноан, султон ҳам Миёнколда тўхта-
ди. Отаси бисотини ўпиш шарафи билан му-
шарраф бўлган Пўлод султонни бир гуруҳ си-
поҳи билан Дизах томонга жўнатди. Бу во-
қеанинг тафсили кайфияти шулки, қачонки 
душман чексиз жамият, сону саноқсиз кўпчи-
лик билан Тошканд қалъаси теварагига келиб 
уни қамал қилди, муҳосара кунлари эса бир 
ойга яқин чўзилди, шижоатли султонларнинг 
келаётган хабари етди, ботир амирлар ҳам ёр-
дам беришга етиб келдилар, Ўзбек султоннинг 
сипоҳларига яхши кун туғилиб, бир қуввати 
юз бўлди. Шунчаликки, шаввол ойининг йи-
гирма еттинчисида930, сешанба куни беш юз 
киши билан қуролланиб чиқиб, душман томо-
нига от қўйди, юзларига қалқон тутиб, чақин 
шиорли қиличларини туғдек кўтариб от сур-
дилар. Сипоҳлар қалъадан чиққан ҳамон нус-
ратли сипоҳларга қарши Чирчиқ суви лабига 
келган душманнинг қоровул аскарлари шикаст 
топди. Биринчи зарбада ўт шукуҳли тўдалар 
яхшигина шикаст еб, саросима бўлган ҳолатда 
қочишга ва мағлубиятга юз қўйиб, ҳар бир 
фирқаси ҳар тарафга қочди. Шоҳназар эса ўз 
жамоаси билан Сайрам томонга қочди. Турсун 
дароз дўрмон мағлубият отини Қорасомон то-
монга қўзғотди. Иккинчи фирқа Қоратол то-
монига қочди. Мазкур ойнинг йигирма сакки-



зинчиси931, чаҳоршанба куни Андижон томон-
дан наввоб Исфандиёр султон, Ахсикат ва Ко-
сон томондан Ҳазора султон, Соғарждан Эшим-
бий, Дизахдан Ганжиалибий зафар қўзғотувчи 
сипоҳлар, иззат ва мансаб эгаси аскарлар би-
лан Тошкандга етиб келиб, Ўзбек султоннинг 
қўлларини ўпиш шарафи билан бахтиёр бўл-
дилар; душманнинг кетидан қувиш бобида кен-
гаш йўлини тутиб, иккинчи куни тўхтовсиз 
ҳаракатга келиб, манзилу мароҳилларни ке-
сиб ўтиб, Сайрам атрофига борганда у бад-
бахт жамоанинг баъзисига етдилар. Икки то-
мондан баҳодирлар бир-бирига қарши турди-
лар, саъй-ҳаракат қадамини илгари босдилар. 
Жуда кўп тортишувлардан кейин шодлик тон-
ги мақсад бурчагидан тулуъ қилди. Мухолиф-
лар саросима бўлиб ва бир-биридан айрилиб, 
теварак-атрофга тўзишиб кетдилар, қочиш йў-
лини тутиб, Дашти Қипчоққа қараб қочдилар. 
Нусрат топган сипоҳлар ҳисобсиз ўлжалар, 
чексиз асбобу аслаҳаларни олиб қайтдилар. 
Қозоқ султонлари эса Ҳақназар султон932 бо-
лаларидан Мунқатой султон билан Динмуҳам-
мад султон у пайтларда Дашти Қипчоқ атроф-
ларида саросима ва саргардон бўлиб юришар-
дилар, қачонки улар ёғийларнинг жамияти кўп-
лигини эшитгач, у жамоаларга одам юбориб 
уларни чақирдилар, чунки Дашти Қипчоқ ви-
лоятида шижоатда ҳеч кимса манзур бўлмаган 
султонлардек эмас эди. Уларнинг ҳам эъти-
борли бир бошлиғи йўқ эди. Булар тўхтовсиз 
уларнинг таклифига бўйин бериб, ирода қада-
мини султонлар томонига қўйдилар. Сиғноқ933 

яқинига борган нифоқ аҳли қозоқ султонлари-
га қўшилиб, итоат бошини фармонбардорлик 
ҳалқасига қўйишиб, Ўқиз тоғдан934 зўр шу-
куҳ, ғоятда шавкат билан Ясси, Саброн томо-
нига ирода жиловини бурдилар. Шу пайтда 
Амир султон авлодларидан Одил султон ва 
Ҳоди султонлар бу воқеадан илгари зафарни-
шон сипоҳлардан қочиб, қирғизлар ҳузурига933 

паноҳ тортиб боришган эдилар, улар Ҳусайн-
бий қирғиз ҳамроҳлигида саркашлик билаги-
ни баланд кўтаришиб, Фаркат ва Хўжакентга-
ча бостириб кирдилар. У атрофдаги қишлоқ 
одамларига пул юбориб, ўзлари томонига 
оғдирдилар. Наввоб Ўзбек султон юқорида 
зикр этилган султонларнинг қўзғолонидан ха-
бардор бўлгач, ўзи қалъадан чиқиб, бир гуруҳ 
жонбоз баҳодирлар, жангчи суворийлар билан 
душман томонга тезлик билан жўнади. Итти-

фоқо, у вилоятда Шоҳназар ва ўзга амирлар 
ва Тангриберди тотор Ўзбек султоннинг қалъа-
дан чиққанини билиб саросима бўлиб, уларга 
қўшилиб келиб Ўзбек султон билан жанг қи-
лишга юзланди. Лекин қарши туриб жанг қи-
лиш рўй бермасдан аввал, у бебунёд душман-
ларнинг кўнглига ғоятда қаттиқ ваҳм ва кўр-
қинч тушиб, тўхтовсиз жанг қилиш йўлидан 
оёқ тортдилар. Мағлуб бўлиб ва қочишни на-
зарда тутиб, ҳар бири бир йўлни ихтиёр қил-
ди. Ҳоди султон Ҳусайнбий билан яна қирғиз-
лар ҳузурига борди. Одил султонни Тангри-
берди тотор ўша хунхор ва ҳалокат ўрнидан 
чиқариб, Дашти Қипчоқ сипоҳлари томонига 
олиб борди. Шоҳназар эса ўзга фитна 
қўзғотувчи амирлар билан бирга тобелик бо-
шини фармонбардорлик доирасига суқиб, оши-
қич суратда улуғ имом Хожа Аҳмад Яссавий-
нинг табаррук қадамжойлари ва муборак 
мақомлари бўлган Ясси атрофига келди. Қалъа-
даги одамлар мунофиқлик одатича, Одил сул-
тонни қўрғонга киргазиб олиб уни хотиржам 
қилдилар. Бу ҳодиса рўй бергандан кейин, 
Одил султонга амирларнинг ҳаммаси тобе бўл-
ганлиги сабабли, Динмуҳаммад султон ва биро-
дарининг дилида кина ғубори, кек сақлаш тў-
зони пайдо бўлди. Охири иш шу ерга бориб 
етдики, бири-биридан ғоятда қўрқиб айрилди-
лар. Бир жойда бирга ётмайдиган бўлдилар. 
Шу орада олий ҳазрат хоқоннинг иқболи ғайб 
оламидан ғаройиб бир шакл ва ажойиб бир 
ҳодисани қўзғотдики, у нарса ҳеч кимсанинг 
хаёлида ҳам йўқ эди. У нарса душманлар жа-
миятининг асосини вайрон қилди. Бу воқеа-
нинг баёни шулки, амирларнинг ҳужуми ва 
тўпланиши билан Динмуҳаммад султонга оз-
гина ғурурланиш, ўзига бино қўйиб, гардан-
кашлик килиш рўй берди. Сўнгра у Манқит 
томондан у вилоятга келиб динпаноҳ хоқон-
нинг олий остонасига илтижо қилган бир тўда 
сипоҳларга одам юбориб, уларни итоат қилиш 
йўлига бурди. Уларнинг катталаридан қиз сў-
раб, бирмунча воқеалар юз берди. Уларнинг 
орзу-номуси пардасини йиртди. Қабоҳат, рас-
воликка тортди. Шу ҳодисанинг пайдо бўли-
ши сабабли, уларнинг бошлиқлари Саброн ҳо-
кими амир Эсонкелди ўторчи ва Наврўзбий 
қушчилар, душман Туркистонни тасарруф қил-
ганига қарамай, қалъанинг атрофидаги работ-
га келиб маҳкам жойлашиб олишган эдилар, 
буларнинг томонига киши юбориб, бу можаро-



ни ўртага қўйдилар. Юз тил билан таъкидлаб, 
«Агар биз йиғилишиб иттифоқлашсак, душ-
манлик камарини белга боғлаб, имконият бо-
рича уларни дафъ қилишга ҳаракат қиламиз. 
Уларнинг ифлос вужудидан ер юзи пок бўл-
гунича селдек жўш урамиз». Эсонкелди тўх-
товсиз кучи еткунча сабронликларнинг отлиқ 
ва пиёдаларидан олиб ул жамоа томонига қа-
раб юрди. Уларнинг бир кучи юз бўлди. Бу 
хабар фитначи султонлар қулоғига етгач, ба-
ҳонасиз, ғоятда шавкат ва давлатмандлик би-
лан, Динмуҳаммад султон ва Мунқатой сул-
тон ва ул фитнанишон тўданинг иттифоқи би-
лан Эсонкелдибий ва унинг иттифоқдош си-
поҳлари устига келиб, қасд билагини баланд 
кўтардилар. Саброн ҳокими эса баҳодирлик 
жавшанини устига тортиб ва ботирлик дубул-
ғасини бошиға кийиб, бошқа баҳодирлар би-
лан мукаммал салоҳланиб, шижоат отини у 
жамоа устига сурди. Биринчи зарбада улар-
дан кўп кишини ҳалокат тупроғига қорди. Ик-
ки томондан жангчилар олдинга ўтиб, ўқ отиш-
га, қилич чопишга қўл қўтардилар, баҳодир-
лик йўлида ботирлик шевасида лозим бўлган 
нарсаларни бажо келтириб, мардоналикнинг 
додини бердилар. Шу қадар жанг бўлдики, 
қонхўр Баҳром, яъни Миррих дили мийно 
рангли фалак авжида у жанг маъракаси ҳайба-
тидан титради; қуёш Жамшидининг юзи ба-
ғоят хавф билан сарғайди. 

Н а з м: 

Ўқ-пайкондан фазони қоронғулик босди. 
Қуёш кўзи улардан хира бўлди. 

Охири фатҳу зафар насими зафар асарли 
аскар юзига эсди, қозоқ сипоҳлари тарқалиш 
йўлини тутдилар. Бу воқеа пайдо бўлганидан 
кейин Туркистон халқи ақли қисқалигидан 
Одил султонни олиб келиб уни қалъага ки-
ритган эдилар, Наврўзбий уни қувиб чиқар-
ди. Уларнинг бу вилоятда қилган ишларидан 
пушаймон бўлишиб, уларни юпатишга ҳара-
кат қилдилар. Мазорларнинг шайхлари билан 
иттифоқлашиб, Одил султонни ва унинг тобе-
ларини тутишга қадам қўйдилар. У эса қар-
ши туришга ожизлиги сабабли қочиб бориб 
мазор бошидаги иморатга кириб яширинди. 
Наврўзбий қушчи ва Эсонкелдибий ўторчи уни 
қамалга олдилар ва тўхтовсиз уни қўлга олиб, 

ёмонликлар билан тўлган бошини кесдилар; 
унинг ифлос вужудидан ер юзини тозалади-
лар. Бу воқеа рамазон ойининг охирида936 рўй 
берди. 

Сўзнинг қисқаси, муборак рамазон ойи охи-
рига етди. Ҳайит ойи иззату иқбол йўсини 
билан гўзал жамол кўрсатди. Улуғ хоқон ва 
ҳурматли шаҳзода ҳар бирлари ўз ўрнида 
ҳайит намозини ўқидилар; ҳайит маросимла-
рига ва у кунга муносиб мажлисларни ўтка-
зишга машғул бўлдилар. Хоқон ҳазратнинг 
катта мансабдорларидан тортиб, иззатли ас-
карларининг энг қуйи даражадагиларигача 
олий кийимлар билан сийлади ва уларнинг 
қадрини, даражасини баланд кўтарди. Бу ви-
лоятда Кўлоб томондан бахту иқболли амир-
зода Дўстимбий арғуннинг юборган кишиси 
олий остонага келди ва баъзи амирларнинг во-
ситаси билан туҳфа ва тортиқларини тутди; 
олиб келган аризаларини арз иззатгоҳига ет-
кизди. Мазмуни шулки, «Қирғиз сипоҳлари 
йўл кесиш, қон тўкишни одат қилишганлиги 
маълум. Улар муборак қўшиннинг даштдан 
(Олой даштидан) узоқ кетганлигини эшитиб, 
бу пайтни ғанимат билиб Қоратегин томондан 
Ҳисор вилоятига ўн маротаба келиб халқни 
талон-торож қилдилар, беҳисоб ўлжа, ҳисоб-
сиз ғаниматлар олдилар; қуёш юзли, ой чеҳ-
рали қизларни асир қилиб олиб кетдилар. Биз-
нинг кишиларимиз бу воқеадан хабардор бўл-
гач, тўхтовсиз, Тангри ёрдамига, соҳибқирон 
давлати қувватига суяниб, уларнинг қасдида 
чопдилар. Босқинчилар ҳали вилоят атрофи-
да экан, уларга етишдилар. Икки томондан 
жанг отини қўзғотиб, ўқдонга қўл уриб, бир-
бирига ҳужум қилдилар. Хуллас, икки ўрта-
да қаттиқ жанг рўй берди. Кўп киши ўлди. 
Худога шукрлар бўлсинки, охири бахти қайт-
ган фирқалар минг турли ҳаяжон билан мағ-
луб бўлиб, қочиш йўлини ихтиёр қилдилар 
ва келган йўлига қайтдилар. Улар ҳар бир 
нарсани ўз тасарруфига олган бўлса, улардан 
олиб ўз эгаларига етказилди», деди амир Дўс-
тимбий. Бу аризанинг мазмуни хоқоннинг ша-
рафли қулоғига етгач, унинг таҳсинига тил 
очди. Дўстимбий учун Ироқнинг Буроққа ба-
робарлик қиладиган тўбичоқидан бир бошни 
подшоҳона саруполар билан юбориб, унинг 
қадри, мартабаси ва даражасини баланд кў-
тарди ва ўз баробарларидан устун қилди. Яна 
ўша вилоятда ҳайит ойининг охирида937 Толи-

қон томондан Сулаймон султоннинг ўғли Маҳ-
муд султоннинг оталиғи Хуши оталиқдан ки-
ши келиб қуйидагиларни маълум қилди: «Ба-
дахшон вилояти подшоҳларидан Шоҳ Низом 
муборак қўшиннинг Ҳирот тарафига кетган-
лигидан ва у вилоятда тўхтаганлигидан ха-
бардор бўлгач, тўхтовсиз Бадахшон тевараги-
дан жуда кўп халқни тўплаб, Толиқон тараф-
га жўнади. Хушибий ҳам иш кўрган ботир-
лар, мақбул бўлган баҳодирлар билан унга 
қарши юрди. Толиқон теварагида уларга етиб 
устига от кўйди. Тангри ёрдами, иқтидорли 
хоқон давлатининг қуввати билан уларнинг жа-
миятини тарқатиб юборди. Шоҳ Низом мар-
донавор жанг қилиб, охирида қўлга тушиб, 
оёқ ўрнига бош қўйди». Хоқон ҳазрат унинг 
юборган кишисига иноят назарини солиб, чек-
сиз лутфу марҳаматлар билан насибалантир-
ди. Хушибий учун шоҳона совғалар юбориб, 
унинг қадди ва мартабаси поясини олий дара-
жанинг авжига етказди. Худди шу кунларда 
насаби Али Муртазога етган амир Қурайш 
Ҳиндистон элчилари билан Эрон, Турон ҳукм-
ронларининг илтижогоҳи бўлган олий даргоҳ-
га етиб келди. Хоқоннинг нурли раъйига би-
ноан элчилар фирқасининг келишидан огоҳ 
бўлгач, қози Ҳожи Муҳаммад, Мирзо Ҳайдар 
Муҳаммад мунший ва Ийбон шиғовуллар улар-
нинг ҳузурига чиқиб, иззат-ҳурмат билан олиб 
келишиб, ҳар бирини ўз мартабаси ва дара-
жасига лойиқ жойга ва тартибли мақомга тайин 
қилдилар. Иккинчи куни Жамшид шукуҳли 
хоқон ўз даргоҳининг хизматга бел боғланган 
хизматкорларига шоҳона мажлис, хусравона 
базм қуришни буюрди. Дарҳол Султон Ҳу-
сайн мирзо мадрасасида мажлисга тартиб бе-
рилди. Искандари сонийнинг хонлик масна-
ди, хоқонлик тахтини Мирзонинг қабри тепа-
сидаги осмон равоқли пештоқнинг олдига ўр-
натдилар. Иззат ва тамкинли хоқон шу қадар 
тартиб, зўр улуғворлик ва иқтидор билан ол-
тин нақшли тахти устида қарор топди. Изза-
ту мансаб эгаси бўлмиш вазирлар, тўғри фикр-
ли, саодат дастгоҳли амирлар ва ўзга зафар-
огоҳ аекарлар, ҳар бирлари ўз даражаларига 
лойиқ жойда ва ўз мартабасига муносиб ма-
қомда турдилар. Иккинчи бир жамоа зардў-
зий чопонларни кийиб, хилма-хил дурру жа-
воҳирлар қадалиб зийнатланган қиличларини 
белларига осиб, оёқ устида хизматга қўл қо-
вуштириб турдилар. Осмон нисбатли даргоҳ 

дарвозабонлари ою қуёш суратида кумуш чоп-
ган асоларини, миҳвар хатидек ОЛТРШ билан 
безалган таёқларини қўлларида тутиб, ақлу 
ҳуш қулоғини хоқон ҳазратнинг муборак ба-
шоратли ишоратларига тутиб турдилар. 

Н а з м: 

Улар хаммалари лоладек дўппиларини қайтоқи 
қилиб бошларига кийишган, 

Ҳаммалари ғунчадек белларини этагигача 
сириб боғлашган эдилар. 

Муборак мажлис шу қадар безалдики, 
жаҳондийда осмон минг кўз билан унга назар 

солишда саросима ва саргардон бўлди. 
Тез айланувчи фалакнинг бутун гавдаси қулоқ 
бўлиб, унинг монанди ва ўхшашини эшитмаган 

эди. 

Мажлис барпо бўлгач, Ҳаким Ҳумом ва 
Садри Жаҳон ва ўзга элчилар ул жаннат рав-
засининг рашки келадиган муборак базмга йўл 
олдилар. «Улар ўз подшоҳларига қилган кў-
риниш маросимларидек кўриниш қилиб кел-
синлар, иззату икром ва таъзиму эҳтиром ба-
жо келтирсинлар», деган жаҳон итоатли фар-
мон содир бўлди. Шу фармонга биноан, Ҳа-
ким Ҳумом зўр дабдаба билан у қароргоҳга 
йигирма етти марта салом қилди; элчилик ша-
роитини, хизмат одобини бажо келтирди. 
Уларнинг салом бериши эса қўли орқасини 
ерга қўйиб, сўнгра бошини кўтариб, қарши 
туриб бош эгишдан иборат эди. Муборак па-
лоснинг четига етишгач, одоб оёғи билан ки-
риб, қўл ўпиш шарафи билан мушарраф бўл-
ди. Келтирган мактубини арз иззатгоҳига ет-
кизди. Мактуб мазмуни қуйидагича: «То фа-
лак барқарор бўлиб, давлат пойдор бўлган 
муддатигача дўстлик ва муҳаббат тўхтамини, 
садоқат, бирлик қоидасини ўзимизга лозим ту-
тишга ҳаракат қилишимиз лозим. «Тангри сен-
га яхшилик қилганидек, сен ҳам бошқаларга 
яхшилик қил!»938, деган оят мазмунига амал 
қилиб, меҳрибонлик йўлини, дўстлик равиши-
ни тутишни кўз олдида тутиб, улфат тўхта-
ми, мувофиқлик интизоми барпо бўлишига ҳа-
ракат қилсинлар, ҳеч бир киши шайтон вас-
васасидан холи эмас; агар унинг васвасаси рўй 
берса: «бу кунда сизлардан сарзаниш, койиш 
иўқ»»^^ деган оят иўлини очиқ тутиш лозим. 
Агар шундай қилсалар дўстлар шод, душман-
лар хору мағлуб бўлгайлар. 



Н а з м: 

Ваъдасида турмаган ул гўзалга дилимнинг ахду 
паймони бирдир. 

Тангри ҳакида мен дилимни бузиб сўзимни 
икки қилмайман, ҳидоятга тобе бўлганларга 

саломлар бўлсин!» 

Ул улуғ подшоҳдан бу ҳазратга, яъни Аб-
дуллахонга лойиқ бўлган қийматли ҳадя ва 
атоқли туҳфаларни халқ сардори, ҳурматли 
амир Қулбобо кўкалтош воситаси билан хо-
қоннинг назарларидан ўтказиб, арзга тутинди-
лар. Ҳинд элчилари ўз мамлакатидан келтир-
ган камёб нарсаларни хоқон ҳазрат шу маж-
лисда ва элчиларнинг кўзи олдида давлат ар-
бобларига, ўзининг аъёнларига ва аскарлар-
нинг юқори даражадагиларидан то тубан да-
ражаларигача бахшиш қилди. Бу зўр ҳадя ва 
улуғ атолар билан уларнинг муборак кўнгли-
ни овлади. Бу билан катта-кичиклар турму-
шини фаровон қилди. Иккинчи куни Ҳиқдис-
тон элчилари сардор нишонли амир Қулбобо 
кўкалтош ҳамроҳлигида фалак асосли, Жам-
шид қудратли, Фаридун қувватли, замину за-
мон қаҳрамони шаҳзода Абдулмўмин султон-
нинг, Тангри давлатини давомли қилсин, дар-
гоҳига боришиб, оёғ ўпиш шарафи билан му-
шарраф бўлиб, зўр ҳурматга, ниҳоятда иззату 
икромга эга бўлдилар. Қимматбаҳо нафис ва 
тоза нарсалар, лойиқ туҳфалар ва тансуқ сов-
ғаларни шаҳзодага тортиқ қилдилар. Сўнгра 
улар шоҳона инъомлар, хусравона эҳсонлар 
билан мумтоз бўлишиб қайтдилар, шаҳзода-
нинг нуфузи давомли бўлсин. «Олий нишон-
ли амирлар Ҳиндистон элчиларига тўй бер-
синлар», деган муборак фармон содир бўлди. 
Шу фармонга биноан давлат арбоблари, ҳаз-
ратга мансуб аъёнлар навбат билан дилкаш 
мажлислар, зебо ва гўзал базмлар қурдилар; 
шодлик палосини солиб хурсандлик дастурхо-
нини ёздилар, шавқу завқ, айшу ишрат эши-
гини очдилар, сабаби Ҳиндистон элчилари за-
фарнишон сипоҳларнинг ҳар бирига Ҳиндис-
тоннинг тансуқ совғаларидан кўп микдорда бе-
ришган эди. Уларга ҳам жуда кўп қийматли 
асбоблар, фахрли, елдек юришли отлар, чоп-
қир хачирларни, олтин билан зийнатланган 
эгарлари билан, яшиндек еладиган ёки Буроқ-
дек учадиган туяларни қатор-қатор қилиб сов-
ға қилдилар. Турк наслидан бўлган гўзал йи-

гитларни, нағмачи канизакларни ҳам эҳсон қил-
дилар. Зулқаъданинг охирларида940 «Амир Қу-
райш жаноблари Ҳиндистон элчиларини олиб 
Бухоро дорилмулкига етказсин то Ҳирот фат-
ҳи муяссар бўлиб қайтилгунча қозилар қозиси 
Нуриддин Муҳаммад улар учун бир дилкаш 
манзил ва зебо, гўзал мақом тайёр қилсин ва 
уларга вазифа, емак-ичмак тайин қилишга 
буюрсин, ҳамма катталар, шарафли зотлар 
уларни кутиб турсин», деган муборак ҳукм 
нуфуз шарафини топти. Бундан илгари: «Нав-
воб Ёрмуҳаммад султон Ўзбекхонга ёрдам бе-
риш учун Тошканд ва Туркистон томонга бор-
син», деган фармон содир бўлган, ҳозирча ул 
жаноб боргани йўқ эди, «Султон ҳазрат қў-
шини билан Ҳиндистон элчилари қаватида Бу-
хорога жўнасин», деган жаҳон итоатли фар-
мон содир бўлди. 

ОСМОН БИЛАН СЎЙЛАШГАН ҚАЛЪАНИ ЭГАЛЛАШ 
ҚАСДИДА ЗАФАР НИШОНЛИ ЖАНГЧИ 

СИПОҲЛАРДАН БИР ТЎДАСИ БИЛАН У ТОМОНГА 
ЖЎНАШИ БАЁНИДА 

Парда орқасидан жаҳонни ёритувчи қуёш-
дек бу қиссанинг ой ёғдусидек шуъласи ақл 
эгаларининг тўғри фикрлари ойнасида ярқи-
раб кўринди. Бунинг маъниси шулки, қазою 
қадар котиби мўъжиз низомли каломида: «Биз 
ҳар бир нарсани ўз миқдорида халқ этдик»941, 
деди, султон ҳазратнинг умри узун бўлсин, 
жаҳондорлик ёрлиғи мамлакатгирлик фармо-
ни: «Мулкни хоҳлаган кишингга берасан»942, 
деган оят девонхонасида ёзилиб: «Дунёда уни 
сараладик»943, деган оят рақамининг умиди пе-
шонасига, иззату иқболи юзига чекилиб, шод-
лик билан тўлган фармонидан: «Истаган ки-
шингни азиз қиласан»944, деган оятнинг нуро-
ний мазмуни ошкора бўлди. Улуғлик, бахтиёр-
лик нури пайдо бўлишининг ибтидоси хило-
фат ва комронлик субҳи бошланишидан бош-
лаб, Тангри таолонинг амри ва ваҳийнинг 
таъзимини бажо келтиради, миллату ислом яло-
вини баланд кўтаради, бидъат ва исён ўтини 
ўчиришга ҳаракат қилади. Тўғри фикрининг 
равшан нури ва порлоқ зиёси зулм ва фисқу 
фужур зулматини куфру ширк қоронғулигида 
равшанлик соҳасидан, мустаҳкам, олий шариат 
саҳифасидан аритади. Шу яхши ният ва гўзал 
эътиқод баракотидан иззат ва шарафли қўшин 
қайси томонга ҳиммат билан юзини қўйса, у 



томондан фатҳу нусрат гўзали юз кўрсатади. 
Бахту давлат келини ниҳоятсиз шавқ, муҳаб-
бат билан фармонини тутади. 

Н а з м: 

Агар у ҳар бир томонга зафарнишон 
қўшинини юргизса, 

Фатх гўзали тезлик билан уни қарши олади. 

Бебаҳона ҳаким, яъни Тангри, амри олий 
бўлсин, агар гоҳида улуғ нишонли қўшинини 
юриш вақтида тўхтатиб қўйгудек бўлса, мат-
луби ҳам юз кўрсатмаса, умиду орзулари юл-
дузи уни бахт матлаига кўтарса-ю, аммо муро-
ди юз кўрсатмаса, билмоқ керакки, албатта у 
бир маслаҳатга биноан бўлгандир, унинг ҳик-
мати кетидан пайдо бўлгандир. Муқаррар ва 
муайяндирки, то бир киши мақсади ва матла-
би қўрғонини очишга таважжуҳ қилган пайтда 
машаққат тортмаса, заҳмат чекмаса, ҳеч бир 
важҳ билан муроди оёғини умидининг буржу 
борасига қўёлмайди ва олий давлат яловини 
фахрланиш қалъаси тепасига тиколмайди. 

Н а з м: 

То замонанинг жафосидан ёқут дили қон 
бўлмагунча, 

Жавоҳирфуруш олдида унинг қадри ортмайди. 

Бу қиссанинг хулосаси шулки, қамал муд-
дати беш ойга чўзилди, муборак зулҳижжа 
ойи туғилди945, Абдулмўмин султоннинг зафар-
нишон сипоҳларидан бир гуруҳ интиқомчи, 
найзадор, ханжаргузор йигитларки, агар улар 
хоҳласа қоронғу кечада чумоли кўзини, илон 
оёғини бир ипга тизарди, улар жумласидан 
баҳодирлик чўққисининг тез қўзғолувчи қоп-
лони Ҳожи Мирзо қушчи, мардлик-мардона-
лик уловдори Қосим чуҳра оқоси, жанг майдо-
нининг яккатози Иброҳим ошкора иззату қуд-
рат дуржининг қийматбаҳо гавҳари Муҳаммад 
Солиҳ ўғлон, шижоат ва кинаворлик буржи-
нинг юлдузи Абдул қўрчи, жанг синоқчиси, 
зафарли баҳодир Арабтой, мардоналик тўқайи-
нинг арслони Узбек қушбеги, буларнинг ҳам-
маси бир кечада йиғилишиб, фикр ва бир хилда 
хаёл қўзғашиб, қуйидаги қарорга келдилар: 
Кечаси қизилбошларнинг авбош ва бебок ки-
шинлари ва соқчиларининг «огоҳ бўл!», «ҳо-
зир бўл!» деган нолаю фарёди тонг отишга 

яқин тўхтаб ором олгач, мана шу пайтда шоту 
нарвонни қалъанинг буржу деворига қўйиб, 
мустажоб бўлган дуодек қалъа тепасига чи-
қишмоқчи бўлдилар. «Биз кечасини либос қил-
дик»946, деган оят мазмунича иттифоқо ғоятда 
қоронғуликдан қора кийим кийгандек бир ке-
ча эдики, кўзнинг кўрар ҳиссини нарсаларни 
кўришдан, сезишдан маъзул қилган эди, 

Н а з м: 

Маҳшар кунидек қоронғи кеча эди. 

У кечада ёритиб турган на сайёра юлдуз-
лар ва на ой бор эди. Сипоҳнинг баҳодирлари 
ва шижоатли жангчилари, зафар дастгоҳли бо-
тирлар, жанг талабгори бўлган интиқомчилар, 
Тангри инояти ёрдамига ишондилар, дин па-
ноҳи бўлган хоқон, Тангри сояси бўлмиш сул-
тоннинг давлати қувватига суяндилар. Зафар 
жанговари, қуёш хусравининг олтин таноби 
фируза рангли осмонга кўтарилмасдан, барқ 
нишонли тиғи осмон қалъаси ва Зуҳал қўрғо-
нини ишғол қилмасдан аввал, 

Н а з м: 

Зафарли, жанговар турк қўмондонлари, 
Шавкатли ва зўр қувватли ботир баҳодирлар, 
Совут эгниларида, 
Пўлод дубулға бошларида, қилич белларида, 

душман ҳаёти асосини йиқитиш қасдида темир 
тоғдек бўлишиб қалъага юз қўйдилар. Журъат 
этагини белига қистириб, шоту, нарвон талаб 
қилишиб ва шиддат билан хандақдан ўтиб, 
юқори томонга интилдилар. Ҳиммат қадамини 
илгари қўйиб, баланд нарвондан чиқиб, қалъа 
деворига улардан аввал қадам қўйган киши 
Иброҳим ошкора бўлди, чунки у доимо қуд-
ратли давлат ёрдамида эди, қалъадагиларга ош-
кора бўлиши шундан бўлдики, уларнинг тинч-
лигини асло у кўз олдига келтирмасдан, қили-
чини туғ қилиб, худди оч бўридек ўзини у 
галага ташлаб, олдига солиб сурди. Унинг ке-
тидан иш кўрган ботир йигитлар жонсипор-
лик маросими ва жанговарлик лавозимини из-
ҳор қилдилар. Тангри ёрдами ва инояти би-
лан тоғ каклиги ва ов қушларидек у мустаҳ-
кам қалъа устида учишди. Салавот ва такбир 
ғулғуласи олий осмон авжидан гирдак фалак 



чўққисидан ошди. Жидду жаҳд қўлини жиҳод 
вазифаси адосига узатди. Йиртқич йўлбарсдек 
у қоплон шукуҳли тўдага юз қўйдилар. Қалъа-
дагилар зафаршиор сипоҳлар, ботир аскарлар-
нинг қалъа устига чиққанларидан хабардор бўл-
гач, шошилиб қолиб, саросимага тушдилар. Қо-
ронғи кечада кучлари етгунча қуролланиб, жа-
нг қилишга тайёрланиб, жангга қасд қилди-
лар. Душман кетма-кет ҳужумга ўтди. Ҳужумга 
ўтиб, ўзини сақлаш қасдида мудофаага жилов 
бурди; фатҳу нусрат умидида от сурди. Икки 
томондан баҳодирлар тўхтовсиз бир-бирига 
ташландилар, зўр фитнани қўзғаб, худди ға-
забланган аридек, бир-бирига ёпишдилар. Шун-
чаки душман аскари совутга, ўққа, тўфангга, 
камону замбаракка қўл очса ҳам, атоқли йи-
гитлар, қилич тортувчи ботирлар уларнинг ёғ-
дирган ўқини ёмғир ўрнида кўрдилар. Душ-
ман ҳамласини елдек гумон қилиб, унга эъти-
бор бермадилар. Яшиндек чақнайдиган қилич-
лар жанговарлар қўлида чақиндек чақнарди. 
Кўкрак ёрадиган найзалар Уқоби жанг маъра-
каси мардоналарининг камонидан парвозга ке-
либ, фазо юзини қаноти билан ёпди. 

Н а з м: 

Зафар ёри, нусрат шиори бўлган сипоҳлар 
Қалъа устига қадам қўйдилар. 
Ёқуту жавоҳир билан безатилган қиличини 

қинидан суғуришди, 
Қалқонни қўлига, булут орасидан чақнаган 

чақиндек ярқиллаган қиличини кафига 
тутдилар. 

Қалъа устидаги ботирларнинг кийган совути, 
Худди жилва учун тоғ устига чиққан 

қоплондек кўринарди. 
Агар улар камонга қўл узатса, камон шавқидан 

қучоғини очарди. 
Саҳар шамоли гул япроғидан ўтган 

баҳодирларнинг ўқи қалқонидан ўтди. 
Ботирлар хар икки томондан қўлига милтиғини 

олиб, 
Маст бўлган филдек етиб келдилар. 
У жангда милтиқлар шуъла сочиб, 
Аждаҳодек ҳар томонга ўқ сочардилар. 

У воқеада шон-шавкатли ва куч-қувватли 
йигитлар, наҳанг ҳаракатли ботирлар жанг рас-
му-русумини номдорлик риоясини қўлдан бе-
ришмади. Душманга қарши туриш лавозимла-
рига, жанг қилиш дақиқаларига эътибор бер-

масдан турмадилар. Лекин қалъа деворига ва 
буржига чиқишда бирмунча саноқли кишилар 
чиқиб тубандан ҳам баҳодирлар, ботирлар ҳо-
зир бўлиб туришган эди, то булар йиғилгуни-
ча қалъа ичидагилар узлуксиз етиб келиб, кў-
пайишиб кетди. У ит сийратли, дев суратли, 
йиртқичлардан, ҳайвонга ўхшаган безбетлар-
дан кўпини ўлдирдилар. Сўнгра у паст хок-
сорлардан бирмунчасини ғозийлар қиличи би-
лан дўзах ўтига юборишгач, зафар асарли си-
поҳ мақсадга етолмасдан, ноилож, орқага қайт-
дилар. Қайтиш этагини белига қистириб, за-
фару нусрат билан ўз қароргоҳларига етди-
лар. 

ҚОЗИ АРАБНИНГ ОЛИЙ ОСТОНАНИ ЎПИШ УЧУН 
КЕЛИШИ БАЁНИДА 

Бу вилоятда Бухоро томонидан шариат ман-
суби, ҳукумат мансабдори, ҳожатмандлар па-
ноҳи, давлату дин низоми, нақшбандийлар нис-
батдори қози Араб олий даргоҳга келиб мубо-
рак палоснинг четига етишиб, ҳазрати олийла-
рининг қўлини ўпиш шарафига мушарраф бўл-
ди ва ғоятда шараф топти. Хоқон ҳазрат ме-
тин кетмон зарби билан қалъа остидан ковлаб 
боришни, қўли қаттиқ, тўхтамай ковлайдиган 
кишиларга буюрди. Кўшк томонидан: «Ихтиё-
риддин қалъаси тўғрисидан, ер остидан бу олий 
қалъага йўл очишни ҳимматларига рўкач қил-
синлар», деб буюрди. Бу ишни саъй-ҳаракат 
билан тамом қилиниши қози Араб ҳиммати 
қабзасига қўйилди. Олий фармонни маҳкам 
тутиб, қози Араб ирода камарини белига боғ-
лаб, қасди қадамини талабга мувофиқ тамом 
қилиш тарафига қўйди, бу ишда ғоятда куч-
қувватини изҳор қилиб, хизматкорликнинг до-
дига еткизди. 

ГАЗО ҚАЛЪАСИНИНГ ФАТХИ ВА БЕМАЗА 
БУЗУҚИЛАРНИНГ ТОР-МОР ҚИЛИНИШИ БАЁНИДА 

Балоғат саҳифасининг файзбахш муҳаррир-
ларига, фасоҳат дебочасининг котибларига мах-
фий қолмасинки, ҳар ишга кушойиш берувчи 
Тангри фатҳу зафари унинг: «Биз осмон эшик-
ларини очдик»947, деган оятидан ва унинг ас-
рори ва ҳикматидан бир нуқтадир. Қазою қа-
дар асбобини сабаб қилувчи Тангрининг: «бў-
ладиган ишларга Тангри ҳукм этади»948, деган 



ояти унинг амри ва ишорати дарёсидан бир 
қатрадир. Хоқон ҳазратнинг бахтли ва саодат-
ли аскари чеҳрасини давомли давлат зийнати 
билан зийнатлантирди, фатҳу нусратли сипо-
ҳини: «Агар фатҳ талаб қилсанглар, ҳақиқат-
да сизларга фатҳ келади»949, деган оят зийна-
ти билан оройиш бериб, мурод мамлакатида 
музаффар қилди. Бу сўз қандай яхши айтил-
ганки, 

Н а з м: 

Юлдузлар ихтиёрсиз фармонинг бандасидир. 
Осмон эса мажбуриятсиз фармонингга 

бойлангандир. 
Сенга осмон юлдузлари аскару, осмон 

аскаргоҳингдир. 
Сенга шоҳлар, фаришталар дуогўйу 

давлатхоҳдир. 

Жаҳонга паноҳ бўлган боргоҳинг чамани: 
«кенглиги осмон ва ерча бўлган жаннат»950, 
деган оят унинг сифатидир. Ихлосли банда-
лар ихлоси ниҳолидан ва хос давлатхоҳлар 
иқболи гулшани билан нур, сафо, равнақбахш 
бўлди. Ва унинг фалакка шубҳа солувчи дар-
гоҳининг забаржад951 рангли гулшани соф ният-
ли чокарларнинг нуроний қалблари вафодор 
хизматкорларнинг тоза диллари чечаги билан 
зебу зийнат топти. 

Н а з м : 

Унси харамида ваҳшийлар, кушлар ором 
топти. 

Адолати жонибида инсу жон тинч ва осуда 
бўлди. 

• Осмон қиличи билан белини бўшатди. 
Замона камони гарданидан ипини йиғди. 

Бу муқаддима тартибидан ва бу ҳикоя ин-
тизомидан мақсад шулки, ўша кунлари Бе-
кошбийнинг одами фалак ҳашаматли даргоҳ-
га келиб, ҳурмати вожиб хизматчилар воси-
таси билан, арз қилди: «Газо қалъасининг ҳо-
кими Кенжа Али султон доимо мухолифат-
чиликдан дам уриб, тўғри йўлдан оёқ тор-
тиб, вилоят атрофига золимона қўл узатиб, 
келмокда; ноҳия одамлари ундан қўрққанла-
ридан қалъадан ташқарига қадам қўёлмайди-
лар. Қўрқинчлари шу даражага етганки, 
қалъадан чиқиб экин-тикинларини ҳам қилол-

майдилар; деҳқончилик асбобларини созлаб, 
зироат қоида-қонунини тартибга сололмайди-
лар. Агар подшоҳона ҳиммат ҳаракатга кел-
са, бир жамоа сипоҳларни бизнинг ёрдами-
мизга юборсинлар; биз у ёмонлар пешвоси 
бўлган тоифанинг ёмонлигини дафъ этишга 
ирода қадамини қўямиз. Унинг тасарруфи қў-
лини вилоят соҳасидан қисқа қилишимиз му-
носиб кўринади». Бу ҳодиса воқеъ бўлиши 
ва воқеа пайдо бўлишига биноан, олий ҳаз-
рат ўз аъёнларидан ва давлат арконларидан 
олий даражали, давлат ва ҳукумат мансубли, 
ҳашамат ва шавкат нисбатли, адолат иктисоб-
ли952, иззату қудратли, мулк низоми амир Ку-
чак ўғлон, Тангри унинг иззатини давомли 
қилсин, осмоннишон пойтахт олдида тиз чў-
киб соҳибқирон ҳазратдан мазкур қалъанинг 
фатҳ қилиш ишини ўзига ҳавола қилишини 
илтимос қилди. Фалак унинг ғуломи бўлган 
хоқон у саодатёр жанобнинг илтимосини қа-
бул қилди ва бу хизмат рақамини унинг атоқ-
ли номига ва улуғ исмига ёзди ва ҳамма йи-
гитларни у билан бирга бориб қалъани эгал-
лашга буюрди. «Сайидликка мансуб, рехта-
гар амир жанобларининг санъати бўлган ка-
мону раъд олиб, зўр шавкату ҳайбат билан 
ирода қадамини у томонга қўйсинлар», деган 
муборак фармон жорий бўлди. Фармонга би-
ноан қўли очиқлик ва эҳсонли Кучак ўғлон 
ҳамма йигитлари билан ҳамда зафарнишон си-
поҳлардан Муҳаммад Али ўғлон, Тангрибер-
ди ўғлон, Султон Муҳаммад ўғлон, қазою қа-
дар қудратли Муҳаммад Замон ўғлон каби 
бир тўда сипоҳлар отларини тақимларига 
олиб, жанг олот ва асбобларидан қалъанинг 
фатҳига, шаҳарнинг тасарруф қилишга дар-
кор бўладиганларини олиб, жўнашдилар. 

Н а з м: 

Қўзғолди ҳурматли амир Кучак ўғлон 
Отига миниб Газо томонга. 
Белига осилган пўлод қиличи, 
Безалган ёқутдан, лаълу жавҳардан. 
Гул рангли қалқони осмон қуббаси, 
Қуёш шуъласи, шафақ нурими; 
Бўйнига осилган камони унинг, 
Қанотин ёйган Ҳумо қушими; 
Найзаси эса офат қўзғатар, 
Шакар ўрнига доим қон тўкар. 
Унга қўшилган асил йигитлар, 
Қора кўзлидир, жонлар офати, 



Ҳаммасин киприги офати замон, 
Ҳар бир томонга ундан ўқ ёғар. 
Кифтида қалқони шўх гўзаллардир. 
Қавс камон каби ранг-баранг тутган, 
Агар от устида жилва қилсалар, 
Баланд тоғ устида кўринган ўтдир. 

Олийнасаб хоқон амри билан шаҳидлар 
сайидаси Гавҳаршод оға масжидида рехтагар 
амирнинг қўйган тўпиданким, ҳар бирига Бу-
хоро вазни билан уч ботмон тош ишлатилар-
ди, у худди оғзини очиб замину замонга ўт 
сочиб турган аждаҳо эди, уни занжир билан 
тортиб, чексиз бир жамият, зўр бир сиёсат, 
ғоятсиз савлат билан жўнаб, ул осмоннишон 
қалъанинг тагига етдилар. Ва у шундай қалъа 
эдики, уч томони сахийлар кафтидек очиқ эди. 
Баландлиги шу даражада эдики, хаёл қуши 
унинг чўққисига етишдан ожиздир ва андиша 
элчиси унинг буржларига кўтарилишдан саро-
симада қолиб, ҳайрон эди. У қалъа девори 
теварагида жуда чуқур хандақ қазилган бў-
либ, унинг ҳар жой-ҳар жойидан жумжума 
қудуқ қазилган эди. 

Н а з м: 

Деворининг боши осмондан ошган, 
Кунгираси қуёшга бош тираган, 
Осмон шунча қадри билан этагида ётган бир 

тўда тупроқ, 
Фалак боши ундан эзилган, 
Эшиги эса жимжима ёқутли эди. 
Қаттиқликда Бесутундан сабоқ оларди. 
Унда ётган қоплонлар устин оёқли эди. 
Тоғ атрофини денгиз ўраб олгандек кўринарди. 
Қалъа теварагида қазилган хандақ, 
Баландликда боши осмондан ошиқ эди. 
Кечада Зуҳал юлдузи эшигида посбонлик 

қиларди, 
Ҳар бир бурждан бош кўрсатган кўза эмасдир, 
Балки улар баҳодирлардир, девор устида, 
Наргисдек ҳамма вужуди кўз бўлиб сақлайди 

тун бўйи туриб постида. 
Кўмилиб совут темир либосга, 
Туради постида кўзини тикиб. 

«Бекойбий ҳам қалъани фатҳ қилишда гў-
зал сифатли фикридан амир Кучак ўғлон би-
лан биргаликда эҳтимом кўрсатсин, унинг тўғ-
ри топган, маслаҳат кўрган ишидан асло четга 
чиқмасин», деган мазмунда муборак фармон 
содир бўлди. Олий фармонни тутиб Бекойбий 

тўхтовсиз ғурийлар ичидан чиқиб, адоватдан, 
нифоқдан холи бўлган иттифоқлик билан ул 
мустаҳкам қалъа теварагига динга нусрат бе-
риш йўлида ғазаб, кина яловини тикди. Бу 
танг жаҳондан сурнай, карнай овозини яшил 
осмон, мийно ранглик фалак чўққисига кўта-
риб, сурон солди; зўр жидду жаҳд билан эҳти-
мом қилиб, ўзининг олий ҳиммати юзига қалъа 
фатҳини рўкач қилди. Қалъадаги кишилар эса 
қизилбош тоифасидан ва йиғинди бебок халқ-
лардан эдилар, ким бўлишидан қатъи назар, 
ўқ отишда моҳир, нафтбозликда нодир бўлиш-
ган эдилар. Отилган ўқ етадиган ерда кимда-
ким қалъадан ташқарида кўринса, энг хунхор 
ва ўт сочувчи милтиқ ўқи билан унинг бошида-
ги сочини учирар эдилар. Улар тўхтамасдан 
қалъа атрофидаги ҳамма шикаст-рехталарини 
қилардилар. Қалъани маҳкам сақлашга, дево-
РУ буржини сақлашга юз ўгирдилар. Қалъа-
нинг ҳар бир кунгираси кетига бирмунчадан 
кишини тайин қилдилар ва совутхоналарга куч-
ли ўқ отувчиларни қўйдилар. Агар сиртдан 
халқ қадам қўядиган бўлса, уларни ўлим таъсир-
ли ўқ ва милтиқ захми билан олддан кўтариб 
ташлардилар. Шу ҳолатда бўлиб туришга қа-
рамай иззатли ва иқболли амир «Куч-қувватли 
ботирлар, қаттиқ қўлли жангчилар қалъанинг 
ҳамма тарафидан тешик ковлаб, хандақ сувини 
тешикдан ташқарига чиқариб ташласинлар», 
деб буюрди. Шунга биноан у фил танли, йўл-
барслар йўлбарс овлаб, филга ташланадиган 
қоплонлар тўхтовсиз тешик ковлашга юз қўйи-
шиб, сувни хандақдан чиқариб тозаладилар. 
Унинг суви чашмадан қайнаб чиққанлигидан, 
сув чашма кўзидан қайнаб чиқиб, борган сари 
ортди. Уни тўхтатишга асло илож топаолмади-
лар. Аммо, қалъанинг фатҳида, буржу боруси 
эҳтимолида сўзсиз жидду жаҳд кўрсатдилар. 
Қалъа фатҳи тўғрисидаги муҳим ишларни 
тайёрлашда, кўпчилик мақсадининг интизоми-
да бир дақиқани ҳам риоясиз қўймадилар. Амир 
Бекойбий одамларни йиғиб, қалъа муқобилига 
баланд бир тепалик ясашни буюриб, ундан кўнг-
лини тинчитди. Унинг устидан туриб отишга 
кучли ўт отувчилар, нафтбоз ва милтиқ отув-
чиларни тайин қилди, чунки уларнинг отган 
ўқи учи билан тўхтамасдан қалъа устидаги ку-
затувчиларнинг кўзини қон билан бўядилар. 
Милтиқ, тўп, замбарак ўқлари уларнинг кина 
билан тўлган кўкракларидан совут шаклида 
туйнукчалар очди. 



Н а з м: 

Ботиру баходирлар юқори ва пастдан туриб, 
Турклар мижгонидек бири-бирига кина 

тутардилар. 
Уларнинг ҳаммаси устига совут, бошига 

дубулға кийган, 
Санубар шаклидаги ботирлар эдилар. 
Икки томонда турган баҳодирлар белини 

маҳкам боғлаб. 
Қўлига қилич, ўқ, найза тутишган эдилар. 
Баробар очилиб-ёпилиб турган гўзаллар 

мижгонидек, 
Пастдан баланддан баробар саф тортдилар. 

Эртадан кечгача, кечдан тонг ёригунча ик-
ки томондан жангу жадал ўти ғоятда аланга-
ланиб, шуъла урарди, шаҳар олувчи баҳодир-
лар ҳамласи, «ушла!», «тут!» деб солган су-
ронининг садоси каттаю кичик, ёшу қарининг 
кўнглидан сабру қарорини олди; тўплардан 
барқдек отилган ўқ у мустаҳкам қалъа девори 
буржини ерга қулатди. Аммо қалъадаги халқ 
сўйилган киши ҳаракатидек ҳаракат қилиб, 
вайрон бўлган буржлар таъмирига уринарди-
лар. Сомон тўлатилган қанорларни ва ҳўллан-
ган наматларни осилтириб, у билан дафъ қи-
лиш хаёлини қилишарди. 

Шу вилоятда улуғлар кўзининг нури Абул-
ғозий Абдулмўмин султон сайру шикор қи-
лиш, қарчиғай, лочин солиш учун Газо қалъа-
си яқинига етиб келди. Олийнишон Кучак ўғ-
лонга хос иноятига биноан, у билан бирга қалъа 
девори томонига юзланди. Қалъадаги халқ Ис-
кандар шиорли султоннинг келганидан хабар-
дор бўлгач, тўхтовсиз узр айтиш қўлини унинг 
тавба-тазарруъ этагига уриб, султонга лойиқ 
пешкашлар, мувофиқ туҳфалар билан бирмунча 
бош яшин асарли тўбичоқларни, ёқут ва жаво-
ҳир билан безалган турли инжу, дурлар қа-
далган олтин эгарлари билан, қалъадан чиқа-
риб султонга юбордилар, гуноҳларидан, хато-
ларидан афв сўрадилар, итоат қилишни изҳор 
қилдилар. Султон ҳазрат эса бу назм мазму-
нича, 

Н а з м: 

«Одам Ато замонасидан бошлаб подшо 
давригача, 

Улуғлардан кечириш ва кичиклардан гуноҳ 
Содир бўлиб келган», деди. 

Ва ёвлашганлар жаримасига афв рақамини 
тортди. 

Замона тақозосига биноан, қалъани Ганжи-
али султонга бахш этди. Юқорида тилга олин-
ган туҳфалардан бир қисмини олий даргоҳга 
юборди, қолганини эса Кучак ўғлон жанобла-
рига топшириб, уни ҳар хил меҳрибончилик-
лар билан сийлади. Кучак ўғлон у жойдан 
комёб, комрон бўлиб, ирода яловини кўтариб, 
бахту давлатга яқин, иззату саодатга ҳамни-
шин бўлиб, жаҳон мартабали лашкаргоҳга жў-
нади. Етиб боргач, палос ўпиш шарафи билан 
мушарраф ва шоҳона иноят, хусравона атолар 
билан мумтоз бўлди. Қадри ва мартабасининг 
даражаси осмон авжидан ошди. Бундан илга-
ри Ҳирот қалъаларидан маҳкамлигида маш-
ҳур, мустаҳкамликда маълум бўлиб, халқ оғ-
зига тушган Нийрату қалъаси эди, чунки унинг 
биноси тоғ чўққиси устига қурилган бўлиб, 
шунчалик баланд эдики, боши тез айланувчи 
осмон авжига етарди; ҳамма тарафидан буржу 
борулари уни салобатли қилиб кўрсатарди. 
Унинг жанубида бир тоғ унга туташган бўлса 
ҳам, аммо баландликда ундан ўтарди. У жойда 
биргина айланма йўлдан бошқа йўл йўқ эди. 
У қалъанинг айланасида жарлик бўлганлиги 
сабабидан аскар тушиб, осмон асарли чодир-
ларни ўрнатиш қийин эди. Ўтмишдаги под-
шоҳлар олтин, кумуш, молу манол сақлаш учун 
у жойга қалъа солишган ва тураржойлар қу-
ришган. Унга мустаҳкам дарвоза ҳам қуриш-
ган, сув сақлаш учун тошдан ҳовузлар бунёд 
этишган эдилар. У қалъанинг истеҳкоми шу 
қадар эдики, кимдаки у қалъага оёқ қўйса, 
гарданкашлик ҳавоси унинг бошига тушарди. 
Бу муқаддималар таҳрири ва бу ҳикоялар тас-
виридан мақсад шулки, вилоятдаги убеҳлик 
кишилардан бир тўдаси келиб, қалъа ҳокими 
Шоҳмурод булуждан тўлиқ шикоят қилишди. 
Арзгоҳга келиб туриб қуйидаги мазмунда арз 
қилишди: «Аскарлардан бир тўдаси ғалла сў-
раб келишган эди, мазкур Шоҳмурод булуж 
энг шижоатли, донгдор, ботир кишилардан бир 
тўдаси билан қишлоқ ўртасига келиб, талон-
торожга қўл чўзди; фуқародан баъзисини ин-
тиқом ханжаридан ва эҳтимом қиличидан ўт-
казди ва бошқа бир гуруҳини асир қилиб қўл-
га туширди. Жонли моллардан у атрофда ўт-
лаб юрган туя, қўй ва булардан бошқа чорва-
ларни ғанимат билиб, талаб кетди». Иккинчи 

марта яна улар қуйидагича арз қилдилар: 
«Нийрату қалъасининг атрофига паноҳ тортиб 
келиб жойлашган одамлар бор. Улар у қалъа-
га суяниб ва унинг мустаҳкамлиги билан ғу-
рурланиб, ҳамиша бошини саркашлик ёқаси-
дан чиқариб, мусулмонларга таарруз қилади-
лар, келадиган-кетадиганларга зиён-заҳмат ет-
казадилар. Бу нотўғри йўлдан қайтмайдилар. 
Бу ҳодиса такроран воқеъ бўлди». Убёҳ булу-
ки953 эса султон жанобларига тааллуқли эди. 
Шунга биноан султон дарҳол ўзига «хос си-
поҳлардан баланд даражали Абдулбоқибий, 
давлат рукни Шоҳмуҳаммадбий олачопон ва 
Қудошбий дўрмон, Оҳан Пўлод қипчоқ ва бир 
тўда қипчоқ кишиларини бирга олиб, Нийра-
туга жўнасинлар, агар унинг яқинига борол-
масалар, одамлар бориб-келиб турадиган йўл 
билан қалъа ўртасидаги жойда туриб қалъада-
ги халқ аҳволидан, савдогарлар ҳолидан ха-
бардор бўлиб турсинлар», деб буюрди. Фар-
монга мувофиқ ўша уч амир ирода юзини йўлга 
буриб, ҳиммат қадамини давлат душманлари 
томонига қўйди. Йўлда у лаънати фожирлар, 
динсиз кофирлар «Убеҳдан олган молу ма-
нолларни олдиларига солиб кетаётибди, ҳо-
зирча қалъага етганларича йўқ», деган гапни 
эшитгач, Абдулбоқибий баҳонасиз дарҳол ғоят-
да ҳашамат ва давлатмандлик билан ҳаммадан 
илгари жўнаб, тезлиқда етиб бориб, уларнинг 
йўлини тўсди ва маҳкам туриб, мардоналик 
тўбичоғини ўрнидан қўзғатиб, душманга таш-
ланди. Чақин шиорли қиличини туғ қилиб ту-
тиб, аждаҳо кирдорли найзасини баланд кў-
тарди; журъат қулочини ёзди. Душман бирин-
чи ҳужумдаёқ унинг ҳамласига чидаб турол-
масдан ўзига яқин турган тоққа қочди. Амир-
лар уларнинг кетидан етиб бориб, уларни ўша 
ерга қамади. У адоватли фирқадан ўч олишга 
ғазаб ва интиқом камарини белига боғлади. 
Улар у ерда озиқ-овқатсизликдан куч-қувва-
тидан айрилиб, ноилож пастга тушиб, қўлини 
камандга, ғавғоли бошини бандга топширди-
лар. Абдулбоқибий эса бир гуруҳ сипоҳлар 
билан Нийрату томонга жўнади, Шоҳмуҳам-
мад олачопон қизилбошлар, форс ва бошқа 
кишилардан саксон кишини олиб баланд осто-
на томонига жилов бурди. Муборак одатли 
ҳазрат асирларни ўткир қиличдан ўтказишга, 
у бепокларнинг ифлос вужудидан замона са-
ҳифасини тозалашни буюрди. Султон ҳазрат 
Шоҳмуҳаммадбийни ўз пойтахтида сақлади, 

Абдулбоқибийни эса Нийрату қалъаси қама-
лига тайинлади. У тадбирли зот осмонмонанд 
қўрғон муҳосарасига таважжуҳ қилди. Шоҳ-
мурод ҳарбий силоҳлар билан салоҳланган пиё-
да ва савора зўр бир жамият билан қалъа 
ичидан чиқиб, жанг қилишга тутинди. Фатҳ 
асарли амир Абдулбоқибийнинг у пайтда ки-
шиларининг кўпи пиёда, отидан ажраган эди, 
ёлғиз Қудошбий дўрмоннинг ихтиёрида ўн ик-
китагина кишидан бошқаси отлиғ эмас эди, 
улар ботирлик қадамини қўйди, шижоат қув-
ватини очиқ кўрсатди. Аждаҳо нишонли найза-
сини байроқ қилиб, интиқом қиличини кўта-
риб душманга юзланди. Ўқ ва қиличнинг кет-
ма-кет еткизган зарбидан булутдан кўринган 
яшин ва чақин шуъласидек ўтни уларнинг қа-
рори ва саботи қалбига отди ва уларнинг жа-
мияти асосини бузишни ҳиммати юзига рўкач 
қилди. 

Н а з м: 

Давлатга қувват беришда ариллаган 
йўлбарсдек бўлиб, 

Душман билан жанг қилиш йўлида далир 
эдилар. 

У томондан мухолиф қарши чиқиб мудо-
фаага қўл узатди, жуда зўр ҳаракат билан 
мардоналикнинг додини берди. Шу қадар жанг 
қилишдики, бир неча маротаба икки томон бир 
бирига ҳужум қилиб, жойидан қўзғатишга қо-
дир бўлмадилар. Душман илгари ўтиб турган 
пайтда Қудошбий дўрмонни отдан улоқтириб 
ташлашган эдилар. Абдулбоқибий озгина жа-
мият, кўп умид остида бир тўда зафар асарли 
сипоҳлар билан у маккорларга ҳамла қилди. 
У бефойда ҳаракат қилувчи хоксорлар ҳало-
катга учрадилар ва улардан кўпи отлар оёғи 
остида поймол бўлди. Хавфу хатар қўлида 
эзилдилар. 

Н а з м: 

Жанг қасдида қилич кўтаргач, 
Душман қонидан ер лоларанг бўлди. 

Улардан бир тўдаси қўлга тушди ва бир-
мунчаси пиёда, отлиқ қалъага ва тоққа қочиш-
га юзланди. Тадбирли амир Абдулбоқибий 
асирларни, бирмунча бош тўбичоқ ва ўзга ас-



бобу олотлар билан, халқ хожаси Абдулмў-
мин султоннинг даргоҳига юборди, ўзи эса сул-
тоннинг буйруғига биноан келган жойида тўх-
таб турди, чунки у қалъа тагида туриб, халқ-
ни сақлашга ҳиммат камарини боғлаган эди. 
Келиб кетадиганларнинг ҳеч бирига зарар ет-
мади. 

Сўзнинг қисқаси, асирлар султоннинг олам-
паноҳ даргоҳига келтирилди. Султон ҳукмига 
биноан уларни қиличдан ўтказдилар. Абдул-
боқибий ҳақида подшоҳона марҳаматлар из-
ҳор қилинди. Унинг мартабаси ва даражаси 
баланд кўтарилди. 

У МУСТАҲКАМ ҚАЛЪАНИНГ ФАТҲИ ИРОДАСИДА 
ЗАФАР ШИОРЛИ БАҲОДИРЛАРДАН БИР ТОИФАСИ 

БИЛАН МУҲАММАД БОҚИБИЙНИНГ ТАВАЖЖУҲ 
ҚИЛГАНИ БАЁНИДА 

Ақлли, идрокли зотларнинг қуёш таъсирли 
кўнгиллари ва нуроний хотирларига осмон ўр-
тасидаги қуёшдек равшан ва ошкор бўлсин ва 
махфий қолмасинки, оламни яратувчи Танг-
ри, унинг неъматлари узлуксиз бўлсин, Жам-
шид ҳашаматли хоқонни аввал яратишда хо-
қон давлати пешонасига: «Биз сенинг учун 
ошкора фатҳни ато қилдик»9 5 4, деган оятни 
туғро қилди. «Саодат ёрлиғи унвонини Танг-
ри сенга зафар билан ёрдам йўллайди»955, де-
ган оят мазмуни билан тўлиқ зийнатлади. Ле-
кин бир маслаҳат сабабли гоҳида фатҳу за-
фарли аскарнинг, замон тақозосига биноан, 
умиди, орзуси юлдузи ҳайрат водийсида куя-
ди, сўнгра душман билан жанг қилган пайти-
да комил зафар ва тўлиқ ғалаба билан бах-
тиёр бўлади. Бу сўзни қандай яхши деганлар: 

Н а з м: 

То ғам емагунча инжунинг қадри ортмади, 
То лаъл жигарини қон қилмагунча бахоси 

ошмади. 

Бу ҳикоятлар тасвири ва бу ривоятлар таҳ-
риридан мақсад шулки, Абдулмўмин султон-
нинг зафарпаноҳ сипоҳларидан бир гуруҳи та-
важжуҳ юзини қалъа томонга қўйишган эди, 
зўр жидду жаҳд билан иродаси яловини ос-
мон интизомли қалъа устига кўтарди. У юқо-
рида баён этиб ўтилди. Хоннинг зафар асарли 
аскарларидаги интиқомчи йигитлар ва жонбоз 

баҳодирларнинг жамияти томири доимо ҳара-
катда эди, агар вақт топар эканлар нарвон, 
шотуларни қалъа деворига қўйиб, юқорига чо-
пардилар. Қачонки, сафар ойи956, хайрли бўл-
синки, у зафар билан тамомлансин, юз кўрса-
тиб пардани юзидан кўтаргач, муборакнишон 
хоқондан қуйидаги жаҳон итоат этган ҳукм 
содир бўлди: «Шу пайтда навбатба-навбат, ке-
ча-кундуз халқ ўз мурчилларидан салоҳланиб 
туриб сурон солсинлар. Агар вақт тақозо қил-
са, қалъа фатҳини ҳимматларига рўкач қил-
синлар». Бу фармон содир бўлгач, бунга қў-
шимча у шижоат кутисининг гавҳари, ботир-
лик буржининг юлдузи, иззатли ва қудратли 
амир Муҳаммад Боқибий дўрмон эшик оқола-
ридан бир тўдаси билан, бир фикрга келиб, 
маслаҳатлашди. Хаёл қувватидан қуйидаги 
маъни юз кўрсатди. «Бизнинг ишимиз одам-
гарчилик расму русумидан, мардоналик йўли 
ва ҳамиятидан ғоятда узоқдир, чексиз четда 
қолишдир, чунки биз бу чўзилган муддатдан 
ва узун замондан буён умримизни мурчил сақ-
лашга сарф этиб келамиз. Ҳамиша у ғазабга 
гирифтор бўлган гуруҳларнинг мудофаасига, 
манъига эҳтимом қилиб, кундузни кечага ва 
кечани кундузга айлантирамиз. Энди муносиб 
ва лойиқ иш шундай кўринадики, ҳар нима 
бўлса ҳам жондан кўнгил узиб, ширин жонни 
йўқ ўрнида кўриб, Фарҳоддек бу тоғ каби 
қалъанинг белига маҳкам қўл урайлик, журъат 
оёғини бу олий қўрғон тепасига қўйиб, баҳо-
дирлик тантанаси овозини мунаққаш осмон то-
сига ташлайлик. Бизнинг хоҳиш ва тадбири-
миз Тангри тақдирига мувофиқ рўй берса, 
«Кўнгил боғлаган умидимиз нақши муроди-
миз тақозосича юз кўрсатса, ажаб эмас», деган 
фикрга қарор бериб, сафар ойининг иккинчи-
сида9э7, панжшанба куни пешин намози олди-
дан иззатли ва тамкинли амирзода Муҳаммад 
Боқибий бошидан оёғигача совут, қалқон ос-
тида ғарқ бўлган, жиба, жавшан кийган, ол-
тин ҳал билан зийнатланган, жаҳонга оро бер-
ган ва қуёшдек ярқиллаган дубулғани бошига 
қўйган, уч парли камонни елкасига осган, бир 
неча пай ўқни белига жойлаган лаълдек, гул 
шохи шаклидаги қалқонни кифтига қўйган, ча-
қиндек чақнайдиган қиличини туғ қилиб кў-
тарган, қуёшдек ярқирлаган аждаҳонишон 
найзаларини белларига кўтаришган ғазабли ва 
интиқомли сипоҳлар ҳамроҳлигида, улар жум-
ласидан Муҳаммад Боқибий ва ушбу китобда 



бир неча марта улуғ исмлари ва атоқли ном-
лари ёзилиб ўтган сипоҳлардан жаноб Мурта-
зо Алига нисбатли сайидлардан Сайид Отойи 
авлоди Юсуфхожа ва унинг биродарлари Ҳи-
сомхожа, Исмоилхожа, Раҳмонқулихожа, Аб-
дурраҳмонхожалар, мардлик-мардоналик тў-
қайининг йўлбарси Тошимбий, бу зот эса ум-
ри бўйи ҳамма жойда шижоат ва девоналик 
билан танилган эди, баҳодирлик уловдори На-
дир қўрчи, донишмандлик майдонининг қоп-
лони Палаҳмон мирзойи мирзобоши, ботир-
лик водийсининг яккатози ва дадили Муҳам-
мадёр мирзойи мирзобоши, жангчи йигитлар-
дан ҳам бирмунчалари, найзадор амирзодалар-
дан Булужбий қушчи ўз авлодлари билан, Бу-
луж мирзо, Фармонбий қушчи авлодидан Аб-
дол мирзо, Турдикахоннинг ўғли Муҳаммад-
қули мирзо қушчи, Болта мирзо жалойир, 
Қутлуғ мирзо жалойир ва булардан бошқа-
лар, ҳаммаси ўттизга яқин интиқомчи сипоҳ-
лар, барчаси зафарогоҳ баҳодирлар эдилар, 
уларнинг ҳар бири худди камон шаклида пе-
шонасига ажин тушириб, қошини чимириб, жон 
олувчи ўқини камон ипига қўйиб, туриб отар-
дилар, ўқ захми билан қаламни Аторуд бар-
моғига тикарди, ўткур қилич шуъласи, ўтсо-
чар пайкон чақини билан Суҳайл кўкрагини, 
Миррих дилини осмон устида куйдирардилар, 
булар душманинг ҳужуми ва издиҳоми арит-
масдан этакларини белларига қистириб, журъат 
қадамини катта қўйиб, шоти ва нарвонни ос-
моннишон қалъа деворига қўйдилар. Қибла 
томондаги дарвозага ёпишган Тўбичоқ дарво-
заси, шубҳасиз, такаллуфсиз баландлиги шу 
миқдорда эдики, фалак кўрғонининг посбони 
агар томоша кўзини у томонга очса, шаксиз 
юлдуздек кулоҳи бошидан тушарди, 

Н а з м: 
-

Баландликда боши фалакдан ошган, 
Уни кўришда фаришта кўзи ҳам хиралашган, 
Агар фалак унинг буржига қараса, 
Юлдуздек бошидан кулоҳи тушган; 

қўйилган нарвонлардан югурганларича юқорига 
чиқдилар. Нарвон бошида Надир қўрчи ўз ки-
шилари билан турди. Баланд даражали Му-
ҳаммад Боқибий хитоб қилиб, сўзга тил очиб: 
«Маълум бўлсинки, менинг турадиган жойим 
шу жой бўлади, бу хатарли мақомда тўхта-

шимга назар солсинлар», деди. Муҳаммад Бо-
қибий бурж томонга юрди ва у жойга бориб 
тўхтаб турди, баҳодирларни, улар қайси жойда-
ки қизилбошларнинг келадиган йўли бўлса, 
шу жойга қўйди. Душманлар ва мухолифлар-
ни йўқотишга қасд қилиб, бўладиган жойлар-
нинг ҳар бирига жангчиларни юборди. 

Иттифоқо, ўша куни Алиқулихон ҳамма қи-
зилбошларни чақириб, шаҳар боғида кенгаш-
моқда эди. Зафар асарли аскарнинг чиқиши-
дан хабардор бўлгач, ғоятда саросима бўлиб, 
шошганидан яланг оёқ ҳолда отга миниб дев 
суратли, шайтон тусли, ҳаммаси найзадор, қи-
личгузор, ўт сочувчи тўфангчилардан иборат 
бўлган кўпчилик халқ билан нусрат асарли 
сипоҳлар дафъига мутаважжиҳ бўлди. Шунинг-
дек, жасоратли туркманлар ҳам ғоятда мағ-
рурликларидан ҳамма томондан кетма-кет узил-
масдан улуғ сифатли сипоҳлар дафъига юз 
қўйдилар. Зафарасар лашкар уларга қарши 
уч томондан ҳужумга киришди. Бир томондан 
Исмоилхожа, Тошим девона, Надир қўрчи, 
Арабтой баҳодир, Абдурраҳмонхожа ва Булуж 
мирзо қушчи, иккинчи томондан Палаҳмон 
мирзо, Жонмуҳаммад ҳофиз баҳрин, Болта 
мирзо жалойир, Қутлуқ мирзо жалойир, яна 
бир томондан Шерафкан мирзо ва Муҳаммад-
ёр қорлиқлар ўқ, қиличга кўл узатдилар. Би-
ринчи зарбада душманлардан кўпларини за-
мона саҳифасидан супириб ташладилар. Му-
ҳаммад Боқибий эса ўқу камонни елкасидан 
қўлига олиб, ўз муқобилига келган гуруҳлар-
га ҳужум қилиб, бир қанчаларини оёқдан йи-
қитди. Ҳар замон ҳар замон фасоҳатли баё-
нотга тил очиб, ўз кишиларини жанг қилишга 
тезлатарди. 

Сўзнинг қисқаси, икки ўртада қаттиқ жанг, 
зўр корзор рўй берди. Шу даражага бориб 
етдики, қон ичувчи Миррих мийно рангли фа-
лак авжида туриб у жанг ҳайбатидан титради. 
Қуёш Жамшидининг ранги у воқеа зарбидан 
сарғайиб кетди. Ўша куни қудратли жонсипор 
баҳодирлар у жанг ва корзор маъракасида шу 
қадар жанг қилдиларки, ўша куни совутдан 
ва ўткир қиличдан айрилган йигитлар ҳолига 
кўзлар қон йиғлади. Камон шаклида айланиб, 
ҳар томондан ўқ ёғиб турарди. Аммо қалъа 
ташқариси сипоҳларида қалъага чиқиш хаёли 
йўқ эди. Қалъага чиққан саноқлигина киши-
лардан бошқалари чиқмаган эдилар. Ичкари-
да қизилбошлар зафарасар аскарларнинг итти-



фоқсизлигидан хабардор бўлгач, ҳамма мўр-
чиллардаги аскарлари сипоҳларнинг чиққан 
жойига йиғилиб келдилар. Шунга биноан, ҳам 
вақт тақозосига кўра Муҳаммад Боқибий бир-
мунча номлари айтилиб ўтган сипоҳлар билан' 
қалъадан чиқдилар, бирмунчалари ярадор бў-
либ у жойда қолди. Улардан Палаҳмон мир-
зо, Тошим баҳодир, Ҳисомхожа, Болта жа-
лойир, Қутлуқ жалойир, Абдол мирзо қушчи 
ва булардан бошқа ўн-ўн икки киши қилич ва 
ўқ зарби билан у зиёнкор тўдалардан кўпини 
жанғ пайтида «ушла!», «тут!» вақтида ўлдир-
дилар. Узлари ҳам ўлимнинг ёқимсиз шарба-
тини тотиб, шаҳидлик шарафи билан мушар-
раф бўлдилар. 

Н а з м: 

Бу қора рангли сандалий саройда 
Гоҳида мотам, гохида тўйдир. 

Бу ҳодисанинг вуқуъи шуҳрат топгач, 
шайхулислом Аҳмад Жом авлодларидан ва-
лоят мансуби шайх Абдулҳақ Зиндафил Жо-
мийки, бир умр ўзига хос валоят билан танил-
ган зот эди, бу воқеа пайдо бўлишини эшит-
ди, ул зотнинг дили жаҳон ифлослигидан му-
саффо эди, ғайб оламидаги махфий ҳодисалар 
унинг очиқ қалби назарида жилва қиларди, 
олий даргоҳга одам юбориб айтди: «Қамал кун-
лари ўн ойга етмагунча ҳеч бир сабаб билан 
бу қалъа фатҳ бўлмайди». Шу сўзга биноан 
соҳибқирон ҳазрат: «То мазкур кунлар ўтмас-
дан, ҳеч кимса қалъа деворига юз қўймасин», 
деб буюрди. Шайх ҳазратнинг айтганлари тўғ-
ри келиб, ҳақиқатда деганларидай бўлди ҳам 
тезликда рўй берди. Бу вилоятдаги бир жамоа 
олий ҳазратга қуйидаги мазмунда арз қилди: 
«Хокистар буржи томонидаги хандақнинг су-
ви жуда кўп; қалъадаги одамлар сувни шу 
жойдан оладилар». Шунга биноан хоқон ҳаз-
рат ҳукм қилди: «Халқ етакчиси Қулбобо кў-
калтош, қози Араб Нақшбандий, Абдуссамад-
бий қорачопон баҳодир ва бошқалар у жойга 
бориб ва мулоҳаза қилиб кўрсинлар. Агар хан-
дақдан сувни тортиб олишнинг иложи бўлса, 
шунга киришсинлар». Фармонга биноан амир-
лар шу можаро устида турган пайтларида, на-
қобатга мансуб Юсуфхожа нақибни ўзларига 
ҳамроҳ қилиб у жойга олиб келишган эдилар, 
азалда ёзилган ажалнинг вақти келган экан, 

шу кечада шу жамият ичида қалъа девори ус-
тидан отилган милтиқ ўқи у жанобга келиб 
тегди ва иккинчи куни ўша жароҳат билан 
ҳаёт омонатини ўлим талабгорига, яъни Аз-
роилга топшириб, асл қароргоҳига мутаваж-
жиҳ бўлди, унга Тангрининг раҳмати бўлсин! 
Бу мудҳиш воқеа хоқоннинг шарафли қулоғи-
га етгач, жуда тангдил бўлиб қайғурди. Ик-
кинчи куни Тангри ёрлақагурнинг жасадини 
Гавҳаршод оғо жомеъ масжидига олиб борди-
лар, Искандар фармонли ҳазрат хон аркони 
давлат ва мамлакат аъёнлари билан у жаннат 
нишонли мақомга ташриф буюриб ва у ғуф-
ронпаноҳнинг жанозасини ўқиб кўнгил бўшат-
ди. Шу куни халқ бошлиғи Қулбобо кўкал-
тош муборак оқибатли хоқоннинг амрига му-
вофиқ унинг жасадини хушбўй нарсалар би-
лан муаттар қилиб, булғорий матога ўраб ва 
тез юрадиган туяга юклаб Бухорога жўнатди. 

ШИЖОАТНИШОН ЖАНГЧИ СИПОХДАРДАН БИР 
ЖАМОАНИНГ УЛ ОСМОН БИЛАН ТУТАШГАН 

ҚАЛЪАНИ ИШҒОЛ ҚИЛИШ ҚАСДИГА ЮЗ ҚЎЙИШИ 
ВА РАҲМОНҚУЛИ ЧУХРА ОҚОСИНИНГ, УНГА 

ТАНГРИНИНГ РАҲМАТИ БЎЛСИН, ШАҚИД БЎЛИШИ 
БАЁНИДА 

Хайру зафар билан тамомлангур сафар ойи 
охирига етди958, жаҳон оройиш берувчи рабиъ 
ул-аввал ойи туғилди959. Ҳоқон ҳазрат амри 
билан Али султон буржи қаршисида, олий 
қалъа тўғрисида баланд тепалик қурилиши охи-
рига етиб тамом бўлди. Аждаҳо шиорли тўп, 
тимсоҳ шаклли замбаракни тепа устига чиқа-
риб, отишга тайёрлаб қўйилди. У пайтда кет-
ма-кет отилган ўқ, тўхтовсиз отилган тошлар 
зарбидан, қалъанинг асоси эскиб тўкилиб қол-
ган эди, деворлари эса ари уясидек тешик-
тешик бўлиб кетди. Ўша буржни сақловчилар 
халқ бошлиғи Қулбобо кўкалтош, амир Нав-
рўзбий парвоначи, ўнг тараф эшик оқолари 
эдилар, амирлардан, зафарасар баҳодирлар-
дан якдил, интиқомчи совутпўш йигитлардан 
бир жамоаси, яъни Бакирхожа, Ҳубби Али 
баҳодир мўғул, Ийбон ва шайх Камол каби-
лар, садоратнишон Юсуфхожага тегишли қол-
моқлар ва булардан ўзгалар жондан кўнгил 
узиб, ҳаёт сувидан қўл ювиб, кун ўртасида, 
киначи душманлар ўз ўрнида бош қўйиб, хор-
лик ёстуғида ухлаб ётган пайтда қалъага таш-
ландилар. Тўхтовсиз қалъа белига қўл уриб, у 



вайрон бўлган бурждан юқори чиқишдилар, 
тор жонибдан сурнай овозини яшил осмон ав-
жига кўтариб, замину замонга ғулғула солди-
лар ва биринчи зарбидаёқ у бурж нигоҳбонла-
ридан бир гуруҳини тарқатиб юбордилар. Душ-
манлар зафаршиор сипоҳларнинг чиққанидан 
хабардор бўлгач, тўхтамасдан, ҳаммаси саро-
симага тушиб, ночор, жангу жадал йўлини ту-
тиб, пиёда ва савора бўлиб, ҳамма томондан 
қалъа сари чопиб, жангу жадал қасдида у за-
фарнишон аскар томонига жилов бурдилар. 

Н а з м: 

Қалъа ичидаги кина қўзғотувчи аскарлар, 
Ғолиб сипоҳнинг қалъага чиқишидан огоҳ 

бўлгач, 
Ҳар томондан саросимага тушдилар. 
Саросима бўлган ҳолатда жанг қилишга 

киришдилар. 

Хуллас, осмон таъсирли аскарлар қалъа 
фатҳида шу қадар эҳтимом қилишни ўзларига 
лозим тутдиларки, ҳар хил хаёл ва ҳар турда-
ги тадбирлар қалъани олишда ишлатиладиган 
бўлса, уни қамал қилиб ботирлик рақамини 
ёздилар. 

У малъун фирқалар ҳам фитна ва кина 
устида туриб буржу боруларни сақлаш шарои-
тини, жазм ва эҳтиёт лавозимини риоя қи-
лишган эдилар. Мардоналик, шижоат, комил 
эрлик, ботирликни қалъадорлик шевасида ба-
жо келтирдилар. Айниқса ботир аскарлардан 
бир жамоаси қалъа вайрона бўлган ер устидан 
чиқишган эдилар, давлат таянчи Қулбобо кў-
калтош, Наврўзбий парвоначи жавшанни ус-
тига кийиб, одамларни жанг қилишга қизиқ-
тириб турдилар. Душман эса ҳамма томондан 
ҳужумга ўтди, куч кўрсатиб, баҳодирона ҳа-
ракат қилиб, мардоналикни ўрнига қўйди. Бир 
жамоа монелик кўрсатиш этагини мудофаа бе-
лига қистириб, қалъа устига чиққан эдилар, 
уларни суриб сиртга чиқардилар. Вилоятда сал-
танат мансуби бўлган Абдулмўмин султон бу 
воқеа сабабли ирода оёғини давлат узангисига 
қўйиб, ўз мурчилидан отига миниб, ҳиммат 
қулочини мулку миллат душманлари томонига 
ёзди. Жангчи ва марди майдонлар ҳаракатини 
кузатиш учун халқ бошчиси Қулбобо кўкал-
тош мурчилига бориб туриб, «Ул шижоат тў-
қайининг йўлбарслари, ботирлик дарёсининг 

тимсоҳлари илгари бориб ва хандақдан ўтиб, 
жангу жиҳоднинг додини берсин, ўша кибру 
ўжарлик билан тўлган тоифа ва у йўлдан адаш-
ган фирқа ва у девсурат жамоанинг гуноҳи 
жазосини қучоғига кўйсин», деб буюрди. Сул-
тоннинг амрини тутиб, зафарнишон сипоҳлар, 
иззату қудратли аскарлар кетма-кет келиб му-
каммал қуролландилар, ранг-баранг, худди ўқ-
ёйдек қалқонни билагига ташлаб, чақиндек қи-
личини елкасига туғ қилиб кўтариб хандақдан 
ўтдилар. У томондан тошюрак, қаттиққўл 
қайсарлар милтиқларини қўлга олиб рўбарў 
туриб ўт очдилар, илоҳий қазосига тўғри ке-
либ, сипоҳлардан кўп кишини ўлдирдилар. 
Ўша куни жанг бисотининг шериклари жанг 
майдонида филга ташланувчилар пиёда бўлиб, 
душман томонига юз ўгирдилар, мардоналик 
мансубасини қўзғатиб, душманликни тезлаш-
тирдилар. Мурод соққаси таъхир шашдари-
га9бо тушлб, фатҳу кушод шакли юз кўрсатма-
ди. Умид нақши ва ҳисоб ниқоби юзи олдидан 
кўтарилмади. Охири ботирлик қўлини жанг 
этагидан ва оёғини таъну зарб йўлидан торт-
дилар ва ирода яловини қайтиш томонига кў-
тардилар. Зафар асарли аскарларнинг жанг-
дан қайтишига катта сабаб шу бўлдики, ўнг 
қўл эшик оқолари ўша куни вайрон бўлган 
буржга юз қўйишган эдилар, мардлик ва мар-
доналик уловдори Раҳмонқули чуҳра оқоси ҳам 
ўнг томон йигитлари билан уларнинг ёрдамига 
мусаллаҳ бўлиб, ўзининг мурчилидан қўзғо-
либ, қалъа деворига мутаважжиҳ бўлган эди. 
Иттифоқо, тақдир тақозоси билан, юқоридан 
туриб милтиқдан отилган ўқ тўғри келиб ту-
банда турган гўзал сифатли зотга тегди. Кеча-
си тун бўйи ҳам кундузи то пешин намози 
пайтигача Тангри номини баланд талқин қи-
либ, ҳаёт омонатини ўлим талабгорига топ-
ширди. Бу нопойдор манзилдан, эътиборсиз 
марҳаладан дорилқарор томонига кўчди. Жу-
ма куни Тангри ярлақагурнинг жасадини Гав-
ҳаршод оғанинг олий масжидига олиб борил-
ди. Аъло ҳазрат ҳаётда меҳрибонлик ва ни-
ҳоятда шафқату марҳамат билан келиб жаноза 
намозини ўқидилар, дурдонадек ёшлари юзла-
ри саҳифасига оқиб, диллари эзилиб турди. 
Жамшид ҳашаматли хоқоннинг фармонига би-
ноан халқ сардори, ҳурматли амир жаноблари 
марҳумнинг жасади солинган тобутни елдек 
юрувчи, яшиндек ўтувчи туяга маҳкамлаб орт-
дилар, кўп халқ ва ёшу қарилар иштироки 



билан ўзининг хилхонаси бўлган Насаф Косо-
ни тарафига жўнатди. Бу хусусида кўнглини 
тинчитган, кўп вақт, узун муддатдан бери Ис-
кандаршиор подшоҳ сайру шикор томошаси 
учун отга минмаган эди, бу ғариб воқеа содир 
бўлгач, кўнглидаги малолатни кеткизиш, чар-
чоқни чиқариш учун Ҳумо мисол отига минди 
ва шикор иродаси билан қарчиғай, шунқор, 
чарх, лочинни кўп микдорида олиб, қўзғолиш 
яловини Ғуриён тарафга қараб кўтарди. Бир 
неча кун у кўнгилочар ноҳияда сайд қилиб, 
кўп ойлар саҳро ва биёбонларни сайд қони 
билан бўяди. Бу вилоятда ғайб пардасидан 
бир ҳолат рўй берди. У эса кўнгил очилиши-
га, хурсандликка сабаб бўлди. Бу воқеа қуйи-
да ёзилади. 

ҲИРОТ ШАҲРИНИНГ, ТАНГРИ УНИ ОФАТЛАРДАН 
САҚЛАСИН, ТАНГРИ ЁРДАМИ ВА НИҲОЯТСИЗ 
ҚЎЛЛАШИ БИЛАН ФАТҲ ЭТИЛИШИ ВОҚЕАСИ 

БАЁНИДА 

Вақтики қамал кунлари тўққиз ойга яқин 
чўзилди, қалъадаги сипоҳлардан кўплари бу 
бебақо манзилдан кўчиб, ҳалокат уйига етди-
лар, у ўзига ишонган фирқадан саноқлигиги-
налари ҳаёт бандида боқий қолдилар. Қилич 
чопувчилар зарбасидан, қалъа бузувчи тўплар 
шиддатидан қўрғоннинг девори, бахтиёр сул-
тон муқобилидаги буржи тубигача вайрон бў-
либ, душман давлати ер билан яксон бўлди. 
Ҳирот ҳокими Алиқулихон мансабдорлик киб-
ри, аскар ва сипоҳи кўплиги ғурури бехудли-
гидан ўзига келиб, ҳимоясизлигини англагач, 
бу ҳодисадан қутулиш йўлининг бекиклиги, 
халос бўлиш асбобининг йўқлигини сезди, на-
жот кемаси, ҳаёт сафинаси яқин орада фано 
гирдобига ғарқ бўлишига кўзи етди. Шунга 
биноан, ожизлик, музтарлик қўлини хавфсиз-
лик, эминлик этагига маҳкам урди, душман-
лик, саркашлик қилиш йўлидан тортди, кен-
гаш йўлини тутиб, «гуноҳларига иқрор бўлди-
лар»9 6 1, деган оят мазмунича, гуноҳларига иқ-
рор бўлди, номувофиқ амаллари ва кирдикор-
ларига узр айтиб, имом хонадонини восита қи-
либ, Муртазо Алига нисбати бўлган Мир Асад 
жаноблари шафқати этагига осилди. Ўзининг 
Ғулом Ҳусайн номли кишисини юбориб, ул 
зотни муборак сифатли хоқон ҳазратга восита 
қилиб, гуноҳини ва хатоларини сўрашни ил-
тимос қилди. Ҳазрати хон гуноҳи саҳифасини 

афв тиниқ суви билан ювиб, гуноҳидан кўз 
юмишга буюрсалар, қалъа калидини бахтиёр 
ўринбосарларига топшириб, Ҳирот мулкидан 
умид узиб, бутун ҳасрат билан қайси бир 
жойни буюрсалар ўша томонга кетишини 
маълум қилди. Унинг хоҳиши Абдулмўмин сул-
тон томонидан қабул имзоси билан имзолан-
гач, олий давлат арбоблари ва ҳамма амир-
лар, улар жумласидан сайидлик маржаъи, ҳи-
доят мансуби сайид Ҳожихожа Нақшбандий, 
давлат арбобларининг пешвоси, муборак хулқ-
ли ва раъю тадбирли, равшан кўнгилли амир 
Жон Алибий, Шоҳимбий арғун, Абдуссамад-
бий кенагас ва халқ сардори Қулбобо кўкал-
тош ва ўзга амирлар валиликка мансуб Мир 
Асаднинг хонадонига келишиб кенгаш қилди-
лар. Воқеа суратини ёзиб, олий ҳазратга ха-
бар юбормоқчи бўлиб турганларида тўсатдан 
олий мансабли хоқон тарафидан киши келиб 
олий нишонни топширди. Унинг ичида шайх 
Абдулҳақ ҳазратдан ҳам бир хат бор эди. Фар-
моннинг мазмуни шулки, ҳеч бир киши сулҳ-
дан сўз очмасин, қандай бўлса ҳам сулҳ йўли-
га юрмасин. Чунки шайх ҳазрат ўз хатида: 
«Янги ойнинг бешинчисида962 қалъа фатҳи рўй 
беради, қизилбошлар, тамоми катта-кичик қат-
ли омм қилиниб, оёқ ўрнига бош қўяди. Мен 
ўз қонимни Фаридун сифатли хоқон ҳазратга 
назр қилдим», деган. Шунга биноан давлат 
арбоблари Ҳирот волийси Алиқулихоннинг эл-
чи қилиб юборган кишисига олийшаън хон ҳаз-
ратнинг олийнишон фармони мазмунини ва ир-
фон арбобларининг пешвоси шайх Абдулҳақ-
нинг мактубини ўқиб эшиттирдилар ва шу маз-
мунда жавоб мактубини ёзиб, уларни мақсади-
га етказмасдан қуруқ қайтардилар. 

Н а з м: 

Жахон сохасига фатх яловини кўтардик, 
Ҳамма томонга фатх овозасини тарқатдик. 
Тангри фазлидандир бизга ғайбдан 
Гохида нусрат хушхабари, гоҳида фатҳ нидоси 

етади. 

Фазилатли одам болаларининг кимё асарли 
қалбларига, жаҳон доноларининг пок кўнгил-
ларига махфий қолмасинки, йўқликдан вужуд-
га келишлик аввалида, улуғлик, бахтиёрлик 
субҳи асари билинишида, иззат ва жаҳондор-
лик қуёши тулуъи бўлишида илоҳий тавфиқ-



лар, чексиз гўзал ёрдамлар баракоти, Тангри-
нинг ниҳоясиз инояти, ғоятда марҳамат билан 
«жаҳонда уни ихтиёр қилдик»963, деган оят 
рақамини Абдулмўмин султон ҳазратнинг дав-
лати пешонаси, бахти чеҳрасига ёзилган. Сул-
тон жанобнинг иззату иқбол саҳифасининг шав-
кати, донгдорлигининг нуроний туғросини «их-
тиёр қилдик, уларни йўлладик тўғри йўлга»964, 
деган оят билан зийнатлаган. «Тангри хоҳла-
ган кишисига ёрдам беради, у азиз ва раҳм-
дил»965, деган оят нишони билан нишонлади. 
Машийят иншийси бўлган Тангри «хоҳлаган 
кишисига ўз мулкини беради966», деган ваъда-
сига биноан, фармонбардорлиги лозим бўлган 
султонлик унвонини: «Эй Тангри, хоҳлаган 
кишингни азиз қиласен» , деган оят зиинати 
билан зийнатлади. Тацдир осмонининг муҳар-
рири жахон тутиш борлиғини, шаҳар олиш 
фармонини: «Тангри хоҳлаган кишисини ўз 
ёрдами билан қувватлантиради»968, деган оят 
мазмуни билан музайян қилади. Атолар берув-
чи Тангри, ўз иродаси тақозосича, мақсад эши-
гини унинг юзига очди. Яратувчи Тангрининг 
қудрати, Парвардигорнинг бадиий фазли уни-
нг истаган матлуби нима бўлса қучоғига кўйди. 
«Бу — Тангримнинг фазлидандир»969. Бу му-
қаддималар таҳриридан ва бу ҳикоятлар тасви-
ридан мақсад шулки, жаҳонга оро берган ра-
биъ ул-охир ойи970 жаҳон аҳлига юз кўрсатиб, 
юзидан парда кўтаргач, душанба кечаси ойнинг 
учинчисида971 зафарогоҳ Абдулмўмин султон 
сипоҳларнинг катталаридан кўпини чақириб, 
қалъани олишга таважжуҳ қилиш тўғрисида 
кенгаш йўлини тутиб, маслаҳат қонунини их-
тиёр қилди. Ҳаммалари иттифоқ бўлиб, камо-
ли иттифоқликлари юзасидан иззатгоҳида арз 
қилдилар. «Лойиқ ва мувофиқи шулки, жанг-
чи совутпўш, якдил йигитлар ҳам бу кечада 
қалъа томонига юз қўйсинлар, ҳиммат этагини 
белларига қистириб, ирода жиловини қўлдан 
бермасинлар. Чунки бу муддатгача шайх ҳаз-
ратнинг сўзини риоя қилиб, қалъанинг фатҳи 
кечиктириш гирдобига тушиб келган эди. Со-
ҳибқирон султондан: «Ҳар бир кунгира муқо-
билида жангчи йигитлардан бир тўдаси ва ҳар 
бир бурж тўғрисида қилич чопувчи баҳодир-
лардан бир гуруҳи саф тортиб турсин. Ҳам шу 
кечада саҳар нағораси пайтида, бошидан оёғи-
гача совутга ва дубулғага ғарқ бўлган эрлар 
мардлик этагини белига қистириб, жидду жаҳд 
қилсинлар. Қудрат қўлини саъй-ҳаракат енги-

дан чиқариб, қалъа томонга юз қўйсинлар», 
деган итоати лозим бўлган фармон содир бўл-
ди. Шунинг учун зафарнишон сипоҳ бу муҳим 
ишнинг имзоси тадбирида қудрат ўқидек мун-
тазир бўлиб қалъа фатҳига тутиндилар, чунки 
замона ҳодисаларида кўп ишлар ёрдамчисиз 
рўй бермайди. Ҳаммалари қалъани олишга та-
важжуҳ қилдилар, жангу жадал ўти ҳар то-
монда аланга олди. Ут ёғдирувчи тўплар шаро-
расидан жанг гулзорида оташин гуллар очил-
ди. Жаҳонга ғавғо солувчи тўп наҳанги ва кўк 
кўкраги услубидаги тўп аждаҳоси душман ҳа-
локатига, қалъанинг туб томири билан қўпориш-
га оғиз очди. Яшин каби тошнинг кўп ёққанли-
гидан қалъадаги халқ дўзах аҳлидек ўт ичида 
қолиб паришонҳол бўлди. 

Н а з м: 

У жангда душманлик ўти алангаланган пайтда 
Қалъанинг ичи ўт билан тўлган манқалга 

ўхшади. 
Қалъадаги халқнинг ҳаммаси паришон бўлиб, 
Дўзах аҳлидек ўт ичида қолди. 
Қалъадаги халқ тўплардан отилган тошлар 

зарбидан 
Асҳоби филга ўхшаб хору тубан бўлди. 
Шундай зўр қалъа ўт туташиб вайрон бўлди, 
Гўё у жилваланиш тобишидан куйиб тўкилган 

туз тоғидан нишон берарди. 

Қалъа ичидаги халқ зафар асарли сипоҳ-
ларнинг ҳужумидан хабардор бўлгач, ҳамма 
томондан кетма-кет узилмасдан ўз мурчилини 
қўйиб, уларнинг дафъига чопдилар. Икки то-
мондан гулдурос билан отилган тўплар ботир-
лар жамияти хирманига ўт туташтирди. Отил-
ган ўқлар уқоби камон ошёнасидан учиб, ба-
ҳодирлар миясига уя солди. Бошни ёрадиган 
пайконлар душман дубулғасини бошига тик-
ди. Тўпу тўфангларнинг ўти нафт, замбарак 
олови душман жангчилари дилини куйдирди. 

Н а з м: 

Қалъа ичидаги сипох дадиллик билан келди. 
Улар худди жанг қилиш пайида йўлбарс 

қиёфасида келдилар. 
Агар бир тўқайга йўлбарс жойлашган бўлса, 
У тўқайдан фойдаланиш мушкул бўлади. 
Агар боғбон боғ атрофида нифоқ сақлаб турган 

бўлса, 



У боғ гулларидан димоғ муаттар бўлмайди. 
Сен у тўқайда далирлик билан жавлон урма, 
Чунки у наҳангнинг жойи йўлбарснинг 

маконидир, 
Агар тустовуқнинг умри тугаган бўлса, 
У дон умидида тузоққа бориб илинади. 
Агар парвона ўзини шамъга урса, 
Парвона куйиб тугайди, шамъ эса ўрнида 

тураверади. 

Шу пайтда икки томондан баҳодирлар бир-
бирига осилишган, ғазабланган аридек баробар 
аралашган эдилар. Ҳазрат султон Абдулмўмин 
Тангри иноятига ишониб, субҳон футуҳига суя-
ниб, қалъа девори тагига келиб одамларни жанг-
га рағбатлантирди. Шоҳона марҳаматлар, чек-
сиз навозишлар билан умидворлигини орттир-
ди. Нағорачилар зўр салобат билан нағора чал-
дилар, сурнайларнинг садоси, жаложуллар ово-
зи, қўнғироқлар товуши бу танг жаҳонда Ҳул-
кар чўққисига, яшил фалак авжига кўтарилди, 
осмон қулоғини кар қилди. Бу воқеа зуҳуридан 
кейин шукуҳли аскарнинг зўрлик қуввати минг 
даража ортди. Бу томондан аввал қалъа девори 
устига қадам қўйган Оллоҳдод оталиқ керойит 
эди. Иккинчи томондан Худойназар қўнғирот 
ва ўзга сипоҳлар қадам қўйдилар, дин паноҳи 
бўлган шаҳзода давлатининг авжидек қалъа 
девори устига чиқдилар. Зафарнишон аскар-
ларнинг найзалари душманлар жонига қўл чўз-
ди. Ғалабага мансуб муборак ялов қоматига 
«аниқки, улар Тангри ёрдамига эга, аскарлари-
миз эса ғалаба қозонувчилардир»972, деган оят 
шамоли эсиб ҳилпирай бошлади. 

Қизилбошларга ишнинг кетиши жангнинг 
боришидан маълум бўлди. Чунки у бахту иқ-
бол билан безанган, мушкин яловнинг коки-
лини тараган Тангри инояти дояси экан ва у 
давлат найзаси парчамига тароқ урган вали-
лик қўли экан деб билдилар. Чунки йўлбарс 
панжасига панжа уриш, тоққа қарши туриш 
билан баробарлик қилишга уларнинг қуввати 
ва қудрати етмас эди. 

Н а з м: 

Тоққа баробарлик қилиш, ғазабланган 
йўлбарсга панжа уриш 

Беҳуда андиша ва муҳол фикрдир. 

Шунга биноан тезликда «бу жамият ши-
каст топади ва орқасига қайтади»973, деган 

оят мазмунини амалга ошириб, «у гуруҳдан 
Бадр мавзесида974 шикаст еган ожиз аскарлар-
дир»975, деган оятни дастуруламал қилиб, қо-
чишни энг яхши ирода деб таниб, қочиш то-
монига юз қўйдилар. У сармоясини қўлдан 
берган тоифанинг кўпи ҳаёти юлдузи, нажоти 
ахтарини заволга учириб, нуқсонхонасига қайт-
ганини кўрди. У ўз куч ва қувватини йўқот-
ган, жинояти зўр бўлган қавмнинг кўпчилиги 
«у ҳолатда на васият қилишга, ва на оиласига 
қайтишга қодир бўла олмадилар»976, деган оят 
мазмунича, ўрганган маконига қайтишдан ва 
ўз аҳдига етишишдан ноумид бўлиб: «бас, тот-
ди ўз ишининг азобини»977, деган оят мазму-
нича, фано соқийси қўлидан ўз қилмишининг 
азобини тотди. 

Н а з м: 

Қалъа девори устидан мурод қуёши тулуъ 
қилди, 

Халқи устига шундай ажойиб шомнинг тонги 
отдики, 

Ҳиротда паришон бўлиб сочилиб юрган 
халқлар қайта йиғилдилар. 

Миллатдошлар қаттиқ азобдан қутулдилар. 
Зулм зулмати мамлакат фазосидан кўтарилди. 

Подшоҳ яловининг ой нишони у жойга ет-
гач, Алиқулихон, Нурали султон ва у пари-
шон фирқалардан бошқа бир жамоаси қалъа-
нинг бурж-боруси тепасидан ошиб тушиб, тў-
сатдан қочишга юз қўйдилар. Қалъанинг юқо-
рисидаги машҳур Ихтиёриддин қалъасини қо-
чиб боришларига паноҳ жой қилдилар. Қалъа-
ни олиш учун ҳар бир жойдан мурчил тутиб 
турган зафар нишонли аскарлар қалъа дево-
рига нарвон, шоту қўйишиб ва у жойдан юқо-
рига чиқиб, ўзларини қалъа ичига отдилар. 
Қалъа ичидаги қизилбош ва ўзга халқлар би-
рин-кетин чопишиб, қутурган итдек уйма-уй 
қочишди. Жанг майдонининг баҳодирлари 
уларнинг етим-есирлари ва бебошларини тўх-
таб туриб калтак билан, тош билан уриб ўл-
дирдилар. Шу қадар бўлдики, Ҳирот шаҳри-
нинг кўчаларидан сув ўрнига қон сели оқди. 
Қиёмат ғавғоси, маҳшаргоҳ ғулғуласи баҳо-
дирлар кўз олдида ошкора бўлди. Қалъадаги 
халқ қайси томонга қочиш учун жилов бурса-
лар, у томонда нажот ва халос йўли бекитил-
ган эди. Чунки зафар нишонли аскарлар ки-



риш-чиқиш йўлини маҳкам сақлашга собит эди-
лар. Иложсизликдан: «ташқарига чиқишга йўл 
бўлурми?»978, деган оят мазмунича, у бефойда 
ҳаракатдаги хоксорлардан кўпи ўткур қилич 
шуъласи билан оёғидан йиқитилди ва уларни-
нг кўпчилигини ўтсочар найзалар аждаҳосига 
ем қилинди. Нусратнишон аскарларнинг сар-
дорлари қамал пайтида вужуди анжомини фа-
но елига топширган эдилар. Ғазаб қаҳрамони 
ҳазрат Абдулмўмин султон шаҳар халқининг 
ҳаммасини қатл этишга фармон берди. Инти-
қомчи сипоҳлар олий мансаб султоннинг фар-
монига бош қўйиб, жидду жаҳд камарини 
итоаткор қўли билан белга боғладилар ва та-
лон-торожга қўл узатишиб, эҳтимом қанотини 
интиқом қўли билан ёзиб юрдилар. Ажалнинг 
тиниқ суви катта-кичик, ёшу қарининг жон 
матоини тупроқ баҳосида сотди, ғазаб ва сар-
кашликнинг алангаланган ўти жанг шуъласи 
шарораси эру хотинларни кўча-кўйларда 
куйдирди. 

• 

Н а з м: 

Ишқнинг ўти куйдирди ҳар бир ҳўлу қуруқни, 
Саҳрога ўт туташса куйдиргуси шу хилда. 

Сўзнинг қисқаси, Абдулмўмин султоннинг 
эҳтимоми билан қалъанинг муборак фатҳи рўй 
берди. Зафарасарли бахт юлдузи бу фируза 
манзарали қалъа бурчагидан тулуъ қилди. Сул-
тон ҳазрат Тангрига шукрона қилиш вазифаси 
адосидан кейин шу нағма билан тараннум ва 
бу тарона билан такаллум қилди. 

Н а з м: 

Иқболнинг замонага ташлаган шуъласи қандай 
партавдир? 

Султон давлатининг кўкка кўтарилган 
ғулғуласи қандай ғулғуладир? 

Бу эса Тангрининг бир атосидирки, замину 
замон гарданига эмну омон тулуъ қилди, 

Н а з м: 

Бу эсган ҳид мушк ҳидими, ё жаннат насимими? 
Омонлик ҳидини жон бурнига етказди. 

Бу фатҳнинг кушойиши икки жаҳон футу-
ҳотининг дебочаси эканлиги ва иккала шараф-

ли ҳарамнинг олий остонасини мусаххар қи-
лиш муқаддимаси бўлганлиги шаксиздир. Танг-
рининг гўзал тавфиқи ва хилофатпаноҳ ҳаз-
ратнинг берган қуввати баракоти билан мурод 
гўзали ғайб бурчагидан яхши ҳолатда юз кўр-
сатишида шак-шубҳа йўқдир. Тангри марҳа-
матидан ва чексиз қимматли бахшишларидан 
умид шулки, бу давлатнинг гулзори кундан-
кун ўсиб, у подшоҳлик баҳорининг соҳиб қад-
рини «ул одамларки имон келтириш яхшили-
ги билан яхшилик барпо қилиб, ортиқча амали 
солиҳлар ҳам қилдилар», деган оят чашмаси-
дан сероб бўлиб яшнади. Бахту, иқболининг 
қутли юлдузи «уларгадир хоҳлаган нарсалари 
жаннатда, бизнинг олдимиздаги ундан ҳам ор-
тиқдир»979, деган оят мазмунича, жаҳонни ёру-
тувчи бўлди. 

Н а з м: 

Эй султон, бу кўрган даражаларинг ҳали 
оздир. 

Кўп ишларни келажакда кўрасан, такдирда 
ёзилган. 

Бу кўрганларинг саҳар натижасидир, 
Давлатинг тонги отишини кўзлагин. 

Фатҳу зафар гўзали юзидан ниқобини кў-
таргач, комёб Абдулмўмин султон зафар нис-
батли сипоҳлар билан шаҳар боғига, давлат 
марказига, мансаб ва ҳашамат қароргоҳига ва 
илгариги хоқонлар пойтахтига қараб жўнади. 
Давлат арбоблари, мамлакат аъёнлари шафоа-
тига биноан султон ҳазрат: «Аскарлар талон-
'торождан қўл тортиб турсинлар, вилоятни бун-
дан ортиқ вайрон қилиб, макон ва масканлар-
ни хароб этишга қасд оёғини қўймасинлар», 
деб буюрди. Халқ сардори Қулбобо кўкалтош 
жаноблари ва Абдуссамадбий, Наврўзбий пар-
воначи, Муҳаммад Боқибий ва бошқаларга бую-
риб, деди: «Қалъа девори тагига бориб, аввал 
уларга омонлик бериб, сўнгра уларни итоат 
қилишга чақирсинлар. Агар фармондан бош 
тортсалар қорағозий ва жаҳонгир отли тўп-
ларни қалъа бузиш учун дарвоза муқобилига 
қўйсинлар». Фармонга биноан, ботирлар, амир-
лар Ихтиёриддин қалъаси девори остига қа-
раб чопдилар. Халқ сардори ҳурматли Қулбо-
бо кўкалтошга: «Чақир, эй пайғамбар, халқ-
ларни раббим йўлига ҳикмат ва яхши наси-
ҳатлар билан»980, деган оят тақозосича, ҳик-
матли панду насиҳатга, давлат ва иқбол ил-



ҳомчисининг таржимони бўлган фасохатли ти-
лини баёнотга очди. Уларга хитоб мақомида 
туриб қалъани ўзига паноҳ қилган жамоани 
Муҳаммаднинг, унга Тангрининг раҳмати бўл-
син, қувватли динининг тўғри йўлига даъват 
қилди. Унинг нуроний насиҳати ва иршоди 
баракотидан ҳидоят нури тавфиқ даражасида 
улардаги ҳар бир киши қоронғи қалбининг 
уйига нур сочди. Улар умри бўйича пайдо 
бўлган шиъалик йўлини тутиб, энг ёмон бидъат-
ларга берилган эдилар. Пайғамбарнинг: «Танг-
ри билан қасамёд қиламан, пайғамбарлар, ра-
суллардан кейин Абубакрдан афзалроқ бўлган 
ҳеч бир кишининг устида қуёш чиққан ва бот-
ган эмас», деган муборак ҳадиснинг мазмуни 
ҳазрат Сиддиқнинг981 афзаллигига очиқ далил 
эканлигига тасдиқ қилдиларки, улар умри 
бўйича: Пайғамбар, Тангри раҳмати ва саломи 
унга ва олу асҳобига бўлсин, шариатига тобе, 
ҳанафия миллатига итоатли бўлишининг тўғ-
ри йўлидан ташқарига қадам қўйиб, эгри йўл-
га юришган эдилар. Фил шаклли отларидан 
тушиб юзларини итоат бисотига сурдилар. За-
фарогоҳ сипоҳларнинг куч-қуввати ва ботир-
лигидан мот бўлиб, ожизлик, мискинлик сах-
росида кездилар. Абдулмўмин султон фармо-
нини тутиб, суннат ва жамоат аҳли кийимида 
ўзларини кўрсатдилар. Мазкур ойнинг бешин-
чисида982, чаҳоршанба куни Ихтиёриддин 
қалъасини бахтиёр султонга топширдилар, Али-
қулихон мўътабар кишиларидан эллик киши 
билан чиқиб, бандалик ҳалқасини қулоғига та-
қиб, итоат ва бўйсуниш ридосини елкасига таш-
лаб, олий мансабли амирлар, зафар асарли 
сипоҳлар ҳамроҳлигида дин паноҳи султон-
нинг оёғини ўпишга жўнади. Бориб шаҳар бо-
ғига киришгач, амирлардан Ёрийбий келиб, 
Алиқулихоннинг белидаги ханжарини ечиб 
олиб, «Чингиз подшоҳларининг кўринишига 
келган кишининг қурол билан кириши улар-
нинг қоида-қонунида йўқ», деди. Булардан 
бошқа қуроли бор қизилбошларнинг ҳам қу-
ролларини ечиб олдилар. Иттифоқо, азиз ва 
олий шаҳзоданинг фалак асарли аскарлари-
дан бир тўда ботир ёш йигитлар «душмандан 
қуролини олиш, уларнинг ўлдиришга ишорат», 
деб гумон қилиб, тўхтамасдан қўлларини қи-
личу болтага, найзаю ханжарга урдилар. Бир 
соат ичида уларни ҳаммаси номини ҳаёт саҳи-
фасидан ўлим қаламтароши билан ўчирдилар. 
Қалъада қолган қизилбошлар, бебок авбош-

лар бу воқеа пайдо бўлганидан кейин сароси-
ма бўлиб, шошилганидан беихтиёр қалъа де-
вори тепасидан ўзларини ерга отдилар. Қалъа 
сиртида турган кишилар пойлаб туришиб, ҳар 
бир тушганини нопок вужудидан тушган жойи-
ни тозалаб турдилар. 

Сўзнинг қисқаси, ўша куни қатли омм рўй 
берди. Шайх ҳазратнинг айтгани ҳақиқати би-
лан зоҳир бўлди. Ойнинг олтинчиси983, панж-
шанба куни Сулаймон мансабли хоқон қалъа 
фатҳидан хабардор бўлгач, комёб ва комрон 
бўлиб, Ғуриён томонидан Ҳиротга жўнади. 
«Шаҳардаги султон жасаддаги жон каби», 
деган ҳикмат мазмунича, у вилоятнинг тахтго-
ҳи бўлиб келган боқка бориб қарор топди. Дин 
паноҳи бўлган шаҳзодани чақиртириб, қалъа 
фатҳи хусусида эҳтимом этганлиги ва жангу 
жадал сўнгида қалъани фатҳ этганлиги билан 
табриклади. Орзу-умидлар гули Тангри иноя-
ти билан очилди. Ойнинг еттинчиси984, жума 
куни дин паноҳи подшоҳ Хатлон, Қундуз, Бағ-
лонни, Бадахшон вилоятини ва Балх дорил-
мулкини ҳамма табаа ва туманлари билан, то 
Мурғоб дарёси қирғоғигача, зафар нисбатли 
султонзодага, яъни Абдулмўмин султонга инъом 
қилди. Шоҳона иноятлар, хусравона атолар 
билан шаҳзода созини навозишга келтириб, ви-
лоятлар хаёлоти жиловини унинг кифоятли 
кафтига, донишмандлик қабзасига кўйди. 

Шу куни бу мусаввада эгаси юз, ё мундин 
ортик ёки кам байтни ўз ичига олган қалъа 
фатҳи ва вилоят фатҳи табригини ва муборак-
боди хусусида ёзилган қасидани вилоят фатҳи 
таърихини ўз ичига олган қитъани подшоҳ му-
лозимларига тутди. Одатда тўғри ва лойиқ сўз-
лар шоҳга тез етади. Искандарнишон хоқон-
нинг олий қулоғига етиб, фахрли саруполар 
ва ҳар жинс нарсалардан жуда кўп инъом қи-
лиш билан бу фақир ўз баробарларидан ва 
замондошларидан мумтоз бўлди. Фахрланиш-
да боши фалак авжидан, ою кун чўққисидан 
ошди. Шу куни жаҳонни ёритувчи хоқон кен-
гаш ва маслаҳат одоби, машварат риоясини 
бажо келтиргандан кейин, ўзининг ишончли 
кишиларидан бири, халқ сардори ҳурматли 
амирни, яъни Қулбобо кўкалтошни Ҳиротга 
нойиб қилиб қўйиб, ирода юзини Муса ар-
Ризонинг985 муқаддас машҳади, унда ором ол-
ган зотга Тангрининг саломи ва таҳияси бўл-
син, жойлашган вилоятга, яъни Маҳшадга 
қўйди. Жамшид нисбатли султоннинг, яъни 



Абдулмўмин султоннинг давлат арбоблари ва 
мамлакат аъёнларидан вазири аъзам Жонали 
найман каби зотлар ва улардан бошка жамоа-
ларнинг иттифоқи билан йўл бошловчи олиб, 
сиёсат яловини кўтардилар. Юқорида зикр 
этилган қасида будир. 

Н а з м: 

Эй хоқон, таҳсинки сенинг қалбинг қуёшдан 
хам равшанроқдир. 

Сенинг равшан фикрингдан ой ўзига нур касб 
этади. 

Тамоми мамлакат сенинг адлингдан зебу зийнат 
топти, 

Шариат боғи сенинг ҳукмингдан яшнади, 
зийнатланди. 

Ақл сенинг тавсифингни қандай қилиб 
тасаввур қилади, 

Чунки сенинг зотинг васфини тўплашдан ва 
чеклашдан ортуқдир, 

Мулку миллатнинг мадори, шариат сийратли, 
Замон хоқони баланд мартабали Абдуллахон, 
Удир муборак давлатли, бахту саодатли, 
Зафар унинг мулозими, нусрат йўлдоши. 
Фатх асарли, Халил хислатли, 
Юсуф юзли, калим каломли, 
Мусо сўзли, Хизр шиорли, 
Муҳаммад қувватли, Искандар даргоҳли, 
Юлдуз қўшинли, осмон жанобли, 
Арш мақомли, Зухал маҳалли, 
Сурайё тахтли, ой тожли, 
Фалак мартабали, олий шукуҳли. 
Юлдуз қадрли, қазо унинг ғуломи, қадар 

бандаси, 
Замон чокари, мақтовга лойиқ, бахтли, 

муборак. 
Шону шавкатли хоқон, саодат сенга ёр, 
Фалак сенга мутеъ, жаҳон тобе, фаришта 

мададкордир. 
Улуғлигинг овозаси Фағфурдан тахтни олди, 
Мансабинг шавкати Қайсардан тожни олди. 
Доро маснади, Искандар тахти устига ўлтириш 

сенга лойикдир. 
Фалак эса Каҳкашон йўлидан белига камар 

боғлаб, 
Сенинг хизматингга маҳкам белин боғлади. 

Осмоннинг айланувчи ўқи, 
Қўлига асо тутиб иззатинг эшигида кеча-кундуз 

хизматда туради. 
Сенинг ёрлиғинг саҳифасидаги ҳукминг хати, 
Худди зафар юзида кўринган хатдан нишон 

беради. 

Замон ходисалари зулматида қиличинг 
шуъласи, 

Тонг отиш равшанлиги ва қуёш нури кабидир. 
Яъни ҳаёт сенинг хуш хулқинг зимнидадир, 
Бадбахтлик эса раъйинг хилофида дарж 

этилгандир. 
Сенинг равшан қалбинг осмон асроридан 

нишон беради, 
Каломинг тили ғайб илмидан хабар беради. 
Саховатинг қўли бир инжу сочиб турган дарё 

кабидир, 
Ҳар бир нарсага ҳукм этсанг, қазо, қадар 

ҳукми каби нуфузлидир. 
Қадринг эса адолат бўстонига равнақ кўрсатди, 
Мансабинг эса шариат гулзорининг зийнатини 

орттирди. 
Подшоҳлигинг шавкатидан базминг шукуҳига 

юлдузлар 
Исириқ донаси, фалак манқал бўлди. 
Сен жаҳон подшоҳисен, шараф юзасидан, 
Сен босган тупроқни кўзларига тўтиё 

қиладилар. 
Сенинг хизматингга юзлаб Батлимус986 

каби донишмандлар тайёр туради. 
Даргоҳингда юзланган Абу Маъшар кабилар 

ҳозир бўлади. 
Қалбинг ойна каби соф, очиқ юзлидир, 
Мамлакат сирлари хоҳ яхшилик, хоҳ ёмонлик 

унда ўз аксини кўрсатади. 
Агар тезюрар отинг устидан жой олсанг, 
Осмон буржида қуёш кўрингандек кўринасан. 
Сарв каби қаддингнинг елдек учар от устида 

яшнаб кўрингани, 
Худди гул шоҳи сарсар шамолидан 

ҳилпиллаганга ўхшайди. 
У шундай отдирки, осмон унга ою қуёш 

шаклида, 
Олтиндан, кумушдан ўзига наъл бойлагандир. 
Агар жилвага келиб ўрнидан қўзғолса, 
Унинг юришидан гардига назар чопқири 

етолмади. 
Юрган пайтида ундан чиққан терларни 

кўрганда, 
Юлдузли осмон офарин демакдан бошқани 

айтолмайди. 
У янги ой наълли, Сомончи йўли жиловли, 

фалак сайрли, 
Замона суръатли, дарё юришли, тоғ шаклли 

отдир. 
Тер кўз ёшидек қатра-қатра томади, 
«Ох», деб нафас чиқаргандек юради. 
Яшиндек чақнайди, елдек ўтади. 
Субҳ пайтида Ғарбдан қўзғолса, шом пайтида 

Шарқдан бош кўтаради. 



Ҳижрии иилнинг туққиз юз тўқсон бешинчи 
йилда, 

Ҳирот қалъасининг фатхи учун аскар тортдинг. 
У қалъанинг олий девори айланасида, 
Гўёки Пайғамбар Хайбар қалъаси айланасида 

саф тортгандек саф тортардинг. 
Сипохларинг, аскарларинг у мустахкам 

қалъа айланасида, 
Ой айланасини ўраб олган ҳоладек ўраб олди, 
Қалъа ичида эса хийлагар, ит сийратли саркаш 

шиъалар, 
Ва бирмунча кофиркирдорлар жойлашган 

эдилар. 
У шундай шукуҳли қалъа эдики, 
Гўё у қоплонлар қароргоҳи бўлган тоғ эди. 
Унинг деворлари авжида машъаллар, 

фонуслар, 
Худди кечалари осмон устида юлдузлар шуъла 

сочиб тургандек шуъла сочиб турарди. 
Осмон томонига ғубору гард кўтарилгач, 
Девори остидан Хокистар буржидек 

кўринарди. 
Бу қалъанинг фатҳи кечикиб кетди, деб азият 

чекма, 
Тангри юзингга ғайбдан эшик очади. 
Бу кунда осмон сенинг номингга беш вақт 

созин чалмоқда, 
Душманларинг эса шашдар соққасидек, 
Қайси томонга қочишини билмай ҳайратда 

қолган. 
Ажойибки, шукуҳинг осмонга шу қадар 

кўтарилганки, 
Унинг ҳайбатидан осмондаги йўлбарс987 ҳам 

тўхтаб туради. 
Агар жанг учун устингга совут кийсанг, 
Қоплон сенга қандай қилиб рўбарў бўлаолади? 
Сенинг тез етувчи ва жон олувчи ўқинг, 
Жон овлайдиган қорақушдир, умр Ҳумосига 

лочиндир. 
Ўқинг пайкони олмосдан бўлгач, 
Йигит киндиги хавфдан ўзига ўралса таажуб 

эмас. 
Кифтингдаги қалқонинг лола ранглидир, 
Гўё у гул шоҳи бошида очилган нилуфар 

кабидир. 
Қуёшдан бош кўтарган нур шуъласидек, 
Олтин дубулға бошингда сенга шаҳпардир. 
Олтин камар боғлаб белингга оро берсанг, 
Белинг билан камаринг мим ҳарфидек тугун 

бўлиб кўринади. 
Отинг туёғи душман қонидан рангин бўлгач, 
Олов рангли гулдек оташин бўлиб кўринади. 
Жанг куни жанг майдонида жавшан кийган 

жангчилар, 

Темир девор каби саф тортишиб турдилар. 
Карнай, сурнай овози бу тангу тор жахонда 

баланд кўтарилди, 
Гўё маҳшар кунида сур тортилгандек бўлди. 
Нағора хурушга келиб, нағора наъра 

тортганда, 
Жанг майдони, тоғу тошлар, зилзилага келди. 
Ансорлар988, саҳобалар Пайғамбарни ўраб олиб 

турганларидек, 
Сипоҳлар сенинг атрофингда доира шаклида саф 

тортиб турдилар. 
Уларнинг хаммаси қилич жавҳари, темирга 

ғарқ бўлгандек, 
Пўлоду жавшан остида пинҳон бўлган жавҳар 

эдилар. 
Жанг пайтида улар девоналарча темир 

жонлилардирлар989. 
Интиқом олиш пайтида хаммаси пўлодпўш, 

жавшандор эдилар. 
Улар ҳунар кўрсатувчи, қалъа бузувчи эдилар. 
Далир, саркаш, ўткир саф йиртувчи 

баҳодирлардир, 
Қорақуш990 бошидан ўрин олган қалқон 

қўлларидадир. 
Жанг қўзғолонини кўтарган жангчилардек етиб 

келиб, 
Душманга найза уриб, сарзаниш қилдилар. 
Дастасидан то учигача ханжар урувчилар, 
Душман бошига қилич, болта етишгач, 
Дубулға, қалқонлар ҳаммаси тупроққа 

қорилди. 
Ҳаммага маълумдирки, жанг вақтида душман, 
Шиша соатдек остин-устин бўлиб кўринади. 
Найзаси ниҳолида боғланган қонлар 
Жанг майдони боғида арғувон шохидек бош 

кўтарди. 
Табиат эгалари, ҳунар аҳллари юзига 

ўтирганидек, 
Туғлар, яловлар ой нишонлари юзига чанг 

ўтирди. 
Жанг майдонида йиқилиб ётганлар мотамида, 
Карнай йиғловчи бўлди, нағора фиғон кўтарди. 
Туғ анбарафшон сочини ёйди, 
Совут кўзларидан қонли ёшини юзига тўкди. 
Эй фалакжаноб хоқон, сенинг тавсифингга тил 

очаман, 
Чунки сенинг қадринг даражаси фалакдан 

ортиқдир. 
Мен сенинг мадҳинг шавқи билан тавсифингда 

машғулмен, 
Худди мен ўт устидаги уддек, сувга тушган 

шакардекман. 
Агар қалбим заиф, танам ориқ бўлса ҳам, шунга 

қарамай, 



Неча йиллардан буён сенинг мадҳинг ва 
тавсифингни ёзаман. 

Сенинг мадҳингни бу китоб саҳифасига ёздим, 
Агар Аторуд буни кўриб мени мадҳ этса 

лойиқдир. 
Сенинг базмингни, жангларингни бир китоб 

қилиб ёздим, 
Чунки бу билан шараф ва иззат топиш умиди 

менда бордир. 
Бу китобга мен ҳар хил дилкаш сўзларни дарж 

қилдим, 
Ҳамма дилбар нукталарни мен унга йиғдим. 
Агар сенинг марҳаматинг менга етиб турса, 
Ҳар икки йилда қутидаги дурдек бир китобни 

тайёрлагум мен. 
Фикр дарёсидаги тоза дурларни ипга тизаман, 
Ҳар вақтда сенинг мадхинг ва тавсифингни 

сўзлаганимда, 
Умрим абадий боқий бўлса, хоқон мадҳини 

қилаверсам, 
Шу тартибда маҳшаргача танда жоним тирик 

турса деган хаёлга бораман. 
Восита қиламан улуғ Тангримники, 
Ҳеч бир кишининг ундан бошқа худоси 

йўкдир. 
Пайғамбар руҳи ҳурматиданки, удир 

инсонларнинг афзали, 
Яна саҳобалар афзали бўлган Абубакр Сиддиқ 

сидқининг соди ҳурматидан, 
Умар исмининг мими атосининг айни умароси 

ҳурматидан, 
Икки нур эгаси бўлган имом, яъни Усмон 

сарватининг ҳурматидан, 
Ҳайдарнинг991 валояти ёси ҳикмати, хоси 

ҳурматидан, 
Таййиб Тоҳир авлоди ва асҳоби ва улуғ 

тобеийнлар ҳурматидан, 
Пок қалбли авлиёлар маърифати нури 

ҳурматидан, 
Мен фалак гардиши дастидан нолдек9 9 2 

заифмен, 
Менинг заифлигимга сабаб дунпарвар 

замондир. 
Менинг танг дилим ғунчадек ўзига-ўзи ўралиб, 
Лоладек дилида доғ билан ожиз ва музтар 

бўлиб қолгандир. 
Сенинг комил марҳаматингдан бу банда 

умидвор бўлиб, 
Лутфингдан умид тутиб эшигингга келди. 
Бахт-саодатдир, агар мени асрдошларимдан 

мумтоз қилсанг, 
Ҳосидлар ҳасадидан ва рашкидан кўру кар 

бўлсалар, 
Қандай давлатдирки мени, сенинг давлатингда 

сарфароз бўлсам, 

Замона мени асрдошларим устидан сарвар 
қилса. 

Камоли лутфинг ва караминг билан 
марҳаматинг Ҳумоси 

менинг бошимга қанот ёзишининг пайти келди, 
Чунки нуроний шуъла тамом қуёшдан етади. 
Доимо хушбўйлик анбар табиатидандир. 
Лутф булути инжу, дурдан бошқани тўкмайди. 
Саховат дарахти карамдан ўзга мева бермайди, 
Эй Наҳлий, бундан кўп беҳудагўйлик қилма. 
Замон шаҳаншоҳи ҳақига дуодан бошқа сўз 

очма, 
Тупроқ қорамтир, сув тиниқ бўлиб, шамол тез 

ўтиб турган, оташ куйдириб турган муддатда. 
Фалак сенга банда, янги ой қул бўлсин. 
Жаҳон мутеъ, замон ёрдамчи, осмон 

фармонбардор бўлсин, 
Иккинчи қасида: Жамшид қадрли шаҳаншоҳ 

Абдуллахондир, 
У Искандар нажодли, Фаридун шавкатли, 
Жанг пайтида у саф йиртувчидир, 
Шоҳлардан унингдек саф йиртувчини 

кўрмадим. 
У дилбанд фарзанди шаҳзода ҳамроҳлигида 

Ҳирот фатҳи учун биёбон қумидан кўп аскар 
тортди, 

Бу шаҳзодадек ноёб гавҳар жаҳон подшохлари 
хазинасида йўкдир. 

Хайбарда Пайғамбар атрофида саф тортиб 
турганларидек саф тортиб турдилар, 

Жамшид нишонли, муборак талъатли, 
Фаридун шавкатли хоқон 
Ҳар бир вилоятдан бир қалъа пайида аскарни 

қўзғотди, 
Ҳар бир шаҳардан аскар олиб жўнатди, 
Осмоннишон Ҳирот қалъасига гўзаллар 

кўзидек кофирлар жойлашган эдилар. 
У шундай зўр қалъа эдики, осмон унинг 
этагида бир ҳовуч тупроқ, ё кўлдек кўринарди. 
Унинг теппасида тун бўйи машъал ёниб. 

турарди. 
У машъаллар худди осмондаги юлдуздек 

кўринарди. 
У қалъа ердан осмонгача бош тортган бўлса 

ҳам, 
Ҳирот қалъасини ўн ой деганда мусаххир 

қилди. 
Ақл шошганидан унинг фатҳи таърихида 

«Муборак бод шаҳри Ҳирий» деди. 
Ярқираган машъаллар у қалъа устидан 

осмондаги юлдуздек шуъла сочарди, 
Хон иқболи билан басталик кўтарилиб, ғайбдан 

хон юзига эшик очилгач, 
Ақл ночор қалъа фатҳи таърихида «Муборак 

бод шаҳри Ҳирий»993 деди. 



Хоқон халқ олимлари, ҳурмати вожиб бўл-
ган фозилларга арз етказди. Бу аризанинг са-
баби шу эдики, ўша вақтда фалак ҳашаматли 
хоқон, муборак оқибатли шаҳзода Ҳирот ви-
лоятини фатҳ этиш ва бошқа қалъаларни ўз 
тасарруфига олиш учун эҳтимом кўрсатишга 
қадам қўйгач, у залолат аҳлларининг аҳволи-
дан ва мазҳабида ҳаддан ошган ишларидан 
хабардор бўлди. Сўнгра Мовароуннаҳрга, ху-
сусан олий давлат маркази Бухоронинг имом 
ва уламоларига фармон юбориб, улардан «Ҳи-
рот дорилҳарб9 9 4 эрурми ё эмасми?», деб фат-
во сўради. Қозиюл-қуззот қози Нуриддин жа-
ноблари имомлар ва уламоларни, дарс ва фат-
во мутасаддийларини ўз уйига йиғиб, хоқон 
ҳазратнинг сўраган фатво суратини уларнинг 
назаридан ўтказди. Бу мавзудан хабардор бўл-
ганларидан кейин фатво ёзиб хоқон ҳазратга 
юбордилар. Олий ҳазрат хоқон бу варақлар 
қораловчисига, яъни бу китобнинг ёзувчисига 
у фатво суратини бу воқеалар этагига ёзишни 
буюрди. Бухоро имомлари ёзган фатвонинг 
айни ўзини бу ерга ёзилди. У фатво сурати 
будир: «Тангри таолонинг олий зикрини айт-
ган ҳолатимизда ислом имомларининг, Тангри 
уларнинг ҳаммасидан рози бўлсин, бу масала-
да фатволари нимадур? Бадкирдор кофирлар-
дан, қизилбош деб машҳур бўлган тоифалар-
дан бир жамоаси етмиш йил, балки ундан ҳам 
ортиқ муддатдан бери ислом шаҳарларидан 
бўлган бир шаҳарни истило қилган бўлса, аҳ-
ли суннат ва жамоат мазҳабини тамоман эъти-
бор назаридан чиқариб, шиъаларнинг ёмон йўл-
ларини ошкора қилиб, қози, мухтасиб ва ҳо-
кимлари ҳам шиъалардан бўлган бўлса, 
шайхайн, яъни Абубакр ва Умар ва Ойшайи 
сиддиқа ҳазратларини, Тангри улардан рози 
бўлсин, ҳақорат қилиб, улар лаънат ўқиса, у 
шаҳарнинг халқи, агар кофирлар вақтида ту-
ғилган бўлиб, юқорида айтилган ишларда улар-
га мувофиқ йўл тутган бўлсалар, мутиъ нико-
ҳики, уламо иттифоқи билан ҳаром ва ботил-
дир, уни ҳалол деб эътиқод қилсалар мўмин-
лардан ҳеч бири ва исломият давридаги зим-
мийлар улардан ўз жонига омонда бўлмаса, 
балки уларнинг ўзи ҳам буларнинг ичида бўл-
маган такдирда олий ҳазрат, жаҳон халифаси, 
замон соҳибқирони, ислом подшоҳи, Тангри-
нинг халқ устидаги сояси, дин паноҳи, Тангри 
йўлида жиҳод қилувчи мужоҳид, Тангри мул-
кини ва салтанатини абадий қилсин, улуғ ҳо-

конга шариатда у кофир, фожир жамоалар ва 
уларга юқорида мазкур бўлган ишларда муво-
фиқ кишилар билан жанг қилиш фарз бўла-
дими, ё йўқми? Агар бу шаҳар дорилҳарбга 
муттасил бўлса, Имоми Аъзам995, Абу Юсуф 
ва Имом Муҳаммад996, Тангри уларни раҳмат 
қилсин, ҳазратлари иттифоқи билан дорилҳа-
рб бўладими? Агар хоқон олдиларида шу ша-
ҳарда бир киши мусулмон бўлиб, юқорида маз-
кур бўлган ишларда уларга мувофақатчилик 
қилмаса, унинг қони, моли шаръан сақланиб, 
унга тегиш ғайри жоиз бўладими? Агар ислом 
аскарлари у жамоаларни ўлдирса ғозий бў-
либ, ўлган кофирлар мурдор ҳолида дўзахга 
тушишга ҳақли ва унда абадий қоладими? Агар 
ислом аскарларидан ўлдирсалар улар шаҳид 
бўлиб, жаннатга тушишга ҳақли бўлиб, унда 
абадий бўладими, шароитлари билан, ё бўл-
майдими? Шуларни баён қилинглар. Агар баён 
қилсанглар ажру савоб топасизлар, савоб бў-
лади. Фатвога ёзилган масалалар ечими қуйи-
дагича: Имоми Аъзам, Тангри уни раҳмат қил-
син, айтганлар: «Дорулислом997 дорилҳарб бўл-
майди. Илло, мушриклик аҳкомларини у жойда 
ижро қилинса, ёки дорилҳарбга муттасил бў-
либ, иккаласининг ўртасида мусулмонларнинг 
бошқа шарҳи бўлмаса ва унда истиқомат қи-
либ турган биронта ҳам мусулмон бўлмаса, 
ёки имони аввал билан омон берилган зиммий 
бўлмаса, бу ҳолатда дорилҳарб бўлади. Агар 
шу уч шарт мавжуд бўлмаса, шаксиз дорил-
ҳарб бўлмайди. Дорулислом шунда дорилҳарб 
бўладики, агар дорилҳарбга муттасил бўлиб, 
иккаласининг ўртасида ислом шаҳарларидан 
бири бўлмаса ва у шаҳарда биронта туриб қол-
ган мусулмон ёки омони аввал билан омон 
берилган зиммий бўлмаса ва унда кофирлик 
аҳкомлари ошкора юриб турган бўлса, Абу 
Юсуф ва Имом Муҳаммаднинг, Тангри икка-
лаларини раҳмат қилсин, наздида куфр аҳко-
ми жорий бўлиб турганлиги сабабидан дорулис-
лом дорилҳарб бўлганидек, ислом аҳкоми жо-
рий бўлиб турганда дорилҳарб дорулислом бў-
лади. Кимда-ким дорилҳарбда исломни қабул 
қилиб мусулмон бўлса, у ўз жонини, ёш бола-
ларини, ўзи билан бирга бўлган молини ва 
ўзгаларга омонат қўйган молини, хоҳ у молни 
мусулмон қўлида қўйган бўлсин, хоҳ зиммий 
қўлига қўйган бўлсин, сақланади. Бу масала-
лар «Шарҳи виқоя» ва «Ҳидоя»998дан олин-
гандир». 



Бу ёзилган фатвога қараганда, Хуросон ви-
лояти Имоми Аъзам ва Имомайн наздида 
дорилҳарбдир, бунда ҳеч хилоф йўқдир. Бу 
саҳифалардаги кўчирилган фатво айнан пар-
ҳезкорлар зубдаси, муфтийлар пешвоси бўл-
ган жанобнинг хатларидандир. Мавлоно Му-
ҳаммад Амин нақл этган бу ривоятга имзо чек-
кан уламоларнинг номлари қуйидагича: 1. Хо-
жа Хурд Азизон. 2. Мулла Мир Косагароний 
ҳазрат. 3. Охунд мулла Поянда Миёнколий. 
4. Мулла Мир Носир ҳазрат. 5. Амир Сад-
риддин Муҳаммад ал-Ҳусайний. 6. Хожа Му-
ҳаммад Тоҳир ҳазрат. 7. Мулла Муҳаммад 
Амин муфтий. 8. Мулла Нуриддин муфтий. 

БУ МУБОРАК АНЖОМЛИ КИТОБНИНГ ХАТМИ ВА 
ХАЛҚ ЭГАСИ ХОҚОННИНГ ФАХРЛИ ТАРИХИ 

ИТМОМИ БАЁНИДА 

Замон сухандонларининг қуёшдек нуроний 
кўнгиллари, кимё таъсирли нуктапарвар хо-
тирларига маълумдирки, уларнинг сўзлари фа-
соҳат китобининг саводи, нафосатли баёнлари 
балоғат илми саҳифаси аҳлининг зебу зийна-
тидир. Очиқ ва равшан бўлсунки, бу бир кўн-
гилочар дебочадирки, боблари ва фасллари-
нинг мундарижаси қимматли асарларининг пор-
лик инжулари билан музайяндир. Ва бу жон-
га оромбахш этувчи нусхадирки, унинг асли 
ва бориб туриладиган жойи муборак оқибатли 
ҳазратнинг донгдор ва олий хабарлари билан 
тартиб берилган ва тузилгандир. Ва бу бир 
сабзазордирки, сўз райҳонлари, маоний чечак-
лари билан яшнаган, назокат ва латофатни 
ўзида тутгандир ва бу бир боғдирки, ҳар хил 
тоза гуллар, ҳисобсиз ранг-баранг мевалар ва 
яшнаган сабзаларни ўз ичига олгандир. Фахр-
ли сўзлар инжуларини тизувчилар пок қалбли 
хоқоннинг гўзал асарларини замона саҳифаси-
га ёзади, олтину кумуш билан зафарли давлат 
биносини ораста қилади. Ою йиллар варақла-
рини улуғ ва олий даражаларга етиш дуоси-
нинг олтин ҳали билан безаб зийнатлайди. Хо-
қон ҳазратнинг турли мадҳиялари ва ҳар фан-
даги васфиялари билан бу тарих ораста қи-
линди, ажойиб ва ғаройиб ташбиҳот ва нодир 
ва гўзал истиоралар билан безалди. Ҳеч бир 
равшан табиатдан бунингдек қуёш талъатли 
гўзал жилва кўрсатмаган, ҳеч бир покиза фаҳм 
фикр гўшангасидан бунингдек ой юзли, Зуҳра 
пешонали маҳбуб юз кўрсатмаган. Шунинг 

учун камол арбоблари хомасининг забони, фаз-
лу фазойил эгалари қаламининг тили бу мисл-
сиз зафарнома таҳсинида ҳоллари етгунича бу 
сўз билан тараннум қилмоқдалар. 

Б а й т: 

Бу бир китобдирки, агар буни ўзга китоблар 
кўрса, 

Сен бу гўзалликни Уммулкитобдан олдингму? 
дегайлар. 

Гўё у тун бўйи булут қатраларини эмиб 
чиқиб, яшнаб турган гўзал боққа ўхшайди. 

Б а й т: 

Бу фасоҳат билан тўлган ишқ нуктаси, 
Малоҳатли бўлиб кўринган дўстнинг 

чеҳрасидир. 
Унинг хурсандлик шодлиги жонга бадал, 
Нашоти, роҳати дилга бадалдир. 

Доимо саркашлик оти жиловини инсоф то-
монидан ва адолат йўлидан буриб келмакда 
бўлган ва бузуқчилик билан тўлган душман-
нинг ёмонлиги, ҳасадчилар таънига биноан ўз-
ни билмасликка олиш оти қадамини ғофил-
лик, мусолаҳакорлик ва жоҳиллик майдонига 
бостиради, нутқ тўтиси ҳол ойнасида малол 
рангини, табиат булбули қалби гулзорида ло-
ла мисол увол доғини кўради. 

Н а з м: 

Бу кунда замона мизожи айниди, 
Фазлу камол бозори касод бўлди. 
Фалакдан минг йиллаб етган кулфатни дилда 

тутаман, 
Унинг устига ҳасадчининг таънаси менга 

ортиқчадир. 

Бу журъат бу беқадрнинг қудратидан кел-
маган ва хаёли лавҳасида китоб муҳаррири-
нинг шикастабаён қаламидан бунингдек кўн-
гилга мақбул нусха таҳрир шаклини ва тасвир 
нишонасини тобиши юз кўрсатмаган эди. Ле-
кин холис хоқон ҳазрат давлати номига, улуғ 
Тангри иноятига биноан бунингдек зўр совға 
ва улуғ ато мени фахрлантириб сарфароз қил-
ди. Тангрига ҳамд ўлсинки, бу кунда ушбу 
муборак интизомли китобдан биринчи мақола 



тамом бўлди, хатм бўлиш зийнатини ўзига қа-
бул қилди. Иқбол гулшанининг булбули ғун-
чадек оғзини кулгуга очди, орзу-умидлари ча-
манининг тўтиси гули савсар каби тилини ваъда 
билан безади. Яқинда бу кўнгилни ўзига тор-
тадиган мажмуа, гўзал, зебу зийнатли санъат 
жаҳон аҳлининг маҳбуби ва матлуби бўлади. 
Муборак мақоматнинг кундан-кун ортиб тур-
ган донги ва воқеалар овозаси тамом ер юзига 
машҳур бўлади. Агар хоқон давлатининг иқ-
боли даврида, соҳибқирон ҳазрат саодати за-
монида бу авроқни жамловчининг ҳаёт ўти ўч-
маса, вужуди кемаси ҳодисаларнинг кучли ели-
га тўқнашиб чайқалмаса, давлат тарихи шу 
тартиб ва шу йўлда баён оламида зоҳир бўла-
ди. Иккинчи мақолага шуруъ қилганда ибрат 
низоми, истиора интизоми аввалгига нисбатан 
тартиб силкидан тушмайди. Сўз ниҳоли мао-
ний чечаклари билан гуллаб-яшнайди. Нутқ 
дарахти гўзал сўзлар меваси билан мевадор 
бўлади. 

Н а з м: 

Сенинг кўнгилочар мадҳинг чаманида туриб, 
Мадҳинг, тавсифинг, шукринг ва 

дуойингдаман. 
Хотирам эса у чаманнинг мевадор дарахти, 
Унинг шохи баргу мева билан тўладир. 

Тангрининг чексиз карамидан умид шулки, 
бу бир жонпарвар таълиф кўнгилёзар тасниф-
дирки, фазлу ҳунар эгаси бўлмиш хоқон но-
мидан шараф қозонади. Агар хоқоннинг нуро-
ний назаридан, кимёасар мутолаасидан ўтса, 
лутфу қабул обрўсини ва хоқон илтифотини 
топади. Иззат шуъласи шараф равшанлиги пар-
тави унга тобиш қилади. Тангри таоло жаҳон-
кори асосини қуриб, олий авжга етказганидан 
ва бу борлиқ фасод жаҳони қаддини баланд 
кўтарганидан буён азалий ҳикмати тақозоси 
ва зоил бўлмайдиган иродаси иқтизоси шу бўл-
дики, жаҳон мамлакатлари ҳеч бир вақт эга-
сиз бўлмайди. Жаҳон ҳеч бир пайтда бир жа-
ҳонгирнинг ҳокимиятисиз кун кечиролмайди. 
Ҳар бир даврда Тангри инояти бир қавмнинг 
ҳолига яқин ва умидларига йўлдош бўлиб, 
уларга фармонраво халқпарвар додхоҳ бир под-
шоҳни ато қилади. Унинг замонида эса жаҳон 
ободонликка юз қўяди. Шаҳарлар, вилоятлар 
маъмур бўлиб, у жойларга халқлар жойлаша-

ди. Худога шукр, бу кунда умуман рубъи мас-
кун халқлари, хусусан Мовароуннаҳр халқи 
кўп-кўп шукр айтишлари лозим. 

Б а й т: 

Шукр этиш лозим жахон халқига, 
Бўлди хоқонким жаҳон аҳлига шох. 

Чунки бемонанд маликулмулк Тангри кун-
фаякун маснуъасининг сониъи рубъи маскун 
калидини, «улуғдир ул зотки, мулк унинг қуд-
рат қўлидадир»999, деган оят мазмунича, ҳаз-
рат Одам ўғил-қизларининг фармончиси ва жа-
ҳон худосининг қудрат қабзасидадир. Тангри-
нинг субҳоний раҳмати нишонидандирки, халқ 
подшоҳи мусулмонлик маросимини тирилти-
рувчиси, адолат, инсоф қуёшининг матлаъи, 
халқлар ва шаҳар аҳилларининг ҳомийси, зул-
му ситамни кеткизувчиси, ислом кўмакчиси, 
мусулмонлар додхоҳи, дин, дунё, ҳақлик та-
рафдори Абулғозий Абдуллахондир. 

Б а й т: 

У адолат авжининг қуёши, Жамшиднишон под-
шоҳдирки, 

Унинг мажлиси шамъи дудидан қуёш 
мунаввардир. 

У шундай жаҳонгир подшоҳки, унинг шарафли 
вужуди 

гавҳари билан ер қуёшга фахр қилади. 
Агар унинг қалби равшанлиги фалакка партав 

солса, иккинчи марта қуёш тутилмайди. 

Жаҳон бунёдининг ободонлигига, даврон 
маҳсулотига адолат ва меҳрибонлик йўли би-
лан, комил ҳайбат ва сиёсат тартибида оройиш 
бергач, унинг қутлуғ асри мамлакатлар жило-
вига эга бўлади. Адолати бинокори мусалласа 
хокни шу қадар тарбият қиладики, то қиёмат-
гача вайрон бўлмайди. Фикрининг ҳокими жа-
ҳон чорбозорини шундай ўз забтига оладики, 
асло у ўзгармайди. Бу даврда Тангри таоло-
нинг бандаларидан хушнудлиги ғоятда зоҳир 
бўлмоқда, лутфу раҳмати асари жаҳон халқи-
га очиқдан-очиқ билинмоқда, чунки Пайғам-
бар Мустафога мансуб сийрат, Алига мансуб 
хислатларни ўзига жамъ қилган хоқон ҳазрат-
нинг азиз вужуди жаҳондорлик салтанати тах-
тини ораста қилди. Масалан, дину давлат қои-
да-қонунини, мулку миллат биноси асосини 



қурди. Фармонраволик, жаҳонгирлик маросим-
ларини тақдим этди. Мамлакат ишларининг 
тадбирини, бандалар маслаҳатининг интизоми-
ни тузди. Ислом доирасини мустаҳкам сақлаб, 
хосу омм аҳволини билишда тўғри текшириш-
ни етарли даражада кўзда тутиб, уларга диқ-
қат назари билан қаради. Ҳақиқатан, бу кун-
да даврон чаманида, замона гулшанида, сао-
дат гулзорида бу рангда бир гул очилмади. 
Улуғлик ариғида бу янглиғ яшнаган сарв қад 
кўтармади. Унинг вужуди жавҳарини Тангри 
ижод қутисида охирги замондаги икки ора-
лиқда омонат сақлаб келган унинг унсури гав-
ҳарини Ибдоъ цутисида жабр дафъи ва зулм 
рафъи учун охирги замонга сақлаб қолдирган. 

Б а й т: 

Илоҳо, у то жаҳонга обу рангдир, 
Фалакка, давру оламга дарангдир. 
Олиб ул баҳра иқболу бахтдан, 
Оёғи тушмасин олтин тахтдан. 

Ҳикояда келтиришларича, Фузайл Аъёз, у 
кишига Тангрининг раҳмати бўлсин, айтган: 
«Агар менинг тамоми умримда биргина дуойим 
мустажоб бўладиган бўлса, уни мен замонам-
нинг подшоҳига нисор қилардим, чунки жа-
ҳон ишларининг низоми, одам болалари ижти-
моий умидларининг интизоми унинг марҳамат-
ли вужудига боғлиқдир. Унинг меҳрибонлиги 
паноҳида, ҳимояси остида мазлум зулмдан қу-
тулади». 

Илоҳо, унинг салтанати асосини, мамлака-
ти арконини то қиёмат қойим бўлгунча давом-
ли қилгин! Унинг ва жаҳон шаҳзодасининг 
муборак соясини жаҳонга ва рубъи маскун ус-
тига еткизгин, токи барча халқлар унинг адо-
лати ва омонлиги соясида ҳаёт кечирсинлар. 
Хотиржамликда давлатга дуогўй бўлиб, кенг-
чилик аҳволда, тинч ҳолатда истиқомат қил-
синлар. 

Эй Тангри, дуойимни ижобат қил! 

(Омийн, ё Раббул оламийн.) 

£ З Р ? ^ 



ИККИ ОҒИЗ СУЗ 

«Абдулланоматинг иккинчи китобида Мо-
вароуннаҳр ва Дашти К,ипчоҳда ҳарийб тўрт 
йил (1579— 1583 йиллар) ичида бўлиб ўтган 
сиёсий воҳеалар ҳамда Абдуллахоннинг Ба-
дахшон, Кўлоб ва Ҳиротни бўйсундириши би-
лан боглиҳ воқеалар (1584— 1588) ҳацида ба-
тафсил ҳикоя ҳилинади. 

Маълумки, Абдуллахон 1567—1576 йилла-
ри, огир курашлардан сўнг, Мовароуннаҳрни 
батамом бирлаштириб, марказий давлат ап-
паратини мустаҳкамлаб олган эди. 

Орадан кўп ваҳт ўтмай, 1579 йил ноябр 
ойи ўрталаридан бошлаб, Сирдарёнинг ши-
молий тарафидаги ерларни, хусусан, Тош-
кент, Туркистон, Саброн ва Сайрам вилоят-
ларини ҳам Бухоро хонлигига бўйсундириш 
учун кураш бошлади. Бу кураш ҳарийб тўрт 
йилга чўзилди ва шу давр ичида Абдуллахон 
бу ўлкаларга олти марта ҳарбий юриш цил-
ди. Абдуллахон ҳўшини юҳорида ҳайд ҳилин-
ган вилоятларни бўйсундириш билан кифоя-
ланибгина цолмади. У ўз раҳиблари шайбо-
нийлардан Бобохон, Бўзахўр султон, Дарвиш 
султон ва бошҳаларни Улугтог (Улутау)га-
ча таъҳиб ҳилиб борди ва охири ҳозоҳ хонла-
ри Шигойхон ва Таваккал билан иттифоҳ 
тузиб, улар устидан тўла галаба ҳозонишга 
муваффац бўлди. 

1584— 1588 йиллар ичида эса шайбонийлар 
Бадахшон, Кўлоб ва Ҳирот вилоятларини ҳам 
ўз давлати таркибига киритиб олишди. Ик-
кинчи китобда шу воҳеалар тўла тафсилот-
лари билан зикр ҳилинади. Ундан ташҳари, Бу-
хоро хонлигининг Шарҳий Туркистон ва Ҳин-
дистон билан бўлган муносабатлари ҳаҳида 
ҳамцимматли маълумотлар келтирилади. 

Маълумки, Ҳофиз Таниш сарой шоири ва 
тарихчиси эди. Шунинг учун ҳам у вали-
неъмати Абдуллахоннинг ана шу юришлари-
ни зўр кўтаринкилик билан тасвирлаган. Бу 
урушларни эса мамлакатда осойишталик ўр-
натишга царатилган ҳаракат деб тавсифла-

ган. Лекин асарда баён этилган воцеаларни 
диццат билан ўцир экансиз, муаллифнинг бу 
урушлар меҳнаткаш халцца беҳисоб азоб-уцу-
батлар етказганини кўрсатиб беришга ҳам 
ҳаракат цилганини кўрасиз. Асарда бўйсун-
маган шаҳар ва цишлоц аҳолисининг цириб 
ташланиши, молу мулкининг талон-торож ва 
горат ҳилиниши каби фактлар кўп учрайди. 
Умуман, асарда халҳимизнинг узоц ўтмиш-
даги, зўравонлик ҳукм сурган замонларда цан-
дай кун кечирганлиги зўр маҳорат билан тас-
вирлаб берилган. 

«Абдулланомашинг Содиц Мирзаев тар-
жимасига асос бўлган нусхаси (Ўзбекистон 
Фанлар академияси Шарцшунослик 
институти, инв. № 2207) тўлиц бўлмай, 1583 
йил воцеалари билан тугалланган, ваҳолан-
ки, асарнинг Санкт-Петербург, Боку ва Ду-
шанбада сацланаётган нусхалари 1584—1588 
йиллар воцеаларини ҳам ўз ичига олади. Асар-
нинг 1584 —1588 йилларда Бадахшон, Кўлоб 
ва Ҳиротнинг Бухоро хонлигига цўшиб оли-
ниши, Мовароуннаҳр ва Хоразмнинг ана шу 
йиллар ичидаги ижтимоий-сиёсий аҳволини ўз 
ичига олган цисми Санкт-Петербург ва Боку 
нусхалари асосида араб ва форс тилларининг 
билимдони Юнусжон Ҳакимжонов тарафидан 
таржима цилинган. 

Асарнинг С.Мирзаев таржима ҳилган ҳис-
ми иккинчи китобнинг бир ҳисми билан ту-
гайди. Шу ҳисмни нашрга тайёрлашда мар-
ҳум А.Жувонмардиев ва илмий ходима М.Хў-
жаевалар иштирок этгандилар. Таржимонлар-
нинг асар устида ҳилган кўп йиллик катта 
меҳнатларини яна бир бор ҳайд ҳилиб ўтмоц 
лозим. Олимлар бу билан мутахассислар ва 
кенг китобхонлар оммасини Ўрта Осиё ва 
цўшни хорижий Шарц мамлакатларининг XVI 
асрдаги тарихи бўйича муҳим манба бўлган 
бу асар билан яциндан таништиришдек ша-
рафли ишга катта улуш цўшдилар. 

Академик Б.АХ.МЕДОВ. 

ИЗОҲЛАР 

1 Насх хати* — диний ва илмий китобларни, 
шунингдек, унвон ва сарлавҳаларни ёзиш учун ўрта 
асрларда қўлланилган хат тури. 

2 Дашти Қипчоқ — ҳозирги Қозоғистон ҳудуди 
ва Жанубий Русия ерлари XI асрдан бошлаб нгу 
ҳудудда кўчиб юрган қипчоқ қабилалари номи билан 
шундай аталган. 

3 Ясси ва Саброн — Ясси — ҳозирги Жанубий 
Қозоғистон худудида жойлашган Туркистон шаҳри; 
Саброн (Соврон) — Туркистоннинг шимолий тара-
фида, ундан 35 километр масофада жойлашган йи-
рик ўрта аср шаҳри. 

4 «Рамазон ойининг охирида...» — ҳижрий 987/ 
милодий 1579 йил ноябр ойининг ўрталарида. 

5 Қуръон, 5/99: яъни «Оли Имрон» сурасининг 
99-ояти. Бундан буёғига муқаддас китоб суралари ва 
тегишли оятларнинг рақамигина келтирилади. 

6 Қуръон, 26/80. 
7 Нўюн (нўён) — (мўғ. — шаҳзода, улуғ амир) — 

XII —XV асрларда, қисман XVI —XVII асрларда ҳам, 
Мўғулистон, Дашти Қипчоқ, Ўрта Осиё, Эрон ва 
Афғонистонда туман, яъни ўн минг кишилик қўшин-
га бошчилик қилган шаҳзода ва амирлар шу ном 
билан аталган. 

8 «Шаввол ойининг охирларида...» — 987/1579 
йил декабр ойининг 16 — 19 ларида. 

9 «Шавволнинг саккизинчиси, шанба куни» — 
987/1579 йил 29 ноябр куни. 

10 Абубакр Саъд — XVI асрда катта нуфузга эга 
бўлган Жўйборий хожалардан. 

11 Али Сулаймон кўприги — ўрнини аниқ белги-
лаб бўлмади. Жўйборий хожалар архивида сақла-
наётган баъзи маълумотларга қараганда, бу кўприк 
Бухоро — Қасри Орифон йўлида, Шохруд устида 
жойлашган. 

12 Хожа Нақшбанд — Нақшбандия тариқатининг 
асосчиси ва пири. 718/1318 йил Бухоро теварагида-
ги Қасри Орифон қишлоғида туғилган; Хожа Му-
ҳаммад Бобо Сомосийнинг халфаси; 791/1389 йил 
вафот этган. 

13 Хожа Даргир — Бухоронинг шарқий тарафи-
да, Хожа Баҳоуддин мазори билан Когон ўртасида, 
Хожа Якшанбага яқин қадамжой. Ҳозир «Когон» 
жамоа хўжалиги ўрамида бўлиб, элда Хожа Даргир 
номи билан машҳур. 

14 Ибодулла султон — Бухоро хони Абдуллахон 
II (1583-1598)нинг иниси; 1576-1586 йиллари Са-
марқанд хокими. 

* Иккинчи китобга изоҳлар биринчи китоб (Х.офиз Таниш 
ал-Бухорий. «Абдулланома» («Шарафномайи шоҳий»), Биршни 
китоб. — «Шарк>>, Тошкент, 1999.)га изоҳларни заруратан так-
рорлаган ҳолда қисқа, кўшгнча янги, ашгқлаштирилган маълу-
мотлар бериш асносида тартибланган. — Муҳаррир. 

15 Абулфатҳ Исфандиёр султон ва Суюнчмуҳам-
мад султон — Исфандиёр султон Жонибек султон-
нинг саккизинчи ўғли. Абдуллахон II нинг амакиси; 
Суюнчмуҳаммад султон эса Шайбонийхоннинг ўр-
танча ўғли. 

16 «Зулқаъда ойининг ўртасида...» — 987/1580 
йил январ ойи бошларида. 

17 «Қачонки Тангри қазою қадарни унга етиши-
ни истаса, оқиллардан ҳам ақлини олади» — ҳадис. 

18 «Мулоҳазасиз тузилган нарсалар воқеъ бўла-
ди» — ҳадис. 

19 Қуръон, 16/92 га ишора. 
20 Кайхусрав — Эронзаминда ўтган кайёнийлар 

сулоласидан иккинчи подшоҳ (батафсил қаранг: 
«Мажмуъ ал-фасиҳий», 20 — 21). 

21 «Мазкур йилнинг зулқаъда ойи охирларида...» — 
987/1580 йил январ ойи ўрталарида. 

22 Кайвон — Зуҳал (Сатурн) сайёраси. 
23 Миёнколнинг машҳур қишлоқларидан бўлган 

бу жой аслида Сарипули бегим аталган. 
24 Шибирғон — ҳозирги Афғонистон ҳудудида, 

Мазори Шариф билан Андхуд ўртасида жойлашган 
қадимий шахар. 

25 Қоқлиқ — бу жой аслида «Қўриқи Қоқлик» 
деб аталиб, Қарши билан Самарқанд оралиғида, Са-
марқандга яқин бир мавзе бўлган. 

26 Айбакшоҳ — Тохаристон (ҳозирги Шимолий 
Афғонистон) шаҳарларидан; Балх — Ҳиндистон кар-
вон йўлида жойлашган. 

27 Қорлиқ (қарлуқ) — қадимий турк қабилалари-
дан; XV асрдан ўзбеклар таркибига кирган. 

28 «Зулҳижжа ойининг аввалида, душанба ку-
ни»— 987/1580 йил 19 январ куни. 

29 Кўли Моғиён (Кўли Моғок) — Самарқанд-
нинг ғарбий тарафида, ундан тахминан икки шаръи 
(4 километрга яқин) масофада жойлашган хушманза-
ра жой. 

30 Уқоб юлдузи — Конопус. 
31 «Панжшанба куни» — зулҳижжа, 987/1580 

йил 21 январ куни. 
32 Уғруқ (уқруқ деб ҳам юритилади) — ҳарбий 

юришлар вақтида хон, подшоҳ ва султонларнинг ои-
ла аъзолари ва уларнинг анжомлари, шунингдек, за-
рур захира ортилган махсус карвон. 

33 Боғи майдон — Мирзо Улуғбек барпо қилган 
боғ; Кўхак тепалигининг ғарбий тарафида жойлаш-
ган. 

34 Қуръон, 2/30. 
35 Қуръон, 12/78. 
3 6 Қуръон, 9 2 / 5 - 6 . 
37 Куръон, 9/60. 
38 «Ойнинг бешинчиси, жума кечаси» — зул-

ҳижжа, 987/1580 йил 23 январ кечаси. 



39 Қусам ибн Аббос — Муҳаммад пайғамбарнинг 
амакиваччаси; ривоятларга кўра 56/676 йили Самар-
қандда ўлдирилган. 

40 «Ойнинг еттинчиси, якшанба куни» зул-
ҳижжа, 987/1580 йил 25 январ куни. 

41 Нақиб — хонга яқин турган олий мансабдор. 
XVII асрдан — қозиаскар, яъни ҳарбий судья. 

42 Бу байтда Бухорода улуғ меҳмон учун тайёрла-
надиган «ситора палов» деб аталадиган бир тур па-
ловга ишорат қилинади. Бу махсус палов қуйидаги 
тартибда тайёрланган: тухумни пўчоғи билан сувда 
пишириб, сўнг уни пўстлоғидан тозалаб, ҳар бири 
пиширилган қиймага ўралган ва ёғда қовуриб олин-
ган. Палов эса алоҳида қозонда тайёрланган ва та-
баққа сузилгач, тухум ўралган қиймаларни ўртасидан 
бўлиб, ички томонини тепага қилиб, палов устига 
териб қўйилган. Шунда табақдаги палов гўё бир гум-
баз шаклида бўлиб, қийма ичидаги тухум парчалари 
осмон гумбазидаги юлдузларни эслатган. 

43 Музаъфар — заъфарланган. Бухорода пиши-
риладиган «софаки» аталмиш бир хил палов. Уни 
табаққа сузиш олдидан устига заъфар сувини сепиб 
аралаштирганлар. Ош сузилгандан кейин, гуруч до-
наларининг бири оқ, бири сариқ товланиб, хўранда-
нинг рағбатини келтирган. Мана шундай паловни «му-
заъфар палов» ёки шунчаки «музаъфар» атаганлар. 

41 Бу ерда «қонун» лафзидан икки маъно назарда 
тутилади: бири Абу Наср Фаробий ихтиро қилган 
мусиқа асбоби, иккинчиси эса Ибн Синонинг «Ал-
китаб фи-т-тибб» асари назарда тутилади. Бу жойда 
қонун аталмиш мусиқий асбоб ҳақида сўз боради. 

45 Эшик оқо — ўрта асрларда, хусусан, XV —XVII 
асрларда хон, подшоҳ саройидаги катта лавозимдаги 
мансабдор. Унинг зиммасига қабул маросимларини 
уюштириш топширилган. 

46 Чуҳра оқоси (чуҳра боши) зодагонларнинг 
болаларидан олиниб тарбияланган махсус ҳарбий бў-
линманинг бошлиғи. 

47 «Зулҳижжа ойининг саккизинчиси, душанба 
куни» — 987/1580 йил 26 январ куни. 

48 Жавзо (Жавзо буржи) — Шарқ мумтоз астро-
номиясида ўн иккита осмон буржининг учинчиси; 
май —июн ойига тўғри келади. Қуйруқли юлдуз 
(Орион) ҳам шундай аталган. 

49 Найсон булути — найсон қадимий Сурия тақ-
вимида март — апрел ойи. Бу ерда шу ойларда тез-тез 
ёғиб турадиган ёмғир назарда тутилади. 

50 Далв буржи — «буржи об»га киради; тақвимда 
ўн биринчи ой (январ). 

51 Ҳулкар — Сурайё; Савр (ўн икки буржнинг 
бири) юлдуз туркумида жойлашган тарқоқ юлдуз тў-
даси. 

52 «Ваш-шамс» сураси — Қуръони каримнинг 91-
сураси. Бу ерда шу суранинг 1-оятига ишора. 

53 Фалак турки — бу ерда Миррих (Марс) сайё-
расига ишора. 

54 Чоршанба мавзеи — Самарқанд атрофида, Қо-
расув (Сиёб) бўйида жойлашган қишлоқ. 

55 Мавлоно Хожаги Косоний — Нақшбандия та-
риқатига мансуб бўлган ўрта осиёлик машҳур шайх 
(вафоти тахминан 1548/1549). 

56 «Ойнинг ўн учинчиси, шанба куни» — зул-
ҳижжа, 987/1580 йил 3 феврал куни. 

57 Мулла Худойдод мазори — Самарқандга қа-
рашлик тарихий Шероз туманининг Газира қишлоғи-

да жойлашган. Мулла Худойдод Махдуми Аъзам Ко-
соний Даҳбедийнинг замондоши бўлиб, Абу Тоҳир-
хожанинг маълумотларига кўра, 939/1553 йили ва-
фот этган. 

58 «Душанба куни» — 987 йил 5 зулҳижжа/1580 
йил 5 феврал куни. 

59 Бедана қўриғи (Бўдана қўруғи) — Самар-
қанддан 35 километр чамаси масофада, ҳозирги Жом-
бой ва Булунғур туманлари орасида. 

60 «Шанба куни» — 987 йил 20 зулҳижжа / 1580 
йил 10 феврал куни. 

й| Кўкгумбаз — Самарқанд билан Бухоро ўртаси-
даги иккинчи манзил. 

62 Илон ўтти (Йилон ўтти) — Қоратоғда, Жиз-
зах билан Янгиқўрғон (ҳозирги Ғаллаорол тумани-
нинг маркази) оралиғидаги дара. 

63 Бўрклик қарлуқ — аниқ ўрнини белгилаб бўл-
майди. Баён этилган воқеаларга қараганда, бу жой 
Илонўтти билан Жиззах оралиғида, Жиззахга яқин 
манзиллардан бўлган. 

й Баҳром — Эронзаминда ҳукмронлик қилган 
сосонийлар сулоласидан Баҳром Гўр (421—439); Шарқ 
достонлари кўпчилигининг қаҳрамони. Бу ерда Мир-
рих (Марс) сайёрасига ишора. 

65 «Муҳаррам ойи аввалида, душанба куни» — 
988/1580 йил 17 феврал куни. 

66 Қоратол — Ясси (Туркистон) ёнида, Сирдарё-
нинг бўйида жойлашган мавзе. 

67 «Муҳаррам ойининг панжшанба кунида...» — 
988/1580 йил 20 февралда. 

68 «Ҳилол каби чангали билан...» бу ерда 
қарчиғай панжасини янги кўринган ойга ўхшатилаё-
тибди. 

69 «Раъй шижоатлилар шижоатидан олдинда-
дир»— ҳикматли сўз. 

70 Қуръон, 24/35. 
71 Соғарж — шу номли Бухоро туманининг мар-

кази. XVIII асрнинг иккинчи ярмидан Душанба қўр-
ғон деб аталган. 

72 Санги яда — қадимги замонларда ва ўрта аср-
ларда туркий халқлар орасида об-ҳавони ўзгартириш, 
хусусан ногаҳон қор ва ёмғир ёғдириш учун қўлла-
нилган махсус «сеҳр» тоши. 

73 Кайёнийлар — Қадимги Эронда ҳукмронлик 
қилган сулола. 

74 «Ойнинг йигирма саккизинчиси, шанба ку-
ни» — муҳаррам, 988/1580 йил 28 март куни. 

75 Поянда Муҳаммад султон — Кўчкинчихон нас-
лидан; Абдуллатифхоннинг набираси; Гадойхон номи 
билан машҳур бўлган Муҳаммад Иброҳим султон-
нинг ўғли. 

76 Тил олиб келиш — душманнинг умумий аҳво-
лини аниқлаш мақсадида унинг қароргоҳига аскар 
юбориб, улардан биронтасини тутиб олиб келиш рас-
ми. 

77 Қуръон, 4/128. 
78 Гупсар — дамланган меш. Қадим замонлардан 

бери катта сувлардан сузиб ўтиш учун ишлатилган. 
79 Қуръон, 38/26. 
80 Қуръон, 12/76. 
81 Куръон, 12/90. 
82 «Худо тақво қилувчилар биландир» — ҳик-

матли сўз. 
83 Шоҳрух мирзо — темурийлардан Иброҳим мир-

зо ибн Сулаймоншоҳнинг ўғли; 983/1575 йили Ба-



дахшон тахтига ўлтирган ва ўн йил ҳукмронлик қи-
либ, 993/1584 — 85 йили, Абдуллахон Бадахшонни 
тамоман ўзига тобе этгандан сўнг Ҳиндистонга, Ак-
баршоҳ ҳузурига қочиб бориб, 1016/1607 — 08 йили 
ўша ерда вафот этган. 

84 Зафар қалъаси (Қалъайи Зафар) — Ҳисори 
Шодмон қалъаси. 

85 Муҳаммад Ҳаким мирзо (1544—1585) — тему-
рийзода; Кобул подшоси. 

86 «Сафар ойининг ўн биринчиси, якшанба ку-
нида...» — 988/1580 йил 29 март куни. 

87 «Ойнинг йигирма биринчиси, чаҳоршанба ку-
ни» — сафар, 988/1580 йил 10 апрел куни. 

8 8Қуръон, 11/88. 
89 Кўкработ — ўрнини аниқлаб бўлмади. Баён 

қилинган воқеаларга қараганда, Афшин тарафидан 
(IX аср) қурдирилган Худойсер работи (Жиззахдан 
бир фарсах масофада) бўлса эҳтимол. 

90 Ёйилма — ўрнини аниқлаб бўлмади. Баён этил-
ган воқеаларга қараганда, бу мавзе Жиззах билан 
Сирдарё оралиғида бўлган. 

91 «Панжшанба куни» — сафар, 988/1580 йил 9 
апрел куни. 

92 Бешикликтепа — ўрнини белгилаб бўлмади. 
Баён этилган воқеаларга кўра, бу мавзе Жиззах би-
лан Собот оралиғида бўлган. 

9:5 «Сафар ойининг йигирма тўртинчиси, якшан-
ба куни» — 988/1580 йил 13 апрел куни. 

94 Учтепа — Жиззахдан 10 км шимоли-шаркда 
жойлашган қишлоқ. Бу мавзе XIX асрда ҳам мавжуд 
бўлиб, Самарқанддан Тошкентга борадиган йўл усти-
да жойлашган олтинчи манзил ҳисобланган. 

95 «Сафар ойининг йигирма бешинчиси, душанба 
куни» — 988/1580 йил 14 апрел куни. 

96 Шовот (Шобот) — эски Собот. Самарқанд — 
Усрушона (Ўратепа) — Хўжанд йўлидаги бешинчи 
(Зоминдан кейин) манзил. Зомин билан унинг ора-
лиғидаги йўл 2 фарсах атрофида. 

97 «Сешанба куни» — сафар, 988/1580 йил 15 
апрел куни. 

98 «Чаҳоршанба куни» — сафар, 988/1580 йил 
16 апрел куни. 

99 Жанговар — Хавос — Ўратепа ўртасида 
жойлашган қишлоқ; ҳозир Зафаробод деб аталади. 

100 «Панжшанба куни» — сафар, 988/1580 йил 
17 апрел куни. 

101 Қизилий — Ўратепанинг кунботар тарафида, 
шаҳардан бир фарсах масофада жойлашган мавзе. 

102 «Рабиъ ул-аввал ойи» — ҳижрий 988/1588 
йил 16 апрел — 15 май. 

103 «Жума куни» — ҳижрий 988/1580 йил 18 
апрел куни. 

104 Фушбекормон мавзеи — ўрнини аниқ белги-
лаб бўлмади. Баён этилган воқеаларга қараганда, бу 
жой Ўратепа билан Сирдарё оралиғида бўлган. 

105 Баҳри аҳзар — Яшил денгиз; Ўртаер денгизи. 
106 Қуръон, 55/19. 
107 Албурз тоғи — Кавказдаги энг баланд тоғ. 

Шарқ мумтоз адабиётида, хусусан жуғрофий ва кос-
мографик асарларда унинг тизмалари жанубда Ҳи-
жоз ва шаркда Балхгача чўзилганлиги айтилган. 

108 Таҳамтан — луғавий маъноси: баҳодир, паҳла-
вон. Бу ерда «Шоҳнома» қаҳрамонларидан Рустам 
назарда тутилади. 

'0 9 Шаҳоб — луғавий маъноси: ўт, олов ёлқини, 

ҳавода ялт этиб ўтадиган шуъла. Бу ерда учар юл-
дуз; метеор. 

110 Исрофил — тўрт қудратли фариштадан (Аз-
роил, Жаброил, Микофил, Исрофил) бирининг ис-
ми. Мусулмонлар эътиқодича, у осмон карнайининг 
қўриқчиси бўлиб, қиёмат куни карнайни бир марта 
дамлаганда ердаги бор тирик махлуқ ўлар, иккинчи 
бор пуфлаганда, ўликлар қайта тирилар экан. 

111 Устурлоб — астрономлар ишлатадиган махсус 
асбоб; астролябия. 

112 Нафтбозлик — нефтни ёндириб отиш. У кў-
пинча қамал жанглари вақтида қўлланилган. 

113 Масиҳо — Исо пайғамбар назарда тутилади. 
114 Қуръон, 24/40. 
115Қуръон, 31/31. 
1 , 6 Қуръон, 2/50. 
, 1 7Қуръон, 11/48. 
118 Яъс имон — тамом ноумидликка тушганда 

келтириладиган имон. 
119 «Якшанба куни» - рабиъ I, 988/1580 йил 20 

апрел куни. 
120 «Душанба куни» — рабиъ I, 988/1580 йил 21 

апрел куни. 
121 Мавлоно Лутфуллоҳ — Нақшбандия тариқа-

тигашг кўзга кўринган намояндаларидан (979/1571 
йили вафот этган). 

122 Қуръон, 49/9. 
123 Қуръон, 27/34. 
124 «Сешанба куни» - рабиъ I, 988/1580 йил 22 

апрел куни. 
125 Оталиқ — хон, подшоҳ саройидаги энг юксак 

лавозим. Бу лавозим эгаси аслида шаҳзодаларнинг 
тарбиячиси ҳисобланган ва улар балоғатга етгунга 
қадар уларнинг улусини бошқариб турган. Улар хон 
кўтарилгандан кейин ҳам зўр нуфузга эга бўлиб, хон-
ликнинг ижтимоий-сиёсий ҳаётида катта роль ўйна-
ганлар. 

12(1 Оҳангарон суви — Сирдарёнинг ўнг қирғоғи, 
Оҳангарон дарёси. 

127 «Чаҳоршанба куни» — рабиъ I, 988/1580 йил 
23 апрел куни. 

128 Шоҳрухия қалъаси — Оҳангарон дарёсининг 
Сирдарёга қуйиладиган жойида бўлган шаҳар; қа-
димги Банокат. 

129 Озуқа — қўшин учун, жангчилар ва от-улов 
учун ҳарбий юришлар вақтида жамғариладиган озиқ-
овқат. 

130 «Рабиъ ул-аввалнинг еттинчиси, панжшанба 
куни» — 988/1580 йил 27 апрел куни. 

131 Кабарнокат суви — ўрнини аниқ белгилаб 
бўлмади. Баён этилган воқеаларга қараганда бу сув 
Пискент атрофида бўлган. 

132 «Ойнинг саккизинчиси, жума куни» — рабиъ 
I, 988/1580 йил 28 апрел куни. 

133 Шаробхона суви — Тошкент —Чимкент орали-
ғида, Тошкентдан 70 километр масофада жойлашган 
кичик қишлоққа Каласдан чиқарилган ариқ. 

134 «Ойнинг тўққизинчиси, шанба куни» рабиъ 
988/1580 йил 29 апрел куни. 

135 Элбеш кўли — аниқ ўрнини белгилаб бўлма-
ди. Баён этилган воқеаларга қараганда, бу кўл Тош-
кентнинг шарқи-шимолий тарафида бўлган. 

136 «Душанба куни» — рабиъ I, 988/1580 йил 1 
май куни. 



137 «Ойнинг ўн бешинчиси, душанба куни» — ра-
биъ I, 988/1580 йил 1 май куни. 

138 «Сешанба куни» — рабиъ I, 988/1580 йил 2 
май куни. 

139 «Чаҳоршанба куни» — рабиъ I, 988/1580 йил 
3 май куни. 

140 Хусрави Парвиз — Қадимги Эроннинг сосо-
нийлар сулоласидан бўлган подшоси (332— 342). 

141 «Панжшанба куни» — рабиъ I, 988/1580 йил 
4 май куни. 

142 «Ойнинг ўн бешинчиси, жума куни» — рабиъ 
I, 988/1580 йил 1 май куни. 

143 «Ўн олтинчиси, шанба куни» рабиъ I, 
988/1580 йил 2 май куни. 

144 Калас суви — Сирдарёнинг ўнг ирмоғи. 
445 «Рабиъ ул-аввал ойнинг йигирманчиси, ча-

ҳоршанба куни» — 988/1580 йили 6 май куни. 
146 Сайид Ота — тошкентлик машҳур шайх Занги 

Отанинг халфаси бўлиб, умрининг охирида Оролга 
(Хоразм) кетиб қолган ва ўша ерда 691/1291 — 92 
йилда вафот этган. 

147 «Ойнинг йигирма учинчиси, жума куни» — 
рабиъ I, 988/1580 йил 9 май куни. 

148 Қорақамиш қўриғи — Тошкентнинг ғарби-ши-
молий тарафида жойлашган мавзе. 

149 «Якшанба куни» - 25 рабиъ I, 988/1580 йил 
11 май куни. 

150 Мавлоно Ҳайдар Муҳаммад мунший — Аб-
дуллахон II нинг шахсий котиби. 

131 «Жаҳон хожазодаси» — бу ерда Жуйборий 
хожалардан Хожа Саъд (1532—1589) назарда тути-
лади. 

152 «Якшанба куни» — 149-изоҳга қаранг. 
153 Қуръон, 55/7. 
154 Ҳаварнақ — ривоятларга кўра, сосоний ҳукм-

дор Яздижард I (399 —420)га қарам бўлган Яман под-
шоси Нуъмон ибн Мунзирнинг амри билан сосоний 
шаҳзода Баҳром Гўр (Вараҳран — V; 421—438) учун 
Яманда қурдирилган муҳташам қаср. 

155 Қуръон, 19/57. 
136 Мурчил — қамал пайтида қалъа деворига қа-

раб ковланадиган зовур. Одатда у ҳужум қилувчи 
тарафидан қурилган. 

157 Фалак қалъасининг еттинчи айвони — «ет-
тинчи осмон»дан киноя. Мусулмон астрологларнинг 
фикрича, унда Кайвон, яъни Сатурн сайёраси под-
шоҳлик қилар эмиш. «Еттинчи осмон» Шарқ мумтоз 
адабиётида Кайвон айвони деб аталган. 

Г8Саркуб — қалъа атрофидан туриб, қалъадевори 
орқасидаги душманни кузатиш ва уни ўққа тутиш 
мақсадида тупроқ ва тошдан тикланган сунъий тепа-
лик. 

1 5 9Қуръон, 8 5 / 1 . 
160 Қуръон, 78/22. 
161 Хокрез — қалъа девори остига ўйилган ўрлик; 

мудофаа иншооти. 
162 Обканд — қалъа атрофига чуқур ва кенг қи-

либ ўйилган ва душман аскарларининг ўтишини 
қийинлаштириш мақсадида сув тўлдириб қўйилган 
чуқурлик; махсус мудофаа иншооти. 

113 «Ойнинг йигирма бешинчиси, душанба ку-
ни» — рабиъ I, 988/1580 йил 11 май куни. 

164 «Ойнинг йигирма еттинчиси, чаҳоршанба ку-
ни» — рабиъ I, 988/1580 йил, 13 май куни. 

165 Имом Шофеъий — ҳазрат Имом Абу Абдул-

лоҳ Муҳаммад ибн Идрис ибн ал-Аббос ибн Усмон 
ибн Шофеъ ибн ас-Соиб ал-Қурайший ал-Матлабий 
(767 — 815); сунний мазҳаби асосчиларидан. 

166 «рабиъ ус-соний ойининг охирида, шанба ку-
ни» — 988/1580 йил, 18 июн куни. 

,й7 «Душанба куни» — рабиъ II, 988/1580 йил, 
23 май куни. 

168 «Ойнинг еттинчиси, шанба куни» рабиъ II, 
988/1580 йил 23 май куни. 

169 «Ойнинг саккизинчиси, якшанба куни» — ра-
биъ II, 988/1580 йил 24 май куни. 

170 «Панжшанба куни» — рабиъ II, 988/1580 
йил тахминан 19 ёки 26 май куни. 

171 «Ойнинг ўн биринчиси, чаҳоршанба куни» — 
рабиъ II, 988/1580 йил 25 май куни. 

172 Искандар баҳодирхон — шайбонийлар суло-
ласидан; Бухоро хони (1563—1583). 

173 «Жума куни» - рабиъ II, 988/1580 йил 29 
май куни. 

174 «Шанба куни» - рабиъ II, 988/1580 йил 30 
май куни. 

175 «Душанба куни» — рабиъ II, 988/1580 йил 2 
июн куни. 

176 Рехтагар — маъдан эритувчи. 
177 Бу ерда нефтни ёндириб отувчи қурилма хусу-

сида сўз боради. 
178 «Ойнинг ўн тўққизинчиси, чаҳоршанба ку-

ни» — рабиъ II, 988/1580 йил 6 июн куни. 
179 Суғд — Зарафшон дарёсининг юқори ва ўрта 

оқими атрофида (то Бухорога қадар) жойлашган та-
рихий вилоят. Унинг шаркдан ғарбгача узунлиги, араб 
жуғрофия олимларининг кўрсатишича, Зб фарсах бўл-
ган. Истахрийнинг ёзишича, Суғдни 8 кунда босиб 
ўтиш мумкин бўлган; маркази Самарқанд шаҳри. 

180 «Ойнинг саккизинчиси, жума куни» — рабиъ 
II, 988/1580 йил 24 май куни. 

181 «Рабиъ ус-соний ойининг йигирма олтинчиси, 
панжшанба куни» — 988/1580 йил 12 июн куни. 

182 «Ойнинг йигирма еттинчиси, жума куни» — 
рабиъ II, 988/1580 йил 13 июн куни. 

183 Талош суви — Талас дарёси. Унинг боши Алек-
сандр чўққисида бўлиб, охири Мўюнқум қумларида 
тугайди; узунлиги 458 километр. 

184 «Ойнинг йигирма еттинчиси, шанба куни» — 
рабиъ II, 988/1580 йил 14 июн куни. 

185 Тўпчибоши — хон замбаракчилари (артилле-
рияси)нинг бошлиғи. 

1 8 6Қуръон, 2 2 / 1 . 
187 «Жумод ул-аввалнинг тўртинчиси, жума ку-

ни» — 988/1580 йил 22 июн куни. 
188 «Олти тарафдан» — Тошкент қалъасининг олти 

тарафидан дейилади. Ўша вақтда ва ҳатто Тошкент 
Русия қўшинлари тарафидан босиб олинган вақтда ҳам, 
гпаҳарнинг ўн иккита дарвозаси бўлган: Қиёт, Турк, 
Ўзбакон, Найман, Тахтапул, Қорасарой, Чиғатой, Сағ-
бон, Кўкча, Камолон, Бешоғоч, Дуғлат, Қангли. 

189 Қуръон, 25/56. 
190 Қуръон, 3/159. 
191 Санж — мусиқа асбобларидан бирининг номи; 

бир-бирига уриб товуш чиқарадиган маъданий ликоп-
лар. 

192 Фалак шери — ўрта аср Шарқ поэзиясида 
Миррих (Марс) сайёраси нгундай аталган. 

193 Қуръон, 2/187 га ишора. 
194 Қуръон, 4 8 / 1 . 



195 Наввоб хоқонга, яъни Абдуллахонга. Гарчанд 
1557 йилдан буён бутун ҳокимият унинг қўлида бўл-
са-да, лекин отаси Искандархон 1583 йилга қадар 
расман хон ҳисобланган. 

196 Давлатхона — хон, ҳоким маҳкамаси. 
197 «Шанба куни» - жумод I, 988/1580 йил 19 

июн куни. 
198 Ширзо — Тошкентнинг ҳозирги Қўйлиқ мав-

зеи ёнида жойлашган қадимий қишлоқ. 
199 «Якшанба кунн» — жумод I, 988/1580 йил 

20 июн куни. 
200 «Душанба куни» — жумод I, 988/1580 йил 

21 июн куни. 
201 Работак — аниқ ўрнини белгилаб бўлмади. 

Баён этилган воқеаларга кўра, бу мавзе Жиззах ат-
рофида бўлган. Ҳозирги Равот қишлоғи бўлса эҳтимол. 

202 «Сешанба куни» — жумод I, 988/1580 йил 22 
июн куни. 

203 «Чаҳоршанба куни» — жумод I, 988/1580 
йил 23 июн куни. 

204 «Сешанба куни» — жумод I, 988/1580 йил 29 
июн куни. 

205 «Жўйи мирзо» — аслида «Жўйи мурда» ёки 
«Жўйи маййити». 

206 «Якшанба куни» — жумод I, 988/1580 йил 3 
июл куни. 

207 Навкандий мавзеи — Шоҳрухия билан Ўрате-
па орасидаги бир қишлоқ. 

208 Чорсада — ўрнини аниқ белгилаб бўлмади. 
Тоғ қишлоқлари «сада» деб аталган. Шунга қараган-
да, Хўжанднинг ғарби-шимолий тарафида, Туркис-
тон тоғ тизмаларининг шимолий ёнбағрида жойлаш-
ган қишлоқлар шу ном билан аталган бўлса эҳтимол. 

209 «Ойнинг йигирма биринчиси, душанба куни» 
— жумод I, 988/1580 йил 5 июл куни. 

210 «Ўн иккинчи жумод ус-соний, душанба ку-
ни» — жумод II, 988/1580 йил 25 июл куни. 

211 «Ойнинг ўн учинчиси, шанба куни» жумод 
II, 988/1580 йил, 26 июл куни. 

212 «Ойнинг ўн тўртинчиси, чаҳоршанба куни» — 
жумод II, 988/1580 йил 27 июл куни. 

213 «Ражаб ойининг охирида» — 988/1580 йил 
10 сентябрда. 

211 «Мазкур ойнинг охирида, жума куни» ра-
жаб, 988/1580 йил 13 сентябр куни. 

215 «Мазкур ойнинг йигирманчиси, жума куни» 
шаъбон, 988/1580 йил 2 октябр куни. 

216 «Мазкур ойнинг саккизинчисида...» 
шаъбон, 988/1580 йил 29 сентябрида. 

217 Кўчабанд — мудофаа жанглари вақтида душ-
ман қўшинини ўтказмаслик мақсадида кўча бошига 
қурилган махсус тўсиқ; баррикада. Бундай тўсиқ хон 
уғруқи атрофига ҳам қурилган. 

218 «Шаъбон ойининг аввалларида...» — 988/ 
1580 йил 5 сентябрда. 

219 «Рамазон ойининг охирларида...» — 988/ 
1580 йил 8 ноябрда. 

220 «Шаввол ойининг охирида...» 988/1580 
йил 7 декабрда. 

221 «Зулҳижжа ойининг охирларида...» — 988/ 
1581 йил 4 февралда. 

222 Зардак дашти — ҳозирги Афғонистоннинг ғар-
би-жанубида, Фарах вилоятида. 

223 «989, муҳаррам ойи охирларида...» — 1581 
5 — 6 мартда. 

?Жума куни» — муҳаррам, 989/1581 йил 6 
март куни. 

225 «Рабиъ ул-аввал ойининг йигирма биринчиси, 
якшанба куни» — 989/1581 йил 26 апрел куни. 

226 «Рабиъ ус-соний ойининг охирида...» 989/ 
1581 йил 2 июнда. 

227 Садрлик — вақфлар масаласи билан шуғулла-
нувчи мансабдор. 

228 Мушриф — хон тарафидан эътиборли ва им-
тиёзли кишиларга қилиб туриладиган турли ҳадялар-
ни ҳисоб-китоб қилувчи мансабдор. 

229 Қуръон 14/7. 
230 «Мазкур ойнинг охирларида...» — рабиъТ!, 

989/1581 йил 2 июнда. 
231 «Жумод ул-аввал ойининг аввалларида...» — 

989/1581 йил 3 — 5 июнда. 
232 Алиобод — Самарқанд туманларидан Суғди 

калон таркибига кирган, лекин XVI асрда ундан аж-
ратилган қишлоқ. Самарқанд — Жиззах йўли устида 
жойлашган. 

233 Исфара — Сирдарёнинг сўл соҳилида жойлаш-
ган ўрта аср шаҳри. Ҳозир Тожикистон Республика-
сининг Ленинобод вилоятига қарайди. 

234 Хирож — ер солиғи; у замон ва вақтга қараб 
ҳар ерда ҳар хил бўлган. Кўпинча ҳосилнинг учдан 
бир қисмини, баъзан эса ярмини ташкил этган. 

235 Арқуқ ва Қўғон — Арқуқ — Сирдарёнинг сўл 
соҳилида, ундан бир фарсах масофада жойлашган 
катта ўрта аср шаҳри; Қўғоннинг аниқ ўрнини белги-
лаб бўлмади. Воқеа баёнига қараганда, у Арқуқдан 
бир кунлик масофада жойлашган. 

236 Аймоқ (уймоқ) — уруғ, қабила. 
237 Азрақ — аниқ ўрнини белгилаб бўлмади. Баён 

этилган воқеаларга қараганда, Оққўрғон (Сирдарё-
нинг сўл соҳилида, Тошкент билан Ясси орасида 
жойлашган)га яқин мавзе. 

238 Оққўрғон — Сирдарёнинг сўл соҳилида Арқуқ 
билан Тошкент ўртасида бўлган қадимий шаҳар. 

239 Ўзганд — Сирдарёнинг сўл соҳилида, Сиғноқ 
(Суноқ ота) билан Жанд оралиғида жойлашган йи-
рик ўрта аср шаҳри. 

240 Қумқон — ўрнини аниқлаб бўлмади. Баён этил-
ган воқеаларга қараганда, у Ўзганд атрофида жойлаш-
ган. 

241 Курна — Тошкент музофотидаги Курна сойи 
бўлса керак. 

242 Олатоғ (Олатау) — Тяньшань тоғ тизмалари-
дан бўлиб, унинг охири Сайрамга келиб туташган. 

243 «Кузнинг охирларида...» — 989/1581 йил 27 
октябр — 27 ноябр ойи охирларида. 

244 «Рамазон ойининг ўртасида...» — 989/1581 
йил 13 октябрда. 

245 Мисқол — оғирлик ўлчови, 1,37 дирҳамга тенг 
олтин пул. 1 мисқол XVI —XIX асрларда Бухоро хон-
лигида 4, 8, баъзан 5 грамм оғирликда бўлиб, 6 тан-
гага тенг бўлган. 

216 «Мазкур ойнинг олтинчиси, жума куни» — 
шаввол 989/1581 йил 14 ноябр куни. 

247 «Зулқаъада ойининг охирида...» — 989/1581 
йил 6 декабрда. 

248 «Манқит томондан...» — Манғит улуси то-
мондан. Ўрта асрларда бу улус Эмба билан Тобол 
дарёлари оралиғида бўлган. 

249 Қуръон, 49/9. 
230 Қуръон, 3/128. 



251 «Шу ойнинг аввалларида...» — зулқаъада, 
989/1581 йил 8-10 ноябрда. 

252 Тур тоғи — Арабистондаги Тур тоғи. Кўпинча 
Тури Сино деб аталади. 

253 Айн ул-яқин — бирор ҳодисани кўз билан 
кўриб, аниқ билиш. 

254 Жазаба — зикру самоъларни адо қилиш вақ-
тида ўзини билмай қолиш даражасига етиш ҳолати. 

255 Жунайд Бағдодий — асл исми Абулқосим ибн 
Муҳаммад аз-Зужжож; машҳур суфий шайх Жунайд 
Бағдодий. Асли ниҳовандлик бўлиб, Бағдодда исти-
қомат қилган (298/910 йилда вафот этган). 

256 Жадий буржи — мумтоз астрономияда осмон 
буржларидан бири. 

257 «Зулҳижжа ойининг йигирма иккинчиси, жу-
ма куни» — 989/1582 йил, 19 январ куни. 

258 г г а в г о н __ т ў П ) копток; ўтмишда Шарк халқла-
ри ўртасида машҳур бўлган спорт ўйинларидан бири 
(гуй ва чавгон). 

" 2Я Ҳадис. 
260 Ҳадис. 
261 Қуръон, 21/4 га ишора. 
262 Қуръон, 48/27. 
263 Илм ул-яқин — тасаввурида бирор ҳодисани 

олдиндан кўра билиш илми. 
264 Куфин — Миёнкол шаҳарларидан (қишлоқла-

ридан); Кармана яқинида. 
265 «Муҳаррам ойининг аввалидан то ярмигача...» 

— 990/1582 йил 26 январдан — 1582 йил 11 фев-
ралгача. 

266 Унсурлар — аносири арбаъ, яъни тўрт унсур: 
сув, тупроқ, ўт ва ҳаво. Шарқ мумтоз фани, хусусан 
космографияга оид асарларда бутун мавжудот нгу тўрт 
унсурдан таркиб топган дейилади. 

267 Ҳадис. 
26» Маҳоқ — ой охири; эски ой билан янги ой 

кўриниши ўртасидаги давр. 
269 «Сафар ойининг охирларида...» — 990/1582 

йил 20 — 25 март. 
270 Дабур — одатда ғарбдан шарққа қараб эсади-

ган шамол. 
2/1 Боғистон — Нақшбандия тариқатининг етак-

чиларидан Хожа Убайдуллоҳ Аҳрор (1404—1489) ту-
ғилган қишлоқ. Ҳозир Чорвоқ (Чорбоғ) сув омбори 
(Тошкент вилояти) остида қолган. 

272 «Маймун йили, етти юз тўқсон тўртинчи ҳиж-
рий тарихида» — 1392 йил январ ойида. 

273 «Рабиъ ул-аввал ойининг иккинчиси, душанба 
куни» — 990/1582 йил 27 март куни. 

274 Испижоб — Сайрамнинг (ҳозирги Жанубий 
Қозоғистон вилоятида) ўрта асрлардаги номи. 

~ Қуръон, 65/3. 
«Ойнинг тўртинчиси, чаҳоршанба куни» ра-
990/1582 йил 29 март куни. 
Қуръон, 7/58. 
Каҳкашон — Сомон йўли. 
Қуръон, 2/286. 
Қуръон, 3/128. 
Қуръон, 4/35 га ишора. 
Қуръон, 5/118 га ишора. 
Қуръон, 3/134. 
Зол ўғли Рустам қиссаси — Рустам сеистон-

лик қаҳрамон Золнинг ўғли. Рустам ҳақидаги қисса. 
285 Қуръон, 3/128. 
286 Ажузчи — йўл кўрсатувчи. 

275 

276 

биъ I, 
277 

278 

279 

280 

281 

282 

283 

284 

287 «Ойнинг ўн биринчиси, чаҳоршанба куни» 
рабиъ II, 990/1587 йил 6 апрел куни. 

288 «Ойнинг ўн иккинчиси, панжшанба куни» 
рабиъ I, 990/1582 йил 7 — 8 апрел куни. 

289 Ёқонкент — Сирдарёнинг шимолий тарафида 
Бурулдой сойининг Арисга қуйиладиган жойида ўрин-
лашган қадимий мавзе. 

290 Қуръон, 13/38. 
291 Қорасомон — Ариснинг сўл соҳилида жойлаш-

ган мавзе. Қораспан деб ҳам аталади. 
292 Уйшун (усун) — бу туркий қабила қадимдан 

маълум бўлиб, XV асрдан ўзбеклар таркибига кир-
ган. 

293 «Ойнинг ўн тўртинчиси, шанба куни»— ра-
биъ I, 990/1582 йил 9 — 10 апрел куни. 

294 Бўғон суви — Қоратовнинг ғарби-жанубий ён-
бағридаги йирик сой. У тоғдан тушадиган иккита 
сув: Катта Бўғон ва Бола Бўғоннинг қўшилишидан 
ҳосил бўлган. 

295 «Ойнинг ўн бешинчиси, якшанба куни» — ра-
биъ I, 990/1582 йил 9—10 апрел куни. 

296 «Цаёл ва Арслонлиқдан ўтиб, Туркистонга 
қарашлик Айқон мавзеига тушди» — Чаён ва Арс-
лонлиқ (Аристанди) Қоратовнинг жанубий ёнбағри-
дан оқадиган сойлар; Айқон — Ясси (Туркистон)га 
яқин, унинг шарқи-жанубий тарафида жойлашган 
қишлоқ. 

297 «Ойнинг ўн олтинчиси, душанба куни» — ра-
биъ I, 990/1582 йил 10 — 11 апрел куни. 

298 «Ойнинг ўн еттинчиси, сешанба куни» — ра-
биъ I, 990/1582 йил 11 — 12 апрел куни. 

299 «Ойнинг ўн саккизинчиси, чаҳоршанба ку-
ни» — рабиъ I, 990/1582 йил 12—13 апрел куни. 

300 Жониқўрғон қўруғи — ўрнини аниқ белгилаб 
бўлмади. Баён этилган воқеаларга қараганда, бу жой 
Саброн ёнида, нгу номдаги қишлоқ атрофида жойлаш-
ган. 

301 «Ойнинг ўн тўққизинчиси, панжшанба ку-
ни» — рабиъ I, 990/1582 йил 13 апрел куни. 

302 «Ойнинг йигирманчиси, жума куни» — рабиъ 
I, 990/1582 йил 14 апрел куни. 

303 Қудрат ул-айн — «айн»нинг 18 маъноси: кўз, 
кўриш, олтин ва ҳоказо бор. Бу ерда инсонга билма-
ганини кўрсатувчи Оллоҳга ишора. 

304 «Ойнинг йигирма иккинчиси, якшанба куни» 
— рабиъ I, 990/1582 йил 16 апрел куни. 

305 «Ойнинг йигирма учинчиси, душанба куни» 
— рабиъ I, 990/1582 йил 17 апрел куни. 

306 «Ойнинг йигирма тўртинчиси, сешанба кунй» 
— рабиъ I, 990/1582 йил 18 апрел куни. 

307 Сариқсув — Жомон Сарису (Шўр Сарису) ва 
Жакши Сарису (Ширин Сарису) сувларининг бири-
кишидан ҳосил бўладиган дарё, Чу дарёсининг ғар-
бий тарафида, қум орасида йўқолади. 

308 «Ҳимматнинг баландлиги имондандир» — ҳик-
матли сўз. 

309 «Киши ҳиммат қаноти билан учади» — ҳик-
матли сўз. 

310 «Ойнинг йигирма бешинчиси, чаҳоршанба ку-
ни» — рабиъ I, 990/1582 йил 21 апрел куни. 

311 Улуғтоғ (Улуғтау) — Сариқсув дарёсининг 
шимолида, ҳозирги Қозоғистон Республикаси Қара-
ғанда вилоятининг ғарбий тарафида жойлашган ба-
ландлиги 1134 метрлик тоғ. 

3 1 2Қуръон, 7 4 / 5 0 - 5 1 . 

313 Қуръон, 3/159. 
314 Гулгун — гул тусли; Фарҳоднинг маъшуқаси 

Ширинга берилган нисбат. Бу ерда жуда чиройли ва 
чопқир от маъносида келган. 

315 Сом Наримон — Қадимги Эроннинг пешдо-
дийлар сулоласидан Фаридун ва Минучеҳр замонида 
ўтган ва Заҳҳок Тозийга қарши курашда қаҳрамон-
лик кўрсатган Сом ибн Наримон. 

316 Хитой — бу ерда қабила маъносида. 
317 «Ойнинг йигирма олтинчиси, панжшанба ку-

ни» — рабиъ I, 990/1582 йил 20 апрел куни. 
318 Учқўнғур — Сариқсув дарёси бўйида. Балтум 

Туронғу сойининг юқори оқимида жойлашган жой. 
319 Абулхайрхон — шайбонийлардан, кўчманчи 

ўзбеклар давлатининг (1428—1468) асосчиси. 
320 Қуръон, 28/7. 
321 Қуръон, 15/55. 
322 «Ойнинг йигирма еттинчиси, жума куни» 

рабиъ I, 990/1582 йил 21 апрел куни. 
323 Қорахўжа (Чет Қорахўжа) — Сариқсув бўйи-

да, Учқўнғурдан сал юқорирокда жойлашган қади-
мий жой. 

324 «Ойнинг йигирма саккизинчиси, шанба ку-
ни» — трабиъ I, 990/1582 йил 22 апрел куни. 

325 Иилончуқ — Илончиқ дарёси, Оқкўлга келиб 
қуйилади. 

326 «Ойнинг йигирма тўққизинчиси, якшанба ку-
ни» — рабиъ I, 990/1582 йил 24 апрел куни. 

327 «Рабиъ ус-соний ойининг аввали, душанба 
куни» — 990/1582 йил 25 апрел куни. 

328 «Ойнинг иккинчиси, сешанба куни» — рабиъ 
II, 990/1582 йил 26 апрел куни. 

329 Толмос (Толмос ота) — Сариқсув воҳасида, 
дарёнинг сўл қирғоғида жойлашган ва Қорахонийлар 
(X аср) давридан қолган мақбара; Сурғут қишлоғи-
дан 25 километр жанубда жойлашган. 

330 «Ойнинг учинчиси, чаҳоршанба куни» ра-
биъ II, 990/1582 йил 27 апрел куни. 

331 Бўлғон она — бу ҳам Қорахонийлар давридан 
қолган мақбара; Кенгир сувининг сўл соҳасида, унинг 
Сариқсувга қуйиладиган жойига яқин. 

332 «Онҳазрат баронғор, жавонғор, ғул, ҳиро-
вулларни оро бериб, Чингиз расмича ясол ту-
зиб...»— ўрта асрларда Туркистонда армияни жан-
говар сафга тузиш (ясов, ясол); баронғор ва жавон-
ғор — қўшиннинг ўнг ва сўл қанот (фланг)лари, 
ғул — марказда борувчи қисм (авангард); ҳировул — 
қўшиннинг илғор қисмига ёрдам тариқасида ажра-
тилган махсус ҳарбий қисм. 

333 Қудсийлар — пок, муқаддас кишилар, буюк 
уламо ва тариқат етакчилари. 

334 «Жўчихон мазори» — ҳозирги Жезқазғандан 
(Қозоғистон) 45 километр шимоли-шаркда жойлаш-
ган. 

333 Кайковус — Қадимги Эрон кайёнийлар суло-
ласига мансуб подшоҳ. 

336 «Ойнинг тўртинчиси, панжшанба куни» — ра-
биъ II, 990/1582 йил 28 апрел куни. 

337 Кандирлик — Улуғтоғда ҳозирги Тўрғай ва 
Оқмулла вилоятлари чегарасидаги сой; Қанғир сойи. 
Яна бир Кандирлик ҳам бўлиб, уни Терас Кандир-
лик деб аталади. Терас Кандирлик — Жезди сойи 
(Кандирликнинг ўнг ирмоғи). 

338 «Ойнинг бешинчиси, жума куни» рабиъ II, 
990/1582 йил 29 апрел куни. 

339 Саройли ва Туройли — Ғарбий Қозоғистонда, 
Қора Кенгир (Кунгир) дарёси бўйида жойлашган катта 
ўрта аср шаҳри. Саройлининг харобалари ҳозир ҳам 
мавжуд. 

340 Сунбула ва Жавзо — май (Жавзо) ва август 
(Сунбула) ойлари. 

341 Бусҳоқ — бир шоир исми. Таомларни бир-
бирига мунозара қилдирган девони бор. 

342 «Мазкур ойнинг бешинчиси, жума куни» — 
рабиъ II, 990/1582 йил 29 апрел куни. 

343 «Мазкур ойнинг олтинчиси, сешанба куни» — 
рабиъ II, 990/1582 йил 1 май куни. 

344 «Ойнинг еттинчиси, якшанба куни» — рабиъ 
II, 990/1582 йил 9 май куни. 

345 «Ойнинг саккизинчиси, душанба куни» — ра-
биъ II, 990/1582 йил 3 май куни. 

346 «Шундай ишни... Амир Темур кўрагон... ҳам 
қилган эди» — бу воқеа 793 йил жумод ул-аввал 
ойининг 23-куни (1391 йил 29 апрел куни) содир 
бўлган эди. Амир Темур армияси Олтин Ўрда хони 
Тўхтамиш устидан ғалаба қилиб, Улуғтоғда тўхтаган 
ва ўша куни Соҳибқирон тоғнинг баланд чўққисига 
харсанг тошлардан баланд бир бино қурдириб, унинг 
деворига шу ғалаба таърихини уйғур ёзувида чектир-
ган эди. 

347 Сулам ва Тур лашкарлари Сулам ва Тур 
Қадимги Эрон пешдодийлар сулоласидан бўлган Фа-
ридун (Афридун)нинг ўғиллари. Ривоятга кўра, Су-
лам — Ғарб мамлакатлари ва Тур — туркий халқ-
лар, яъни Шарқ мамлакатларининг подшоси бўлган. 
Бу ерда кунботар, яъни қоронғу тушиши ва кунчи-
қар, яъни тонг ёриши ва кун чиқишидан киноя. 

348 Жирға — ов қилинадиган ерни ўраб олиш. 
349 «Сулаймон шамолга минди» афсонавий 

пайғамбар Сулаймоннинг гўё Буроққа (учар отга) 
миниб, меърожга чиққанидан киноя. 

350 Сандон — темирчи ва заргарлар ишлатадиган 
махсус асбоб. 

жиғилдони катта бир қуш. 
— Ғарбий Қозоғистондаги ҳозирги 

Тўрғай дарёси. 
353 Ибир-Сибир — Сибирнинг қадимий номи. У 

Шарқ манбаларида кўпинча шу ном билан аталган. 
354 «Мазкур ойнинг йигирма бешинчиси, панж-

шанба куни» — рабиъ II, 990/1582 йил 20 май 
куни. 

355 «Жумод ул-аввал ойининг олтинчи куни-
да...» — 990/1582 йил 29 май куни. 

356 «рабиъ ус-соний ойининг йигирма бешинчи-
си, панжшанба куни» — 990/1582 йил 19 май куни. 

357 «Мазкур ойнинг йигирма олтинчиси, жума 
куни» — рабиъ II, 990/1582 йил 20 май куни. 

358 «Ойнинг йигирма еттинчиси, шанба куни» ~ 
рабиъ II, 990/1582 йил 21 май куни. 

359 «Ойнинг йигирма саккизинчиси, якшанба ку-
ни» — рабиъ II, 990/1582 йил 22 май куни. 

360 «Ойнинг йигирма тўққизинчиси, душанба ку-
ни» — рабиъ II, 990/1582 йил 23 май куни. 

361 «Ойнинг охири, сешанба куни» рабиъ II, 
990/1582 йил 24 июн куни. 

362 «Жумод ал-аввал ойнинг аввали, чаҳоршанба 
куни» — 990/1582 йил 24 май куни. 

363 Қуръон, 55/19 га ишора. 
364 «Ойнинг иккинчиси, панжшанба куни» — жу-

мод I, 990/1582 йил 25 май куни. 

351 Ҳавосил -
352 Совуқсув 



365 «Ойнинг учинчиси, жума куни» жумод I' 
990/1582 йил 26 май куни. 

366 «Ойнинг тўртинчиси, шанба куни» — жумод 
I, 990/1582 йил 27 май куни. 

367 «Ойнинг бешинчиси, якшанба куни» жу-
мод I, 990/1582 йил 28 май куни. 

3 , 8 «Ойнинг олтинчиси, душанба куни» — жумод 
I, 990/1582 йил 29 май куни. 

369 Сузоқ — Қоратаунинг шимолий ёнбағирлари-
да жойлашган қадимий улкан шаҳар. 

370 «Ойнинг саккизинчиси, чаҳоршанба куни» — 
жумод I, 990/1582 йил 1 июн куни. 

371 «Ойнинг тўққизинчиси, панжшанба куни» — 
жумод I, 990/1582 йил 2 июн куни. 

372 «Ойнинг ўнинчиси, жума куни» жумод I, 
990/1582 йил 3 июн куни. 

373 Йилон ота — Илон отага яқин мавзелардан; 
Сарисув бўйида жойлашган. 

374 «Ойнинг ўн биринчиси, шанба куни» — жумо-
д I, 990/1582 йил 4 июн куни. 

375 «Ойниш ўн иккинчиси, якшанба куни»— жу-
мод I, 990/1582 йил 5 июн куни. 

376 «Ойнинг ўн учинчиси, душанба куни» — жу-
мод I, 990/1582 йил 6 июн куни. 

377 «Ойнинг ўн тўртинчиси, сешанба куни» — 
жумод I, 990/1582 йил 7 июн куни. 

378 Қуръон, 35/34. 
379 «Ойнинг ўн олтинчиси, панжшанба куни» 

жумод I, 990/1582 йил 9 июн куни. 
380 Қуръон, 17/15. 
381 Қуръон, 6/158. 
382 Ҳолу мало — суфийларда бўладиган ҳаяжон-

ланиш кайфияти. Ал-Муҳосибийнинг (234/857 йили 
вафот этган) айтишича, бу кайфият инсоннинг ўз 
хоҳиши билан эмас, балки Оллоҳ инояти билан пай-
до бўлади. 

звз Сузоқ — 369-изоҳга қаранг. 
381 Наввоб (ноибнинг кўплиги) — хоннинг ўрин-

босари; валиахд. 
385 Оққўрғон — Саброн билан Сузоқ ўртасида 

бўлган қадимий шаҳар. 
386 «Ойнинг йигирма бешинчиси, панжшанба ку-

ни» — жумод I, 990/1582 йил 18 июн куни. 
387 Қуръон, 33/62. 
388 Қуръон, 65/7. 
389 Қуръон, 2/216. 
390 Қуръон, 9 6 / 6 - 7 . 
391 Жигдалик — археологик хариталар ва бошқа 

адабиётларда аниқ маълумот учратмадик. Абдулла-
хоннинг Улуғтоғ юриши (1582 йил) баён қилинган 
жойда талқин қилинган воқеаларга қараганда, бу мавзе 
Саброн (Соврон)нинг ғарби-шимолий тарафида, Қо-
ратаунинг жанубий ёнбағрида, Оқсумбадан бир кун-
лик масофада бўлган. 

392 Оқкўл — баён этилган воқеаларга қараганда, 
Қорақудуқдан (Чалқар кўлининг ғарб тарафида) ўн 
кунлик масофада жойлашган; унга Йилончиқ сойи 
келиб қўшилади. 

393 «Жумод ул-аввал ойининг охирларида...» — 
990/1582 йил 20-21 июлларда. 

394 «Жумод ус-сонийнинг ўнинчиси, сешанба ку-
ни» — 990/1582 йил, 3 июл куни. 

395 Ҳикматли сўз. 
396 Ҳарбақ — уруш асбоби; темир пичоқ. 

зэ? « р а ж а б ойининг биринчи кунида...» 
1582 йил 22 июл кунида 

990/ 

абадий, бардавом; Оллоҳ-«Ва лам язали» 
нинг номларидан бири. 

3 9 9Куръон, 9 4 / 5 - 6 . 
400 Қуръон, 65/7. 
401 Қуръон, 3/194 га ишора. 
402 Қуръон, 94/5. 
403 Ҳадиси шариф. 
404 Ҳикматли сўз. 
405 Тура (Чимги Тура) — ҳозирги Тюмен шаҳри. 
406 Қуръон, 75/10. 
407 Бу ерда сўз ўйини: «хомхаёл билан юрган» 

демоқчи. 
408 Қуръон, 11/43 га ишора. 
409 « р а ж а ( 5 ойининг ўн еттинчиси, шанба куни» 

— 990/1582 йил 8 августда. 
4 , 0 Офаринкент — Қорадарё ва Оқдарё оралиғи-

даги оролнинг юқори қисмида жойлашган шу номлик 
вилоят маркази. 

111 Фалак муншийси — Аторуд (Меркурий) сайё-
расига ишора. У Шарқ мумтоз поэзиясида фалак ко-
тиби номи билан юритилади. 

412 Тавочи (товочи) — кичик лавозимдаги ҳарбий 
мансабдор; зиммасига асосан қўшин тўплаш юклан-
ган. 

413 Тура — уруш қуроли, одам бўйи баробар қи-
либ ясалган қалқон. 

414 Ажром — осмон жисмлари; етти сайёра: Кай-
вон ёки Зуҳал (Сатурн), Аторуд (Меркурий), Мир-
рих (Марс), Муштарий (Юпитер), Зуҳро (Венера), 
Шамс (Қуёш), Моҳ (Ой). 

415 Қуръон, 20/102 га ишора. 
416 Шоҳбурж — қалъанинг энг баланд ва катта 

буржи. 
417 Араз — бирор буюм ёки нарсанинг кейин пай-

до бўлган вақтли сифати; жавҳар сўзининг қаршиси. 
418 Баҳмон (Баҳмон ибн Исфандиёр ибн Гиштосб) 

— Қадимги Эрон кайёнийлар сулоласидан олтинчи 
ҳукмдор. 

419 Навдар — Минучеҳр ўғилларидан бирининг 
номи. 

420 «Биринчи марра» — қўшиннинг олдинги са-
фи; биринчи эшелон. 

421 Бесутун (Беҳистун) тоғи — Эронда, Ҳамадон 
билан Ҳилвон оралиғидаги баланд тоғ; Ҳамадондан 
унгача бўлган масофада тўрт марҳала, яъни тўрт кун-
лик йўл. 

422 Сарой ва минглар — ўзбек қабилаларидан. 
423 «Кўп одамларни ўлжа олиб қул қилдилар» 

— ўрта асрларда ҳукм сурган қонун-қоидага биноан 
урушда асир олинган кишиларни ўлжа тариқасида 
аскар бошлиқлари ва жасорат кўрсатган жангчилар 
ўртасида тақсимлаб олинар ва улар «бардэ» (тутқин, 
қул) деб эълон қилинар эдилар. 

424 Хўжанд суви — Сирдарёнинг ўрта оқими шу 
ном билан аталган. 

425 Қуръон, 26/80. 
426 «Ражаб ойининг охирида...» — 990/1582 йил 

18 — 20 августда. 
427 Куръон, 5/54. 
428 Куръон, 35/54. 
429 «Кимки дўстига чоҳ ковласа, унга ўзи туши-

пш муқаррардир» — ҳикматли сўз. 
430 Куръон, 2/216 оят. 



Тангри аҳллари, яъни су-

431 «Ишлар ўз вақтларига боғлиқдир» — ҳикмат-
ли сўз. 

432 Қуръон 7/23. 
433 Қуръон, 49/9. 
434 «Шаъбон ойининг иккинчиси, чаҳоршанба ку-

ни» — 990/1582 йил 22 август. 
435 Фарқад юлдузи — Кичик Айиқ юлдузи турку-

мига кирган икки ёруғ юлдуздан бири. 
436 Хитой ва Хўтан лашкари — сўз ўйини; тонг 

ёриши, қуёш чиққан паллага ишорат. 
437 Хатти найзаларнинг парчами — хатти найза-

си — тўғри найза. Яманда шу номлик жойда кашф 
этилгани учун шундай аталган.~Парчам —'байроқ 
боғланган ёғоч учига осиладиган ипакдан кокилга ўх-
шатиб ишланган попук. Мўғул ва турк кўчманчилари 
байроққа унинг ўрнига ҳўкиз думини боғлаганлар. 

438 «Вақт ўтгач, тайёргарлик наф бермайди» 
мақол. 

439 «Қазо келса, мақсад йўли танг бўлади» 
мақол. 

440 «Яна шаъбон ойининг бошларида...» — 990/ 
1582 йил 21—25 августда. 

441 «Тангрига ёпиш-у ордан сақлан» — ҳикматли 
сўз. 

442 Аҳлуллоҳлар 
фийлар. 

443 Баргрез — хазонрезги даври, яъни кеч куз 
палласи. 

444 «Шаъбон ойининг охирларида...» 990/ 
1582 йил 15 — 17 сентябрда. 

445 Сув буржи (буржи об) — Жадий (декабр), 
Далв (январ) ва Хут (феврал) ойлари, яъни ёғингар-
чилик мавсумидан иборат тўртинчи бурж (фасл). 

446 Сассиқкўл — ўрнини аниқ белгилаб бўлмади. 
Асарда талқин этилган воқеаларга қараганда, у Сир-
дарёнинг ўнг қирғоғида, Арқуқнинг рўбарўсида 
жойлашган. 

447 «Рамазон ойидан ўн кун...» 990/1582 йил 
28 сентябр. 

448 «Темир қобуқ» — Иштихонга қарашли мавзе; 
қадимги Бойканд (Пойканд). 

449 Иқжоб (Оқжоб, Оқчоб) дарёси Нурота тизма-
ларида; Оқчоб дарасвда Банди Абдуллахон жойлаш-
ган. 

450 Нур мақоми — машҳур Нурота қасабаси. 
451 Хожа Абдували Порсо — Балхда истиқомат 

қилган асли бухоролик машҳур уламо Хожа Абу Наср 
Порсонинг (954/1537 йил вафот этган) ўғли. 

452 Ҳазрат Азизон — Абдуллахон II нинг пири 
ҳазрат Қосим шайх (986/1578 йили вафот этган); 
дахмаси Карманада. 

453 Қуръон, 2/269. 
454 Қуръон, 96/5. 
455 Хожа Муҳаммад Тоҳир (XVI асрнинг иккин-

чи ярми) — бухоролик машҳур ҳадис олими. 
456 «Рамазон ойининг охирларида...» — 990/ 

1582 йил 25 — 27 октябрда. 
457 «Ийди рамазон ойининг бошида...» 990/ 

1582 йил 19 сентябрда. 
458 Қуръон, 4/2 ва 6 га ишора. 
459 Қуръон, 6/83. 
460 «Куҳлул жавоҳир» — тешилмаган марварид 

ва жавоҳирларни аралаштириб ун бўлгунча янчиш 
билан тайёрланадиган бир хил сурма. У кўз оғриқла-
рига даво бўлади, шунингдек, кўзни равшан қилади. 

461 Жонибийга, яъни Абдулмўмин султонга. 
462 Қуръон, 24/35. 
463 Заҳҳок — қадимги форс достонларида, хусу-

сан «Шоҳнома»да баён этилган ва ривоятларга кўра, 
Эронзаминга бостириб келган ёзув подшоҳ (Заҳҳоки 
Тозий). Аслида, пешдодийлар сулоласининг тўртин-
чи вакили Шаддод наслвдан бўлмиш Заҳҳок ибн Мур-
дас. 

464 Қуръон, 42/23. 
465 «Менга хос Тангри билан» Қуръон оятла-

рига оид ибора. 
466 Абдуллатифхон — шайбонийлардан. Тарихда 

шайбонййлардан иккита 'Абдуллатйф"ўтган: 'X) 'Аб-
дуллатифхон (Кўчкинчихоннинг ўғли; 1540 — 1551 йил-
ларида Самарқанд ҳокими; 2) Наврўз Аҳмад (Ба-
роқ)хоннинг набираси; Бобохоннинг ўғли. Бу ерда 
иккинчи_ Абдуллатиф хусусвда сўз боради. 

467 «Ёзнинг охирларида, шаввол ойининг ўртала-
рида...» —990/1582 йил 12 ноябрда. 

168 «Зулқаъда ойининг аввалларида...» 990/ 
1582 йил 27 — 29 ноябрда. 

ш Пирмуҳаммадхон — шайбонийлардан, 
1456—1566 йиллари Балх хони. 

470 Шоҳ Таҳмосп — Эронда ҳукмронлик қилган 
сафавийлар (1602 — 1723) сулоласидан чиққан иккин-
чи ҳукмдор (1524-1575/76). 

471 «Тўққиз юз саксон тўртинчи йил авваллари-
да...» — 1576 йил 1—3 апрелларвда. 

472 Исмоил мирзо — сафавийлар сулоласининг 
учинчи ҳукмдори (1576—1578). 

473 Имомия мазҳаби — шиъа мазҳаби. 
474 Бу ерда «ўн икки имом» таърих моддасидир. 

«Имом» сўзидан чиққан тарих моддаси (82)ни ўн 
иккига кўпайтирилса, 984/1576 келиб чиқади. Шиъа-
лар эътиқод қилган бу имомлар қуйидагилар: 

1. Али ибн Абу Толиб (661 йил ўлдирилган). 
2. Ҳасан ибн Али (669 йил вафот этган). 
3. Ҳусайн ибн Али (680 йил ўлдирилган). 
4. Зайнобиддин (713 ёки 714 йил вафот этган). 
5. Муҳаммад Боқир (732 йил вафот этган). 
6. Жаъфар Содиқ (765 йил вафот этган). 
7. Мусо Козим (799 йил ҳибсда ўлган). 
8. Али Ризо (818 йил заҳарлаб ўлдирилган). 
9. Муҳаммад Тоқий (834 йил вафот этган). 
10. Али ан-Ноқий (868 йил ҳибсда ўлган). 
11. Ҳасан Асқарий (873 йил вафот этган). 
12. Муҳаммад Маҳдий (874 ёки 878 йил бедарак 

йўқолган). 
475 «Шоҳ рафт» ибораси ҳарфларининг қиммати 

абжад ҳисобвда 986 (1578 йил)ни беради. 
476 «Тўққиз юз саксон бешинчи йил охирлари-

да...» — 1578 йил феврал ойвда. 
477 «Муҳаррам ойи, тўққиз юз тўқсон биринчи 

йили...» — 1583 йил 25 январ — 24 феврал. 
478 Қуръон, 78/10. 
479 «Мадинатур-рижол» — эрлар шаҳри; Термиз-

га берилган сифат. 
480 «Муҳаррам ойининг охирларида...» 9 9 1 / 

1583 йил 20 — 23 февралларда. 
481 «Шаҳодат калимаси» — «Оллоҳнинг яккаю 

ягоналигига ва Муҳаммаднинг унинг бандаси ва эл-
чиси эканлигига иқрорман», дейиш. 

482 «Зулҳижжа ойининг охирларида...» 9 9 1 / 
1583 йил 14 — 15 декабрда. 

483 «Бизлар Тангрининг бандасимиз ва унинг то-

монига қайтамиз» — Қуръон, 2/156 ва бошқа шу 
мазмундаги сураларга ишора. 

484 «Сафар ойида...» - 991/1583 йил 24 фев-
ралдан 24 мартгача. 

485 «рабиъ ул-аввал ойининг бошида...» 9 9 1 / 
1583 йил 25 мартида. 

«86 ҲуТ буржи — Қуёш ҳаракати бўйича балиқ 
шаклида тасаввур қилинган 12-чи бурж. «Буржи 
об»нинг учинчи ойи, яъни феврал. 

187 Жуйи Зар — Бухоро ариқларидан. 
488 Арасту — машҳур юнон файласуфи ва олими 

Аристотел (мил. аввалги 384 — 322). 
489 Буқрот — қадимги юнон тиб олими (мил. ав-

валги 460 — 377). 
490 Қуръон, 26/80. 
491 «Қуёш Жамшиди азимат жиловини Саъд ак-

бар хонасидан шараф буржи томонга бурди» Саъд 
акбар, яъни Муштарий (Юпитер) сайёраси. Шараф 
буржи — Саъд акбарнинг тулуъ бўлган вақти. Бу 
ерда эрталаб кун чиққан вақтга ишора. 

492 Қўрчи — қуролдор; нуфузли қабила вакилла-
ридан тузилган махсус ҳарбий қисм жангчиси; гвар-
диячи. Амир Темур замонида экинзорларни кўриқ-
ловчи ҳарбий қисм жангчиси; XVI асрда ва ундан 
кейин хон ўрдусини қўриқлаб турувчи махсус ҳарбий 
қисм жангчиси. 

493 «рабиъ ул-аввалнинг бошларида...» — 9 9 1 / 
1588 йил 25 — 30 мартларда. 

494 Султон Муҳаммад харбанда — сафавийлар 
сулоласидан тўртинчи ҳукмдор (985/1578—1587). Ас-
лида Худобанда тахаллуси билан юритилган, лекин 
сунна мазҳабидаги ҳукмдорлар ва муаллифлар кам-
ситиш мақсадида уни «харбанда» деб атаганлар. 

495 «рабиъ ул-аввал ойининг ўртасида...» — 991/ 
1583 йил, 9 апрелда. 

4 9 6Қуръон, 4 8 / 1 . 
497 «Мамлакатлар иқлимларини очдик» ибрат-

ли сўз. 
498 Фарроҳин — Систоннинг машҳур шаҳарлари-

дан. 
499 Керак яроқ (керак яроқчи) — хон ва оиласи-

нинг эҳтиёжи учун зарур мол ва буюмларни сотиб 
олиб келувчи мансабдор. 

500 «Қалмоқ кушт» ҳарфларининг қийматидан аб-
жад ҳисобида 991 (1583) йил келиб чиқади. 

501 «Мазкур санада, жумод ул-аввал ойининг ав-
валларида» — 991/1583 йил 23 — 25 майларида. 

502 Қозиюл-қуззот — қозикалон, бош қози; олий 
судья. 

503 «Чаҳоршанба кечаси» — жумод I, 991/1583 
йил 28 май кечаси. 

504 «Сарвари содоти жаҳон» — ҳарфларнинг қим-
мати абжад ҳисобида 991/1583 йилни беради. 

505 Нақбо — уч тарафдан турадиган шамол. 
506 «Жумод ул-аввал ойининг йигирма иккин-

чиси, душанба куни» — 991/1583 йил 14 июн ку-
ни. 

5 0 7Қуръон, 27/15. 
508 Шайх Маслаҳат — Хўжандда XIII асрда ўт-

ган йирик уламо Шайх Муслиҳиддин. Унинг мазори 
халқ ва ҳукмдорлар тарафидан жуда қадрланган. Ша-
рафиддин Али Яздийнинг ҳикоя қилишича, Амир Те-
мур 1390—1391 йилнинг қиш фаслида Тўхтамишга 
қарши қўшин тортиб борганда, Тошкентдан Хўжанд-
га махсус бориб, Шайх Маслаҳат мазорини зиёрат 

қилган ва мазорга 10 минг динор назру ниёз берган. 
Ривоятларга қараганда, Шайх Саъдий отаси билан 
Хўжандда истиқомат қилган ва 12 яшар чоғида ша-
ҳарга бостириб келган Чингизхоннинг мушкул савол-
ларига жавоб қилиб, уни омон сақлаб қолган эмиш. 
Лекин Шайх Саъдий Шерозда ўтган ва ўша ерда 
дафн қилинганлиги маълум. Аммо у умри бўйи 30 
йил саёҳат қилган ва Арабистон, Хуросон, Мова-
роуннаҳр ва Кошғарга борган. 

509 Қуръон, 28/88. 
5 , 0 Куръон, 28/88 га ишора. 
511 Қуръон, 28/88 га ишора. 
512 Қуръон, 3/185. 
513 Қуръон, 55/26. 
3 , 4 Қуръон, 35/39. 
515 Қуръон, 18/84. 
516 Қуръон, 88/25. 
517 «Тангри истаган нарсасини қилади ва истаган 

нарсасига ҳукм қилади» ҳикматли сўз. 
518 Қуръон, 8/42. 
5 , 9 Куръон, 13/38. 
520 Куръон, 4/39. 
521 «Жумод ус-соний ойининг аввалларида, ча-

ҳоршанба кечаси» — 991/1583 йил 22 ёки 29 июн 
кечаси 

522 Ҳадис. 
523 Тавҳид калимаси — «Ло илоҳа илоллоҳу, Му-

ҳаммад расулилоҳи», яъни «Ундан бошқа Тангри йўқ, 
Муҳаммад унинг элчисидир», дейиш. 

5 2 4Қуръон, 89/27-28. 
525 Ҳадис. 
526 Қуръон, 76/8. 
527 Қуръон, 2/156. 
528 Нуҳ — пайғамбар. Дин тарихига кўра, у Одам-

дан 1742 йил кейин дунёга келган; унинг уч ўғли: 
Сом, Ёфас ва Ҳом рубъи маскунга, яъни оламнинг 
инсон яшайдиган тўртдан бир қисмига ҳукмронлик 
қилганлар. 

529 Қайсар — Рум (Византия) подшолари шундай 
аталганлар. 

530 р и д о _ шайхлар елкасига ташлаб юрадиган 
чойшабга ўхшаш либос, дарвишларнинг уст кийими. 

531 «Муштарий олтинчи осмонда туриб...»— Муш-
тарий — Юпитер сайёраси; мумтоз астрономияда уни 
олтинчи осмон подшоси деб аталади. 

532 «Қуёш тўртинчи осмонда...» — мумтоз астро-
номияда тўртинчи осмон подшоси. 

533 Зоҳир — Қуръон ва ҳадисни қандай ёзилган 
бўлса шундай тушуниш; уларнинг яширин маънола-
ри ҳам борлигини инкор қилиш. Бу оқимнинг (зоҳи-
рийлар) асосчиси Довуд ибн Али ал-Исфаҳоний бў-
либ, у кўпинча аз-Зоҳирий тахаллуси билан машҳур. 

534 Ботин — зоҳир ва зоҳирийларнинг акси. 
535 «Бола ота-бобосига ияради» — ҳикматли сўз. 
536 Қуръон, 38/72. 
537 Тавҳид — Тангрини битта, ягона деб билиш. 
538 Қулзум (Баҳри қулзум) — Қизил денгиз. 
539 Қуръон, 4/98. 
540 Куръон, 14/27. 
541 Куръон, 22/41. 
542 «Нкки тўққиз» — қадимий турк ва мўғул 

одати. Бунга кўра амир ва ҳокимлар хон, подшоҳга 
тортиқ қилганларида бир хил нарсадан тўққизтадан 
топширганлар. Бу ерда ҳар бир нарсадан бир жуфт-
дан топширилганига ишора. 



543 Ҳотам — «Ҳотам Тойи» номи ва саховати би-
лан машхур бўлган араб тойи қабиласининг бошлиғи 
ва шоир Абу Али ибн Абдуллоҳ Саъд. У сахийлик ва 
қўли очиқлик билан шуҳрат топган. 

544 Қуръон, 27/15. 
545 Қуръон, 46/19. 
546 «Шаъбон ойининг ўртасида...» — 991/1583 

йил 4 сентябрда. 
547 Қуръон, 13/17. 
548 Қуръон, 6 8 / 1 . 
549 Қуръон, 2/30. 
5 5 0Қуръон, 2/31. 
551 Қуръон, 36/82. 
552 Қуръон, 39/9. 
5 5 3Қуръон, 58/11. 
554 Ҳадис. 
555 Ҳикматли сўз. 
556 «Киши ҳиммати қаноти билан учади» — ҳик-

матли сўз. 
557 Қуръон, 48. 
558 Мир Сайид Шариф Журжоний тибб ва 

грамматикага оид бир қанча асарлар ёзган хоразмлик 
олим Исмоил ибн Ҳусайн ал-Ҳасаний ал-Журжоний 
(1137 йил вафот этган). 

559 Мулла Саъдуддин Тафтазоний (Саъдуддин 
Масъуд ибн Амир) — йирик тафсир, фиқҳ ва ақойид 
олими. Нисо атрофидаги Тафтазон қишлоғида 742/ 
1322 йилда туғилиб, 792/1390 йили Самарқандда ва-
фот этган. Уз даврида Амир Темурнинг зўр ҳурмат 
ва эътиборини қозонган. У юқорида зикр этилган 
илм соҳалари бўйича ўндан ортиқ асар ёзган. 

560 Қуръон, 18/65. 
561 Қуръон, 40/64. 
562 Қуръон, 17/70. 
563 Қуръон, 5/97. 
564 Қуръон, 3/97. 
565 Қуръон, 24/55. 
->бб у С у Л ва калом илми — «усул илми» йирик 

мутасаввуф ва олим Муҳаммад ибн Муртазо Мулла 
Муҳсини Файз тарафидан кашф қилинган. «Калом» 
эса IX аср охирида ўтган мутазаллий Абулҳасан Ашъо-
рийга (936 йил вафот этган) мансубдир. 

567 Абубакр Сиддиқ — хулафойи рошидиндан бў-
либ, 11/632 — 13/634 йиллари халифалик қилган. 

568 Саҳиҳ оятлар — очиқ, ошкор ва тўғридан-
тўғри айтилган оятлар. 

569 «Фатҳ» сурасининг биринчи ояти («Биз сен-
га зоҳир ғалаба бердик») Қуръон, 4 8 / 1 . 

570 Қуръон, 4 8 / 1 . 
571 Макка фатҳи — бу воқеа, яъни Макка фатҳи 

9/630 йили Расулуллоҳ ва унинг саҳобалари: мади-
налик «мўминлар» ва бадавий «мусулмонлар» тара-
фидан амалга оширилган. 

572 «Мутаввал» — араб грамматикасида маъоний, 
бадеъ ва баённи шарҳловчи китоб. Машҳур қому-
сий олим Саъдуддин Тафтазонийнинг қаламига ман-
субдир. Бу асар жуда кўп қўлёзма фондларида мав-
жуд (масалан, қаранг: Узбекистон Фанлар академи-
яси Шарқшунослик институти қўлёзмаси, инв. 
№ 10354). Асар 748/1347 йилда ёзилган. 

573 Мушаббаҳ — ташбиҳ қилинган, ўхшатилган. 
574 «Мушаббиҳун биҳ» — маълумки, Оллоҳнинг 

Қуръонда ҳам келтирилган бир қанча сифатлари бор: 
«олим», яъни ҳамма нарсани билувчи, «басир», яъни 
кўрувчи, «самеъ», яъни эшитувчи. «Мушаббиҳун 

биҳ» шу сифатларни том маъноси билан тушун-
ганлар. Бу оқим ислом тарихида «мушаббиҳа» атал-
ган. 

575 «Биринчи мақола тамом бўлиб эди» «Аб-
дулланома»нинг Абдуллахон II расман тахтга ўтка-
зилган (1583) йилгача бўлган даврини ўз ичига олган 
қисмига ишора. 

576 Сулаймоншоҳ — темурийзода; Султон Увайс 
мирзонинг ўғли; Бадахшон волийси (1527 — 1581). 

577 Балх — хозирги Шимолий Афғонистондаги 
қадимиййирикшаҳар. Қадимий Бохтар, Бактра. 

578 Авлиёлар шоҳи — ҳазрат Али; ривоятларга 
кўра, у Балхнинг Хожа Ҳайрон қишлоғи (ҳозирги 
Мазори Шариф)да дафн қилинган. Аслида эса Ку-
фада ўлдирилган (661 йил) ва ўша ерда дафн этил-
ган. Соҳибқирон — икки саодатли юлдуз: Муштарий 
ва Зуҳра бир-бирига яқинлашган пайтда туғилган ўғил. 
Шарқ анъаналарига кўра, у бахтли ва қудратли под-
шоҳ бўлган. 

579 Искандар — Шарқ адабиётида Искандар Зул-
қарнайн номи билан машҳур бўлган македониялик 
подшоҳ (милоддан аввалги 336 — 323 йиллар). 

580 Хутба — одатда жума намозида имом хатиб 
ёки бошқа бирон олий мартабали руҳоний тарафидан 
қилинадиган диний ваъз — насиҳат. Подшоҳ, тахтга 
ўлтирганда ҳам хутба ўқилган. 

581 Мўғулистон (Жете) — Чиғатой улусининг шар-
қи-шимолий қисми XIV аср ўрталаридан шу ном би-
лан аталган. 

582 Насаф — ҳозирги Қашқадарё воҳасини ўз ичига 
олган тарихий вилоят; ўрта асрларда Нахшаб деб 
ҳам атаган. 

583 Хожа Саъдуддин Хожа Калон Жўйборий 
(Бухоро) хожаларидан Хожа Саъд (1531 —1589); Хо-
жа Муҳаммад Ислом (1493— 1563)нинг ўғли; Жуйбо-
рий хожалар катта ер-сув ва мол-мулкка эга бўлиб, 
Бухоро хонлигининг ижтимоий-сиёсий ҳаётида катта 
нуфузга эга бўлганлар. 

584 Подшоҳ — шайбоний Абдуллахон II 
(1533—1557/1583—1598) назарда тутилмокда. 

585 «Муҳаррам ойининг олтинчиси» — 1584 йил 
19 январ. 

586 Ажам — араб бўлмаган мамлакатлар ва халқ-
лар. Бу ерда Эрон ва эронликлар назарда тутила-
ди. 

587 Дайлам — Гилон вилоятининг тоғлиқ қисми. 
588 Марҳала — бир кунлик йўл; бир кунлик йўл 

босгандан кейин тўхтайдиган манзилгоҳ. 
589 Чин — Шарқ манбалари ва мумтоз адабиётда 

Шимолий Хитой шу ном билан аталган. 
590 Қуръон, 48/23. 
591 Афридун (Фаридун) — Қадимги Эрон пешдо-

дийлар сулоласига мансуб бешинчи ҳукмдор. 
592 Жамшид — Қадимги Эроннинг афсонавий под-

шоҳларидан. 
593 Қудсий — пок, муқаддас. Қудсий сифат — 

фаришта сифат. 
594 Шайхулислом — мусулмон жамоаси бошлиғи. 
595 Қуръон, 19/6. 
596 Ҳарис — ер ҳайдовчи; деҳқон. 
597 Абдулмўмин султоша Балх мамлакати 1582 йили 

инъом қилинган. 
598 Сайид ал-мурсалин — Муҳаммад пайғамбар. 
599 Хонақоҳ — дарвишлар тўхтаб, зикр-самоъ ту-

шадиган жой. 

воо Одам Ато — одамлар отаси; ривоятга кўра 
биринчи одам бўлиб, инсоният ундан ва Момо Ҳав-
водан тарқалган экан. 

601 Жаннатул-хулд — абадий жаннат. 
В02 Хосу омм — хослар, яъни сайланганлар ва 

омма, яъни оддий халқ; хос — ҳокимйятга тегишли 
одамлар; аслзодалар. 

' я з Сиёвуш — Қадимги Эрон шаҳзодаларидан. 
ш Саропарда — сарой пардаси: катта парда, под-

шоҳ чодирини иккига ажратиб турган парда. 
ео5 Асфиёлар — қалби пок валийлар. 
606 Али ибн Абу Толиб — тўғри йўлдан борувчи 

халифалардан тўртинчиси (656 — 661); пайғамбаримиз 
Муҳаммад Мустафонинг куёви. 

607 Қундуз — Тохаристоннинг катта вилоятлари-
дан ва унинг марказий шаҳри Балхнинг кун чиқиш 
тарафида, Бадахшон ва Кўлоб йўлида жойлашган. 
Ғур — Ҳирот билан Ғазна ўртасида жойлашган, Ҳи-
ротга қарашли вилоят. 

608 Коҳмард — Балх хонлигига қарашли Ҳазора-
жотдаги вилоятлардан. Қадимда Бомиёнга қараган. 
Балхнинг жанубида, Кобулга олиб борадиган карвон 
йўлида жойлашган. 

609 «Сафарнинг олтинчисида...» ҳижрий 992 
йил /1584 йил 18 февралда. 

6 , 0 Сурон — жанговар ҳайқириқ; жангга чақириқ. 
611 Муштарий буржи — Юпитер сайёрасининг 

арабча номи. 
612 Ҳамал буржи — Жадий буржи; март — апрел 

ойларига тўғри келади. 
613 Толқон (Толиқон) — Амударёнинг сўл соҳи-

лида, Балх — Бадахшон йўлида жойлашган. Тоха-
ристон шаҳарларидан бири. Балхдан Толқонгача 6 
кунлик йўл. 

614 Кушо-куш — қадаҳ кўтаришга хитоб. 
615 Хайбар — Афғонистон билан Покистон ўрта-

сидаги сўқмоқ. 
616 Уқоб — қора тусли бир куш. Бу ерда тезучар 

ўқдан киноя. 
617 Қамардаги мимдек — оғзи кичик ва чиройли 

маъносида. 
6 . 8 Тўртинчи фалак — тўртинчи қават осмон гум-

базидек гўзал маъносида. 
6 . 9 Арҳанг (Арҳанг сарой) — Амударёнинг сўл 

соҳилида дарё билан туташ вилоят; Тохаристонга қа-
раган. XVI асрда Ҳазрат Имом номи билан машҳур 
бўлган. 

620 Шайх Халилуллоҳ —. бадахшонлик йирик 
шайх. Қабри Варсагда. 

621 Шайх Ҳусайн Хоразмий — кубравия тариқа-
тининг кўзга кўринган шайхларидан. Шу тариқат-
нинг асосчиси Нажмиддин Кубронинг авлодларидан, 
Алишер Навоий унинг 839/1435 йили вафот этган-
лигини айтади. 

622 Кишм — Тохаристоннинг қадимий шаҳарлари-
дан; XVI —XVII асрларда марказий шаҳарлардан би-
ри,,маъдан конларига бой жой. 

бг> Чуҳра оқоси — хон (подшоҳ) махсус қўриқ-
чилари бошлиғи. 

624 «Мазкур ойнинг ўн олтисида...» — ҳижрий 
992 йил сафар ойининг ўн олтинчисида, яъни мило-
дий 1584 йил 28 февралда. 

625 Қуръон, 7/23. 
626 Оталиқ — 125-изоҳга қаранг. 
627 Ардавон — Қадимги Эронда ўтган афсонавий 

бир подшоҳ номи; Қадимги Эроннинг бир вилояти 
номи. 

128 Қалъайи Шоҳназар — Тохаристон шаҳарлари-
дан. XVI —XVIII асрларда Балх хонлиги тасарруфи-
да бўлган. 

629 Ўзбек султон — шайбоний Жонибек султон 
авлоди. Кўп йил Ҳисор, Тошкент ва Фарғона ви-
лоятларини идора қилган. 

630 Ҳисори Шодмон — Самарқанд ва Кешнинг 
жанубида, тоғ устида жойлашган мустақил қалъа. Ҳи-
сор вилоятининг маркази вайроналари ҳозирги Ду-
шанба шахрининг ғарбий тарафида. Ҳисор вилояти 
қадимда Чағониён (Сағониён) деб аталган. 

631 Ясовул — Чингизхон ёсосининг бажарилиши-
ни кузатиб турувчи мансабдор; хоннинг топшириқла-
рини бажариб турувчи кичик амалдор. 

632 Маҳрам — яқин дўст, сирдош. Олий ҳукмдор-
нинг яқин кишиси. 

633 Баҳорак — Бадахшон қишлоқларидан. 
634 Катур (Катвар) — Афғонистоннинг тоғлиқ қис-

мида, Кўкча дарёсининг юқори оқимида, Варзи дово-
нига чиқаверишда жойлашган катта вилоят. 

635 Тирсак, Хўст, Фархор вилоятлари — Бадах-
шон ўрамига кирган вилоятлар. 

636 Соли сарой — Амударёнинг ўнг соҳилида 
жойлашган жой. Ҳозирги Сурхондарё вилоятига қа-
рашли Сарой қишлоғи. 

637 Оқсарой — Тохаристоннинг машҳур жойлари-
дан. 

638 Бақлон (Бағлон) — Тохаристон шаҳарлари-
дан, бир неча вақт унинг пойтахти бўлган. 

639 Жалолуддин Акбар подшоҳ — бобурийлар 
сулоласига мансуб Ҳиндистон подшоси (1556—1605 
йилларда ҳукмдор). 

т Андароб — Тохаристон қалъаларидан; Балх 
билан Кобул вилояти ўртасида, Кобул вилояти худу-
дида жойлашган ўрта аср шаҳри. Балх — Кобул — 
Ҳиндистон карвон йўли устида жойлашган. 

641 Хинжон — Бомиёнга қарашли тоғли вилоят; 
Ҳиндикуш довонининг шимолий тарафида, Балх — 
Ҳиндистон карвон йўли устида жойлашган. Ундан 
довонгача бир кунлик йўл. 

642 Норин — Тохаристонга қарашли жой. 
643 607-изоҳга қаранг. 
644 Биринчи осмон — етти осмон табақаларидан 

биринчиси. 
645 Қоракўл — Бухоро хонлигига қарашли шаҳар. 

Бухородан Қоракўлгача масофа 70 километр атрофи-
да. 

646 Қоровул — қўшиннинг ўнгу сўли ва олдида 
борувчи қўриқчи ҳарбий қисм; хон ўрдасининг қўриқ-
чиси. 

647 Сурайё буржи — олти юлдузнинг жамидан 
иборат бўлган бурж; Ойнинг учинчи манзили. 

648 Сидратилмунтаҳо — мусулмонлар эътиқодига 
кўра, «еттинчи осмон»да ўсадиган бир дарахт номи. 

649 Қулзум дарёси — дешиз; Қизил денгиз. 
650 Кўкча дарёси — Афғонистонда Ҳиндикуш 

тоғларининг шимолий ёнбағридан бошланадиган 
дарё. 

651 « ч а ш м и захми» ибораси ҳарфларининг қийма-
ти абжад ҳисобида ҳижрий 992 (милодий 1584)ни 
беради. 

652 Таҳлил — ҳал қилиш; бирон илмий масалани 
ечиш; «Ло илоҳа иллоллоҳ» дейиш. 



653 Такбир — кўпайиш, ортиш; Оллоҳу акбар (ху-
до улуғдир) дейиш. 

154 Хатти найзалар — Арабистон яриморолида 
жойлашган Хатт номли бир жойда тайёрланган най-
за. Тегишли изоҳларга қаранг. 

655 Аймон водийси — Яман водийси. 
656 Рустоқ — Тохаристон шаҳарларидан; Балх — 

Кошғар карвон йўлида, тоғликлар орасида жойлаш-
ган вилоят. 

657 Истимолатнома — яхши сўз билан юмшатиб 
ўзига мойил қилиб олиш мазмунида ёзилган мактуб. 

658 Имом мавзеи — Амударёнинг сўл соҳилида 
жойлашган Ҳазрат Имом вилояти. 

659 Кўлоб — Амударёнинг ўнг соҳилида жойлаш-
ган вилоят; қадимда Хутталон (Хатлон), XVI асрдан 
Кўлоб номи билан маълум; XVI — XVIII асрларда Балх 
хонлиги таркибига кирган. Ғарбда Вахш ва Қубо-
диён, шаркда қирғиз ерлари билан туташ. 

660 Кўкча суви — Кўкча дарёси. 
661 Оли Або — беш улуғ зот: Пайғамбаримиз Му-

ҳаммад Мустафо, ҳазрат Али, Фотима, Ҳасан ва Ҳу-
сан. 

662 Қуръон, 33/33. 
663 Сомончи йўли осмонни катта айлана бўйлаб 

ўраб олган, юлдузлар тўпламидан ташкил топган ёруғ 
йўл. 

664 Кандона — саримсоққа ўхшаш бир хил сабза-
вот. 

6135 Арғувон (арғавон) — қизил гуллайдиган бир 
нав дарахт. 

666 Кайюмарс — Қадимги Эроннинг афсонавий 
подшоси. 

667 Минучеҳр — Қадимги Эрон пешдодийлар су-
лоласига мансуб подшоҳ. 

668 Қоф тоғи — афсонавий бир тоғ; афсоналарга 
кўра, гўё у ер юзини ўраб олган эмиш. 

669 Уммон дарёси — Уммон денгизи. Ўрта аср-
ларда Ўртаер денгизи шундай аталган. 

670 «р абиъ ус-сонийнинг ўртасида...» 992/ 
1584 йил 28 мартда. 

671 Субҳи содиқ — чин тонг. 
672 Табира — катта нағора. 
678 Исрофил сури — фаришта Исрофил карнайи. 
674 Исфандиёр — Қадимги Эрон кайёнийлар су-

лоласига мансуб подшоҳ; Гиштоспнинг ўғли. 
675 Жавшан — яхлит темирдан ясалган нимча. 
676 Савмаа — насронийлар ибодатхонаси. 
677 Меҳимиз — тепалашув. 
678 Паркор — циркуль. 
679 Мажарра — сиёҳдон. 
680 Сомон фонуси — Сомончи йўли юлдузлари. 
681 Ўқ пайкони — пўлатдан ясалган ўқ учи. 
682 Зуҳал юлдузи — Сатурн сайёраси. 
683 Завора — Рустамнинг шижоатда машҳур биро-

дари. 
684 Мунтақат ул-буруж — осмонда ўн икки бурж-

ни ўз ичига олган доира. Луғавий маъноси: буржлар 
камари ёки буржлардан ясалган камар. Бу доира муад-
дил ун-наҳор доирасини кесиб ўтган учун шу ном 
билан аталган. 

685 Муаддил ун-наҳор — бутун фазони шаркдан 
ғарбга қараб тўғри икки бўлакка ажратиб турган мав-
ҳум бир доира; мумтоз астрономия таъбирига кўра, 
Қуёш бу доира тепасига келганда 90 градусга фарқли 
тарафларда кеча ва кундуз баробарлашади. 

;Асадбуржи — осмонбуржларинингбешинчиси; 
июл —август ойларига тўғри келади. Шер (асад) шак-
ли тасвирлангани учун шу ном (Асад) билан аталади. 

ш «рабиъ ус-соний охирида...» — 992/1584 йил 
10 майда. 

688 Ҳола — ой қўрғонлагани. 
689 Юз — палангдан кичикроқ ов ҳайвони. 
690 Озарбайжон нусхасида: «Дину дунё қутби Хо-

жа Калоннинг, Тангри ул зотнинг улуғлиги соясини 
чўзсин, Имом мавзеига ташриф буюриши (ва) осмон 
ҳашаматли хоқоннинг ул улуғлар фахрининг ташриф 
буюриши ҳурмати учун зўр зиёфат тайёрлашининп 
воқеаси». 

691 Тош (фарсанг) —6 — 7 километрга тенг масо-
фа ўлчови. 

692 Қудсий даражали — муқаддас даражали; дин 
ва тариқат пешволарига берилган фахрли ном. 

693 Хўст — Тохаристон шаҳарларидан. 
691 Амир Қулбобо — Абдуллахоннинг эмишган 

биродари; давлатнинг юқори мансабида турган ну-
фузли шахс. 

695 Ухравий бошқа; ухравий мурод — охират 
тилаги. 

696 Аҳмади Жом (1049 — 1142) — машҳур муҳад-
дис, суфий шоир. 

6 9 7Қуръон, 3/134. 
698 Имом Муслим — машҳур муҳаддис. Абулҳу-

сайн Муслим ибн ал-Ҳажжож ал-Қушайрий ан-Найса-
бурий (819 йил туғилган). «Ал-Жомиъ ас-Саҳиҳ» ки-
тоби муаллифи. 

699 «Тоҳа» ва «Ёсин» — Қуръони каримнинг 20-
ва 36-жалила суралари. 

700 Байт ул-маъмур — обод уй; ривоятга кўра, 
тўртинчи осмонда жойлашган ва Каъбага ўхшаган 
бир муқаддас масжид номи. 

701 Карбало дашти — Карбало (Ироқ)даги Фурот 
дарёси водийсида жойлашган даштлик. 

702 Қуръон, 14/37. 
703 Қуръон, 30/24. 
704 Жуфти гов — ер ўлчови; бир жуфт ҳўкиз 

ёрдами билан экиладиган ер. 
705 Қуръон, 9/19. 
706 Убайдуллоҳ ибн Зиёд — халифа Муовия 

(660 —680)нинг буйруғи билан 674 йили Мовароун-
наҳрга биринчи бўлиб кирган араб қўшинига бошчи-
лик қилган саркарда. 

707 Язид — умавия сулоласидан чиққан иккинчи 
халифа (680-683). 

708 Соли сарой — тегишли изоҳга қаранг. 
709 Султон Санжар — салжуқийлар сулоласидан 

чиққан машҳур ҳукмдор (1118 — 1157). 
710 Афросиёб — Турон ва туркларнинг қадим под-

шоси. Абулқосим Фирдавсий «П1оҳнома»сининг қаҳ-
рамонларидан. 

711 Жез хумлар — карнайлар. 
712 «Жумод ул-аввал (ойининг) ўртасида...» — 

992/1584 йил 25 майда. 
7 , 3 Эшик оқоси (эшик оғаси) подшоҳ (хон) 

саройбони; қабул ишларига мутасаддий бўлган ман-
сабдор; сарой министри. 

714 Ҳожиюл-ҳарамайин — мусулмонларнинг икки 
муқаддас шаҳри Макка ва Мадинани зиёрат қилган 
киши. 

715 Зоҳид — дунёвий ишлардан юз ўгириб, тоат-
ибодат билан машғул бўлган шахс. 

716 Настарин — хуш исли оқ бир гул. 
717 Қазою қадар — тақдир тақозоси билан тўсат-

дан юз берган ҳодиса. 
718 Қорабағир (қора буғра) тўплар нафтни 

ёндириб отувчи махсус мосламалар: «огнемёт». 
7 , 9 Бурғу — карнайдан кичикроқ, дастаси калта 

чолғу асбоби. У кўпинча уруш вақтида ишлатилган. 
720 Мизроб — танбур чертиладиган тирноқ; но-

хун; зарб уриш, чертиш. 
721 «Жумод ус-сонийнинг йигирма бирида...» — 

992/1584 йил 1 июлда. 
722 Жата (Жете) — Чиғатой улуси иккига ажра-

либ кетгандан кейин (XIV аср) унинг шарқи-шимо-
лий қисми (Еттисув ва Ила водийсидаги ўлкалар, 
Тяншань атрофидаги ерлар ва Кошғар) шу ном би-
лан (босқинчи, талончи, хунхўр) аталадиган бўлди. 
Жата давлати тарихда Мўғулистон номи билан ҳам 
маълум. 

723 Аркони давлат — давлат устунлари: кўзга кў-
ринган амирлар, давлат арбоблари ва нуфузли ула-
мо. 

721 Ҳазора султон — шайбонийлардан. 
725 Таноб — ҳар тарафи 60 газдан иборат бўлган 

ер ўлчови. 
72<: Бу ерда «Замон хони Абдуллахон» ибораси 

абжад ҳисобида 992 ни беради. Демак, Кўлоб қалъа-
сининг фатҳи 992 (1584) йили содир бўлган. 

727 «Фатҳи вилояти Кўлоб» ҳам бу ерда таърих 
моддаси бўлиб, ҳарфларининг қиймати абжад ҳисо-
бида 992 ни беради. 

728 «Ражаб ойи» — 992/1589 июл — август. 
729 «Шаъбон ойи» — 992/1584 йил июн — июл. 
730 Ҳол арбоблари — суфийлар. 
731 Жўғдон — кўз косаси. 
732 Қуръон, 17/87. 
733 Динмуҳаммад султон — шайбонийлардан; Балх 

ҳокими (1566-1572). 
734 Ҳиндикуш довони — Бомиёнга қарашли Хин-

жондан бир кунлик масофада шу номли тоғда жойлаш-
ган довон. 

735 Қуръон, 2/249. 
736 Ҳижо — ҳарфларни айрим-айрим ўқиш; сўз 

бўғини. 
737 Зуҳра — Чўлпон юлдузи; Венера. Мумтоз ада-

биётда осмон созандаси. 
738 Искандари соний — иккинчи Искандар, яъни 

Абдуллахоша берилган фахрий ном. 
739 д Т О руд _ Меркурий сайёраси. Афсоналарда 

айтилишича, ёзувчилар ҳомийси, фалак котиби. 
740 «Рўза ойи» — ҳижрий 992 йил рамазон ойи 

1584 йил 6 сентябрдан 6 октябргача давом этган. 
741 «Тўртинчи рамазон...» — 1594 йил 9 сентябр. 
742 Зоҳирий — кўриниб турган, очиқ-ошкора; бо-

тиний (ички томон, кўнгил)ниш зидди. 
713 Фағфур — Хитой императори. 
744 Миҳвар хатти — айланадиган нарсаларнинг 

ўқи. 
745 Руммоний ёқут — тўқ қизил ёқут. 
746 Найсон булути — баҳор булути. 
747 Исмоил Сомоний — сомонийлар сулоласи 

(819— 1005)га мансуб машҳур ҳукмдор (892—907). 
748 Хатт — янги ўсган мўйлаб. 
749 Оби ҳайвон — ҳаёт суви. 
750 «Мулки Сулаймон гирифт» — таърих модда-

си; ҳарфларнинг қиймати абжад ҳисобида 992 ни 

ҳосил қилади. Таърих шартига кўра ёзилган, қўлёзма 
«ғалат»и бор; «Мулки Сулаймонро гирифт» тўғри 
бўлади. — Муҳаррир. 

751 Муғаннийлар — ашулачилар, созандалар. 
752 Қуръон, 56/21. 
753 Қуръон, 23/19. 
754 Қимматбаҳо ҳадя. 
755 Муттако — суянчиқ. 
756 Ҳибба — совға, инъом. 
757 Миллати байзо — ислом; мусулмонлар. 
7 5 8Қуръон, 4 8 / 1 . 
759 Қуръон, 3/48. 
7во Меҳржон — Қуёшнинг Мезон буржига (сен-

тябр ойига) кирган пайти; куз (ҳосил) байрами. 
7151 Тийрамоҳ — ойнинг қўрғонлаши; бахтсиз, то-

лесиз. 
7 | й «Шаввол ойининг аввалларида...» — 992/ 

1584 йилнинг 6 — 9 октябрида. 
763 «Баҳоул-ҳаққ вад-дин» — Нақшбандия тари-

қатининг йирик намоёндаларидан Хожа Баҳоуддин 
Нақшбанд. Тегишли изоҳларга қараш. 

764 «Ойнинг ўн иккисида...» — шаввол, 992/ 
1584 йил октябр ойининг 11-сида. 

765 Сиёқ илми (илми сиёқ) — ўрта асрларда мо-
лия девонида амалда бўлган, ҳисоб-китобга оид мах-
сус саноқ илми. 

766 «993 йил, муҳаррам ойи» — 1585 йил январ 
ойи. 

767 «Муҳаррам ул-ҳарам ойи» 993/1585 йил 
январ ойи. 

768 Қавс буржи — 9-бурж, ўзбекча — Ёй, 21 
ноябр — 21 декабрга тўғри келади. 

769 Зуҳду тақво аҳли — дунё неъматларидан ўзи-
ни тортиб, шайхлик ва тақводорлик билан кун кечи-
рувчи шахслар. Тегишли изоҳларга қаранг. 

770 ҲуТ буржи — осмоннинг ўн икки буржидан 
бири; ўзбекча — Балиқ, 21 феврал — 21 мартга 
тўғри келади. 

771 Баҳман — бу ерда Қуёш Далв буржида турган 
пайт. 

772 Нахшаб (Насаф) — ҳозирги Қарши шаҳри. 
773 Синжоб — олмахон пўсти. 
774 Эйвак ва қоқум — пўсти ниҳоятда оқ ҳайвон. 
775 Зардак чўли — Амударёнинг сўл соҳилида, 

Андхуд ва Фарёб оралиғида жойлашган чўл; хон қў-
риқхонаси. 

•<—Л2 Рабиъ ул-аввалнинг охирида...» — 993/1585 
йилнинг 1 апрелида. 

777 Бобо Вали — андхудлик шайх Бобо Вали 
соҳиб. 

778 Кубравия тариқати — Нажмиддин Кубро 
(1145—1221) асос солган суфийлик тариқати. Ўрта 
Осиё ва қисман Эронда тарқалган. 

779 Ҳилолсимон — янги туғилган ойга ўхшаган. 
780 «Жумод ул-аввал охирида...» 993/1586 

йил 28 июнда. 
781 Иқтоъ — тожу тахт учун қилган катта хизмат-

лари учун шаҳзодалар, султонлар ва амирларга бе-
рилган инъом; ер-сув, вилоят. 

782 «Шаввол ойи боши...» — 993/1585 йил 26 
сентябр. 

783 «Тўққиз юз тўқсон тўртинчи йил муҳаррам. 
сафар, рабиъ ул-аввал ойларида» 1585 йил де-
кабр, 1586 йил январ, феврал, март ойларида. 

784 Қуръон, 5/80. 



бири. 

7 8 5Қуръон, 3/153. 
786 Қуръон, 4/97. 
7 8 7Қуръон, 3/11. 
788 Душмангудоз 
789 Қуръон, 3/4. 
790 Ниҳованд — Эроннинг катта шаҳарларидан 

душманни эритувчи. 

91 «Рабиъ ус-соний (ойи) охирида. 994, 
1586 йил 22 апрелида. 

792 Ғолия — мушку анбар ва кофурдан таркиб 
топган хушбўй нарса. 

793 Шабдиз — Хусрави Парвизнинг қора тусли 
оти. 

794 Қуръон, 9/14. 
7 9 5Қуръон, 3/126. 
796 Қуръон, 8/19. 
797 «Жумод ул-аввал (ойи) бошида...» — 994/ 

1586 йил 20 февралда. 
798 Мисқаб — дурни тешадиган бир асбоб. 
799 Ҳола — бу ерда Ой ёки Қуёшнинг қўрғонла-

ши, гардиш боғлаши. 
800 Зиҳдон — камон солинган халта. 
801 Симок Ромиҳ — бир юлдуз номи. 
802 Намруд — Иброҳим алайҳиссаломни ўтга таш-

лаган афсонавий подшоҳ. 
803 Қорун — катта бойликка эга бўлган шахс; 

мумтоз адабиётда катта бойликдан киноя. 
804 Яжуж ва мажуж — афсонавий хунук башара, 

баҳайбат, ваҳший бир халқ. 
805 Кофур — бағоят оқ ва хушбўй бир модда; 

камфора. 
806 Каррубий макруматли — фаришта сифатлик. 
807 Мужтабо — сараланган, танлаб олинган, мум-

тоз. 
808 Ҳошимийлар хонадони — ҳазрат Пайғамбар 

хонадонига мансуб бўлган азизлар. 
809 Сиддиқийлар сулоласи — халифа Абубакр 

Сиддиқ разийаллоҳи анҳу (632 — 634) авлоди. 
810 Фаррухийлар сулоласи — Ҳиндистоннинг Де-

канида 1370—1601 йиллари ҳукмронлик қилган суло-
ла. 

811 Хожа Али Порсо — Хожа Муҳаммад Порсо 
(1419 йил вафот этган)нинг авлоди. 

812 «Жумод ус-соний ойи охирида...» — 994/ 
1586 йил 17 июнда. 

813 Жогирлик — Ҳиндистонда феодал ер эгалиги 
тури; суюрғолнинг синоними. 

814 Хожа Абу Наср Порсо — бухоролик машҳур 
илоҳият олими Хожа Муҳаммад Порсонинг ўғли. Те-
гишли изоҳларга қаранг. 

815 Шақиқи Балхий — балхлик машҳур шоир (777 
йили ўлдирилган). 

8 , е Султон Аҳмад Хазравия — балхлик машҳур 
шайх ва олим (854 — 55 йил вафот этган). 

817 Таваккал султон — қозоқ хони (1586 — 1598). 
8 1 8 Дўстим султон — шайбонийлардан; Наврўз 

Аҳмад Бароқхон (1552 —1556)нинг ўғли. 
819 «(Хоқон ҳазрат) Андижон юришидан қайттан 

пайтда» — Абдуллахон II нинг Фарғона устига юри-
ши 1583 йили содир бўлган. 

820 Шаробхона — Тошкентнинг шимолий тарафи-
да, ҳозирда Қозоғистон билан Ўзбекистон ўртасида 
чегара бўлиб турган мавзе. 

821 Сайрам — Тевалик ва Сайрамсой оралиғида, 
Буюк Ипак йўли устида жойлашган қадимий шаҳар. 

Қадимда Испижоб деб аталган. 
822 Ҳамал буржи — мумтоз астрономияда осмон 

буржларидан бири. Қуёш унга март ойида киради. У 
қўй шаклида тасаввур этилган. 

823 «Ражаб ойи» - 994/1586 йил 18 июн - 18 
июл ўртаси. 

824 Қумоши — бир нав ипакли кийим. 
825 Қуръон, 12/6. 
826 Қуръон, 77/28. 
8 2 7Қуръон, 9/121. 
828 «Шаъбон ойининг аввалида...» 994/1586 

йил 18 июлда. 
829 Пешовар — Покистоннинг шимоли-ғарбий та-

рафида жойлашган вилоят ва шаҳар. 
830 Қуръон, 61/11. 
831 Дакан шаҳри — шу номли вилоятнинг бош 

шаҳри (Ҳиндистон). 
832 Ҳамдуллоҳ Муставфийи Қазвиний — эрон-

лик машҳур тарихчи ва жуғрофия олими (1281 — 
1349). 

833 Қуръон, 67/5. 
834 Батлимус — машҳур юнон мунажжими ва жуғ-

рофия олими Птолемей (милодий II аср). 
835 «Ҳижрий 662 йил, 28 рамазон...» — милодий 

1264 йил 24 июлда. 
836 Тибат — Осиёдаги тоғлик мамлакат. 
837 «Йигирма иккинчи зулҳижжагача» — 662/ 

1264 йил 16 октябргача. 
838 «Шаҳзода Бароқ» — Чиғатой улусининг олий 

ҳукмдори Бароқхон (1260—1271). 
839 Ибодулла султоннинг бир гуруҳ фитначилар 

тарафидан ўлдирилиши назарда тутилади. 
810 Қуръон, 2/184. 
8<1 Қуръон, 2/185. 
812 Мушриф — давлат назоратчиси. 
8 1 3Қуръон, 31/17. 
^Қуръон, 2/156. 
845 Маржиъ — қайтиб бориладиган жой, муро-

жаатгоҳ; Каъба. 
846 «Шаъбон ойи аввалида...» 994/1586 йил 

18 июдда. 
847 «Ҳайф Искандархони» таърих моддаси бўлиб, 

ҳарфларининг қиймати 994 ни беради. 
848 Бубай султон — шайбонийлардан; Шоҳ Будоғ 

султоннинг набираси; Хўжа Муҳаммад султоннинг 
иккинчи ўғли. ч, 

849 Куръон, 16/127. 
8 5 0Қуръон, 38/117. 

994/1586 йил 30 

...» - 994/1586 

994/1586 йил 1 

851 «Рамазоннинг ярмида...» — 
августда. 

852 «Шаввол ойининг аввалида 
йил 15 сентябрда. 

853 «Шаввол ойи ярмида...» 
октябрда. 

854 Қуръон, 56/20. 
8 5 5Қуръон, 56/21. 
856 Бу ерда сўз темурийзодалар, оға-ини Султон 

Аҳмад мирзо (Самарқанд ҳокими; 1454 — 1494) билан 
Умаршайх мирзо (Андижон ҳокими; 1454—1494) ўр-
тасида 1485 йили Хавосда юз берган низо ва унинг 
Хожа Убайдуллоҳ Аҳрор аралашуви билан ечилиши 
ҳақида боради. Тошкент ҳокими чиғатоий Султон 
Маҳмудхон (1508 йил ўлдирилган) бу курашда Сул-
тон Аҳмадхон тарафида турган. 

857 Поянда Муҳаммад султон — шайбонийлардан 



Жонибек султоннинг учинчи ўғли; Абдуллахон II нинг 
амакиваччаси. 

858 Бобур Муҳаммад султон — шайбонийлардан. 
859 Қубодиён — Амударёнинг ўнг соҳилида 

жойлашган вилоят; XVI —XVIII асрларда Балх хон-
лиги тасарруфида бўлган. 

860 639-изоҳга қаранг. 
861 Қизилбошлар — шиъа мазҳабидаги Эрон ва 

Озарбайжон аскарлари. Қалпоғига ўн икки имом ша-
рафига тўқ қизил лента боғлаганлари учун шундай 
аталганлар. 

8112 Қуръон, 3/96. 
863 Қуръон, 22/29. 
ш Куръон, 3/97. 
8(В «Ҳижрий 995 йил, муҳаррам ойи боши» 

1586 йил 12 декабр. 
8Й(! «Мазкур ойнинг охирида...» 1587 йил 10 

февралда. 
8(7 «Рабиъ ул-охирнинг ўртасида...» — 995/1587 

йилнинг 25 мартида. 
868 «Зулҳижжанинг охирида...» — 995/1587 йил 

1 декабрда. 
8Й9 «Ҳутнинг охирида...» — март ойининг охири-

да. 
870 Қуръон, 8/65. 
871 Қуръон, 2/27. 
872 Ҳижоз — Арабистоннинг ғарби-шимолий қис-

ми; Макка ва Мадина жойлашган ҳудуд. 
873 ч е ч а к т у — Балхга тобеъ шаҳар ва вилоят; 

Балх ва Ҳирот ўртасида, карвон йўлида жойлашган. 
874 Қуръон, 15/19. 
8 7 5Қуръон, 22/1 . 

Қуръон, 2/261. 
Қуръон, 42/20. 
Қуръон, 4/95. 
Қуръон, 3/97. 
Қуръон, 22/29. 

881 Исфандиёр султон — шайбонийлардан; Жо-
нибек султоннинг ўғли, Абдуллахон II нинг амакиси. 

882 «Рабиъ ус-соний охирида...» — 995/1587 йил 
8 апрелда. 

883 «Жумод ул-аввал ойининг охирида.. 
1587 йил 6 июнда. 

884 «Жумод ус-соний ойининг аввалида. 
1587 йил 9 май. 

885 Қубод — Қадимги Эрон подшоси. 
88г> Маручоқ — Мурғоб вилоятига қарашли катта 

қишлоқ. 
887 Парвиз — сосонийлар сулоласига мансуб Хус-

рави Парвиз (332 — 342) назарда тутилади. Кўпинча 
Нуширвони Одил номи билан машҳур бўлган. Те-
гишли изоҳларга қаранг. 

888 «Мазкур ойнинг ярмида...» — ҳижрий 995 
йил жумод ус-соний ойининг ўртасида / милодий 
1587 йил 23 майда. 

889 «Туркманларнинг» — бу ерда қизилбошлар 
назарда тутилади. 

8% « р а ж а б ойининг аввалида...» 995/1587 
йил 7 июнда. 

891 Соқи солмос — Ҳиротга қарашли манзилгоҳ. 
892 Бактар — темирдан ясалган ва усти бахмал 

билан қопланган уруш қуроли. 
893 Ардашер — 224 йили сосонийлар давлатини 

тузган Ардашер I (224 —339)га ишора қилинади. Те-
гишли изоҳларга қаранг. 

87(1 

877 

878 

879 

880 

- 995/ 

— 995/ 

894 «Ражаб ойининг иккинчиси» — 995/1587 йил 
8 июн. 

895 Кўҳи Мухтор — Ҳирот атрофидаги тоғ. 
89(1 Ҳусайн мирзо кўрагон — темурийлар импе-

риясининг кўзга кўринган намоёндаларидан Султон 
Ҳусайн Бойқаро (1438/1469-1506). 

897 Панждеҳ — Мурғоб вилояти қишлоқларидан. 
»98 Мирохўр — подшоҳ (хон) отхоналари мута-

саддийси. 
899 Қуръон, 16/90. 
900 Ботмон — ўлчов бирлиги; бир ботмон тахми-

нан 20 кг.га баробар бўлган. 
901 Қуръон, 74/51. 
902 Сабзавор — Боҳарзнинг шарқий тарафида 

жойлашган Ҳиротга қарашли вилоят. 
903 Қандаҳор — Ғазнининг ғарби-жанубида 

жойлашган; Зобулистоннинг марказий шаҳри; Ҳин-
дистонга олиб борадиган карвон йўлларидан бири 
устида жойлашган. 

904 «Ражаб ойининг охирида...» 995/1587 йил 
5 июлда. 

905 «Шаъбон ойининг аввалида...» — 995/ мило-
дий 1587 йил 6 июлда. 

906 «Булуж халқидан» — Афғонистон билан По-
кистон оралиғида кўчиб юрувчи халқ. 

907 Қуръон, 2/286. 
908 Қуръон, 2/249. 
9 0 9Қуръон, 30/5. 
9 , 0 «Шаъбон ойи аввалида...» — 995/1587 йил 7 

июлда. 
911 «Шаъбон ойининг ўртасида...» 995/1587 

йилнинг 21 июлда. 
912 Аҳраман — даҳшатли бир дев. Зардуштийлик-

да қора кучлар тангриси Оҳуромайна. 
9 , 3 «Барот ойининг иккинчи ярмида...» — 995/ 

1587 йилнинг 22 — 24 июлида. 
914 Қуръон, 8/63. 
9 1 5Қуръон, 110/2. 
916 Ғуриён вилояти — Ҳиротга қарашли кичик 

бир вилоят. 
917 «Барот ойининг охирида...» — 995/1587 йил-

нинг 4 августида. 
918 Ҳокимиятдан четлатилди маъносида. 
919 «Рамазон ойининг аввалида...» 995/1587 

йил 5 августда. 
920 «Рамазон ойининг охирида...» 995/1587 

йил 3 сентябрда. 
921 «Рамазон ойининг ўртасида...» — 995/1587 

йил 20 августда. 
922 Равофиз — ислом йўлидан тойган, шиъа. 
923 Қуръон, 3/154. 
924 Қуръон, 48/3. 
925 Қуръон, 48/3. 
926 «Қочирди душман тўдаларини унинг аскар-

лари...» — Пайғамбаримиз Муҳаммад Мустафо сў-
зи. 

927 Исоба — кийим-кечак, от-улов каби совға. 
928 «Рамазон ойининг охирида...» 995/1587 

йил 3 сентябрда. 
929 « р а ж а б ойи аввалида...» — 995/1587 йил 7 

июнда. 
930 «Шаввол ойининг йигирма еттинчисида...» 

995/1587 йил 2 октябрда. 
931 «Мазкур ойнинг йигирма саккизинчи куни-



да...» — ҳижрий 995 йил шаввол ойининг 28 да / 
милодий 1587 йил 3 октябрда. 

932 Ҳақназар султон — қозоқ султонларидан (XVI 
асрнинг иккинчи ярми). 

933 Сиғноқ (Суноқ ота) — Сирдарёнинг ўнг соҳи-
лида жойлашган йирик ўрта аср шаҳри. 

934 Уқиз тоғ (Уғуз тоғ) — Ясси ва Сузоқ орали-
ғидаги тоғ. 

935 «Қирғизлар ҳузурига» — Олой қирғизлари 
назарда тутилади. 

936 «Рамазон ойининг охирида...» — 995/ мило-
дий 1587 йил 3 сентябрда. 

937 «Ҳайит ойининг охирида...» — ҳижрий 995 
йил шаввол ойининг охирида, яъни милодий 1578 
йил 2 октябрда. 

938 Қуръон, 24/77. 
939 Қуръон, 12/92. 
940 «Зулқаъданинг охирларида...» 995/1587 

йил 1 декабрда. 
941 Қуръон, 54/49. 
942 Қуръон, 3/26. 
943 Қуръон, 2/124. 
944 Қуръон, 3/26. 
915 «Зулҳижжа ойи туғилди» — ҳижрий 995, яъни 

милодий 1587 йил ноябрнинг боши. 
9<(! Қуръон, 73/6. 
9 4 7Қуръон, 54/11. 
948 Қуръон, 8/43. 
949 Қуръон, 8/19. 
9 3 0Қуръон, 37/21. 
931 Забаржад — оч писта рангли қимматбаҳо тош. 
952 Иктисоб — ҳисоб олиш, текшириш. 
933 Булук — ноҳия, туман. Ўша замонларда ту-

ман Ҳиротда шу ном билан аталган. 
954 Қуръон, 4 8 / 1 . 
933 Қуръон, 48/3. 
95й «Сафар ойи» — 996/1588 йил январ ойи. 
957 «Сафар ойининг иккинчисида» — 996/ 1588 

йил 2 январда. 
9\8 «Сафар ойининг охири...» ҳижрий 996/ 

1588 йил 29 январ. 
939 «Рабиъ ул-аввал ойининг биринчи куни» 

996/1588 йил 30 январ куни. 
960 Шашдар — нард ўйини. 
961 Қуръон, 19/102. 
962 «Ойнинг бешинчисида...» — рабиъ I, 966/ 

1588 йил 5 феврал куни. 
9 , 3 Қуръон, 2/124. 
964 Қуръон, 6/87. 
963 Қуръон, 30/5. 
96, ;Қуръон, 22/248. 
967 Қуръон, 3/25. 
968 Қуръон, 14/4. 
969 Қуръон, 27/40. 

«Рабиъ ул-охир ойининг боши...» — 996/ 
милодий 1588 йилнинг 29 феврали. 

971 «Ойнинг учинчисида...» — ҳижрий 996 йил 

рабиъ ул-охир ойининг учинчисида / милодий 1588 
йил 3 мартда. 

972 Қуръон, 9/2. 
973 Қуръон, 54/45. 
974 Бадр мавзеида — Муҳаммад пайғамбар ва 

унинг тарафдорлари билан маккаликлар ўртасида қат-
тиқ уруш бўлган (624 йил) жой. 

9 7 3Қуръон, 38/11. 
9 7 6Қуръон, 36/31. 
977 Қўръон, 65/9. 
9 7 8Қуръон, 40/11. 
979 Қуръон, 50/35. 
980 Қуръон, 17/26. 
981 Ҳазрати Сиддиқ — тўғри йўлдан борган хали-

фалар (хулафойи рошидин)дан биринчиси Абубакрга 
берилган нисбат. 

982 «Мазкур ойнинг бешинчисида...» — ҳижрий 
996 йил рабиъ ул-аввал ойининг бешинчисида / ми-
лодий 1588 йил 5 мартда. 

983 «Ойнинг олтинчиси» — ҳижрий 996 йил ра-
биъ ул-аввал ойининг олтинчиси / милодий 1588 
йил 6 март. 

984 «Ойнинг еттинчиси» — ҳижрий 996 йил рабиъ 
ул-аввал ойининг еттинчиси / милодий 1588 йил март 
ойининг еттинчи куни. 

985 Мусо ар-Ризо — шиъаларнинг саккизинчи имо-
ми (818 йил ўлдирилган). 

986 834-изоҳга қаранг. 
987 «Осмондаги йўлбарс» — Асад буржига ишо-

ра. 
988 Ансорлар — Муҳаммад пайғамбарни қўллаб-

кувватлаган мадиналиклар. 
989 <<Хемир жонлилар» — баҳодирлар дейилмоқ-

чи. 
990 Қорақуш — бу ерда дубулға. 
991 Ҳайдар — халифа ҳазрат Алининг фахрий 

номларидан. 
992 Нол — қамиш орасидан чиқадиган қилга ўх-

шаган нарса. 
993 «Муборак бод шаҳри Ҳирий» таърих мод-

даси. Ҳарфларининг қиймати абжад ҳисобида 996 ни 
беради. Бу Ҳирот шаҳрининг фатҳ этилиши тарихи 
(996/1588 йил)дир. 

994 Дорилҳарб — харб уйи, яъни уруш қилиб 
олиш мумкин бўлган шаҳар (қалъа), мамлакат. 

995 Имоми Аъзам — ҳанафия мазҳабининг асос-
чиси ҳазрат Абу Ҳанифа ан-Нуъмон ибн Собит 
(699-767). 

996 Имом Муҳаммад — Имом Муҳаммад ибн Қас-
талоний, XVI асрда ўтган машҳур Миср олими. 

997 Дорулислом — ислом уйи; ислом динини ўз 
ихтиёри билан қабул қилган ва шу йўл билан талон-
торож ва қирғиндан омон қолган шаҳар (мамлакат). 

998 «Ҳидоя» — Бурҳонуддин Марғиноний қала-
мига мансуб мусулмон қонунчилиги асосларига ба-
ғишланган муҳим асар. 

М 9Қуръон, 6 7 / 1 . 

